
ក្នុងខែឧសភា ឆ្នាំ២០២០ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ ខ្ញុំបានស្វែងរកយ៉ាងរំភើប និងបានបំពេញភារកិច្ចយ៉ាងសកម្ម។ ដប់ខែក្រោយមក ខ្ញុំត្រូវបានគេជ្រើសរើសឱ្យក្លាយជាអ្នកដឹកនាំពួកជំនុំម្នាក់។ នាពេលនោះ ខ្ញុំមានសម្ពាធជាច្រើន។ ខ្ញុំមានអារម្មណ៍ថា ខ្ញុំនៅក្មេងខ្ចី ហើយការយល់ដឹងរបស់ខ្ញុំអំពីសេចក្តីពិតទៀតសោតក៏រាក់កំផែល ដូច្នេះ ខ្ញុំខ្លាចថា ខ្ញុំនឹងមិនល្អគ្រប់គ្រាន់សម្រាប់ភារកិច្ចនេះឡើយ។ ដូច្នេះ ខ្ញុំបានអធិស្ឋានទៅព្រះជាម្ចាស់។ ក្រោយមក ខ្ញុំបានគិតអំពីបទគម្ពីរមួយចេញពីព្រះបន្ទូលរបស់ព្រះជាម្ចាស់៖ «អ្នកត្រូវតែមានសេចក្ដីជំនឿថា គ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់ ហើយថា មនុស្សគ្រាន់តែសហការជាមួយទ្រង់ប៉ុណ្ណោះ។ បើចិត្តរបស់អ្នកស្មោះត្រង់ នោះព្រះជាម្ចាស់នឹងទតឃើញ ហើយទ្រង់នឹងបើកផ្លូវទាំងអស់សម្រាប់អ្នក ដោយធ្វើឱ្យការលំបាកលែងជាការលំបាកទៀតហើយ។ នេះគឺជាសេចក្ដីជំនឿដែលអ្នកត្រូវតែមាន។ អ្នកមិនត្រូវបារម្ភអំពីអ្វីឡើយ ខណៈពេលដែលអ្នករាល់គ្នាបំពេញភារកិច្ចរបស់ខ្លួន ដរាបណាអ្នកប្រើប្រាស់កម្លាំងទាំងអស់របស់អ្នក ហើយដាក់ចិត្តរបស់អ្នកទៅក្នុងភារកិច្ចនេះ។ ព្រះជាម្ចាស់នឹងមិនធ្វើឱ្យអ្វីមួយលំបាកសម្រាប់អ្នក ឬបង្ខំឱ្យអ្នកធ្វើអ្វីដែលអ្នកមិនមានសមត្ថភាពធ្វើបានឡើយ» («ច្រកចូលទៅក្នុងជីវិត មានសារៈសំខាន់បំផុតចំពោះសេចក្ដីជំនឿលើព្រះជាម្ចាស់» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានប្រទានឱ្យខ្ញុំមានសេចក្តីជំនឿ ហើយខ្ញុំបានយល់ថា ព្រះជាម្ចាស់ទតឃើញដួងចិត្តរបស់មនុស្ស។ ដូច្នេះ ដរាបណាខ្ញុំគិតគូរយ៉ាងពិតប្រាកដពីបំណងព្រះហឫទ័យរបស់ព្រះជាម្ចាស់ ហើយព្យាយាមយ៉ាងអស់ពីសមត្ថភាព នោះព្រះជាម្ចាស់នឹងដឹកនាំខ្ញុំមិនខាន។ ដោយដឹងបែបនេះ ខ្ញុំលែងមានអារម្មណ៍រឹតត្បិត ហើយចាប់ផ្ដើមបំពេញភារកិច្ចរបស់ខ្ញុំយ៉ាងអស់ពីកម្លាំងកាយចិត្ត។

ក្រោយមក ពួកជំនុំត្រូវការបណ្ដុះបណ្ដាលគ្រូជំនួយខាងផ្សាយដំណឹងល្អពីរនាក់ជាបន្ទាន់។ ខ្ញុំបានរកឃើញថា ប្អូនប្រុសខេវិនមានគុណសម្បត្តិល្អ គាត់សកម្មគួរសមនៅក្នុងការជួបជុំ ហើយក៏យល់ពីគោលការណ៍នៃការផ្សាយដំណឹងល្អផងដែរ។ មានម្នាក់ទៀតគឺជាប្អូនស្រី ជេនិល ដែលសកម្មនៅក្នុងភារកិច្ចរបស់នាង និងសម្រេចបានលទ្ធផលមួយចំនួនផងដែរ។ បើធៀបជាមួយអ្នកដទៃ ពួកគេទាំងពីរនាក់ហាក់ដូចជាសក្ដិសមសម្រាប់ភារកិច្ចនេះ ហើយអ្នកដឹកនាំរបស់ខ្ញុំក៏យល់ស្របជាមួយខ្ញុំដែរ។ ដូច្នេះ ខ្ញុំបានតែងតាំងពួកគេទាំងពីរឱ្យក្លាយជាគ្រូជំនួយខាងផ្សាយដំណឹងល្អ។ មួយរយៈក្រោយមក ពួកគេចាប់ផ្ដើមយល់ពីតួនាទីរបស់ខ្លួន ដូច្នេះ ខ្ញុំបានអនុញ្ញាតឱ្យពួកគេបំពេញភារកិច្ចដោយឯករាជ្យ រួចខ្ញុំបានដាក់កម្លាំងរបស់ខ្ញុំទាំងប៉ុន្មានទៅលើកិច្ចការស្រោចស្រពវិញ។ ពីរបីសប្ដាហ៍ក្រោយមក ខ្ញុំបានរកឃើញថា មនុស្សមួយចំនួនដែលទើបតែបានទទួលយកដំណឹងល្អ បានចាកចេញពីក្រុមជួបជុំ ហើយអ្នកផ្សាយដំណឹងល្អខ្លះបានជួបការលំបាកនៅក្នុងភារកិច្ច ដែលពួកគេមិនអាចដោះស្រាយបាន។ ពេលខ្ញុំឃើញបញ្ហាទាំងអស់នេះនៅក្នុងកិច្ចការផ្សាយដំណឹងល្អ ខ្ញុំចាប់ផ្ដើមឆ្ងល់៖ «តើគ្រូជំនួយខាងផ្សាយដំណឹងល្អទាំងពីរនាក់នេះកំពុងតែធ្វើការងារជាក់ស្ដែងឬទេ?» ដូច្នេះ ខ្ញុំបានស៊ើបអង្កេតមើលយ៉ាងល្អិតល្អន់អំពីការងាររបស់ពួកគេ។ ខ្ញុំបានរកឃើញថា ពួកគេគ្រាន់តែរៀបចំការងារ ប៉ុន្តែមិនបានចុះធ្វើការដោយខ្លួនឯង មិនបានតាមដានការងារ ហើយនៅឯការជួបជុំវិញ ពួកគេមិនបានដោះស្រាយបញ្ហាជាក់ស្ដែង ពួកគេគ្រាន់តែរំឭក និងដាស់តឿនបងប្អូនប្រុសស្រីផ្សេងទៀតឱ្យបំពេញភារកិច្ចរបស់ខ្លួនឱ្យបានត្រឹមត្រូវប៉ុណ្ណោះ។ ការនេះមិនបានជួយដោះស្រាយបញ្ហារបស់បងប្អូនប្រុសស្រីឡើយ។ បន្ទាប់ពីបានដឹងអំពីកាលៈទេសៈទាំងនេះរួច ខ្ញុំបានខកចិត្តជាខ្លាំង។ ខ្ញុំបានគិតថា៖ «ក្នុងនាមជាគ្រូជំនួយនៃពួកជំនុំ តើពួកគេមិនធ្វេសប្រហែសទេឬ ដែលមិនបានដោះស្រាយបញ្ហាជាក់ស្ដែងនោះ?» ខ្ញុំក៏បានរកឃើញដែរថា ប្អូនខេវិនធ្វើការមិនបានត្រឹមត្រូវ និងលេងហ្គេម រីឯប្អូនស្រីជេនិលវិញ គឺជាមនុស្សខ្ជិលច្រអូស និងគ្មានការទទួលខុសត្រូវនៅក្នុងភារកិច្ចរបស់ខ្លួន។ ដំបូង ខ្ញុំចង់ប្រកបគ្នាជាមួយពួកគេ និងលើកឡើងពីបញ្ហានៅក្នុងភារកិច្ចរបស់ពួកគេ ប៉ុន្តែដោយសារតែយើងមានទំនាក់ទំនងល្អជាមួយគ្នា ដូច្នេះ ខ្ញុំខ្លាចថា ការនេះនឹងធ្វើឱ្យខូចដល់ទំនាក់ទំនងរបស់យើង។ ប្រសិនបើខ្ញុំលើកឡើងពីបញ្ហារបស់ពួកគេ តើពួកគេនឹងគិតបែបណាដែរចំពោះខ្ញុំ? តើពួកគេនឹងនិយាយថា ខ្ញុំមើលមិនឃើញពីការខិតខំរបស់ពួកគេ ថាខ្ញុំផ្តោតទៅលើតែភាពខ្វះចន្លោះរបស់ពួកគេ និងថាខ្ញុំខ្វះដួងចិត្តដែលស្រឡាញ់? ខ្ញុំសង្ឃឹមថា បងប្អូនប្រុសស្រីបានឃើញខ្ញុំថាជាមនុស្សល្អ ជាបុគ្គលម្នាក់ដែលយល់ចិត្ត និងចេះគិតពិចារណា។ ខ្ញុំមិនចង់បំផ្លាញកេរ្តិ៍ឈ្មោះរបស់ខ្ញុំ ដោយសារតែឧប្បត្តិហេតុនេះឡើយ។ ប្រសិនបើគ្រូជំនួយទាំងពីរមិនអាចទទួលយក រួចប្រែក្លាយជាអវិជ្ជមាន និងមិនព្រមបំពេញភារកិច្ចរបស់ខ្លួន តើបងប្អូនប្រុសស្រីនឹងគិតថា ខ្ញុំគ្មានសមត្ថភាពធ្វើកិច្ចការជាអ្នកដឹកនាំទេឬ? គិតថាខ្ញុំជាអ្នកដឹកនាំអន់ឬ? ប្រសិនបើអ្នកដឹកនាំបានឃើញការនេះ គាត់អាចនឹងដោះស្រាយជាមួយខ្ញុំមិនខាន។ ប៉ុន្តែ ខ្ញុំគិតថា ដោយសារតែខ្ញុំទទួលខុសត្រូវលើកិច្ចការពួកជំនុំ ដូច្នេះ នេះជាការទទួលខុសត្រូវរបស់ខ្ញុំដែលត្រូវលើកឡើងពីបញ្ហារបស់ពួកគេ ដើម្បីឱ្យពួកគេអាចឆ្លុះបញ្ចាំង និងទទួលបាននូវការយល់ដឹងខ្លះ។ ចិត្តខ្ញុំបានប្រទាញប្រទង់ តែចុងក្រោយ ខ្ញុំនៅតែមិនអាចនិយាយបានដដែល។ ផ្ទុយទៅវិញ ខ្ញុំបានផ្ញើព្រះបន្ទូលនៃការលើកទឹកចិត្ត និងការកម្សាន្តចិត្តខ្លះទៅពួកគេ និងបានប្រកបគ្នាបែបទន់ភ្លន់ជាមួយពួកគេអំពីរបៀបដែលពួកគេបំពេញភារកិច្ចរបស់ខ្លួនឱ្យបានល្អ។ ក្រោយមក ខ្ញុំមានអារម្មណ៍ពិរុទ្ធជាខ្លាំង។ ខ្ញុំមានអារម្មណ៍ថា ខ្ញុំជាមនុស្សមិនស្មោះត្រង់ និងបោកបញ្ឆោត។

នាយប់មួយ ខ្ញុំគេងមិនលក់ចេះតែគិតថា៖ «ការដែលកិច្ចការផ្សាយដំណឹងល្អគ្មានប្រសិទ្ធភាពគឺពាក់ព័ន្ធនឹងខ្ញុំដោយផ្ទាល់។ ខ្ញុំបានឃើញគ្រូជំនួយពីរនាក់ ដែលគ្មានការទទួលខុសត្រូវក្នុងភារកិច្ច ជាអ្នកដែលមិនដោះស្រាយបញ្ហាជាក់ស្ដែង និងធ្វើឱ្យបងប្អូនប្រុសស្រីគ្មានប្រសិទ្ធភាពនៅក្នុងភារកិច្ចរបស់ពួកគេ។ បងប្អូនប្រុសស្រីខ្លះបានធ្លាក់ទៅក្នុងសភាពអវិជ្ជមាន ហើយអ្នកជឿថ្មីខ្លះបានបោះបង់ចោលក្រុមជួបជុំ ប៉ុន្តែខ្ញុំមិនបានលើកឡើងពីបញ្ហារបស់គ្រូជំនួយទាំងពីរនេះទេ»។ ខ្ញុំមានអារម្មណ៍ពិរុទ្ធជាខ្លាំងនៅក្នុងចិត្ត ហើយខ្ញុំមិនដឹងថាត្រូវធ្វើអ្វីឡើយ ដូច្នេះ ខ្ញុំបានអធិស្ឋានដោយស្មោះត្រង់ទៅព្រះជាម្ចាស់ ដោយស្វែងរកការបំភ្លឺពីទ្រង់ និងទូលសុំឱ្យទ្រង់ដឹកនាំខ្ញុំដោះស្រាយបញ្ហានេះ។ ក្រោយពេលអធិស្ឋានរួច ខ្ញុំបានមើលវីដេអូអំពីទីបន្ទាល់នៃបទពិសោធមួយ ដែលមាននូវព្រះបន្ទូលមួយចំនួនរបស់ព្រះជាម្ចាស់ ដែលបានលើកទឹកចិត្តខ្ញុំជាខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «មនសិការ និងហេតុផលគួរតែជាសមាសធាតុនៃភាពជាមនុស្សរបស់មនុស្សម្នាក់។ ទាំងពីរចំណុចនេះគឺជាមូលដ្ឋានគ្រឹះ និងមានភាពសំខាន់បំផុត។ តើបុគ្គលប្រភេទណាដែលខ្វះមនសិការ និងមិនមានហេតុផលនៃភាពជាមនុស្សធម្មតា? និយាយជាទូទៅ គេគឺជាបុគ្គលដែលខ្វះភាពជាមនុស្ស ជាបុគ្គលមានភាពជាមនុស្សអាក្រក់ខ្លាំងបំផុត។ បើមើលកាន់តែល្អិតល្អន់ទៅ តើបុគ្គលម្នាក់នេះបើកបង្ហាញពីការបាត់បង់ភាពជាមនុស្សអ្វីខ្លះ? សាកព្យាយាមវិភាគមើល៍ថាតើមនុស្សបែបនេះមានចរិតលក្ខណៈអ្វីខ្លះ ហើយពួកគេសម្ដែងចេញការបើកបង្ហាញជាក់លាក់អ្វីខ្លះ។ (ពួកគេអាត្មានិយម និងចិត្តអាក្រក់)។ មនុស្សអាត្មានិយម និងចិត្តអាក្រក់មិនយកចិត្តទុកដាក់ក្នុងសកម្មភាពរបស់ពួកគេឡើយ ហើយងាកចេញពីអ្វីដែលមិនពាក់ព័ន្ធដោយផ្ទាល់ជាមួយពួកគេ។ ពួកគេមិនពិចារណាអំពីផលប្រយោជន៍នៃដំណាក់របស់ព្រះជាម្ចាស់ឡើយ ហើយពួកគេក៏មិនបង្ហាញការយកចិត្តទុកដាក់ចំពោះបំណងព្រះហឫទ័យរបស់ព្រះជាម្ចាស់ដែរ។ ពួកគេមិនទទួលបន្ទុកនៃការធ្វើទីបន្ទាល់សម្រាប់ព្រះជាម្ចាស់ ឬបំពេញភារកិច្ចរបស់ពួកគេឡើយ ហើយពួកគេគ្មានញាណនៃទំនួលខុសត្រូវឡើយ។ ... មនុស្សមួយចំនួនគ្មានការទទួលខុសត្រូវទេ មិនថាពួកគេកំពុងតែបំពេញភារកិច្ចអ្វីឡើយ។ ពួកគេក៏មិនរាយការណ៍ពីបញ្ហា ដែលពួកគេរកឃើញទៅថ្នាក់លើដែរ។ នៅពេលដែលពួកគេឃើញមនុស្សជ្រៀតជ្រែក និងរំខានការងារ ពួកគេធ្វើជាមើលមិនឃើញ។ នៅពេលដែលពួកគេឃើញមនុស្សទុច្ចរិតកំពុងធ្វើរឿងអាក្រក់ ពួកគេមិនព្យាយាមបញ្ឈប់អ្នកទាំងនោះទេ។ ពួកគេមិនគិតគូរពីផលប្រយោជន៍នៃដំណាក់របស់ព្រះជាម្ចាស់សូម្បីតែបន្តិចសោះឡើយ ហើយក៏មិនខ្វល់ពីភារកិច្ច និងទំនួលខុសត្រូវរបស់ខ្លួនដែរ។ នៅពេលដែលពួកគេបំពេញភារកិច្ចរបស់ខ្លួន មនុស្សបែបនេះមិនធ្វើកិច្ចការជាក់ស្ដែងទេ។ ពួកគេជាមនុស្សដែលធ្វើតាមតែគេប្រាប់ ល្មោភនឹងភាពសុខស្រួល។ ពួកគេនិយាយ និងប្រព្រឹត្ត ដើម្បីតែអំនួតហួសហេតុ មុខមាត់ ឋានៈ និងផលប្រយោជន៍ផ្ទាល់ខ្លួនប៉ុណ្ណោះ ហើយចំណាយពេលវេលា និងកម្លាំងរបស់ខ្លួន ដើម្បីអ្វីដែលផ្ដល់ប្រយោជន៍ដល់ពួកគេ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំបានអានព្រះបន្ទូលរបស់ព្រះជាម្ចាស់ រួចមានអារម្មណ៍កើតទុក្ខជាខ្លាំង។ ពីមុន ខ្ញុំតែងតែគិតថា ខ្ញុំមានភាពជាមនុស្សល្អ ថាខ្ញុំបានអត់ធ្មត់ជួយដល់បងប្អូនប្រុសស្រី និងគិតទៀតថា ពេលដែលខ្ញុំប្រព្រឹត្ត ខ្ញុំតែងតែគិតពិចារណាពីអារម្មណ៍របស់អ្នកដទៃ និងមិនចង់ធ្វើឱ្យពួកគេឈឺចាប់ទេ។ ខ្ញុំបានគិតថា ខ្ញុំកំពុងតែគិតគូរដល់បំណងព្រះហឫទ័យរបស់ព្រះជាម្ចាស់ និងគិតថា ខ្ញុំជាមនុស្សល្អម្នាក់។ ប៉ុន្តែ នៅពេលដែលខ្ញុំបានឃើញគ្រូជំនួយទាំងពីរនាក់គ្មានការទទួលខុសត្រូវនៅក្នុងភារកិច្ចរបស់ពួកគេ ព្រមទាំងបានពន្យារពេលដល់កិច្ចការពួកជំនុំ ខ្ញុំមិនបានការពារដល់ផលប្រយោជន៍នៃពួកជំនុំទេ ហើយខ្ញុំក៏មិនបានលើកឡើងពីបញ្ហារបស់ពួកគេដែរ។ ផ្ទុយទៅវិញ ខ្ញុំបែរជាបណ្ដែតបណ្ដោយទៅតាមពួកគេ ដោយសារតែខ្ញុំខ្លាចថា ការលើកឡើងពីបញ្ហារបស់ពួកគេនឹងបំផ្លាញដល់ទំនាក់ទំនងរបស់យើង។ ខ្ញុំក៏បារម្ភដែរថា អ្នកដឹកនាំរបស់ខ្ញុំនឹងរិះគន់ខ្ញុំ បើខ្ញុំធ្វើឱ្យពួកគេមានភាពអវិជ្ជមាន និងបារម្ភទៀតថា បងប្អូនប្រុសស្រីនឹងមើលមកខ្ញុំក្នុងផ្លូវអាក្រក់។ ដោយគិតដល់មុខមាត់ ឋានៈ និងផលប្រយោជន៍ផ្ទាល់ខ្លួន ខ្ញុំព្រមពន្យារពេលកិច្ចការនៃពួកជំនុំ។ ការនេះមិនបានគិតគូរដល់បំណងព្រះហឫទ័យរបស់ព្រះជាម្ចាស់ឡើយ ហើយខ្ញុំក៏មិនមែនជាមនុស្សល្អនោះដែរ។ តាមពិតទៅ មនុស្សដែលមានភាពជាមនុស្សល្អ គឺជាមនុស្សស្មោះត្រង់ អាចអនុវត្តសេចក្តីពិត និងការពារដល់ផលប្រយោជន៍របស់ពួកជំនុំ ហើយពេលដែលពួកគេមើលឃើញបញ្ហារបស់អ្នកដទៃ ពួកគេមានចិត្តក្លាហានក្នុងការប្រកបគ្នា និងលាតត្រដាងពីបញ្ហាទាំងនោះ ដោយជួយពួកគេឱ្យផ្លាស់ប្ដូរ។ ពួកគេប្រព្រឹត្តចំពោះបងប្អូនប្រុសស្រីរបស់ខ្លួនដោយដួងចិត្តស្មោះសរ។ ប៉ុន្តែ នៅពេលដែលខ្ញុំបានឃើញបញ្ហារបស់គ្រូជំនួយ ខ្ញុំមិនបាននិយាយ ឬក៏លើកឡើងពីអ្វីមួយឡើយ ហើយបែរជាបណ្ដោយឱ្យកិច្ចការរបស់ពួកជំនុំត្រូវខាតបង់ ដើម្បីការពារដល់ផលប្រយោជន៍ផ្ទាល់ខ្លួនរបស់ខ្ញុំទៅវិញ។ ខ្ញុំពិតជាមានភាពជាមនុស្សអាក្រក់មែន! ខ្ញុំមានអារម្មណ៍អៀនខ្មាសជាខ្លាំងចំពោះការខ្វះនូវមនសិការ និងភាពជាមនុស្សធម្មតារបស់ខ្ញុំ។

ក្រោយមក ខ្ញុំបានអានបទគម្ពីរមួយចេញពីព្រះបន្ទូលរបស់ព្រះជាម្ចាស់ ហើយទទួលបានការយល់ដឹងកាន់តែច្រើនអំពីខ្លួនឯង។ ព្រះដ៏មានគ្រប់ព្រះចេស្ដាមានបន្ទូលថា៖ «ពេលឃើញបងប្អូនប្រុសៗ ឬស្រីៗរបស់ខ្លួនកំពុងតែបំពេញភារកិច្ចរបស់ខ្លួន ដោយធ្វេសប្រហែស និងបែបបង្គ្រប់កិច្ច អ្នកដឹកនាំពួកជំនុំមួយចំនួនមិនស្ដីបន្ទោសពួកគេទេ ទោះបើពួកគេគួរតែធ្វើក៏ដោយ។ នៅពេលដែលពួកគេមើលឃើញអ្វីមួយដែលធ្វើឱ្យខូចដល់ប្រយោជន៍នៃដំណាក់របស់ព្រះជាម្ចាស់ ពួកគេធ្វើជាមើលមិនឃើញ និងមិនសួរដេញដោលអ្វីឡើយ ដើម្បីកុំឱ្យគេមានការអាក់អន់ចិត្ត។ គោលបំណង និងគោលដៅដ៏ពិតរបស់ពួកគេគឺមិនមែនបង្ហាញនូវការគិតគូរដល់ចំណុចខ្សោយរបស់អ្នកដទៃឡើយ ពួកគេដឹងយ៉ាងច្បាស់អំពីអ្វីដែលពួកគេចង់បាន៖ 'បើខ្ញុំបន្តធ្វើបែបនេះ ហើយមិនធ្វើឱ្យនរណាម្នាក់អន់ចិត្ត នោះពួកគេនឹងគិតថា ខ្ញុំជាអ្នកដឹកនាំដ៏ល្អម្នាក់។ ពួកគេនឹងគិតល្អ និងឱ្យតម្លៃខ្ញុំ។ ពួកគេនឹងទទួលស្គាល់ខ្ញុំ និងចូលចិត្តខ្ញុំ'។ ទោះបីជាមានការខូចខាតកម្រិតណាដល់ផលប្រយោជន៍នៃដំណាក់របស់ព្រះជាម្ចាស់ ហើយមិនថារាស្ត្ររើសតាំងរបស់ព្រះជាម្ចាស់ត្រូវបានរាំងស្ទះខ្លាំងបែបណានៅក្នុងច្រកចូលជីវិតរបស់ពួកគេនោះឡើយ ឬជីវិតជាពួកជំនុំរបស់ពួកគេត្រូវបានរាំងស្ទះបែបណាឡើយ ក៏មនុស្សបែបនេះនៅតែមានះនៅក្នុងទស្សនវិជ្ជាបែបសាតាំងរបស់ពួកគេ និងមិនធ្វើឱ្យនរណាម្នាក់អាក់អន់ចិត្តដដែល។ មិនដែលមានការតិះដៀលខ្លួនឯងនៅក្នុងដួងចិត្តរបស់ពួកគេទេ។ ភាគច្រើន ពួកគេអាចលើកឡើងនូវបញ្ហាមួយចំនួនដែលកន្លងផុតទៅ ក្រោយមកក៏លែងនិយាយទៀត។ ពួកគេមិនប្រកបគ្នាអំពីសេចក្តីពិត ហើយក៏មិនលើកឡើងពីសារជាតិនៃបញ្ហារបស់អ្នកដទៃដែរ ហើយពួកគេនៅតែបន្តមិនពិនិត្យពិច័យលើសភាពរបស់មនុស្សដដែល។ ពួកគេ មិនដែលប្រាស្រ័យទាក់ទងថាតើអ្វីជាព្រះហឫទ័យរបស់ព្រះជាម្ចាស់ ឬអ្វីជាកំហុសដែលមនុស្សប្រព្រឹត្តជាញឹកញាប់ ឬអ្វីជាប្រភេទនៃនិស្ស័យដ៏ពុករលួយដែលមនុស្សបើកសម្ដែងនោះដែរ។ ពួកគេមិនដោះស្រាយបញ្ហាពិតប្រាកដបែបនេះទេ។ ផ្ទុយទៅវិញ ពួកគេនៅតែបន្តអត់ឱនឱ្យមនុស្សដែលប្រព្រឹត្តិអំពើពុករលួយជោគជាំ ពួកគេមិនយកចិត្តទុកដាក់ឡើយ ទោះបីជាមនុស្សអវិជ្ជមាន ឬខ្សោយយ៉ាងណាក៏ដោយ ពួកគេគ្រាន់តែនិយាយឡើងវិញនូវគោលលទ្ធិពីរបីម៉ាត់ ពួកគេដោះស្រាយដោយដាស់តឿនមនុស្សដោយពាក្យពីរបីម៉ាត់។ មនុស្សដែលព្រះជាម្ចាស់បានជ្រើសរើស នៅតែមិនដឹងពីរបៀបក្នុងការឆ្លុះបញ្ចាំង ឬដឹងពីអំពើពុករលួយដ៏ជោគជាំផ្សេងៗគ្នាឡើយ ប៉ុន្តែបន្ទាប់ពីបានឮពាក្យនៃគោលលទ្ធិ និងការដាស់តឿនទាំងនេះ ពួកគេចាត់ទុកអ្នកដឹកនាំក្លែងក្លាយប្រភេទនេះថាជា 'ម្តាយ' របស់ពួកគេ ហើយថែមទាំងជឿក្នុងចិត្តរបស់ពួកគេថា 'អ្នកដឹកនាំរបស់យើង មានការយល់ដឹងកាន់តែច្រើន អំពីចំណុចខ្សោយរបស់យើងជាងព្រះជាម្ចាស់ទៅទៀត។ កម្ពស់របស់យើងអាចនៅតូចទាបពេកក្នុងការរស់នៅតាមសេចក្តីតម្រូវរបស់ព្រះជាម្ចាស់ ប៉ុន្តែយើងត្រូវបំពេញតាមសេចក្តីតម្រូវរបស់អ្នកដឹកនាំយើងប៉ុណ្ណោះ។ ដោយដើរតាមអ្នកដឹកនាំរបស់យើង នោះយើងកំពុងដើរតាមព្រះជាម្ចាស់ដែរ។ បើថ្ងៃណាមួយដែលស្ថានលើផ្លាស់ប្ដូរអ្នកដឹកនាំរបស់យើងចូលមកដល់ ចាំយើងប្រាប់ពីបំណងរបស់យើង។ ដើម្បីរក្សាទុកអ្នកដឹកនាំរបស់យើង និងការពារគាត់កុំឱ្យស្ថានលើផ្លាស់ប្ដូរ យើងត្រូវតែចរចាជាមួយស្ថានលើ និងបង្ខំពួកគេឱ្យយល់ស្របតាមការទាមទាររបស់យើង។ នេះជារបៀបដែលយើងនឹងប្រព្រឹត្តត្រឹមត្រូវចំពោះអ្នកដឹកនាំរបស់យើង'។ នៅពេលដែលមនុស្សមានគំនិតបែបនេះនៅក្នុងចិត្ត នៅពេលដែលពួកគេមានទំនាក់ទំនងពឹងផ្អែកលើអ្នកដឹកនាំ ហើយក្នុងដួងចិត្តពួកគេ ពួកគេមានអារម្មណ៍ពឹងអាង កោតសរសើរ គោរព និងឱ្យតម្លៃយ៉ាងជ្រាលជ្រៅចំពោះអ្នកដឹកនាំរបស់ពួកគេ ហើយវាសឹងតែអ្នកដឹកនាំរូបនេះបានឆក់យកកន្លែងរបស់ព្រះជាម្ចាស់នៅក្នុងដួងចិត្តរបស់គេទៅហើយ ហើយបើសិនជាអ្នកដឹកនាំព្រមបន្តមានទំនាក់ទំនងបែបនេះ បើសិនជាអ្នកដឹកនាំមានអារម្មណ៍រីករាយក្នុងចិត្តចេញពីទំនាក់ទំនងនេះ និងជឿថា រាស្ត្ររើសតាំងរបស់ព្រះជាម្ចាស់គួរតែប្រព្រឹត្តចំពោះពួកគេបែបនេះ នោះពួកគេគ្មានខុសអ្វីពីប៉ុលឡើយ ហើយពួកគេបានបោះជំហានលើផ្លូវរបស់ពួកទទឹងនឹងព្រះគ្រីស្ទហើយ។ ... ពួកទទឹងនឹងព្រះគ្រីស្ទមិនធ្វើកិច្ចការជាក់ស្ដែង មិនប្រកបគ្នាពីសេចក្តីពិត និងដោះស្រាយបញ្ហា ពួកគេមិនណែនាំមនុស្សឱ្យហូប និងផឹកព្រះបន្ទូលរបស់ព្រះជាម្ចាស់ និងចូលទៅក្នុងតថភាពនៃសេចក្តីពិតឡើយ។ ពួកគេធ្វើការដើម្បីតែឋានៈ និងកេរ្តិ៍ឈ្មោះផ្ទាល់ខ្លួនតែប៉ុណ្ណោះ ពួកគេខ្វល់តែពីការកសាងឋានៈផ្ទាល់ខ្លួន ដោយការពារឋានៈដែលពួកគេមាននៅក្នុងដួងចិត្តរបស់មនុស្ស និងធ្វើឱ្យគ្រប់គ្នាថ្វាយបង្គំ គោរពឱ្យតម្លៃ និងដើរតាមពួកគេ។ ធ្វើបែបនេះ ពួកគេនឹងសម្រេចគោលបំណងរបស់ខ្លួនមិនខាន។ នេះជារបៀបដែលពួកទទឹងនឹងព្រះគ្រីស្ទព្យាយាមយកឈ្នះចិត្តមនុស្ស និងត្រួតត្រាលើរាស្ត្ររើសតាំងរបស់ព្រះជាម្ចាស់។ តើវិធីបំពេញការងារបែបនេះមិនអាក្រក់ទេឬ? វាអាក្រក់ខ្លាំងណាស់។ តើវាមិនគួរឱ្យស្អប់ខ្ពើមទេឬ? វាជារឿងគួរឱ្យស្អប់ខ្ពើម!» («ពួកគេព្យាយាមបញ្ចុះបញ្ចូលមនុស្ស» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ បន្ទាប់ពីអានបទគម្ពីរចេញពីព្រះបន្ទូលរបស់ព្រះជាម្ចាស់នេះរួច ខ្ញុំមានអារម្មណ៍អាម៉ាស់ជាខ្លាំង ដោយសារតែព្រះបន្ទូលរបស់ព្រះជាម្ចាស់បានបើកសម្ដែងចំៗអំពីសភាពរបស់ខ្ញុំ។ ខ្ញុំបានឃើញយ៉ាងច្បាស់ថា គ្រូជំនួយទាំងពីរនាក់មិនបានធ្វើកិច្ចការជាក់ស្ដែងទេ ហើយបញ្ហាក៏ធ្ងន់ធ្ងរណាស់ដែរ។ ខ្ញុំគួរតែបានប្រើព្រះបន្ទូលរបស់ព្រះជាម្ចាស់ដែលជំនុំជម្រះ និងបើកសម្ដែងពីនិស្ស័យពុករលួយរបស់មនុស្ស ដើម្បីប្រកបគ្នា ដើម្បីឱ្យពួកគេអាចដឹងពីបញ្ហារបស់ខ្លួន រួចផ្លាស់ប្ដូរអាកប្បកិរិយារបស់គេចំពោះភារកិច្ចរបស់ខ្លួនយ៉ាងឆាប់រហ័ស ដោយងាកចេញពីការបន្តពន្យារពេលកិច្ចការនៃពួកជំនុំទៀត។ ប៉ុន្តែ ដោយចង់ឱ្យពួកចាប់អារម្មណ៍លើខ្ញុំ និងឱ្យពួកគេនិយាយថា ខ្ញុំជាអ្នកដឹកនាំល្អម្នាក់ ខ្ញុំមិនបានលាតត្រដាងពីសារជាតិនៃបញ្ហារបស់ពួកគេទេ ខ្ញុំគ្រាន់តែប្រើព្រះបន្ទូលកម្សាន្តចិត្តរបស់ព្រះជាម្ចាស់ ដើម្បីលើកទឹកចិត្តពួកគេទៅវិញ ហើយនេះមានន័យថា បញ្ហារបស់ពួកគេមិនត្រូវបានដោះស្រាយទាន់ពេលវេលាឡើយ។ ការនេះបានជះឥទ្ធិពលលើកិច្ចការនៃពួកជំនុំ ហើយថែមទាំងនាំមនុស្សមួយចំនួនដែលទើបតែទទួលយកដំណឹងល្អឱ្យចាកចេញពីក្រុមជួបជុំទៀតផង។ ខ្ញុំបានទទួលស្គាល់ថា ខ្ញុំជាដើមហេតុចម្បងនៃបញ្ហានេះ។ ភារកិច្ចរបស់អ្នកដឹកនាំគឺត្រូវមើលខុសត្រូវ និងតាមដានការងាររបស់គ្រូជំនួយនៃពួកជំនុំ និងអ្នកដឹកនាំក្រុម ព្រមទាំងដោះស្រាយបញ្ហាឱ្យបានទាន់ពេលវេលា។ យើងត្រូវតែដឹងអំពីស្ថានភាពរបស់បងប្អូនប្រុសស្រី ហើយពេលយើងដឹងថា មនុស្សម្នាក់បំពេញភារកិច្ចរបស់ខ្លួន ដោយបំពានលើគោលការណ៍ ឬជះឥទ្ធិពលដល់កិច្ចការនៃពួកជំនុំ យើងគួរតែប្រកបគ្នា និងជួយពួកគេដោយចិត្តស្រឡាញ់។ ប្រសិនបើការប្រកបគ្នាដដែលៗរបស់យើងនៅតែមិនផ្លាស់ប្ដូរអ្វីទៀត យើងគួរតែលួសកាត់ ដោះស្រាយ ឬបណ្ដេញពួកគេចេញ។ ការនេះគឺជាផ្លូវតែមួយគត់ ដើម្បីការពារដល់កិច្ចការរបស់ពួកជំនុំ។ ក្នុងនាមជាអ្នកដឹកនាំនៃពួកជំនុំ ខ្ញុំមិនមានការទទួលខុសត្រូវសោះឡើយនៅក្នុងភារកិច្ច ហើយខ្ញុំមិនបានប្រព្រឹត្តក្នុងនាមជាអ្នកដឹកនាំទេ។ តើខ្ញុំមានខុសអ្វីពីអ្នកដឹកនាំក្លែងក្លាយទាំងនោះដែលមិនធ្វើកិច្ចការជាក់ស្ដែងទៅ? ខ្ញុំមានអារម្មណ៍អៀនខ្មាស និងកើតទុក្ខ។ ប្រសិនបើខ្ញុំបានប្រកបគ្នា និងលាតត្រដាងពីបញ្ហារបស់ពួកគេ ខ្ញុំនឹងមិនបានបង្កការខាតបង់ទាំងនេះដល់កិច្ចការនៃពួកជំនុំឡើយ។ បញ្ហាបច្ចុប្បន្នទាំងនេះបានកើតឡើង ដោយសារតែការធ្វេសប្រហែសរបស់ខ្ញុំ។ ខ្ញុំមិនបានជួយបងប្អូនប្រុសស្រីឱ្យយល់ពីសេចក្តីពិតឡើយ ហើយក៏មិនអាចនាំពួកគេឱ្យចូលមកចំពោះព្រះជាម្ចាស់ដែរ។ ខ្ញុំតែងតែចង់ឱ្យពួកគេទទួលយកខ្ញុំ និងការពារខ្ញុំប៉ុណ្ណោះ ដូច្នេះ ពួកគេនឹងមើលឃើញខ្ញុំល្អនៅក្នុងដួងចិត្តរបស់គេ ហើយខ្ញុំនឹងមានឋានៈ។ ខ្ញុំកំពុងតែដើរតាមផ្លូវនៃការទាស់ទទឹងនឹងព្រះជាម្ចាស់របស់ពួកទទឹងនឹងព្រះគ្រីស្ទ។ បើគ្មានការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់ទេ ខ្ញុំមិនដឹងថា ខ្ញុំអាចប្រព្រឹត្តអំពើអាក្រក់ណាផ្សេងទៀតនោះឡើយ។

នៅពេលដែលខ្ញុំបានដឹងអំពីការនេះ ខ្ញុំបានសោកស្ដាយចំពោះទង្វើរបស់ខ្ញុំ ដូច្នេះ ខ្ញុំបានអធិស្ឋានដោយស្មោះត្រង់ទៅព្រះជាម្ចាស់ថា៖ «ឱព្រះជាម្ចាស់អើយ ទូលបង្គំមិនបានដឹងថា ភាពអាត្មានិយមរបស់ទូលបង្គំនឹងនាំមកនូវការខូចខាតដល់កិច្ចការនៃពួកជំនុំ និងបង្កគ្រោះថ្នាក់ដល់ជីវិតរបស់បងប្អូនប្រុសស្រីបែបនេះទេ។ ទូលបង្គំមិនសក្ដិសមនឹងទទួលកិច្ចការដ៏សំខាន់នេះឡើយ។ ឱព្រះជាម្ចាស់អើយ ទូលបង្គំចង់ប្រែចិត្ត សូមដឹកនាំទូលបង្គំក្នុងការឆ្លុះបញ្ចាំងឱ្យស្គាល់ខ្លួនឯងផង។ ទូលបង្គំមិនចង់ប្រព្រឹត្តកំហុសដដែលៗម្ដងទៀតឡើយ»។ បន្ទាប់ពីអធិស្ឋានរួច សភាពខ្ញុំបានប្រសើរជាងមុនបន្ដិច ប៉ុន្តែខ្ញុំនៅតែមានអារម្មណ៍ពិរុទ្ធខ្លាំងដដែល។ ខ្ញុំមានអារម្មណ៍ដូចជាមនុស្សមានបាប ដូចអ្វីៗគ្រប់យ៉ាងដែលខ្ញុំបានធ្វើ តំណាងឱ្យសាតាំង ព្រមទាំងមានអារម្មណ៍ថាខ្ញុំមិនអាចទទួលបានសេចក្តីសង្រ្គោះ និងថាខ្ញុំគ្មានសេចក្តីសង្ឃឹមសោះឡើយ។ ពេលនោះ បងស្រីម្នាក់បានផ្ញើបទគម្ពីរមួយចេញពីព្រះបន្ទូលរបស់ព្រះជាម្ចាស់ចូលទៅក្នុង group chat។ ព្រះបន្ទូលរបស់ព្រះជាម្ចាស់ថ្លែងថា៖ «បទពិសោធជាច្រើននៃការបរាជ័យ ភាពខ្សោយ ពេលវេលាអវិជ្ជមានរបស់អ្នក ការទាំងអស់នោះអាចនិយាយបានថាជាការល្បងលរបស់ព្រះជាម្ចាស់។ នេះគឺដោយសារតែអ្វីគ្រប់យ៉ាងមកពីព្រះជាម្ចាស់ ហើយអ្វីៗ និងព្រឹត្តិការណ៍ទាំងអស់ ស្ថិតនៅក្នុងព្រះហស្តរបស់ទ្រង់។ មិនថាអ្នកបរាជ័យ ឬអ្នកខ្សោយ ហើយអ្នកជំពប់ដួល ការទាំងអស់អាស្រ័យលើព្រះជាម្ចាស់ ហើយស្ថិតនៅក្នុងការយល់បានរបស់ទ្រង់។ តាមទស្សនៈរបស់ព្រះជាម្ចាស់ នេះគឺជាការល្បងលចំពោះអ្នក ហើយប្រសិនបើអ្នកមិនអាចស្គាល់វាបាន វានឹងក្លាយទៅជាការល្បួង។ មានសណ្ឋានពីរប្រភេទដែលមនុស្សគប្បីស្គាល់៖ មួយមកពីព្រះវិញ្ញាណបរិសុទ្ធ ហើយប្រភពនៃសណ្ឋានមួយទៀតទំនងជាមកពីសាតាំង។ សណ្ឋានមួយ គឺជាសណ្ឋានដែលព្រះវិញ្ញាណបរិសុទ្ធបំភ្លឺអ្នក ហើយអនុញ្ញាតឲ្យអ្នកស្គាល់ខ្លួនឯង ស្អប់ខ្ពើម និងមានអារម្មណ៍សោកស្តាយចំពោះខ្លួនឯង និងអាចមានសេចក្តីស្រឡាញ់ដ៏ពិតប្រាកដចំពោះព្រះជាម្ចាស់ ដើម្បីកំណត់ចិត្តរបស់អ្នកចំពោះការផ្គាប់ព្រះហឫទ័យទ្រង់។ សណ្ឋានមួយទៀត គឺជាសណ្ឋានដែលអ្នកស្គាល់ខ្លួនឯង ប៉ុន្តែអ្នកមានភាពអវិជ្ជមាន និងខ្សោយ។ គេអាចនិយាយបានថា សណ្ឋាននេះ គឺជាការការបន្សុទ្ធរបស់ព្រះជាម្ចាស់ ហើយវាក៏ជាការល្បួងរបស់សាតាំងផងដែរ។ ប្រសិនបើអ្នកទទួលស្គាល់ការនោះ នេះហើយគឺជាសេចក្ដីសង្គ្រោះរបស់ព្រះជាម្ចាស់ចំពោះអ្នក ហើយប្រសិនបើអ្នកមានអារម្មណ៍ថាអ្នកជាប់បំណុលរបស់ទ្រង់យ៉ាងច្រើនឥឡូវនេះ ហើយប្រសិនបើចាប់ពីពេលនេះតទៅ អ្នកព្យាយាមសងទៅកាន់ទ្រង់វិញ ហើយលែងធ្លាក់ចូលក្នុងភាពគ្មានគុណធម៌បែបនេះ ប្រសិនបើអ្នកដាក់ការខិតខំរបស់អ្នកទៅក្នុងការហូប និងផឹកព្រះបន្ទូលរបស់ទ្រង់ ហើយប្រសិនបើអ្នកតែងតែគិតថាខ្លួនឯងខ្វះ ហើយមានចិត្តចង់បាន ការនេះហើយគឺជាការល្បងលរបស់ព្រះជាម្ចាស់។ បន្ទាប់ពីការរងទុក្ខវេទនាបានបញ្ចប់ ហើយអ្នកកំពុងឈានទៅមុខម្តងទៀត ព្រះជាម្ចាស់នៅតែដឹកនាំ ធ្វើឲ្យយល់ច្បាស់ បំភ្លឺ និងចិញ្ចឹមអ្នក។ ប៉ុន្តែប្រសិនបើអ្នកមិនទទួលស្គាល់វា ហើយអ្នកមានភាពអវិជ្ជមាន ចូរអ្នកគ្រាន់តែបោះបង់ចោលនូវភាពអស់សង្ឃឹម ប្រសិនបើអ្នកគិតតាមរបៀបនេះ នោះការល្បួងរបស់សាតាំងនឹងកើតមានដល់អ្នក» («អស់អ្នកដែលនឹងត្រូវប្រោសឲ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៅក្នុងសៀវភៅ ព្រះបន្ទូលលេចមកជាសាច់ឈាម)។ បន្ទាប់ពីអានបទគម្ពីរចេញពីព្រះបន្ទូលរបស់ព្រះជាម្ចាស់នេះរួចមក ខ្ញុំទទួលបានការកម្សាន្តចិត្ត ហើយខ្ញុំក៏មានផ្លូវអនុវត្តផងដែរ។ កាលពីមុន នៅពេលដែលខ្ញុំអានព្រះបន្ទូលធ្ងន់ៗរបស់ព្រះជាម្ចាស់ ដែលបើកសម្ដែងពីនិស្ស័យពុករលួយរបស់ខ្ញុំ ខ្ញុំមានអារម្មណ៍ឈឺចាប់ ហើយខ្ញុំមានអារម្មណ៍ដូចជាត្រូវបានថ្កោលទោស និងគ្មានសង្ឃឹមថាទទួលបានសេចក្តីសង្រ្គោះឡើយ ដូច្នេះ ខ្ញុំបានអវិជ្ជមាន និងទន់ខ្សោយ។ ប៉ុន្តែ នៅពេលដែលខ្ញុំបានអានបទគម្ពីរចេញពីព្រះបន្ទូលរបស់ព្រះជាម្ចាស់មួយនេះ ខ្ញុំបានយល់ពីបំណងព្រះហឫទ័យរបស់ព្រះជាម្ចាស់។ ប្រសិនបើមនុស្សមិនការពារដល់ផលប្រយោជន៍របស់ពួកជំនុំនៅក្នុងភារកិច្ចរបស់ខ្លួនទេ ហើយពួកគេត្រូវបានលាតត្រដាង និងដោះស្រាយ នោះការដែលពួកគេមានអារម្មណ៍អវិជ្ចមាន និងទន់ខ្សោយគឺជារឿងធម្មតាទេ។ ប្រសិនបើខ្ញុំអាចស្វែងរកសេចក្តីពិតនៅក្នុងការបរាជ័យរបស់ខ្ញុំ និងឆ្លុះបញ្ចាំងពីខ្លួនឯង នេះជាឱកាសរៀនសូត្ររបស់ខ្ញុំហើយ។ ប៉ុន្តែ ប្រសិនបើខ្ញុំប្រែជាអវិជ្ជមាន ដកថយ អស់សង្ឃឹម ឬបោះបង់ចោលខ្លួនឯង ខ្ញុំនឹងធ្លាក់ទៅក្នុងកលល្បិចរបស់សាតាំង និងចាញ់ការល្បួងមិនខាន។ ខ្ញុំបានឃើញថា នៅពីក្រោយការជំនុំជម្រះ និងការបើកសម្ដែងរបស់ព្រះជាម្ចាស់អំពីមនុស្ស គឺជាសេចក្តីស្រឡាញ់របស់ព្រះជាម្ចាស់។ ព្រះជាម្ចាស់ចង់ឱ្យខ្ញុំស្គាល់ខ្លួនឯង រៀនសូត្រពីកំហុសរបស់ខ្លួន ហើយមិនត្រូវឱ្យនិស្ស័យបែបសាតាំងត្រួតត្រានោះឡើយ។ ការនេះគឺជារឿងល្អ នេះជាឱកាសមួយ ដើម្បីរីកចម្រើនក្នុងជីវិត។ ដោយដឹងបែបនេះ ខ្ញុំលែងមានអារម្មណ៍អវិជ្ជមាន ឬយល់ច្រឡំពីព្រះជាម្ចាស់ទៀតហើយ។ ខ្ញុំព្រមបំពេញភារកិច្ចរបស់ខ្ញុំស្របតាមព្រះបន្ទូល និងគោលការណ៍របស់ព្រះជាម្ចាស់។ ខ្ញុំលែងការពារកិត្តិនាម កេរ្តិ៍ឈ្មោះ និងឋានៈរបស់ខ្ញុំទៀតហើយ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយចំនួន៖ «អ្នករាល់គ្នាត្រូវដឹងថាព្រះជាម្ចាស់ សព្វព្រះហឫទ័យនឹងមនុស្សទៀងត្រង់។ ធាតុពិត ព្រះជាម្ចាស់គឺស្មោះត្រង់ ហេតុដូច្នេះ ព្រះបន្ទូលរបស់ព្រះអង្គតែងតែអាចទុកចិត្តបានជានិច្ច។ លើសពីនេះទៅទៀត ទង្វើរបស់ព្រះជាម្ចាស់គឺគ្មានកំហុស និងមិនអាចប្រកែកបានឡើយ ដែលនេះជាមូលហេតុនាំឱ្យព្រះជាម្ចាស់ សព្វព្រះហឫទ័យនឹងមនុស្សទាំងឡាយដែលស្មោះត្រង់នឹងទ្រង់។ ភាពស្មោះត្រង់ គឺមានន័យថាអ្នកប្រគល់ដួងចិត្តរបស់អ្នក ថ្វាយដល់ព្រះជាម្ចាស់ មានភាពស្មោះត្រង់ពិតប្រាកដចំពោះព្រះជាម្ចាស់ ក្នុងកិច្ចការគ្រប់យ៉ាង មិនលាក់បាំងសេចក្ដីពិត មិនព្យាយាមបោកបញ្ឆោតអ្នកដែលនៅខាងលើ និងខាងក្រោមអ្នក ហើយមិនធ្វើអ្វីដែលគ្រាន់តែដើម្បីចង់បានការគាំទ្រពីព្រះជាម្ចាស់។ សរុបសេចក្ដីមក ដើម្បីមានភាពស្មោះត្រង់គឺត្រូវមានភាពបរិសុទ្ធនៅក្នុងទង្វើ និងពាក្យសម្ដីរបស់អ្នក ហើយក៏មិនបោកបញ្ឆោតព្រះជាម្ចាស់ និងមនុស្សទាំងឡាយដែរ» («សេចក្ដីដាស់តឿនទាំងបី» នៅក្នុងសៀវភៅ ព្រះបន្ទូលលេចមកជាសាច់ឈាម)។ «ចូរកុំធ្វើអ្វីៗសម្រាប់តែប្រយោជន៍ផ្ទាល់ខ្លួន និងកុំគិតតែពីផលចំណេញផ្ទាល់ខ្លួននោះឡើយ។ ចូរកុំគិតអំពីឋានៈបុណ្យសក្ដិ មោទនភាព ឬកេរ្តិ៍ឈ្មោះរបស់អ្នកឡើយ ហើយចូរកុំពិចារណាលើផលប្រយោជន៍របស់មនុស្សនោះដែរ។ អ្នកត្រូវតែគិតអំពីផលប្រយោជន៍នៃដំណាក់របស់ព្រះជាម្ចាស់ជាមុនសិន ហើយដាក់វាជាអាទិភាពទីមួយរបស់អ្នក។ អ្នកគួរតែគិតគូរអំពីបំណងព្រះហឫទ័យរបស់ព្រះ ហើយចាប់ផ្ដើម ដោយសញ្ជឹងគិតមើលថាតើអ្នកបានក្លាយជាមិនបរិសុទ្ធនៅក្នុងការបំពេញភារកិច្ចរបស់អ្នកឬអត់ ថាតើអ្នកបានស្មោះស្ម័គ្រ បានបំពេញទំនួលខុសត្រូវរបស់អ្នក និងដាក់ចិត្តដាក់កាយទាំងស្រុង ក៏ដូចជាសញ្ជឹងគិតមើលថាតើអ្នកបានពិចារណាយ៉ាងល្អិតល្អន់ចំពោះភារកិច្ចរបស់អ្នក និងកិច្ចការនៃព្រះដំណាក់របស់ព្រះឬអត់។ អ្នកត្រូវតែពិចារណាទៅលើរឿងទាំងនេះ» («ចូរថ្វាយដួងចិត្តដ៏ពិតរបស់អ្នកដល់ព្រះជាម្ចាស់ ទើបអ្នកអាចទទួលបានសេចក្តីពិត» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំយល់បានថា ព្រះជាម្ចាស់មិនសព្វព្រះហឫទ័យនឹងមនុស្សបោកបញ្ឆោតទេ តែទ្រង់ស្រឡាញ់មនុស្សស្មោះត្រង់។ មនុស្សស្មោះត្រង់អាចការពារដល់ផលប្រយោជន៍របស់ពួកជំនុំ ទទួលខុសត្រូវចំពោះជីវិតរបស់បងប្អូនប្រុសស្រីរបស់ពួកគេ និងបំពេញភារកិច្ចរបស់ខ្លួនបានល្អ។ ខ្ញុំត្រូវតែបោះបង់ចោលអំនួត និងឋានៈរបស់ខ្ញុំ ដាក់ផលប្រយោជន៍របស់ពួកជំនុំជាទីមួយ ហើយអនុវត្តសេចក្តីពិតនៅក្នុងការប្រកបគ្នា និងការលាតត្រដាងគ្រូជំនួយទាំងពីរនាក់ ឱ្យពួកគេដឹងពីភាពធ្ងន់ធ្ងរនៃបញ្ហារបស់ខ្លួន ប្រែចិត្តដ៏ពិត ហើយចាប់ផ្ដើមប្រព្រឹត្តដោយការទទួលខុសត្រូវជាថ្មីម្ដងទៀត។ ប្រសិនបើពួកគេនៅតែមិនអាចផ្លាស់ប្ដូរ ក្រោយការប្រកបគ្នារបស់ខ្ញុំ ខ្ញុំមានទំនួលខុសត្រូវបណ្ដេញពួកគេចេញ និងការពារដល់កិច្ចការនៃពួកជំនុំ។

ក្រោយមក ខ្ញុំបានរកឃើញព្រះបន្ទូលរបស់ព្រះជាម្ចាស់ខ្លះ ហើយបានប្រកបគ្នាជាមួយប្អូនខេវិនមុនគេ ដោយឱ្យគាត់ដឹងថា និន្នាការសង្គមដ៏អាក្រក់គឺជាសេចក្តីល្បួងមកពីសាតាំង និងដឹងថា គាត់គួរតែបោះបង់ចោលទំនោរខាងសាច់ឈាមរបស់គាត់ ហើយដាក់ចិត្តដាក់កាយក្នុងការបំពេញភារកិច្ចរបស់គាត់ ថាមានតែបែបនេះទេ ទើបស្របតាមបំណងព្រះហឫទ័យរបស់ព្រះជាម្ចាស់។ ក្រោយមក ខ្ញុំបានប្រកបគ្នាជាមួយប្អូនស្រីជេនិល ហើយបានលើកឡើងពីកង្វះនៃភាពបន្ទាន់ និងការទទួលខុសត្រូវនៅក្នុងភារកិច្ចរបស់នាង និងបានប្រាប់នាងអំពីការគិតគូរដល់បំណងព្រះហឫទ័យរបស់ព្រះជាម្ចាស់។ បន្ទាប់ពីការប្រកបគ្នារបស់ខ្ញុំរួចមក ពួកគេទាំងពីរព្រមផ្លាស់ប្ដូរអាកប្បកិរិយារបស់ខ្លួនចំពោះភារកិច្ច។ ក្រោយមក ប្អូនខេវិនធ្វើការផ្លាស់ប្ដូរបានខ្លះ។ នៅពេលដែលគាត់ជួបការល្បួងម្ដងទៀត គាត់អាចបោះបង់ចោលសាច់ឈាមរបស់ខ្លួន។ ប្អូនស្រីជេនិលក៏ចេះគិតគូរទុកជាមុនអំពីភារកិច្ចរបស់នាងដែរ។ នៅពេលដែលខ្ញុំបានឃើញលទ្ធផលនេះ ខ្ញុំបានស្ដីបន្ទោសខ្លួនឯងដែលមិនបានលើកឡើងពីបញ្ហារបស់ពួកគេឱ្យបានឆាប់ជាងនេះ។ ខ្ញុំក៏បានឃើញដែរថា ព្រះបន្ទូលរបស់ព្រះជាម្ចាស់មិនធ្វើឱ្យមនុស្សប្រែជាអវិជ្ជមានទេ និងឃើញទៀតថា មនុស្សដែលអាចទទួលយកសេចក្តីពិត គេអាចស្គាល់ខ្លួនឯង អាចប្រែចិត្តដ៏ពិត និងបំពេញភារកិច្ចរបស់ខ្លួនកាន់តែប្រសើរ។ ខ្ញុំរីករាយជាខ្លាំងដែលបានឃើញបទពិសោធនេះ។ ការបំភ្លឺ និងការណែនាំពីសំណាក់ព្រះបន្ទូលរបស់ព្រះជាម្ចាស់ បានប្រទានឱ្យខ្ញុំមានការយល់ដឹងខ្លះអំពីសេចក្តីពុករលួយរបស់ខ្ញុំផ្ទាល់។ ខ្ញុំក៏បានដកពិសោធន៍ដែរថា ព្រះបន្ទូលដែលព្រះដ៏មានគ្រប់ព្រះចេស្ដាបើកសម្ដែង គឺជាសេចក្តីពិត ហើយព្រះបន្ទូលទាំងនោះពិតជាអាចផ្លាស់ប្ដូរ និងសង្រ្គោះមនុស្សបានប្រាកដមែន។ សូមអរព្រះគុណដល់ព្រះដ៏មានគ្រប់ព្រះចេស្ដា!


១០. ខ្ញុំបានឃើញការលេចមករបស់ព្រះជាម្ចាស់

ខ្ញុំធ្លាប់ធ្វើការនៅក្រុមជំនុំ ព្រេសប៊ីធេរាន កូរ៉េ។ មនុស្សគ្រប់គ្នាក្នុងគ្រួសារខ្ញុំបានក្លាយជាអ្នកជឿព្រះ នៅពេលដែលកូនស្រីខ្ញុំធ្លាក់ខ្លួនឈឺ។ បន្ទាប់មក នាងបានចាប់ផ្តើមធូរស្បើយឡើងវិញពីមួយថ្ងៃទៅមួយថ្ងៃ។ ខ្ញុំពិតជាដឹងគុណសេចក្តីមេត្តាករុណារបស់ព្រះអម្ចាស់យេស៊ូវណាស់។ ចាប់ពីពេលនោះមក ខ្ញុំបានសច្ចាថា នឹងដើរតាមព្រះអម្ចាស់ដោយស្មោះត្រង់ ខំធ្វើការដើម្បីក្លាយជាជំពូកមនុស្សដែលទ្រង់តម្រូវ និងឱ្យទ្រង់មានអំណរ។ ខ្ញុំមិនដែលខកខានកិច្ចការបម្រើក្រុមជំនុំទេ មិនថាខ្ញុំរវល់ការងារប៉ុនណាទេ។ ខ្ញុំតែងដាក់ទាន និងតង្វាយ និងបានចូលរួមយ៉ាងសកម្មក្នុងសកម្មភាពក្រុមជំនុំ។ ខ្ញុំចំណាយពេលភាគច្រើន អានព្រះគម្ពីរ និងចូលរួមសកម្មភាពក្រុមជំនុំ ហើយខ្ញុំកម្រនឹងទៅញ៉ាំបាយល្ងាច និងចូលរួមពិធីជួបជុំរៀបចំដោយគ្រួសារ មិត្តភក្តិ មិត្តរួមការងារ និងអ្នកផ្សេងណាស់។ ពួកគេខកចិត្តនឹងខ្ញុំដោយសាររឿងនេះ។ នៅពេលខ្ញុំឈប់ផឹកស្រា ឈប់ជក់បារី ក្រោយពីក្លាយជាអ្នកជឿព្រះ ហើយខ្ញុំលែងចេញទៅជប់លៀងជាមួយពួកគេទៀត មិត្តភក្តិខ្ញុំខ្លះ បានចំអកដាក់ខ្ញុំថា៖ «ឯងចូលចិត្តទៅក្រុមជំនុំណាស់ហ្ន៎ អ៊ីចឹងប្រាប់យើងបានទេ ទៅក្រុមជំនុំរាល់ថ្ងៃហ្នឹងបានប្រយោជន៍អ្វីខ្លះ? តើសេចក្តីជំនឿរបស់ឯងនេះមានប្រយោជន៍អ្វីទៅ?» ប្រាប់តាមត្រង់ទៅចុះ ពេលគេជជីកសួរហើយសួរទៀតបែបនេះ ខ្ញុំពិតជាមិនដឹងថាត្រូវឆ្លើយថាម៉េចទេ។ ប៉ុន្តែដោយសារតែសំណួររបស់ពួកគេនោះហើយ ទើបខ្ញុំចាប់ផ្តើមសញ្ជឹងគិតថា៖ តើជំនឿរបស់ខ្ញុំដើម្បីអ្វីឱ្យប្រាកដទៅ? ដើម្បីសុំឱ្យព្រះជាម្ចាស់ព្យាបាលកូនស្រីខ្ញុំ ឬដើម្បីឱ្យគ្រួសារខ្ញុំមានក្តីសុខ? តើការមានសេចក្តីជំនឿ គឺគ្រាន់តែអានព្រះគម្ពីរ និងទៅក្រុមជំនុំរាល់ថ្ងៃមែនទេ? ខ្ញុំពិតជាមិនបានដឹងចម្លើយទេ។ ខ្ញុំក៏បានសួរសំណួរនេះទៅបព្វជិតនៃក្រុមជំនុំខ្ញុំ។ ចម្លើយរបស់ពួកគេសុទ្ធតែដូចគ្នា៖ ជំនឿរបស់យើង គឺដើម្បីបានព្រះគុណនៃសេចក្ដីសង្គ្រោះពីព្រះអម្ចាស់ ហើយពេលទ្រង់យាងត្រឡប់មកវិញ ទ្រង់នឹងលើកយើងឡើងទៅស្ថានសួគ៌ដើម្បីជីវិតដ៏អស់កល្បជានិច្ច។ ចម្លើយបែបនោះ ដូចជាស្រាយការភាន់ច្រឡំរបស់ខ្ញុំដែរ ប៉ុន្តែវាធ្វើឱ្យខ្ញុំនឹកឃើញសំណួរមួយទៀត៖ បើអ៊ីចឹង តើខ្ញុំឡើងទៅស្ថានសួគ៌យ៉ាងម៉េចបាន? ពួកគេប្រាប់ខ្ញុំថា៖ «រ៉ូម ១០:១០ ចែងថា៖ 'ដ្បិតមនុស្សជឿលើសេចក្ដីសុចរិតដោយដួងចិត្ត ហើយការសារភាពដោយមាត់របស់គេ ធ្វើឱ្យគេបានសង្គ្រោះ'។ នេះមានន័យថា ព្រះអម្ចាស់អត់ទោសបាបដល់យើង ដូច្នេះ យើងត្រូវបានសង្គ្រោះដោយសេចក្តីជំនឿ ហើយព្រះអម្ចាស់នឹងលើកយើងឡើងលើឆ្ពោះទៅនគរព្រះ ពេលទ្រង់យាងត្រឡប់មកវិញ។ ដូច្នេះ យើងមិនចាំបាច់បារម្ភពីការទៅស្ថានសួគ៌ទេ ឱ្យតែយើងមានសេចក្តីជំនឿ»។ ខ្ញុំកំពុងគិតថា ព្រះជាម្ចាស់បរិសុទ្ធ ហើយព្រះគម្ពីរចែងថា៖ «ដ្បិតបើគ្មានភាពបរិសុទ្ធទេ នោះគ្មាននរណានឹងឃើញព្រះអម្ចាស់ឡើយ» (ហេព្រើរ ១២:១៤)។ ព្រះជាម្ចាស់តម្រូវឱ្យយើងមានភាពបរិសុទ្ធ ប៉ុន្តែខ្ញុំកំពុងរស់នៅក្នុងអំពើបាប និងមិនអាចអនុវត្តតាមបន្ទូលទ្រង់បានទេ។ តើខ្ញុំស័ក្តិសមនឹងចូលនរគរព្រះយ៉ាងម៉េចបាន? ព្រះអម្ចាស់យេស៊ូវ មានបន្ទូលប្រាប់យើងថា៖ «អ្នកត្រូវស្រឡាញ់ព្រះ‌អម្ចាស់ ជាព្រះជាម្ចាស់របស់អ្នក យ៉ាងអស់ពីចិត្ត អស់ពីព្រលឹង និងអស់ពីគំនិតរបស់អ្នក។ នេះជាបទ‌បញ្ជាទីមួយ និងសំខាន់ជាងគេ។ ហើយបទ‌បញ្ជាទីពីរក៏សំខាន់ដូចគ្នាគឺ អ្នកត្រូវស្រឡាញ់​អ្នកជិតខាងរបស់អ្នកឱ្យដូចស្រឡាញ់ខ្លួនឯង» (ម៉ាថាយ ២២:៣៧-៣៩)។ ប៉ុន្តែក្នុងជីវិតប្រចាំថ្ងៃ គ្រាន់តែតម្រូវឱ្យមានសេចក្តីស្រឡាញ់ធម្មតា ក៏ខ្ញុំមិនអាចធ្វើបានផង មិនថាខ្ញុំព្យាយាមខ្លាំងប៉ុនណាទេ។ ខ្ញុំស្រឡាញ់គ្រួសារខ្ញុំ ខ្លាំងជាងខ្ញុំស្រឡាញ់ព្រះអម្ចាស់ ហើយខ្ញុំពិតជាមិនអាចស្រឡាញ់អ្នកដទៃដូចស្រឡាញ់ខ្លួនឯងឡើយ។ នៅពេលមិត្តភ័ក្តិ និងគ្រួសារខ្ញុំលេងសើចដាក់ខ្ញុំ ខ្ញុំអន់ចិត្តនឹងពួកគេ គ្មានភាពអត់ធ្មត់ និងអធ្យាស្រ័យទេ។ ខ្ញុំក៏គិតដល់គម្ពីរហេព្រើរ ១០:២៦ ដែលចែងថា៖ «ដ្បិតប្រសិនបើយើងប្រព្រឹត្តបាបដោយចេតនា បន្ទាប់ពីយើងបានទទួលចំណេះដឹងអំពីសេចក្ដីពិតហើយ នោះគ្មានតង្វាយលោះបាបទៀតឡើយ»។ ខ្ញុំដឹងថា នោះគឺជាសេចក្ដីតម្រូវរបស់ព្រះអម្ចាស់ ប៉ុន្តែខ្ញុំមិនអាចធ្វើបាន។ ខ្ញុំបានបន្តរស់ក្នុងអំពើបាប ហើយឈ្នួលនៃអំពើបាបជាសេចក្តីស្លាប់។ បើអ៊ីចឹងមែននោះ ខ្ញុំមិនឃើញថាលទ្ធផលខ្ញុំខុសពីអ្នកមិនជឿយ៉ាងម៉េចនោះទេ។ ចំណុចនេះធ្វើឱ្យខ្ញុំគិតថា ការទៅនគរព្រះ មិនងាយស្រួលដូចពួកបព្វជិតបាននិយាយនោះទេ ប៉ុន្តែខ្ញុំនៅតែមិនដឹងថាខ្ញុំអាចចូលទៅស្ថានសួគ៍ និងមានជីវិតអស់កល្បជានិច្ចបានយ៉ាងម៉េចទេ។ ខ្ញុំនៅតែមិនមានផ្លូវដដែល។ ខ្ញុំបានបន្តសួរសំណួរបព្វជិត និងមិត្តភក្តិក្រុមជំនុំខ្ញុំប៉ុន្តែគ្មាននរណាម្នាក់មានចម្លើយច្បាស់លាស់ទេ។ ពួកគេគ្រាន់តែសួរខ្ញុំថា ម៉េចបានខ្ញុំស្រាប់តែសួរសំណួរចម្លែកៗទៅពួកគេអ៊ីចឹង ហើយថា នេះគឺជាការដែលមនុស្សប្រតិបត្តិសេចក្តីជំនឿជាច្រើនឆ្នាំ។ ខ្ញុំនៅតែងឿងឆ្ងល់ដូចសព្វដងដដែល ដូច្នេះ ខ្ញុំសម្រេចចិត្តអានដំណឹងល្អទាំងបួនឡើងវិញ ដោយគិតថា ច្បាស់ជាមានចម្លើយនៅក្នុងបន្ទូលព្រះអម្ចាស់យេស៊ូវ។

ថ្ងៃមួយ ក្នុងឆ្នាំ២០០៨ ខ្ញុំបានអានខគម្ពីរនេះថា៖ «ខ្ញុំជាការរស់ឡើងវិញ និងជាជីវិត៖ អ្នកណាដែលជឿលើខ្ញុំ ទោះបីស្លាប់ក៏ដោយ ក៏គេនឹងមានជីវិតរស់ឡើងវិញដែរ។ ហើយអ្នកណាដែលរស់នៅ ហើយជឿលើខ្ញុំ អ្នកនោះនឹងមិនស្លាប់ឡើយ» (យ៉ូហាន ១១:២៥-២៦)។ ពេលខ្ញុំអានខគម្ពីរទាំងនេះ ខ្ញុំក៏ងឿងឆ្ងល់។ ហេតុអ្វីបានជាព្រះអម្ចាស់មានបន្ទូលថា យើងគួរតែរស់នៅ និងជឿលើទ្រង់? ក្នុងនាមជាអ្នកជឿ តើយើងរាល់គ្នាមិនសុទ្ធតែមានជីវិតរស់ និងជឿលើទ្រង់ទេឬអី? តើព្រះអម្ចាស់ទតឃើញយើងថាស្លាប់ដោយហេតុផលណាមួយមែនទេ? រឿងនេះធ្វើឱ្យខ្ញុំមានសំណួរជាច្រើន។ នៅពេលនោះ ខ្ញុំបានចំណាយពេលទំនេរគិតពីសំណួរនេះ ប៉ុន្តែខ្ញុំមិនអាចគិតឃើញពីអត្ថន័យពិតនោះទេ។ ខ្ញុំបានទៅជួបបព្វជិត និងសមាជិកក្រុមជំនុំម្តងទៀត ដើម្បីសួរពួកគេ ហើយពួកគេមិនត្រឹមតែគ្មានចម្លើយទេ ថែមទាំងសើចចំអកខ្ញុំទៀត។ ប៉ុន្តែខ្ញុំនៅតែមានអារម្មណ៍ថា មុខជាមានអត្ថន័យជ្រាលជ្រៅបង្កប់ក្នុងបន្ទូលព្រះអម្ចាស់មិនខាន។

បន្ទាប់មក មានពេលមួយ ខ្ញុំបានអានចំណុចនេះនៅក្នុងដំណឹងល្អនៃគម្ពីរម៉ាថាយ៖ «ហើយសិស្សម្នាក់ទៀតរបស់ទ្រង់បានសួរទ្រង់ថា ព្រះអម្ចាស់ សូមឱ្យទូលបង្គំទៅបញ្ចុះសពឪពុកទូលបង្គំជាមុនសិន។ តែព្រះយេស៊ូវបានមានបន្ទូលតបទៅគាត់វិញថា ចូរដើរតាមខ្ញុំ ហើយទុកឱ្យអ្នកស្លាប់បញ្ចុះសពអ្នកស្លាប់គ្នាគេចុះ» (ម៉ាថាយ ៨:២១-២២)។ ពេលខ្ញុំឃើញឃ្លា «ហើយទុកឱ្យអ្នកស្លាប់បញ្ចុះសពអ្នកស្លាប់គ្នាគេចុះ» ខ្ញុំងឿងឆ្ងល់បន្តិចដែរ។ ម៉េចបានព្រះអម្ចាស់ហៅមនុស្សថាពួកមនុស្សស្លាប់ តើនរណានៅរស់នៅពេលនោះ? តើព្រះអម្ចាស់ទតឃើញយើងថា រស់ ឬស្លាប់? ខ្ញុំបានគិតពីព្រះគម្ពីរដែលសរសេរថា ឈ្នួលនៃអំពើបាប ជាសេចក្តីស្លាប់ ហើយខ្ញុំកំពុងរស់នៅក្នុងអំពើបាប។ តើពាក្យដែលព្រះអម្ចាស់ថា «ពួកមនុស្សស្លាប់» មានន័យដូចម្តេច? បើអ៊ីចឹងមែន តើខ្ញុំអាចមានជីវិតរស់ និងចូលទៅនគរព្រះបានយ៉ាងម៉េចទៅ? ដួងចិត្តខ្ញុំពោរពេញទៅដោយចម្ងល់ដែលខ្ញុំមិនអាចយល់បាន។ ប៉ុន្តែខ្ញុំដឹងច្បាស់ក្នុងជម្រៅចិត្តពីរឿងមួយ៖ ដោយសារតែព្រះអម្ចាស់បានមានបន្ទូលពីសេចក្ដីនេះ ចម្លើយប្រាកដជាមាននៅក្នុងព្រះគម្ពីរត្រង់កន្លែងណាមួយមិនខាន។ ដូច្នេះ ខ្ញុំមិនបានបាត់បង់សេចក្ដីជំនឿទេ ប៉ុន្តែខ្ញុំបានបន្តស្វែងរកចម្លើយ។

ខ្ញុំពិតជាអរព្រះគុណចំពោះការណែនាំរបស់ព្រះអម្ចាស់ណាស់! ប៉ុន្មានខែក្រោយមក ខ្ញុំបានអានចំណុចមួយទៀតដែលទ្រង់មានបន្ទូលថា៖ «ខ្ញុំសូមប្រាប់អ្នកជាប្រាកដថា វេលានឹងមកដល់ គឺឥឡូវនេះហើយ ជាពេលដែលមនុស្សស្លាប់នឹងឮសំឡេងព្រះរាជបុត្រារបស់ព្រះជាម្ចាស់ ហើយអ្នកណាដែលឮនឹងបានរស់» (យ៉ូហាន ៥:២៥)។ ពេលអានត្រង់នេះភ្លាម ខ្ញុំបានយល់ច្បាស់ថា ពួកមនុស្សស្លាប់នឹងរស់ឡើងវិញ ពេលពួកគេស្តាប់ឮព្រះសូរសៀងព្រះជាម្ចាស់។ ខ្ញុំដឹងច្បាស់ថា នេះគឺជាចម្លើយដែលខ្ញុំកំពុងស្វែងរក! ប៉ុន្តែខ្ញុំនៅតែងឿងឆ្ងល់បន្តិចដែរ ដោយគិតថា ខ្ញុំបានស្តាប់ឮព្រះសូរសៀងព្រះអម្ចាស់ជាយូរមកហើយ ប៉ុន្តែខ្ញុំនៅតែមិនទាន់រួចផុតពីចំណងនៃអំពើបាបនៅឡើយ។ តើខ្ញុំចាត់ទុកថាមានជីវិតរស់ដែរឬទេ? តើពាក្យថា «ហើយអ្នកណាដែលឮនឹងបានរស់» មានន័យពិតដូចម្តេច? តើមនុស្សរស់ឡើងវិញដូចម្តេច? តើពេលព្រះអម្ចាស់យាងត្រឡប់មកវិញ ទ្រង់នឹងមានព្រះបន្ទូលច្រើន ដែលយើងត្រូវស្តាប់ដែរឬទេ? បើដូច្នោះមែន តើយើងអាចស្តាប់ឮសូរសៀងព្រះជាម្ចាស់យ៉ាងម៉េចបាន? តើយើងអាចស្តាប់ឮព្រះសូរសៀងនោះនៅកន្លែងណា? ខ្ញុំមិនអាចគិតយល់បានទេ ដូច្នេះ ខ្ញុំបានអធិស្ឋានទៅព្រះអម្ចាស់ថា៖ «ឱព្រះអម្ចាស់អើយ! សូមឱ្យទូលបង្គំបានស្តាប់ឮព្រះសូរសៀងទ្រង់ឆាប់ៗនេះផង។ ទូលបង្គំមិនចង់ក្លាយជាមនុស្សស្លាប់ទេ។ សូមជួយទូលបង្គំឱ្យមានជីវិតរស់ផង»។

បន្ទាប់មក ពេលខ្ញុំទៅធ្វើការបម្រើក្រុមជំនុំ ខ្ញុំបានចាប់ផ្តើមយកចិត្តទុកដាក់ថាតើគ្រូគង្វាលធ្លាប់បាននិយាយអ្វីខ្លះពីការយាងត្រឡប់មកវិញ ឬព្រះសូរសៀងព្រះជាម្ចាស់ក្នុងបទអធិប្បាយរបស់ពួកគេដែរទេ។ អ្វីដែលធ្វើឱ្យខ្ញុំខកចិតខ្លាំងនោះគឺ គ្រប់យ៉ាងដែលពួកគេបានប្រាប់យើង គឺឱ្យប្រយ័ត្ននឹងជំនឿខុសឆ្គង និងឱ្យយើងចាំយាម ប៉ុន្តែពួកគេមិនបាននិយាយពីការយាងត្រឡប់មកវិញរបស់ព្រះអម្ចាស់ទេ។ ខ្ញុំក៏បានសួរមនុស្សសំខាន់ៗមួយចំនួនដែលគ្រប់គ្រងក្រុមជំនុំពីចំណុចទាំងនេះដែរ ប៉ុន្តែពួកគេបាននិយាយថា ការដែលខ្ញុំបន្តសួរសំណួរទាំងនេះ គឺមកពីខ្វះសេចក្តីជំនឿ ថាខ្ញុំដូច ថូម៉ាស ដែរ។ ពួកគេបានចាប់ផ្តើមបណ្តេញខ្ញុំចេញពីក្រុមជំនុំ។ បន្ទាប់មក សមាជិកក្រុមជំនុំដទៃទៀតដែលខ្ញុំធ្លាប់សិទ្ធស្នាលជាមួយ ចាប់ផ្តើមនៅឆ្ងាយពីខ្ញុំ និងលែងរាប់រកខ្ញុំ។ ទីបំផុត ខ្ញុំក៏បានចាកចេញពីក្រុមជំនុំដែលខ្ញុំបានធ្វើការរយៈពេល ១៨ឆ្នាំ។ ខ្ញុំបានទស្សនាកម្មវិធីនានាពីបណ្តាញ CBS និង CTS ពេញមួយថ្ងៃ ដោយសង្ឃឹមថា បានស្តាប់ឮព្រះសូរសៀងព្រះជាម្ចាស់ពីបទអធិប្បាយរបស់គ្រូគង្វាលល្បីៗ។ ខ្ញុំបានធ្វើដូច្នេះជិតប្រាំមួយខែ ដោយទស្សនាកម្មវិធីទាំងនេះ ប្រហែល ១០ម៉ោង រៀងរាល់ថ្ងៃ។ ខ្ញុំពិតជាបានស្តាប់បទអធិប្បាយច្រើនមែន ប៉ុន្តែខ្ញុំនៅតែមិនអាចរកចម្លើយដែលខ្ញុំចង់បានដដែល។ ខ្ញុំបានត្រឹមបន្តស្តាប់ពួកគេនិយាយថា ព្រះអម្ចាស់នឹងយាងត្រឡប់មកវិញក្នុងពេលឆាប់ៗនេះ ហើយយើងគួរតែចំាយាម និងរង់ចាំ។ ប៉ុន្តែខ្ញុំចេះតែមានចម្ងល់ច្រើនឡើងៗ។ គ្រូគង្វាលទាំងអស់សុទ្ធតែថា ព្រះអម្ចាស់ជិតយាងត្រឡប់មកវិញហើយ ប៉ុន្តែពេលណាទៅ? ហើយម៉េចយើងមិនទាន់បានស្វាគមន៍ទ្រង់ទៀត? ពេលនោះ ខ្ញុំបានអធិស្ឋានទៅព្រះអម្ចាស់ឥតឈប់ថា៖ «ព្រះអម្ចាស់អើយ! ទូលបង្គំបានរង់ចាំទ្រង់ជាយូរមកហើយ ដោយសង្ឃឹមថានឹងបានស្វាគមន៍ទ្រង់ក្នុងជីវិតទូលបង្គំ បានឮព្រះសូរសៀងទ្រង់។ ឱព្រះអម្ចាស់អើយ! តើទ្រង់យាងមកពេលណា? សូមឱ្យទូលបង្គំបានឮព្រះសូរសៀងទ្រង់ផង»។

ថ្ងៃមួយក្នុងខែមីនា ឆ្នាំ២០១៣ នៅច្រកចូលអគារពួកយើង មានបុរសចំណាស់ម្នាក់ វ័យប្រហែល ៧០ឆ្នាំ បានដើរមករកខ្ញុំ ដោយសួរខ្ញុំថា តើខ្ញុំចង់ទិញកាសែត ឈូសុន អ៊ីលបូ ដែរឬទេ។ ខ្ញុំបានគិតថា ពេលនេះ គ្រប់គ្នាមានទូរសព្ទនិងកុំព្យូទ័រហើយ តើមាននរណាអានកាសែតទៀត? ដូច្នេះ ខ្ញុំក៏បានបដិសេធភ្លាមៗ។ ប៉ុន្តែអស់រយៈពេលជាច្រើនថ្ងៃ រាល់ពេលដែលគាត់ឃើញខ្ញុំ គាត់ចេះតែសុំឱ្យខ្ញុំជួយទិញ។ ខ្ញុំចេះតែបដិសេធនឹងគាត់។ ប៉ុន្តែគួរឱ្យភ្ញាក់ផ្អើល មួយខែក្រោយមក ខ្ញុំបានជួបបុរសដដែលនោះតាមជណ្តើរយន្ត។ គាត់ហាក់ដូចជាកំពុងតែរង់ចាំខ្ញុំ។ នៅពេលគាត់ឃើញខ្ញុំ គាត់ក៏ញញឹម ហើយនិយាយរាក់ទាក់ខ្ញុំ បន្ទាប់មក បានសុំឱ្យខ្ញុំទិញកាសែត។ ខ្ញុំឆ្ងល់ណាស់ថា ម៉េចបានជាបុរសនេះព្យាយាមលក់កាសែតឱ្យខ្ញុំច្រើនលើកច្រើនសារយ៉ាងនេះ។ ដោយមិនចង់ឆ្មើងឆ្មៃពេក ទីបំផុតខ្ញុំក៏ទិញកាសែតនោះ ប៉ុន្តែខ្ញុំមិនមានពេលអានវាទេនៅពេលនោះ ដោយសារហេតុផលខ្លះ។ បន្ទាប់មក នៅព្រឹកមួយ នាដើមខែឧសភា បន្ទាប់ពីកាសែតនោះមកដល់ ខ្ញុំក៏បានកាន់វា ហើយអានត្រួសៗមើលចំណងជើង ដូចដែលខ្ញុំតែងធ្វើជាធម្មតា។ មានចំណងជើងមួយដែលធ្វើឱ្យខ្ញុំចាប់អារម្មណ៍។ គេសរសេរថា៖ «ព្រះអម្ចាស់យេស៊ូវ បានយាងត្រឡប់មកវិញហើយ ជាព្រះដ៏មានគ្រប់ព្រះចេស្តាដែលសម្តែងចេញព្រះបន្ទូលនៅយុគសម័យនៃនគរព្រះ»។ ខ្ញុំពិតជាភ្ញាក់ផ្អើលណាស់ ថាម៉េច? ព្រះអម្ចាស់បានយាងមកវិញហើយ? ព្រះដ៏មានគ្រប់ព្រះ‌ចេស្តា? យុគសម័យនៃនគរព្រះ? តើរឿងនោះអាចជាការពិតទេ? ពេលនោះ ខ្ញុំមានអារម្មណ៍ច្របូកច្របល់ខ្លាំង។ ខ្ញុំពិតជារំភើបក្នុងចិត្តណាស់។ ទីបំផុត ខ្ញុំទទួលបានដំណឹងអំពីការយាងត្រឡប់មកវិញរបស់ព្រះអម្ចាស់ហើយ។ ប៉ុន្តែពេលនោះខ្ញុំឆ្ងល់ថា តើវាអាចជាព័ត៌មានក្លែងក្លាយដែរទេ។ ខ្ញុំបានមើលទំព័រខាងក្រោម ហើយបានឃើញលេខទូរសព្ទ និងអាសយដ្ឋានពួកជំនុំនៃព្រះដ៏មានគ្រប់ព្រះចេស្តា និងឈ្មោះសៀវភៅមួយចំនួននៃពួកជំនុំនោះ។ ខ្ញុំគិតថា ចាំបាច់ត្រូវតែអានអត្ថបទនេះដោយយកចិត្តទុកដាក់ ព្រោះការយាងត្រឡប់មកវិញរបស់ព្រះជាម្ចាស់ ជារឿងដ៏សំខាន់មួយ។ ខ្ញុំបានទូរសព្ទទៅលេខដែលខ្ញុំបានឃើញនៅលើកាសែតនោះភ្លាម។ ខ្ញុំបានឮសំឡេងបងស្រីម្នាក់លើកទូរសព្ទ ហើយខ្ញុំបានសួរគាត់យ៉ាងអន្ទះសាថា៖ «ខ្ញុំសូមសួរថាតើខ្លឹមសារដែលបានបោះពុម្ពលើកាសែតនេះជាការពិតទេ? តើព្រះអម្ចាស់បានយាងមកវិញហើយឬនៅ? តើបន្ទូលទាំងនេះពិតជាបន្ទូលមកពីព្រះជាម្ចាស់មែនឬ?» គាត់និយាយថា៖ «នេះជាការពិតណាស់»។

បងស្រី គីម និងបងស្រី ប៉ៅ មកពីពួកជំនុំនៃព្រះដ៏មានគ្រប់ព្រះចេស្តា បានណាត់ពេលជួបខ្ញុំ ហើយពួកគាត់បានប្រកបគ្នាជាមួយខ្ញុំអំពីដំណាក់កាលទាំងបីនៃកិច្ចការព្រះជាម្ចាស់។ បងស្រី គីម បាននិយាយថា៖ «តាំងពីអ័ដាម និងអេវ៉ា ត្រូវសាតាំងធ្វើឱ្យពុករលួយមក មនុស្សបានរស់នៅក្នុងអំពើបាប ក្រោមកម្លាំងសាតាំង ត្រូវសាតាំងលេងសើច និងធ្វើឱ្យឈឺចាប់។ ព្រះជាម្ចាស់បានបំពេញកិច្ចការបីដំណាក់កាលដើម្បីសង្គ្រោះមនុស្សជាតិពីអំណាចសាតាំងទាំងស្រុង ក្នុងនោះមានយុគសម័យនៃក្រឹត្យវិន័យ យុគសម័យនៃព្រះគុណ និងយុគសម័យនៃនគរព្រះ។ ទាំងនេះជាដំណាក់កាលកិច្ចការបីខុសៗគ្នា ប៉ុន្តែកិច្ចការទាំងអស់សុទ្ធតែព្រះជាម្ចាស់តែមួយអង្គបំពេញ។ ដំណាក់កាលនីមួយៗនៃកិច្ចការព្រះជាម្ចាស់ គឺផ្អែកលើសេចក្ដីត្រូវការរបស់មនុស្សជាតិពុករលួយ ហើយកិច្ចការនីមួយៗ បង្កើតឡើងលើមូលដ្ឋានចាស់ ដើម្បីបំពេញកិច្ចការឱ្យកាន់តែស៊ីជម្រៅ និងប្រសើរជាងមុន»។ ពេលនោះ គាត់បានអានអត្ថបទព្រះបន្ទូលព្រះដ៏មានគ្រប់ព្រះ‌ចេស្តាថា៖ «ផែនការគ្រប់គ្រងរយៈពេលប្រាំមួយពាន់ឆ្នាំ ត្រូវបានបែងចែកជាបីដំណាក់កាលនៃកិច្ចការ។ គ្មានដំណាក់កាលណាមួយអាចតំណាងឱ្យកិច្ចការនៃយុគសម័យទាំងបីនោះឡើយ ប៉ុន្តែតំណាងតែផ្នែកមួយនៃដំណាក់កាលទាំងមូលប៉ុណ្ណោះ។ ព្រះនាមព្រះយេហូវ៉ា មិនអាចតំណាងឱ្យនិស្ស័យទាំងស្រុងរបស់ព្រះជាម្ចាស់ឡើយ។ ការដែលទ្រង់បានអនុវត្តកិច្ចការរបស់ទ្រង់នៅក្នុងយុគសម័យនៃក្រឹត្យវិន័យ មិនបញ្ជាក់ថា ព្រះជាម្ចាស់អាចក្លាយជាព្រះនៅក្រោមក្រឹត្យវិន័យតែប៉ុណ្ណោះឡើយ។ ព្រះយេហូវ៉ាបានបង្កើតក្រឹត្យវិន័យសម្រាប់មនុស្ស ហើយបានប្រទានបញ្ញត្តិដល់ពួកគេ ដោយសុំឱ្យមនុស្សកសាងក្រុមជំនុំ និងអាសនា ដូច្នេះ កិច្ចការដែលទ្រង់បានធ្វើ តំណាងឱ្យយុគសម័យនៃក្រឹត្យវិន័យតែប៉ុណ្ណោះ។ កិច្ចការដែលទ្រង់បានធ្វើនេះ មិនបញ្ជាក់ថា ព្រះជាម្ចាស់ជាព្រះមួយអង្គដែលសុំឱ្យមនុស្សកាន់តាមក្រឹត្យវិន័យ ឬទ្រង់ជាព្រះជាម្ចាស់នៅក្នុងក្រុមជំនុំ ឬទ្រង់ជាព្រះជាម្ចាស់នៅមុខអាសនាប៉ុណ្ណោះឡើយ។ ការនិយាយបែបនេះមិនមែនជាការពិតឡើយ។ កិច្ចការដែលត្រូវបានធ្វើនៅក្រោមក្រឹត្យវិន័យ អាចតំណាងឱ្យយុគសម័យមួយតែប៉ុណ្ណោះ។ ដូច្នេះ ប្រសិនបើព្រះជាម្ចាស់បានធ្វើកិច្ចការតែនៅក្នុងយុគសម័យនៃក្រឹត្យវិន័យ នោះមនុស្សនឹងកំណត់អត្ថន័យព្រះជាម្ចាស់ទៅតាមនិយមន័យខាងក្រោមថា 'ព្រះជាម្ចាស់ជាព្រះដែលគង់នៅក្នុងក្រុមជំនុំ ហើយដើម្បីបម្រើព្រះជាម្ចាស់ យើងត្រូវតែស្លៀកពាក់ជាសង្ឃ ហើយចូលទៅក្នុងក្រុមជំនុំ'។ ប្រសិនបើកិច្ចការនៅក្នុងយុគសម័យនៃព្រះគុណមិនត្រូវបានអនុវត្ត ហើយយុគសម័យនៃក្រឹត្យវិន័យបានបន្ត រហូតមកដល់ពេលបច្ចុប្បន្ន នោះមនុស្សនឹងមិនដឹងថា ព្រះជាម្ចាស់ជាព្រះ ដែលពេញដោយសេចក្តីមេត្តាករុណា និងសេចក្តីស្រឡាញ់ដែរនោះឡើយ។ ប្រសិនបើកិច្ចការនៅក្នុងយុគសម័យនៃក្រឹត្យវិន័យមិនត្រូវបានធ្វើ ហើយមានតែកិច្ចការនៅក្នុងយុគសម័យនៃព្រះគុណ នោះអ្វីៗគ្រប់យ៉ាងដែលមនុស្សនឹងដឹងគឺថា ព្រះជាម្ចាស់អាចប្រោសលោះមនុស្ស និងអត់ទោសដល់បាបរបស់មនុស្សតែប៉ុណ្ណោះ។ អ្វីដែលមនុស្សដឹងគឺ ទ្រង់បរិសុទ្ធ និងស្លូតត្រង់ និងដឹងទៀតថា ទ្រង់អាចលះបង់អង្គទ្រង់ដោយការជាប់ឆ្កាង ដើម្បីជាប្រយោជន៍ដល់មនុស្ស។ មនុស្សនឹងដឹងតែរឿងទាំងនេះប៉ុណ្ណោះ ប៉ុន្តែគេគ្មានការយល់ដឹងអំពីរឿងផ្សេងឡើយ។ ដូច្នេះ យុគសម័យនីមួយៗតំណាងឱ្យផ្នែកមួយនៃនិស្ស័យរបស់ព្រះជាម្ចាស់។ ចំពោះផ្នែកណានៃនិស្ស័យរបស់ព្រះជាម្ចាស់ដែលត្រូវបានតំណាងនៅក្នុងយុគសម័យនៃក្រឹត្យវិន័យ ផ្នែកណានៅក្នុងយុគសម័យនៃព្រះគុណ និងផ្នែកណានៅក្នុងដំណាក់កាលនាពេលបច្ចុប្បន្ននេះ គឺមានតែនៅពេលដែលដំណាក់កាលទាំងបីត្រូវបានដាក់បញ្ចូលគ្នាប៉ុណ្ណោះ ទើបវាអាចបើកសម្ដែងអំពីនិស្ស័យទាំងអស់របស់ព្រះជាម្ចាស់។ មានតែនៅពេលដែលមនុស្សចាប់ផ្ដើមដឹងអំពីដំណាក់កាលទាំងបីប៉ុណ្ណោះ ទើបគេអាចយល់អំពីវាបានទាំងស្រុង។ គ្មានដំណាក់កាលណាមួយក្នុងដំណាក់កាលទាំងបីអាចត្រូវបានលុបចោលនោះឡើយ។ អ្នករាល់គ្នានឹងមើលឃើញពីនិស្ស័យរបស់ព្រះជាម្ចាស់យ៉ាងពេញលេញបាន គឺក្រោយពេលដែលអ្នកដឹងអំពីដំណាក់កាលទាំងបីនៃកិច្ចការទាំងនេះតែប៉ុណ្ណោះ។ ការដែលព្រះជាម្ចាស់សម្រេចកិច្ចការរបស់ទ្រង់នៅក្នុងយុគសម័យនៃក្រឹត្យវិន័យ មិនបញ្ជាក់ថា ទ្រង់ជាព្រះជាម្ចាស់នៅក្រោមក្រឹត្យវិន័យតែមួយឡើយ ហើយការដែលទ្រង់បានបញ្ចប់កិច្ចការប្រោសលោះរបស់ទ្រង់ ក៏មិនមែនមានន័យថា ព្រះជាម្ចាស់នឹងប្រោសលោះមនុស្សជាតិជារៀងរហូតនោះដែរ។ ទាំងនេះគឺជាការធ្វើសេចក្តីសន្និដ្ឋានរបស់មនុស្សតែប៉ុណ្ណោះ។ យុគសម័យនៃព្រះគុណបានមកដល់ទីបញ្ចប់ហើយ ដូច្នេះ អ្នកមិនអាចនិយាយថា ព្រះជាម្ចាស់ជាកម្មសិទ្ធិចំពោះឈើឆ្កាងតែមួយគត់ ហើយនិយាយទៀតថា ឈើឆ្កាងតំណាងឱ្យសេចក្តីសង្រ្គោះរបស់ព្រះជាម្ចាស់តែមួយនោះឡើយ ព្រោះការនិយាយបែបនេះ នឹងដាក់ព្រំដែនកំណត់ព្រះជាម្ចាស់មិនខាន។ នៅក្នុងដំណាក់កាលបច្ចុប្បន្ន ព្រះជាម្ចាស់កំពុងតែផ្ដោតធ្វើកិច្ចការនៃព្រះបន្ទូល ប៉ុន្តែអ្នកមិនអាចនិយាយថា ព្រះជាម្ចាស់មិនដែលមានសេចក្តីមេត្តាករុណាចំពោះមនុស្ស ហើយនិយាយទៀតថា អ្វីគ្រប់យ៉ាងដែលទ្រង់បាននាំមក គឺជាការវាយផ្ចាល និងការជំនុំជម្រះនោះឡើយ។ កិច្ចការនៅគ្រាចុងក្រោយលាតត្រដាងពីកិច្ចការរបស់ព្រះយេហូវ៉ា និងព្រះយេស៊ូវ ព្រមទាំងគ្រប់ទាំងសេចក្តីអាថ៌កំបាំងដែលមនុស្សមិនបានយល់ ហើយក៏បើកសម្ដែងពីទិសដៅ និងទីចុងបញ្ចប់នៃមនុស្សជាតិ និងបិទបញ្ចប់គ្រប់ទាំងកិច្ចការនៃសេចក្តីសង្រ្គោះនៅក្នុងចំណោមមនុស្សជាតិដែរ។ ដំណាក់កាលនៃកិច្ចការនៅគ្រាចុងក្រោយនេះ នាំមកនូវការបិទបញ្ចប់ដល់អ្វីៗទាំងអស់។ គ្រប់សេចក្តីអាថ៌កំបាំងដែលមនុស្សមិនយល់ ត្រូវបានលាតត្រដាង ដើម្បីជួយឱ្យមនុស្សយល់ដល់ជម្រៅចិត្តរបស់គេ និងមានការយល់ដឹងច្បាស់លាស់ទាំងស្រុងនៅក្នុងដួងចិត្តរបស់គេ។ មានតែបែបនេះទេ ទើបពូជសាសន៍មនុស្សអាចត្រូវបានចាត់ថ្នាក់ទៅតាមប្រភេទរបស់គេ។ មានតែក្រោយពេលដែលផែនការគ្រប់គ្រងរយៈពេលប្រាំមួយពាន់ឆ្នាំត្រូវបានបញ្ចប់ប៉ុណ្ណោះ ទើបមនុស្សនឹងចាប់ផ្ដើមយល់អំពីនិស្ស័យទាំងស្រុងរបស់ព្រះជាម្ចាស់ ដ្បិតពេលនោះ ផែនការរបស់ទ្រង់នឹងបានមកដល់ទីបញ្ចប់» («អាថ៌កំបាំងនៃការយកកំណើតជាមនុស្ស (៤)» នៅក្នុងសៀវភៅ ព្រះបន្ទូលលេចមកជាសាច់ឈាម)។ ពេលនោះបងស្រី គីម បានចែករំលែកការប្រកបគ្នាជាមួយខ្ញុំ ហើយខ្ញុំបានដឹងថា ផែនការគ្រប់គ្រងរយៈពេល ៦០០០ឆ្នាំរបស់ព្រះជាម្ចាស់ ត្រូវបានបែងចែកជាបីយុគសម័យ បីដំណាក់កាល ដែលមានយុគសម័យនៃក្រឹត្យវិន័យ យុគសម័យនៃព្រះគុណ និងយុគសម័យនៃនគរព្រះ។ នៅក្នុងយុគសម័យនៃក្រឹត្យវិន័យ ព្រះយេហូវ៉ាបានចេញក្រឹត្យវិន័យដើម្បីឱ្យមនុស្សអាចដឹងថាអំពើបាបជាអ្វី។ នៅក្នុងយុគសម័យនៃព្រះគុណ ព្រះអម្ចាស់យេស៊ូវបានបំពេញកិច្ចការប្រោសលោះ។ ទ្រង់ត្រូវបានគេឆ្កាងដើម្បីមនុស្សជាតិ ដើម្បីប្រោសលោះបាបយើង អាចឱ្យយើងរួចផុតពីការថ្កោលទោស និងសេចក្តីស្លាប់ក្រោមក្រឹត្យវិន័យនោះ។ ក្នុងយុគសម័យនៃនគរព្រះ ព្រះដ៏មានគ្រប់ព្រះ‌ចេស្តា កំពុងបំពេញកិច្ចការជំនុំជម្រះ ដើម្បីរំលាយឫសគល់នៃអំពើបាបរបស់មនុស្ស ដើម្បីបន្សុទ្ធ និងសង្គ្រោះមនុស្សជាតិទាំងស្រុង និងនាំយើងទៅនគរព្រះជាម្ចាស់។ កិច្ចការទាំងបីដំណាក់កាលនេះ កើតឡើងក្នុងយុគសម័យផ្សេងគ្នា ព្រះ​នាម​របស់​ព្រះជាម្ចាស់​បាន​ផ្លាស់​ប្តូរ ទ្រង់​លេចមកចំពោះ​មនុស្ស​តាម​វិធី​ផ្សេង​គ្នា កិច្ចការ​របស់​ទ្រង់​រួម​បញ្ចូល​វត្ថុ​ផ្សេងៗគ្នា ហើយ​ទ្រង់​អនុវត្តកិច្ចការនោះ​នៅ​កន្លែង​ផ្សេង​គ្នា ប៉ុន្តែគ្រប់យ៉ាងសុទ្ធតែព្រះជាម្ចាស់តែមួយអង្គជាអ្នកធ្វើ ព្រះជាម្ចាស់តែមួយអង្គធ្វើកិច្ចការផ្សេងគ្នា ក្នុងយុគសម័យផ្សេងគ្នា។ ការយល់ដឹងពីរឿងនេះ ពិតជាបំភ្លឺដល់ខ្ញុំមែន។

ពេលនោះបងស្រី ប៉ៅ បានប្រកបគ្នាអំពី របៀបដែលព្រះដ៏មានគ្រប់ព្រះចេស្តាបន្សុទ្ធ និងផ្លាស់ប្រែមនុស្សតាមរយៈកិច្ចការជំនុំជម្រះរបស់ទ្រង់។ គាត់បានចែករំលែកអត្ថបទបន្ទូលព្រះជាម្ចាស់ថា៖ «ព្រះគ្រីស្ទនៃគ្រាចុងក្រោយ ប្រើនូវសេចក្ដីពិតជាច្រើន មកបង្រៀនមនុស្ស មកលាតត្រដាងពីលក្ខណៈរបស់មនុស្ស និងមកវិភាគពីពាក្យសម្ដី និងទង្វើរបស់មនុស្ស។ ព្រះបន្ទូលទាំងនេះមានរួមបញ្ចូលនូវសេចក្ដីពិតជាច្រើនខុសៗគ្នា ដូចជា ភារកិច្ចរបស់មនុស្ស របៀបដែលគេគួរស្ដាប់បង្គាប់ព្រះជាម្ចាស់ របៀបរក្សាភក្ដីភាពថ្វាយព្រះជាម្ចាស់ របៀបដែលមនុស្សគួរស្ដែងចេញនូវសភាពជាមនុស្សសាមញ្ញ ក៏ដូចជាព្រះប្រាជ្ញាញាណ និងនិស្ស័យរបស់ព្រះជាម្ចាស់ផងដែរ ។ល។ ពាក្យពេចន៍ទាំងអស់នេះសំដៅទៅលើសារៈសំខាន់របស់មនុស្ស និងនិស្ស័យពុករលួយរបស់គេ។ ជាពិសេស ព្រះបន្ទូលដែលលាតត្រដាងពីរបៀបដែលមនុស្សបដិសេធព្រះជាម្ចាស់ បានលើកឡើងទាក់ទងនឹងវិធីដែលមនុស្សក្លាយជាតំណាងរបស់អារក្សសាតាំង និងជាកម្លាំងសត្រូវ មកទាស់ទទឹងនឹងព្រះជាម្ចាស់។ នៅក្នុងការអនុវត្តការងារជំនុំជម្រះរបស់ព្រះជាម្ចាស់ ព្រះអង្គមិនមែនយកតែព្រះបន្ទូលពីរបីម៉ាត់ មកបញ្ជាក់អំពីសន្ដានរបស់មនុស្សនោះទេ តែទ្រង់នឹងលាតត្រដាង ដោះស្រាយជាមួយ និងលួសកាត់ក្នុងរយៈពេលដ៏យូរអង្វែង។ វិធីសាស្ដ្រផ្សេងៗទាំងនេះអំពីការលាតត្រដាង ការដោះស្រាយ និងការលួសកាត់ មិនអាចធ្វើឡើងដោយពាក្យពេចន៍ធម្មតាៗបានឡើយ ទាល់តែសេចក្ដីពិត ដែលធ្វើឱ្យមនុស្សអស់សង្ឃឹមទាំងស្រុង ទើបជំនួសបាន។ មានតែវិធីបែបនេះទេ ទើបអាចហៅបានថាជាការជំនុំជម្រះ ហើយមានតែតាមរយៈការជំនុំជម្រះបែបនេះទេ ទើបអាចបង្ក្រាបមនុស្ស និងត្រូវបញ្ចុះបញ្ចូលយ៉ាងច្បាស់អំពីព្រះជាម្ចាស់ ព្រមទាំងស្គាល់ដល់ព្រះជាម្ចាស់ពិតប្រាកដទៀតផង។ លទ្ធផលដែលកិច្ចការជំនុំជម្រះបាននាំមក គឺឱ្យមនុស្សបានស្គាល់ព្រះភក្ដ្រព្រះជាម្ចាស់ពិត និងស្គាល់សេចក្ដីពិតអំពីការបះបោររបស់ខ្លួនគេផ្ទាល់។ កិច្ចការនៃការជំនុំជម្រះ ធ្វើឱ្យមនុស្សទទួលបាននូវការយល់ដឹងច្រើនអំពីបំណងព្រះហឫទ័យនៃព្រះជាម្ចាស់ អំពីគោលបំណងនៃកិច្ចការរបស់ព្រះជាម្ចាស់ និងអំពីអាថ៌កំបាំងដែលគេមិនអាចយល់បាន។ កិច្ចការនេះក៏អនុញ្ញាតឱ្យមនុស្សទទួលស្គាល់ និងដឹងអំពីសារជាតិពុករលូយ និងឫសគល់នៃសេចក្ដីពុករលួយរបស់ខ្លួន ព្រមទាំងរកឃើញភាពស្មោកគ្រោករបស់មនុស្សផងដែរ។ លទ្ធផលទាំងអស់នេះ សុទ្ធតែបានមកពីកិច្ចការជំនុំជម្រះ ដ្បិតលក្ខណៈសម្បត្តិនៃកិច្ចការនេះ ការពិតគឺជាកិច្ចការបើកបង្ហាញអំពីសេចក្ដីពិត អំពីផ្លូវ និងអំពីព្រះជន្មរបស់ព្រះជាម្ចាស់ ដល់អស់អ្នកណាដែលមានសេចក្ដីជំនឿលើទ្រង់។ កិច្ចការនេះ គឺជាកិច្ចការជំនុំជម្រះដែលត្រូវបានធ្វើឡើងដោយព្រះជាម្ចាស់» («ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៅក្នុងសៀវភៅ ព្រះបន្ទូលលេចមកជាសាច់ឈាម)។ បន្ទាប់មក បងស្រី ប៉ៅ បានប្រាប់ខ្ញុំថា៖ «ព្រះដ៏មានគ្រប់ព្រះ‌ចេស្តាប្រើប្រាស់សេចក្តីពិតដើម្បីជំនុំជម្រះ និងបន្សុទ្ធមនុស្ស។ ទ្រង់បានសម្តែងចេញនូវព្រះបន្ទូលច្រើនរាប់លាន ដែលបើកសម្ដែងពីសេចក្តីអាថ៌កំបាំងនៃព្រះគម្ពីរ និងធ្វើបន្ទាល់ពីកិច្ចការព្រះជាម្ចាស់ ហើយបន្ទូលនោះបានសម្ដែងឱ្យយល់ពីឫសគល់នៃអំពើបាប និងការពិតនៃអំពើពុករលួយរបស់យើង។ ព្រះបន្ទូលខ្លះ និយាយពីការផ្លាស់ប្តូរនិស្ស័យ និងច្រកចូលទៅក្នុងជីវិត ហើយព្រះបន្ទូលខ្លះនិយាយពីការកំណត់លទ្ធផលមនុស្ស ។ល។ គ្រប់យ៉ាងសុទ្ធតែជាសេចក្តីពិត ហើយសុទ្ធតែបានមកពីព្រះជាម្ចាស់។ ព្រះបន្ទូលបង្ហាញពីសេចក្តីពិតគ្រប់យ៉ាងដែលមនុស្សត្រូវមាន ដើម្បីទទួលបានការបន្សុទ្ធ និងការសង្រ្គោះទាំងស្រុង នៅពេលដែលបង្ហាញផងដែរនូវនិស្ស័យសុចរិត និងបរិសុទ្ធរបស់ព្រះជាម្ចាស់ និងព្រះប្រាជ្ញាញាណរបស់ទ្រង់។ នរណាដែលអានបន្ទូលទ្រង់ អាចដឹងពីសិទ្ធិអំណាច និងព្រះចេស្តានៃព្រះបន្ទូលនោះ។ ព្រះជាម្ចាស់ជ្រាបគ្រប់យ៉ាង ហើយមានតែព្រះជាម្ចាស់ទេដែលជ្រាបគ្រប់យ៉ាងពីមនុស្សពុករលួយ។ ព្រះជាម្ចាស់សម្ដែងឱ្យយល់ពីគំនិត ទស្សនៈ ការយល់ឃើញ និងសភាពពុករលួយយ៉ាងច្បាស់ និងជាក់ស្តែងណាស់។ ទ្រង់ក៏បើកបង្ហាញ និងវែកញែកលម្អិតពីសារជាតិនៃសេចក្តីពុករលួយនេះ ដោយដោះស្រាយរាល់អំពើបាប និងការទាស់ទទឹងរបស់មនុស្សជាតិចំពោះព្រះជាម្ចាស់ ដែលចេញពីឫសគល់អំពើបាប»។ គាត់ក៏បាននិយាយថា៖ «តាមរយៈការជំនុំជម្រះ ការបើកសម្ដែង និងការបន្សុទ្ធពីបន្ទូលព្រះជាម្ចាស់ យើងទទួលបានការយល់ដឹងខ្លះអំពីការពិតនៃសេចក្ដីពុករលួយបែបសាតាំង។ បន្ទាប់មក យើងដឹងថាយើងក្រអឺតក្រទម វៀចវេ អត្មានិយម គួរឱ្យស្អប់ប៉ុនណា គ្រប់យ៉ាងដែលយើងនិយាយ និងធ្វើ គឺចេញពីសេចក្តីពុករលួយ ហើយយើងមិនបានរស់នៅក្នុងលក្ខណៈដូចជាមនុស្សសោះ។ ការដណ្តើមកេរ្តិ៍ឈ្មោះ និងឋានៈ ការចូលរួមសមគំនិតគ្នា ការកុហក និងបោកប្រាស់ ការច្រណែន និងការស្អប់ខ្ពើម ការមានសេចក្ដីជំនឿដោយគ្មានការចុះចូលនឹងព្រះជាម្ចាស់ យើងមិនរស់នៅក្នុងលក្ខណៈដូចជាមនុស្សបន្តិចសោះ។ ពេល​នោះ​យើង​ពេញ​ដោយ​ការ​សោក​ស្តាយ និង​ស្អប់​ខ្លួន​ឯង​ទាំងស្រុង យើង​អាច​ប្រែ​ចិត្ត ទទួលយកការជំនុំជម្រះ និងការវាយផ្ចាលរបស់ទ្រង់ និងអនុវត្តតាមព្រះបន្ទូលទ្រង់បាន។ យើងត្រូវបានដោះលែងបន្តិចម្តងៗពីចំណងនៃអំពើបាប ហើយមានការផ្លាស់ប្តូរខ្លះនៅក្នុងនិស្ស័យពុករលួយរបស់យើង។ បើគ្មានបន្ទូលព្រះជាម្ចាស់សម្ដែងឱ្យយល់ពីយើង ប៉ុន្តែគ្រាន់តែពឹងលើការអធិស្ឋាន និងការលន់តួបាប នោះយើងនឹងមិនងាយយល់បានតាមរយៈការឆ្លុះបញ្ចាំង ឬការរំលាយឫសគល់នៃអំពើបាបយើងទេ។ ឆ្លងកាត់បទពិសោធ យើងក៏អាចដឹងថា ការជំនុំជម្រះរបស់ព្រះជាម្ចាស់ ជាសេចក្តីស្រឡាញ់ពិត និងជាការសង្គ្រោះដ៏ល្អបំផុតសម្រាប់មនុស្ស ហើយបើគ្មានកិច្ចការជាក់ស្តែងទេ និស្ស័យពុករលួយរបស់យើង មិនអាចបន្សុទ្ធបានឡើយ។ ហេតុនេះហើយ ការទទួលយកកិច្ចការជំនុំជម្រះរបស់ព្រះជាម្ចាស់នៅគ្រាចុងក្រោយ គឺជាផ្លូវតែមួយគត់ទៅកាន់នគរព្រះ»។ បន្ទាប់មក បងស្រីទាំងពីរនាក់បានប្រាប់ខ្ញុំអំពីទីបន្ទាល់ផ្ទាល់ខ្លួននៃការឆ្លងកាត់ការជំនុំជម្រះ និងការវាយផ្ចាលពីបន្ទូលព្រះជាម្ចាស់។ ការនោះសុទ្ធតែជាក់ស្តែងគ្រប់យ៉ាង។ ខ្ញុំអាចនិយាយបានថាកិច្ចការរបស់ព្រះដ៏មានគ្រប់ព្រះ‌ចេស្តា គឺជាអ្វីដែលខ្ញុំត្រូវការខាងវិញ្ញាណ កិច្ចការរបស់ព្រះជាម្ចាស់នៅគ្រាចុងក្រោយ ពិតជាអាចផ្លាស់ប្តូរ និងបន្សុទ្ធមនុស្សបាន ហើយមានវិធីតែមួយគត់ដើម្បីចូលទៅនគរព្រះបាន គឺតាមការទទួលយកការជំនុំជម្រះរបស់ព្រះជាម្ចាស់។

ប៉ុន្មានថ្ងៃក្រោយមក បងស្រីទាំងពីរនាក់ក៏បានប្រាប់ខ្ញុំ អំពីមូលហេតុដែលពិភពសាសនា មានភាពសោះកក្រោះខ្លាំង ហើយបទអធិប្បាយរបស់គ្រូគង្វាលជិតអស់អ្វីត្រូវនិយាយទៀត។ ពួកគេក៏បានចែករំលែកដល់ខ្ញុំនូវរឿងពិតបង្កប់ពីក្រោយព្រះគម្ពីរ សេចក្តីអាថ៌កំបាំង និងអត្ថន័យនៃការយកកំណើតជាមនុស្សរបស់ព្រះ ដែរ។ ខ្ញុំគិតថា ព្រះបន្ទូលរបស់ព្រះដ៏មានគ្រប់ព្រះ‌ចេស្តាមានច្រើនណាស់ និងបានធ្វើឱ្យខ្ញុំដឹងពីអាថ៌កំបាំងជាច្រើន។ ក្រោយពិនិត្យតាមដានរួច ខ្ញុំ​បាន​ដឹង​ច្បាស់​ថា ព្រះ​បន្ទូល​របស់​ព្រះ​ដ៏​មាន​គ្រប់ព្រះ​ចេស្តា​គឺ​ជា​ព្រះសូរសៀង​របស់​ព្រះជាម្ចាស់ ដែល​ទ្រង់​គឺ​ជា​ព្រះអម្ចាស់​យេស៊ូវ​ដែលបាន​យាង​មក ហើយខ្ញុំបានទទួលយកសេចក្តីសង្គ្រោះរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ។

បងស្រីទាំងពីរនាក់បានឱ្យសៀវភៅពីរបីក្បាលអំពីបន្ទូលព្រះជាម្ចាស់ដល់ខ្ញុំ។ ពេលខ្ញុំទៅដល់ផ្ទះ ខ្ញុំបានបើកអានសៀវភៅមួយក្បាល ក្រាំងដែលកូនចៀមបើក។ រឿងដំបូងខ្ញុំបានឃើញគឺ បន្ទូលខ្លះរបស់ព្រះនៅផ្នែកអារម្ភកថា៖ «ទោះបីមនុស្សជាច្រើនជឿលើព្រះជាម្ចាស់ក៏ដោយ ក៏មានមនុស្សតិចណាស់ដែលយល់អំពីអត្ថន័យនៃសេចក្តីជំនឿលើព្រះជាម្ចាស់ និងអ្វីដែលពួកគេត្រូវធ្វើដើម្បីឱ្យស្របតាមព្រះហឫទ័យរបស់ព្រះជាម្ចាស់។ នេះគឺដោយសារតែពួកគេមិនស្គាល់ព្រះជាម្ចាស់ ហើយនៅតែមិនដឹងអំពីកិច្ចការរបស់ទ្រង់ បើទោះបីជាពួកគេធ្លាប់ដឹងធ្លាប់ឮអំពីពាក្យថា 'ព្រះជាម្ចាស់' និង 'កិច្ចការរបស់ព្រះជាម្ចាស់' ក៏ដោយ។ ដូច្នេះ គ្មានអ្វីដែលត្រូវឆ្ងល់ឡើយថា អស់អ្នកដែលមិនស្គាល់ព្រះជាម្ចាស់ ប្រាកដជាមានជំនឿបែបច្របូកច្របល់អំពីទ្រង់មិនខាន។ មនុស្សមិនមានជំនឿហ្មត់ចត់លើព្រះជាម្ចាស់ឡើយ ហើយនេះដោយសារតែការមានជំនឿលើព្រះជាម្ចាស់ដូចជារឿងចម្លែកពេក ឬជារឿងដែលពួកគេមិនធ្លាប់បានដឹងពីមុនមក។ នេះជាហេតុផលដែលនាំឱ្យពួកគេមិនអាចបំពេញតាមសេចក្តីតម្រូវរបស់ព្រះជាម្ចាស់បាន។ នៅក្នុងន័យម្យ៉ាងទៀត បើមនុស្សមិនស្គាល់ព្រះជាម្ចាស់ ហើយមិនដឹងអំពីកិច្ចការរបស់ទ្រង់ នោះពួកគេមិនសក្ដិសមនឹងឱ្យព្រះជាម្ចាស់ប្រើនោះឡើយ បើដូច្នេះ ពួកគេនៅតែមិនអាចបំពេញតាមបំណងព្រះហឫទ័យរបស់ទ្រង់ដដែល។ 'ជំនឿជឿលើព្រះជាម្ចាស់' គឺជាការជឿថាមានព្រះជាម្ចាស់ ហើយនេះគឺជាគោលគំនិតដ៏សាមញ្ញបំផុតដែលទាក់ទងនឹងការជឿលើព្រះជាម្ចាស់។ លើសពីនេះទៅទៀត ការជឿថាមានព្រះជាម្ចាស់ មិនដូចជាការជឿលើព្រះជាម្ចាស់យ៉ាងពិតប្រាកដឡើយ។ ផ្ទុយទៅវិញ វាជាប្រភេទនៃសេចក្តីជំនឿដ៏សាមញ្ញមួយដែលពាក់ព័ន្ធនឹងជំនឿសាសនាដ៏ខ្លាំង។ សេចក្ដីជំនឿពិតប្រាកដលើព្រះជាម្ចាស់ មានន័យដូចខាងក្រោម៖ ឈរលើមូលដ្ឋាននៃការជឿថា ព្រះជាម្ចាស់ជាព្រះដែលគង់ជាអធិបតេយ្យភាពលើអ្វីៗទាំងអស់ មនុស្សម្នាក់ដកពិសោធន៍នូវព្រះបន្ទូល និងកិច្ចការរបស់ទ្រង់ កម្ចាត់ចោលនិស្ស័យពុករលួយរបស់គេ បំពេញតាមព្រះហឫទ័យរបស់ព្រះជាម្ចាស់ និងមកស្គាល់ព្រះជាម្ចាស់។ មានតែដំណើរផ្លូវបែបនេះទេ ទើបហៅថាជា 'សេចក្ដីជំនឿលើព្រះជាម្ចាស់'» (ព្រះបន្ទូលលេចមកជាសាច់ឈាម)។ បន្ទូលរបស់ព្រះដ៏មានគ្រប់ព្រះចេស្តាល្អិតល្អន់ និងជាក់ស្ដែងណាស់ ហើយបង្ហាញពីអត្ថន័យពិតនៃសេចក្តីជំនឿលើព្រះជាម្ចាស់។ ខ្ញុំបានទទួលស្គាល់ថា សេចក្តីជំនឿតម្រូវឱ្យឆ្លងកាត់ព្រះបន្ទូល និងកិច្ចការរបស់ព្រះជាម្ចាស់ ដើម្បីឱ្យយើងអាចលះបង់សេចក្តីពុករលួយ ទទួលបានសេចក្តីពិត និងស្គាល់ព្រះជាម្ចាស់។ មានតែធ្វើបែបនោះទេ ទើបជាសេចក្តីជំនឿពិត។ ខ្ញុំធ្លាប់បានគិតថា សេចក្តីជំនឿគឺជាការអធិស្ឋានរាល់ថ្ងៃ និងការទៅក្រុមជំនុំឱ្យបានច្រើន។ គួរឱ្យស្តាយ ខ្ញុំមិនដែលឈ្វេងយល់ថាតើខ្ញុំបានដើរលើផ្លូវនៃសេចក្តីជំនឿត្រឹមត្រូវឬអត់នោះទេ ដូច្នេះ ពេលនោះហើយទើបខ្ញុំបានយល់ដឹង។ ពេលអានបន្ទូលព្រះដ៏មានគ្រប់ព្រះចេស្តា ធ្វើឱ្យខ្ញុំគិតថា ផ្លូវដែលខ្ញុំបានដើរក្នុងសេចក្តីជំនឿខ្ញុំពីមុនមក គឺខុសទាំងស្រុង។ បន្ទាប់មក ខ្ញុំក៏បានឃើញចំណងជើងក្នុងមាតិកាថា៖ «តើអ្នកគឺជាមនុស្សម្នាក់ដែលរស់ឡើងវិញឬ?» ខ្ញុំចាប់អារម្មណ៍វាណាស់ ហើយក៏បើកអានភ្លាម។ ខ្ញុំបានអានបន្ទូលព្រះជាម្ចាស់ថា៖ «ព្រះជាម្ចាស់បានបង្កើតមនុស្ស ប៉ុន្តែក្រោយមក មនុស្សត្រូវបានសាតាំងធ្វើឱ្យពុករលួយ ដូច្នេះហើយទើបមនុស្សក្លាយជា 'មនុស្សស្លាប់'។ ដូច្នេះ បន្ទាប់ពីអ្នកបានផ្លាស់ប្ដូរ អ្នកនឹងលែងដូច 'មនុស្សស្លាប់' ទាំងនេះតទៅទៀតហើយ។ គឺជាព្រះបន្ទូលរបស់ព្រះជាម្ចាស់នេះហើយ ដែលធ្វើឱ្យវិញ្ញាណរបស់មនុស្សបានភ្លឺឡើង និងបណ្តាលឱ្យពួកគេកើតសាជាថ្មី ហើយនៅពេលដែលវិញ្ញាណរបស់មនុស្សកើតសាជាថ្មី នោះពួកគេនឹងមានជីវិត។ នៅពេលដែលខ្ញុំនិយាយអំពី 'មនុស្សស្លាប់' ខ្ញុំកំពុងសំដៅទៅលើសាកសពដែលគ្មានវិញ្ញាណ សំដៅលើមនុស្សដែលវិញ្ញាណរបស់ពួកគេបានស្លាប់នៅក្នុងពួកគេបាត់ទៅហើយ។ នៅពេលដែលវិញ្ញាណរបស់មនុស្សរស់ឡើងវិញ នោះមនុស្សនឹងបានរស់ឡើងវិញ។ ពួកបរិសុទ្ធដែលត្រូវបាននិយាយពីមុន សំដៅលើមនុស្សដែលចូលមកឯជីវិត គឺអស់អ្នកដែលធ្លាប់ស្ថិតនៅក្រោមឥទ្ធិពលរបស់សាតាំង ប៉ុន្តែបានយកឈ្នះសាតាំង។» «... 'មនុស្សស្លាប់' គឺអស់អ្នកដែលទាស់ទទឹង ហើយបះបោរប្រឆាំងនឹងព្រះជាម្ចាស់។ ពួកគេគឺជាអស់អ្នកដែលស្ពឹកស្រពន់ខាងវិញ្ញាណ ហើយមិនយល់ដឹងអំពីព្រះបន្ទូលរបស់ព្រះជាម្ចាស់។ ពួកគេគឺជាអស់អ្នកដែលមិនយកសេចក្តីពិតទៅអនុវត្ត ហើយមិនមានភាពស្មោះត្រង់ចំពោះព្រះជាម្ចាស់សូម្បីតែបន្តិច ហើយពួកគេគឺជាមនុស្សដែលរស់នៅក្រោមការត្រួតត្រារបស់សាតាំង និងត្រូវបានសាតាំងកេងប្រវ័ញ្ច។ មនុស្សស្លាប់ស្ដែងពីខ្លួនរបស់គេតាមរយៈការក្រោកឈរប្រឆាំងនឹងសេចក្តីពិត តាមរយៈការបះបោរប្រឆាំងនឹងព្រះជាម្ចាស់ និងតាមរយៈភាពតូចទាប ភាពថោកទាប ភាពអាក្រក់ ភាពសាហាវឃោរឃៅ ការបោកប្រាស់ និងកលល្បិច។ ទោះបីជាមនុស្សបែបនេះបរិភោគ និងផឹកព្រះបន្ទូលរបស់ព្រះជាម្ចាស់ក៏ដោយ ក៏ពួកគេមិនអាចស្ដែងពីព្រះបន្ទូលរបស់ព្រះជាម្ចាស់តាមរយៈការរស់នៅបានដែរ។ ទោះបីជាពួកគេមានជីវិតក៏ដោយ ក៏ពួកគេគ្រាន់តែជាសាកសពដែលដកដង្ហើម និងសាកសពដែលដើរប៉ុណ្ណោះ។ មនុស្សស្លាប់ពិតជាមិនអាចធ្វើឱ្យព្រះជាម្ចាស់សព្វព្រះហឫទ័យបានឡើយ ជាងនេះទៅទៀត ពួកគេក៏កាន់តែមិនស្តាប់បង្គាប់ទ្រង់យ៉ាងពិតប្រាកដទៀតផង។ ពួកគេគ្រាន់តែអាចបោកបញ្ឆោតទ្រង់ ប្រមាថប្រឆាំងនឹងទ្រង់ និងក្បត់ទ្រង់ប៉ុណ្ណោះ ហើយគ្រប់យ៉ាងដែលពួកគេនាំមកតាមរយៈរបៀបដែលពួកគេរស់នៅ គឺសុទ្ធតែបើកសម្តែងពីធម្មជាតិរបស់សាតាំង។ ប្រសិនបើមនុស្សចង់ក្លាយជាភាវៈមានជីវិត និងចង់ធ្វើទីបន្ទាល់ថ្វាយព្រះជាម្ចាស់ ហើយត្រូវបានអនុញ្ញាតពីព្រះជាម្ចាស់ នោះពួកគេត្រូវតែទទួលយកការសង្គ្រោះរបស់ព្រះជាម្ចាស់។ ពួកគេត្រូវតែចុះចូលចំពោះការជំនុំជម្រះ និងការវាយផ្ចាលរបស់ទ្រង់យ៉ាងរីករាយ ហើយត្រូវតែទទួលយកនូវការលួសកាត់ និងការដោះស្រាយពីព្រះជាម្ចាស់ដោយរីករាយដែរ។ ទាល់តែពេលនោះ ទើបពួកគេនឹងអាចយកសេចក្តីពិតទាំងអស់ដែលព្រះជាម្ចាស់បានតម្រូវទៅអនុវត្តបាន ហើយទាល់តែពេលនោះ ទើបពួកគេនឹងទទួលបានការសង្គ្រោះរបស់ព្រះជាម្ចាស់ ហើយក្លាយជាភាវៈមានជីវិតយ៉ាងពិតប្រាកដ។ មនុស្សមានជីវិតត្រូវបានសង្គ្រោះដោយព្រះជាម្ចាស់។ ពួកគេត្រូវបានជំនុំជម្រះ និងវាយផ្ចាលដោយព្រះជាម្ចាស់ ពួកគេចង់ថ្វាយខ្លួន និងរីករាយក្នុងការថ្វាយជីវិតរបស់ពួកសម្រាប់ព្រះជាម្ចាស់ ហើយពួកគេនឹងបូជាជីវិតរបស់ពួកគេទាំងមូលថ្វាយព្រះជាម្ចាស់យ៉ាងរីករាយ។ ទាល់តែពេលដែលមនុស្សមានជីវិតធ្វើបន្ទាល់ថ្វាយព្រះជាម្ចាស់ ទើបសាតាំងត្រូវអាម៉ាស់មុខ។ ទាល់តែមនុស្សមានជីវិត ទើបអាចផ្សព្វផ្សាយកិច្ចការដំណឹងល្អរបស់ព្រះជាម្ចាស់បាន ទាល់តែមនុស្សមានជីវិត ទើបត្រូវនឹងព្រះហឫទ័យរបស់ព្រះជាម្ចាស់ ហើយទាល់តែមនុស្សមានជីវិត ទើបជាមនុស្សពិត» (ព្រះបន្ទូលលេចមកជាសាច់ឈាម)។ បន្ទាប់ពីអានព្រះបន្ទូលរួច ខ្ញុំដឹងនៅក្នុងចិត្តថា នេះជាចម្លើយដែលខ្ញុំបានស្វែងរកជាយូរឆ្នាំមកហើយ។ ទីបំផុត ខ្ញុំដឹងពីអត្ថន័យ «ស្លាប់» ឬ «រស់» ហើយ។ ពេលព្រះជាម្ចាស់បានបង្កើតអ័ដាម និងអេវ៉ាមក ពួកគេអាចស្តាប់តាមព្រះជាម្ចាស់ គោរព និងលើកតម្កើងទ្រង់។ ពួកគេជាមនុស្សរស់ដែលមានវិញ្ញាណ។ បន្ទាប់មក សាតាំងបានល្បួងពួកគេឱ្យក្បត់ព្រះជាម្ចាស់ ហើយពួកគេក៏បានចាប់ផ្តើមរស់នៅក្នុងអំពើបាប ក្រោមអំណាចរបស់សាតាំង ហេតុនោះហើយ បានជាមនុស្សជាតិប្រែទៅជាពុករលួយខ្លាំងឡើងៗ តាមរយៈពិសពុលគ្រប់ប្រភេទរបស់សាតាំងដែលជ្រាបចូលក្នុងខ្លួនយើង។ យើងបានលិចចុះកាន់តែជ្រៅក្នុងអំពើបាប ដោយបដិសេធព្រះជាម្ចាស់ មិនទទួលយក ទាស់នឹងទ្រង់។ ដោយរស់នៅក្នុងនិស្ស័យជាសាតាំង។ យើងគ្មានអ្វីដូចកាលពីព្រះជាម្ចាស់បានបង្កើតយើងនៅគ្រាដំបូងទេ។ ព្រះជាម្ចាស់ទតឃើញមនុស្សគ្រប់គ្នាដែលរស់នៅក្នុងអំពើបាប និងក្រោមអំណាចសាតាំង ជាមនុស្សស្លាប់ ហើយមនុស្សស្លាប់ គឺជាក្រុមសាតាំងដែលប្រឆាំងនឹងព្រះជាម្ចាស់។ ពួកគេមិនសមនឹងចូលទៅនគរទ្រង់ឡើយ មនុស្សរស់ ជាអ្នកដែលព្រះជាម្ចាស់បានសង្គ្រោះ។ សេចក្តីពុករលួយរបស់ពួកគេត្រូវបានបន្សុទ្ធតាមរយៈការជំនុំជម្រះ និងការវាយផ្ចាលពីព្រះជាម្ចាស់។ ពួកគេលះបង់អំពើបាប កម្លាំងសាតាំង ហើយឈប់បះបោរទាស់នឹងព្រះជាម្ចាស់។ មិនថាព្រះជាម្ចាស់មានបន្ទូល និងបំពេញកិច្ចការយ៉ាងណាទេ ពួកគេអាចស្តាប់ និងគោរពតាមបាន។ មនុស្សរស់អាចធ្វើបន្ទាល់ និងផ្ដល់សិរីល្អដល់ព្រះជាម្ចាស់ ហើយពួកគេជាមនុស្សតែមួយប្រភេទដែលព្រះជាម្ចាស់ទទួលយក និងចូលទៅនគររបស់ទ្រង់។ ដើម្បីក្លាយជាមនុស្សរស់ យើងត្រូវតែទទួលយកសេចក្តីពិតដែលព្រះដ៏មានគ្រប់ព្រះ‌ចេស្តាសម្តែងចេញ និងឆ្លងកាត់ការជំនុំជម្រះរបស់ទ្រង់ ទីបំផុតក្លាយជាបរិសុទ្ធ និងទទួលបានមកវិញនូវសតិសម្បជញ្ញៈ និងហេតុផល ស្តាប់តាមព្រះអាទិករ និងអនុវត្តតាមព្រះបន្ទូលព្រះជាម្ចាស់ គោរព និងធ្វើបន្ទាល់ថ្វាយព្រះជាម្ចាស់។ នេះជាមនុស្សដែលរស់ឡើងវិញប្រាកដមែន ជាអ្នកដែលអាចចូលទៅនគរព្រះ និងមានជីវិតដ៏អស់កល្បជានិច្ច។ នៅពេលនោះ ខ្ញុំពិតជាបានយល់ពីខ្លឹមសារដែលព្រះអម្ចាស់បានសម្តែងចេញ «ខ្ញុំជាការរស់ឡើងវិញ និងជាជីវិត៖ អ្នកណាដែលជឿលើខ្ញុំ ទោះបីស្លាប់ក៏ដោយ ក៏គេនឹងមានជីវិតរស់ឡើងវិញដែរ។ ហើយអ្នកណាដែលរស់នៅ ហើយជឿលើខ្ញុំ អ្នកនោះនឹងមិនស្លាប់ឡើយ» (យ៉ូហាន ១១:២៥-២៦)។ ខ្ញុំគិតថា ដួងចិត្តខ្ញុំមានពន្លឺ ពេលខ្ញុំយល់គ្រប់ការទាំងអស់នោះ។

បន្ទាប់មក ខ្ញុំបានអានអត្ថបទមួយទៀត មានចំណងជើងថា៖ «មានតែព្រះគ្រីស្ទនៃគ្រាចុងក្រោយទេ ទើបអាចប្រទានមាគ៌ាជីវិតអស់កល្បជានិច្ចដល់មនុស្សបាន»។ វាបានដកជាប់ជ្រៅក្នុងចិត្តខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «ព្រះគ្រីស្ទនៃគ្រាចុងក្រោយ នាំយកទាំងជីវិត ហើយនាំយកទាំងមាគ៌ានៃសេចក្ដីពិតដ៏ឋិតថេរ និងអស់កល្បជានិច្ចមកជាមួយ។ សេចក្ដីពិតនេះ ជាផ្លូវដែលមនុស្សទទួលបានជីវិត និងជាផ្លូវតែមួយគត់ ដែលឱ្យមនុស្សបានស្គាល់ព្រះជាម្ចាស់ ហើយត្រូវបានព្រះជាម្ចាស់ទទួលយក។ ប្រសិនបើអ្នកមិនស្វែងរកមាគ៌ានៃជីវិតដែលព្រះគ្រីស្ទនៃគ្រាចុងក្រោយប្រទានឱ្យទេ នោះអ្នកនឹងមិនទទួលបានការទទួលយកពីព្រះយេស៊ូវ និងគ្មានលក្ខណៈសម្បត្តិគ្រប់គ្រាន់ ដើម្បីចូលទៅតាមទ្វារនគរស្ថានសួគ៌ដែរ ដ្បិតអ្នកគឺជាអាយ៉ង និងជាអ្នកជាប់ឃុំក្នុងប្រវត្តិសាស្ត្រ។ មនុស្សដែលត្រូវត្រួតត្រាដោយបញ្ញត្តិដោយន័យពាក្យនានា ហើយជាប់ខ្នោះឃ្នាងប្រវត្តិសាស្ត្រ អ្នកនោះនឹងមិនអាចទទួលបានជីវិត ហើយក៏មិនទទួលបាននូវមាគ៌ាជីវិតដ៏គង់វង្សបានឡើយ។ ដោយសារអ្វីៗគ្រប់យ៉ាងដែលគេមាន សុទ្ធតែជាភក់ដែលស្អិតជាប់រាប់ពាន់ឆ្នាំមកហើយ មិនមែនជាទឹកនៃជីវិតដែលហូរចេញពីបល្ល័ង្ករបស់ព្រះជាម្ចាស់ទេ។ មនុស្សដែលមិនមែនរស់ដោយសារទឹកនៃជិវិត នឹងនៅជាសាកសព ជារបស់លេងរបស់សាតាំង និងជាកូននរករហូតអស់កល្បជានិច្ច។ ចុះម្ដេចបានជាពួកគេអាចមើលឃើញព្រះជាម្ចាស់ពីចម្ងាយ? ប្រសិនបើអ្នកគ្រាន់តែព្យាយាមឱបក្រសោបអតីតកាល គ្រាន់តែព្យាយាមបណ្ដោយឱ្យអ្វីៗ ទៅតាមដំណើរដោយនៅឈរទ្រឹង ហើយមិនព្យាយាមផ្លាស់ប្ដូរស្ថានភាពបច្ចុប្បន្ន ព្រមទាំងបោះបង់អតីតកាលចោលទេ តើអ្នកមិននៅតែទាស់ទទឹងនឹងព្រះជាម្ចាស់រហូតទេឬអី? ជំហានកិច្ចការរបស់ព្រះជាម្ចាស់ទាំងល្វឹងល្វើយ ទាំងខ្លាំងពូកែ ប្រៀបបានទៅនឹងទឹករលកកំពុងខ្ជោលឡើង និងសំឡេងផ្គររន្ទះផូងផាំង ប៉ុន្តែអ្នកបែរជាអង្គុយរង់ចាំឱ្យសេចក្ដីវិនាសមកដល់ ទាំងឱបជាប់ភាពលេលា ហើយមិនធ្វើអ្វីទាល់តែសោះ។ បើនៅតែបែបនេះ តើឱ្យព្រះជាម្ចាស់រាប់អ្នកជាអ្នកដើរតាមលំអាននៃកូនចៀមយ៉ាងដូចម្ដេច? តើអ្នកអាចបញ្ជាក់ហេតុផលថាព្រះជាម្ចាស់ដែលអ្នកជឿតាមនេះ គឺជាព្រះជាម្ចាស់ដែលថ្មីជានិច្ច មិនដែលចាស់គំរិលយ៉ាងដូចម្ដេច? ហើយធ្វើយ៉ាងណាឱ្យពាក្យពេចន៍ក្នុងសៀវភៅលឿងរបស់អ្នក នាំអ្នកឆ្លងទៅក្នុងយុគសម័យថ្មីបាន? តើធ្វើយ៉ាងណាឱ្យពាក្យពេចន៍ទាំងនេះ នាំអ្នកស្វែងរកជំហាននៃកិច្ចការរបស់ព្រះជាម្ចាស់បាន? ហើយធ្វើយ៉ាងណាឱ្យពាក្យពេចន៍ទាំងនេះ នាំអ្នកឡើងទៅស្ថានសួគ៌បាន? អ្វីដែលអ្នកកាន់នៅនឹងដៃ គឺជាន័យពាក្យដែលអាចផ្ដល់ជូន ត្រឹមតែជាសេចក្ដីស្រាកស្រាន្តក្នុងចិត្តបណ្ដោះអាសន្នប៉ុណ្ណោះ មិនមែនផ្ដល់សេចក្ដីពិតដែលអាចផ្ដល់នូវជីវិតនោះឡើយ។ បទគម្ពីរដែលអ្នកអាន គ្រាន់តែអាចបង្កើនវោហារសព្ទដល់អណ្ដាតរបស់អ្នក និងមិនមែនជាពាក្យពេចន៍នៃទស្សនៈវិជ្ជា ដែលអាចជួយឱ្យអ្នកស្គាល់ជីវិតមនុស្ស ក៏រឹតតែមិនមែនជាផ្លូវ ដែលអាចនាំអ្នកទៅរកភាពគ្រប់លក្ខណ៍បានឡើយ។ តើភាពខុសគ្នានេះមិនផ្ដល់ជាបុព្វហេតុ សម្រាប់ឱ្យអ្នកសញ្ជឹងគិតទេឬអី? តើវាមិនធ្វើឱ្យអ្នកស្គាល់នូវអាថ៌កំបាំង ដែលមាននៅក្នុងភាពខុសគ្នានេះទេឬអី? តើអ្នកមានសមត្ថភាពនឹងនាំខ្លួនឯងចូលទៅឯស្ថានសួគ៌ ដើម្បីជួបនឹងព្រះជាម្ចាស់ ដោយខ្លួនឯងបានដែរឬទេ? ប្រសិនបើគ្មានការយាងមករបស់ព្រះជាម្ចាស់ទេ តើអ្នកអាចនាំខ្លួនឯងចូលទៅឯស្ថានសួគ៌ ដើម្បីរស់នៅយ៉ាងរីករាយនឹងសុភមង្គលគ្រួសារជាមួយនឹងព្រះជាម្ចាស់បានដែរឬទេ? តើអ្នកនៅកំពុងយល់សុបិនទៀតទេ? ខ្ញុំសូមទូន្មានអ្នកទៅចុះថា ចូរឈប់សុបិនទៅ ហើយសម្លឹងមើលវិញថា នរណាកំពុងធ្វើកិច្ចការនៅពេលនេះ ពេលនេះនរណាកំពុងអនុវត្តកិច្ចការសង្គ្រោះមនុស្សលោកក្នុងអំឡុងពេលនៃគ្រាចុងក្រោយ។ ប្រសិនបើអ្នកមិនសម្លឹងមើលទេ នោះអ្នកនឹងមិនទទួលបានសេចក្ដីពិត ហើយមិនទទួលបានជីវិតនោះឡើយ» (ព្រះបន្ទូលលេចមកជាសាច់ឈាម)។ ព្រះបន្ទូលនោះមានឥទ្ធិពលលើខ្ញុំខ្លាំងណាស់។ ខ្ញុំមានអារម្មណ៍ថា ព្រះបន្ទូលនេះមានសិទ្ធិអំណាច និងព្រះចេស្តាខ្លាំង ដែលព្រះបន្ទូលទាំងនោះអាចបានមកតែពីព្រះជាម្ចាស់ប៉ុណ្ណោះ។ ខ្ញុំចាំបាន ព្រះអម្ចាស់យេស៊ូវ មានបន្ទូលថា៖ «ខ្ញុំជាផ្លូវ ជាសេចក្ដីពិត ហើយជាជីវិត៖ គ្មាននរណាម្នាក់មកឯព្រះវរបិតាបានឡើយ លើកលែងតែមកតាមរយៈខ្ញុំ» (យ៉ូហាន ១៤:៦)។ ក្រៅពីព្រះជាម្ចាស់ តើនរណាអាចគ្រប់គ្រងច្រកទ្វារចូលទៅនគរព្រះបាន? បើយើងចង់មានជីវិតដ៏អស់កល្បជានិច្ច យើងត្រូវតែទទួលយកផ្លូវនៃជីវិតដ៏អស់កល្បដែលព្រះគ្រីស្ទនៃគ្រាចុងក្រោយបានប្រទាន។ នោះមានន័យថា សេចក្តីពិតត្រូវព្រះអម្ចាស់យេស៊ូវដែលបានយាងមកវិញសម្ដែងចេញ ហើយនោះជាផ្លូវតែមួយគត់ដែលយើងសម្រេចក្តីសង្ឃឹមចូលទៅនគរព្រះ។ ខ្ញុំគិតថាមានសំណាងណាស់ដែលអាចរកឃើញផ្លូវទៅនគរព្រះ។ ខ្ញុំត្រេកអរណាស់។ ខ្ញុំបានអានបន្ទូលព្រះជាម្ចាស់ ដូចជាអាហារសម្រាប់មនុស្សស្រេកឃ្លាន ហើយព្រះបន្ទូលនោះមានឥទ្ធិពលខ្លាំងមកលើខ្ញុំ។ កាលណាខ្ញុំអានកាន់តែច្រើន ខ្ញុំដឹងកាន់តែច្បាស់ថា ជាសេចក្តីពិត ដឹងថាវាមិនអាចជាពាក្យសម្តីចេញពីគ្រូគង្វាល ឬសាសនវិទូណាម្នាក់នោះទេ។ បន្ទូលព្រះដ៏មានគ្រប់ព្រះ‌ចេស្តា ជួយទំនុកបម្រុងព្រលឹងខ្ញុំដែលវង្វេង និងសេ្រកឃ្លាន ហើយខ្ញុំនឹកគិតដល់បុរសចំណាស់ដែលបានលក់កាសែតឱ្យខ្ញុំ។ គាត់បានបន្តសុំឱ្យខ្ញុំទិញការសែត នោះហើយជាមូលហេតុដែលធ្វើឱ្យខ្ញុំបានស្តាប់ឮព្រះសូរសៀងព្រះជាម្ចាស់។ ខ្ញុំចង់អរគុណគាត់ ប៉ុន្តែខ្ញុំមិនដែលជួបគាត់ម្តងទៀតទេ។ អ៊ីចឹង ខ្ញុំដឹងថា នេះជាកិច្ចការដ៏អស្ចារ្យរបស់ព្រះជាម្ចាស់ដែលបណ្តាលឱ្យរឿងនេះកើតឡើង។ បុរសនោះសុំឱ្យខ្ញុំទិញកាសែតដែលអាចឱ្យខ្ញុំស្ដាប់ឮព្រះសូរសៀងរបស់ព្រះជាម្ចាស់ និងស្វាគមន៍ការយាងត្រឡប់មកវិញរបស់ព្រះអម្ចាស់។ នោះជាការណែនាំរបស់ព្រះជាម្ចាស់ និងជាសេចក្តីស្រឡាញ់របស់ទ្រង់ចំពោះខ្ញុំ។ ខ្ញុំពិតជាអរព្រះគុណព្រះជាម្ចាស់ណាស់។ ខ្ញុំមានអារម្មណ៍ទទួលបានព្រះពរមែន ដែលខ្ញុំអាចឮសូរសៀងរបស់ព្រះជាម្ចាស់ និងធ្វើបន្ទាល់ពីការលេចមករបស់ព្រះជាម្ចាស់នៅក្នុងជីវិតយើង។ នេះជាសេចក្តីមេត្តាករុណា និងព្រះគុណរបស់ព្រះជាម្ចាស់ និងជាសេចក្តីសង្គ្រោះរបស់ទ្រង់ចំពោះខ្ញុំ។ អរព្រះគុណព្រះដ៏មានគ្រប់ព្រះ‌ចេស្តា!


១៣. ខ្ញុំដឹងពីរបៀបដោះស្រាយនិស្ស័យពុករលួយ

ខ្ញុំបានធំដឹងក្ដីនៅក្នុងក្រុមគ្រួសារដែលកាន់សាសនាកាតូលិក ហើយខ្ញុំបានជឿព្រះអម្ចាស់រួមជាមួយពួកគាត់ តាំងពីខ្ញុំនៅក្មេងមកម្ល៉េះ។ ពេលធំដឹងក្ដី ខ្ញុំចាប់ផ្ដើមដឹងថា អ្នកជឿមួយចំនួនគ្រាន់តែទៅព្រះវិហារនៅថ្ងៃអាទិត្យប៉ុណ្ណោះ ប៉ុន្តែពួកគេនៅតែជក់បារី ផឹកស្រា និងជប់លៀងសប្បាយជាទៀងទាត់ដូចជាអ្នកមិនជឿដដែល។ ខ្ញុំមានអារម្មណ៍ថា ពួកគេមិនដើរតាមសេចក្តីតម្រូវរបស់ព្រះអម្ចាស់ទេ ពួកគេកំពុងប្រព្រឹត្តអំពើបាបហើយ។ ខ្ញុំក៏បានរស់នៅក្នុងអំពើបាបជាញឹកញាប់ផងដែរ។ ខ្ញុំនិយាយកុហក ឆេវឆាវ និងច្រណែន។ ទោះបីជាខ្ញុំបានលន់តួបាបរបស់ខ្ញុំទៅបូជាចារ្យរួចហើយក៏ដោយ ក៏ខ្ញុំមិនអាចគេចផុតពីវដ្ដនៃការប្រព្រឹត្តអំពើបាប ការលន់តួបាប និងការប្រព្រឹត្តអំពើបាបម្ដងទៀតនោះដែរ។ ខ្ញុំមិនដឹងជាត្រូវធ្វើយ៉ាងណាឡើយ។ ដូច្នេះ ខ្ញុំបានសម្រេចចិត្តចេញពីពួកជំនុំរបស់យើង ហើយចូលរួមពួកជំនុំមួយទៀត ដើម្បីស្វែងរកផ្លូវគេចផុតពីអំពើបាប។

ក្រោយមក ក្នុងពេលកំពុងធ្វើការ ខ្ញុំបានជួបបងប្រុស រ៉ាអ៊ូល ដែលជាគ្រីស្ទបរិស័ទយូរលង់ម្នាក់។ គាត់បាននិយាយថា គាត់បានទៅពួកជំនុំខុសៗគ្នាជាច្រើន ប៉ុន្តែគាត់បានឈប់ចូលរួម ដោយសារតែសេចក្តីអធិប្បាយរបស់គ្រូគង្វាលគ្មានការយល់ដឹងជ្រៅជ្រះ ហើយពួកគេតែងតែសុំប្រាក់តង្វាយជានិច្ច។ ពួកគេចាប់អារម្មណ៍ទៅលើលុយតែប៉ុណ្ណោះ ហើយនៅពេលដែលបងប្អូនប្រុសស្រីចង់ឱ្យពួកគេជួយដោះស្រាយបញ្ហាមួយចំនួន ពួកគេគ្រាន់តែនិយាយថា៖ «ចូរទៅសួរគ្រូអធិប្បាយជាមុនសិន រួចចាំប្រាប់ខ្ញុំ បើអ្នកនៅតែមិនអាចដោះស្រាយបានទៀត»។ ខ្ញុំពិតជាច្របូកច្របល់យ៉ាងខ្លាំងអំពីរឿងនេះ។ ហេតុអ្វីបានជារឿងបែបនេះកើតឡើងនៅក្នុងពួកជំនុំ? ក្រោយមក ខ្ញុំបានទៅពួកជំនុំគ្រីស្ទបរិស័ទប្រាំ ឬប្រាំមួយផ្សេងទៀត ហើយបានឃើញថា ពួកគេពិតជាដូចអ្វីដែលបងប្រុស រ៉ាអ៊ូល បានពណ៌នាមែន។ នៅក្នុងការប្រជុំថ្វាយបង្គំមួយ ខ្ញុំចាំបានថា អ្នកជឿមួយចំនួនកំពុងតែលេងអុក និងរៀបចំពិធីជប់លៀង។ ខ្ញុំបានឃើញថា ពួកជំនុំមិនមានកិច្ចការនៃព្រះវិញ្ញាណបរិសុទ្ធទេ ហើយមើលទៅដូចជាកន្លែងកម្សាន្តជាងសម្រាប់អ្នកកាន់សាសនា។ ខ្ញុំមិនចង់ទៅពួកជំនុំទៀតឡើយ។ ប៉ុន្តែ ខ្ញុំនឹកចាំអ្វីដែលព្រះគម្ពីរចែងថា៖ «មិនត្រូវបោះបង់ការជួបជុំគ្នា ដូចអ្នកខ្លះបានធ្វើឡើយ។ តែត្រូវដាស់តឿនគ្នាទៅវិញទៅមកឱ្យកាន់តែច្រើនឡើង ដូចដែលអ្នកឃើញថា ថ្ងៃនោះកំពុងជិតមកដល់ហើយ» (ហេព្រើរ ១០:២៥)។ ដូច្នេះ ខ្ញុំពិតជាច្របូកច្របល់យ៉ាងខ្លាំង។ តើខ្ញុំគួរតែចូលរួមការជួបជុំនៅកន្លែងណាទៅ? និកាយគ្រីស្ទបរិស័ទមានជាង ១,០០០ និកាយ ដូច្នេះ ការរកឃើញនិកាយមួយ ដែលពិតជាមានការណែនាំពីព្រះជាម្ចាស់ និងកិច្ចការរបស់ព្រះវិញ្ញាណបរិសុទ្ធ គឺជារឿងមួយពិបាកខ្លាំងណាស់។ បងប្រុស រ៉ាអ៊ូល ក៏មិនដឹងពីកន្លែងដែលត្រូវទៅដែរ។ ដូច្នេះ យើងបានសម្រេចចិត្តចាកចេញពីពួកជំនុំរបស់យើង ហើយប្រើប្រាស់ពេលទំនេររបស់យើង ដើម្បីសិក្សាព្រះគម្ពីរ។ យើងអានព្រះគម្ពីរជាច្រើនជាមួយគ្នា និងបានចែករំលែកការយល់ដឹងរបស់យើង ដោយជួយគាំទ្រគ្នាទៅវិញទៅមក។

ជាច្រើនឆ្នាំបានកន្លងផុតទៅតាមរបៀបនោះ ហើយទោះបីជាខ្ញុំអធិស្ឋាន និងអានព្រះគម្ពីរជារៀងរាល់ថ្ងៃក៏ដោយ អ្វីដែលធ្វើឱ្យខ្ញុំមួម៉ៅខ្លាំងនោះគឺថា ពេលមានរឿងរ៉ាវដែលខ្ញុំមិនចូលចិត្តបានកើតឡើង ឬមានប៉ះពាល់ដល់ប្រយោជន៍ខ្ញុំ ខ្ញុំនៅតែមិនអាចគ្រប់គ្រងកំហឹងខ្ញុំបានដដែល។ ជួនកាល ពេលកំពុងធ្វើការជាមួយបងប្រុស រ៉ាអ៊ូល បើគាត់សុំឱ្យខ្ញុំធ្វើអ្វីមួយ ហើយខ្ញុំមិនយល់ទាំងស្រុងពីសម្ដីគាត់ គាត់នឹងនិយាយគំហកដាក់ខ្ញុំ ហើយខ្ញុំមានអារម្មណ៍ខឹងយ៉ាងខ្លាំង។ ខ្ញុំគិតថា ច្បាស់ណាស់គឺជាគាត់វិញទេដែលប្រាស្រ័យទាក់ទងមិនបានល្អនោះ ប៉ុន្តែគាត់បែរជាស្រែកដាក់ខ្ញុំ ចាត់ទុកខ្ញុំជាមនុស្សល្ងង់ទៅវិញ ហើយខ្ញុំមិនអាចទ្រាំបានទេ។ ដូច្នេះ ខ្ញុំក៏ស្រែកដាក់គាត់វិញ។ ចិត្តយើងកាន់តែក្ដៅឡើង ហើយមិនអាចទប់កំហឹងរបស់យើងបានឡើយ។ ចុងក្រោយ អ្វីដែលយើងអាចធ្វើបាន គឺចាកចេញទាំងកំហឹង។ ខ្ញុំគ្មានឆន្ទៈចង់ស្ដាប់គាត់ ឬពន្យល់រឿងរ៉ាវដល់គាត់ឡើយ។ ប៉ុន្តែ បន្ទាប់ពីបន្ធូរអារម្មណ៍រួច យើងនឹងទទួលស្គាល់កំហុសរបស់យើង និងអភ័យទោសឱ្យគ្នាទៅវិញទៅមក។ ខ្ញុំបានដឹងថា ខ្ញុំមិនបានរួចពីអំពើបាបទេ ដឹងថា ខ្ញុំនឹងបន្តប្រព្រឹត្តអំពើបាប និងបះបោរទាស់នឹងព្រះជាម្ចាស់ ដូច្នេះ ខ្ញុំបានអធិស្ឋាន និងលន់តួទៅព្រះជាម្ចាស់ ហើយខ្ញុំចង់គ្រប់គ្រងខ្លួនឯង។ ប៉ុន្តែ មិនថាខ្ញុំព្យាយាមយ៉ាងខ្លាំងបែបណាទេ ខ្ញុំនៅតែបន្តប្រព្រឹត្តកំហុស ប្រព្រឹត្តអំពើបាបពេលថ្ងៃ និងលន់តួបាបពេលយប់ដដែល។ ខ្ញុំបានធ្លាក់ក្នុងសេចក្តីវេទនា និងភាពមានកំហុសនៅក្នុងវដ្ដឥតឈប់ឈរនេះ ហើយខ្ញុំបានខកចិត្តចំពោះខ្លួនឯងយ៉ាងខ្លាំង។ ខ្ញុំបានសួរខ្លួនឯងថា ហេតុអ្វីបានជាខ្ញុំមិនអាចឈប់ប្រព្រឹត្តអំពើបាបបាន? បងប្រុស រ៉ាអ៊ូល និងខ្ញុំ បានជជែកគ្នាអំពីរឿងនេះជាច្រើនដងរួចហើយ ហើយយើងបានដឹងថា យើងមិនអាចដោះស្រាយរឿងនេះដោយខ្លួនឯងបានទេ និងដឹងថា យើងបានសម្ដែងចេញយ៉ាងច្បាស់អំពីការរាប់ខ្លួនថាសុចរិត ភាពក្រអឺតក្រទម និងការរាប់ខ្លួនឯងថាសំខាន់ ព្រមទាំងដឹងទៀតថា យើងមិនបានរួចផុតពីចំណងនៃអំពើបាបឡើយ។

គ្រាមួយ ពេលយើងកំពុងសិក្សាព្រះគម្ពីរជាមួយគ្នា យើងបានឃើញព្រះបន្ទូលរបស់ព្រះជាម្ចាស់ចែងថា៖ «ហេតុនេះ អ្នកត្រូវតែបរិសុទ្ធ ដ្បិតខ្ញុំបរិសុទ្ធ» (លេវីវិន័យ ១១:៤៥)។ «បើគ្មានភាពបរិសុទ្ធទេ គ្មាននរណាម្នាក់នឹងឃើញព្រះអម្ចាស់ឡើយ» (ហេព្រើរ ១២:១៤)។ ខគម្ពីរទាំងនេះបានធ្វើឱ្យយើងបង្អង់គិត។ ព្រះអម្ចាស់បានប្រាប់យើងថា យើងត្រូវតែបរិសុទ្ធ ប៉ុន្តែយើងបែរជាកំពុងរស់នៅក្នុងអំពើបាបទៅវិញ។ តើយើងអាចសម្រេចបានភាពបរិសុទ្ធនោះដោយរបៀបណាទៅ? យើងមិនមានផ្លូវទេ។ ខ្ញុំបានសួរគ្រូគង្វាលម្នាក់អំពីរឿងនេះ ហើយគាត់បានប្រាប់ខ្ញុំថា៖ «ដរាបណាយើងកំពុងរស់នៅខាងសាច់ឈាម នោះយើងនឹងមិនអាចសម្រេចបានភាពបរិសុទ្ធនោះទេ។ ប៉ុន្តែ ព្រះអម្ចាស់យេស៊ូវបានប្រោសលោះយើងពីអំពើបាបរបស់យើង។ អំពើបាបរបស់យើងត្រូវបានអត់ទោសរួចហើយ ហើយព្រះអម្ចាស់មិនទតឃើញយើងជាតួនៃអំពើបាបទេ។ នៅពេលដែលទ្រង់យាងចុះមកលើពពក ព្រះអង្គនឹងលើកយើងឡើងចូលទៅក្នុងនគរស្ថានសួគ៌មិនខាន»។ នេះគ្រាន់តែជាសម្ដីលួងលោមត្រចៀកខ្ញុំប៉ុណ្ណោះ ប៉ុន្តែខ្ញុំនៅតែច្របូកច្របល់ដដែល៖ ព្រះអម្ចាស់គឺបរិសុទ្ធ ប៉ុន្តែឥឡូវនេះ យើងកំពុងរស់នៅក្នុងអំពើបាបជានិច្ច។ នៅពេលដែលទ្រង់យាងមកវិញ តើព្រះអង្គនឹងលើកយើងឡើងទៅក្នុងនគរទ្រង់ពិតមែនទេ?

ថ្ងៃមួយ នៅខែកក្កដា ឆ្នាំ ២០១៩ បងប្រុស រ៉ាអ៊ូល និងខ្ញុំ បានកំពុងសិក្សាព្រះគម្ពីររបស់យើងតាមធម្មតា។ យើងបានស្វែងរកពាក្យថា «ព្រះគម្ពីរ» នៅលើអ៊ីនធឺណិត ហើយរកឃើញខ្សែភាពយន្តមួយរបស់ពួកជំនុំនៃព្រះដ៏មានគ្រប់ព្រះចេស្ដា ដែលមានចំណងជើងថា «ជិះរថភ្លើងខ្សែចុងក្រោយ»។ បន្ទាប់ពីមើលខ្សែភាពយន្តនេះរួច ខ្ញុំបានរំភើបចិត្តយ៉ាងខ្លាំង។ នេះជាខ្សែភាពយន្តដ៏អស្ចារ្យមួយ ហើយសេចក្តីពិតដែលបានប្រកបគ្នានៅក្នុងខ្សែភាពយន្តនោះ ពិតជាបំភ្លឺយ៉ាងពិតប្រាកដ ជាពិសេស នៅផ្នែកមួយដែលបងស្រីម្នាក់និយាយថា៖ «ព្រះអម្ចាស់យេស៊ូវបានធ្វើកិច្ចការប្រោសលោះ។ ព្រះអង្គគ្រាន់តែអត់ទោសអំពើបាបរបស់មនុស្សប៉ុណ្ណោះ ប៉ុន្តែទ្រង់មិនបានដោះស្រាយធម្មជាតិបាបរបស់យើងទេ ដូច្នេះហើយបានជាយើងបន្តប្រព្រឹត្តអំពើបាប និងប្រឆាំងទាស់នឹងព្រះជាម្ចាស់នោះ។ ពេលក្រឡេកមើលអស់អ្នកដែលជឿលើព្រះអម្ចាស់ ចាប់តាំងពីបព្វជិតរហូតដល់អ្នកជឿធម្មតា តើអ្នកណាខ្លះអាចអះអាងថា ខ្លួនបានរួចពីអំពើបាបហើយ? គឺគ្មានសូម្បីតែម្នាក់ឡើយ។ ដោយគ្មានការលើកលែង មនុស្សត្រូវបានជាប់ចំណង និងរឹតត្បិតដោយអំពើបាប។ យើងពេញដោយភាពក្រអឺតក្រទម ភាពបោកបញ្ឆោត និងភាពលោភលន់។ យើងមិនអាចធ្វើអ្វីបានក្រៅពីប្រព្រឹត្តអំពើបាបនោះឡើយ ទោះបីជាពេលដែលយើងមិនចង់ប្រព្រឹត្តក៏ដោយ។ អ្នកខ្លះហាក់ដូចជាបន្ទាបខ្លួន និងសុភាពរាបសា ប៉ុន្តែដួងចិត្តរបស់ពួកគេពេញដោយសេចក្តីពុករលួយ។ យើងមិនមែនជាមនុស្ស ដែលបំពេញតាមបំណងព្រះហឫទ័យព្រះជាម្ចាស់ ហើយយើងគ្មានគុណសម្បត្តិគ្រប់គ្រាន់ ដើម្បីចូលក្នុងនគរស្ថានសួគ៌ឡើយ។ នោះជាហេតុផលដែលព្រះជាម្ចាស់ត្រូវបន្តកិច្ចការសង្រ្គោះមនុស្សជាតិរបស់ទ្រង់នៅគ្រាចុងក្រោយស្របតាមផែនការរបស់ទ្រង់ ដើម្បីធ្វើដំណាក់កាលនៃកិច្ចការជំនុំជម្រះនៅលើមូលដ្ឋានគ្រឹះនៃការអត់ទោសអំពើបាប ដើម្បីបន្សុទ្ធ និងសង្រ្គោះយើងបានទាំងស្រុង ដូច្នេះ យើងអាចរួចពីអំពើបាប និងក្លាយជាបរិសុទ្ធ ក្រោយមក ចូលក្នុងនគរព្រះ និងទទួលយកជីវិតអស់កល្បជានិច្ច»។ គ្រប់យ៉ាងដែលនិយាយនៅក្នុងខ្សែភាពយន្តនោះ គឺជាការពិត។ ខ្ញុំមានអារម្មណ៍រំភើបយ៉ាងខ្លាំង ដោយសារតែខ្ញុំមិនដែលឮអ្វីមួយបែបនេះពីមុនមកឡើយ។ តើពួកគេអាចចែករំលែកការបំភ្លឺថ្មីៗជាច្រើនបែបនេះម្ដេចកើតទៅ? តើពួកគេបានវាពីណាមក? ខ្ញុំបានឃើញពួកគេអានសៀវភៅមួយក្បាលដែលមានចំណងជើងថា ព្រះបន្ទូលលេចមកជាសាច់ឈាម។ ខ្លឹមសារនៃសៀវភៅនោះពេញដោយព្រះចេស្ដា និងសិទ្ធិអំណាច និងសុទ្ធតែជាសេចក្តីដែលខ្ញុំមិនធ្លាប់បានឮពីមុនមក។ ខ្ញុំពិតជាចង់ឈ្វេងយល់បន្ថែមទៀតពីសៀវភៅនោះណាស់។ បន្ទាប់ពីមើលខ្សែភាពយន្តនោះរួច ខ្ញុំបានទាក់ទងពួកជំនុំនៃព្រះដ៏មានគ្រប់ព្រះចេស្ដា ហើយចាប់ផ្ដើមចូលរួមការជួបជុំតាមអនឡាញ ដោយអាន និងប្រកបគ្នានូវព្រះបន្ទូលរបស់ព្រះដ៏មានគ្រប់ព្រះចេស្ដា។

ថ្ងៃមួយ ខ្ញុំបានអានអត្ថបទមួយនេះនៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដាថា៖ «មុនពេលដែលមនុស្សត្រូវបានប្រោសលោះ សារជាតិពុលជាច្រើនរបស់សាតាំងត្រូវបានដាក់នៅក្នុងគេរួចទៅហើយ ហើយក្រោយពេលដែលសាតាំងបានធ្វើឱ្យមនុស្សពុករលួយអស់រយៈពេលរាប់ពាន់ឆ្នាំរួចមក នៅខាងក្នុងមនុស្សមាននូវនិស្ស័យដែលប្រឆាំងនឹងព្រះជាម្ចាស់រួចទៅហើយ។ ដូច្នេះ នៅពេលដែលមនុស្សត្រូវបានប្រោសលោះ វាជាករណីនៃការប្រោសលោះដែលមនុស្សត្រូវបានទិញនៅក្នុងតម្លៃដ៏ខ្ពស់ ប៉ុន្តែធម្មជាតិដែលមានជាតិពុលដែលមាននៅខាងក្នុងគេ មិនត្រូវបានផាត់ចោលឡើយ។ មនុស្សដែលត្រូវបានកខ្វក់យ៉ាងខ្លាំង ត្រូវតែឆ្លងកាត់ការផ្លាស់ប្ដូរមួយសិន មុននឹងក្លាយជាបុគ្គលដ៏សក្តិសម ដើម្បីបម្រើព្រះជាម្ចាស់។ តាមរយៈមធ្យោបាយនៃកិច្ចការជំនុំជម្រះ និងការវាយផ្ចាលនេះ មនុស្សនឹងចាប់ផ្ដើមស្គាល់ទាំងស្រុងពីសេចក្តីស្មោកគ្រោក និងលក្ខណៈសំខាន់ដ៏ពុករលួយដែលមាននៅខាងក្នុងគេ ហើយគេនឹងអាចផ្លាស់ប្ដូរបានទាំងស្រុង និងបានបន្សុទ្ធផង។ មានតែបែបនេះទេ ទើបមនុស្សអាចសក្ដិសមត្រលប់ទៅមុខបល្ល័ង្ករបស់ព្រះជាម្ចាស់វិញ។ គ្រប់កិច្ចការដែលបានធ្វើនាពេលសព្វថ្ងៃនេះ គឺដើម្បីឱ្យមនុស្សអាចត្រូវបានបន្សុទ្ធ និងបានផ្លាស់ប្ដូរ ហើយតាមរយៈការជំនុំជម្រះ និងការវាយផ្ចាលដោយព្រះបន្ទូល ក៏ដូចជាតាមរយៈការបន្សុទ្ធ នោះមនុស្សអាចកម្ចាត់សេចក្តីពុករលួយរបស់ខ្លួន ហើយត្រូវបានបន្សុទ្ធ។ ជាជាងគិតថាដំណាក់កាលនៃកិច្ចការនេះជាកិច្ចការនៃសេចក្តីសង្រ្គោះ នោះវាសមរម្យជាងដែលនិយាយថា វាជាកិច្ចការនៃការប្រោសឱ្យបរិសុទ្ធ។ នៅក្នុងសេចក្តីពិត ដំណាក់កាលនេះគឺជាដំណាក់កាលនៃការយកឈ្នះ ក៏ដូចជាដំណាក់កាលទីពីរនៅក្នុងកិច្ចការនៃសេចក្តីសង្រ្គោះដែរ» (ដកស្រង់ពី «អាថ៌កំបាំងនៃការយកកំណើតជាមនុស្ស (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះគ្រីស្ទនៃគ្រាចុងក្រោយ ប្រើនូវសេចក្ដីពិតជាច្រើន មកបង្រៀនមនុស្ស មកលាតត្រដាងពីលក្ខណៈរបស់មនុស្ស និងមកវិភាគពីពាក្យសម្ដី និងទង្វើរបស់មនុស្ស។ ព្រះបន្ទូលទាំងនេះមានរួមបញ្ចូលនូវសេចក្ដីពិតជាច្រើនខុសៗគ្នា ដូចជា ភារកិច្ចរបស់មនុស្ស របៀបដែលគេគួរចុះចូលនឹងព្រះជាម្ចាស់ របៀបរក្សាភក្ដីភាពថ្វាយព្រះជាម្ចាស់ របៀបដែលមនុស្សគួរស្ដែងចេញនូវសភាពជាមនុស្សសាមញ្ញ ក៏ដូចជាព្រះប្រាជ្ញាញាណ និងនិស្ស័យរបស់ព្រះជាម្ចាស់ផងដែរ ។ល។ ពាក្យពេចន៍ទាំងអស់នេះសំដៅទៅលើសារៈសំខាន់របស់មនុស្ស និងនិស្ស័យពុករលួយរបស់គេ។ ជាពិសេស ព្រះបន្ទូលដែលលាតត្រដាងពីរបៀបដែលមនុស្សបដិសេធព្រះជាម្ចាស់ បានលើកឡើងទាក់ទងនឹងវិធីដែលមនុស្សក្លាយជាតំណាងរបស់អារក្សសាតាំង និងជាកម្លាំងសត្រូវ មកទាស់ទទឹងនឹងព្រះជាម្ចាស់។ នៅក្នុងការអនុវត្តការងារជំនុំជម្រះរបស់ព្រះជាម្ចាស់ ព្រះអង្គមិនមែនយកតែព្រះបន្ទូលពីរបីម៉ាត់មកបញ្ជាក់ពីធម្មជាតិរបស់មនុស្សនោះទេ តែទ្រង់នឹងលាតត្រដាង និងលួសកាត់ក្នុងរយៈពេលយូរអង្វែង។ វិធីសាស្ដ្រផ្សេងៗទាំងនេះអំពីការលាតត្រដាង និងការលួសកាត់ មិនអាចធ្វើឡើងដោយពាក្យពេចន៍ធម្មតាៗបានឡើយ ទាល់តែសេចក្ដីពិត ដែលមនុស្សខ្វះខាតទាំងស្រុង ទើបជំនួសបាន។ មានតែវិធីបែបនេះទេ ទើបអាចហៅបានថាជាការជំនុំជម្រះ ហើយមានតែតាមរយៈការជំនុំជម្រះបែបនេះទេ ទើបអាចបង្ក្រាបមនុស្ស និងត្រូវបញ្ចុះបញ្ចូលយ៉ាងច្បាស់អំពីព្រះជាម្ចាស់ ព្រមទាំងស្គាល់ដល់ព្រះជាម្ចាស់ពិតប្រាកដទៀតផង។ លទ្ធផលដែលកិច្ចការជំនុំជម្រះបាននាំមក គឺឱ្យមនុស្សបានស្គាល់ព្រះភក្ដ្រព្រះជាម្ចាស់ពិត និងស្គាល់សេចក្ដីពិតអំពីការបះបោររបស់ខ្លួនគេផ្ទាល់។ កិច្ចការនៃការជំនុំជម្រះ ធ្វើឱ្យមនុស្សទទួលបាននូវការយល់ដឹងច្រើនអំពីព្រះរាជបំណងរបស់ព្រះជាម្ចាស់ អំពីគោលបំណងនៃកិច្ចការរបស់ព្រះជាម្ចាស់ និងអំពីអាថ៌កំបាំងដែលគេមិនអាចយល់បាន។ កិច្ចការនេះក៏អនុញ្ញាតឱ្យមនុស្សទទួលស្គាល់ និងដឹងអំពីសារជាតិពុករលួយ និងឫសគល់នៃសេចក្ដីពុករលួយរបស់ខ្លួន ព្រមទាំងរកឃើញពីភាពស្មោកគ្រោករបស់មនុស្សផងដែរ។ លទ្ធផលទាំងអស់នេះ សុទ្ធតែបានមកពីកិច្ចការជំនុំជម្រះ ដ្បិតលក្ខណៈសម្បត្តិនៃកិច្ចការនេះ ការពិតគឺជាកិច្ចការបើកបង្ហាញអំពីសេចក្ដីពិត អំពីផ្លូវ និងអំពីជីវិតរបស់ព្រះជាម្ចាស់ ដល់អស់អ្នកណាដែលមានសេចក្ដីជំនឿលើទ្រង់។ កិច្ចការនេះ គឺជាកិច្ចការជំនុំជម្រះដែលត្រូវបានធ្វើឡើងដោយព្រះជាម្ចាស់» (ដកស្រង់ពី «ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ក្រោយពេលអានព្រះបន្ទូលរបស់ព្រះជាម្ចាស់រួចមក ខ្ញុំយល់ឃើញថា ព្រះអម្ចាស់យេស៊ូវបានធ្វើកិច្ចការប្រោសលោះ ដែលត្រឹមជាការប្រោសលោះយើង ដើម្បីកុំឱ្យយើងមានអំពើបាបទៀតប៉ុណ្ណោះ ប៉ុន្តែធម្មជាតិបាបរបស់មនុស្សជាតិមិនត្រូវបានដកចេញឡើយ។ នោះជាហេតុផលដែលយើងបន្តនិយាយកុហក និងប្រព្រឹត្តអំពើបាប ព្រមទាំងបើកសម្ដែងពីសេចក្តីពុករលួយ។ ពេលគិតដល់រឿងនេះ ខ្ញុំបានដឹងថា នេះជាការពិតមែន។ គ្រប់ពេលដែលខ្ញុំខឹងសម្បា ខ្ញុំតែងតែសោកស្ដាយនៅពេលក្រោយ។ ប៉ុន្តែ គ្រប់ពេលមានរឿងរ៉ាវដែលខ្ញុំមិនចូលចិត្តបានកើតឡើង ខ្ញុំនៅតែមិនអាចធ្វើអ្វីបានក្រៅពីខឹងនោះឡើយ។ ខ្ញុំបានដឹងថា ប្រសិនបើខ្ញុំមិនដោះស្រាយជាមួយធម្មជាតិបាបរបស់ខ្ញុំទេ នោះខ្ញុំនឹងមិនរួចពីអំពើបាបឡើយ ហើយក្រោយមក ខ្ញុំនឹងប្រឆាំងទាស់នឹងព្រះជាម្ចាស់នៅក្នុងការគិត ការនិយាយស្ដី និងការប្រព្រឹត្តមិនខាន។ តាមរយៈព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំក៏យល់ដែរថា នៅគ្រាចុងក្រោយ ព្រះជាម្ចាស់បានសម្ដែងចេញសេចក្តីពិត ដើម្បីលាតត្រដាង និងបន្សុទ្ធមនុស្សជាតិ។ ដោយចង់ដឹងខ្លាំងពេកអំពីកិច្ចការជំនុំជម្រះរបស់ព្រះជាម្ចាស់ ក្រោយមក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាជាច្រើនទៀត ហើយយល់ឃើញថា ព្រះអង្គបានបើកសម្ដែងអ្វីៗគ្រប់យ៉ាងអំពីធម្មជាតិបាបរបស់មនុស្សជាតិ។ ទ្រង់បង្ហាញយើងពីរបៀបដែលសាតាំងធ្វើឱ្យមនុស្សពុករលួយ របៀបដែលយើងអាចរួចពីអំពើបាប និងត្រូវបានបន្សុទ្ធ នរណាដែលអាចចូលក្នុងនគរស្ថានសួគ៌ នរណានឹងត្រូវដាក់ទោស និងលទ្ធផលរបស់ប្រភេទមនុស្សខុសៗគ្នា។ ព្រះបន្ទូលជំនុំជម្រះ និងលាតត្រដាងរបស់ព្រះជាម្ចាស់ ផ្ទុកនូវសេចក្តីស្រឡាញ់ និងសេចក្តីសង្គ្រោះរបស់ទ្រង់។ មិនថាព្រះបន្ទូលរបស់ទ្រង់ស្ដាប់ទៅដូចជាគំរោះគំរើយបែបណាទេ គ្រប់យ៉ាងគឺដើម្បីឱ្យយើងយល់ពីសេចក្តីពិត ដូច្នេះ យើងអាចមើលឃើញយ៉ាងច្បាស់ពីសេចក្តីពិតទាក់ទងនឹងរបៀបដែលសាតាំងធ្វើឱ្យយើងពុករលួយ ស្អប់ខ្លួនឯងយ៉ាងពិតប្រាកដ ក្រោយមក ប្រែចិត្ត និងផ្លាស់ប្រែ។ ពេលបានដឹងអំពីការទាំងអស់នេះ ខ្ញុំបានពេញដោយអំណរ ហើយខ្ញុំទន្ទឹងចង់បានព្រះបន្ទូលរបស់ព្រះដ៏មានគ្រប់ព្រះចេស្ដាថែមទៀត។ ខ្ញុំក៏រីករាយយ៉ាងខ្លាំងក្នុងការចូលរួមការជួបជុំ និងការប្រកបគ្នាពីព្រះបន្ទូលរបស់ព្រះជាម្ចាស់ជាមួយបងប្អូនប្រុសស្រីផងដែរ ហើយសង្ឃឹមថា ខ្ញុំអាចដកពិសោធនូវការជំនុំជម្រះ និងការវាយផ្ចាលចេញពីព្រះបន្ទូលរបស់ព្រះជាម្ចាស់ ដើម្បីឱ្យខ្ញុំអាចដោះស្រាយនិស្ស័យពុករលួយរបស់ខ្ញុំ។

ក្រោយមក ខ្ញុំត្រូវបានគេបោះឆ្នោតជ្រើសរើសឱ្យធ្វើជាអ្នកដឹកនាំពួកជំនុំ។ ម្ដងនោះ ប្អូនស្រីម្នាក់បានស្វែងរកខ្ញុំ ដើម្បីជួយដោះស្រាយបញ្ហាដែលនាងបានជួប ក្នុងពេលកំពុងបំពេញភារកិច្ចរបស់ខ្លួន ហើយខ្ញុំបានផ្ដល់ជូននាងនូវដំបូន្មានខ្លះៗអំពីអ្វីដែលនាងគួរតែធ្វើ។ ក្រោយពេលនាង និងប្អូនស្រីម្នាក់ទៀតបានឮដំបូន្មានរបស់ខ្ញុំ ពួកគេបានយល់ព្រមធ្វើតាម។ នាពេលនោះ អ្នកដឹកនាំបានទូរស័ព្ទមកយើង ហើយប្អូនស្រីទាំងពីរក៏បានសុំឱ្យខ្ញុំចែកចាយគំនិតខ្ញុំជាមួយគាត់ផងដែរ។ ក្រោយពេលខ្ញុំពន្យល់ពីគំនិតរបស់ខ្ញុំរួច អ្នកដឹកនាំមិនបាននិយាយអ្វីឡើយ ហើយគ្រាន់តែឱ្យឯកសារមួយច្បាប់ដល់យើង ដើម្បីពិនិត្យមើលប៉ុណ្ណោះ ក្រោយមក ប្រាប់យើងពីរបៀបដែលយើងគួរតែធ្វើ។ ខ្ញុំមានអារម្មណ៍មួម៉ៅបន្ដិច។ ខ្ញុំមានអារម្មណ៍ដូចជា គាត់មិនបានយល់ពីអត្ថន័យរបស់ខ្ញុំអ៊ីចឹង។ ខ្ញុំបានពិភាក្សារួចហើយជាមួយប្អូនស្រីទាំងពីរនោះអំពីអ្វីដែលត្រូវធ្វើ ហើយក៏បានចំណាយពេលគិតជាច្រើនពីរបៀបដែលគួរតែអនុវត្តភារកិច្ចនោះផងដែរ។ តើការខិតខំធ្វើការរបស់ខ្ញុំទាំងប៉ុន្មានមិនក្លាយជាគ្មានន័យទៅហើយទេឬអី? ខ្ញុំបាននិយាយទៅអ្នកដឹកនាំដោយខ្វះភាពអត់ធ្មត់ថា៖ «តើបងយល់ពីអ្វីដែលខ្ញុំនិយាយទេ? យើងបានឯកភាពគ្នាលើរឿងនេះ ហើយក៏យល់គ្នាទៅវិញទៅមកហើយដែរ»។ អ្នកដឹកនាំបានប្រាប់ខ្ញុំវិញថា៖ «ដំណោះស្រាយដែលអ្នកបានស្នើនោះ គឺគ្មានបញ្ហាទេ ប៉ុន្តែវានឹងគ្មានប្រសិទ្ធភាពខ្លាំងឡើយ»។ ក្រោយមក គាត់បានប្រាប់យើងពីវិធីស្រួលជាង និងលឿនជាង ដើម្បីសម្រេចភារកិច្ចនោះ។ ខ្ញុំបានគិតថា ដំណោះស្រាយរបស់គាត់ពិតជាល្អមែន ប៉ុន្តែខ្ញុំមិនពេញចិត្តទាំងស្រុងនោះទេ។ ខ្ញុំបានឆ្ងល់ថាតើប្អូនស្រីទាំងពីរនោះនឹងគិតបែបណាចំពោះខ្ញុំ ប្រសិនបើវិធីសាស្ត្រដែលខ្ញុំបានចំណាយពេលគិតជាច្រើននោះ មិនត្រូវបានគេប្រើប្រាស់។ តើពួកគេនឹងគិតដែរឬទេថា ខ្ញុំគ្មានប្រយោជន៍ និងមិនអាចរៀបចំសូម្បីតែកិច្ចការដ៏តូចតាចមួយ? បើដូច្នេះមែន វាពិតជាអាម៉ាស់ណាស់។ ពេលគិតដល់រឿងនេះ ខ្ញុំកាន់តែមានអារម្មណ៍មិនល្អ។ ក្រោយមក អ្នកដឹកនាំបានស្នើឱ្យខ្ញុំបំពេញភារកិច្ចមួយជាមួយប្អូនស្រីទាំងពីរនាក់នោះ។ ខ្ញុំបានជំទាស់នឹងសំណើនោះ ហើយមិនបាននិយាយសមរម្យទៅគាត់ទេ។ ក្រោយមក ខ្ញុំបានបំពេញភារកិច្ចនោះ ប៉ុន្តែនៅក្នុងដំណើរការទាំងមូល ខ្ញុំបានបង្ហាញសេចក្តីពុករលួយនៅក្នុងនោះ ដែលធ្វើឱ្យខ្ញុំមានអារម្មណ៍រសាប់រសល់ និងមានអារម្មណ៍ថាខុសឆ្គង។ ក្រោយមកទៀត ខ្ញុំបានរិះគិតថា អ្នកដឹកនាំកំពុងមានការទទួលខុសត្រូវ និងផ្ដល់នូវសំណើល្អៗមួយចំនួន ដើម្បីធ្វើឱ្យការងាររបស់យើងមានប្រសិទ្ធភាព។ នេះជាការល្អសម្រាប់កិច្ចការនៃពួកជំនុំ។ ប៉ុន្តែ ខ្ញុំមិនអាចទទួលយក ហើយថែមទាំងខឹងនឹងរឿងនេះទៀតផង។ ខ្ញុំបានសួរខ្លួនឯងថា ហេតុអ្វីបានជាខ្ញុំមិនអាចទទួលយកយោបល់សមរម្យ ហើយបែរជាធ្វើឱ្យខ្ញុំខឹងទៅវិញ? ខ្ញុំត្រូវតែស្វែងរកនូវឫសគល់របស់វា ដើម្បីឱ្យខ្ញុំអាចរួចពីសភាពនេះឱ្យបានឆាប់តាមតែអាចធ្វើទៅបាន។

នាល្ងាចនោះ តាមរយៈវិបសាយរបស់ពួកជំនុំ ខ្ញុំបានស្វែងរកអត្ថបទនៅក្នុងព្រះបន្ទូលរបស់ព្រះជាម្ចាស់ស្ដីពីកំហឹង ហើយខ្ញុំបានរកឃើញអត្ថបទមួយនេះថា៖ «សម្រាប់មនុស្សដែលមានឋានៈខ្ពស់ ជារឿយៗ គេនឹងពិបាកទប់អារម្មណ៍របស់គេ ដូច្នេះ គេនឹងរីករាយក្នុងការឆក់យកឱកាស ដើម្បីសម្ដែងពីការមិនពេញចិត្តរបស់គេ និងដើម្បីបន្ធូរអារម្មណ៍របស់គេ។ ជារឿយៗ គេនឹងកំរោលចូលទាំងគ្មានហេតុផល ដើម្បីបង្ហាញពីសមត្ថភាពរបស់គេ និងឱ្យគេដឹងថា ឋានៈនិងអត្តសញ្ញាណរបស់គេ គឺខុសពីមនុស្សធម្មតា។ ជាការពិត មនុស្សពុករលួយដែលគ្មានឋានៈអ្វី ជារឿយៗ ក៏បាត់បង់ម្ចាស់ការដែរ។ ជាញឹកញាប់ កំហឹងរបស់គេត្រូវបានបង្កឡើងដោយសារតែការបាត់បង់ផលប្រយោជន៍ឯកជនរបស់គេ។ ដើម្បីការពារដល់ឋានៈ និងសេចក្តីថ្លៃថ្នូររបស់គេ ជារឿយៗ ពួកគេនឹងបន្ធូរអារម្មណ៍របស់គេ ហើយបង្ហាញពីនិស្ស័យក្រអឺតក្រទមរបស់ខ្លួន។ មនុស្សនឹងផ្ទុះកំហឹង ហើយបន្ធូរអារម្មណ៍របស់គេ ដើម្បីការពារ និងគាំទ្រដល់វត្តមាននៃអំពើបាប ហើយទង្វើទាំងនេះគឺជារបៀបដែលមនុស្សបង្ហាញពីភាពមិនពេញចិត្តរបស់គេ ព្រោះពួកគេបានពេញទៅដោយភាពមិនបរិសុទ្ធ ផែនការក្បត់ និងល្បិចកល ជាមួយសេចក្តីពុករលួយ និងសេចក្ដីទុច្ចរិតរបស់មនុស្ស ហើយកាន់តែអាក្រក់ជាងនេះទៀតនោះគឺ ពួកគេបានពេញដោយមហិច្ឆតា និងសេចក្តីប៉ងប្រាថ្នាដ៏ព្រៃផ្សៃរបស់មនុស្ស» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ក្រោយពេលអានព្រះបន្ទូលរបស់ព្រះជាម្ចាស់រួច ខ្ញុំបានឃើញមានហេតុផលមួយដែលនាំឱ្យមនុស្សមានទំនោរចង់ផ្ទុះកំហឹង។ នៅពេលដែលប៉ះពាល់ដល់ផលប្រយោជន៍ ឬកេរ្តិ៍ឈ្មោះរបស់យើង ជារឿយៗ យើងសម្ដែងការមិនពេញចិត្ត បង្ហាញកំហឹង និងខ្វះវិចារណញ្ញាណជាមនុស្សធម្មតា។ អ្វីដែលយើងបង្ហាញចេញ គឺជានិស្ស័យបែបសាតាំង ជារឿងអវិជ្ជមាន។ ពេលឆ្លុះបញ្ចាំងខ្លួនឯងជាមួយព្រះបន្ទូលរបស់ព្រះជាម្ចាស់ ខ្ញុំយល់ឃើញថា នៅពេលដែលគេបដិសេធគំនិតរបស់ខ្ញុំ ខ្ញុំបានជំទាស់យ៉ាងខ្លាំង។ ខ្ញុំដឹងយ៉ាងច្បាស់ថា វិធីសាស្ត្ររបស់អ្នកដឹកនាំគឺប្រសើរជាងខ្ញុំ ដឹងថា វិធីសាស្ត្រនោះគឺសាមញ្ញ និងឆាប់រហ័ស ប៉ុន្តែខ្ញុំនៅតែមានអារម្មណ៍ខឹង និងបារម្ភថា អ្នកផ្សេងនឹងគិតថា ខ្ញុំគ្មានប្រយោជន៍។ ដូច្នេះ ខ្ញុំបាននិយាយទាំងគំរោះគំរើយដាក់អ្នកដឹកនាំ។ នាពេលនោះ ខ្ញុំយល់ឃើញថា ខ្ញុំពិតជាក្រអឺតក្រទម និងផ្ដោតខ្លាំងលើកេរ្តិ៍ឈ្មោះ និងឋានៈរបស់ខ្ញុំមែន។ ខ្ញុំតែងតែយល់ថា ទស្សនៈខ្ញុំគឺអស្ចារ្យ ហើយខ្ញុំមិនចង់ស្ដាប់អ្នកផ្សេងឡើយ។ ខ្ញុំមិនបានគិតគូរដល់អ្វីដែលនឹងផ្ដល់ប្រយោជន៍ដល់កិច្ចការនៃពួកជំនុំទេ។ ខ្ញុំយល់ថា ខ្ញុំក្រអឺតក្រទមរហូតដល់គ្មានហេតុផលសោះឡើយ ហើយថែមទាំងពិបាកទទួលយកដំបូន្មានល្អៗទៀតផង។ ពេលដឹងបែបនេះ ខ្ញុំបានពេញដោយវិប្បដិសារី។ ខ្ញុំបានអធិស្ឋានទៅព្រះជាម្ចាស់ ដើម្បីប្រែចិត្ត ដោយទូលសុំឱ្យទ្រង់ណែនាំខ្ញុំ ដើម្បីស្គាល់ខ្លួនឯងកាន់តែច្បាស់ និងកម្ចាត់ចោលភាពក្រអឺតក្រទមរបស់ខ្ញុំ។

ក្រោយមក ខ្ញុំបានអានអត្ថបទមួយទៀតពីព្រះបន្ទូលរបស់ព្រះជាម្ចាស់ថា៖ «មានប្រភេទនិស្ស័យពុករលួយជាច្រើនដែលរួមបញ្ចូលនៅក្នុងចំណោមនិស្ស័យជាច្រើនរបស់សាតាំង ប៉ុន្តែនិស្ស័យមួយដែលឃើញជាក់ស្ដែងបំផុត និងលេចធ្លោបំផុតនោះគឺ និស្ស័យក្រអឺតក្រទម។ ភាពក្រអឺតក្រទម គឺជាឫសគល់នៃនិស្ស័យពុករលួយរបស់មនុស្ស។ កាលណាមនុស្សកាន់តែក្រអឺតក្រទម ពួកគេកាន់តែគ្មានវិចារណញ្ញាណ ហើយកាលណាពួកគេកាន់តែគ្មានវិចារណញ្ញាណ ពួកគេកាន់តែអាចទាស់ទទឹងនឹងព្រះជាម្ចាស់។ តើបញ្ហានេះធ្ងន់ធ្ងរកម្រិតណា? មនុស្សដែលមាននិស្ស័យក្រអឺតក្រទមមិនត្រឹមតែចាត់ទុកអ្នកផ្សេងនៅក្រោមខ្លួនទេ ប៉ុន្តែកាន់តែយ៉ាប់នោះ ពួកគេថែមទាំងធ្វើឫកធំដាក់ព្រះជាម្ចាស់ទៀតផង ហើយពួកគេមិនកោតខ្លាចព្រះជាម្ចាស់ នៅក្នុងដួងចិត្តពួកគេឡើយ។ បើទោះបីជាមនុស្សអាចមើលទៅជឿលើព្រះជាម្ចាស់ និងដើរតាមទ្រង់ក្ដី ក៏ពួកគេមិនចាត់ទុកទ្រង់ជាព្រះជាម្ចាស់ដែរ។ ពួកគេតែងតែមានអារម្មណ៍ថា ពួកគេមានសេចក្ដីពិត និងគិតតែពីខ្លួនឯង។ នេះគឺជាសារជាតិនិងឫសគល់នៃនិស្ស័យក្រអឺតក្រទម ហើយវាមកពីសាតាំង។ ហេតុនេះ បញ្ហានៃភាពក្រអឺតក្រទម ត្រូវតែដោះស្រាយចេញ។ ការមានអារម្មណ៍ថា មនុស្សម្នាក់ពូកែជាងអ្នកផ្សេងទៀត នោះគឺជាបញ្ហាកំប៉ិកកំប៉ុកទេ។ បញ្ហាសំខាន់នេះគឺថា និស្ស័យក្រអឺតក្រទមរបស់មនុស្សម្នាក់ រារាំងគេមិនឱ្យចុះចូលនឹងព្រះជាម្ចាស់ ចុះចូលនឹងការគ្រប់គ្រងរបស់ទ្រង់ និងការរៀបចំរបស់ទ្រង់។ មនុស្សបែបនេះ តែងតែមានអារម្មណ៍ចង់ប្រកួតប្រជែងជាមួយព្រះជាម្ចាស់ដើម្បីអំណាចលើអ្នកដទៃ។ មនុស្សបែបនេះ ពុំគោរពព្រះជាម្ចាស់សូម្បីបន្តិចឡើយ ដោយមិននិយាយដល់ការស្រឡាញ់ព្រះជាម្ចាស់ ឬការចុះចូលនឹងទ្រង់ទេ។ មនុស្សដែលក្រអឺតក្រទម និងបោកបញ្ឆោត ជាពិសេសអ្នកដែលក្រអឺតក្រទមខ្លាំងរហូតដល់បាត់សតិ មិនអាចចុះចូលនឹងព្រះជាម្ចាស់ក្នុងសេចក្ដីជំនឿរបស់ពួកគេចំពោះទ្រង់បានទេ ហើយថែមទាំងសរសើរនិងធ្វើបន្ទាល់ចំពោះខ្លួនពួកគេទៀតផង។ មនុស្សបែបនេះ ទាស់ទទឹងនឹងព្រះជាម្ចាស់ខ្លាំងបំផុត ហើយគ្មានកោតខ្លាចព្រះជាម្ចាស់សោះឡើយ។ ប្រសិនបើមនុស្សចង់ទៅដល់ចំណុចដែលពួកគេគោរពព្រះជាម្ចាស់ នោះពួកគេត្រូវតែដោះស្រាយនិស្ស័យក្រអឺតក្រទមរបស់ពួកគេចេញ។ នៅពេលអ្នកដោះស្រាយនិស្ស័យក្រអឺតក្រទមរបស់អ្នកបានកាន់តែហ្មត់ចត់ នោះអ្នកកាន់តែគោរពព្រះជាម្ចាស់ ហើយមានតែពេលនោះទេដែលអ្នកអាចចុះចូលនឹងទ្រង់បាន និងអាចទទួលយកបានសេចក្ដីពិត និងស្គាល់ទ្រង់។ មានតែមនុស្សដែលទទួលបានសេចក្ដីពិតប៉ុណ្ណោះ ទើបជាមនុស្សពិតប្រាកដ» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំបានគិតដល់អត្ថបទមួយនេះ ហើយបានដឹងថា ហេតុផលដែលខ្ញុំមិនអាចទទួលសំណើរបស់គេបានត្រឹមត្រូវ នោះដោយសារតែខ្ញុំមាននិស្ស័យក្រអឺតក្រទម។ ខ្ញុំចង់ឱ្យអ្នកដទៃស្ដាប់ខ្ញុំ ប៉ុន្តែខ្ញុំមិនព្រមទទួលយក ឬស្ដាប់ដំបូន្មានរបស់គេទេ។ ពេលដែលខ្ញុំធ្វើការជាមួយបងប្រុស រ៉ាអ៊ូល ខ្ញុំមានចរិតបែបនេះឯង។ ដោយសារតែខ្ញុំក្រអឺតក្រទមខ្លាំងពេក ខ្ញុំមិនព្រមធ្វើតាមការណែនាំរបស់គាត់ ហើយខ្ញុំក៏មិនអាចទ្រាំនឹងការនិយាយគំរោះគំរើយរបស់គាត់ចំពោះខ្ញុំដែរ។ ហើយនៅក្នុងទំនាក់ទំនងរបស់ខ្ញុំជាមួយភរិយារបស់ខ្ញុំ ឬអ្នកផ្សេងនៅក្នុងជីវិតប្រចាំថ្ងៃវិញ ខ្ញុំតែងតែគិតថា ខ្ញុំមានគំនិតល្អបំផុត គិតថាខ្ញុំតែងតែត្រូវជានិច្ច ដូច្នេះ ពួកគេគួរតែស្ដាប់តាមខ្ញុំ និងធ្វើតាមសម្ដីខ្ញុំ។ ក្រោយពេលខ្ញុំទទួលបានសេចក្តីជំនឿ និងកាន់ភារកិច្ចមួយជាមួយបងប្អូនប្រុសស្រី ខ្ញុំបានបន្តរស់នៅក្នុងភាពក្រអឺតក្រទម ហើយមិនចង់ទទួលយកសំណើរបស់អ្នកដទៃទេ។ សូម្បីតែពេលដែលខ្ញុំដឹងថា វិធីសាស្ត្ររបស់ខ្ញុំមិនល្អបំផុតក៏ដោយ ក៏ខ្ញុំនៅតែចង់ធ្វើតាមរបៀបខ្ញុំ និងឱ្យអ្នកដទៃស្ដាប់ខ្ញុំដដែល។ ខ្ញុំបានក្រអឺតក្រទមយ៉ាងខ្លាំង រហូតដល់ខ្ញុំនិយាយដោយគ្មានហេតុផលសោះឡើយ។ ដោយសារតែធម្មជាតិក្រអឺតក្រទមរបស់ខ្ញុំ ខ្ញុំមិនអាចស្វែងយល់ដោយមានហេតុផលទេ។ ខ្ញុំយល់ថា ខ្ញុំតែងតែត្រូវជានិច្ច ប៉ុន្តែជារឿយៗ អ្នកដទៃមានគំនិតល្អជាង និងមានទស្សនៈទូលំទូលាយជាងខ្ញុំ។ ឧទាហរណ៍ ដោយគិតថា ខ្ញុំតែងតែត្រូវជានិច្ច ជារឿយៗ ខ្ញុំឱ្យប្រពន្ធខ្ញុំធ្វើអ្វីៗតាមផែនការរបស់ខ្ញុំ ប៉ុន្តែការនោះប្រែជាអាក្រក់។ លើកនេះក៏ដូចគ្នាដែរ។ វិធីសាស្ត្រដែលអ្នកដឹកនាំបានស្នើ គឺសាមញ្ញ សន្សំសំចៃពេលវេលា ហើយអាចទទួលបានលទ្ធផលប្រសើរជាង ក្នុងពេលដែលវិធីសាស្ត្រដែលខ្ញុំបានប្រកបគ្នាជាមួយប្អូនស្រីទាំងពីរមានភាពស្មុគស្មាញ និងចំណាយពេលច្រើន។ ការពិតនេះបង្ហាញឱ្យខ្ញុំឃើញថា ខ្ញុំគ្មានហេតុដើម្បីក្រអឺតក្រទមនោះទេ។ ខ្ញុំគួរតែបន្ទាបខ្លួន មិនសម្ញែង និងដឹងពីតួនាទីរបស់ខ្លួន។ ប្រសិនបើខ្ញុំបន្តរស់នៅក្នុងភាពក្រអឺតក្រទមបែបនេះទៀត ចុងបញ្ចប់ ខ្ញុំនឹងដូចជាមហាទេវតា ដែលគ្មានការគោរពចំពោះព្រះជាម្ចាស់ ប្រឆាំងនឹងទ្រង់ ហើយប្រមាថនិស្ស័យរបស់ទ្រង់ ដែលព្រះអង្គនឹងដាក់ទោស និងដាក់បណ្ដាសាខ្ញុំមិនខាន។ ពេលដឹងបែបនេះ ខ្ញុំបានប្រញាប់អធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ ទូលបង្គំមិនចង់រស់នៅតាមនិស្ស័យក្រអឺតក្រទមរបស់ទូលបង្គំទៀតឡើយ។ ទូលបង្គំចង់រស់នៅជាមនុស្សធម្មតា ស្ដាប់សំណើរបស់បងប្អូនប្រុសស្រីនៅក្នុងភារកិច្ចរបស់ទូលបង្គំ ធ្វើការជាមួយពួកគេឱ្យបានល្អ និងបំពេញភារកិច្ចរបស់ទូលបង្គំ ដើម្បីបំពេញតាមបំណងព្រះហឫទ័យរបស់ទ្រង់»។

ក្រោយមក ខ្ញុំបានអានអត្ថបទពីរបីទៀតចេញពីព្រះបន្ទូលរបស់ព្រះជាម្ចាស់ថា៖ «ធម្មជាតិក្រអឺតក្រទម ធ្វើឱ្យមនុស្សប្រកាន់តាមគំនិតខ្លួនឯង។ នៅពេលមនុស្សមាននិស្ស័យប្រកាន់តាមគំនិតខ្លួនឯង តើពួកគេនឹងមិនមែនធ្វើអ្វីតាមអំពើចិត្តនិងតក់ក្រហល់ទេឬ? ដូច្នេះ តើអ្នកដោះស្រាយការធ្វើតាមអំពើចិត្តនិងតក់ក្រហល់របស់អ្នកដោយបែបណា? ឧបមាថា មានអ្វីមួយកើតឡើងចំពោះអ្នក ហើយអ្នកមានគំនិត និងផែនការផ្ទាល់ខ្លួនរបស់អ្នក។ បន្ទាប់ពីកំណត់ថាត្រូវធ្វើហើយ អ្នកត្រូវតែស្វែងរកសេចក្ដីពិត និងប្រកបជាមួយមនុស្សគ្រប់គ្នាអំពីអ្វីដែលអ្នកគិត និងជឿលើរឿងនេះ ដោយសុំឱ្យអ្នកគ្រប់គ្នាប្រាប់អ្នកថាតើគំនិត និងផែនការរបស់អ្នកត្រឹមត្រូវ និងស្របតាមសេចក្ដីពិតឬអត់ ដោយស្នើឱ្យមនុស្សគ្រប់គ្នាធ្វើការត្រួតពិនិត្យចុងក្រោយឱ្យអ្នក។ នេះជាវិធីសាស្ត្រដ៏ល្អបំផុតក្នុងការដោះស្រាយការធ្វើអ្វីតាមអំពើចិត្ត និងតក់ក្រហល់។ ដំបូង អ្នកអាចបំភ្លឺពីទស្សនៈរបស់អ្នក និងស្វែងរកសេចក្ដីពិតបានទេ។ នេះគឺជាជំហានដំបូងនៃការអនុវត្តដើម្បីយកឈ្នះលើនិស្ស័យនៃការធ្វើតាមអំពើចិត្តនិងឥតគិតក្រែង។ ជំហានទីពីរកើតមាននៅពេលមនុស្សដទៃនិយាយពីគំនិតត្រឹមត្រូវ។ តើការអនុវត្តបែបណាដែលអ្នកអាចប្រតិបត្តបានដើម្បីកុំឱ្យធ្វើតាមអំពើចិត្តនិងតក់ក្រហល់? ដំបូង អ្នកត្រូវមានអាកប្បកិរិយាបន្ទាបខ្លួន ដោយទុកអ្វីដែលជឿថាត្រូវនោះមួយឡែកសិន និងឱ្យគ្រប់គ្នាប្រកបគ្នា។ បើទោះបីជាអ្នកជឿថាផ្លូវរបស់អ្នកត្រូវក្ដី ក៏អ្នកមិនគួរចចេសធ្វើវាដែរ។ នោះគឺជាជំហាននៃការរីកចម្រើនទៅមុខ។ វាបង្ហាញពីអាកប្បកិរិយានៃការស្វែងរកសេចក្ដីពិត ការបដិសេធខ្លួនឯង និងការបំពេញតាមព្រះរាជបំណងរបស់ព្រះជាម្ចាស់។ នៅពេលអ្នកមានអាកប្បកិរិយាបែបនេះ នៅក្នុងពេលដូចគ្នានោះដែរ អ្នកមិនអនុវត្តទៅតាមគំនិតរបស់ខ្លួនទេ អ្នកគួរតែអធិស្ឋាន ស្វែងរកសេចក្ដីពិតពីព្រះជាម្ចាស់ ហើយបន្ទាប់មក រកមើលចំណុចសំខាន់នៅក្នុងព្រះបន្ទូលរបស់ព្រះជាម្ចាស់។ កំណត់ពីរបៀបធ្វើតាមចំណុចសំខាន់នៃព្រះបន្ទូលរបស់ព្រះជាម្ចាស់។ នេះជាការអនុវត្តន៍ដ៏ត្រឹមត្រូវ និងសមស្របបំផុត» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «បញ្ហាដែលពិបាកដោះស្រាយបំផុតសម្រាប់មនុស្សជាតិដែលពុករលួយ គឺជាការបង្កើតកំហុសដដែលៗ។ ដើម្បីទប់ស្កាត់បញ្ហានេះ ដំបូង មនុស្សត្រូវតែដឹងជាមុនថា ពួកគេមិនទាន់ទទួលបានសេចក្ដីពិតនៅឡើយទេ ត្រូវដឹងថាពួកគេមិនទាន់មានការផ្លាស់ប្តូរនិស្ស័យជីវិតរបស់ពួកគេនៅឡើយទេ ហើយទោះបីជាពួកគេជឿលើព្រះជាម្ចាស់ក៏ដោយ ក៏ពួកគេនៅតែរស់នៅក្រោមដែនត្រួតត្រារបស់សាតាំងដដែល ហើយមិនទាន់បានសង្រ្គោះនៅឡើយទេ។ ពួកគេអាចក្បត់ព្រះជាម្ចាស់និងងាកចេញពីព្រះជាម្ចាស់បានគ្រប់ពេល។ ប្រសិនបើពួកគេមានញាណដឹងពីវិបត្តិនេះនៅក្នុងចិត្តរបស់ពួកគេ ប្រសិនបើដូចពាក្យមនុស្សតែងនិយាយជាញឹកញាប់ថា ពួកគេត្រៀមខ្លួនសម្រាប់គ្រោះថ្នាក់ក្នុងគ្រាមានសន្តិភាព នោះពួកគេនឹងអាចគ្រប់គ្រងខ្លួនឯងបានខ្លះ ហើយនៅពេលដែលមានរឿងអ្វីមួយកើតឡើងចំពោះពួកគេ នោះពួកគេនឹងអធិស្ឋានទៅព្រះជាម្ចាស់និងពឹងលើព្រះជាម្ចាស់ ហើយនឹងអាចជៀសវាងប្រព្រឹត្តកំហុសដដែលៗទៀត។ អ្នកត្រូវតែដឹងឱ្យបានថា និស្ស័យរបស់អ្នកមិនទាន់បានផ្លាស់ប្តូរនៅឡើយទេ ហើយធម្មជាតិនៃការក្បត់ព្រះជាម្ចាស់នៅតែចាក់ឫសយ៉ាងជ្រៅនៅក្នុងខ្លួនអ្នក និងនៅមិនទាន់បានកម្ចាត់ចោលនៅឡើយទេ ហើយត្រូវដឹងថា អ្នកនៅតែអាចក្បត់ព្រះជាម្ចាស់បានដដែល ហើយអ្នកនៅតែអាចប្រឈមនឹងការរងទុក្ខវេទនាឥតឈប់ និងអាចត្រូវបំផ្លាញចោលដដែល។ នេះគឺជាការពិត ដូច្នេះ អ្នករាល់គ្នាត្រូវតែប្រុងប្រយ័ត្ន។ មានចំណុចសំខាន់បំផុតចំនួនបីដែលត្រូវចងចាំទុកក្នុងចិត្ត៖ ទីមួយ អ្នកនៅតែមិនទាន់ស្គាល់ព្រះជាម្ចាស់ដដែល។ ទីពីរ និស្ស័យរបស់អ្នកនៅមិនទាន់មានការផ្លាស់ប្តូរណាមួយនៅឡើយទេ។ ហើយទីបី អ្នកនៅមិនទាន់បានរស់នៅតាមរូបកាយជាមនុស្សពិតប្រាកដនៅឡើយទេ។ ចំណុចទាំងបីនេះ ស្របទៅនឹងសច្ចភាព ហើយក៏ជាការពិតដែរ អ្នកត្រូវយល់ពីចំណុចទាំងនេះឱ្យបានច្បាស់។ អ្នកត្រូវតែស្គាល់ខ្លួនឯង។ ប្រសិនបើអ្នកមានឆន្ទៈក្នុងការដោះស្រាយបញ្ហានេះ អ្នកគួរតែជ្រើសរើសបាវចនាផ្ទាល់ខ្លួនរបស់អ្នក៖ ឧទាហរណ៍ 'ខ្ញុំជាលាមកនៅលើដី' ឬ 'ខ្ញុំជាអារក្ស' ឬ 'ខ្ញុំតែងធ្លាក់ចូលទៅក្នុងផ្លូវចាស់របស់ខ្ញុំជារឿយៗ' ឬ 'ខ្ញុំតែងតែស្ថិតក្នុងសភាពគ្រោះថ្នាក់ជានិច្ច'។ ឃ្លាមួយណាក៏ដោយក្នុងចំណោមឃ្លាទាំងនេះ គឺសុទ្ធតែសមធ្វើជាបាវចនាផ្ទាល់ខ្លួនរបស់អ្នក ហើយវានឹងជួយបាន ប្រសិនបើអ្នកដាស់តឿនខ្លួនឯងដោយឃ្លាទាំងនេះគ្រប់ពេលនោះ។ ចូរនិយាយឃ្លានេះដដែលៗដាក់ខ្លួនឯង រួចឆ្លុះបញ្ចាំងពីឃ្លានេះ នោះអ្នកប្រហែលជានឹងអាចប្រព្រឹត្តខុសតិចជាងមុន ឬលែងធ្វើខុសតែម្ដង។ ប៉ុន្តែអ្វីដែលសំខាន់បំផុតនោះគឺ ត្រូវចំណាយពេលអានព្រះបន្ទូលរបស់ព្រះជាម្ចាស់ឱ្យបានច្រើន ត្រូវយល់ពីសេចក្ដីពិត ត្រូវស្គាល់ពីធម្មជាតិផ្ទាល់ខ្លួនរបស់អ្នក ហើយត្រូវកម្ចាត់និស្ស័យពុករលួយរបស់អ្នកចេញ។ មានតែបែបនេះទេ ទើបអ្នកនឹងមានសុវត្ថិភាព» (ដកស្រង់ពី «មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សម្នាក់អាចសម្រេចបាននូវការផ្លាស់ប្ដូរនិស្ស័យ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់បានជួយឱ្យខ្ញុំយល់ថា ដើម្បីដោះស្រាយភាពក្រអឺតក្រទមរបស់ខ្ញុំ ខ្ញុំត្រូវតែរៀនសហការជាមួយអ្នកដទៃ ស្វែងរក និងប្រកបគ្នា។ ខ្ញុំគួរតែចែករំលែកគំនិតរបស់ខ្ញុំជាមួយបងប្អូនប្រុសស្រីនៅក្នុងការពិភាក្សាការងារ ហើយស្វែងរកយោបល់របស់ពួកគេដោយការបន្ទាបខ្លួន។ មិនថាយោបល់របស់ពួកគេខុសពីអ្វីដែលខ្ញុំស្នើបែបណាទេ ខ្ញុំគួរតែទុកគំនិតដែលខ្ញុំគិតថាត្រឹមត្រូវនោះនៅម្ដុំសិន។ ខ្ញុំគួតែអធិស្ឋាន និងស្វែងរក ដោយផ្អែកលើអ្វីដែលអ្នកដទៃបាននិយាយ និងអនុញ្ញាតឱ្យព្រះជាម្ចាស់ណែនាំ និងបំភ្លឺខ្ញុំ ដើម្បីបង្ហាញខ្ញុំនូវអ្វីដែលត្រឹមត្រូវ អ្វីដែលសមស្រប និងបង្ហាញខ្ញុំពីចំណុចខ្វះខាត និងកំហុសរបស់ខ្ញុំផ្ទាល់។ សូម្បីតែពេលដែលខ្ញុំគិតថា អ្វីដែលខ្ញុំនិយាយនោះត្រឹមត្រូវក៏ដោយ ក៏ខ្ញុំមិនអាចប្រកាន់ខ្ជាប់តាមគំនិតរបស់ខ្ញុំដែរ។ ខ្ញុំត្រូវតែស្វែងរកសេចក្តីពិត និងស្វែងរកបំណងព្រះហឫទ័យរបស់ព្រះជាម្ចាស់។ ហើយនៅពេលដែលខ្ញុំយល់ឃើញថា គេមានគំនិតល្អជាង និងត្រឹមត្រូវជាងខ្ញុំ ខ្ញុំគួរតែរៀនទុកគំនិតរបស់ខ្លួននៅម្ដុំសិន ហើយទទួលយកអ្វីដែលគេនិយាយនោះ។ ការនេះស្របតាមបំណងព្រះហឫទ័យរបស់ព្រះជាម្ចាស់ និងការពារខ្ញុំមិនឱ្យប្រព្រឹត្តខុស។ ជាងនេះទៅទៀត ខ្ញុំបានសរសេរបាវចនាមួយសម្រាប់ខ្លួនឯងអំពីធម្មជាតិក្រអឺតក្រទមរបស់ខ្ញុំថា៖ «ខ្ញុំត្រឹមជាលាមកសត្វប៉ុណ្ណោះ ហើយខ្ញុំមិនត្រូវក្រអឺតក្រទមទេ។ ខ្ញុំយកគ្រោះថ្នាក់ដាក់ខ្លួនជានិច្ច ដោយសារតែខ្ញុំមិនចេះគ្រប់គ្រងខ្លួនឯង»។ ការនេះបានជួយឱ្យខ្ញុំចងចាំអំពីភាពអាម៉ាស់ចេញពីសភាពក្រអឺតក្រទមរបស់ខ្ញុំ និងផលវិបាកចេញពីការរស់នៅក្នុងភាពក្រអឺតក្រម។ ក្រោយមក ខ្ញុំចាប់ផ្ដើមផ្ដោតលើការអនុវត្តព្រះបន្ទូលរបស់ព្រះជាម្ចាស់ និងការស្ដាប់គំនិតអ្នកដទៃ។ នៅពេលដែលនរណាម្នាក់ផ្ដល់នូវសំណើ ឬយោបល់ខុសពីខ្ញុំ មិនថានៅផ្ទះ ឬនៅក្នុងការបំពេញភារកិច្ចជាមួយបងប្អូនប្រុសស្រីនៅឯពួកជំនុំទេ ខ្ញុំចាប់ផ្ដើមទុកអំនួតខ្ញុំនៅម្ដុំសិន។ ខ្ញុំយល់ឃើញថា អ្នកផ្សេងពិតជាមានគំនិតទូលំទូលាយជាងខ្ញុំមែន ហើយខ្ញុំបានរៀនទទួលយកគំនិតរបស់ពួកគេដោយចេញពីចិត្ត និងអនុវត្តតាមសំណើដែលត្រឹមត្រូវ។ បន្ទាប់ពីអនុវត្តតាមរួច ខ្ញុំបានដឹងថា កំហឹងដែលខ្ញុំមានជាមួយបងប្អូនប្រុសស្រីកាន់តែតិចទៅៗ ហើយខ្ញុំអាចស្ដាប់ និងទទួលយកអ្វីដែលគេនិយាយ។ ខ្ញុំក៏មានអារម្មណ៍ធូរស្រាលច្រើនជាងមុនដែរ។ ខ្ញុំពិតជាអរព្រះគុណព្រះជាម្ចាស់ដោយស្មោះអស់ពីចិត្តមែន!

ក្រោយមក ខ្ញុំបានអានអត្ថបទមួយទៀតចេញពីព្រះបន្ទូលរបស់ព្រះជាម្ចាស់ថា៖ «មនុស្សមិនអាចផ្លាស់ប្ដូរនិស្ស័យរបស់ខ្លួនឡើយ ពួកគេត្រូវតែឆ្លងកាត់ការជំនុំជម្រះ និងការវាយផ្ចាល ព្រមទាំងរងការឈឺចាប់ និងការបន្សុទ្ធដោយព្រះបន្ទូលរបស់ព្រះជាម្ចាស់ ឬត្រូវលត់ដំ និងលួសកាត់ដោយព្រះន្ទូលរបស់ទ្រង់។ បែបនេះ ទើបពួកគេទទួលបានការចុះចូល និងភាពស្មោះត្រង់ចំពោះព្រះជាម្ចាស់ ហើយឈប់ធ្វើសម្រាប់ព្រះអង្គដើម្បីតែបង្គ្រប់កិច្ចទៀតហើយ។ និស្ស័យរបស់មនុស្សផ្លាស់ប្ដូរបានដោយឆ្លងកាត់ការបន្សុទ្ធពីព្រះបន្ទូលរបស់ព្រះជាម្ចាស់។ មានតែតាមរយៈការបង្ហាញឱ្យឃើញ ការជំនុំជម្រះ ការលត់ដំ និងការការលួសកាត់នៃព្រះបន្ទូលរបស់ព្រះជាម្ចាស់ប៉ុណ្ណោះដែលពួកគេនឹងមិនហ៊ានប្រព្រឹត្ដទាំងប្រញ៉ាប់ប្រញ៉ាល់ទៀត ប៉ុន្ដែផ្ទុយទៅវិញ ពួកគេនឹងមានភាពនឹងន និងស្ងៀមស្ងាត់វិញ។ ចំណុចសំខាន់បំផុតគឺ ពួកគេអាចចុះចូលនឹងព្រះបន្ទូលបច្ចុប្បន្នរបស់ព្រះជាម្ចាស់ និងចុះចូលចំពោះកិច្ចការរបស់ព្រះអង្គផង ហើយបើទោះបីជាវាមិនស៊ីសង្វាក់នឹងការយល់ឃើញរបស់មនុស្សក្ដី ក៏ពួកគេអាចទុកការយល់ឃើញនេះចោលមួយឡែក ហើយបែរមកមានចិត្ដចុះចូលនឹងទ្រង់វិញ» (ដកស្រង់ពី «មនុស្សដែលបានផ្លាស់ប្ដូរនិស្ស័យ គឺជាអ្នកដែលបានចូលទៅក្នុងភាពពិតនៃព្រះបន្ទូលរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះដ៏មានគ្រប់ព្រះចេស្ដាបានបង្ហាញខ្ញុំថា យើងមិនអាចពឹងអាងលើកម្លាំង ឬការតស៊ូព្យាយាមរបស់យើង ដើម្បីត្រួតត្រា ឬផ្លាស់ប្ដូរនិស្ស័យរបស់យើងបានឡើយ។ រាល់កិច្ចខិតខំចង់គ្រប់គ្រងខ្លួនឯងនោះ អាចផ្លាស់ប្ដូរឥរិយាបថបានខ្លះប៉ុណ្ណោះ ហើយការផ្លាស់ប្ដូរទាំងនោះនឹងមិននៅស្ថិតស្ថេរយូរឡើយ។ ប្រសិនបើយើងចង់ទទួលបានការផ្លាស់ប្ដូរនិស្ស័យដ៏ពិតប្រាកដ យើងត្រូវតែទទួលយកការជំនុំជម្រះ ការវាយផ្ចាល ការលួសកាត់ ការវាយផ្ចាល និងការប្រៀនប្រដៅ ការល្បងល និងការបន្សុទ្ធចេញពីព្រះបន្ទូលរបស់ព្រះជាម្ចាស់។ នេះជាវិធីតែមួយគត់ ដើម្បីស្គាល់ពីធម្មជាតិបែបសាតាំងរបស់យើងយ៉ាងពិតប្រាកដ និងមើលឃើញយ៉ាងច្បាស់ពីផលវិបាកដ៏គ្រោះថ្នាក់ចេញពីការរស់នៅតាមនិស្ស័យបែបសាតាំងរបស់យើង។ ក្រោយមក យើងអាចស្អប់ និងបោះបង់ខ្លួនឯងបានយ៉ាងពិតប្រាកដ ហើយសម្រេចបានការប្រែចិត្ត និងការផ្លាស់ប្រែដ៏ពិតប្រាកដ។

ខ្ញុំសូមអរព្រះគុណព្រះដ៏មានគ្រប់ព្រះចេស្ដា ដែលប្រទានដល់ខ្ញុំនូវឱកាស ដើម្បីដកពិសោធនូវការជំនុំជម្រះ និងការវាយផ្ចាលរបស់ទ្រង់នៅគ្រាចុងក្រោយ ដូច្នេះ ខ្ញុំអាចរៀនសូត្រពីសេចក្តីពិត ហើយចាប់ផ្ដើមស្គាល់ខ្លួនឯង និងដោះស្រាយសេចក្តីពុករលួយរបស់ខ្ញុំ។ ខ្ញុំពិតជាមានសំណាងណាស់។ ខ្ញុំលែងវង្វេង និងច្របូកច្របល់ទៀតហើយ ដោយសារតែព្រះបន្ទូលរបស់ព្រះដ៏មានគ្រប់ព្រះចេស្ដាបានបើកសម្ដែងពីឫសគល់នៃអំពើបាបរបស់យើង និងការបង្ហាញឱ្យឃើញពីនិស្ស័យពុករលួយផ្សេងៗរបស់យើង។ ព្រះអង្គក៏បានប្រទានផ្លូវដល់យើង ដើម្បីកម្ចាត់អំពើបាបចោល និងសម្រេចបានការផ្លាស់ប្ដូរនៅក្នុងនិស្ស័យនៃជីវិតផងដែរ។ ព្រះបន្ទូលរបស់ព្រះដ៏មានគ្រប់ព្រះចេស្ដាពិតជាបរិបូរណ៍ និងសម្បូរបែប ហើយប្រទានដល់យើងនូវអ្វីគ្រប់យ៉ាងដែលយើងត្រូវការប្រាកដមែន។ ព្រះបន្ទូលរបស់ទ្រង់ផ្ដល់ឱ្យយើងនូវចម្លើយសម្រាប់គ្រប់ទាំងសំណួរ និងការលំបាករបស់យើង។ ដរាបណាយើងអាន និងទទួលយកព្រះបន្ទូលរបស់ព្រះជាម្ចាស់ដោយចេញពីចិត្ត នោះយើងអាចយល់ពីសេចក្តីពុករលួយ និងការបះបោររបស់យើង ហើយរកឃើញផ្លូវ ដើម្បីដោះស្រាយនិស្ស័យពុករលួយរបស់យើង។ សូមអរព្រះគុណដល់ព្រះដ៏មានគ្រប់ព្រះចេស្ដា!


១៨. ផលវិបាកនៃការតាមរកភាពស្រណុកចិត្ត

ភារកិច្ចខ្ញុំក្នុងក្រុមជំនុំ គឺបង្កើតការកាត់តពិសេសៗ។ អំឡុងពេលផលិត ពេលខ្ញុំមានគម្រោងលំបាកៗ ការកាត់តក្នុងក្របនីមួយត្រូវតែបានសាកល្បង និងកែកុនម្ដងហើយម្ដងទៀត ហើយមានបរាជ័យជាច្រើន។ ពេលខ្ញុំដឹងថាគម្រោងបងប្អូនប្រុសស្រីខ្ញុំសាមញ្ញ ហើយដឹងថាពួកគេសម្រេចបានគម្រោងច្រើនជាង នោះខ្ញុំបានគិតថា «គម្រោងខ្ញុំមានតម្រូវការបច្ចេកទេសខ្ពស់ ខ្ញុំត្រូវតែចំណាយពេលគិត ស្វែងរកឧបករណ៍ និងសិក្សា ហើយរយៈពេលនៃការផលិត គឺយូរ។ បើគម្រោងធម្មតាជាងនេះ ពួកវាគ្មានបញ្ហាច្រើនឡើយ។ ខ្ញុំគ្រាន់តែត្រូវការថ្នឹកខាងទ្រឹស្ដី និងជំនាញធម្មតាមួយចំនួនប៉ុណ្ណោះ ហើយរយៈពេលនៃការផលិតក៏នឹងខ្លីជាងដែរ ដែលនឹងធ្វើឱ្យគម្រោងមានបញ្ហាតិចជាង»។ បន្ទាប់មក ក្នុងភារកិច្ចខ្ញុំ ខ្ញុំវាយតម្លៃថា គម្រោងណាពិបាក និងគម្រោងណាសាមញ្ញ ហើយក្រោយមកសម្រេចចិត្តជ្រើសរើស។ មានម្ដងនោះ ខ្ញុំបានជ្រើសរើសធ្វើគម្រោងសាមញ្ញមួយ ហើយទុកគម្រោងពិបាកឱ្យបងប្អូនប្រុសស្រីខ្ញុំ។ ពេលខ្ញុំឃើញថា បងប្អូនប្រុសស្រីខ្ញុំព្រមទទួលរួចរាល់ នោះខ្ញុំមានអារម្មណ៍មិនស្រួលសោះ៖ «តើខ្ញុំមិនកំពុងតែរាថយចំពោះមុខការលំបាកឬ?» តែក្រោយមកខ្ញុំគិតថា «គម្រោងពិបាក ត្រូវការពេល និងថាមពលជាច្រើន ហើយពួកវាប្រើខួរក្បាលគិតច្រើនណាស់ ដូច្នេះ វាជារឿងល្អបំផុតសម្រាប់ខ្ញុំ ដែលជ្រើសយកគម្រោងសាមញ្ញៗ»។ ក្រោយមក ខ្ញុំមានអារម្មណ៍ថា មានកន្លែងដែលត្រូវកែលម្អ ក្នុងគម្រោងកាត់តពិសេសមួយរបស់ខ្ញុំ ប៉ុន្តែខ្ញុំមិនចង់ប្រឹងប្រែងខ្លាំងក្នុងការប្ដូរវាទេ ហើយខ្ញុំសម្គាល់ឃើញថា បងប្អូនប្រុសស្រីខ្ញុំមិនបានឃើញបញ្ហាណាមួយទេ ដូច្នេះ ខ្ញុំមិនផ្លាស់ប្ដូរវា ហើយទុកវានៅដដែល។ ជួនកាល ពេលខ្ញុំមានបញ្ហា ខ្ញុំគ្រាន់តែគិតមួយភ្លែត ហើយក្រោយមក ខ្ញុំទៅសួរបងប្អូនប្រុសស្រីខ្ញុំ។ ខ្ញុំមានអារម្មណ៍ថា ធ្វើបែបនេះដោះស្រាយបញ្ហាបានលឿន និងមិនធ្វើឱ្យខ្ញុំហត់នឿយ ដូច្នេះ វាជាវិធីងាយក្នុងការបញ្ចប់កិច្ចការខ្ញុំ។ ប៉ុន្តែពេលខ្ញុំធ្វើដូច្នេះ ខ្ញុំមានអារម្មណ៍ថា ជាការស្ដីបន្ទោសខ្លួនឯង។ សំណួរមួយចំនួន តាមពិតសាមញ្ញទេ ហើយខ្ញុំអាចដោះស្រាយវាបាន ដោយប្រឹងប្រែងតែបន្តិច ហើយការសួរបងប្អូនប្រុសស្រី បានរំខានភារកិច្ចពួកគេ ប៉ុន្តែខ្ញុំមិនឆ្លុះបញ្ចាំង ឬព្យាយាមយល់ខ្លួនឯងឡើយ។ ដូច្នេះហើយ ល្បិចកលនេះបានក្លាយជាទម្លាប់ក្នុងរបៀបដែលខ្ញុំបំពេញភារកិច្ចខ្ញុំ។

ក្រៅពីធ្វើវីដេអូ ខ្ញុំត្រូវដឹកនាំបងប្អូនប្រុសស្រីខ្ញុំសិក្សា និងបង្កើនជំនាញអាជីពរបស់បុគ្គលម្នាក់ៗ ដូច្នេះ ខ្ញុំត្រូវធ្វើការច្រើនជាងធម្មតា។ ខ្ញុំមិនត្រឹមតែត្រូវរៀនពីជំនាញអាជីពប៉ុណ្ណោះទេ ខ្ញុំត្រូវស្វែងរកឧបករណ៍ និងរៀបចំមេរៀន ដោយផ្អែកលើតម្រូវការរបស់បងប្អូនប្រុសស្រី។ គ្រប់យ៉ាងហាក់ដូចជាកិច្ចការដែលពិបាក និងហត់នឿយ។ ខ្ញុំបានគិតថា «ភារកិច្ចខ្ញុំពីមុនល្អជាងនេះ។ ខ្ញុំមិនមានបន្ទុក និងសម្ពាធច្រើនទេ។ គ្រប់យ៉ាងដែលខ្ញុំធ្វើ គឺបញ្ចប់គម្រោងផ្ទាល់ខ្លួន។ ពេលនេះ ខ្ញុំមានកិច្ចការកាន់តែច្រើន ហើយមានរឿងច្រើនត្រូវបារម្ភ»។ គិតដល់រឿងនេះ ធ្វើឱ្យខ្ញុំឈឺក្បាលណាស់។ ក្រោយមក ខ្ញុំចាប់ផ្ដើមគិតអំពីរបៀបដែលខ្ញុំអាចសន្សំពេល និងមិនមានអារម្មណ៍ហត់នឿយ ហើយខ្ញុំបានសម្រេចចិត្តផ្ញើមេរៀនកាត់តពិសេសឱ្យបងប្អូនប្រុសស្រីខ្ញុំ។ ធ្វើបែបនោះ បងប្អូនប្រុសស្រី អាចរៀនពីពួកវា ហើយខ្ញុំនឹងមិនត្រូវចំណាយពេលស្វែងរកឧបករណ៍ឡើយ។ ខ្ញុំកាន់តែគិត នោះខ្ញុំកាន់តែមានអារម្មណ៍ថា មិនអាចមានវិធីសាស្ដ្រល្អជាងនេះទេ។ មួយរយៈមក បងប្អូនប្រុសស្រីខ្ញុំបាននិយាយថា មេរៀននោះមិនបានដោះស្រាយបញ្ហាពួកគេទេ។ នៅពេលនោះ ខ្ញុំមានអារម្មណ៍សោកស្ដាយបន្តិចដែរ ដូច្នេះ ដោយគ្មានជម្រើសផ្សេង ខ្ញុំបានស្វែងរកឧបករណ៍ដើម្បីបង្រៀនគ្រប់គ្នាតាមរបៀបធម្មតា ហើយខ្ញុំបានគិតថា «ហ្នឹងហើយ ខ្ញុំបានរៀបចំមេរៀនសម្រាប់គ្រប់គ្នា ការងារខ្ញុំគឺចប់ហើយ»។ វាមិនត្រូវការពេលយូរទេ មុនពេលដែលអ្នកដឹកនាំក្រុមយើងនិយាយថា «ថ្មីៗនេះ បងប្អូនប្រុសស្រីបាននិយាយថា បញ្ហាបច្ចេកទេស បណ្ដាលឱ្យការផលិតវីដេអូធ្លាក់គុណភាព និងត្រូវធ្វើឡើងវិញជារឿយៗ ដែលពន្យារពេលដំណើរការ»។ ពេលខ្ញុំឮដូច្នោះ ខ្ញុំមិនបានឆ្លុះបញ្ចាំង ឬព្យាយាមយល់ខ្លួនឯងទេ ហើយខ្ញុំមានអារម្មណ៍ថា ការសិក្សានេះមិនត្រឹមតែតម្រូវឱ្យមានការរងទុក្ខ និងការលះបង់ប៉ុណ្ណោះទេ វាថែមទាំងតម្រូវឱ្យមានទំនួលខុសត្រូវទៀតផង បើមានរឿងខុសឆ្គងកើតឡើង ដូច្នេះ ខ្ញុំមិនចង់បានភារកិច្ចនេះតទៅទៀតទេ។ 

ថ្ងៃមួយ អ្នកដឹកនាំខ្ញុំមករកខ្ញុំ ហើយលាតត្រដាងខ្ញុំ សម្រាប់ការវៀចវេរ និងការមានឧបាយកលក្នុងភារកិច្ច ហើយដោះស្រាយជាមួយខ្ញុំ ដោយនិយាយថា បើមិនមានអ្វីផ្លាស់ប្ដូរទេ នោះខ្ញុំនឹងត្រូវបានបណ្ដេញចេញ។ ពេលខ្ញុំឮអ្នកដឹកនាំខ្ញុំនិយាយដូច្នោះ ទោះបីជាខ្ញុំសារភាពថា ខ្ញុំវៀចវេរក្នុងភារកិច្ចរបស់ខ្ញុំក៏ដោយ ក៏ខ្ញុំមិនមានអារម្មណ៍ប្រែចិត្តឡើយ។ ពេលខ្ញុំគិតដល់ការលំបាក និងបញ្ហា ដែលខ្ញុំនឹងជួបប្រទះនៅថ្ងៃមុខក្នុងភារកិច្ចខ្ញុំ នោះខ្ញុំមិនចង់បំពេញភារកិច្ចខ្ញុំតទៅទៀតទេ។ ខ្ញុំចង់ដូរទៅកាន់ភារកិច្ចដែលងាយស្រួលជាង។ ថ្ងៃបន្ទាប់ ខ្ញុំបានទៅជួបអ្នកដឹកនាំខ្ញុំ ហើយនិយាយថា «ខ្ញុំគ្មានសមត្ថភាពក្នុងភារកិច្ចនេះទេ។ ខ្ញុំចង់ដូរទៅកាន់ភារកិច្ចផ្សេង។» បន្ទាប់ពីឮដូច្នោះ គាត់បានដោះស្រាយជាមួយខ្ញុំ ដោយនិយាយថា «អ្នកពិតជាមិនអាចបំពេញភារកិច្ចនេះមែនទេ? តើអ្នកពិតជាបានព្យាយាមឬទេ? អ្នកគេចពីកិច្ចការលំបាក អ្នកតែងតែវៀចវេរ និងប៉ុនប៉ងប្រើឧបាយកល ហើយអ្នកមានភាពជាមនុស្សអាក្រក់។ ជាមួយនឹងឥរិយាបថទាំងនោះ អ្នកពិតជាមិនអាចចាកចេញពីភារកិច្ចនេះបានទេ។» ពេលខ្ញុំឮអ្នកដឹកនាំខ្ញុំនិយាយដូច្នេះ វាមានអារម្មណ៍ហាក់ដូចជាប្រហោងពោះអស់ហើយ។ ត្រឡប់ទៅកាន់ស្ទូឌីយោវិញ ខ្ញុំបានឃើញបងប្អូនស្រីៗឯទៀតកំពុងរវល់នឹងភារកិច្ចពួកគេ ប៉ុន្តែខ្ញុំត្រូវបានគេបណ្ដេញចេញ និងបាត់បង់ភារកិច្ច។ ហើយខ្ញុំពិបាកចិត្តយ៉ាងខ្លាំង។ ខ្ញុំមិនដែលគិតថា ខ្ញុំពិតជាអាចបាត់បង់ភារកិច្ចខ្ញុំទេ។ នៅពេលនោះ ខ្ញុំថែមទាំងការពារខ្លួនក្នុងចិត្តទៀតផង «ខ្ញុំមិនចង់បានភារកិច្ចនេះទេ ប៉ុន្តែខ្ញុំអាចត្រូវបានផ្ដល់ភារកិច្ចថ្មី។ ម៉េចក៏លក្ខណៈសម្បត្តិខ្ញុំក្នុងការបំពេញតួនាទី ត្រូវបានលុបចោលទៅវិញ?» ប៉ុន្តែក្រោយមក ខ្ញុំគិតថា «ព្រះជាម្ចាស់មានអធិបតេយ្យលើរបស់សព្វសារពើ។ ការបណ្ដេញចេញរបស់ខ្ញុំ ជាការមកដល់នៃនិស្ស័យសុចរិតរបស់ព្រះជាម្ចាស់។ ខ្ញុំត្រូវតែស្ដាប់បង្គាប់ និងឆ្លុះបញ្ចាំងខ្លួនឯង។» នៅថ្ងៃបន្ទាប់ រូបភាពដែលអ្នកដឹកនាំបណ្ដេញខ្ញុំ នៅដក់ជាប់ក្នុងចិត្តគំនិតខ្ញុំដូចខ្សែភាពយន្តអ៊ីចឹង។ ពេលខ្ញុំគិតដល់អ្វីដែលអ្នកដឹកនាំនិយាយ ខ្ញុំមានអារម្មណ៍កើតទុក្ខ ជាពិសេស អ្នកដឹកនាំខ្ញុំនិយាយថា ខ្ញុំមានភាពជាមនុស្សអាក្រក់។ ខ្ញុំមិនដឹងថា ត្រូវឆ្លុះបញ្ចាំង ឬស្គាល់ខ្លួនឯងដូចម្ដេចទេ ដូច្នេះ ក្នុងការឈឺចាប់របស់ខ្ញុំ ខ្ញុំបានអធិស្ឋានទៅព្រះជាម្ចាស់ ដើម្បីសុំឱ្យទ្រង់ដឹកនាំខ្ញុំឱ្យយល់ពីខ្លួនឯង។

ក្រោយមក ខ្ញុំបានឃើញអត្ថបទមួយ នៅក្នុងបន្ទូលព្រះជាម្ចាស់ «តើមិនមែនអ្វីមួយនៅក្នុងនិស្ស័យដ៏ពុករលួយទេឬដែលនាំទៅរកការដោះស្រាយការងារដោយគ្មានភាពហ្មត់ចត់ និងគ្មានការទទួលខុសត្រូវ? តើវាជាអ្វីទៅ? នោះជាភាពសើៗ។ នៅក្នុងគ្រប់កិច្ចការ ពួកគេនិយាយថា 'វាជិតត្រូវហើយ' និង 'ជិតគ្រប់ហើយ'។ វាជាអាកប្បកិរិយាបែប 'ប្រហែល' 'អាចដែរ' និង 'បួនក្នុងចំណោមប្រាំ'។ ពួកគេធ្វើកិច្ចការបែបបង្គ្រប់កិច្ច ពេញចិត្តនឹងធ្វើការឱ្យតិចបំផុត ហើយពួកគេពេញចិត្តនឹងការធ្វើការបែបប្រឡិមប្រឡុំតាមដែលពួកគេអាចធ្វើបាន។ ពួកគេមើលមិនឃើញចំណុចសំខាន់នៅក្នុងការធ្វើការប្រកបដោយភាពហ្មត់ចត់ ឬស្វះស្វែងរកភាពច្បាស់លាស់ឡើយ ហើយពួកគេក៏មិនសូវមើលឃើញពីភាពសំខាន់ក្នុងការស្វែងរកគោលការណ៍នោះដែរ។ តើនេះមិនមែនជាអ្វីមួយដែលស្ថិតនៅក្នុងនិស្ស័យដ៏ពុករលួយទេឬ? តើវាជាការសម្ដែងចេញនូវភាពជាមនុស្សធម្មតាដែរឬទេ? ការហៅវាថាជាភាពក្រអឺតក្រទមគឺត្រឹមត្រូវ ហើយការហៅវាថាជាភាពខិលខូច ក៏សមរម្យទាំងស្រុងដែរ ប៉ុន្តែដើម្បីយល់វាឱ្យបានល្អឥតខ្ចោះ ពាក្យតែមួយគត់ដែលនឹងពណ៌នាអំពីវាយ៉ាងល្អនោះគឺជាពាក្យ 'ភាពសើៗ'។ ភាពសើៗនេះមានវត្តមាននៅក្នុងភាពជាមនុស្សរបស់មនុស្សភាគច្រើន។ នៅក្នុងគ្រប់រឿងរ៉ាវ ពួកគេចង់ធ្វើការឱ្យបានតិចតួចបំផុត រកមើលយកតែរួចខ្លួន ហើយមានក្លិននៃភាពបោកបញ្ឆោតនៅក្នុងគ្រប់កិច្ចការដែលពួកគេធ្វើ។ ពួកគេបោកប្រាស់អ្នកដទៃពេលដែលពួកគេអាចធ្វើបាន លេងផ្លូវកាត់ពេលដែលពួកគេអាច ហើយស្ទាក់ស្ទើរក្នុងការចំណាយពេលច្រើន ឬគិតពិចារណាទៅលើរឿងមួយ។ ពួកគេគិតទៅកាន់ខ្លួនឯងថា 'ដរាបណាខ្ញុំអាចគេចវេះពីការត្រូវបានគេបើកសម្ដែង និងមិនបង្កបញ្ហាអ្វី ហើយខ្ញុំមិនត្រូវបានហៅឱ្យរាយការណ៍ ពេលនោះខ្ញុំអាចប្រឡិមប្រឡុំធ្វើការឱ្យតែបានៗតាមរយៈការធ្វើដូច្នេះ។ ការធ្វើការងារឱ្យបានល្អគឺមានបញ្ហាលើសតម្លៃរបស់វាទៅទៀត។' មនុស្សបែបនេះគ្មានភាពស្ទាត់ជំនាញអ្វីឡើយ ហើយពួកគេមិនយកការសិក្សារបស់ខ្លួនមកអនុវត្តទេ។ ពួកគេចង់ទទួលបានតែទិដ្ឋភាពទូទៅនៃប្រធានបទប៉ុណ្ណោះ ក្រោយមក ហៅខ្លួនឯងថាមានភាពស្ទាត់ជំនាញលើផ្នែកនោះ ហើយបន្ទាប់មក អាងលើការនេះ ដើម្បីប្រឡិមប្រឡុំចំពោះផ្លូវរបស់ខ្លួន។ តើនេះមិនមែនជាអាកប្បកិរិយាមួយដែលមនុស្សមានចំពោះកិច្ចការទេឬ? តើវាជាអាកប្បកិរិយាល្អឬ? អាកប្បកិរិយាដែលបុគ្គលបែបនេះមានចំពោះមនុស្ស ព្រឹត្តិការណ៍ និងរឿងរ៉ាវ គឺជាពាក្យពីរបីបាត់ 'ប្រឡិមប្រឡុំ' ហើយភាពសើៗបែបនេះមាននៅក្នុងមនុស្សជាតិដ៏ពុករលួយទាំងអស់។ មនុស្សដែលមានភាពសើរៗក្នុងភាពជាមនុស្សរបស់ខ្លួន គិតពី 'ការធ្វើបានទាំងត្រដាបត្រដួស' ចំពោះគ្រប់យ៉ាងដែលពួកគេធ្វើ។ តើចំណុចនេះអាចឱ្យពួកគេធ្វើអ្វីមួយសមរម្យឬទេ? ទេ។ ដូច្នេះ តើពួកគេអាចសម្រេចកិច្ចការអ្វីមួយបានដែរឬទេ? កាន់តែមិនអាចទៀតហើយ»។ «តើគេអាចប្រាប់ពីភាពខុសគ្នារវាងមនុស្សថ្លៃថ្នូរ និងមនុស្សថោកទាបបានដោយរបៀបណាទៅ? សូមគ្រាន់តែមើលទៅកាន់អាកប្បកិរិយា និងឫកពានៅក្នុងការដែលពួកគេប្រព្រឹត្តចំពោះមនុស្ស ព្រឹត្តិការណ៍ និងអ្វីៗទៅចុះ ពោលគឺសូមមើលទៅកាន់របៀបដែលពួកគេធ្វើសកម្មភាព របៀបដែលពួកគេដោះស្រាយកិច្ចការ និងរបៀបដែលពួកគេប្រព្រឹត្តពេលដែលមានបញ្ហាកើតឡើង។ មនុស្សដែលមានអត្តចរិត និងភាពថ្លៃថ្នូរ គឺជាអ្នកដែលមានភាពប្រិតប្រៀង ភាពហ្មត់ចត់ និងភាពឧស្សាហ៍នៅក្នុងសកម្មភាពរបស់ពួកគេ ហើយពួកគេព្រមធ្វើការលះបង់ផ្សេងៗ។ រីឯមនុស្សដែលគ្មានអត្តចរិត និងភាពថ្លៃថ្នូរវិញ គឺជាអ្នកដែលគ្មានក្បួនខ្នាត និងធ្វេសប្រហែសនៅក្នុងសកម្មភាពរបស់ខ្លួន តែងតែមានល្បិច តែងតែចង់ប្រឡិមប្រឡុំជានិច្ច។ ពួកគេមិនបានរៀនជំនាញអ្វីឱ្យប៉ិនប្រសប់ឡើយ ហើយមិនថាពួកគេរៀនបានយូរកម្រិតណាឡើយ ពួកគេនៅតែជាប់នឹងភាពល្ងង់ខ្លៅនៅក្នុងរឿងរ៉ាវនៃជំនាញ ឬវិជ្ជាជីវៈ។ ប្រសិនបើអ្នកមិនសួរនាំពួកគេរកចម្លើយទេ គ្រប់យ៉ាងហាក់ដូចជាល្អ ប៉ុន្តែពេលដែលអ្នកបង្ខំសួរនាំ ពួកគេក៏តក់ស្លុត បែកញើសពេញថ្ងាស ហើយពួកគេគ្មានចម្លើយឡើយ។ អ្នកទាំងនោះគឺជាមនុស្សដែលមានអត្តចរិតថោកទាប» («ពួកគេនឹងឱ្យអ្នកដទៃស្តាប់បង្គាប់តែពួកគេ មិនមែនស្ដាប់បង្គាប់សេចក្តីពិត ឬព្រះជាម្ចាស់ទេ (ផ្នែកទីពីរ)» នៅក្នុងសៀវភៅ ការលាតត្រដាងពួកទទឹងនឹងព្រះគ្រីស្ទ)។ បន្ទូលព្រះជាម្ចាស់ចាក់ដោតចិត្តខ្ញុំ ជាពិសេសព្រះបន្ទូលទ្រង់ «ពួកគេបោកប្រាស់អ្នកដទៃពេលដែលពួកគេអាចធ្វើបាន លេងផ្លូវកាត់ពេលដែលពួកគេអាច» «ដោយគ្មានចរិតល្អ និងគុណធម៌» ហើយ «ព្រមទាំងអត្តចរិតថោកទាប»។ ព្រះបន្ទូលនីមួយៗ បើកសម្ដែងអាកប្បកិរិយាខ្ញុំ ចំពោះភារកិច្ច និងភាពជាមនុស្សរបស់ខ្ញុំ។ ខ្ញុំបានដឹងថា នេះពិតជារបៀបដែលខ្ញុំបំពេញភារកិច្ចខ្ញុំ។ ខ្ញុំវៀចវេរក្នុងគ្រប់យ៉ាងដែលខ្ញុំធ្វើ ហើយគ្រាន់តែធ្វើអ្វីឱ្យតែបានជាប់តាមស្តង់ដារប៉ុណ្ណោះ។ ខ្ញុំបានគិតគូរពីផលប្រយោជន៍ខាងសាច់ឈាមរបស់ខ្ញុំនៅក្នុងគ្រប់យ៉ាង ស្វែងរកវិធីគេចពីការរងទុក្ខ ហើយមិនដែលគិតដល់វិធីបំពេញភារកិច្ចឱ្យល្អឡើយ។ ដើម្បីភាពស្រណុកខាងសាច់ឈាម និងដើម្បីគេចពីការរងទុក្ខ និងការលះបង់ ពេលដែលខ្ញុំផលិតការកាត់តពិសេសៗ ខ្ញុំតែងតែជ្រើសរើសធ្វើគម្រោងងាយៗជាង។ ក្នុងដំណើរការផលិត សូម្បីតែពេលខ្ញុំឃើញបញ្ហា និងកន្លែងត្រូវកែលម្អក៏ដោយ ដរាបណាគ្មានអ្នកផ្សេងឃើញពួកវា នោះខ្ញុំទុកឱ្យមានបញ្ហានោះ។ ក្នុងភារកិច្ចផលិតវីដេអូរបស់ខ្ញុំ ខ្ញុំត្រូវរៀនជំនាញអាជីព ហើយដឹកនាំបងប្អូនប្រុសស្រីខ្ញុំឱ្យរៀនអំពីពួកវា។ ខ្ញុំមានអារម្មណ៍ថា ការបំពេញភារកិច្ចនេះ ជាសម្ពាធ និងបណ្ដាលឱ្យរងទុក្ខច្រើនណាស់ ហើយគ្រាន់តែគិត វាធ្វើឱ្យខ្ញុំហត់នឿយទៅហើយ ដូច្នេះ ដើម្បីផលប្រយោជន៍ស្រណុកខាងសាច់ឈាម ខ្ញុំបានសាកល្បងល្បិចកល និងប្រើឧបាយកល ដើម្បីធ្វើឱ្យបងប្អូនប្រុសស្រីខ្ញុំរៀនដោយខ្លួនឯង ដែលមានន័យថា ជំនាញពួកគេមិនដែលរីកចម្រើនទេ ធ្វើឱ្យភារកិច្ចពួកគេមានប្រសិទ្ធភាពកាន់តែតិច ហើយពន្យារដំណើរការ។ គ្រប់ទីកន្លែងក្នុងភារកិច្ចខ្ញុំ ខ្ញុំបានប្រើល្បិចកល និងការបោកបញ្ឆោត ខ្ញុំមិនដែលគិតដល់កិច្ចការនៃដំណាក់ព្រះជាម្ចាស់ ឬវិធីបំពេញភារកិច្ចខ្ញុំឱ្យល្អទេ។ ខ្ញុំគ្មានភាពជាមនុស្សទាល់តែសោះ! ខ្ញុំពិតជាអាត្មានិយម គួរឱ្យស្អប់ ហើយមានអត្តចរិតថោកទាបមែន។ ពេលដែលខ្ញុំឆ្លុះបញ្ចាំងលើរឿងទាំងនេះ ខ្ញុំមានអារម្មណ៍សោកស្ដាយ និងខុសឆ្គងយ៉ាងខ្លាំង។

បន្ទាប់មក ខ្ញុំបានអានក្នុងព្រះបន្ទូលព្រះជាម្ចាស់ «បើមើលពីខាងក្រៅ មនុស្សមួយចំនួនហាក់ដូចជាមិនមានបញ្ហាធ្ងន់ធ្ងរទេ ក្នុងពេលដែលពួកគេបំពេញភារកិច្ចរបស់ខ្លួន។ ពួកគេមិនធ្វើអ្វីដែលអាក្រក់ដោយចំហឡើយ។ ពួកគេមិនបណ្តាលឱ្យមានការបង្អាក់ ឬរំខាន ឬដើរតាមមាគ៌ារបស់អ្នកប្រឆាំងព្រះជាម្ចាស់ឡើយ។ ក្នុងការអនុវត្តកាតព្វកិច្ចរបស់ពួកគេ ពួកគេមិនមានកំហុសធំដុំ ឬបញ្ហានៃគោលការណ៍ណាមួយកើតឡើងនៅឡើយទេ ក្នុងរយៈពេលពីរបីឆ្នាំដ៏ខ្លី ពួកគេត្រូវបានលាតត្រដាងដោយមិនដឹងខ្លួន ថាមិនទទួលយកសេចក្ដីពិតទាល់តែសោះ ថាជាម្នាក់ក្នុងចំណោះអ្នកមិនជឿ។ ហេតុអ្វីក៏ដូច្នេះ? អ្នកដទៃមិនអាចមើលឃើញពីបញ្ហាទេ តែព្រះជាម្ចាស់ពិនិត្យក្រអៅដួងចិត្តរបស់គេ ហើយទ្រង់ទតមើលឃើញបញ្ហា។ ពួកគេតែងតែធ្វេសប្រហែស និងមិនប្រែចិត្តអំពីវា។ ខណៈដែលពេលវេលាចេះតែកន្លងទៅ ជាធម្មជាតិ ពួកគេត្រូវបានលាតត្រដាង។ តើការនៅតែមិនប្រែចិត្តមានន័យយ៉ាងណា? វាមានន័យថា ទោះបីជាពួកគេបានបំពេញភារកិច្ចរបស់ខ្លួនកន្លងមកក៏ដោយ ក៏ពួកគេតែងតែមានអាកប្បកិរិយាខុសឆ្គងដែរ ជាអាកប្បកិរិយាធ្វេសប្រហែស និងធ្វើឱ្យតែបង្រ្គប់កិច្ច ឥរិយាបថធម្មតា ហើយពួកគេមិនដែលមានមនសិការ និងកាន់តែមិនមានភក្ដីភាព។ ពួកគេប្រហែលជាប្រឹងប្រែងបន្ដិចបន្ដួច ប៉ុន្តែពួកគេគ្រាន់តែធ្វើទាំងគ្មានអារម្មណ៍ប៉ុណ្ណោះ។ ពួកគេមិនផ្តល់ឱ្យនូវអ្វីទាំងអស់របស់ពួកគេនោះទេ ហើយអំពើរំលងរបស់ពួកគេគឺគ្មានទីបញ្ចប់ឡើយ។ តាមទស្សនៈរបស់ព្រះជាម្ចាស់ ពួកគេមិនដែលប្រែចិត្តឡើយ។ ពួកគេតែងតែធ្វេសប្រហែសជានិច្ច ហើយគ្មានការផ្លាស់ប្ដូរណាមួយនៅក្នុងពួកគេឡើយ។ ដែលនោះមានន័យថា ពួកគេមិនលះបង់អំពើអាក្រក់នៅក្នុងដៃរបស់ពួកគេ ហើយប្រែចិត្តជឿលើទ្រង់ឡើយ។ ព្រះជាម្ចាស់មិនទតឃើញឥរិយាបថនៃការប្រែចិត្តនៅក្នុងពួកគេទេ ហើយទ្រង់ក៏មិនទតឃើញភាពផ្ទុយគ្នានៅក្នុងឥរិយាបថរបស់ពួកគេដែរ។ ពួកគេប្រកាន់ខ្ជាប់ខ្ជួនទៅនឹងភារកិច្ចរបស់ពួកគេ និងបញ្ជាបេសកកម្មរបស់ព្រះជាម្ចាស់ដោយឥរិយាបថ និងវិធីសាស្ត្របែបនេះ។ ជាទូទៅ គ្មានការផ្លាស់ប្តូរនូវនិស្ស័យរឹងរូស មិនអធ្យាស្រ័យនោះឡើយ ហើយអ្វីដែលលើសពីនេះទៅទៀតនោះ គឺពួកគេមិនដែលមានអារម្មណ៍ថាជំពាក់ព្រះជាម្ចាស់ឡើយ ពួកគេមិនដែលមានអារម្មណ៍ថាការធ្វេសប្រហែស និងការធ្វើកិច្ចការដើម្បីតែបង្រ្គប់កិច្ចរបស់ពួកគេ គឺជាអំពើរំលងដែលជាអំពើអាក្រក់នោះទេ។ ក្នុងចិត្តគេ មិនមានការជំពាក់ គ្មានកំហុស គ្មានការស្តីបន្ទោសខ្លួនឯង ហើយសឹងតែមិនមានការចោទប្រកាន់ខ្លួនឯងឡើយ។ ហើយនៅពេលដែលពេលវេលាកន្លងផុតទៅ ព្រះជាម្ចាស់ទតឃើញថាមនុស្សនេះមិនអាចកែឡើងបានទេ។ មិនថាអ្វីដែលព្រះជាម្ចាស់មានព្រះបន្ទូល ហើយមិនថាពួកគេឮនូវការថ្លែងព្រះបន្ទូលប៉ុន្មានដង មិនថាពួកយល់នូវសេចក្ដីពិតបានប៉ុណ្ណាក៏ដោយ ក៏ដួងចិត្តរបស់ពួកគេមិនរង្គោះរង្គើទេ ហើយអាកប្បកិរិយារបស់ពួកគេក៏មិនមានការផ្លាស់ប្តូរ ឬផ្លាស់ប្តូរការគិតនោះឡើយ។ ព្រះជាម្ចាស់មានព្រះបន្ទូលថា៖ 'គ្មានសង្ឃឹមសម្រាប់មនុស្សនេះទេ។ គ្មានអ្វីដែលអញបានមានបន្ទូល ធ្វើឱ្យប៉ះដួងចិត្តពួកគេទេ ហើយគ្មានអ្វីដែលអញមានបន្ទូលធ្វើឱ្យពួកគេផ្លាស់ប្ដូរការគិតវិញនោះទេ។ មិនមានមធ្យោបាយណាផ្លាស់ប្តូរពួកគេទេ។ មនុស្សនេះមិនសមនឹងបំពេញភារកិច្ចរបស់ពួកគេទេ ហើយពួកគេក៏មិនសមនឹងបម្រើនៅក្នុងដំណាក់របស់ខ្ញុំដែរ'។ ហេតុអ្វីបានជាព្រះជាម្ចាស់មានព្រះបន្ទូលដូច្នេះ? ពីព្រោះនៅពេលពួកគេបំពេញភារកិច្ច និងធ្វើកិច្ចការ មិនថាពួកគេមានការអត់ធន់ និងមានភាពអត់ធ្មត់ដល់កម្រិតណានោះទេ វាមិនមានប្រសិទ្ធិភាព និងមិនអាចធ្វើឱ្យពួកគេផ្លាស់ប្តូរបានឡើយ។ វាមិនអាចធ្វើឱ្យពួកគេបំពេញភារកិច្ចរបស់ពួកគេបានល្អទេ វាមិនអាចអនុញ្ញាតឱ្យពួកគេដើរលើមាគ៌ានៃការស្វែងរកសេចក្ដីពិតបានទេ។ មនុស្សនេះគឺកែមិនឡើងទេ។ នៅពេលដែលព្រះជាម្ចាស់កំណត់ថាមនុស្សម្នាក់មិនអាចកែឡើងទេ តើព្រះជាម្ចាស់នៅតែគ្រប់គ្រងយ៉ាងតឹងរ៉ឹងចំពោះមនុស្សម្នាក់នេះទៀតឬទេ? ទ្រង់មិនធ្វើទេ។ ព្រះជាម្ចាស់នឹងអនុញ្ញាតឱ្យពួកគេទៅ» («វិធីដោះស្រាយបញ្ហាចំពោះការមិនយកចិត្តទុកដាក់ និងការធ្វើដើម្បីតែបង្រ្គប់កិច្ច នៅពេលអនុវត្តភារកិច្ចរបស់អ្នក» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «របៀបដែលអ្នកគោរពចំពោះបញ្ជាបេសកកម្មរបស់ព្រះជាម្ចាស់ មានសារៈសំខាន់ខ្លាំងណាស់! ប្រសិនបើអ្នកមិនអាចបំពេញនូវអ្វីដែលព្រះជាម្ចាស់បានផ្ទុកផ្តាក់នឹងអ្នកទេ នោះអ្នកមិនស័ក្តិសមនឹងរស់នៅក្នុងព្រះវត្តមានទ្រង់ទេ ហើយគួរតែទទួលទោស។ នេះត្រូវបានតែងតាំងឡើងដោយសា្ថនសួគ៌ ហើយទទួលស្គាល់ដោយផែនដី ដែលមនុស្សត្រូវបំពេញនូវគ្រប់បញ្ជាបេសកកម្មដែលព្រះជាម្ចាស់ផ្ទុកផ្ដាក់នឹងពួកគេឱ្យនេះ ហើយនេះគឺជាទំនួលខុសត្រូវដ៏ធំរបស់ពួកគេ និងមានសារៈខាន់ដូចជាជីវិតរបស់ពួកគេដែរ។ ប្រសិនបើអ្នកមិនបានទទួលយកបញ្ជាបេសកកម្មនេះឱ្យបានម៉ឺងមាត់ទេនោះ គឺអ្នកកំពុងតែក្បត់នឹងព្រះអង្គ ក្នុងរបៀបដ៏គួរឱ្យសង្វេគហើយ។ នៅក្នុងការនេះ អ្នកនឹងសោកស្តាយជាងយូដាទៅទៀត ហើយសមនឹងទទួលបណ្តាសា» («របៀបស្គាល់ពីធម្មជាតិរបស់មនុស្ស» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំបានអានព្រះបន្ទូលព្រះម្ដងហើយម្ដងទៀត។ ខ្ញុំដឹងថា កាលពីអតីតកាល ទោះបីមើលពីក្រៅហាក់ដូចជាបំពេញភារកិច្ចក៏ដោយ តែក្នុងចិត្ត ខ្ញុំកំពុងក្បត់ព្រះជាម្ចាស់។ ក្នុងភារកិច្ចខ្ញុំ ខ្ញុំគ្រាន់តែគិតដល់ផលប្រយោជន៍ខាងសាច់ឈាម និងគេចវេះពីការរងទុក្ខប៉ុណ្ណោះ ហើយខ្ញុំវៀចវេរដោយល្បិចកល និងឧបាយកល។ សូម្បីនៅពេលខ្ញុំអាចធ្វើកិច្ចការបានល្អជាងក៏ដោយ ក៏ខ្ញុំមិនធ្វើដែរ ពីព្រោះខ្ញុំមានអារម្មណ៍ថា ទោះបីជាធ្វើមិនបានល្អខ្លាំង យ៉ាងហោចណាស់ក៏វាបានសម្រេចរួចរាល់ដែរ ហើយនោះវាគ្រប់គ្រាន់ហើយ។ ខ្ញុំមិនដែលយកបញ្ហាខ្លួនឯង មកគិតគូរយ៉ាងយកចិត្តទុកដាក់ទេ ហើយខ្ញុំមិនដែលឆ្លុះបញ្ចាំង ឬព្យាយាមយល់ខ្លួនឯងឡើយ។ ក្រោយមក អ្នកដឹកនាំខ្ញុំបានបើកសម្ដែង និងព្រមានខ្ញុំ ដែលនោះគឺជាព្រះជាម្ចាស់ដែលប្រទានឱកាសឱ្យខ្ញុំប្រែចិត្ត ប៉ុន្តែខ្ញុំមិនមានអារម្មណ៍ប្រែចិត្តបន្តិចឡើយ នៅតែគិតពីផលប្រយោជន៍ខាងសាច់ឈាមរបស់ខ្ញុំ។ ពេលខ្ញុំគិតដល់កិច្ចការខ្ញុំដែលតម្រូវឱ្យមានការប្រឹងប្រែង និងការលះបង់ នោះខ្ញុំមិនចង់បានភារកិច្ចនោះតទៅទៀតទេ។ ម៉េចបានជាខ្ញុំស្ពឹក និងរឹងរូសទៅវិញ? ព្រះជាម្ចាស់បានប្រទានឱកាសដល់ខ្ញុំម្ដងហើយម្ដងទៀត ដើម្បីប្រែចិត្ត និងផ្លាស់ប្ដូរ ដែលជាសេចក្ដីមេត្តាករុណារបស់ព្រះជាម្ចាស់សម្រាប់ខ្ញុំ ប៉ុន្តែខ្ញុំ គ្រាន់តែគិតពីផលប្រយោជន៍ខាងសាច់ឈាមប៉ុណ្ណោះ មិនស្វែងរកសេចក្ដីពិត ឬឆ្លុះបញ្ចាំងខ្លួនឯងឡើយ ហើយបន្តប្រឆាំងព្រះជាម្ចាស់យ៉ាងរឹងរូស។ ខ្ញុំបះបោរណាស់! ភារកិច្ចខ្ញុំ ជាបញ្ជាបេសកកម្ម និងទំនួលខុសត្រូវ ដែលព្រះជាម្ចាស់ប្រទានដល់ខ្ញុំ ហើយខ្ញុំគួរតែប្រឹងប្រែងឱ្យអស់លទ្ធភាពដើម្បីបំពេញវា។ ប៉ុន្តែខ្ញុំមិនត្រឹមតែមិនអាចបំពេញភារកិច្ចខ្ញុំបានល្អប៉ុណ្ណោះទេ ខ្ញុំថែមទាំងបានវៀចវេរ ដើម្បីបោកបញ្ឆោតព្រះជាម្ចាស់ ហើយថែមទាំងបដិសេធភារកិច្ចខ្ញុំទៀតផង។ តើនេះ មិនមែនជាការក្បត់ព្រះជាម្ចាស់ទេឬ? និស្ស័យសុចរិតរបស់ព្រះជាម្ចាស់ មិនអត់ឱនចំពោះការប្រមាថឡើយ ហើយព្រះជាម្ចាស់ស្អប់គ្រប់យ៉ាងដែលខ្ញុំបានធ្វើ។ ការបណ្ដេញខ្ញុំចេញ បានបង្ហាញសេចក្ដីសុចរិតរបស់ព្រះជាម្ចាស់។ ពេលខ្ញុំដឹងពីរឿងនេះ ខ្ញុំមានអារម្មណ៍ភ័យខ្លាចបន្តិចដែរ។ ខ្ញុំក៏មានអារម្មណ៍ភ្ញាក់រលឹកដែរ ដែលធ្វើរឿងឱ្យព្រះជាម្ចាស់ព្រួយព្រះទ័យ។ ខ្ញុំមិនអាចវៀចវេរដូចនេះតទៅទៀតទេ។ ខ្ញុំត្រូវតែប្រែចិត្ត និងផ្លាស់ប្ដូរ។

បន្ទាប់មក ខ្ញុំបានផ្សព្វផ្សាយដំណឹងល្អជាមួយបងប្អូនប្រុសស្រីខ្ញុំ។ ពីព្រោះខ្ញុំមិនដឹងពីគោលការណ៍ និងមិនពូកែខាងនិយាយជាមួយមនុស្សឡើយ មានអារម្មណ៍ថា ភារកិច្ចលំបាកណាស់ ហើយខ្ញុំមិនចង់ធ្វើកិច្ចការលំបាក ឬលះបង់ម្ដងទៀតទេ។ ប៉ុន្តែខ្ញុំបានគិតដល់អាកប្បកិរិយាខ្ញុំពីមុនចំពោះភារកិច្ច ហើយខ្ញុំដឹងថា ការមានសមត្ថភាពផ្សព្វផ្សាយដំណឹងល្អ ជាសេចក្ដីមេត្តាករុណាដ៏ធំរបស់ព្រះជាម្ចាស់ចំពោះខ្ញុំ។ ខ្ញុំមិនគួររត់គេចទេ នៅពេលខ្ញុំជួបប្រទះបញ្ហាដូចពីមុន។ ពេលដែលខ្ញុំដឹងដូច្នោះ ខ្ញុំមានអារម្មណ៍វិជ្ជមានបន្តិច។

ក្រោយមក ខ្ញុំក៏បានឆ្លុះបញ្ចាំងខ្លួនឯង ហើយឆ្ងល់ពីមូលហេតុដែលខ្ញុំចង់រួញរា ពេលដែលភារកិច្ចខ្ញុំមានបញ្ហា។ តើធម្មជាតិអ្វីដែលគ្រប់គ្រងខ្ញុំ ពេលដែលរឿងនោះបានកើតឡើង? បន្ទាប់មក ខ្ញុំបានមើលវីដេអូ ដែលអានព្រះបន្ទូលព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ថ្ងៃនេះ អ្នកមិនជឿលើពាក្យដែលខ្ញុំមានបន្ទូលឡើយ ហើយអ្នកមិនយកចិត្តទុកដាក់លើពាក្យទាំងនោះទេ ប៉ុន្តែ នៅពេលដែលថ្ងៃកំណត់ដែលកិច្ចការនេះត្រូវផ្សព្វផ្សាយ ហើយអ្នកមើលឃើញរូបភាពធំនៃកិច្ចការនេះ នោះអ្នកនឹងស្ដាយក្រោយ ហើយនៅពេលនោះ អ្នកនឹងត្រូវស្រឡាំងកាំងមិនខាន។ វាមាននូវព្រះពរ ប៉ុន្តែ អ្នកមិនចេះរីករាយនឹងវាឡើយ ហើយវាមាននូវសេចក្តីពិត ប៉ុន្តែ អ្នកក៏មិនបន្តស្វែងរកវាដែរ។ តើអ្នកមិននាំការមើលងាយដាក់ខ្លួនទេឬអី? នៅថ្ងៃនេះ ទោះបីជាជំហានបន្ទាប់នៃកិច្ចការរបស់ព្រះជាម្ចាស់មិនទាន់ចាប់ផ្ដើមក៏ដោយ ក៏វាមិនទាន់មានអ្វីបន្ថែមពីលើការទាមទារដែលទ្រង់សព្វព្រះហឫទ័យចង់បានពីអ្នក និងអ្វីដែលទ្រង់សុំឲ្យអ្នករស់នៅតាមនោះឡើយ។ មានកិច្ចការ និងសេចក្តីពិតជាច្រើន តើការទាំងនេះមិនសក្ដិសមនឹងឲ្យអ្នកដឹងទេឬអី? តើការវាយផ្ចាល និងការជំនុំជម្រះរបស់ព្រះជាម្ចាស់គ្មានសមត្ថភាពដាស់វិញ្ញាណរបស់អ្នកឲ្យភ្ញាក់ទេឬ? តើការវាយផ្ចាល និងការជំនុំជម្រះរបស់ព្រះជាម្ចាស់គ្មានសមត្ថភាពធ្វើឲ្យអ្នកស្អប់ខ្លួនអ្នកទេឬ? តើអ្នកស្កប់ចិត្តក្នុងការរស់នៅក្រោមឥទ្ធិពលរបស់សាតាំង ស្កប់ចិត្តជាមួយសេចក្តីសុខសាន្ត និងអំណរ ព្រមទាំងភាពសុខស្រួលខាងសាច់ឈាមតែបន្ដិចបន្ដួចនេះឬ? តើអ្នកមិនមែនជាមនុស្សថោកទាបបំផុតទេឬអី? គ្មាននរណាម្នាក់ដែលល្ងីល្ងើជាងមនុស្សដែលបានឃើញសេចក្តីសង្រ្គោះហើយ ប៉ុន្តែ បែរជាមិនបន្តស្វែងរកឲ្យបានសេចក្តីសង្រ្គោះនោះឡើយ។ ពួកគេទាំងនេះជាមនុស្សដែលស្រេកឃ្លានខាងសាច់ឈាម ហើយរីករាយជាមួយអារក្សសាតាំង។ អ្នកសង្ឃឹមថា សេចក្តីជំនឿរបស់អ្នកលើព្រះជាម្ចាស់នឹងមិននាំឲ្យមានបញ្ហាប្រឈម ទុក្ខវេទនា ឬទុក្ខលំបាកសូម្បីតែបន្ដិចនោះឡើយ។ អ្នកតែងតែបន្តស្វែងរកអ្វីៗដែលគ្មានតម្លៃ ហើយអ្នកផ្សារភ្ជាប់អ្វីដែលគ្មានតម្លៃទៅនឹងជីវិត ជាជាងយកគំនិតផ្ដេសផ្ដាសរបស់អ្នកមកដាក់នៅមុខសេចក្តីពិត។ អ្នកគ្មានតម្លៃសោះឡើយ! អ្នករស់នៅដូចជាសត្វជ្រូក។ តើវាមានភាពខុសគ្នាអ្វីទៅ រវាងអ្នក និងសត្វជ្រូក ឬក៏សត្វឆ្កែនោះ? តើមនុស្សដែលមិនបន្តស្វែងរកសេចក្តីពិត ហើយបែរជាស្រឡាញ់សាច់ឈាម មិនមែនជាសត្វតិរច្ចានទេឬអី? តើមនុស្សស្លាប់ដែលគ្មានវិញ្ញាណទាំងនោះ មិនមែនជាខ្មោចឆៅទេឬអី? តើមានព្រះបន្ទូលចំនួនប៉ុន្មានហើយដែលអ្នករាល់គ្នាបានស្ដាប់ឮ? តើមានកិច្ចការបន្ដិចបន្ដួចប៉ុណ្ណោះដែលត្រូវបានធ្វើនៅក្នុងចំណោមអ្នករាល់គ្នាឬ? តើខ្ញុំបានប្រទានព្រះបន្ទូលចំនួនប៉ុន្មានហើយនៅក្នុងចំណោមអ្នករាល់គ្នា? ដូច្នេះ ហេតុអ្វីបានជាអ្នកនៅមិនទាន់បានទទួលទៀត? តើអ្នកត្រូវរអ៊ូរទាំអំពីអ្វីខ្លះទៀត? តើអ្នកមិនទទួលបានអ្វីសោះនេះ មិនមែនដោយសារតែអ្នកងប់ងល់នឹងសាច់ឈាមពេកទេឬអី? តើវាមិនមែនដោយសារតែគំនិតរបស់អ្នកផ្ដេសផ្ដាសពេកទេឬអី? តើវាមិនមែនដោយសារតែអ្នកជាមនុស្សល្ងង់ខ្លៅពេកទេឬអី? ប្រសិនបើអ្នកគ្មានសមត្ថភាពទទួលបានព្រះពរទាំងនេះ តើអ្នកអាចស្ដីបន្ទោសព្រះជាម្ចាស់ថា ទ្រង់មិនបានសង្រ្គោះអ្នកកើតឬ? អ្វីដែលអ្នកបន្តស្វែងរក ក្រោយពេលដែលជឿលើព្រះជាម្ចាស់ហើយ គឺចង់បានសេចក្តីសុខ ចង់ឲ្យកូនៗគ្មានជំងឺឈឺថ្កាត់ ចង់ឲ្យស្វាមីមានការងារល្អធ្វើ ចង់ឲ្យកូនប្រុសរកបានប្រពន្ធដ៏ល្អ ចង់ឲ្យកូនស្រីរកបានស្វាមីដ៏ត្រឹមត្រូវ ចង់ឲ្យគោ និងសេះរបស់អ្នកភ្ជួររាស់ដីឲ្យបានល្អស្អាត និងចង់បានអាកាសធាតុល្អពេញមួយឆ្នាំសម្រាប់ផលដំណាំរបស់អ្នក។ នេះជាអ្វីដែលអ្នកស្វែងរក។ ការស្វែងរករបស់អ្នក គឺគ្រាន់តែចង់រស់នៅក្នុងភាពសុខស្រួល ចង់កុំឲ្យមានគ្រោះថ្នាក់ណាមួយកើតឡើងទៅលើក្រុមគ្រួសាររបស់អ្នក ចង់ឲ្យខ្យល់បរិសុទ្ធបក់កាត់មុខអ្នក ចង់ឲ្យមុខរបស់អ្នកមិនប៉ះនឹងធូលីដី ចង់ឲ្យផលដំណាំក្រុមគ្រួសាររបស់អ្នក មិនត្រូវបានលិចលង់ដោយទឹកជំនន់ ចង់ឲ្យខ្លួនអ្នករួចផុតពីគ្រោះមហន្តរាយផ្សេងៗ ចង់រស់នៅក្នុងការឱបក្រសោបរបស់ព្រះជាម្ចាស់ និងចង់រស់នៅក្នុងទ្រនំដ៏សុខស្រួល។ មនុស្សកំសាក ដែលតែងតែស្វែងរកខាងសាច់ឈាម ដូចជារូបអ្នក តើអ្នកមានដួងចិត្ត និងមានវិញ្ញាណដែរឬទេ? តើអ្នកមិនមែនជាសត្វតិរច្ឆានទេឬអី? ខ្ញុំប្រទានឲ្យអ្នកនូវផ្លូវដ៏ពិត ដោយគ្មានសុំការតបស្នងអ្វីឡើយ ប៉ុន្តែ អ្នកមិនចង់ស្វែងរកទៀត។ តើអ្នកជាម្នាក់នៅក្នុងចំណោមមនុស្សដែលជឿលើព្រះជាម្ចាស់ឬ? ខ្ញុំប្រទានជីវិតមនុស្សដ៏ពិតដល់អ្នក ប៉ុន្តែ អ្នកមិនចង់ស្វែងរកទេ។ តើអ្នកមានអ្វីខុសពីសត្វជ្រូក ឬសត្វឆ្កែទៅ? សត្វជ្រូកមិនស្វែងរកជីវិតរបស់មនុស្សឡើយ វាមិនស្វែងរកការលាងជម្រះទេ ហើយវាក៏មិនយល់អំពីអ្វីទៅជាជីវិតដែរ។ រាល់ថ្ងៃ ក្រោយពេលដែលវាស៊ីឆ្អែតហើយ វាគ្រាន់តែដេកប៉ុណ្ណោះ។ ខ្ញុំបានប្រទានឲ្យអ្នកនូវផ្លូវដ៏ពិត ប៉ុន្តែ អ្នកមិនទទួលបានវាឡើយ៖ អ្នកមិនទទួលបានអ្វីសោះតែម្ដង។ តើអ្នកនឹងបន្តរស់នៅក្នុងជីវិតបែបនេះ ដែលជាជីវិតដូចសត្វជ្រូកទៀតឬ? តើមនុស្សដែលរស់នៅបែបនេះមានតម្លៃអ្វីទៅ? ជីវិតរបស់អ្នកពិតជាគួរឲ្យមើលងាយ និងថោកទាបពេកហើយ អ្នករស់នៅក្នុងចំណោមភាពស្មោកគ្រោក និងអំពើប្រាសចាកសីលធម៌ ហើយអ្នកមិនបន្តស្វែងរកគោលដៅណាមួយឡើយ។ តើជីវិតរបស់អ្នកមិនមែនថោកទាបបំផុតទេឬអី? តើអ្នកមានថ្លើមប្រមាត់អ្វីទៅសម្លឹងមើលព្រះជាម្ចាស់? ប្រសិនបើអ្នកបន្តមានបទពិសោធន៍បែបនេះ តើអ្នកនឹងមិនទទួលបានអ្វីសោះទេឬ? ផ្លូវដ៏ពិតត្រូវបានប្រទានដល់អ្នករួចហើយ ប៉ុន្តែ ចុងបញ្ចប់ អ្នកអាចទទួលបានផ្លូវនោះឬក៏អត់ គឺអាស្រ័យលើការស្វែងរករបស់អ្នកហើយ» («បទពិសោធន៍របស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៅក្នុងសៀវភៅ ព្រះបន្ទូលលេចមកជាសាច់ឈាម)។ សំណួរនីមួយៗរបស់ព្រះជាម្ចាស់ បានចាក់ដោតចិត្តខ្ញុំ ហាក់ដូចជាព្រះជាម្ចាស់កំពុងតែសួរខ្ញុំផ្ទាល់មុខអ៊ីចឹង ហើយខ្ញុំមានអារម្មណ៍ថា ខ្ញុំជំពាក់ព្រះជាម្ចាស់ច្រើនពេកហើយ។ ខ្ញុំបានគិតអំពីរបៀបដែលព្រះជាម្ចាស់យកកំណើតជាមនុស្សបានសម្ដែងចេញសេចក្ដីពិតជាច្រើន ដើម្បីស្រោចស្រព និងផ្គត់ផ្គង់យើង ដើម្បីឱ្យយើងអាចទទួលបានសេចក្ដីពិត កម្ចាត់និស្ស័យពុករលួយរបស់យើង និងមានឱកាសត្រូវបានសង្រ្គោះ។ នេះជាព្រះពរដ៏ធំបំផុតរបស់ព្រះជាម្ចាស់សម្រាប់មនុស្សជាតិ។ មនុស្សឆ្លាតពិតប្រាកដនឹងស្រឡាញ់ឱកាសដែលកិច្ចការរបស់ព្រះជាម្ចាស់បានប្រទាន ហើយប្រើប្រាស់ពេលវេលាពួកគេ ដើម្បីតាមរកសេចក្ដីពិត បំពេញភារកិច្ចរបស់ភាវៈដែលត្រូវបានបង្កើត តាមរកការផ្លាស់ប្ដូរក្នុងនិស្ស័យជីវិតពួកគេ អំឡុងពេលបំពេញភារកិច្ច ហើយទីបញ្ចប់ យល់សេចក្ដីពិត និងត្រូវបានព្រះជាម្ចាស់សង្គ្រោះយ៉ាងពេញលេញ។ ប៉ុន្តែមនុស្សងងឹតងងល់ និងល្ងង់ខ្លៅ ចង់បានភាពរីករាយខាងសាច់ឈាម និងយកតែរួចខ្លួន ហើយពួកគេមិនប្រឹងប្រែងតាមរកសេចក្ដីពិតឡើយ។ ពួកគេប្រើប្រាស់អារម្មណ៍ និងប្រឹងប្រែងតិចតួចក្នុងភារកិច្ចខ្លួន ហើយមិនថាពួកគេជឿយូរប៉ុនណាឡើយ ពួកគេមិនដែលយល់សេចក្ដីពិត មិនសម្រេចបានការផ្លាស់ប្ដូរក្នុងនិស្ស័យជីវិតពួកគេឡើយ ហើយទីបំផុត ត្រូវបានព្រះជាម្ចាស់លុបបំបាត់។ ខ្ញុំបានគិតពីខ្លួនឯង។ តើខ្ញុំពិតជាបុគ្គលល្ងង់ខ្លៅប្រភេទនេះឬទេ? ទស្សនៈវិជ្ជារបស់សាតាំង ដូចជា «ចូររស់នៅក្នុងជីវិតដែលស្វ័យប្រវត្តិ» និង «ភាពខ្ជិលច្រអូសមានពររបស់វា» គឺជាគោលការណ៍ដែលខ្ញុំរស់នៅតាម។ រាល់ថ្ងៃ ខ្ញុំរស់នៅដើម្បីស្ថានភាពដដែល ធ្វើការឱ្យតែផុតពីដៃ និងស្វែងរកភាពស្រណុកខាងសាច់ឈាម។ ខ្ញុំបានជឿព្រះជាម្ចាស់អស់ជាច្រើនឆ្នាំ ដោយមិនតាមរកសេចក្ដីពិត ឬផ្ដោតលើការផ្លាស់ប្ដូរនិស្ស័យ និងថា ភារកិច្ចខ្ញុំស្របនឹងបំណងព្រះហឫទ័យរបស់ព្រះជាម្ចាស់ឬអត់ឡើយ។ ភាពរីករាយខាងសាច់ឈាមរបស់ខ្ញុំ សំខាន់ជាងបំណងព្រះហឫទ័យព្រះជាម្ចាស់ ដូច្នេះ គ្រប់ពេលដែលភារកិច្ចខ្ញុំតម្រូវឱ្យខ្ញុំរងទុក្ខ ឬលះបង់ នោះខ្ញុំវៀចវេរ ហើយប្រើល្បិចកល និងបោកបញ្ឆោត ដែលបណ្ដាលឱ្យភារកិច្ចខ្ញុំមិនទទួលបានលទ្ធផល ព្រមទាំងពន្យារកិច្ចការនៃដំណាក់ព្រះជាម្ចាស់។ ហើយសូម្បីតែដូចនោះក៏ដោយ ក៏ខ្ញុំគ្មានអារម្មណ៍សោកស្ដាយ ឬខុសឆ្គងឡើយ។ ការចង់បានភាពស្រណុកចិត្ត ធ្វើឱ្យខ្ញុំអន់ថយ មិនរីកចម្រើន និងឥតចេះគិតក្រែង។ តើខ្ញុំគ្រាន់តែខ្ជះខ្ជាយជីវិតខ្ញុំមែនទេ? តើខ្ញុំខុសពីសត្វតិរច្ឆានបែបណាទៅ? ខ្ញុំគ្រាន់តែអាចស្ដីបន្ទោសខ្លួនឯង ចំពោះការបាត់បង់ភារកិច្ច។ ខ្ញុំខ្ជិលពេកហើយ ខ្ញុំឡិកឡក់ដោយអត្តចរិតខ្លួនឯង ហើយខ្ញុំមិនសមទទួលបានការទុកចិត្តពីនរណាឡើយ ដែលធ្វើឱ្យបងប្អូនប្រុសស្រីខ្ញុំស្អប់ខ្ពើម ហើយធ្វើឱ្យព្រះជាម្ចាស់ស្អប់ខ្ញុំ។ កាលពីអតីតកាល ខ្ញុំមានអារម្មណ៍ថា ភារកិច្ចដែលមានតម្រូវការខ្ពស់ និងមានកិច្ចការច្រើន គឺស្មើនឹងការរងទុក្ខ។ ប៉ុន្តែការនេះ មិនធ្វើឱ្យភារកិច្ចខ្ញុំរងទុក្ខទាល់តែសោះ។ ពិតណាស់ ធម្មជាតិខ្ញុំខ្ជិលច្រអូស និងអាត្មានិយមខ្លាំងណាស់ ហើយខ្ញុំខ្វល់ខ្វាយណាស់នឹងសាច់ឈាម។ ទោះបីជាយើងត្រូវរងទុក្ខ និងត្រូវលះបង់ ពេលការលំបាកកើតឡើងក្នុងភារកិច្ចយើងក៏ដោយ ក៏ទាំងនេះ ជាគ្រប់យ៉ាងដែលយើងអាចអត់ទ្រាំបាន ដ្បិតព្រះជាម្ចាស់មិនដែលប្រទានបន្ទុកដែលមិនអាចអត់ទ្រាំបាន ដល់យើងឡើយ។ ហើយព្រះជាម្ចាស់បានប្រើប្រាស់ការលំបាកទាំងនេះ ដើម្បីបង្ហាញនិស្ស័យពុករលួយ និងភាពខ្វះខាតរបស់ខ្ញុំ ដើម្បីឱ្យខ្ញុំអាចស្គាល់ខ្លួនឯង ស្វែងរកសេចក្ដីពិតដើម្បីដោះស្រាយបញ្ហា និងផ្លាស់ប្ដូរនិស្ស័យជីវិតរបស់ខ្ញុំ។ ស្របពេលជាមួយគ្នានោះ ព្រះជាម្ចាស់សង្ឃឹមថា ខ្ញុំអាចរៀនពឹងផ្អែកទ្រង់ ពេលប្រឈមនឹងការលំបាកទាំងនេះ និងមានសេចក្ដីជំនឿស្មោះត្រង់។ កាលពីមុន ខ្ញុំល្ងង់ខ្លៅ ងងឹតងងល់ និងមិនយល់ពីបំណងព្រះហឫទ័យព្រះ ខ្ញុំបាត់បង់ឱកាសជាច្រើនក្នុងការទទួលបានសេចក្ដីពិត និងប្រោសឱ្យគ្រប់លក្ខណ៍ដោយព្រះជាម្ចាស់ ហើយខ្ញុំបានអនុញ្ញាតឱ្យពេលវេលាដ៏អស្ចារ្យនេះរំលងផុតទៅឥតប្រយោជន៍។ ទោះបីជាខ្ញុំមានភាពស្រណុកខាងសាច់ឈាម និងមិនរងទុក្ខ ឬលះបង់ច្រើនក៏ដោយ ក៏ខ្ញុំមិនមានសេចក្ដីពិតណាមួយ ហើយនិស្ស័យពុករលួយរបស់ខ្ញុំមិនត្រូវបានដោះស្រាយឡើយ ខ្ញុំមិនធ្វើទង្វើល្អឡើយក្នុងភារកិច្ចខ្ញុំ ខ្ញុំពន្យារកិច្ចការក្នុងដំណាក់ព្រះជាម្ចាស់ ហើយខ្ញុំស្អប់ព្រះជាម្ចាស់។ បើខ្ញុំបន្តរស់នៅក្នុងឥរិយាបថវៀចវេរបែបនេះ នោះទីបញ្ចប់ ខ្ញុំនឹងបាត់បង់សេចក្ដីសង្គ្រោះរបស់ព្រះជាម្ចាស់ទាំងស្រុង។ នៅពេលនោះ ខ្ញុំមានអារម្មណ៍ឈឺចាប់ និងស្អប់ខ្លួនឯង ហើយខ្ញុំមិនចង់រស់នៅដូចសត្វតទៅទៀតទេ។

ថ្ងៃមួយ អំឡុងពេលថ្វាយបង្គំ ខ្ញុំបានអានអត្ថបទមួយទៀតនៃព្រះបន្ទូលព្រះជាម្ចាស់។ «ការស្វែងរកឲ្យបាននៅថ្ងៃនេះ គឺធ្វើឡើងទាំងស្រុងសម្រាប់ជាប្រយោជន៍ចំពោះការចាក់គ្រឹះសម្រាប់ការងារនៅថ្ងៃខាងមុខ ដូចនេះ ព្រះជាម្ចាស់អាចនឹងប្រើអ្នក ហើយអ្នកអាចធ្វើជាសក្ខីភាពសម្រាប់ព្រះអង្គ។ ប្រសិនបើអ្នកធ្វើឲ្យការនេះក្លាយជាគោលដៅនៃការស្វែងរករបស់អ្នក នោះអ្នកនឹងអាចទទួលបាននូវព្រះវត្ដមានរបស់ព្រះវិញ្ញាណបរិសុទ្ធ។ កាលណាអ្នកកំណត់គោលដៅនៃការស្វែងរករបស់អ្នកកាន់តែខ្ពស់ អ្នកអាចទទួលបានការប្រទានឲ្យបានគ្រប់លក្ខណ៍កាន់តែច្រើន។ កាលណាអ្នកស្វែងរកសេចក្ដីពិតកាន់តែច្រើន ព្រះវិញ្ញាណក៏ធ្វើការកាន់តែច្រើនដែរ។ កាលណាអ្នកចំណាយកម្លាំងលើការស្វែងរកនោះកាន់តែច្រើន នោះអ្នកនឹងទទួលបានកាន់តែច្រើន។ ព្រះវិញ្ញាណបរិសុទ្ធធ្វើឲ្យមនុស្សបានគ្រប់លក្ខណ៍ ផ្អែកទៅតាមសភាវៈខាងក្នុងរបស់គេ។ មនុស្សមួយចំនួនពោលថា ពួកគេមិនចង់ឲ្យព្រះជាម្ចាស់ប្រើប្រាស់ ឬឲ្យព្រះអង្គធ្វើឲ្យពួកគេបានគ្រប់លក្ខណ៍ទេ គឺពួកគេគ្រាន់តែចង់ឲ្យសាច់ឈាមរបស់ពួកគេនៅមានសុវត្ថិភាព និងមិនរងទុក្ខពីភាពអកុសលតែប៉ុណ្ណោះ។ មនុស្សមួយចំនួនទៀតមិនចង់ចូលទៅក្នុងនគរព្រះ ប៉ុន្ដែសុខចិត្ដធ្លាក់ចុះចូលក្នុងរណ្ដៅដែលគ្មានទីបញ្ចប់។ ចំពោះករណីនេះ ព្រះជាម្ចាស់នឹងសម្រេចបំណងរបស់អ្នក។ អ្វីៗក៏ដោយដែលអ្នកស្វែងរក ព្រះជាម្ចាស់នឹងធ្វើវាឲ្យកើតឡើង។ ដូចនេះ តើបច្ចុប្បន្ននេះអ្នកកំពុងស្វែងរកអ្វី? តើអ្នកកំពុងស្វែងរកការធ្វើឲ្យបានគ្រប់លក្ខណ៍មែនឬ? តើសកម្មភាព និងឥរិយាបថនាពេលបច្ចុប្បន្នរបស់អ្នក ធ្វើសម្រាប់នៃការដែលនាំឲ្យព្រះជាម្ចាស់ប្រទានឲ្យអ្នកបានគ្រប់លក្ខណ៍ និងឲ្យព្រះអង្គទទួលយកអ្នកមែនឬ? អ្នកត្រូវតែពិនិត្យមើលខ្លួនឯងក្នុងជីវិតប្រចាំថ្ងៃរបស់ខ្លួនជានិច្ច។ ប្រសិនបើអ្នកដាក់ចិត្ដរបស់អ្នកទាំងស្រុងចូលក្នុងការស្វែងរកគោលដៅមួយ នោះព្រះជាម្ចាស់នឹងធ្វើឲ្យអ្នកបានគ្រប់លក្ខណ៍យ៉ាងប្រាកដ។ នេះ ជាមាគ៌ារបស់ព្រះវិញ្ញាណបរិសុទ្ធ។ មាគ៌ាដែលព្រះវិញ្ញាណបរិសុទ្ធដឹកនាំមនុស្សគឺទទួលបានតាមរយៈមធ្យោបាយដែលគេស្វែងរក។ កាលណាអ្នកកាន់តែស្រេកឃ្លានចង់ឲ្យព្រះជាម្ចាស់ប្រទានឲ្យអ្នកបានគ្រប់លក្ខណ៍ និងទទួលយកអ្នក នោះព្រះវិញ្ញាណបរិសុទ្ធនឹងធ្វើការនៅក្នុងអ្នកកាន់តែខ្លាំង។ កាលណាអ្នកបរាជ័យមិនបានស្វែងរក ហើយកាលណាអ្នកកាន់តែមានភាពអវិជ្ជមាន ហើយកាន់តែថមថយ នោះអ្នកបានដកចេញឱកាសកាន់តែច្រើនសម្រាប់ព្រះវិញ្ញាណបរិសុទ្ធឲ្យធ្វើការ។ យូរៗទៅ នោះព្រះវិញ្ញាណនឹងបោះបង់អ្នកចោល។ តើអ្នកចង់ឲ្យព្រះជាម្ចាស់ប្រទានឲ្យអ្នកបានគ្រប់លក្ខណ៍ដែរឬទេ? តើអ្នកចង់ឱ្យខ្លួនត្រូវបានព្រះជាម្ចាស់ទទួលយកដែរឬទេ? តើអ្នកចង់ឲ្យព្រះជាម្ចាស់ប្រើប្រាស់អ្នកដែរឬទេ? អ្នករាល់គ្នាគួរតែស្វែងរកការធ្វើអ្វីៗសម្រាប់ជាប្រយោជន៍ឲ្យបានគ្រប់លក្ខណ៍ ឲ្យព្រះជាម្ចាស់ទទួលយក និងប្រើប្រាស់អ្នក ដើម្បីឲ្យសកលលោក និងអ្វីៗទាំងអស់អាចមើលឃើញសកម្មភាពរបស់ព្រះជាម្ចាស់ដែលបានបង្ហាញនៅក្នុងខ្លួនអ្នករាល់គ្នា។ អ្នករាល់គ្នាគឺជាម្ចាស់លើរបស់សព្វសារពើ ហើយនៅកណ្ដាលអ្វីៗទាំងអស់ផង អ្នកនឹងអនុញ្ញាតឲ្យព្រះជាម្ចាស់សព្វព្រះទ័យនឹងទីបន្ទាល់ និងសិរីរុងរឿងតាមរយៈអ្នករាល់គ្នា ដែលនេះជាតឹកតាងបង្ហាញថា អ្នករាល់គ្នាគឺជាអ្នកដែលមានពរលើសមនុស្សជំនាន់ណាៗទាំងអស់!» («មនុស្សដែលបានផ្លាស់ប្ដូរនិស្ស័យ គឺជាអ្នកដែលបានចូលទៅក្នុងភាពពិតនៃព្រះបន្ទូលរបស់ព្រះជាម្ចាស់» នៅក្នុងសៀវភៅ ព្រះបន្ទូលលេចមកជាសាច់ឈាម)។ «អ្នកត្រូវតែរងទុក្ខលំបាកដើម្បីសេចក្តីពិត អ្នកត្រូវតែថ្វាយខ្លួនអ្នកដល់សេចក្តីពិត អ្នកត្រូវតែស៊ូទ្រាំនឹងការប្រមាថមើលងាយដើម្បីសេចក្តីពិត ហើយដើម្បីទទួលបានសេចក្តីពិតកាន់តែច្រើន អ្នកត្រូវតែរងទុក្ខវេទនាកាន់តែច្រើនដែរ។ នេះជាអ្វីដែលអ្នកគួរធ្វើ។ អ្នកមិនត្រូវបោះចោលសេចក្តីពិតសម្រាប់តែប្រយោជន៍ដល់ជីវិតក្រុមគ្រួសារដ៏សុខស្រួលឡើយ ហើយអ្នកក៏មិនត្រូវបាត់បង់សេចក្តីថ្លៃថ្នូរ និងសុចរិតភាពនៃជីវិតរបស់អ្នកសម្រាប់តែប្រយោជន៍ដល់ភាពសប្បាយតែមួយភ្លែតនោះដែរ។ អ្នកគួរតែបន្តស្វែងរកអ្វីគ្រប់យ៉ាងដែលស្រស់ស្អាត និងល្អ ហើយអ្នកគួរតែបន្តស្វែងរកផ្លូវមួយនៅក្នុងជីវិតដែលកាន់តែមានអត្ថន័យ។ ប្រសិនបើអ្នករស់នៅក្នុងជីវិតដ៏ថោកទាបបែបនេះ ហើយមិនបន្តស្វែងរកកម្មវត្ថុណាមួយទេ តើអ្នកមិនខ្ជះខ្ជាយជីវិតរបស់អ្នកទេឬអី? តើអ្នកអាចទទួលបានអ្វីខ្លះទៅចេញពីជីវិតបែបនេះ? អ្នកគួរតែបោះបង់ចោលរាល់សេចក្តីសប្បាយទាំងឡាយខាងសាច់ឈាមសម្រាប់ជាប្រយោជន៍ដល់សេចក្តីពិត ហើយមិនគួរគ្រវាត់ចោលគ្រប់ទាំងសេចក្តីពិតដើម្បីសេចក្តីសប្បាយតែបន្ដិចនោះឡើយ។ មនុស្សបែបនេះគ្មានសុចរិតភាព ឬសេចក្តីថ្លៃថ្នូរឡើយ ហើយជីវិតរបស់គេក៏គ្មានអត្ថន័យអ្វីដែរ!» («បទពិសោធន៍របស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៅក្នុងសៀវភៅ ព្រះបន្ទូលលេចមកជាសាច់ឈាម)។ ខ្ញុំបានយល់ពីព្រះបន្ទូលព្រះជាម្ចាស់ថា៖ ដើម្បីទទួលបានសេចក្ដីពិតក្នុងភារកិច្ចយើង យើងត្រូវតែក្បត់សាច់ឈាម និងអនុវត្តសេចក្ដីពិត នោះ ទីបញ្ចប់ យើងនឹងត្រូវបានព្រះជាម្ចាស់ប្រោសឱ្យគ្រប់លក្ខណ៍។ នេះជាវិធីរស់នៅដ៏មានន័យ និងមានតម្លៃ។ បើយើងបោះបង់ចោលសេចក្ដីពិត ដើម្បីភាពស្រណុកខាងសាច់ឈាមជាបណ្ដោះអាសន្ន នោះយើងនឹងរស់នៅដោយគ្នាសេចក្ដីថ្លៃថ្នូរ បាត់បង់កិច្ចការរបស់ព្រះវិញ្ញាណបរិសុទ្ធ ហើយទីបញ្ចប់ ត្រូវបានព្រះជាម្ចាស់លុបបំបាត់ និងបាត់បង់ឱកាសទទួលបានសេចក្ដីសង្គ្រោះ។ ខ្ញុំក៏បានដឹងថា ដើម្បីដោះស្រាយបញ្ហានៃការចង់បានភាពស្រណុកខាងសាច់ឈាម យើងត្រូវតែមានចិត្តដែលតាមរកសេចក្ដីពិត ឆ្លុះបញ្ចាំងខ្លួនយើងជារឿយៗនៅពេលដែលអ្វីៗកើតឡើង ផ្ដោតការប្រឹងប្រែងរបស់យើងលើភារកិច្ច ហើយពេលដែលយើងជួបប្រទះការលំបាក អាចបដិសេធសាច់ឈាម បោះបង់ខ្លួនឯង និងការពារកិច្ចការនៃដំណាក់ព្រះជាម្ចាស់។ នេះជាវិធីដើម្បីទទួលបានការដឹកនាំ និងកិច្ចការរបស់ព្រះវិញ្ញាណបរិសុទ្ធ។ ពេលខ្ញុំដឹងពីរឿងទាំងនេះ ចិត្តខ្ញុំភ្លឺស្វាង ហើយខ្ញុំបានស្បថថា ខ្ញុំនឹងបោះបង់សាច់ឈាម និងប្រើប្រាស់ការប្រឹងប្រែងទាំងអស់ក្នុងភារកិច្ចរបស់ខ្ញុំ។ បន្ទាប់មក ខ្ញុំពិចារណាប្រកបដោយមនសិការ អំពីវិធីផ្សព្វផ្សាយដំណឹងល្អឱ្យបានល្អ។ ពេលខ្ញុំមិនច្បាស់អំពីគោលការណ៍ នោះខ្ញុំស្វែងរកបងប្អូនប្រុសស្រីរបស់ខ្ញុំ ហើយខ្ញុំចំណាយពេលរៀនសូត្រជាមួយគ្រប់គ្នាផ្សេងទៀត។ ក្រោយមក ខណៈពេលដែលត្រូវធ្វើរឿងកាន់តែច្រើនដើម្បីផ្សព្វផ្សាយដំណឹងល្អ ខ្ញុំមិនមានអារម្មណ៍ថា ពួកវាមានបញ្ហាខ្លាំងតទៅទៀតទេ។ ផ្ទុយទៅវិញ ខ្ញុំមានអារម្មណ៍ថា ពួកវាជារឿងដែលខ្ញុំគួរតែធ្វើ និងជាទំនួលខុសត្រូវរបស់ខ្ញុំ។ ទោះបីជារាល់ថ្ងៃខ្ញុំរវល់ខ្លាំងក៏ដោយ ក៏ខ្ញុំមានអារម្មណ៍ថារីកចម្រើនដែរ។

ជារឿងមិននឹកស្មាន ថ្ងៃមួយ អ្នកដឹកនាំខ្ញុំបានមករកខ្ញុំ ហើយសុំឱ្យខ្ញុំត្រឡប់ទៅកាន់ភារកិច្ចកាត់តពិសេសរបស់ខ្ញុំ។ ពេលខ្ញុំឮដំណឹងនេះ ខ្ញុំរំភើបខ្លាំងណាស់។ ក្រៅពីអរព្រះគុណព្រះជាម្ចាស់ ខ្ញុំមិនដឹងថាត្រូវនិយាយអ្វីទេ។ ខ្ញុំនឹកឃើញពីរបៀបដែលខ្ញុំបារម្ភពីសាច់ឈាម និងវៀចវេរក្នុងភារកិច្ចខ្ញុំកាលពីអតីតកាល ហើយខ្ញុំមានអារម្មណ៍ជំពាក់ព្រះជាម្ចាស់ណាស់។ ខ្ញុំមិនអាចសងជំនួសកំហុសខ្ញុំពីមុនឡើយ ដូច្នេះ ខ្ញុំគ្រាន់តែអាចសងសេចក្ដីស្រឡាញ់របស់ព្រះ ក្នុងភារកិច្ចខ្ញុំនៅពេលនេះប៉ុណ្ណោះ។ ក្រោយមក ពេលខ្ញុំជួបប្រទះការលំបាកក្នុងភារកិច្ច ខ្ញុំក៏តាំងស្មារតីអធិស្ឋានទៅព្រះជាម្ចាស់ ហើយពិចារណាពីរបៀបដោះស្រាយចំពោះពួកវា។ មានម្ដងនោះ គម្រោងកាត់តពិសេសខ្ញុំមិនទទួលបានលទ្ធផលល្អខ្លាំងទេ ហើយអ្នកដឹកនាំក្រុម និងបុគ្គលដែលទទួលខុសត្រូវ មិនបានដឹងពីវិធីដោះស្រាយទេ។ ខ្ញុំក៏ជាប់គាំងក្នុងការលំបាកដែរ និងមិនដឹងពីវិធីចាប់ផ្ដើមដោះស្រាយឡើយ។ ខ្ញុំបានគិតថា «បើខ្ញុំនៅតែព្យាយាមដោះស្រាយ ចំណាយពេល និងធ្វើកិច្ចការនេះ ខ្ញុំមិនដឹងថា ខ្ញុំអាចកែតម្រូវវាឱ្យត្រូវឬអត់ទេ ដូច្នេះ ប្រហែលជាអ្នកផ្សេងគួរតែធ្វើរឿងនេះ។» ខ្ញុំដឹងថា គំនិតទាំងនោះ គឺខ្ញុំព្យាយាមគេចវេះពីការលំបាកម្ដងទៀត ដូច្នេះ ខ្ញុំប្រញាប់អធិស្ឋានទៅព្រះជាម្ចាស់។ ខ្ញុំនឹកចាំពីព្រះបន្ទូលព្រះជាម្ចាស់ «នៅពេលដែលភារកិច្ចនៅចំពោះមុខអ្នក ហើយវាត្រូវបានប្រគល់ឱ្យអ្នក ចូរកុំគិតពីវិធីដើម្បីគេចចេញពីការលំបាកឡើយ។ បើអ្វីមួយលំបាក ដំបូងឡើយ ចូរកុំទុកវាមួយឡែក និងមិនអើពើនឹងវាឡើយ។ អ្នកត្រូវតែប្រឈមមុខនឹងវា។ គ្រប់ពេល អ្នកត្រូវតែចងចាំថា ព្រះជាម្ចាស់នៅជាមួយអ្នក ថាជាមួយព្រះជាម្ចាស់ គឺគ្មានអ្វីលំបាកឡើយ។ អ្នកត្រូវតែមានសេចក្ដីជំនឿនេះ» («វិធីដោះស្រាយបញ្ហាចំពោះការមិនយកចិត្តទុកដាក់ និងការធ្វើដើម្បីតែបង្រ្គប់កិច្ច នៅពេលអនុវត្តភារកិច្ចរបស់អ្នក» នៅក្នុងសៀវភៅ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ព្រះបន្ទូលព្រះជាម្ចាស់ ប្រទានផ្លូវអនុវត្តដល់ខ្ញុំ។ មិនថាបញ្ហា ឬការលំបាកអ្វីដែលយើងជួបប្រទះក្នុងភារកិច្ចទេ យើងគួរតែពឹងផ្អែកលើព្រះជាម្ចាស់ ដើម្បីស្វែងរកផ្លូវដោះស្រាយពួកវា។ យើងមិនគួរព្យាយាមគេចវេះពីការលំបាក ឬរួញរាពីភារកិច្ចយើង ដោយសារការរងទុក្ខខាងសាច់ឈាមឡើយ។ ធ្វើដូច្នោះ គឺជាការក្បត់ និងការគ្មានភក្ដីភាពចំពោះព្រះជាម្ចាស់។ ពេលខ្ញុំដឹងរឿងនេះ ខ្ញុំបានសន្យានឹងខ្លួនឯងថា ពេលនេះ ខ្ញុំនឹងពឹងផ្អែកលើព្រះជាម្ចាស់ បោះបង់សាច់ឈាម និងប្រឹងប្រែងដោះស្រាយវា។ ដូច្នេះ ខ្ញុំសង្រួមចិត្ត ហើយពិនិត្យវាឡើងវិញម្ដងហើយម្ដងទៀត ហើយទីបញ្ចប់ ធ្វើការកែតម្រូវចាំបាច់នានា។ បន្ទាប់ពីមើលវា គ្រប់គ្នាមានអារម្មណ៍ថា វាល្អ និងគ្មានមតិយោបល់ឡើយ។ បន្ទាប់ពីការអនុវត្តដូច្នេះ ចិត្តខ្ញុំមានសន្តិភាព និងស្រាកស្រាន្ដ។ ខ្ញុំមានអារម្មណ៍ថា ការលះបង់ក្នុងភារកិច្ចខ្ញុំ ពិតជាព្រះពរមកពីព្រះជាម្ចាស់មែន។ អរព្រះគុណព្រះជាម្ចាស់!


១៩. ការបានឃើញថា ខ្ញុំមិនពេញចិត្តនឹងសេចក្ដីពិត

ថ្ងៃមួយ ខ្ញុំបានឃើញថា អ្នកមកថ្មីម្នាក់ដែលទើបតែចូលក្នុងពួកជំនុំ បានខកខានការជួបជុំពីរដងហើយ ដូច្នេះ ខ្ញុំក៏ប្រញាប់សួរប្រធានក្រុមពីមូលហេតុ ប៉ុន្តែប្រធានក្រុមមិនបានឆ្លើយតបទាន់ពេលទេ។ ក្រោយមក ខ្ញុំឃើញថា អ្នកមកថ្មីនោះបានចាប់ផ្ដើមមកជួបជុំជាទៀងទាត់វិញ ដូច្នេះ ខ្ញុំក៏មិនបានបន្តសួរប្រធានក្រុមពីមូលហេតុទៀតដែរ។ ខ្ញុំបានគិតថា៖ «ឲ្យតែអ្នកមកថ្មីចូលរួមការជូបជុំជាទៀងទាត់ គឺមិនអីទេ។ ឥឡូវនេះ ខ្ញុំរវល់នឹងភារកិច្ចខ្លួនឯងណាស់ ហើយការស៊ើបសួររឿងលម្អិតនឹងត្រូវចំណាយពេល និងកម្លាំងច្រើនណាស់។ ចាំពេលទំនេរ ចាំសួរនាំរឿងនេះទៀត»។ ទីបំផុត ខ្ញុំក៏ភ្លេចរឿងនេះបាត់ទៅ។ ក្រោយមក ក្នុងពេលជួបជុំមួយផ្សេងទៀត ខ្ញុំបានកត់សម្គាល់ឃើញថា អ្នកមកថ្មីនេះបានចាកចេញទាំងការជួបជុំមិនទាន់ចប់។ ខ្ញុំបានសួរប្រធានក្រុមពីមូលហេតុ ប៉ុន្តែគាត់នៅតែមិនបានឆ្លើយតបនឹងខ្ញុំ ហើយខ្ញុំក៏មិនបានរកឱ្យឃើញពីមូលហេតុពិតប្រាកដនៃរឿងនេះដែរ។ ខ្ញុំក៏មិនបានទៅសួរអ្នកមកថ្មីនោះដែរ ថាតើគាត់មានសភាព ឬការលំបាកអ្វីខ្លះ។ មួយរយៈក្រោយមក ខ្ញុំបានកត់សម្គាល់ឃើញម្ដងទៀតថា អ្នកមកថ្មីនេះមិនបានចូលរួមការប្រជុំជាច្រើនដងជាប់ៗគ្នា។ ពេលនោះហើយ ទើបខ្ញុំចាប់ផ្ដើមបារម្ភ។ ខ្ញុំបានទាក់ទងទៅអ្នកមកថ្មីនោះជាបន្ទាន់ ប៉ុន្តែគាត់មិនបានឆ្លើយតបទេ។ ខ្ញុំបារម្ភថា អ្នកមកថ្មីនឹងចាកចេញពីពួកជំនុំ ដូច្នេះ ខ្ញុំបានទាក់ទងទៅប្រធានក្រុមជាបន្ទាន់ ដើម្បីមើលថាតើគាត់អាចទាក់ទងអ្នកមកថ្មីបានដែរឬទេ។ ប៉ុន្តែប្រធានក្រុមបានប្រាប់ខ្ញុំថា៖ «អ្នកមកថ្មីនេះមិនដែលយល់ព្រមសំណើសុំរាប់អានជាមិត្តរបស់ខ្ញុំទេ ដូច្នេះ ខ្ញុំមិនអាចទាក់ទងបានទេ»។ នៅពេលនោះ ខ្ញុំមានអារម្មណ៍ស្ដាយក្រោយបន្តិច។ បើខ្ញុំបានស៊ើបសួររឿងនេះតាំងពីដំបូង ខ្ញុំប្រហែលជាអាចរកវិធីដោះស្រាយបានហើយ ប៉ុន្តែពេលនេះ វាហួសពេលហើយ។ នេះគឺជាកំហុសរបស់ខ្ញុំទាំងស្រុង ដែលមិនបានតាមដានឱ្យបានត្រឹមត្រូវ។ ខ្ញុំបានអានឡើងវិញនូវកំណត់ត្រានៃសារសន្ទនាជាមួយអ្នកមកថ្មីនោះ ដោយសង្ឃឹមថានឹងបានដឹងបន្ថែមអំពីស្ថានភាពរបស់គាត់។ ខ្ញុំបានដឹងថា ក្រៅពីនិយាយពាក្យគួរសមពីរបីម៉ាត់ទៅកាន់គាត់ ខ្ញុំមិនដែលបាននិយាយរឿងអ្វីផ្សេងទៀតជាមួយគាត់ឡើយ។ ខ្ញុំមិនបានដឹងអ្វីបន្តិចសោះអំពីគាត់។ ខ្ញុំបានដឹងថា ក្ដីសង្ឃឹមក្នុងការនាំអ្នកមកថ្មីនេះត្រឡប់មកវិញគឺមានតិចតួចណាស់។ មូលហេតុដែលរឿងទាំងអស់នេះបានកើតឡើង គឺដោយសារតែខ្ញុំធ្វើការបែបខ្ជីខ្ជា។ ប៉ុន្តែនៅពេលនោះ ខ្ញុំមិនបានឆ្លុះបញ្ចាំងពីខ្លួនឯងឱ្យបានដិតដល់ទេ។ ខ្ញុំគ្រាន់តែគិតត្រួសៗ ដោយទទួលស្គាល់ថា ខ្ញុំបានធ្វេសប្រហែសបន្តិចបន្តួច រួចក៏រំលងវាចោលទៅ។

មិនយូរប៉ុន្មាន អ្នកមើលការខុសត្រូវក៏បានសួរខ្ញុំអំពីអ្នកមកថ្មីនេះ និងអំពីមូលហេតុដែលគាត់បានចាកចេញពីពួកជំនុំ។ រឿងនេះធ្វើឱ្យខ្ញុំភ័យស្លន់ស្លោយ៉ាងខ្លាំង។ ខ្ញុំគិតថា៖ «យ៉ាប់ហើយ! រឿងខ្ញុំនឹងត្រូវលាតត្រដាងហើយ។ នៅពេលដែលអ្នកមើលការខុសត្រូវដឹងពីអ្វីដែលបានកើតឡើងពិតប្រាកដ គាត់ច្បាស់ជានិយាយថា ខ្ញុំបំពេញការងារបែបខ្ជីខ្ជា ហើយជាមនុស្សដែលមិនអាចទុកចិត្តបាន។ តើខ្ញុំនឹងធ្វើដូចម្ដេច បើខ្ញុំត្រូវបានបណ្ដេញចេញ?» ពិតដូចការគិតមែន ក្រោយពីបានដឹងពីស្ថានភាពហើយ អ្នកមើលការខុសត្រូវក៏បានចង្អុលបង្ហាញពីបញ្ហារបស់ខ្ញុំ ដោយនិយាយថា ខ្ញុំចេះតែបណ្ដែតបណ្ដោយ ហើយមិនបានខ្វល់ខ្វាយ ឬព្យាយាមស្វែងយល់ពីសភាពរបស់អ្នកមកថ្មីនោះទេ។ ពេលខ្ញុំបានឮបែបនេះ ខ្ញុំក៏ប្រញាប់ព្យាយាមដោះសាភ្លាមថា៖ «អ្នកមកថ្មីមិនបានឆ្លើយតបនឹងការសួរសុខទុក្ខរបស់ខ្ញុំទេ ដូច្នេះ ខ្ញុំមិនអាចបន្តការសន្ទនាបានទេ»។ អ្នកមើលការខុសត្រូវ បានលួសកាត់ខ្ញុំ ដោយនិយាយថា៖ «វាមិនមែនថា អ្នកមិនអាចបន្តការសន្ទនាបានទេ តែមកពីអ្នកមិនបានយកចិត្តទុកដាក់នឹងអ្នកមកថ្មីនោះទាល់តែសោះ»។ ខ្ញុំបារម្ភថា បើខ្ញុំទទួលស្គាល់ថាខ្ញុំបានធ្វើការបែបខ្ជីខ្ជា ខ្ញុំនឹងត្រូវទទួលខុសត្រូវ ដូច្នេះ ខ្ញុំក៏ប្រញាប់ពន្យល់ភ្លាមថា៖ «ប្រធានក្រុមគឺជាអ្នកទទួលខុសត្រូវចម្បងចំពោះអ្នកមកថ្មីនោះ។ ខ្ញុំស្មានថា គាត់បានទាក់ទងជាមួយអ្នកមកថ្មីនោះជាប្រចាំ ដូច្នេះ ខ្ញុំមិនបានសាកសួរពីស្ថានភាពរបស់អ្នកមកថ្មីនោះឱ្យបានទាន់ពេលវេលាទេ។ ខ្ញុំបានសួរប្រធានក្រុមហើយ ប៉ុន្តែគាត់មិនបានឆ្លើយតបទាន់ពេល»។ ខ្ញុំបានបង្ហាញសារដែលខ្ញុំបានផ្ញើទៅប្រធានក្រុម ឱ្យអ្នកមើលការខុសត្រូវមើល ដើម្បីបញ្ជាក់ថា តាមពិតខ្ញុំបានយកចិត្តទុកដាក់ចំពោះអ្នកមកថ្មីនោះ។ ខ្ញុំក៏បានបង្ហាញអ្នកមើលការខុសត្រូវនូវសារដែលខ្ញុំបានផ្ញើទៅអ្នកមកថ្មីនៅពេលក្រោយ ដើម្បីបញ្ជាក់ថា បន្ទាប់ពីខ្ញុំបានដឹងថាគាត់មិនបានមកជួបជុំជាទៀងទាត់ ខ្ញុំបានព្យាយាមទាក់ទងគាត់ឱ្យបានទាន់ពេលវេលា ប៉ុន្តែគាត់មិនបានឆ្លើយតបនឹងខ្ញុំទេ។ ខ្ញុំថែមទាំងបានរកហេតុផលមួយទៀត ដោយនិយាយថា ខ្ញុំមិនអាចទាក់ទងអ្នកមកថ្មីតាមទូរស័ព្ទបានទេ ពីព្រោះអ្នកផ្សាយដំណឹងល្អមិនបានផ្ដល់លេខទូរស័ព្ទរបស់អ្នកមកថ្មី។ ខ្ញុំបានលើកឡើងនូវហេតុផលដែលមានភស្ដុតាងជាច្រើន ដោយចេះតែរុញច្រានការទទួលខុសត្រូវ សង្ឃឹមថា អ្នកមើលការខុសត្រូវនឹងគិតថា បញ្ហានេះកើតឡើងដោយមានមូលហេតុ មិនមែនជាកំហុសរបស់ខ្ញុំទេ ឬយ៉ាងហោចណាស់ ក៏មានអ្នកផ្សេងចូលរួមចំណែកក្នុងកំហុសនេះដែរ ហើយវាមិនមែនជាកំហុសរបស់ខ្ញុំតែម្នាក់ឯងនោះទេ។ ដោយឃើញថា ខ្ញុំមិនព្រមទទួលស្គាល់បញ្ហារបស់ខ្ញុំ ហើយកំពុងតែរុញការទទួលខុសត្រូវ អ្នកមើលការខុសត្រូវក៏បានលួសកាត់ខ្ញុំ ដោយនិយាយថា៖ «អ្នកមកថ្មីនេះបានមកប្រជុំជាច្រើនដងហើយ ដែលនេះបង្ហាញយ៉ាងច្បាស់ថា គាត់ចង់បានសេចក្តីពិត ប៉ុន្តែអ្នកមិនបានសាកសួរពីសភាព និងការលំបាករបស់គាត់ឱ្យបានទាន់ពេលវេលាទេ ហើយឥឡូវនេះ អ្នកកំពុងរុញការទទួលខុសត្រូវ ដោយនិយាយថា អ្នកមិនអាចទាក់ទងគាត់បាន ដោយសារតែអ្នកគ្មានលេខទូរស័ព្ទរបស់គាត់។ នេះគឺពិតជាគ្មានហេតុផលសោះឡើយ!» ខ្ញុំដឹងថា អ្នកមើលការខុសត្រូវមើលឃើញបញ្ហារបស់ខ្ញុំយ៉ាងច្បាស់ ហើយខ្ញុំមិនអាចគេចវេះពីការទទួលខុសត្រូវនេះបានទេ។ ខ្ញុំបារម្ភ ហើយបានគិតថា៖ «តើអ្នកមើលការខុសត្រូវនឹងគិតយ៉ាងណាពីខ្ញុំ? តើគាត់នឹងនិយាយថា ខ្ញុំមិនបានធ្វើការងារពិតប្រាកដឬ? តើខ្ញុំនឹងត្រូវដកចេញពីតួនាទីមែនទេ?» ចិត្តខ្ញុំច្របូកច្របល់ ហើយខ្ញុំមិនអាចធ្វើចិត្តឱ្យស្ងប់បានទេ។ បន្ទាប់ពីនោះមក ខ្ញុំបានគិតឡើងវិញនៅក្នុងចិត្តអំពីគ្រប់រឿងដែលនាំឱ្យមានបញ្ហានេះ ហើយខ្ញុំដឹងថា ខ្ញុំមិនមែនជាមនុស្សស្មោះត្រង់ក្នុងរឿងនេះ ឬក៏មិនបានទទួលយកការលួសកាត់នោះទេ។ ខ្ញុំពិតជាមិនបានបំពេញភារកិច្ចរបស់ខ្ញុំបានល្អទេ ហើយខ្ញុំបានធ្វើការបែបខ្ជីខ្ជា ប៉ុន្តែ ខ្ញុំនៅតែលេងល្បិច ហើយរកលេសដើម្បីដោះសា និងការពារខ្លួនឯង។ ខ្ញុំថែមទាំងបានព្យាយាមស្ដីបន្ទោសអ្នកផ្សាយដំណឹងល្អ ដែលមិនបានផ្ដល់លេខទូរស័ព្ទទៀតផង។ ខ្ញុំបានបដិសេធមិនព្រមទទួលស្គាល់ការពិតដែលថា ខ្ញុំបានធ្វើការបែបខ្ជីខ្ជា ហើយខ្ញុំមិនបានឆ្លុះបញ្ចាំង និងស្វែងយល់ពីខ្លួនឯងទេ។ ការគិតអំពីអាកប្បកិរិយារបស់ខ្ញុំ ធ្វើឱ្យខ្ញុំមានអារម្មណ៍មិនស្រួលក្នុងចិត្តយ៉ាងខ្លាំង។ ទោះបីជាខ្ញុំបានហូប និងផឹកព្រះបន្ទូលរបស់ព្រះជាម្ចាស់ជារៀងរាល់ថ្ងៃក៏ដោយ នៅពេលដែលស្ថានការណ៍ជាក់ស្ដែងបានកើតឡើងចំពោះខ្ញុំ ហើយនៅពេលដែលខ្ញុំត្រូវបានគេលួសកាត់ ខ្ញុំនៅតែរស់នៅដោយនិស្ស័យពុករលួយរបស់ខ្ញុំ ហើយមិនព្រមទទួលយកសេចក្ដីពិតទេ។ ខ្ញុំមានអារម្មណ៍ថា សេចក្ដីពុករលួយរបស់ខ្ញុំគឺជ្រៅពេកហើយ ហើយខ្ញុំកំណត់ថា វានឹងពិបាកសម្រាប់ខ្ញុំក្នុងការផ្លាស់ប្ដូរ ដូច្នេះ ខ្ញុំក៏មានអារម្មណ៍អវិជ្ជមានបន្តិចបន្តួច។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ៖ «ការដេញតាមសេចក្ដីពិតគឺជាការស្ម័គ្រចិត្ត។ ប្រសិនបើអ្នកស្រឡាញ់សេចក្ដីពិត នោះព្រះវិញ្ញាណបរិសុទ្ធនឹងធ្វើការនៅក្នុងខ្លួនអ្នក។ ប្រសិនបើអ្នកស្រឡាញ់សេចក្ដីពិតនៅក្នុងចិត្តរបស់អ្នក នោះអ្នកនឹងអាចអធិស្ឋានទៅកាន់ព្រះជាម្ចាស់ និងពឹងផ្អែកលើទ្រង់បាន ទោះបីមានការបៀតបៀន ឬទុក្ខលំបាកអ្វីកើតឡើងចំពោះអ្នកក៏ដោយ ហើយឆ្លុះបញ្ចាំងពីខ្លួនអ្នក និងខិតខំស្គាល់ខ្លួនឯង ទោះបីអ្នកសម្ដែងចេញនូវនិស្ស័យពុករលួយអ្វីក៏ដោយ ហើយស្វែងរកសេចក្ដីពិតយ៉ាងសកម្មដើម្បីដោះស្រាយបញ្ហាដែលអ្នករកឃើញ និងឈានទៅបំពេញភារកិច្ចរបស់អ្នកតាមរបៀបដែលស្របតាមស្ដង់ដា។ ម៉្លោះហើយ អ្នកនឹងអាចប្រកាន់ខ្ជាប់នូវទីបន្ទាល់របស់អ្នកបាន។ ការសម្ដែងចេញទាំងនេះ គឺជាលទ្ធផលទាំងអស់ដែលអាចសម្រេចបានដោយអស់អ្នកដែលស្រឡាញ់សេចក្ដីពិត។ ទាំងនេះមិនមែនជារឿងដែលមនុស្សត្រូវបានបង្ខំឱ្យធ្វើនោះទេ រឿងទាំងអស់នេះសម្រេចបានដោយសារមនុស្សស្វែងរកសេចក្ដីពិតដោយស្ម័គ្រចិត្ត ដោយរីករាយ និងដោយខ្លួនឯងផ្ទាល់ ដោយគ្មានភ្ជាប់លក្ខខណ្ឌបន្ថែមណាមួយឡើយ។ ប្រសិនបើមនុស្សអាចដើរតាមព្រះជាម្ចាស់តាមរបៀបនេះបាន នោះចុងក្រោយ ពួកគេនឹងទទួលបានសេចក្តីពិត និងជីវិត ពួកគេនឹងបានចូលទៅក្នុងតថភាពនៃសេចក្តីពិត ហើយពួកគេនឹងបានរស់នៅក្នុងលក្ខណៈជាមនុស្ស។ ... មិនថាអ្នកមានហេតុផលបែបណាក្នុងការជឿលើព្រះជាម្ចាស់នោះឡើយ ចុងក្រោយ ព្រះជាម្ចាស់នឹងកំណត់ពីលទ្ធផលរបស់អ្នកទៅតាមថាតើអ្នកបានទទួលសេចក្តីពិតឬអត់។ ប្រសិនបើអ្នកមិនបានទទួលបានសេចក្ដីពិត ប៉ុន្តែនៅតែទាមទារឱ្យព្រះជាម្ចាស់ប្រទានលទ្ធផលល្អដល់អ្នក តើរឿងនោះសមហេតុផលដែរឬទេ? រឿងនោះមិនសមហេតុផលឡើយ ទោះបីអ្នកលើកយកហេតុផលការពារខ្លួន ឬលេសដោះសាច្រើនយ៉ាងណាក៏ដោយ។ នៅពេលព្រះជាម្ចាស់កំណត់លទ្ធផលរបស់មនុស្ស ទ្រង់មិនពិគ្រោះជាមួយពួកគេឡើយ។ ទោះបីអ្នកជជែកដេញដោល ឬការពារខ្លួនអ្នកយ៉ាងណាក៏ដោយ ក៏គ្មានប្រយោជន៍ដែរ ព្រះជាម្ចាស់នឹងមិនយកព្រះទ័យទុកដាក់នឹងអ្នកឡើយ។ ទោះបីអ្នកឡើងទៅដល់ស្ថានសួគ៌ជាន់ទីបីដើម្បីប្ដឹងឧទ្ធរណ៍ក៏ដោយ ក៏គ្មានប្រយោជន៍ដែរ។ ការដែលអ្នកបរាជ័យក្នុងការដេញតាមសេចក្ដីពិត គឺជាបញ្ហារបស់អ្នកផ្ទាល់ ព្រះជាម្ចាស់ទ្រង់សុចរិតចំពោះមនុស្សគ្រប់គ្នា។ ដូច្នេះ នៅពេលអ្នកត្រូវបានលាតត្រដាងនិងជម្រុះចោល សូមកុំយល់ខុស ឬរអ៊ូរទាំពីព្រះជាម្ចាស់ឡើយ។ ទោះបីអ្នករកឃើញហេតុផលការពារខ្លួន ឬលេសដោះសាអ្វីមួយសម្រាប់ការមិនដេញតាមសេចក្ដីពិតក៏ដោយ វានឹងគ្មានប្រយោជន៍ឡើយ។ ព្រះជាម្ចាស់បានមានព្រះបន្ទូលច្រើនណាស់ ប៉ុន្តែអ្នកមិនស្ដាប់តាមសូម្បីតែមួយម៉ាត់។ ព្រះជាម្ចាស់តម្រូវឱ្យមនុស្សស្វែងរកសេចក្ដីពិតនៅក្នុងគ្រប់កាលៈទេសៈទាំងអស់ និងនៅក្នុងគ្រប់បញ្ហាដែលកើតឡើងចំពោះពួកគេ ប៉ុន្តែអ្នកបែរជាមិនស្ដាប់តាម ឬអនុវត្តតាមសោះ។ នៅទីបញ្ចប់ ការដែលអ្នកបរាជ័យក្នុងការទទួលបានសេចក្ដីពិត និងក្នុងការទទួលបានសេចក្ដីសង្គ្រោះ គឺបណ្ដាលមកពីខ្លួនអ្នកផ្ទាល់។ មិនថាព្រះជាម្ចាស់បានរៀបចំកាលៈទេសៈបែបណាសម្រាប់អ្នក មិនថាអ្នកជួបមនុស្សនិងរឿងរ៉ាវអ្វីនោះទេ ហើយមិនថាអ្នកស្ថិតនៅក្នុងមជ្ឈដ្ឋានបែបណានោះឡើយ អ្នកគួរតែអធិស្ឋានទៅព្រះជាម្ចាស់ និងស្វែងរកសេចក្តីពិត ដើម្បីប្រឈមនឹងអ្វីទាំងនោះ។ ទាំងនេះហើយជាមេរៀនដែលអ្នកគួររៀនសូត្រនៅក្នុងការដេញតាមសេចក្តីពិត។ ប្រសិនបើអ្នកតែងតែស្វែងរកហេតុផលដោះសាដើម្បីគេចវេះ ដើម្បីយករួចខ្លួន ដើម្បីបដិសេធ ឬដើម្បីប្រឆាំងនឹងកាលៈទេសៈទាំងនេះ នោះព្រះជាម្ចាស់នឹងបោះបង់អ្នកចោលមិនខាន។ ការជជែកតវ៉ា ឬការមិនមានហេតុផល ឬការរាំងស្ទះអ្នកដទៃ មិនមានប្រយោជន៍ឡើយ។ ប្រសិនបើអ្នកមិនទទួលយកសេចក្តីពិត នោះអ្នកនឹងបាត់បង់ឱកាសទទួលបានសេចក្ដីសង្គ្រោះមិនខាន» (ដកស្រង់ពី «អត្ថន័យនៃការដេញតាមសេចក្តីពិត (១)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ខ្ញុំបានឃើញនៅក្នុងព្រះបន្ទូលរបស់ព្រះជាម្ចាស់ថា ការដោះស្រាយនិស្ស័យពុករលួយ និងការចូលទៅក្នុងតថភាពនៃសេចក្ដីពិត គឺមិនពិបាកទេ។ ចំណុចសំខាន់គឺស្ថិតនៅលើរបៀបដែលមនុស្សជ្រើសរើស និងថាតើពួកគេស្វែងរក និងអនុវត្តសេចក្ដីពិតដែរឬទេ។ មិនថាស្ថិតក្នុងស្ថានភាពបែបណាក៏ដោយ ទោះបីជាការលួសកាត់ ការបរាជ័យ ឬឧបសគ្គក៏ដោយ មនុស្សត្រូវតែអាចឆ្លុះបញ្ចាំងពីខ្លួនឯង ដើម្បីស្គាល់ខ្លួនឯង និងស្វែងរកសេចក្ដីពិតយ៉ាងសកម្ម។ នៅពេលដែលអ្នកយល់បានបន្តិចបន្តួច ចូរយកវាទៅអនុវត្ត ហើយប្រព្រឹត្តទៅតាមគោលការណ៍សេចក្ដីពិត។ ធ្វើអ៊ីចឹងទៅ នោះអ្នកនឹងឃើញមានការរីកចម្រើន និងការផ្លាស់ប្ដូរមិនខាន។ ទោះយ៉ាងណា នៅពេលដែលអ្នកត្រូវបានគេលួសកាត់ បើអ្នកចេះតែគេចវេះ បដិសេធ និងរកលេសដោះសា អ្នកមិនត្រឹមតែមិនអាចទទួលបានសេចក្ដីពិតនោះទេ ប៉ុន្តែអ្នកក៏នឹងត្រូវព្រះជាម្ចាស់ស្អប់ខ្ពើមនិងបដិសេធផងដែរ។ បន្ទាប់មក ដោយក្រឡេកមើលខ្លួនឯង ខ្ញុំបានឃើញថា នៅពេលដែលខ្ញុំត្រូវបានគេលួសកាត់ ខ្ញុំមិនបានទទួលយក ឬចុះចូល មិនបានទទួលស្គាល់ដោយស្មោះត្រង់ មិនបានឆ្លុះបញ្ចាំងពីបញ្ហារបស់ខ្ញុំ ឬក៏មិនបានស្វែងរកសេចក្ដីពិតយ៉ាងសកម្ម ដើម្បីដោះស្រាយនិស្ស័យពុករលួយរបស់ខ្ញុំទេ។ ផ្ទុយទៅវិញ ខ្ញុំបានធ្វើការវិនិច្ឆ័យចំពោះខ្លួនឯង ក្លាយជាអវិជ្ជមាន និងប្រឆាំងជំទាស់នឹងវាទៅវិញ។ តើខ្ញុំមិនកំពុងតែធ្វើខ្លួនគ្មានហេតុផលទេឬ? នេះមិនមែនជាអាកប្បកិរិយានៃការទទួលយកសេចក្ដីពិតទេ! នៅពេលដែលខ្ញុំបានទទួលស្គាល់រឿងនេះ ខ្ញុំលែងចង់រស់នៅក្នុងសភាពអវិជ្ជមាន និងធ្វើការវិនិច្ឆ័យចំពោះខ្លួនឯងទៀតហើយ។ ខ្ញុំចង់ស្វែងរកសេចក្ដីពិត ដើម្បីដោះស្រាយបញ្ហារបស់ខ្ញុំ។ ខ្ញុំចាប់ផ្ដើមឆ្លុះបញ្ចាំង ហើយឆ្ងល់ថា ម៉េចក៏ជាធម្មតាខ្ញុំនិយាយបានល្អម្ល៉េះ ប៉ុន្តែនៅពេលដែលខ្ញុំត្រូវបានគេលួសកាត់ ខ្ញុំបែរជាមិនព្រមទទួលយក ហើយថែមទាំងក្លាយជាអវិជ្ជមាន និងប្រឆាំងជំទាស់ទៅវិញ។ តើខ្ញុំបានបង្ហាញនិស្ស័យអ្វីខ្លះ?

នៅក្នុងការស្វែងរករបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់ពីរវគ្គ៖ «មនុស្សខ្លះអាចទទួលស្គាល់ថា ពួកគេជាអារក្ស ជាសាតាំង ជាកូនរបស់នាគដ៏ធំមានសម្បុរក្រហម ហើយពួកគេនិយាយពីការស្គាល់ខ្លួនឯងបានល្អខ្លាំងណាស់។ ប៉ុន្តែ នៅពេលដែលពួកគេបង្ហាញចេញនិស្ស័យពុករលួយណាមួយ ហើយមាននរណាម្នាក់លាតត្រដាងពួកគេ និងលួសកាត់ពួកគេ នោះពួកគេខំប្រឹងឱ្យអស់លទ្ធភាពដើម្បីដោះសាយករួចខ្លួន ហើយពួកគេនឹងមិនទទួលយកសេចក្តីពិតសោះឡើយ។ នៅត្រង់ចំណុចនេះ តើមានបញ្ហាអ្វី? នៅត្រង់ចំណុចនេះ មនុស្សទាំងនេះត្រូវបានបើកសម្តែងទាំងស្រុង។ នៅពេលដែលពួកគេនិយាយអំពីការស្គាល់ខ្លួនឯង ពួកគេនិយាយបានយ៉ាងល្អខ្លាំងណាស់ ចុះម៉េចក៏ពេលដែលពួកគេប្រឈមនឹងការលួសកាត់ ពួកគេបែរជាមិនអាចទទួលយកសេចក្តីពិតបានទៅវិញ? នៅត្រង់ចំណុចនេះ មានបញ្ហាមួយ។ តើរឿងបែបនេះមិនមែនជារឿងធម្មតាទេឬអី? តើរឿងនេះងាយស្រួលឈ្វេងយល់ដែរឬទេ? តាមពិត វាងាយស្រួលទេ។ មនុស្សមិនតិចទេបានទទួលស្គាល់ថា ខ្លួនពួកគេជាអារក្ស និងជាសាតាំង នៅពេលដែលពួកគេនិយាយអំពីការស្គាល់ខ្លួនឯង ប៉ុន្តែបន្ទាប់ពីនោះមក ពួកគេមិនប្រែចិត្ត ឬផ្លាស់ប្ដូរឡើយ។ ដូច្នេះ តើការនិយាយអំពីការស្គាល់ខ្លួនឯងរបស់ពួកគេនោះ ជាការពិត ឬមិនពិត? តើពួកគេស្គាល់ខ្លួនឯងពិតប្រាកដ ឬពួកគេកំពុងលាក់ពុត និងព្យាយាមបោកបញ្ឆោតអ្នកដទៃទេ? ចម្លើយគឺស្ដែងឱ្យឃើញយ៉ាងច្បាស់ដោយខ្លួនឯងហើយ។ ហេតុដូចនេះ ដើម្បីចង់ដឹងថាតើបុគ្គលម្នាក់ស្គាល់ខ្លួនឯងយ៉ាងពិតប្រាកដឬអត់ អ្នកមិនគួរគ្រាន់តែស្ដាប់ការនិយាយស្ដីរបស់ពួកគេអំពីរឿងនោះទេ។ អ្នកគួរតែពិនិត្យមើលអាកប្បកិរិយាដែលពួកគេមានចំពោះការលួសកាត់ ហើយមើលថាតើពួកគេអាចទទួលយកសេចក្តីពិតបានឬអត់។ នោះគឺជារឿងដែលសំខាន់បំផុត។ អ្នកណាក៏ដោយដែលមិនទទួលយកការលួសកាត់ទេ អ្នកនោះមានសារជាតិមិនទទួលយកសេចក្តីពិត មានសារជាតិបដិសេធមិនទទួលយកសេចក្តីពិត ហើយនិស្ស័យរបស់ពួកគេមិនពេញចិត្តនឹងសេចក្តីពិត។ រឿងនេះច្បាស់លាស់ខ្លាំងណាស់។ មិនថាពួកគេបានបង្ហាញចេញសេចក្តីពុករលួយច្រើនប៉ុនណាទេ ក៏មនុស្សខ្លះមិនអនុញ្ញាតឱ្យអ្នកដទៃលួសកាត់ពួកគេដែរ។ គ្មាននរណាអាចលួសកាត់ ពួកគេបានឡើយ។ ពួកគេទទួលបានការអនុញ្ញាតឱ្យនិយាយអំពីការស្គាល់ខ្លួនឯង តាមវិធីណាមួយពួកគេចូលចិត្ត ប៉ុន្តែប្រសិនបើអ្នកផ្សេងណាលាតត្រដាងពួកគេ រិះគន់ពួកគេ ឬលួសកាត់ពួកគេ មិនថាអ្វីទាំងនោះមានភាពអព្យាក្រឹត ឬស្របទៅតាមការពិតយ៉ាងណាក៏ដោយ ក៏ពួកគេនឹងមិនទទួលយកដែរ។ មិនថាបុគ្គលម្នាក់ផ្សេងទៀតបើកសម្តែងនិស្ស័យពុករលួយបែបណានៅក្នុងខ្លួនពួកគេទេ ពួកគេនឹងទាស់ទទឹងដាច់ណាត់ ហើយពួកគេបន្តផ្ដល់ហេតុផលដែលមើលទៅដូចជាសមហេតុផលដើម្បីការពារខ្លួនឯង ដោយគ្មានការចុះចូលពិតប្រាកដសូម្បីតែបន្តិចណាឡើយ។ បើមនុស្សបែបនេះមិនដេញតាមសេចក្តីពិតទេ ពួកគេជាមនុស្សបង្កបញ្ហា» (ដកស្រង់ពី «អត្ថន័យនៃការដេញតាមសេចក្តីពិត (១)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «ការបង្ហាញចម្បងនៃការមិនពេញចិត្តនឹងសេចក្ដីពិត មិនមែនគ្រាន់តែជាការដែលមនុស្សមានអារម្មណ៍ខ្ពើមរអើមនៅពេលពួកគេស្តាប់ឮសេចក្ដីពិតនោះទេ។ វាក៏រាប់បញ្ចូលទាំងការគ្មានឆន្ទៈអនុវត្តសេចក្ដីពិត ការរួញរានៅពេលត្រូវអនុវត្តសេចក្ដីពិត ហាក់ដូចជាសេចក្ដីពិតគ្មានអ្វីពាក់ព័ន្ធនឹងពួកគេដូច្នោះដែរ។ នៅពេលមនុស្សខ្លះប្រកបគ្នាក្នុងអំឡុងពេលនៃការជួបជុំ ពួកគេហាក់ដូចជាសកម្មខ្លាំងណាស់ ពួកគេចូលចិត្តនិយាយពាក្យនិងគោលលទ្ធិដដែលៗ និងនិយាយឃ្លាឃ្លោងខ្ពង់ខ្ពស់ ដើម្បីបំភាន់ និងដើម្បីទាក់ទាញចិត្តអ្នកដទៃ។ ពេលពួកគេធ្វើបែបនេះ ពួកគេមើលទៅដូចស្វាហាប់ និងមានស្មារតីល្អណាស់ ហើយពួកគេបន្តធ្វើបែបនេះឥតឈប់។ ចំណែកមនុស្សខ្លះទៀត ចំណាយពេលពេញមួយថ្ងៃ តាំងពីព្រលឹមទល់យប់ រវល់នឹងរឿងសេចក្តីជំនឿ ដោយអានព្រះបន្ទូលរបស់ព្រះជាម្ចាស់ អធិស្ឋាន ស្ដាប់ទំនុកតម្កើង កត់ត្រាទុក ហាក់ដូចជាពួកគេមិនអាចឃ្លាតឆ្ងាយពីព្រះជាម្ចាស់សូម្បីតែមួយវិនាទីណាឡើយ។ តាំងពីព្រលឹមទល់ព្រលប់ ពួកគេមមាញឹកនឹងការបំពេញភារកិច្ចរបស់ខ្លួន។ តើមនុស្សបែបនេះពិតជាស្រឡាញ់សេចក្តីពិត មែនទេ? តើពួកគេគ្មាននិស្ស័យមិនពេញចិត្តនឹងសេចក្តីពិតទេមែនទេ? តើអាចមើលឃើញពីសភាពពិតរបស់ពួកគេនៅពេលណា? (នៅពេលដែលត្រូវអនុវត្តសេចក្តីពិត ពួកគេរត់គេច ហើយពួកគេមិនព្រមទទួលយកការលួសកាត់ឡើយ។) តើនេះអាចដោយសារតែពួកគេមិនយល់ពីអ្វីដែលពួកគេស្ដាប់ឮ ឬក៏ដោយសារតែពួកគេមិនយល់ពីសេចក្តីពិត ទើបពួកគេមិនព្រមទទួលយកសេចក្ដីពិត? ចម្លើយគឺមិនបែបនោះទាំងអស់។ ពួកគេត្រូវធម្មជាតិរបស់ពួកគេគ្រប់គ្រងបាន។ នេះគឺជាបញ្ហានិស្ស័យ។ នៅក្នុងចិត្តរបស់ពួកគេ ពួកគេដឹងយ៉ាងច្បាស់ថា ព្រះបន្ទូលរបស់ព្រះជាម្ចាស់ គឺជាសេចក្តីពិត និងជារឿងវិជ្ជមាន ហើយក៏ដឹងទៀតថា ការអនុវត្តសេចក្តីពិត អាចនាំមកនូវការផ្លាស់ប្ដូរនិស្ស័យរបស់មនុស្ស និងអាចឱ្យពួកគេបំពេញតាមបំណងព្រះហឫទ័យរបស់ព្រះជាម្ចាស់បាន ប៉ុន្តែគ្រាន់តែពួកគេមិនទទួលយក ឬអនុវត្តសេចក្តីទាំងនោះប៉ុណ្ណោះ។ ទង្វើនេះគឺជាការមិនពេញចិត្តនឹងសេចក្តីពិត» (ដកស្រង់ពី «មានតែការស្គាល់ពីប្រភេទទាំងប្រាំមួយនៃនិស្ស័យពុករលួយប៉ុណ្ណោះ ទើបជាការស្គាល់ខ្លួនឯងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា មនុស្សមាននិស្ស័យដែលមិនពេញចិត្តនឹងសេចក្ដីពិត ក្នុងករណីនេះ ពួកគេបង្ហាញពីការបដិសេធមិនព្រមទទួលយកសេចក្ដីពិត ការបដិសេធមិនព្រមទទួលការលួសកាត់ ហើយថែមទាំងបដិសេធមិនព្រមអនុវត្តសេចក្ដីពិតទៀតផង។ ខ្ញុំបានឆ្លុះបញ្ចាំងពីខ្លួនឯង ហើយដឹងថា ទោះបីជាខ្ញុំបានហូប និងផឹកព្រះបន្ទូលរបស់ព្រះជាម្ចាស់ និងបំពេញភារកិច្ចរបស់ខ្ញុំជារៀងរាល់ថ្ងៃក៏ដោយ ហើយក្នុងអំឡុងពេលជួបជុំ ខ្ញុំអាចទទួលស្គាល់ដោយផ្អែកលើព្រះបន្ទូលរបស់ព្រះជាម្ចាស់ថា ខ្ញុំមាននិស្ស័យពុករលួយ ថាខ្ញុំជាកម្មសិទ្ធិរបស់សាតាំង ជាកូនចៅរបស់នាគដ៏ធំមានសម្បុរក្រហម ជាដើម ហើយខាងក្រៅមើលទៅ ខ្ញុំហាក់ដូចជាទទួលយកសេចក្ដីពិត នៅពេលដែលខ្ញុំត្រូវបានគេលួសកាត់ ដោយសារតែការធ្វើការបែបខ្ជីខ្ជា ខ្ញុំបានព្យាយាមដោះសា និងពន្យល់ខ្លួនឯង រុញច្រានការទទួលខុសត្រូវ ហើយមិនព្រមទទួលស្គាល់សេចក្ដីពុករលួយរបស់ខ្លួនឯង។ ខ្ញុំដឹងថា ខ្ញុំមិនមែនជាមនុស្សដែលទទួលយក ឬអនុវត្តសេចក្ដីពិតទាល់តែសោះ ហើយខ្ញុំបានបង្ហាញនិស្ស័យបែបសាតាំង ដែលមិនពេញចិត្តនឹងសេចក្ដីពិតនៅក្នុងគ្រប់រឿងទាំងអស់។ ខ្ញុំបានដឹងយ៉ាងច្បាស់ថា ក្នុងនាមជាអ្នកស្រោចស្រព អ្វីដែលខ្ញុំគួរធ្វើជាអប្បបរមាគឺត្រូវមានការទទួលខុសត្រូវ និងចិត្តអត់ធ្មត់។ អ្នកមកថ្មីនៅមិនទាន់បានចាក់ឫសនៅក្នុងផ្លូវពិតនៅឡើយ ហើយពួកគេប្រៀបដូចជាទារកទើបនឹងកើត ហើយជីវិតខាងវិញ្ញាណរបស់ពួកគេគឺទន់ខ្សោយណាស់។ បើពួកគេមិនមកជួបជុំទេ យើងត្រូវតែស៊ើបសួរពីសភាពរបស់ពួកគេ ហើយរកវិធីស្រោចស្រព និងគាំទ្រពួកគេឱ្យបានឆាប់រហ័ស។ ខ្ញុំបានយល់ពីគោលការណ៍ទាំងនេះ ប៉ុន្តែនៅពេលដែលដល់ពេលត្រូវអនុវត្ត រងទុក្ខ និងលះបង់ ខ្ញុំបែរជាមិនចង់ធ្វើវាទៅវិញ។ ខ្ញុំបានដឹងសេចក្ដីពិតយ៉ាងច្បាស់ ប៉ុន្តែខ្ញុំមិនបានអនុវត្តវាទេ។ លើកលែងតែពីរបីដងដែលខ្ញុំបានសួរសុខទុក្ខអ្នកមកថ្មីនេះ ខ្ញុំមិនបានផ្ដល់ការស្រោចស្រព ឬការគាំទ្រណាមួយឡើយ។ នៅពេលដែលខ្ញុំបានដឹងថាគាត់មិនបានចូលរួមការជួបជុំជាទៀងទាត់ ខ្ញុំមិនបានខ្វល់ខ្វាយ គិតរកវិធីទាក់ទងគាត់ឱ្យបានឆាប់រហ័សនោះទេ ឬក៏ព្យាយាមយល់ពីបញ្ហា និងការលំបាករបស់គាត់ទេ។ ខ្ញុំបានធ្វេសប្រហែស និងគ្មានការទទួលខុសត្រូវ ដែលជាហេតុបណ្ដាលឱ្យគាត់ចាកចេញពីពួកជំនុំ។ ទោះជាយ៉ាងនោះក៏ដោយ ខ្ញុំក៏មិនបានឆ្លុះបញ្ចាំងពីខ្លួនឯងដែរ។ នៅពេលដែលអ្នកមើលការខុសត្រូវចង្អុលបង្ហាញពីបញ្ហារបស់ខ្ញុំ ខ្ញុំបានព្យាយាមគ្រប់មធ្យោបាយដើម្បីរកលេសដោះសាសម្រាប់ការធ្វើឱ្យតែរួចពីដៃរបស់ខ្ញុំ ដោយសង្ឃឹមថានឹងអាចទម្លាក់ការទទួលខុសត្រូវទៅលើប្រធានក្រុម និងអ្នកផ្សាយដំណឹងល្អ។ តើនេះជាអាកប្បកិរិយានៃការទទួលយក និងការចុះចូលនឹងសេចក្ដីពិតយ៉ាងដូចម្ដេចទៅ? អ្វីទាំងអស់ដែលខ្ញុំបានបង្ហាញ គឺគ្រាន់តែជានិស្ស័យដែលមិនពេញចិត្តនឹងសេចក្ដីពិតតែប៉ុណ្ណោះ!

ខ្ញុំបានបន្តស្វែងរក និងអានព្រះបន្ទូលរបស់ព្រះជាម្ចាស់មួយវគ្គទៀត៖ «ទោះស្ថិតក្នុងកាលៈទេសៈដែលឱ្យមានការលួសកាត់នរណាម្នាក់ក៏ដោយ តើឥរិយាបថដ៏សំខាន់បំផុតមួយណាដែលត្រូវមានចំពោះរឿងនេះ? ជាដំបូង អ្នកត្រូវតែទទួលយកវា។ ទោះបីជាអ្នកណាជាអ្នកលួសកាត់អ្នក ដោយសារហេតុផលអ្វីក៏ដោយ ទោះបីជាពាក្យពេចន៍ទាំងនោះស្ដាប់ទៅធ្ងន់ប៉ុនណា ឬមានសូរសៀងនិងការប្រើពាក្យបែបណាក៏ដោយ ក៏អ្នកគួរតែទទួលយកវាដែរ។ បន្ទាប់មក អ្នកគួរតែយល់ដឹងនូវអ្វីដែលអ្នកបានធ្វើខុស និស្ស័យពុករលួយអ្វីខ្លះដែលអ្នកបានសម្ដែងចេញ ហើយអ្នកបានប្រព្រឹត្តស្របតាមគោលការណ៍សេចក្ដីពិតដែរឬទេ។ សំខាន់ជាងគេបំផុត នេះគឺជាឥរិយាបថដែលអ្នកគួរតែមាន។ ហើយតើពួកទទឹងនឹងព្រះគ្រីស្ទមានឥរិយាបថបែបនេះដែរឬទេ? ពួកគេមិនមានទេ តាំងពីដើមរហូតដល់ចប់ ឥរិយាបថដែលពួកគេបង្ហាញចេញមក គឺជាឥរិយាបថទាស់ទទឹងនិងបដិសេធ។ បើមានឥរិយាបថបែបនោះ តើពួកគេអាចស្ងប់ស្ងៀមនៅចំពោះព្រះជាម្ចាស់ និងទទួលយកការលួសកាត់ដោយបន្ទាបខ្លួនបានដែរឬទេ? ទេ ពួកគេមិនអាចទេ។ ដូច្នេះ តើពួកគេនឹងធ្វើអ្វី? ជាបឋម ពួកគេនឹងជជែកដេញដោលយ៉ាងខ្លាំងក្លា និងលើកហេតុផល ការពារ និងប្រកែកដោះសាចំពោះកំហុសដែលពួកគេបានធ្វើ និងនិស្ស័យពុករលួយដែលពួកគេបានសម្ដែងចេញ ដោយសង្ឃឹមថានឹងទទួលបានការយោគយល់និងការអភ័យទោសពីមនុស្ស ដើម្បីឱ្យពួកគេមិនចាំបាច់ទទួលខុសត្រូវអ្វីទាំងអស់ ឬទទួលយកពាក្យពេចន៍ដែលលួសកាត់ពួកគេនោះទេ។ តើអ្វីទៅជាឥរិយាបថដែលពួកគេបង្ហាញចេញ នៅពេលប្រឈមមុខនឹងការលួសកាត់? 'ខ្ញុំមិនបានប្រព្រឹត្តបាបទេ។ ខ្ញុំមិនបានធ្វើអ្វីខុសទេ។ ប្រសិនបើខ្ញុំបានធ្វើខុស គឺមានហេតុផលរបស់វា។ ប្រសិនបើខ្ញុំបានធ្វើខុស ខ្ញុំមិនបានធ្វើដោយចេតនាទេ ខ្ញុំមិនគួរទទួលខុសត្រូវចំពោះរឿងនេះទេ។ នរណាដែលមិនធ្លាប់ធ្វើខុសខ្លះនោះ?' ពួកគេចាប់យកសេចក្ដីថ្លែងនិងឃ្លាទាំងនេះ ប៉ុន្តែពួកគេមិនស្វែងរកសេចក្ដីពិតទេ ហើយក៏មិនទទួលស្គាល់កំហុសដែលពួកគេបានធ្វើ ឬនិស្ស័យពុករលួយដែលពួកគេបានសម្ដែងចេញដែរ ហើយពួកគេពិតជាមិនព្រមទទួលស្គាល់ចេតនានិងគោលដៅរបស់ពួកគេក្នុងការប្រព្រឹត្តអំពើអាក្រក់នោះទេ។ ... ទោះបីជាការពិតបានលាតត្រដាងនិស្ស័យពុករលួយរបស់ពួកគេយ៉ាងណាក៏ដោយ ក៏ពួកគេមិនទទួលស្គាល់ ឬទទួលយកវាដែរ ប៉ុន្តែនៅតែបន្តការប្រឆាំងនិងទាស់ទទឹងរបស់ពួកគេ។ ទោះអ្នកដទៃនិយាយអ្វីក៏ដោយ ក៏ពួកគេមិនទទួលយក ឬទទួលស្គាល់វាដែរ ប៉ុន្តែបែរជាគិតថា៖ 'ចាំមើលថាតើអ្នកណាអាចនិយាយឈ្នះអ្នកណា ចាំមើលថាតើអ្នកណាជាអ្នកនិយាយពូកែជាង'។ នេះគឺជាឥរិយាបថមួយប្រភេទដែលពួកទទឹងនឹងព្រះគ្រីស្ទប្រព្រឹត្តចំពោះការលួសកាត់» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈអ្វីដែលព្រះបន្ទូលរបស់ព្រះជាម្ចាស់បានបើកកកាយ ខ្ញុំបានឃើញថា នៅពេលដែលមនុស្សធម្មតាត្រូវបានលួសកាត់ ពួកគេអាចទទួលយកវាពីព្រះជាម្ចាស់ ហើយចុះចូល ឆ្លុះបញ្ចាំង និងស្គាល់ខ្លួនឯង ហើយសម្រេចបាននូវការប្រែចិត្ត និងការផ្លាស់ប្ដូរយ៉ាងពិតប្រាកដ។ ទោះបីជាពួកគេមិនអាចទទួលយកវានៅពេលនោះភ្លាមៗក៏ដោយ ក្រោយមក តាមរយៈការស្វែងរក និងការឆ្លុះបញ្ចាំងជាបន្តបន្ទាប់ ពួកគេអាចរៀនមេរៀនពីការលួសកាត់បាន។ ប៉ុន្តែ ពួកទទឹងនឹងព្រះគ្រីស្ទ គឺមានធម្មជាតិដែលមិនពេញចិត្ត និងប្រឆាំងនឹងសេចក្ដីពិត។ នៅពេលដែលពួកគេត្រូវបានគេលួសកាត់ ពួកគេមិនដែលឆ្លុះបញ្ចាំងពីខ្លួនឯងឡើយ។ ពួកគេបង្ហាញតែអាកប្បកិរិយាទាស់ទទឹង បដិសេធ និងស្អប់ខ្ពើមប៉ុណ្ណោះ។ ដោយឆ្លុះបញ្ចាំងពីអាកប្បកិរិយារបស់ខ្ញុំ ខ្ញុំបានឃើញថា ខ្ញុំពិតជាបានធ្វើការបែបខ្ជីខ្ជា ហើយមិនបានគាំទ្រអ្នកមកថ្មីឱ្យបានទាន់ពេលវេលា ដែលបណ្ដាលឱ្យគាត់ចាកចេញពីពួកជំនុំ។ នេះគឺជាអំពើរំលងរួចទៅហើយ។ អ្នកណាដែលមានសតិសម្បជញ្ញៈ ឬហេតុផលបន្តិចបន្តួច នឹងមានអារម្មណ៍វេទនា និងមានកំហុស ឆ្លុះបញ្ចាំងពីបញ្ហារបស់ខ្លួនឯងយ៉ាងពិតប្រាកដ ហើយមិនពន្យល់អ្វីបន្ថែមទៀតអំពីរឿងនេះទេ។ ប៉ុន្តែ ខ្ញុំមិនត្រឹមតែមិនមានអារម្មណ៍មានកំហុសទេ ខ្ញុំថែមទាំងមិនព្រមទទួលស្គាល់បញ្ហារបស់ខ្លួនឯងទៀតផង។ ខ្ញុំបានប្រឈមមុខនឹងសេចក្ដីពិតដ៏ច្បាស់លាស់បែបនេះ ប៉ុន្តែ ខ្ញុំនៅតែព្យាយាមរុញការទទួលខុសត្រូវដោយចេតនា ដោយនិយាយថា អ្នកមកថ្មីមិនបានឆ្លើយតបនឹងខ្ញុំ ហើយថា ប្រធានក្រុមគ្មានការទទួលខុសត្រូវ ហើយនៅទីបំផុត ខ្ញុំបានស្ដីបន្ទោសអ្នកផ្សាយដំណឹងល្អ ដោយសង្ឃឹមថានឹងអាចដោះខ្លួនពីការទទួលខុសត្រូវណាមួយ ហើយទទួលបានការយោគយល់ពីអ្នកមើលការខុសត្រូវ។ នៅពេលប្រឈមមុខនឹងការបើកបង្ហាញដោយព្រះជាម្ចាស់ និងការលួសកាត់ ខ្ញុំមិនបានឆ្លុះបញ្ចាំងពីខ្លួនឯងសោះឡើយ។ ផ្ទុយទៅវិញ ខ្ញុំបានតតាំង ប្រឆាំងជំទាស់ និងរកលេសផ្សេងៗ ដើម្បីដោះសា និងការពារខ្លួនឯង មិនសុខចិត្តទទួលខុសត្រូវ។ តើខ្ញុំមានភាពជាមនុស្ស ឬហេតុផលត្រង់ណាទៅ? អ្វីដែលខ្ញុំបានបង្ហាញ គឺជានិស្ស័យរឹងទទឹង និងមិនពេញចិត្តនឹងសេចក្ដីពិត។ ខ្ញុំគ្មានដួងចិត្តដែលកោតខ្លាចព្រះជាម្ចាស់សោះឡើយ។ ខ្ញុំបានឃើញថា បន្ទាប់ពីជឿលើព្រះជាម្ចាស់អស់ជាច្រើនឆ្នាំមក និស្ស័យរបស់ខ្ញុំមិនបានផ្លាស់ប្ដូរសូម្បីតែបន្តិច ហើយខ្ញុំមានអារម្មណ៍វេទនាជាខ្លាំង។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ ដែលបានបំភ្លឺខ្ញុំបន្ថែមអំពីបញ្ហារបស់ខ្ញុំដែលមិនព្រមទទួលការលួសកាត់។ ព្រះដ៏មានគ្រប់ព្រះចេស្ដាមានបន្ទូលថា៖ «ឥរិយាបថដើមរបស់ពួកទទឹងនឹងព្រះគ្រីស្ទចំពោះការលួសកាត់ គឺការបដិសេធដាច់អហង្ការមិនទទួលយក ឬមិនទទួលស្គាល់។ មិនថាពួកគេប្រព្រឹត្តអំពើអាក្រក់ប៉ុនណា ឬបង្កគ្រោះថ្នាក់ប៉ុនណាដល់កិច្ចការដំណាក់របស់ព្រះជាម្ចាស់ និងការចូលក្នុងជីវិតរបស់រាស្ត្ររើសតាំងរបស់ព្រះជាម្ចាស់នោះទេ។ ក៏ពួកគេមិនមានអារម្មណ៍ស្ដាយក្រោយបន្ដិចសោះឡើយ ឬថាពួកគេជំពាក់អ្វីដែរ។ តាមទស្សនៈនេះ តើពួកទទឹងនឹងព្រះគ្រីស្ទមានភាពជាមនុស្សដែរទេ? ដាច់ខាតមិនមានទេ។ ពួកគេបង្កការខូចខាតគ្រប់ប្រភេទដល់រាស្ដ្ររើសតាំងរបស់ព្រះជាម្ចាស់ ហើយនាំមកនូវគ្រោះថ្នាក់ដល់កិច្ចការពួកជំនុំ ពោលគឺ រាស្ដ្ររើសតាំងរបស់ព្រះជាម្ចាស់អាចមើលឃើញបញ្ហានេះច្បាស់ក្រឡែត ហើយពួកគេអាចឃើញអំពើអាក្រក់ជាបន្តបន្ទាប់របស់ពួកទទឹងនឹងព្រះគ្រីស្ទ។ ប៉ុន្តែពួកទទឹងនឹងព្រះគ្រីស្ទមិនទទួលយក ឬទទួលស្គាល់ការពិតនេះទេ។ ពួកគេចចេសបដិសេធមិនទទួលស្គាល់ថាពួកគេមានកំហុសក្នុងរឿងនេះទេ ឬថាពួកគេត្រូវទទួលខុសត្រូវនោះឡើយ។ តើនេះមិនមែនជាការបង្ហាញថាពួកគេមិនពេញចិត្តនឹងសេចក្ដីពិតទេឬ? ពួកទទឹងនឹងព្រះគ្រីស្ទមិនពេញចិត្តនឹងសេចក្ដីពិតដល់កម្រិតនេះឯង ពោលគឺទោះបីជាពួកគេធ្វើអំពើអាក្រក់ច្រើនយ៉ាងណាក៏ដោយ ក៏ពួកគេបដិសេធដោយរឹងរូសមិនព្រមទទួលស្គាល់ដែរ ហើយពួកគេនៅតែមិនព្រមចុះចាញ់រហូតដល់ទីបញ្ចប់។ ការណ៍នេះបញ្ជាក់យ៉ាងគ្រប់គ្រាន់ថា ពួកទទឹងនឹងព្រះគ្រីស្ទមិនដែលយកចិត្តទុកដាក់លើកិច្ចការនៃដំណាក់របស់ព្រះជាម្ចាស់ ឬទទួលយកសេចក្ដីពិតនោះឡើយ។ ពួកគេមិនបានមកជឿលើព្រះជាម្ចាស់ទេ ពួកគេគឺជាអ្នកបម្រើរបស់សាតាំង ដែលមកដើម្បីរំខាននិងបង្អាក់កិច្ចការនៃដំណាក់របស់ព្រះជាម្ចាស់។ នៅក្នុងដួងចិត្តរបស់ពួកទទឹងនឹងព្រះគ្រីស្ទ មានតែកេរ្តិ៍ឈ្មោះនិងឋានៈប៉ុណ្ណោះ។ ពួកគេជឿថា ប្រសិនបើពួកគេទទួលស្គាល់កំហុសរបស់ពួកគេ នោះពួកគេនឹងត្រូវទទួលយកការទទួលខុសត្រូវ ហើយបន្ទាប់មក ឋានៈនិងកេរ្តិ៍ឈ្មោះរបស់ពួកគេនឹងត្រូវប៉ះពាល់យ៉ាងធ្ងន់ធ្ងរ។ ជាលទ្ធផល ពួកគេទាស់ទទឹងដោយមានឥរិយាបថ 'បដិសេធរហូតដល់ស្លាប់'។ ទោះបីជាមនុស្សលាតត្រដាងឬវែកញែកពីពួកគេយ៉ាងណាក៏ដោយ ក៏ពួកគេខិតខំអស់ពីសមត្ថភាពដើម្បីបដិសេធវាដែរ។ ម្យ៉ាង ទោះបីជាការបដិសេធរបស់ពួកគេធ្វើឡើងដោយចេតនាឬអត់ក៏ដោយ ក៏សរុបមក ឥរិយាបថទាំងនេះបានលាតត្រដាងសារជាតិធម្មជាតិរបស់ពួកទទឹងនឹងព្រះគ្រីស្ទ ដែលមិនពេញចិត្តនិងស្អប់សេចក្ដីពិត។ ម្យ៉ាងទៀត វាបង្ហាញថាពួកទទឹងនឹងព្រះគ្រីស្ទស្រឡាញ់ថែរក្សាឋានៈ កេរ្តិ៍ឈ្មោះ និងផលប្រយោជន៍ផ្ទាល់ខ្លួនរបស់ពួកគេខ្លាំងប៉ុនណា។ ចុះចំណែកឥរិយារបស់ពួកគេចំពោះកិច្ចការនិងផលប្រយោជន៍របស់ពួកជំនុំវិញយ៉ាងណា? គឺជាអាកប្បកិរិយាមើលងាយនិងគ្មានការទទួលខុសត្រូវ។ ពួកគេខ្វះសតិសម្បជញ្ញៈនិងហេតុផលទាំងស្រុង។ តើការគេចវេះពីការទទួលខុសត្រូវរបស់ពួកទទឹងនឹងព្រះគ្រីស្ទមិនបានបង្ហាញពីបញ្ហាទាំងនេះទេឬ? ម្យ៉ាង ការគេចវេះពីការទទួលខុសត្រូវបញ្ជាក់ពីសារជាតិធម្មជាតិរបស់ពួកគេដែលមិនពេញចិត្តនិងស្អប់សេចក្ដីពិត ចំណែកឯម្យ៉ាងទៀត វាបង្ហាញពីការខ្វះសតិសម្បជញ្ញៈ ហេតុផល និងភាពជាមនុស្សរបស់ពួកគេ។ ទោះបីជាការចូលក្នុងជីវិតរបស់បងប្អូនប្រុសស្រីត្រូវបានខូចខាតដោយសារការរំខាននិងអំពើអាក្រក់របស់ពួកគេច្រើនយ៉ាងណាក៏ដោយ ក៏ពួកគេមិនមានអារម្មណ៍ស្ដីបន្ទោសខ្លួនឯង ហើយក៏មិនដែលមានអារម្មណ៍មិនល្អចំពោះរឿងនេះដែរ។ តើនេះជាភាវៈប្រភេទអ្វីទៅ? សូម្បីតែការទទួលស្គាល់កំហុសរបស់ពួកគេបន្តិចបន្តួច ក៏រាប់ថាពួកគេមានសតិសម្បជញ្ញៈនិងហេតុផលបន្តិចដែរ ប៉ុន្តែពួកទទឹងនឹងព្រះគ្រីស្ទមិនមានសូម្បីតែភាពជាមនុស្សបន្តិចបន្តួចនោះឡើយ។ ដូច្នេះ តើអ្នករាល់គ្នានឹងនិយាយថាពួកគេជាអ្វី? ពួកទទឹងនឹងព្រះគ្រីស្ទគឺជាអារក្សនៅក្នុងសារជាតិរបស់ពួកគេ។ ទោះបីជាពួកគេបង្កការខូចខាតដល់ផលប្រយោជន៍នៃដំណាក់របស់ព្រះជាម្ចាស់ច្រើនយ៉ាងណាក៏ដោយ ក៏ពួកគេមិនបានមើលឃើញវាដែរ។ ពួកគេមិនមានអារម្មណ៍សោកសៅចំពោះរឿងនេះនៅក្នុងដួងចិត្តរបស់ពួកគេសូម្បីតែបន្តិចឡើយ ហើយក៏មិនស្ដីបន្ទោសខ្លួនឯងដែរ កុំថាឡើយមានអារម្មណ៍ជំពាក់អ្វីនោះ។ នេះពិតជាមិនមែនជាអ្វីដែលគួរមានក្នុងខ្លួនមនុស្សធម្មតានោះទេ។ ពួកគេគឺជាអារក្ស ហើយអារក្សគឺគ្មានសតិសម្បជញ្ញៈឬហេតុផលណាមួយឡើយ» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា ពួកទទឹងនឹងព្រះគ្រីស្ទមិនព្រមទទួលយកការលួសកាត់ ដោយសារតែធម្មជាតិរបស់ពួកគេដែលមិនពេញចិត្ត និងស្អប់សេចក្ដីពិត ហើយក៏ដោយសារតែពួកគេឱ្យតម្លៃផលប្រយោជន៍របស់ខ្លួនឯងជាពិសេស។ នៅពេលមានអ្វីប៉ះពាល់ និងធ្វើឱ្យខូចខាតដល់កេរ្តិ៍ឈ្មោះ ឬឋានៈរបស់ពួកគេ ពួកគេធ្វើគ្រប់មធ្យោបាយដើម្បីដោះសា និងការពារខ្លួនឯង និងរកហេតុផលដើម្បីរុញការទទួលខុសត្រូវ។ ទោះបីជាអំពើរបស់ពួកគេធ្វើឱ្យខូចខាតដល់ផលប្រយោជន៍របស់ពួកជំនុំ ឬនាំការខាតបង់មកដល់ជីវិតរបស់បងប្អូនប្រុសស្រីក៏ដោយ ពួកគេក៏មិនមានអារម្មណ៍ដឹងកំហុស ឬសោកស្ដាយដែរ។ បើត្រូវគេរកឃើញថាកំពុងធ្វើរឿងទាំងនេះ ពួកគេក៏បដិសេធយ៉ាងរឹងរូសមិនព្រមទទួលស្គាល់ ព្រោះពួកគេខ្លាចថាការទទួលស្គាល់នឹងមានន័យថាត្រូវទទួលខុសត្រូវ ហើយនោះនឹងបំផ្លាញកេរ្តិ៍ឈ្មោះ និងឋានៈរបស់ពួកគេ។ ខ្ញុំបានឃើញថា ពួកទទឹងនឹងព្រះគ្រីស្ទគឺអាត្មានិយម និងគួរឱ្យស្អប់ខ្ពើមជាពិសេស គ្មានភាពជាមនុស្ស ហើយធាតុពិតគឺជាពួកអារក្ស។ នៅពេលដែលខ្ញុំបានឃើញពាក្យថា «អារក្ស» ខ្ញុំមានអារម្មណ៍ដូចត្រូវគេចាក់ដោតក្នុងចិត្ត ព្រោះអាកប្បកិរិយារបស់ខ្ញុំ និងនិស្ស័យដែលខ្ញុំបានបើកបង្ហាញចេញមកនោះដូចគ្នានឹងរបស់ពួកទទឹងនឹងព្រះគ្រីស្ទដែរ។ ខ្ញុំបានប្រព្រឹត្តកំហុសយ៉ាងច្បាស់លាស់ និងធ្វើឱ្យខូចខាតដល់កិច្ចការរបស់ពួកជំនុំ ប៉ុន្តែខ្ញុំក៏នៅតែមិនព្រមទទួលស្គាល់។ នៅពេលដែលខ្ញុំត្រូវបានលួសកាត់ ខ្ញុំបានប្រកែក និងដោះសាឱ្យខ្លួនឯង និងព្យាយាមរុញការទទួលខុសត្រូវ។ វាមិនមែនជាដំណើរការដ៏សាមញ្ញ និងរលូននោះទេ សម្រាប់អ្នកជឿថ្មីក្នុងការទទួលយកដំណឹងល្អនោះ វាទាមទារឱ្យមានមនុស្សមួយចំនួនលះបង់ ហើយផ្ដល់ការស្រោចស្រព និងការចិញ្ចឹមបំប៉ន ដើម្បីនាំពួកគេមកចំពោះព្រះជាម្ចាស់។ ព្រះជាម្ចាស់ទ្រង់ទទួលខុសត្រូវជាពិសេសចំពោះមនុស្សគ្រប់រូប។ ក្នុងចំណោមចៀមមួយរយក្បាល ប្រសិនបើទ្រង់បាត់បង់តែមួយក្បាល ទ្រង់នឹងចាកចេញពីចៀមកៅសិបប្រាំបួនក្បាលទៀត ដើម្បីទៅរកចៀមដែលបាត់បង់នោះ ហើយទ្រង់ស្រឡាញ់ថ្នាក់ថ្នមជីវិតរបស់មនុស្សគ្រប់រូបយ៉ាងជ្រាលជ្រៅ។ ប៉ុន្តែ ខ្ញុំបានប្រព្រឹត្តដោយធ្វេសប្រហែសចំពោះអ្នកមកថ្មី ដែលខ្ញុំទទួលខុសត្រូវក្នុងការស្រោចស្រព។ នៅពេលដែលខ្ញុំបានឃើញថា អ្នកមកថ្មីមិនបានចូលរួមការជួបជុំ ខ្ញុំមិនបានខ្វល់ខ្វាយ ឬមានអារម្មណ៍អន្ទះសានោះទេ។ ពេលខ្លះ ទោះបីជាខ្ញុំបានសួរនាំក៏ដោយ ក៏វាគ្រាន់តែជាការធ្វើបង្គ្រប់កិច្ចប៉ុណ្ណោះ ហើយក្នុងការតាមដានការងាររបស់ប្រធានក្រុម ខ្ញុំបានធ្វើការបែបខ្ជីខ្ជា និងគ្មានការទទួលខុសត្រូវ។ នៅពេលដែលខ្ញុំបានឃើញថាគាត់មិនបានឆ្លើយតបនឹងខ្ញុំជាច្រើនដង ខ្ញុំមិនបានទទូចសួរគាត់ដើម្បីទទួលបានចម្លើយនោះទេ ហើយខ្ញុំក៏មិនបានស៊ើបសួរថាតើគាត់មានបញ្ហា ឬការលំបាកអ្វីខ្លះឱ្យបានឆាប់រហ័សតាមដែលអាចធ្វើទៅបានដែរ។ ខ្ញុំបានប្រព្រឹត្តចំពោះអ្នកមកថ្មីដោយអាកប្បកិរិយាធ្វេសប្រហែស និងគ្មានការទទួលខុសត្រូវ ហើយមិនបានចាត់ទុកជីវិតរបស់គាត់ជាសំខាន់ទាល់តែសោះ។ ប៉ុន្តែ ទោះជាយ៉ាងនោះក៏ដោយ ខ្ញុំនៅតែមិនមានអារម្មណ៍សោកស្ដាយ ឬមានទោស ហើយខ្ញុំក៏មិនបានព្យាយាមកែតម្រូវបញ្ហានោះដែរ។ នៅពេលដែលអ្នកមើលការខុសត្រូវចង្អុលបង្ហាញថា ខ្ញុំបានធ្វើការបែបខ្ជីខ្ជា និងគ្មានការទទួលខុសត្រូវ ខ្ញុំបានព្យាយាមអស់ពីសមត្ថភាពដើម្បីប្រកែក និងដោះសាឱ្យខ្លួនឯង ហើយបានរកហេតុផលដើម្បីរុញការទទួលខុសត្រូវ ព្រោះខ្ញុំខ្លាចក្នុងការទទួលខុសត្រូវ នៅពេលដែលខ្ញុំបានទទួលស្គាល់បញ្ហារបស់ខ្ញុំ ខ្លាចថាខ្ញុំនឹងធ្វើឱ្យអ្នកមើលការខុសត្រូវមានចំណាប់អារម្មណ៍មិនល្អ ហើយខ្លាចថាខ្ញុំនឹងត្រូវបានដកចេញពីតួនាទី និងផ្លាស់ប្ដូរភារកិច្ច។ តាំងពីដើមរហូតដល់ចប់ ខ្ញុំមិនដែលបានគិតគូរពីកិច្ចការរបស់ពួកជំនុំឡើយ ហើយខ្ញុំក៏មិនដែលបានគិតគូរថាតើជីវិតរបស់អ្នកមកថ្មីនឹងទទួលរងការខាតបង់ឬយ៉ាងណា។ ខ្ញុំបានគិតគូរតែថាតើផលប្រយោជន៍ផ្ទាល់ខ្លួនរបស់ខ្ញុំនឹងត្រូវខូចខាតដែរឬទេ ហើយថាតើខ្ញុំអាចរក្សាមុខមាត់ និងឋានៈរបស់ខ្ញុំបានដែរឬទេ។ ខ្ញុំពិតជាអាត្មានិយម និងគួរឱ្យស្អប់ខ្ពើម ហើយអ្វីទាំងអស់ដែលខ្ញុំបានការពារគឺផលប្រយោជន៍ផ្ទាល់ខ្លួនរបស់ខ្ញុំ។ ខ្ញុំពិតជាគ្មានភាពជាមនុស្សទេ ហើយរឿងនេះបានធ្វើឱ្យព្រះជាម្ចាស់ស្អប់ខ្ពើម និងខ្ពើមរអើម។ បន្ទាប់មក ខ្ញុំបានចូលមកចំពោះព្រះជាម្ចាស់ ហើយអធិស្ឋានថា៖ «ឱព្រះជាម្ចាស់អើយ ទូលបង្គំបានបំពេញភារកិច្ចដោយខ្ជីខ្ជា ហើយបានបង្កឱ្យមានផលវិបាកធ្ងន់ធ្ងរ ប៉ុន្តែទូលបង្គំមិនបានទទួលស្គាល់ទេ។ អ្វីដែលទូលបង្គំបានគិតគូរ មិនមែនជាការចូលទៅក្នុងជីវិតនៃរាស្ត្ររើសតាំងរបស់ទ្រង់ទេ ប៉ុន្តែជាកេរ្តិ៍ឈ្មោះ និងឋានៈផ្ទាល់ខ្លួនរបស់ទូលបង្គំ។ ទូលបង្គំពិតជាគ្មានភាពជាមនុស្សទេ! ឱព្រះជាម្ចាស់អើយ ទូលបង្គំចង់ប្រែចិត្ត»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀត ហើយបានរកឃើញមាគ៌ានៃការអនុវត្ត។ ព្រះដ៏មានគ្រប់ព្រះចេស្ដាមានបន្ទូលថា៖ «ការទទួលបានសេចក្ដីពិតមិនមែនជារឿងពិបាកទេ ហើយការចូលទៅក្នុងតថភាពនៃសេចក្ដីពិតក៏មិនមែនជារឿងពិបាកដែរ ប៉ុន្តែប្រសិនបើមនុស្សតែងតែមិនពេញចិត្តនឹងសេចក្ដីពិត តើពួកគេអាចទទួលបានវាដែរឬទេ? ពួកគេមិនអាចទទួលបានឡើយ។ ដូច្នេះ អ្នកត្រូវតែមកនៅចំពោះព្រះភក្ត្រព្រះជាម្ចាស់ជានិច្ច ដើម្បីពិនិត្យមើលសភាពខាងក្នុងរបស់អ្នកដែលមិនពេញចិត្តនឹងសេចក្ដីពិត មើលថាតើអ្នកមានការបង្ហាញឱ្យឃើញអ្វីខ្លះអំពីការមិនពេញចិត្តនឹងសេចក្ដីពិត របៀបប្រព្រឹត្តអ្វីខ្លះដែលបង្ហាញពីការមិនពេញចិត្តនឹងសេចក្ដីពិត និងនៅក្នុងរឿងអ្វីខ្លះដែលអ្នកមានអាកប្បកិរិយាមិនពេញចិត្តនឹងសេចក្ដីពិត។ អ្នកត្រូវតែពិនិត្យមើលរឿងទាំងនេះឱ្យបានញឹកញាប់» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ប្រសិនបើអ្នកចង់ដើរតាមព្រះជាម្ចាស់ និងបំពេញភារកិច្ចរបស់អ្នកឱ្យបានល្អ ជាដំបូង អ្នកត្រូវតែជៀសវាងធ្វើអ្វីដោយមិនបានគិតពិចារណា នៅពេលមានរឿងដែលមិនស្របតាមចិត្តអ្នក។ អ្នកត្រូវតែធ្វើចិត្តឱ្យស្ងប់ជាមុនសិន និងនៅស្ងៀមស្ងាត់នៅចំពោះព្រះភក្ត្រព្រះជាម្ចាស់ ហើយនៅក្នុងចិត្តរបស់អ្នក អ្នកត្រូវតែអធិដ្ឋាន និងស្វែងរកពីទ្រង់។ ចូរកុំធ្វើតាមតែចិត្តខ្លួនឯង ត្រូវចុះចូលជាមុនសិន។ មានតែផ្នត់គំនិតបែបនេះទេ ទើបអ្នកអាចដោះស្រាយបញ្ហាបានកាន់តែប្រសើរ។ ប្រសិនបើអ្នកអាចតស៊ូក្នុងការរស់នៅចំពោះព្រះភក្ត្រព្រះជាម្ចាស់ ហើយប្រសិនបើអ្នកអាចអធិដ្ឋាន និងស្វែងរកពីព្រះជាម្ចាស់ ព្រមទាំងប្រឈមមុខនឹងរឿងរ៉ាវទាំងឡាយដោយផ្នត់គំនិតនៃការចុះចូល មិនថាមានរឿងអ្វីកើតឡើងចំពោះអ្នកក៏ដោយ ក៏មិនមានបញ្ហាដែរ មិនថាមានការបញ្ចេញឱ្យឃើញនិស្ស័យពុករលួយរបស់អ្នកប៉ុនណា ឬអ្នកបានរំលងអ្វីខ្លះក៏ដោយ ដរាបណាអ្នកស្វែងរកសេចក្ដីពិត បញ្ហាទាំងអស់នោះប្រាកដជាអាចត្រូវបានដោះស្រាយ ហើយមិនថាការល្បងលអ្វីកើតមានចំពោះអ្នកក៏ដោយ អ្នកនឹងនៅតែអាចឈរបានរឹងមាំ។ ដរាបណាអ្នកមានផ្នត់គំនិតត្រឹមត្រូវ អាចទទួលយកសេចក្ដីពិត និងចុះចូលនឹងព្រះជាម្ចាស់ស្របតាមតម្រូវការជាចាំបាច់របស់ទ្រង់ នោះអ្នកនឹងមានសមត្ថភាពពេញលេញក្នុងការអនុវត្តសេចក្ដីពិត។ ទោះបីជាពេលខ្លះអ្នកបះបោរ និងទាស់ទទឹងបន្តិច ហើយពេលខ្លះអ្នកងាយនឹងប្រកែក ហើយមិនព្រមចុះចូលក៏ដោយ ប្រសិនបើអ្នកអាចអធិដ្ឋានដល់ព្រះជាម្ចាស់ និងកែប្រែសភាពបះបោររបស់អ្នក នោះអ្នកនឹងអាចទទួលយកសេចក្ដីពិតបាន។ បន្ទាប់ពីធ្វើដូច្នេះហើយ ចូរឆ្លុះបញ្ចាំងពីមូលហេតុដែលនាំឱ្យមានការបះបោរ និងការទាស់ទទឹងបែបនេះកើតឡើងនៅក្នុងខ្លួនអ្នក។ ចូរស្វែងរកមូលហេតុនៃបញ្ហានេះ បន្ទាប់មក ស្វែងរកសេចក្ដីពិតដើម្បីដោះស្រាយវា នោះនិស្ស័យពុករលួយរបស់អ្នកក្នុងទិដ្ឋភាពនោះ ប្រាកដជាអាចត្រូវបានសម្អាត។ បន្ទាប់ពីអ្នកឆ្លងកាត់បទពិសោធនៃបរាជ័យ និងការភ្លាំងភ្លាត់បែបនេះជាច្រើនលើក ហើយអ្នកអាចអនុវត្តសេចក្ដីពិតបាន នោះនិស្ស័យពុករលួយរបស់អ្នកនឹងត្រូវបានបោះបង់ចោលបន្តិចម្ដងៗ។ បន្ទាប់ពីនោះ សេចក្ដីពិតនឹងគ្រប់គ្រងនៅក្នុងខ្លួនអ្នក ហើយក្លាយជាជីវិតរបស់អ្នក ហើយនឹងគ្មានឧបសគ្គណាមករារាំងការអនុវត្តសេចក្ដីពិតរបស់អ្នកទៀតឡើយ។ អ្នកនឹងអាចចុះចូលនឹងព្រះជាម្ចាស់យ៉ាងពិតប្រាកដ ហើយអ្នកនឹងរស់នៅបង្ហាញចេញនូវតថភាពនៃសេចក្ដីពិត» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ដើម្បីដោះស្រាយនិស្ស័យដែលមិនពេញចិត្តនឹងសេចក្ដីពិត ខ្ញុំត្រូវតែឆ្លុះបញ្ចាំងពីខ្លួនឯងឱ្យបានញឹកញាប់ ហើយពិនិត្យមើលថាតើសម្ដី ការអនុវត្ត ចេតនា អាកប្បកិរិយា និងយោបល់ណាមួយរបស់ខ្ញុំ ដែលបង្ហាញពីការមិនពេញចិត្តនឹងសេចក្ដីពិត។ នៅពេលមានរឿងរ៉ាវកើតឡើង មិនថាវាស្របតាមអ្វីដែលខ្ញុំចង់បានឬអត់ទេ ខ្ញុំត្រូវតែធ្វើចិត្តឱ្យស្ងប់ជាមុនសិន ហើយមិនត្រូវតតាំងឡើយ។ ប្រសិនបើខ្ញុំមិនអាចទទួលយកអ្វីដែលអ្នកដទៃនិយាយ ហើយឃើញថាខ្លួនឯងចង់ប្រកែក និងដោះសាឱ្យខ្លួនឯង ខ្ញុំត្រូវតែចូលមកចំពោះព្រះជាម្ចាស់ អធិស្ឋានឱ្យបានច្រើន ស្វែងរកសេចក្ដីពិត មើលនូវអ្វីដែលព្រះបន្ទូលរបស់ព្រះជាម្ចាស់បានចែង ហើយឆ្លុះបញ្ចាំងពីខ្លួនឯងដោយប្រើព្រះបន្ទូលរបស់ព្រះជាម្ចាស់ ឬក៏ស្វែងរកការប្រកបគ្នាពីបងប្អូនប្រុសស្រីដែលយល់ពីសេចក្ដីពិត។ តាមរបៀបនេះ ខ្ញុំអាចទទួលយកសេចក្ដីពិតបន្តិចម្តងៗ ហើយចូលទៅក្នុងតថភាពនៃសេចក្ដីពិតបាន ហើយនៅពេលនោះ ទើបខ្ញុំអាចបោះបង់ចោលនិស្ស័យពុករលួយរបស់ខ្ញុំបន្តិចម្តងៗបាន។ នៅពេលដែលខ្ញុំបានយល់ពីមាគ៌ានៃការអនុវត្តហើយ ខ្ញុំក៏បានប្តេជ្ញាចិត្តថានឹងផ្លាស់ប្ដូរ។

ដោយដឹងថា ការមិនបានស៊ើបសួរពីស្ថានភាពរបស់អ្នកមកថ្មីនេះឱ្យបានទាន់ពេលវេលា គឺជាអំពើរំលងរួចទៅហើយ ខ្ញុំក៏ប្រញាប់ប្រញាល់កែប្រែស្ថានការណ៍។ ខ្ញុំបានពិនិត្យមើលថាតើខ្ញុំបានខកខានក្នុងការស្រោចស្រពអ្នកមកថ្មីផ្សេងទៀតដែលខ្ញុំទទួលខុសត្រូវឱ្យបានត្រឹមត្រូវដែរឬទេ។ ខណៈពេលដែលខ្ញុំកំពុងជជែកជាមួយអ្នកមកថ្មីម្នាក់ ខ្ញុំបានរកឃើញថាគាត់មិនសូវយល់ច្បាស់ពីសេចក្ដីពិតទាក់ទងនឹងការយាងមកវិញរបស់ព្រះអម្ចាស់ និងកិច្ចការបីដំណាក់កាលរបស់ព្រះជាម្ចាស់ទេ។ ខ្ញុំបានសួរអ្នកដឹកនាំរបស់ខ្ញុំថា តើអ្នកធ្វើការខាងផ្សាយដំណឹងល្អគួរតែប្រកបគ្នាជាមួយគាត់ដែរឬទេ ប៉ុន្តែអ្នកដឹកនាំបានប្រាប់ឱ្យខ្ញុំប្រកបគ្នាជាមួយគាត់។ ទោះបីជាខ្ញុំដឹងថាការដោះស្រាយបញ្ហារបស់អ្នកមកថ្មីឱ្យបានឆាប់រហ័សគឺជាការទទួលខុសត្រូវរបស់ខ្ញុំក៏ដោយ ខ្ញុំនៅតែមានការទាស់ទទឹងយ៉ាងខ្លាំង។ ខ្ញុំតែងតែចង់ប្រកែកតប ហើយខ្ញុំមិនចង់ចុះចូលទេ។ ខ្ញុំបានគិតក្នុងចិត្តថា «រឿងនេះកើតឡើងក៏ព្រោះតែអ្នកធ្វើការខាងផ្សាយដំណឹងល្អមិនបានប្រកបឱ្យបានច្បាស់លាស់ ដូច្នេះហេតុអ្វីបានជាខ្ញុំត្រូវទទួលខុសត្រូវ និងប្រកបគ្នា? មានអ្នកមកថ្មីច្រើនណាស់ ខ្ញុំមិនមានពេលគ្រប់គ្រាន់ទេ។ យកល្អគួរតែឱ្យអ្នកធ្វើការខាងផ្សាយដំណឹងល្អទៅប្រកបគ្នាជាមួយគាត់វិញ»។ បន្ទាប់មកខ្ញុំបានដឹងថាសភាពរបស់ខ្ញុំមិនត្រឹមត្រូវទេ។ តាមពិត អ្វីដែលអ្នកដឹកនាំរបស់ខ្ញុំបាននិយាយគឺត្រឹមត្រូវហើយ។ សំណើនោះត្រឹមត្រូវហើយ ដូច្នេះហេតុអ្វីបានជាខ្ញុំមិនអាចទទួលយកវាបាន? ហេតុអ្វីបានជាខ្ញុំនៅតែចង់ប្រកែកតបខ្លាំងម្ល៉េះ? ហេតុអ្វីបានជាខ្ញុំមិនអាចចុះចូលបាន? ដូច្នេះ ខ្ញុំបានអធិស្ឋានដល់ព្រះជាម្ចាស់ សូមឱ្យទ្រង់ដឹកនាំខ្ញុំក្នុងការចុះចូល មិនគិតពីផលប្រយោជន៍ខាងសាច់ឈាមរបស់ខ្ញុំ និងទទួលខុសត្រូវចំពោះជីវិតរបស់អ្នកមកថ្មី។ ខ្ញុំនឹកឃើញថា សមត្ថភាពក្នុងការយល់ដឹងរបស់មនុស្សគ្រប់គ្នាគឺខុសៗគ្នា។ អ្នកខ្លះបានឮការប្រកបរបស់អ្នកធ្វើការខាងផ្សាយដំណឹងល្អហើយយល់នៅពេលនោះ ប៉ុន្តែក្រោយមក វាមិនសូវច្បាស់លាស់ក្នុងទិដ្ឋភាពខ្លះទេ។ នេះតម្រូវឱ្យអ្នកស្រោចស្រពប្រកប និងបំពេញចន្លោះខ្វះខាត។ នេះគឺជាការសហការយ៉ាងចុះសម្រុងគ្នា។ ក្នុងនាមជាអ្នកស្រោចស្រព ខ្ញុំត្រូវតែដោះស្រាយបញ្ហាឱ្យបានទាន់ពេលវេលានៅពេលខ្ញុំរកឃើញវា។ ខ្ញុំមិនគួររើសអើង ធ្វើអ្វីដែលងាយស្រួល ឬទុកបញ្ហាលំបាកឱ្យអ្នកដទៃទេ ហើយខ្ញុំមិនគួរព្យាយាមចង់ស្រណុកស្រួលទេ។ ខ្ញុំមិនគួរទទូចលើលក្ខខណ្ឌ ឬរកលេសដោះសាក្នុងភារកិច្ចរបស់ខ្ញុំទេ។ ប្រសិនបើខ្ញុំត្រូវបានចាត់តាំងឱ្យមើលថែអ្នកមកថ្មីម្នាក់ វាជាការទទួលខុសត្រូវរបស់ខ្ញុំក្នុងការស្រោចស្រពពួកគេឱ្យបានល្អ ធានាថាពួកគេយល់ពីសេចក្ដីពិត និងចាក់គ្រឹះក្នុងផ្លូវពិត។ នេះគឺជាភារកិច្ចរបស់ខ្ញុំ។ នេះគឺជាការអនុវត្តសេចក្ដីពិតយ៉ាងពិតប្រាកដ និងការប្រែចិត្តដែលពិតប្រាកដ។ គិតដូច្នេះហើយ ចិត្តរបស់ខ្ញុំក៏មានអារម្មណ៍ភ្លឺស្វាងឡើង។ ខ្ញុំប្រញាប់ទៅរកអ្នកមកថ្មីនេះ ហើយប្រកបជាមួយគាត់អំពីបញ្ហារបស់គាត់។ នៅពេលដែលខ្ញុំអនុវត្តបែបនេះ ខ្ញុំមិនត្រឹមតែមិនមានអារម្មណ៍ទាស់ទទឹងទេ ប៉ុន្តែខ្ញុំបែរជាមានអារម្មណ៍រីករាយណាស់។ ខ្ញុំយល់ថា ការអនុវត្តសេចក្ដីពិតមិនមែនជាអំពើខាងក្រៅទេ។ ផ្ទុយទៅវិញ វាមានន័យថាការទទួលយកព្រះបន្ទូលរបស់ព្រះជាម្ចាស់ពីដួងចិត្ត ការអនុវត្តតាមគោលការណ៍សេចក្ដីពិត និងប្រើព្រះបន្ទូលរបស់ព្រះជាម្ចាស់ជាលក្ខណៈវិនិច្ឆ័យសម្រាប់របៀបដែលយើងមើលមនុស្សនិងអ្វីៗ ព្រមទាំងសម្រាប់ការប្រព្រឹត្តនិងអំពើរបស់យើង។ តាមរបៀបនេះ ចេតនា និងទស្សនៈដែលខុសឆ្គងរបស់យើង និងនិស្ស័យពុករលួយរបស់យើងនឹងត្រូវបានជំនួសដោយសេចក្ដីពិតនៃព្រះបន្ទូលរបស់ព្រះជាម្ចាស់ដោយមិនដឹងខ្លួន។

បន្ទាប់ពីបទពិសោធនោះ ខ្ញុំទទួលបានការយល់ដឹងខ្លះៗអំពីនិស្ស័យបែបសាតាំងរបស់ខ្ញុំដែលរឹងទទឹងនិងស្អប់ខ្ពើមសេចក្ដីពិត។ ខ្ញុំក៏បានឃើញសារៈសំខាន់នៃការស្វែងរកសេចក្ដីពិត និងប្រព្រឹត្តតាមគោលការណ៍ក្នុងគ្រប់កិច្ចការទាំងអស់។ នេះគឺជាផលផ្លែនៃការអានព្រះបន្ទូលរបស់ព្រះជាម្ចាស់ទាំងស្រុង។ អរព្រះគុណព្រះជាម្ចាស់!


២៤. ពេលវេលាដែលខ្ញុំផ្សាយដំណឹងល្អនៅជួរមុខ

ដោយ អាយដេន មីយ៉ាន់ម៉ា

នៅខែមករា ឆ្នាំ២០២១ យុទ្ធមិត្តខ្ញុំពីរនាក់បានផ្សាយដំណឹងល្អអំពីព្រះដ៏មានគ្រប់ព្រះចេស្ដាប្រាប់ខ្ញុំ។ ក្រោយមក តាមរយៈការជួបជុំ និងការអានព្រះបន្ទូលរបស់ព្រះជាម្ចាស់ ខ្ញុំបានដឹងថា ព្រះជាម្ចាស់បានយកកំណើតជាមនុស្សនៅគ្រាចុងក្រោយ ដើម្បីសង្គ្រោះមនុស្សជាតិដែលពុករលួយ ហើយខ្ញុំក៏បានដឹងអំពីសារៈសំខាន់នៃការយកកំណើតជាមនុស្សរបស់ព្រះជាម្ចាស់ផងដែរ។ ខ្ញុំមិននឹកស្មានថា ព្រះជាម្ចាស់នឹងយាងមកយកកំណើតជាមនុស្សដោយផ្ទាល់ព្រះអង្គ ដើម្បីលេចមក និងបំពេញកិច្ចការនៅក្នុងចំណោមមនុស្សជាតិសោះ។ នេះគឺជាអាថ៌កំបាំងដ៏ជ្រាលជ្រៅមួយ ហើយវាក៏ជាសេចក្ដីស្រឡាញ់ដ៏ពិតប្រាកដ និងជាសេចក្ដីសង្គ្រោះដ៏ធំបំផុតរបស់ព្រះជាម្ចាស់សម្រាប់មនុស្សជាតិដែរ។ ខ្ញុំពិតជារំជួលចិត្តណាស់។ ខ្ញុំមិនដែលគិតថា ខ្ញុំអាចស្ដាប់ឮព្រះសូរសៀងរបស់ទ្រង់ និងឃើញការលេចមក និងកិច្ចការរបស់ទ្រង់ឡើយ។ ខ្ញុំមានអារម្មណ៍ថា ខ្ញុំមានពរខ្លាំងណាស់ ហើយវាធ្វើឱ្យខ្ញុំចង់ចូលរួមការជួបជុំកាន់តែខ្លាំង។ តាមរយៈការអានព្រះបន្ទូលរបស់ព្រះជាម្ចាស់ និងការប្រកបគ្នាជាមួយបងប្អូនប្រុសស្រី ខ្ញុំយល់ថា ការផ្សាយដំណឹងល្អ គឺជាទំនួលខុសត្រូវរបស់មនុស្សគ្រប់គ្នា ហើយជាអ្វីដែលព្រះជាម្ចាស់តម្រូវឱ្យយើងធ្វើ។ ការផ្សាយដំណឹងល្អ គឺជាការធ្វើបន្ទាល់អំពីព្រះជាម្ចាស់ ដោយនាំមនុស្សមកចំពោះព្រះជាម្ចាស់ ឱ្យពួកគេទទួលបានសេចក្ដីពិត និងសេចក្ដីសង្គ្រោះពីព្រះជាម្ចាស់ ព្រមទាំងធ្វើអំពើល្អទុកសម្រាប់ខ្លួនយើងផងដែរ។ ប្រសិនបើខ្ញុំមិនធ្វើបែបនោះទេ ខ្ញុំនឹងបាត់បង់ភារកិច្ចខ្ញុំក្នុងនាមជាភាវៈដែលព្រះបង្កើតមក ហើយខ្ញុំមិនស័ក្តិសមនឹងហូប និងផឹកព្រះបន្ទូលរបស់ព្រះឡើយ។ ពេលខ្ញុំយល់រឿងទាំងអស់នោះហើយ ខ្ញុំពិតជាចង់ផ្សាយដំណឹងល្អណាស់។ ខ្ញុំក៏ចង់សហការជាមួយព្រះជាម្ចាស់ និងផ្សាយដំណឹងល្អអំពីនគរព្រះដល់មនុស្សកាន់តែច្រើនផងដែរ។ បន្ទាប់ពីនោះមក ពេលណាដែលខ្ញុំទំនេរ ខ្ញុំតែងហ្វឹកហាត់ផ្សាយដំណឹងល្អ។ បន្ទាប់មក ក្នុងខែតុលា ខ្ញុំត្រូវបានគេបញ្ជូនទៅកាន់កងពលតូច ចៃដន្យអី មានបងប្រុសម្នាក់ឈ្មោះ នីយ៉ុន ក៏ជឿលើព្រះដ៏មានគ្រប់ព្រះចេស្ដាដែរ។ ខ្ញុំបានសហការជាមួយគាត់ ដើម្បីផ្សាយដំណឹងល្អដល់យុទ្ធមិត្តរបស់ខ្ញុំ។ មានម្តងនោះ ខ្ញុំបានអញ្ជើញយុទ្ធមិត្តប្រហែល ២០ នាក់ផ្សេងទៀត ឱ្យមកស្តាប់ការអធិប្បាយរបស់យើង ហើយខ្ញុំ និងបងប្រុស នីយ៉ុន បានធ្វើបន្ទាល់ប្រាប់ពួកគេអំពីកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ តាមរយៈការស្វែងរក និងការស៊ើបសួរ ចុងក្រោយ យុទ្ធមិត្តជាង ២០ នាក់ សុទ្ធតែបានទទួលយកដំណឹងល្អ។ ខ្ញុំរំភើបខ្លាំងណាស់ និងកាន់តែជឿជាក់ខ្លាំងក្នុងការផ្សាយដំណឹងល្អ។

គឺក្នុងអំឡុងពេលសង្គ្រាមស៊ីវិលមីយ៉ាន់ម៉ានេះហើយ ដែលខ្ញុំត្រូវបានគេបញ្ជូនទៅជួរមុខ។ ខ្ញុំបានឃើញរូបថតជនស៊ីវិលមួយចំនួនត្រូវគេវាយដំ និងរងរបួស ហើយអ្នកខ្លះដែលត្រូវបានសង្គ្រោះពីជំរំរបស់សត្រូវក៏បានប្រាប់យើងដែរថា បន្ទាប់ពីត្រូវចាប់ខ្លួន ពួកគេត្រូវដាំបាយធ្វើម្ហូបឱ្យទាហានសត្រូវ ហើយទាហានទាំងនោះក៏បានបង្ខំពួកគេឱ្យប្រយុទ្ធដែរ។ ពួកគេនឹងបាញ់សម្លាប់អ្នកណាដែលមិនព្រមធ្វើតាម។ ផ្ទះរបស់ជនស៊ីវិលខ្លះក៏ត្រូវបានដុតបំផ្លាញដោយសារតែការប្រយុទ្ធគ្នាដែរ ហើយពួកគេត្រូវរស់នៅលាក់ខ្លួនក្នុងព្រៃ។ ហើយរាល់ពេលដែលទាហានប្រយុទ្ធគ្នា ឬវាយប្រហារភូមិឋាន តែងមានអ្នករបួសត្រូវយកត្រឡប់មកមន្ទីរពេទ្យវិញ។ ឃើញរឿងទាំងអស់នោះហើយ ខ្ញុំពិតជាអាណិតពួកគាត់ខ្លាំងណាស់។ ខ្ញុំគិតថា ពួកគាត់ប្រហែលជាមិនជឿលើព្រះជាម្ចាស់ទេ ហើយបើគ្មានជំនឿទេ ពួកគេមិនដឹងថាជោគវាសនារបស់មនុស្សស្ថិតនៅក្នុងដៃរបស់អ្នកណាឡើយ ឬថាពួកគេអាចពឹងលើអ្នកណា ដើម្បីទទួលបានការការពារនោះទេ។ ប្រសិនបើខ្ញុំអាចផ្សាយដំណឹងល្អដល់ពួកគេ ហើយនាំពួកគេមកចំពោះព្រះជាម្ចាស់ នោះពួកគេនឹងអាចអធិស្ឋានទៅព្រះជាម្ចាស់ និងអានព្រះបន្ទូលទ្រង់ដើម្បីយល់ពីសេចក្ដីពិត ដោយទទួលបានការការពារពីព្រះជាម្ចាស់។ គិតដល់រឿងនេះ ខ្ញុំក៏មានបន្ទុកក្នុងចិត្ត។ ខ្ញុំចង់ចូលទៅក្នុងភូមិឋានដើម្បីផ្សាយដំណឹងល្អ និងនាំពួកគេមកចំពោះព្រះជាម្ចាស់។ ប៉ុន្តែខ្ញុំមិនសូវស្គាល់ស្ថានភាពភូមិសាស្ត្រនៅជួរមុខទេ ហើយខ្ញុំក៏មិនដឹងថាទាហានសត្រូវលាក់ខ្លួននៅឯណាដែរ។ ការចេញទៅផ្សាយដំណឹងល្អក្នុងកាលៈទេសៈបែបនោះ ប្រសិនបើខ្ញុំជួបនឹងទ័ពសត្រូវ នោះអាចនឹងត្រូវគេចាប់ខ្លួន ឬសម្លាប់ចោល។ ខ្ញុំពិតជាខ្លាចណាស់។ ខ្ញុំបានអធិស្ឋានទៅព្រះជាម្ចាស់ ថាតើគួរធ្វើបែបណា។ ពេលនោះ ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «អ្នកគួរតែដឹងថា រាល់មជ្ឈដ្ឋាននៅជុំវិញអ្នក គឺខ្ញុំជាអ្នករៀបចំ និងអនុញ្ញាតឱ្យកើតមាន។ ត្រូវយល់ឱ្យច្បាស់អំពីចំណុចនេះ ហើយត្រូវបំពេញតាមព្រះហឫទ័យរបស់ខ្ញុំនៅក្នុងមជ្ឈដ្ឋានដែលខ្ញុំបានប្រទានដល់អ្នក។ ចូរកុំខ្លាចនេះ ខ្លាចនោះឱ្យសោះ ដ្បិតព្រះដ៏មានគ្រប់ព្រះចេស្ដា ជាព្រះនៃកងទ័ពទាំងឡាយ ច្បាស់ជានឹងគង់នៅជាមួយអ្នកមិនខាន។ ទ្រង់គឺជាខ្នងបង្អែករបស់អ្នក ហើយទ្រង់គឺជាខែលការពារអ្នក» (ដកស្រង់ពី «ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា ខ្ញុំខ្លាចមិនហ៊ានចេញទៅផ្សាយដំណឹងល្អ ខ្លាចត្រូវកម្លាំងសត្រូវចាប់ខ្លួន ឬសម្លាប់ចោល ពីព្រោះខ្ញុំមិនមានការយល់ដឹងជាក់ស្ដែងអំពីព្រះចេស្ដារបស់ព្រះជាម្ចាស់ និងអធិបតេយ្យភាពរបស់ទ្រង់លើអ្វីៗទាំងអស់ ហើយខ្ញុំខ្វះជំនឿចិត្ត។ ខ្ញុំក៏បានដឹងផងដែរថា ព្រះជាម្ចាស់បានរៀបចំ និងមានអធិបតេយ្យភាពលើស្ថានភាពទាំងអស់នេះ ដែលខ្ញុំប្រឈមមុខរាល់ថ្ងៃ ទោះធំ ឬតូចក្តី។ ខ្ញុំត្រូវសត្រូវចាប់ខ្លួនឬអត់នោះ ក៏ស្ថិតនៅក្នុងព្រះហស្តរបស់ព្រះជាម្ចាស់ដែរ។ មិនថាស្ថានភាពគ្រោះថ្នាក់យ៉ាងណាក៏ដោយ ប្រសិនបើព្រះជាម្ចាស់មិនអនុញ្ញាតទេ ពួកគេក៏មិនអាចចាប់ខ្ញុំបានដែរ។ ហើយទោះបីជាថ្ងៃណាមួយ សត្រូវពិតជាចាប់ខ្ញុំយកទៅមែន ក៏រឿងរស់ឬស្លាប់របស់ខ្ញុំស្ថិតនៅក្នុងព្រះហស្តរបស់ព្រះជាម្ចាស់ទាំងស្រុងដែរ។ ខ្ញុំគួរតែចុះចូលនឹងស្ថានភាពដែលព្រះជាម្ចាស់បានរៀបចំ។ ការដែលត្រូវបញ្ជូនមកជួរមុខ ក៏មានព្រះរាជបំណងល្អរបស់ព្រះជាម្ចាស់ក្នុងនោះដែរ។ ជនស៊ីវិលនៅទីនោះ កំពុងរស់នៅក្នុងមជ្ឈដ្ឋានដ៏គ្រោះថ្នាក់បែបនេះ ដោយគ្មាននរណាម្នាក់ផ្សាយដំណឹងល្អដល់ពួកគេឡើយ។ ពួកគេមិនទាន់បានស្ដាប់ឮព្រះសូរសៀងរបស់ព្រះជាម្ចាស់នៅឡើយទេ។ ប្រហែលជាមានមនុស្សនៅទីនោះដែលព្រះជាម្ចាស់ចង់សង្គ្រោះ។ ខ្ញុំត្រូវតែគិតគូរដល់ព្រះរាជបំណងរបស់ព្រះជាម្ចាស់ ផ្សាយដំណឹងល្អ និងធ្វើបន្ទាល់អំពីព្រះជាម្ចាស់នៅកន្លែងនេះ ហើយនាំមនុស្សទាំងនេះមកចំពោះព្រះជាម្ចាស់។ ពេលដឹងបែបនេះ ខ្ញុំក៏មិនសូវមានអារម្មណ៍ខ្លាចទៀតដែរ។ ខ្ញុំមានអារម្មណ៍ត្រៀមខ្លួនរួចជាស្រេចដើម្បីពឹងលើព្រះជាម្ចាស់ និងទៅផ្សាយដំណឹងល្អនៅក្នុងមជ្ឈដ្ឋាននោះ។

បន្ទាប់មក ខ្ញុំបានចាប់ផ្តើមផ្សាយដំណឹងល្អដល់អ្នកស្រុកនៅក្នុងភូមិឋាន ប៉ុន្តែខ្ញុំបានជួបប្រទះការលំបាកថ្មីៗ។ មនុស្សនៅទីនោះនិយាយភាសាតៃ។ ខ្ញុំចេះតែភាសាប្រចាំថ្ងៃសាមញ្ញៗ បន្តិចបន្តួចប៉ុណ្ណោះ ដូចជា «ញ៉ាំបាយហើយនៅ?» និង «តើអ្នកទៅណា?» ជាដើម។ ខ្ញុំមិនអាចផ្សាយដំណឹងល្អដល់ពួកគេបានទេ។ ខ្ញុំមានអារម្មណ៍ខ្វល់ខ្វាយណាស់។ ខ្ញុំចង់ផ្សាយដំណឹងល្អ ប៉ុន្តែខ្ញុំមិនចេះភាសា ពិតជាមានអារម្មណ៍ថាលំបាកណាស់។ ខ្ញុំបានអធិស្ឋានទៅព្រះជាម្ចាស់ថា៖ «ព្រះអង្គអើយ ទូលបង្គំចង់ផ្សាយដំណឹងល្អ ក៏ប៉ុន្តែទូលបង្គំមិនចេះភាសាទេ។ សូមទ្រង់ដឹកនាំទូលបង្គំ និងបើកផ្លូវឲ្យទូលបង្គំផង»។ មានម្តងនោះ នៅក្នុងការជួបជុំតាមអនឡាញ បងស្រីម្នាក់បានចែករំលែកអត្ថបទព្រះបន្ទូលមួយ ដែលពិតជាមានប្រយោជន៍សម្រាប់ខ្ញុំណាស់។ ព្រះដ៏មានគ្រប់ព្រះចេស្ដាមានបន្ទូលថា៖ «ព្រះជាម្ចាស់ប្រោសអ្នកណាដែលស្រឡាញ់ទ្រង់ពិតប្រាកដ និងអ្នកដែលដេញតាមសេចក្ដីពិតឱ្យបានគ្រប់លក្ខណ៍ នៅក្នុងមជ្ឈដ្ឋានផ្សេងៗគ្នាជាច្រើន។ ព្រះអង្គអនុញ្ញាតឱ្យមនុស្សដកពិសោធព្រះបន្ទូលរបស់ទ្រង់តាមរយៈមជ្ឈដ្ឋាន ឬការល្បងលខុសៗគ្នា ដើម្បីឱ្យពួកគេទទួលបានការយល់ដឹងពីសេចក្ដីពិត បានស្គាល់ទ្រង់យ៉ាងពិតប្រាកដ និងចុងក្រោយ ដើម្បីទទួលបានសេចក្ដីពិត។ ... អស់អ្នកណាដែលមិនដើរលើមាគ៌ាដ៏ភ្លឺស្វាងនៃការដេញតាមសេចក្ដីពិត នឹងរស់នៅក្រោមអំណាចរបស់សាតាំងជារៀងរហូត នៅក្នុងអំពើបាប និងសេចក្ដីងងឹតជាប់ជានិច្ច ហើយគ្មានសេចក្ដីសង្ឃឹមឡើយ។ តើអ្នករាល់គ្នាអាចយល់ពីអត្ថន័យនៃព្រះបន្ទូលទាំងនេះដែរឬទេ? (ខ្ញុំត្រូវតែដេញតាមសេចក្ដីពិត និងបំពេញភារកិច្ចរបស់ខ្ញុំឱ្យអស់ពីចិត្តគំនិត។) នៅពេលដែលភារកិច្ចធ្លាក់មកលើអ្នក ហើយត្រូវផ្ទុកផ្ដាក់មកលើអ្នក ចូរកុំគិតរកវិធីដើម្បីគេចវេះពីការលំបាកឡើយ។ ចូរកុំទុកភារកិច្ចចោល ហើយមិនអើពើនឹងវា ដោយគ្រាន់តែអ្នកយល់ថា ភារកិច្ចនោះពិបាកដោះស្រាយឱ្យសោះ។ អ្នកត្រូវតែប្រឈមមុខនឹងវាដោយផ្ទាល់។ គ្រប់ពេល អ្នកត្រូវតែចងចាំថា ព្រះជាម្ចាស់គង់នៅជាមួយមនុស្ស ហើយប្រសិនបើពួកគេមានការលំបាកណាមួយ ពួកគេគ្រាន់តែត្រូវការអធិដ្ឋាន និងស្វែងរកពីទ្រង់គឺបានហើយ ហើយចំពោះព្រះជាម្ចាស់វិញ គឺគ្មានអ្វីដែលពិបាកសម្រេចឱ្យបាននោះទេ។ អ្នកត្រូវតែមានសេចក្ដីជំនឿបែបនេះ។ ដោយសារអ្នកជឿថា ព្រះជាម្ចាស់គឺម្ចាស់នៃរបស់សព្វសារពើ ដូច្នេះហេតុអ្វីបានជាអ្នកនៅតែមានអារម្មណ៍ភ័យខ្លាច នៅពេលមានរឿងកើតឡើងចំពោះអ្នក និងមានអារម្មណ៍ថាគ្មានអ្វីជាទីពឹងទៀត? នេះបញ្ជាក់ថា អ្នកមិនបានពឹងលើព្រះជាម្ចាស់ទេ។ ប្រសិនបើអ្នកមិនបានយកព្រះអង្គជាទីបង្អែក និងជាព្រះរបស់អ្នកទេ ដូច្នេះ ព្រះអង្គមិនមែនជាព្រះរបស់អ្នកឡើយ។ នៅក្នុងជីវិតជាក់ស្ដែង មិនថាអ្នកជួបប្រទះស្ថានភាពបែបណានោះទេ អ្នកត្រូវតែមកចំពោះព្រះជាម្ចាស់ឱ្យបានញឹកញាប់ ដើម្បីអធិស្ឋាន និងស្វែងរកសេចក្ដីពិត។ ទោះបីជាអ្នកយល់ពីសេចក្ដីពិត និងរៀនសូត្របានខ្លះពីបញ្ហាតែមួយក្នុងមួយថ្ងៃក៏ដោយ ក៏ថ្ងៃនោះមិនឥតប្រយោជន៍ដែរ!» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពេលខ្ញុំអានអត្ថបទនោះ ខ្ញុំក៏ចាំជាប់ក្នុងចិត្តថា ព្រះជាម្ចាស់គង់នៅជាមួយខ្ញុំ។ ពេលប្រឈមមុខនឹងការលំបាក ខ្ញុំគ្រាន់តែត្រូវអធិស្ឋានដោយស្មោះ និងពឹងអាងលើព្រះជាម្ចាស់ នោះទ្រង់នឹងដឹកនាំខ្ញុំ។ គ្មានអ្វីដែលព្រះជាម្ចាស់ធ្វើមិនបាននោះទេ ដូច្នេះ ខ្ញុំគួរតែមានការជឿជាក់។ ការផ្សាយដំណឹងល្អ គឺជាភារកិច្ចរបស់ខ្ញុំ។ ខ្ញុំមិនគួរដកថយ ដោយសារតែខ្ញុំមិនចេះភាសានោះទេ។ ខ្ញុំត្រូវតែសហការឱ្យអស់ពីសមត្ថភាពរបស់ខ្ញុំដដែល។ ដោយសារខ្ញុំបានជ្រើសរើសផ្សាយដំណឹងល្អដើម្បីបំពេញតាមបំណងព្រះហឫទ័យព្រះជាម្ចាស់ ដូច្នេះ មិនថាការងារនោះលំបាកយ៉ាងណាទេ ខ្ញុំត្រូវតែពឹងលើទ្រង់ និងបំពេញភារកិច្ចរបស់ខ្ញុំឱ្យបានល្អ។ ក្រោយពីបានគិតពីរឿងទាំងនេះហើយ ខ្ញុំក៏សុខចិត្តខំទៅមុខទៀត ហើយរាល់ដង មុនពេលខ្ញុំចេញទៅផ្សាយដំណឹងល្អ ខ្ញុំតែងអធិស្ឋានទៅព្រះជាម្ចាស់ សូមឱ្យទ្រង់ដឹកនាំខ្ញុំ។ ខ្ញុំបានចាប់ផ្តើមព្យាយាមប្រាស្រ័យទាក់ទងជាមួយអ្នកភូមិ និងបានចាក់ខ្សែអាត់សំឡេងអំពីការអធិប្បាយដំណឹងល្អ និងទីបន្ទាល់ជាភាសាតៃឱ្យពួកគាត់ស្តាប់។ ពេលកំពុងចាក់នោះ ខ្ញុំក៏បានផ្ទៀងស្តាប់ដោយយកចិត្តទុកដាក់ផងដែរ ហើយពេលខ្សែអាត់សំឡេងចប់ ខ្ញុំតែងប្រកបគ្នាជាមួយពួកគាត់ រួចនិយាយភាសាតៃបន្តិចបន្ដួចបន្ថែម ដែលខ្ញុំបានរៀនចេះ។ បន្ទាប់ពីសហការគ្នាបែបនោះបានពីរ ឬបីថ្ងៃ មនុស្សប្រាំបួននាក់ក៏បានទទួលយកដំណឹងល្អ។ ខ្ញុំពិតជាអរព្រះគុណព្រះជាម្ចាស់ខ្លាំងណាស់ ហើយខ្ញុំក៏មានជំនឿចិត្តកាន់តែខ្លាំងក្នុងការផ្សាយដំណឹងល្អ។

ថ្ងៃមួយ ទ័ពសត្រូវបានបង្ហោះវីដេអូមួយនៅលើ WeChat។ ខ្ញុំឃើញថា បន្ទាប់ពីចាប់ទាហានយើងបានហើយ ពួកគេតែងធ្វើទារុណកម្មពួកគាត់។ អ្នកខ្លះត្រូវគេកាត់ដៃ អ្នកខ្លះត្រូវគេកាត់ជើង។ សត្រូវថែមទាំងបានអារកពួកគាត់ដូចគេសម្លាប់ជ្រូកអ៊ីចឹង។ ពួកគេថែមទាំងបានយកកាំបិតវះយកបេះដូងចេញទៀតផង។ ពេលឃើញបែបនោះ ខ្ញុំពិតជាខ្លាចណាស់។ ខ្ញុំកំពុងគិតថា៖ «ខ្ញុំទៅភូមិផ្សាយដំណឹងល្អរាល់ល្ងាច តើខ្ញុំនឹងត្រូវសត្រូវចាប់បានដែរទេ? បើពួកគេចាប់ខ្ញុំបានមែន ហើយចុះបើពួកគេធ្វើបាបខ្ញុំដូចទាហានទាំងនោះ ឬធ្វើទារុណកម្មខ្ញុំរហូតដល់ស្លាប់ តើគិតយ៉ាងម៉េច?» គិតដល់រឿងនេះ ខ្ញុំខ្លាចមិនហ៊ានចេញទៅផ្សាយដំណឹងល្អម្តងទៀត។ ពេលនោះខ្ញុំដឹងថា សភាពរបស់ខ្ញុំមិនត្រឹមត្រូវទេ ដូច្នេះ ខ្ញុំបានអធិស្ឋាន និងប្រគល់ចិត្តខ្ញុំថ្វាយព្រះជាម្ចាស់ ដោយទូលសូមឱ្យទ្រង់ដឹកនាំខ្ញុំ។ ក្រោយមក ខ្ញុំបានអានអត្ថបទព្រះបន្ទូលមួយ ដែលធ្វើឱ្យខ្ញុំមានជំនឿចិត្ត និងកម្លាំងខ្លះ។ ព្រះបន្ទូលរបស់ព្រះជាម្ចាស់ថ្លែងថា៖ «ព្រះជាម្ចាស់បំពេញកិច្ចការនៃការប្រោសមនុស្សឱ្យបានគ្រប់លក្ខណ៍ ហើយពួកគេមើលមិនឃើញកិច្ចការនេះទេ ក៏មិនអាចប៉ះពាល់កិច្ចការនេះបានដែរ។ ក្នុងកាលៈទេសៈបែបនេះ តម្រូវឱ្យមានសេចក្ដីជំនឿ។ នៅពេលដែលអ្វីមួយមិនអាចមើលឃើញដោយភ្នែកទទេបាន នោះតម្រូវឱ្យមានសេចក្ដីជំនឿ។ នៅពេលដែលអ្នកមិនអាចលះបង់សញ្ញាណផ្ទាល់ខ្លួនរបស់អ្នកបានទេ នោះតម្រូវឱ្យមានសេចក្ដីជំនឿ។ នៅពេលដែលអ្នកមិនមានភាពច្បាស់លាស់អំពីកិច្ចការរបស់ព្រះជាម្ចាស់ទេ នោះអ្វីដែលត្រូវការចាំបាច់ គឺឱ្យអ្នកមានសេចក្ដីជំនឿ ប្រកាន់ជំហររឹងមាំ និងប្រកាន់ខ្ជាប់នូវទីបន្ទាល់របស់ខ្លួន។ នៅពេលដែលយ៉ូបឈានដល់ចំណុចនេះ ព្រះជាម្ចាស់បានលេចមកចំពោះគាត់ និងមានព្រះបន្ទូលទៅកាន់គាត់។ គឺមានតែពេលដែលអ្នកមានសេចក្ដីជំនឿប៉ុណ្ណោះ ដែលអ្នកនឹងអាចមើលឃើញព្រះជាម្ចាស់បាន។ នៅពេលដែលអ្នកមានសេចក្ដីជំនឿ ព្រះជាម្ចាស់នឹងប្រោសអ្នកឱ្យបានគ្រប់លក្ខណ៍ ហើយប្រសិនបើអ្នកគ្មានសេចក្ដីជំនឿទេ ទ្រង់មិនអាចប្រោសអ្នកឱ្យគ្រប់លក្ខណ៍បានឡើយ។ ព្រះជាម្ចាស់នឹងប្រទានគ្រប់យ៉ាងដែលអ្នកប្រាថ្នាចង់បានដល់អ្នក។ ប្រសិនបើអ្នកមិនមានសេចក្ដីជំនឿទេ នោះមិនអាចប្រោសអ្នកឱ្យគ្រប់លក្ខណ៍បានទេ ហើយអ្នកនឹងមិនអាចមើលឃើញកិច្ចការរបស់ព្រះជាម្ចាស់បានឡើយ ក៏មិនអាចមើលឃើញពីសព្វានុភាពរបស់ទ្រង់បានដែរ។ តាមរយៈបទពិសោធន៍ជាក់ស្ដែងរបស់អ្នក នៅពេលដែលអ្នកមានសេចក្ដីជំនឿថានឹងមើលឃើញពីកិច្ចការរបស់ទ្រង់ នោះព្រះជាម្ចាស់នឹងលេចមកចំពោះអ្នក ហើយទ្រង់នឹងបំភ្លឺ និងដឹកនាំអ្នកចេញពីខាងក្នុងមក។ បើគ្មានសេចក្ដីជំនឿនោះទេ ព្រះជាម្ចាស់នឹងមិនអាចធ្វើការនោះបានឡើយ។ ប្រសិនបើអ្នកបាត់បង់ក្ដីសង្ឃឹមលើព្រះជាម្ចាស់ តើអ្នកនឹងអាចដកពិសោធកិច្ចការរបស់ទ្រង់បានយ៉ាងដូចម្តេចទៅ? ដូច្នេះ មានតែពេលដែលអ្នកមានសេចក្ដីជំនឿ និងគ្មានការសង្ស័យចំពោះព្រះជាម្ចាស់ មានតែពេលដែលអ្នកមានសេចក្ដីជំនឿពិតប្រាកដលើទ្រង់ មិនថាទ្រង់ធ្វើអ្វីក៏ដោយ នោះទ្រង់នឹងបំភ្លឺ និងស្រាយបំភ្លឺដល់អ្នកតាមរយៈបទពិសោធន៍របស់អ្នក ហើយមានតែពេលនោះទេ ដែលអ្នកអាចមើលឃើញពីសកម្មភាពរបស់ទ្រង់បាន។ អ្វីទាំងអស់នេះ សុទ្ធតែសម្រេចទៅបានតាមរយៈសេចក្ដីជំនឿទាំងអស់។ សេចក្ដីជំនឿកើតឡើងតែតាមរយៈការបន្សុទ្ធប៉ុណ្ណោះ ហើយក្នុងករណីដែលគ្មានការបន្សុទ្ធទេ នោះសេចក្ដីជំនឿក៏មិនអាចកើតមានបានដែរ។ តើសេចក្ដីជំនឿសំដៅទៅលើអ្វី? សេចក្ដីជំនឿ គឺជាការជឿដ៏ពិតប្រាកដ និងចិត្តស្មោះត្រង់ ដែលមនុស្សគប្បីមាន នៅពេលដែលពួកគេមិនអាចមើលឃើញ ឬប៉ះពាល់អ្វីមួយបាន នៅពេលដែលកិច្ចការរបស់ព្រះជាម្ចាស់មិនស្របនឹងសញ្ញាណរបស់មនុស្ស នៅពេលដែលវាហួសពីសមត្ថភាពរបស់មនុស្ស។ នេះហើយគឺជាសេចក្ដីជំនឿដែលខ្ញុំបានមានព្រះបន្ទូលមកនោះ» (ដកស្រង់ពី «អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា នៅពេលយើងជួបនឹងការល្បងល និងទុក្ខលំបាក បើយើងខ្វះការជឿជាក់ ហើយយើងមិនសហការយ៉ាងសកម្មទេ នោះព្រះជាម្ចាស់ក៏គ្មានវិធីធ្វើការនៅក្នុងខ្លួនយើងដែរ ហើយយើងក៏មិនអាចត្រូវបានទ្រង់ប្រោសឱ្យគ្រប់លក្ខណ៍ដែរ។ កាលណាយើងមើលអ្វីមិនឃើញ យើងកាន់តែត្រូវមានការជឿជាក់លើព្រះជាម្ចាស់ ហើយមធ្យោបាយតែមួយគត់ដើម្បីបង្កើតការជឿជាក់ គឺត្រូវឆ្លងកាត់ការល្បងល។ ការផ្សាយដំណឹងល្អ ពេលកំពុងប្រយុទ្ធនៅជួរមុខ ហើយប្រឈមមុខនឹងគ្រោះថ្នាក់នៃការត្រូវទ័ពសត្រូវចាប់ខ្លួន គឺជាការល្បងល និងជាការសាកល្បងមួយសម្រាប់ខ្ញុំ។ ខ្ញុំខ្វះសេចក្ដីពិត ហើយខ្ញុំមិនមានការយល់ដឹងពិតប្រាកដអំពីព្រះចេស្ដា និងអធិបតេយ្យភាពរបស់ព្រះជាម្ចាស់ទេ។ ខ្ញុំមិនបានជឿដោយស្មោះថា ព្រះជាម្ចាស់មានអធិបតេយ្យភាពលើអ្វីៗទាំងអស់ទេ ដូច្នេះ ខ្ញុំគ្មានការជឿជាក់ឡើយ។ ពេលកំពុងផ្សាយដំណឹងល្អ ហើយត្រូវប្រឈមមុខនឹងមជ្ឈដ្ឋានគ្រោះថ្នាក់ ខ្ញុំខ្លាចត្រូវគេចាប់ខ្លួន និងធ្វើទារុណកម្មរហូតដល់ស្លាប់ ដូច្នេះ ខ្ញុំមិនហ៊ានចេញទៅផ្សាយដំណឹងល្អទេ។ ខ្ញុំមិនអាចប្រគល់ចិត្តរបស់ខ្ញុំថ្វាយព្រះជាម្ចាស់ដោយពិតប្រាកដបានទេ។ តាមពិត ព្រះជាម្ចាស់កំពុងរៀបចំស្ថានភាពបែបនេះ ដើម្បីឱ្យទ្រង់អាចប្រទានសេចក្តីពិតដល់ខ្ញុំបន្ថែមទៀត ដើម្បីឱ្យខ្ញុំអាចស្វែងរកសេចក្តីពិត អនុវត្តសេចក្ដីពិត និងបានយល់ពីព្រះចេស្ដារបស់ព្រះជាម្ចាស់ អធិបតេយ្យភាពរបស់ទ្រង់លើវាសនារបស់មនុស្សជាតិ និងការពិតដែលថាជីវិត និងសេចក្ដីស្លាប់របស់ខ្ញុំស្ថិតនៅក្នុងព្រះហស្តរបស់ទ្រង់។ ឥឡូវនេះ ពេលខ្ញុំកំពុងប្រឈមមុខនឹងមជ្ឈដ្ឋានគ្រោះថ្នាក់បែបនោះ ខ្ញុំត្រូវតែដកពិសោធវាដោយផ្ទាល់ ហើយនោះគឺជាមធ្យោបាយតែមួយគត់ដែលខ្ញុំអាចមើលឃើញកិច្ចការរបស់ព្រះជាម្ចាស់ ហើយបង្កើតជំនឿពិតប្រាកដបាន។ នៅពេលដែលខ្ញុំយល់ពីព្រះរាជបំណងរបស់ព្រះជាម្ចាស់ ចិត្តរបស់ខ្ញុំក៏ភ្លឺស្វាងបានច្រើន ហើយខ្ញុំក៏មិនសូវមានអារម្មណ៍ខ្លាចទៀតទេ។

ក្រោយមក ខ្ញុំបានអានអត្ថបទព្រះបន្ទូលព្រះជាម្ចាស់មួយទៀត ដែលជំរុញចិត្តខ្ញុំកាន់តែខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «ព្រះជាម្ចាស់មានការរៀបចំចាត់ចែងសម្រាប់អ្នកដើរតាមរបស់ទ្រង់គ្រប់គ្នា។ ពួកគេម្នាក់ៗមានមជ្ឈដ្ឋានរៀងខ្លួន ដែលព្រះជាម្ចាស់បានរៀបចំទុកសម្រាប់ពួកគេ ជាមជ្ឈដ្ឋានមួយដែលពួកគេត្រូវបំពេញភារកិច្ចរបស់ខ្លួន ហើយពួកគេមានព្រះគុណ និងសេចក្តីសន្ដោសពីព្រះជាម្ចាស់ ដែលជារបស់ពួកគេ ដើម្បីរីករាយ។ ពួកគេក៏មានកាលៈទេសៈពិសេសៗដែលព្រះជាម្ចាស់រៀបចំទុកសម្រាប់ពួកគេផងដែរ ហើយមានទុក្ខវេទនាជាច្រើនដែលពួកគេត្រូវឆ្លងកាត់ ពោលគឺគ្មានការធ្វើដំណើរណាទៅដោយរលូន ដូចអ្វីដែលមនុស្សនឹកស្រមៃឡើយ។ ជាងនេះទៅទៀត ប្រសិនបើអ្នកទទួលស្គាល់ថា អ្នកគឺជាភាវៈដែលព្រះបានបង្កើតមក អ្នកត្រូវត្រៀមខ្លួនរងទុក្ខ និងលះបង់ ដើម្បីបំពេញទំនួលខុសត្រូវរបស់អ្នកក្នុងការផ្សាយដំណឹងល្អ និងដើម្បីបំពេញភារកិច្ចរបស់អ្នកឱ្យបានត្រឹមត្រូវ។ ការលះបង់នោះ អាចជាការមានជំងឺផ្លូវកាយ ឬរងទុក្ខលំបាកខ្លះ ឬជាការរងការបៀតបៀនពីនាគដ៏ធំមានសម្បុរក្រហម ឬការយល់ច្រឡំពីមនុស្សខាងលោកីយ៍ ក៏ដូចជាទុក្ខលំបាកដែលគេឆ្លងកាត់នៅពេលផ្សាយដំណឹងល្អផងដែរ ដូចជា ការត្រូវគេក្បត់ ត្រូវគេវាយដំនិងជេរប្រទេច ត្រូវគេថ្កោលទោស ហើយថែមទាំងត្រូវហ្វូងមនុស្សឡោមព័ទ្ធ និងមានគ្រោះថ្នាក់ដល់អាយុជីវិតទៀតផង។ ក្នុងពេលផ្សាយដំណឹងល្អ អ្នកអាចនឹងស្លាប់ មុនពេលកិច្ចការរបស់ព្រះជាម្ចាស់ត្រូវបានបញ្ចប់ ម្ល៉ោះហើយ អ្នកនឹងមិនអាចរស់នៅ ដើម្បីបានឃើញថ្ងៃនៃសិរីល្អរបស់ព្រះជាម្ចាស់ឡើយ។ អ្នករាល់គ្នាត្រូវតែត្រៀមខ្លួនសម្រាប់រឿងនេះ។ និយាយបែបនេះ មិនមែនចង់បំភ័យអ្នករាល់គ្នាទេ តែនេះគឺជាការពិត។ ... តើពួកសិស្សរបស់ព្រះអម្ចាស់យេស៊ូវបានស្លាប់ដោយរបៀបណា? ក្នុងចំណោមពួកសិស្សទាំងនោះ មានអ្នកខ្លះត្រូវគេគប់នឹងដុំថ្ម ត្រូវគេអូសពីក្រោយសេះ ត្រូវគេឆ្កាងបញ្ច្រាសជើង ត្រូវគេប្រើសេះប្រាំបំបែកសាកសព ពោលគឺការស្លាប់គ្រប់បែបយ៉ាងនេះ សុទ្ធតែបានកើតមានចំពោះពួកគេអស់ហើយ។ តើពួកគេស្លាប់ដោយសារមូលហេតុអ្វី? តើពួកគេត្រូវគេសម្លាប់ដោយស្របច្បាប់ ទៅតាមបទឧក្រិដ្ឋរបស់ពួកគេដែរឬទេ? អត់ទេ។ ពួកគេផ្សាយដំណឹងល្អអំពីព្រះអម្ចាស់ ប៉ុន្តែមនុស្សខាងលោកីយ៍ មិនទទួលយកដំណឹងល្អនេះឡើយ ហើយផ្ទុយទៅវិញ ពួកគេបែរជាថ្កោលទោស វាយដំ និងជេរស្ដីអ្នកទាំងនោះ ហើយថែមទាំងកាត់ទោសស្លាប់ដល់ពួកគេថែមទៀត។ ពួកគេបានរងទុក្ករកម្មបែបនេះឯង។ ... តាមពិត រូបកាយរបស់ពួកគាត់បានស្លាប់ និងចាកចេញទៅដោយរបៀបនេះ។ ពួកគាត់ចាកចេញពីពិភពរបស់មនុស្សតាមរបៀបនេះ ប៉ុន្តែ មិនមែនមានន័យថា ពួកគាត់មានលទ្ធផលដូចគ្នានោះទេ។ មិនថាពួកគេស្លាប់ និងចាកចេញទៅតាមមធ្យោបាយណា ឬរឿងរ៉ាវកើតឡើងដោយរបៀបណានោះទេ ក៏ព្រះជាម្ចាស់មិនបានកំណត់ពីលទ្ធផលចុងក្រោយនៃជីវិតទាំងនោះ និងភាវៈដែលព្រះបានបង្កើតមកទាំងនោះ តាមរបៀបនេះដែរ។ អ្នកត្រូវយល់ឱ្យបានច្បាស់ពីចំណុចនេះ។ ផ្ទុយទៅវិញ ពួកគេបែរជាប្រើមធ្យោបាយជាក់លាក់ទាំងនោះ ដើម្បីថ្កោលទោសលោកីយ៍នេះ និងដើម្បីធ្វើបន្ទាល់ពីកិច្ចការរបស់ព្រះជាម្ចាស់ទៅវិញ។ ភាវៈដែលព្រះបានបង្កើតមកទាំងនេះ បានប្រើជីវិតដ៏មានតម្លៃបំផុតរបស់ខ្លួន ពោលគឺ ពួកគេបានប្រើពេលវេលាចុងក្រោយនៃជីវិតរបស់ពួកគេ ដើម្បីធ្វើបន្ទាល់ពីកិច្ចការរបស់ព្រះជាម្ចាស់ ដើម្បីធ្វើបន្ទាល់ពីព្រះចេស្ដាដ៏អស្ចារ្យរបស់ព្រះជាម្ចាស់ និងដើម្បីប្រកាសប្រាប់ទៅសាតាំង និងលោកីយ៍ថា កិច្ចការរបស់ព្រះជាម្ចាស់គឺត្រឹមត្រូវ ថាព្រះអម្ចាស់យេស៊ូវ គឺជាព្រះជាម្ចាស់ ថាព្រះអង្គ គឺជាព្រះអម្ចាស់ និងជាសាច់ឈាមរបស់ព្រះជាម្ចាស់ដែលយកកំណើតជាមនុស្ស។ សូម្បីដល់ពេលវេលាចុងក្រោយនៃជីវិតរបស់ពួកគេក៏ដោយ ក៏ពួកគេមិនដែលបដិសេធព្រះនាមរបស់ព្រះអម្ចាស់យេស៊ូវដែរ។ តើនេះមិនមែនជាទម្រង់នៃការជំនុំជម្រះមកលើលោកីយ៍នេះទេឬអី? ពួកគេបានប្រើជីវិតរបស់ខ្លួន ដើម្បីប្រកាសប្រាប់ទៅលោកីយ៍ ដើម្បីបញ្ជាក់ទៅកាន់មនុស្សលោកថា ព្រះអម្ចាស់យេស៊ូវ គឺជាព្រះអម្ចាស់ ថាព្រះអម្ចាស់យេស៊ូវ គឺជាព្រះគ្រីស្ទ ថាទ្រង់គឺជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ថាកិច្ចការនៃការប្រោសលោះមនុស្សជាតិទាំងមូល ដែលទ្រង់បានធ្វើ អនុញ្ញាតឱ្យមនុស្សជាតិបន្តរស់រាន្តមានជីវិតតទៅទៀត។ ការពិតនេះមិនផ្លាស់ប្ដូរជារៀងរហូត។ អស់អ្នកណាដែលរងទុក្ករកម្ម ព្រោះតែការផ្សាយដំណឹងល្អអំពីព្រះអម្ចាស់យេស៊ូវ តើអ្នកនោះបំពេញភារកិច្ចរបស់ខ្លួនដល់កម្រិតណា? តើដល់កម្រិតចុងក្រោយដែរឬទេ? តើកម្រិតចុងក្រោយនោះត្រូវបើកបង្ហាញឱ្យឃើញតាមរបៀបណា? (ពួកគេបានបូជាជីវិតរបស់ខ្លួន)។ ត្រឹមត្រូវហើយ ពួកគេបានលះបង់ជីវិតរបស់ខ្លួន។ ក្រុមគ្រួសារ ទ្រព្យសម្បត្តិ និងសម្ភារៈនៅក្នុងជីវិតនេះ គឺសុទ្ធតែជារបស់ក្រៅខ្លួនទាំងអស់។ របស់តែម្យ៉ាងគត់ ដែលនៅជាប់នឹងខ្លួន គឺជីវិត។ ចំពោះមនុស្សគ្រប់រូបដែលនៅរស់ ជីវិតគឺជារបស់សមនឹងឱ្យតម្លៃខ្លាំងបំផុត ជារបស់ដ៏វិសេសវិសាលបំផុត តែមនុស្សទាំងនេះពិតជាអាចបូជាជីវិត ដែលជាទ្រព្យដ៏វិសេសវិសាលបំផុតរបស់ពួកគេ ដើម្បីបញ្ជាក់ និងធ្វើបន្ទាល់អំពីសេចក្តីស្រឡាញ់របស់ព្រះជាម្ចាស់ចំពោះមនុស្សជាតិបានប្រាកដមែន។ រហូតដល់ថ្ងៃដែលពួកគេស្លាប់ ពួកគេមិនដែលបដិសេធព្រះនាមរបស់ព្រះជាម្ចាស់ទេ ហើយពួកគេក៏មិនដែលបដិសេធកិច្ចការរបស់ព្រះជាម្ចាស់នោះដែរ។ ពួកគេបានប្រើពេលវេលាចុងក្រោយនៃជីវិតរបស់ខ្លួន ដើម្បីធ្វើបន្ទាល់ពីអត្ថិភាពនៃការពិតនេះ។ តើនេះមិនមែនជាទម្រង់នៃការធ្វើបន្ទាល់ដ៏ខ្ពស់បំផុតទេឬអី? នេះគឺជាវិធីដ៏ល្អបំផុតក្នុងការបំពេញភារកិច្ចរបស់មនុស្សម្នាក់ៗ។ ការបំពេញភារកិច្ចរបស់មនុស្សម្នាក់ៗ គឺត្រូវធ្វើតាមរបៀបនេះឯង។ នៅពេលសាតាំងគំរាមកំហែង និងសម្លុតបំភ័យពួកគេ ហើយចុងក្រោយ សូម្បីពេលវាឱ្យអ្នកទាំងនោះលះបង់ជីវិតរបស់ពួកគេក្ដី ក៏ពួកគេមិនបានបោះបង់ចោលការទទួលខុសត្រូវរបស់ពួកគេដែរ។ នេះហើយជាការបំពេញភារកិច្ចរបស់មនុស្សម្នាក់ៗឱ្យដល់កម្រិតខ្ពស់បំផុតនោះ។ និយាយបែបនេះ តើខ្ញុំចង់មានន័យដូចម្ដេច? តើខ្ញុំចង់បានន័យថា អ្នករាល់គ្នាគួរតែប្រើវិធីសាស្ត្រដូចគ្នានេះ ដើម្បីធ្វើបន្ទាល់អំពីព្រះជាម្ចាស់ និងផ្សាយដំណឹងល្អរបស់ទ្រង់មែនទេ? អ្នកមិនចាំបាច់ត្រូវធ្វើបែបនេះទេ ប៉ុន្តែអ្នកត្រូវយល់ថា នេះគឺជាទំនួលខុសត្រូវរបស់អ្នក ហើយប្រសិនបើព្រះជាម្ចាស់ត្រូវការឱ្យអ្នកធ្វើបែបនោះមែន អ្នកគួរទទួលយក និងចាត់ទុកវាជាកាតព្វកិច្ចដែលអ្នកត្រូវបំពេញ» (ដកស្រង់ពី «ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ខ្ញុំបានដឹងថា ការដែលយើងទាំងអស់គ្នាអាចដើរតាមព្រះជាម្ចាស់បាន គឺដោយសារអធិបតេយ្យភាព និងការចាត់ចែងរបស់ទ្រង់ ហើយទ្រង់ក៏រៀបចំមជ្ឈដ្ឋាន ដែលយើងម្នាក់ៗអាចបំពេញភារកិច្ចរបស់យើងបានផងដែរ។ អំឡុងពេលនៃការផ្សាយដំណឹងល្អ យើងមុខជាត្រូវប្រឈមមុខនឹងស្ថានភាព និងគ្រោះថ្នាក់គ្រប់បែបយ៉ាង។ អ្នកខ្លះត្រូវគេធ្វើឱ្យអាម៉ាស់មុខ អ្នកខ្លះត្រូវបានគេវាយដំ និងជេរប្រមាថ អ្នកខ្លះត្រូវគេប្រគល់ទៅឱ្យរបបសាតាំង ហើយត្រូវគេធ្វើទារុណកម្មយ៉ាងព្រៃផ្សៃ ហើយអ្នកខ្លះទៀតថែមទាំងត្រូវបាត់បង់ជីវិតទៀតផង។ ប៉ុន្តែ មិនថាស្ថានភាពបែបណាក៏ដោយ ខ្ញុំគឺជាភាវៈដែលព្រះបង្កើតមក ហើយខ្ញុំគួរតែបំពេញភារកិច្ចរបស់ខ្ញុំគ្រប់ពេលវេលា។ ការផ្សាយដំណឹងល្អ គឺជាបេសកកម្មរបស់ខ្ញុំ ជាការទទួលខុសត្រូវរបស់ខ្ញុំ។ មិនថាវាជូរចត់ ឬលំបាកយ៉ាងណានោះទេ ទោះបីជាខ្ញុំត្រូវលះបង់ជីវិតក៏ដោយ ក៏ខ្ញុំត្រូវតែបំពេញភារកិច្ចខ្ញុំឱ្យបានល្អ និងបំពេញការទទួលខុសត្រូវរបស់ខ្ញុំដែរ។ ខ្ញុំបានគិតពីពួកសិស្សដែលបានដើរតាមព្រះអម្ចាស់យេស៊ូវនៅក្នុងយុគសម័យនៃព្រះគុណ។ ពួកគេក៏បានប្រឈមមុខនឹងគ្រោះថ្នាក់ជាច្រើន ដើម្បីផ្សព្វផ្សាយដំណឹងល្អរបស់ព្រះអម្ចាស់ដែរ។ អ្នកខ្លះត្រូវគេវាយដំ និងជេរប្រមាថ អ្នកខ្លះត្រូវគេចាប់ដាក់គុក ហើយអ្នកខ្លះទៀតត្រូវបានគេឆ្កាង ធ្វើទារុណកម្មរហូតដល់ស្លាប់។ ប៉ុន្តែពួកគេមិនបានត្អូញត្អែរ ឬបោះបង់ការទទួលខុសត្រូវ និងភារកិច្ចរបស់ពួកគេឡើយ។ នៅទីបំផុត ពួកគេបានចុះចូលរហូតដល់ស្លាប់ ដោយប្រើជីវិតរបស់ពួកគេដើម្បីធ្វើបន្ទាល់អំពីកិច្ចការរបស់ព្រះជាម្ចាស់ និងព្រះចេស្ដាដ៏មហិមារបស់ព្រះជាម្ចាស់ និងធ្វើឱ្យអារក្សសាតាំងអាម៉ាស់មុខ។ ពួកគេបានស្លាប់មិនមែនដោយសារតែពួកគេបានធ្វើអ្វីខុសនោះទេ ប៉ុន្តែដើម្បីធ្វើបន្ទាល់អំពីព្រះនាមរបស់ព្រះជាម្ចាស់ និងដើម្បីធ្វើបន្ទាល់ថា ព្រះអម្ចាស់យេស៊ូវគឺជាព្រះអាទិករ។ ពួកគេបានលះបង់ជីវិតផ្ទាល់ខ្លួន ដើម្បីផ្សាយដំណឹងល្អរបស់ព្រះជាម្ចាស់ និងធ្វើបន្ទាល់អំពីទ្រង់។ នោះគឺជារឿងដែលមានអត្ថន័យបំផុត។ ពួកគេបានបំពេញការទទួលខុសត្រូវរបស់ពួកគេ។ ព្រះជាម្ចាស់ពេញព្រះទ័យនឹងភាវៈដែលព្រះបង្កើតមកប្រភេទនេះ ហើយទោះបីជាសាច់ឈាមរបស់ពួកគេបានស្លាប់ក៏ដោយ ក៏ព្រលឹងរបស់ពួកគេស្ថិតនៅក្នុងព្រះហស្តរបស់ព្រះជាម្ចាស់ និងស្ថិតនៅក្រោមការចាត់ចែងរបស់ព្រះជាម្ចាស់ដែរ។ ខ្ញុំក៏បានឆ្លុះបញ្ចាំងពីខ្លួនឯងខ្លះ។ នៅពេលដែលពាក់ព័ន្ធនឹងសេចក្តីស្លាប់ ខ្ញុំក៏មានចិត្តកំសាក ហើយមិនហ៊ានចេញទៅផ្សាយដំណឹងល្អទេ។ ខ្ញុំនៅតែគិតពីសុវត្ថិភាពផ្ទាល់ខ្លួនដដែល។ អ្វីដែលខ្ញុំឱ្យតម្លៃពិតប្រាកដនោះ គឺជីវិតរបស់ខ្ញុំផ្ទាល់។ ខ្ញុំគិតថា ខ្ញុំអាចគ្រប់គ្រងវាសនាខ្លួនឯងបាន ហើយឱ្យតែខ្ញុំមិនចេញទៅផ្សាយដំណឹងល្អ នោះខ្ញុំមុខជាមិនប្រឈមមុខនឹងគ្រោះថ្នាក់ ឬសេចក្តីស្លាប់ឡើយ។ ប៉ុន្តែឥឡូវនេះ ខ្ញុំបានយល់ហើយថា គ្រាន់តែខ្ញុំមិនចេញទៅផ្សាយដំណឹងល្អ មិនមែនថាខ្ញុំនឹងមានសុវត្ថិភាពនោះទេ។ ខ្ញុំត្រូវបានគេដាក់ឱ្យឈរជើងការពារនៅជួរមុខ ដែលវាមានគ្រោះថ្នាក់ស្រាប់ទៅហើយ ហើយខ្ញុំអាចត្រូវគេលួចវាយប្រហារបាន។ ម្យ៉ាងទៀត នៅពេលដែលយើងទៅខ្ចីទឹក ឬទិញអ្វីមួយពីអ្នកស្រុក នោះក៏មានគ្រោះថ្នាក់ដែរ។ យើងអាចត្រូវទាហានសត្រូវវាយប្រហារគ្រប់ពេល។ ជីវិតរបស់ខ្ញុំមិនមែនជាអ្វីដែលខ្ញុំអាចគ្រប់គ្រងដោយខ្លួនឯងបានទេ។ ការដែលយើងត្រូវសត្រូវចាប់ខ្លួនបានឬអត់ គឺស្ថិតនៅក្នុងព្រះហស្តរបស់ព្រះជាម្ចាស់ទាំងស្រុង។ ប្រសិនបើទ្រង់មិនអនុញ្ញាតទេ ទោះបីជាខ្ញុំចេញទៅផ្សាយដំណឹងល្អ ក៏ខ្ញុំមិនត្រូវគេចាប់ខ្លួនដែរ។ ប្រសិនបើព្រះជាម្ចាស់អនុញ្ញាតរឿងអ្វីមួយកើតឡើងមែន ទោះបីជាខ្ញុំមិនបានចេញទៅផ្សាយដំណឹងល្អ ក៏ខ្ញុំនៅតែអាចត្រូវសត្រូវលួចវាយប្រហារ ឬចាប់ខ្លួនដដែលទេ។ ខ្ញុំគឺជាភាវៈដែលព្រះបង្កើតមក ដែលគួរតែចុះចូលនឹងការចាត់ចែង និងការរៀបចំរបស់ព្រះជាម្ចាស់។ មិនថាមានរឿងអ្វីកើតឡើងក៏ដោយ ខ្ញុំគួរតែបន្តផ្សាយដំណឹងល្អ និងបំពេញភារកិច្ចរបស់ខ្ញុំ។ ប្រសិនបើខ្ញុំរកលេសគ្រប់យ៉ាងដើម្បីមិនផ្សាយដំណឹងល្អ មិនធ្វើបន្ទាល់អំពីព្រះជាម្ចាស់ មិនបំពេញភារកិច្ចរបស់ខ្ញុំ ទោះបីជាសាច់ឈាមខ្ញុំនៅរស់ក៏ដោយ ក៏នៅក្នុងព្រះនេត្ររបស់ព្រះជាម្ចាស់ ខ្ញុំនឹងបាត់បង់មុខងារក្នុងនាមជាភាវៈដែលព្រះបង្កើតមកដែរ ហើយជីវិតរបស់ខ្ញុំនឹងគ្មានន័យអ្វីឡើយ។ នៅទីបំផុត ព្រះជាម្ចាស់នឹងដកខ្ញុំចេញ ហើយខ្ញុំក៏នឹងមិនបានទទួលសេចក្ដីសង្គ្រោះដែរ។ នៅជួរមុខ ការចូលទៅផ្សាយដំណឹងល្អនៅក្នុងភូមិពិតជាមានគ្រោះថ្នាក់ណាស់ ប៉ុន្តែដើម្បីជាប្រយោជន៍ដល់ការផ្សព្វផ្សាយ និងការផ្សាយដំណឹងល្អរបស់ព្រះជាម្ចាស់ ខ្ញុំមិនអាចស្រឡាញ់ជីវិតបានទេ ប៉ុន្តែគួរតែប្រឈមមុខនឹងសេចក្តីស្លាប់ឱ្យបានត្រឹមត្រូវ ហើយបើចាំបាច់ ត្រូវលះបង់ជីវិតរបស់ខ្ញុំ ដើម្បីបន្តការផ្សាយដំណឹងល្អ និងបំពេញការទទួលខុសត្រូវរបស់ខ្ញុំ។ នោះទើបជាទីបន្ទាល់ និងជាមធ្យោបាយដ៏ល្អបំផុតដើម្បីបំពេញភារកិច្ចរបស់ខ្ញុំ។ ខ្ញុំក៏បានយល់ដែរថា ខ្ញុំគឺជាភាវៈដែលព្រះបង្កើតមក និងជាអ្នកដើរតាមព្រះជាម្ចាស់។ មិនថាខ្ញុំប្រឈមមុខនឹងស្ថានភាពគ្រោះថ្នាក់បែបណាក៏ដោយ ការផ្សាយដំណឹងល្អគឺជាបេសកកម្មរបស់ខ្ញុំ និងជាការទទួលខុសត្រូវដែលខ្ញុំត្រូវតែបំពេញ។ ខ្ញុំមិនអាចឈប់ផ្សាយដំណឹងល្អនៅពេលណាមួយបានឡើយ។ បន្ទាប់ពីនោះ ខ្ញុំបានបបួលបងប្អូនប្រុសៗពីរនាក់ គឺ នីកូឡាស និង អារធើ ឱ្យទៅផ្សាយដំណឹងល្អជាមួយខ្ញុំ។

ថ្ងៃមួយ យើងបានទៅភូមិមួយ ហើយមានមនុស្សដប់នាក់បានមកស្តាប់យើងផ្សាយដំណឹងល្អ។ យើងបានប្រកបគ្នាជាមួយពួកគាត់អំពីរបៀបទទួលបានការការពារឱ្យឆ្លងផុតពីគ្រោះមហន្តរាយ «ឥឡូវនេះ គ្រោះមហន្តរាយកាន់តែធំទៅៗហើយ ដូចនៅទីនេះអ៊ីចឹង យើងកំពុងមានសង្រ្គាមឥតឈប់ឈរ ហើយទឹកលាយឡំទៅដោយឈាម។ ក៏មានជំងឺរាតត្បាតផងដែរ... នៅក្នុងគ្រោះមហន្តរាយទាំងអស់នេះ តើអ្នកណាអាចសង្រ្គោះយើងបានពិតប្រាកដ? មានតែព្រះអង្គសង្គ្រោះ ដែលជាព្រះដ៏ពិតតែមួយអង្គគត់ ដែលបានបង្កើតផ្ទៃមេឃ និងផែនដី ព្រមទាំងរបស់សព្វសារពើ ទើបអាចសង្រ្គោះយើងបាន»។ បន្ទាប់មក យើងបានចាក់ខ្សែអាត់សំឡេងការអធិប្បាយខ្លះឱ្យពួកគេស្តាប់ ដែលនិយាយអំពី មូលហេតុដែលមនុស្សកើត ចាស់ ឈឺ ស្លាប់ របៀបទទួលបានការការពារពីព្រះជាម្ចាស់នៅក្នុងគ្រោះមហន្តរាយទាំងឡាយ របៀបដែលសាតាំងធ្វើឱ្យមនុស្សពុករលួយ របៀបដែលព្រះជាម្ចាស់បំពេញកិច្ចការដើម្បីសង្គ្រោះមនុស្សជាតិ ជាដើម។ ក៏មានអត្ថបទព្រះបន្ទូលរបស់ព្រះដ៏មានគ្រប់ព្រះចេស្ដាខ្លះដែរ៖ «ការពិតនោះគឺថា៖ មុនពេលផែនដីបានចេញជារូបរាង មហាទេវតាគឺជាទេវតាដ៏ខ្លាំងបំផុតនៃពួកទេវតានៅឯស្ថានសួគ៌។ វាមានយុត្តាធិការលើពួកទេវតាទាំងអស់នៅស្ថានសួគ៌ ព្រោះនេះជាសិទ្ធិអំណាចដែលព្រះជាម្ចាស់បានប្រទានដល់វា។ ក្រៅពីព្រះជាម្ចាស់ វាជាទេវតាដ៏មានអំណាចបំផុតនៅស្ថានសួគ៌។ បន្ទាប់ពីព្រះជាម្ចាស់បានបង្កើតមនុស្សរួចមក មហាទេវតាបានអនុវត្តអំពើក្បត់កាន់តែធំទាស់នឹងព្រះជាម្ចាស់នៅលើផែនដី។ ខ្ញុំមានបន្ទូលថា វាបានក្បត់ព្រះជាម្ចាស់ ដោយសារតែវាចង់គ្រប់គ្រងលើមនុស្ស និងចង់មានសិទ្ធិអំណាចខ្លាំងជាងព្រះជាម្ចាស់។ វាជាមហាទេវតាដែលបានល្បួងនាងអេវ៉ាឱ្យប្រព្រឹត្តអំពើបាប ហើយវាបានធ្វើបែបនេះ ដោយសារតែវាចង់តាំងនគររបស់វាឡើងនៅលើផែនដី និងឱ្យមនុស្សក្បត់នឹងព្រះជាម្ចាស់ ហើយបែរមកស្ដាប់បង្គាប់វាវិញ។ មហាទេវតាបានឃើញថា មានអ្វីៗជាច្រើនអាចស្ដាប់បង្គាប់វា រួមទាំងពួកទេវតា និងមនុស្សនៅលើផែនដីផង។ សត្វស្លាប និងសត្វព្រៃ ដើមឈើ ព្រៃភ្នំ ទន្លេ និងរបស់សព្វសារពើនៅលើផែនដី គឺស្ថិតនៅក្រោមការមើលថែរបស់មនុស្ស គឺអ័ដាម និងអេវ៉ា ខណៈពេលដែលអ័ដាមនិងអេវ៉ាបានស្ដាប់បង្គាប់តាមមហាទេវតា។ ដូច្នេះ មហាទេវតាមានបំណងចង់មានសិទ្ធិអំណាចខ្ពស់ជាងព្រះជាម្ចាស់ និងក្បត់ព្រះជាម្ចាស់។ ក្រោយមក វាបានដឹកនាំពួកទេវតាជាច្រើនក្បត់នឹងព្រះជាម្ចាស់ ដែលក្រោយមក បានក្លាយជាពួកវិញ្ញាណមិនបរិសុទ្ធទៅតាមប្រភេទផ្សេងៗគ្នា។ តើការអភិវឌ្ឍន៍របស់មនុស្សមកដល់សព្វថ្ងៃនេះ មិនត្រូវបានបង្កឡើងដោយសេចក្តីពុករលួយរបស់មហាទេវតាទេឬអី? មនុស្សមានលក្ខណៈដូចជាពួកគេនាពេលសព្វថ្ងៃ ដោយសារតែមហាទេវតាបានក្បត់ព្រះជាម្ចាស់ និងបានធ្វើឱ្យមនុស្សពុករលួយ» (ដកស្រង់ពី «អ្នកគួរតែដឹងពីរបៀបដែលមនុស្សទាំងអស់បានវិវឌ្ឍមកដល់ពេលបច្ចុប្បន្ន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ដំបូងបង្អស់ មនុស្សត្រូវតែដឹងថាតើការឈឺចាប់នៃការកើត ចាស់ ឈឺ ស្លាប់ពេញមួយជីវិតរបស់ពួកគេ មានប្រភពមកពីណាហើយហេតុអ្វីបានជាមនុស្សត្រូវរងទុក្ខទាំងនេះ។ នៅពេលដែលមនុស្សត្រូវបានបង្កើតមកនៅគ្រាដំបូង ពួកគេគ្មានទុក្ខវេទនាទាំងនេះទេ មែនទេ? តើការឈឺចាប់ទាំងនេះមកពីណា? ការឈឺចាប់ទាំងនេះកើតមាន បន្ទាប់ពីមនុស្សត្រូវបានសាតាំងល្បួង និងធ្វើឱ្យពុករលួយ ហើយបន្ទាប់មក ពួកគេក៏ធ្លាក់ចុះ។ ការឈឺចាប់ បញ្ហា និងភាពឥតន័យខ្លឹមសារនៃសាច់ឈាមមនុស្ស ព្រមទាំងការលំបាកវេទនាទាំងអម្បាលម៉ានផង នៅក្នុងពិភពរបស់មនុស្សនេះ សុទ្ធតែកើតមានឡើង បន្ទាប់ពីសាតាំងធ្វើឱ្យមនុស្សពុករលួយ។ បន្ទាប់ពីមនុស្សត្រូវបានសាតាំងធ្វើឱ្យពុករលួយរួចហើយ សាតាំងក៏ចាប់ផ្ដើមធ្វើបាបមនុស្ស ដូច្នេះហើយបានជាមនុស្សធ្លាក់ចុះកាន់តែខ្លាំង ជំងឺរបស់ពួកគេកាន់តែធ្ងន់ធ្ងរទៅៗ ការឈឺចាប់របស់ពួកគេកាន់តែខ្លាំងទៅៗ ហើយពួកគេកាន់តែមានអារម្មណ៍ថា ពិភពលោកនេះគ្មានខ្លឹមសារ និងវេទនាណាស់ ថាពួកគេមិនអាចរស់នៅក្នុងពិភពលោកនេះបានទេ ហើយថាការរស់នៅក្នុងពិភពលោកនេះ កាន់តែគ្មានសង្ឃឹមទៅៗ។ ដូច្នេះ ការឈឺចាប់នេះ គឺសាតាំងជាអ្នកនាំមកឱ្យមនុស្សហើយកើតមាន បន្ទាប់ពីសាតាំងធ្វើឱ្យមនុស្សពុករលួយ និងពេលមនុស្សធ្លាក់ចុះ» (ដកស្រង់ពី «ភាពសំខាន់នៃការស្គាល់រសជាតិទុក្ខវេទនាខាងលោកីយ៍របស់ព្រះជាម្ចាស់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «គ្រោះមហន្តរាយគ្រប់បែបយ៉ាង នឹងកើតឡើងជាបន្តបន្ទាប់។ គ្រប់ប្រទេស និងគ្រប់ទីកន្លែងទាំងអស់ នឹងជួបគ្រោះមហន្តរាយ៖ គ្រោះកាច គ្រោះទុរ្ភិក្ស គ្រោះទឹកជំនន់ គ្រោះរាំងស្ងួត និងគ្រោះរញ្ជួយដី កើតឡើងនៅគ្រប់ទីកន្លែង។ គ្រោះមហន្តរាយទាំងនេះ នឹងមិនត្រឹមតែកើតឡើងតែមួយ ឬពីរកន្លែងប៉ុណ្ណោះទេ ហើយក៏នឹងមិនបញ្ចប់ទៅវិញត្រឹមមួយថ្ងៃ ឬពីរថ្ងៃនោះដែរ។ ផ្ទុយទៅវិញ គ្រោះមហន្តរាយទាំងនោះ នឹងរាលដាលពេញតំបន់ កាន់តែធំទៅៗ ហើយកាន់តែធ្ងន់ធ្ងរទៅៗ។ អំឡុងពេលនេះ បញ្ហាសត្វល្អិតចង្រៃរាតត្បាតគ្រប់ប្រភេទ នឹងកើតមានឡើងជាបន្តបន្ទាប់ ហើយបាតុភូតមនុស្សស៊ីសាច់មនុស្ស នឹងកើតមានឡើងគ្រប់ទីកន្លែង។ នេះគឺជាការជំនុំជម្រះរបស់ខ្ញុំលើបណ្ដាប្រទេសនិងមនុស្សជាច្រើនអនេក» (ដកស្រង់ពី «ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៦៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពួកគាត់បានស្តាប់ព្រះបន្ទូលទាំងនេះ ហើយគិតថាព្រះបន្ទូលទាំងនេះពិតជាល្អណាស់។ មនុស្សខ្លះបាននិយាយថា៖ «ពីមុនមក យើងមិនដែលបានឮព្រះបន្ទូលបែបនេះទេ ពិតជាអស្ចារ្យ និងរំជួលចិត្តខ្លាំងណាស់»។ អ្នកខ្លះទៀតនិយាយថា៖ «អរគុណអ្នកខ្លាំងណាស់ដែលបានមកផ្សាយដំណឹងល្អនេះ ធ្វើឱ្យយើងបានឮព្រះសូរសៀងរបស់ព្រះជាម្ចាស់»។ ហើយអ្នកផ្សេងទៀតបាននិយាយថា៖ «ខ្ញុំសង្ឃឹមថាអ្នកនឹងមកម្តងទៀត»។ បន្ទាប់ពីបានស្តាប់រួច មនុស្សទាំងដប់នាក់នោះបានទទួលយកដំណឹងល្អនៅថ្ងៃនោះ។ ខ្ញុំប្រាប់ពួកគាត់ថា យើងនឹងត្រឡប់មកវិញនៅល្ងាចនោះ និងបានលើកទឹកចិត្តឱ្យពួកគាត់នាំមិត្តភក្តិ និងសាច់ញាតិរបស់ខ្លួនមកដែរ។ នៅល្ងាចនោះ ពួកគាត់បាននាំមនុស្សជាងដប់នាក់មកទៀត។ បន្ទាប់ពីមនុស្សទាំងនោះបានស្តាប់ខ្សែអាត់សំឡេងការអធិប្បាយ និងព្រះបន្ទូលរបស់ព្រះជាម្ចាស់ ពួកគេទាំងអស់គ្នាក៏បានទទួលយកដំណឹងល្អ ហើយបានសន្យាថា នៅល្ងាចណាដែលពួកគាត់ទំនេរ ពួកគាត់នឹងមកស្តាប់។ ខ្ញុំមានអារម្មណ៍សប្បាយចិត្តខ្លាំងណាស់។ ចាប់ពីពេលនោះមក យើងបន្តផ្សាយដំណឹងល្អនៅពេលថ្ងៃ រាល់ពេលដែលយើងមានពេលទំនេរ ហើយយើងតែងស្រោចស្រពពួកគាត់នៅពេលយប់។ បន្ទាប់ពីស្រោចស្រពរួច យើងតែងតែលួចលាក់ត្រឡប់ទៅអង្គភាពរបស់យើងវិញ។ បន្ទាប់ពីធ្វើបែបនេះជិតមួយខែ ពួកគាត់ទាំងអស់គ្នាចូលរួមការជួបជុំបានទៀងទាត់ និងសកម្មជាខ្លាំង។ ពួកគាត់ក៏បាននាំអ្នកផ្សេងទៀតមកស្តាប់ការអធិប្បាយដែរ។ មនុស្សកាន់តែច្រើនឡើងៗបានទទួលយកដំណឹងល្អ។ ដោយឃើញលទ្ធផលបែបនេះ ធ្វើឱ្យខ្ញុំសប្បាយចិត្ត និងរំជួលចិត្តយ៉ាងខ្លាំង។ ការដែលអាចផ្សាយដំណឹងល្អនៅជួរមុខ និងនាំជនស៊ីវិលទាំងនោះមកចំពោះព្រះជាម្ចាស់ គឺសុទ្ធតែដោយសារការដឹកនាំរបស់ព្រះជាម្ចាស់ ហើយខ្ញុំពិតជាមានអារម្មណ៍ធូរស្បើយក្នុងចិត្តណាស់។

ល្ងាចមួយ ខ្ញុំបានទៅភូមិដើម្បីស្រោចស្រពអ្នកជឿថ្មីមួយចំនួន។ នៅតាមផ្លូវត្រឡប់មកវិញ ខ្ញុំបានប្រទះឃើញមេបញ្ជាការកងអនុសេនាធំម្នាក់កំពុងល្បាតដោយមានពាក់ឧបករណ៍មើលពេលយប់។ គាត់បានឃើញខ្ញុំ ហើយដោយគិតថា ខ្ញុំជាសត្រូវមកលួចវាយប្រហារពួកគាត់ គាត់ក៏បានប្រមូលទាហានជាច្រើននាក់ដើម្បីចាប់ខ្ញុំ។ នៅពេលដែលពួកគេហៀបនឹងបាញ់ ខ្ញុំក៏ប្រញាប់ស្រែក។ បងប្រុស ស៊ន ចំណាំខ្ញុំបាន ដូច្នេះ ពួកគាត់មិនបានបាញ់នោះទេ។ ថ្ងៃបន្ទាប់ បងប្រុស ស៊ន បាននិយាយមកកាន់ខ្ញុំថា៖ «យប់មិញ ប្អូនស្ទើរតែត្រូវគេបាញ់ហើយ។ សំណាងហើយដែលបងចំណាំសំឡេងប្អូនបាន»។ ពេលឮបែបនេះ ខ្ញុំពិតជារំជួលចិត្តខ្លាំងណាស់ ហើយខ្ញុំបានអធិស្ឋាន អរព្រះគុណព្រះជាម្ចាស់ចំពោះការការពាររបស់ទ្រង់។ ខ្ញុំបានគិតដល់ព្រះបន្ទូលរបស់ព្រះជាម្ចាស់ថា៖ «ដួងចិត្ត និងវិញ្ញាណរបស់មនុស្ស ស្ថិតក្នុងព្រះហស្តរបស់ទ្រង់ ហើយគ្រប់យ៉ាងនៃជីវិតរបស់ពួកគេ ត្រូវបានទតឃើញដោយព្រះនេត្ររបស់ព្រះជាម្ចាស់។ មិនថាអ្នកជឿ ឬក៏មិនជឿលើរឿងទាំងអស់នេះឬអត់នោះទេ របស់សព្វសារពើទាំងអស់ មិនថាមានជីវិត ឬគ្មានជីវិតទេ នឹងផ្លាស់ប្ដូរ ប្រែប្រួល ផ្លាស់ថ្មី ព្រមទាំងបាត់ទៅវិញតាមព្រះតម្រិះរបស់ព្រះជាម្ចាស់។ ព្រះជាម្ចាស់មានអធិបតេយ្យភាពលើរបស់សព្វសារពើតាមរបៀបនេះឯង» (ដកស្រង់ពី «ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានឃើញថា ព្រះជាម្ចាស់មានអធិបតេយ្យភាព និងគ្រប់គ្រងលើអ្វីៗទាំងអស់។ ដួងចិត្ត និងវិញ្ញាណរបស់មនុស្សស្ថិតនៅក្នុងព្រះហស្តរបស់ទ្រង់។ មិនថារបស់រស់ ឬរបស់ស្លាប់ទេ អ្វីៗទាំងអស់ផ្លាស់ប្ដូរ និងប្រែប្រួលទៅតាមព្រះតម្រិះរបស់ព្រះជាម្ចាស់។ ព្រះជាម្ចាស់រៀបចំ និងមានអធិបតេយ្យភាពលើការរស់ ឬស្លាប់របស់យើង។ ថាតើយុទ្ធមិត្តរបស់ខ្ញុំបាញ់មកលើខ្ញុំឬអត់កាលពីយប់នោះ ក៏ស្ថិតនៅក្នុងព្រះហស្តរបស់ព្រះជាម្ចាស់ដែរ។ ការបានជួបបងប្រុស ស៊ន ក៏ស្ថិតនៅក្រោមអធិបតេយ្យភាពរបស់ព្រះជាម្ចាស់ដែរ។ ចៃដន្យ គាត់ស្រាប់តែចំណាំសំឡេងខ្ញុំបាន ដែលជាហេតុធ្វើឱ្យពួកគាត់មិនបានបាញ់។ ព្រះជាម្ចាស់កំណត់រឿងទាំងអស់នេះទុកមកហើយ។ ខ្ញុំពិតជាអរព្រះគុណព្រះជាម្ចាស់ និងរំជួលចិត្តខ្លាំងណាស់។ ខ្ញុំអាចដឹងពីសេចក្ដីស្រឡាញ់ និងការការពាររបស់ព្រះជាម្ចាស់ចំពោះខ្ញុំ ហើយខ្ញុំក៏បានឃើញថាកិច្ចការរបស់ទ្រង់អស្ចារ្យយ៉ាងណាដែរ។ បន្ទាប់ពីនោះ ខ្ញុំនិងបងប្អូនប្រុសទាំងពីរនាក់នោះ បានបន្តទៅភូមិដើម្បីផ្សាយដំណឹងល្អ។ យើងបានផ្សាយដំណឹងល្អដល់មនុស្សហាសិបប្រាំពីរនាក់ ដែលពួកគាត់ទាំងអស់គ្នាសុទ្ធតែបានចូលរួមក្នុងពួកជំនុំ។ ខ្ញុំពិតជាអរព្រះគុណសម្រាប់ការដឹកនាំរបស់ព្រះជាម្ចាស់ណាស់។

មួយរយៈក្រោយមក ការផ្សាយដំណឹងល្អត្រូវបានបញ្ចប់ស្ទើរតែទាំងស្រុងនៅក្នុងតំបន់នោះ ហើយពេលនោះ ខ្ញុំបានគិតថាតើត្រូវទៅណាបន្ត។ ស្រាប់តែនៅថ្ងៃដដែលនោះ អង្គភាពរបស់យើងត្រូវបានបញ្ជូនទៅកន្លែងមួយទៀត ដែលមានភូមិចំនួនពីរនៅក្នុងនោះ។ ខ្ញុំពិតជាសប្បាយចិត្តណាស់ដែលអាចបន្តផ្សាយដំណឹងល្អនៅក្នុងតំបន់ថ្មីបាន។ កន្លែងនោះ ក៏មានគ្រោះថ្នាក់ខ្លាំងណាស់ដែរ ទ័ពសត្រូវអាចមកវាយប្រហារបានគ្រប់ពេល។ ពេលយើងមកដល់ភ្លាម យើងក៏បានឃើញមីនមួយគ្រាប់។ ខ្ញុំមានអារម្មណ៍ខ្លាចបន្តិចដែរ ខ្លាចទ័ពសត្រូវក្លែងបន្លំធ្វើជាជនស៊ីវិល ហើយលេចមុខមកភ្លាមៗ។ ប្រសិនបើយើងមានគ្នាតិច ឬយើងចេញទៅតែម្នាក់ឯង ដោយគ្មានអាវុធ ហើយយើងបានជួបពួកគេ ពួកគេនឹងឆ្លៀតឱកាសសម្លាប់ ឬចាប់ខ្លួនយើង។ ប៉ុន្តែបន្ទាប់ពីខ្ញុំមានបទពិសោធនៅទីតាំងមុន ខ្ញុំបានឃើញកិច្ចការដ៏អស្ចារ្យរបស់ព្រះជាម្ចាស់ ហើយខ្ញុំដឹងថា ការផ្សាយដំណឹងល្អគឺជាការទទួលខុសត្រូវរបស់ខ្ញុំ។ មិនថាមានរឿងអ្វីកើតឡើងទេ ខ្ញុំត្រូវតែសហការ។ ពេលគិតបែបនោះ ខ្ញុំក៏លែងមានអារម្មណ៍ថាត្រូវគេឃុំគ្រងទៀតដែរ ហើយខ្ញុំនៅតែបន្តចេញទៅផ្សាយដំណឹងល្អ រាល់ពេលដែលខ្ញុំមានពេល។ នៅពេលដែលយើងទៅភូមិ យើងបានយកកាំភ្លើងទៅជាមួយ ដោយមិនហ៊ានប្រហែសឡើយ។ យើងបានចាប់ផ្តើមផ្សាយដំណឹងល្អដល់អនុប្រធានភូមិ ព្រមទាំងប្រពន្ធនិងម្តាយរបស់គាត់ ដោយចាក់ខ្សែអាត់សំឡេងការអធិប្បាយ ឱ្យពួកគាត់ស្តាប់។ ខ្សែអាត់សំឡេងថតទាំងនោះនិយាយអំពី របៀបដែលព្រះជាម្ចាស់បានបង្កើតផ្ទៃមេឃ និងផែនដី ព្រមទាំងរបស់សព្វសារពើនៅគ្រាដំបូង របៀបដែលមនុស្សជាតិចាប់ផ្តើមប្រែជាអាក្រក់ ក៏ដូចជាគ្រោះមហន្តរាយ និងសង្គ្រាមនៃគ្រាចុងក្រោយ និងថាចំណុចទាំងនេះ គឺជាទីសម្គាល់នៃការយាងមករបស់ព្រះអម្ចាស់។ ព្រះអម្ចាស់យេស៊ូវបានត្រឡប់ជាសាច់ឈាមរួចហើយ ដើម្បីសង្គ្រោះមនុស្សជាតិ។ ទ្រង់គឺជាព្រះគ្រីស្ទនៃគ្រាចុងក្រោយ ជាព្រះដ៏មានគ្រប់ព្រះចេស្ដា។ ទ្រង់កំពុងសម្ដែងចេញសេចក្ដីពិត កំពុងធ្វើកិច្ចការជំនុំជម្រះនៃគ្រាចុងក្រោយ ដើម្បីបន្សុទ្ធ និងសង្គ្រោះមនុស្សជាតិ ដើម្បីឱ្យយើងអាចគេចផុតពីបាប និងគ្រោះមហន្តរាយបាន។ យើងអាចទទួលបានសេចក្ដីសង្គ្រោះរបស់ព្រះជាម្ចាស់ ហើយចូលទៅក្នុងនគរស្ថានសួគ៌បាន លុះត្រាតែយើងមកនៅចំពោះព្រះដ៏មានគ្រប់ព្រះចេស្ដា។ ពួកគេបានស្តាប់ទីបន្ទាល់នេះ ហើយគ្រប់គ្នាបាននិយាយថា វាអស្ចារ្យណាស់។ អនុប្រធានភូមិបាននិយាយថា៖ «ខ្ញុំសុំយកសៀវភៅមកកត់ត្រាទុកនូវអ្វីដែលប្អូនទើបបាននិយាយ ដើម្បីឱ្យខ្ញុំអាចមើលវានៅពេលក្រោយទៀតបាន»។ ខ្ញុំបាននិយាយថា៖ «កុំបារម្ភអី។ ថ្ងៃស្អែក យើងនឹងមកទៀត។ តើលោកពូអាចហៅអ្នកផ្សេងទៀតមកស្តាប់ដែរបានទេ?» គាត់ឆ្លើយថា៖ «អ្វីដែលប្អូនបាននិយាយគឺអស្ចារ្យណាស់ ហើយវាក៏ត្រឹមត្រូវដែរ។ ក្នុងនាមជាអនុប្រធានភូមិ ខ្ញុំមុខជាហៅអ្នកភូមិឱ្យមកស្តាប់ជាមួយគ្នាមិនខាន»។ នៅថ្ងៃបន្ទាប់ គាត់បាននាំមនុស្សមួយចំនួនទៀតមកស្តាប់ការអធិប្បាយរបស់យើង។ នៅទីបំផុត មនុស្ស ៩៤ នាក់មកពីភូមិទាំងពីរនោះបានទទួលយកកិច្ចការនៃគ្រាចុងក្រោយរបស់ព្រះដ៏មានគ្រប់ព្រះចេស្ដា។ ខ្ញុំពិតជាអរព្រះគុណព្រះជាម្ចាស់ខ្លាំងណាស់សម្រាប់ការចាត់ចែងឱ្យខ្ញុំទៅទីនោះ ដើម្បីឱ្យខ្ញុំអាចផ្សាយដំណឹងល្អ និងបំពេញភារកិច្ចរបស់ខ្ញុំបាន ដែលនោះគឺជាការលើកតម្កើងពីព្រះជាម្ចាស់។ ខ្ញុំពិតជាអរព្រះគុណព្រះជាម្ចាស់ខ្លាំងណាស់!

តាមរយៈរឿងនេះ ខ្ញុំបានដកពិសោធដោយផ្ទាល់ថា ព្រះជាម្ចាស់មានអធិបតេយ្យភាពលើវាសនារបស់មនុស្ស ហើយជីវិត និងសេចក្ដីស្លាប់របស់យើងស្ថិតនៅក្នុងព្រះហស្តរបស់ទ្រង់។ រឿងនេះក៏ធ្វើឱ្យមានការយល់ដឹងជាក់ស្តែងបន្ថែមទៀតអំពីព្រះចេស្ដា និងអធិបតេយ្យភាពរបស់ព្រះជាម្ចាស់។ កាលពីមុន ពេលដែលខ្ញុំមិនទាន់បានមកដល់ជួរមុខ ខ្ញុំដឹងថា ការធ្វើជាទាហានគឺមានគ្រោះថ្នាក់ ហើយខ្ញុំបានអធិស្ឋាន ប្រគល់ការស្លាប់រស់របស់ខ្ញុំនៅក្នុងព្រះហស្តរបស់ព្រះជាម្ចាស់។ ប៉ុន្តែដល់ពេលដែលខ្ញុំបានទៅដល់ទីនោះពិតប្រាកដ ទើបខ្ញុំមិនដឹងថា សេចក្ដីជំនឿរបស់ខ្ញុំលើព្រះជាម្ចាស់តិចតួចប៉ុនណា។ កាលនោះ រាល់ពេលដែលខ្ញុំជួបប្រទះស្ថានភាពគ្រោះថ្នាក់ ខ្ញុំតែងមានអារម្មណ៍ភ័យខ្លាច និងខ្វះការជឿជាក់ គឺបានព្រះបន្ទូលរបស់ព្រះជាម្ចាស់នេះហើយ ដែលបានទំនុកបម្រុង និងដឹកនាំខ្ញុំ ដោយផ្តល់ការជឿជាក់ និងកម្លាំងដល់ខ្ញុំ។ នោះគឺជាហេតុផលតែមួយគត់ដែលខ្ញុំមិនបានដកថយ និងបោះបង់ចោលភារកិច្ចរបស់ខ្ញុំ។ ខ្ញុំពិតជាអរព្រះគុណព្រះជាម្ចាស់ខ្លាំងណាស់ដែលទ្រង់បានអនុញ្ញាតឱ្យខ្ញុំមានបទពិសោធបែបនេះ។ មិនថាខ្ញុំទៅដល់ទីណានៅពេលអនាគត មិនថាទីកន្លែងនោះមានគ្រោះថ្នាក់យ៉ាងណាក៏ដោយ ការផ្សព្វផ្សាយដំណឹងល្អរបស់ព្រះជាម្ចាស់ គឺជាបេសកកម្មរបស់ខ្ញុំ។ ខ្ញុំត្រូវមានជំនឿលើព្រះជាម្ចាស់ ថ្វាយចិត្តរបស់ខ្ញុំដល់ទ្រង់ និងបំពេញភារកិច្ចរបស់ខ្ញុំក្នុងនាមជាភាវៈដែលព្រះបង្កើត។ អរព្រះគុណព្រះដ៏មានគ្រប់ព្រះចេស្ដា!


២៦. គេតាមចាប់ខ្លួន តែគ្មានកំហុស

ក្នុងខែឧសភា ឆ្នាំ ២០១៤ បក្សកុម្មុយនីស្តចិនបានបង្កើតករណី ស៊ាវយ័ន នៅក្នុងក្រុង សានទុង ដើម្បីប្រឌិតរឿងទម្លាក់កំហុស និងមួលបង្កាច់ពួកជំនុំនៃព្រះដ៏មានគ្រប់ព្រះចេស្ដា ហើយភ្លាមៗនោះ បានចាប់ផ្ដើមនូវ «ការបង្ក្រាបរយៈពេលមួយរយថ្ងៃ» ទូទាំងផ្ទៃប្រទេស ដើម្បីចាប់ខ្លួនសមាជិកពួកជំនុំនៃព្រះដ៏មានគ្រប់ព្រះចេស្ដា។ បងប្អូនប្រុសស្រីជាច្រើននាក់ត្រូវបានគេចាប់ខ្លួន។ ត្រឹមតែរយៈពេលពីរខែសោះ ពោលគឺចាប់ពីខែកញ្ញា ដល់ខែវិច្ឆិកា មានបងប្អូនប្រុសស្រីជាង៣០នាក់ក្នុងតំបន់របស់ខ្ញុំ ត្រូវបានគេចាប់ខ្លួនជាបន្តបន្ទាប់។

នៅពេលនោះ ខ្ញុំបានទទួលខុសត្រូវលើកិច្ចការពួកជំនុំជាច្រើនកន្លែង ហើយរាល់ថ្ងៃ ដោយស្ថិតក្រោមការឃ្លាំមើលរបស់ប៉ូលិស ខ្ញុំបានរៀបចំជម្លៀសបងប្អូនប្រុសស្រីដែលមានគ្រោះថ្នាក់ និងសៀវភៅនានាអំពីសេចក្តីជំនឿលើព្រះជាម្ចាស់ ទៅកាន់កន្លែងផ្សេង។ ខ្ញុំត្រូវប្រថុយនឹងគ្រោះថ្នាក់អាចត្រូវគេចាប់ខ្លួនបានគ្រប់ពេល។ នាយប់មួយ បងម្នាក់ដែលត្រូវបានគេចាប់ខ្លួន និងដោះលែងវិញ បានប្រាប់ខ្ញុំថា នៅពេលដែលប៉ូលិសសួរចម្លើយគាត់ ពួកគេបានលើកឡើងពីព័ត៌មានផ្ទាល់ខ្លួនរបស់ខ្ញុំ ហើយថែមទាំងបង្ហាញរូបថតខ្ញុំទៅគាត់ និងសួរថា តើគាត់បានស្គាល់ខ្ញុំឬអត់ទៀតផង។ បងប្រុសនោះបាននិយាយថា ខ្ញុំជាផ្ទាំងស៊ីបចម្បងមួយនៃការតាមចាប់ខ្លួន ហើយបានផ្ដល់ដំបូន្មានឱ្យខ្ញុំចាកចេញជាប្រញាប់។ ខ្ញុំបានគិតថា៖ «មានបងប្អូនប្រុសស្រីជាច្រើននាក់ត្រូវបានគេចាប់ខ្លួន ហើយនៅមានកិច្ចការគ្រោះថ្នាក់ជាច្រើនទៀតដែលត្រូវដោះស្រាយ។ ក្រៅពីនេះ បងប្អូនប្រុសស្រីខ្លះក៏មានអារម្មណ៍ទន់ខ្សោយ ដោយសារតែការចាប់ខ្លួន និងការបៀតបៀនពីសំណាក់នាគដ៏ធំមានសប្បុរក្រហមផងដែរ ហើយពួកគេត្រូវការការគាំទ្រ និងជំនួយ។ ខ្ញុំនឹងចាកចេញក្នុងពេលពីរបីថ្ងៃទៀត»។ តែបងប្រុសនោះបានជំរុញខ្ញុំដោយទទូចថា៖ «យកល្អ ប្អូនគួរតែចាកចេញយប់នេះទៅ។ កុំនៅទីនេះទៀត។ តាមផ្លូវមានកាមេរ៉ានៅគ្រប់កន្លែង ហើយប៉ូលិសនឹងរកប្អូនឃើញមិនខាន ពេលដែលគេឆែកមើលកាមេរ៉ាសុវត្ថិភាព»។ ពេលខ្ញុំឮបែបនេះ ភ្លាមៗ ខ្ញុំមានអារម្មណ៍ភ័យតក់ស្លុត ហើយខ្ញុំចាប់ផ្ដើមស្លន់ស្លោ។ ដូច្នេះ ខ្ញុំប្រញាប់រៀបចំកិច្ចការពួកជំនុំដែលនៅសេសសល់ ហើយរត់ទៅកាន់តំបន់ជិតខាង។

បងប្អូនប្រុសស្រីវ័យចំណាស់ពីរនាក់បានប្រថុយទទួលយកខ្ញុំឱ្យស្នាក់នៅ។ ដោយសារតែមានកាមេរ៉ានៅខាងក្រៅ ខ្ញុំមិនអាចចេញទៅក្រៅបានទេ ដូច្នេះ ខ្ញុំត្រូវបន្តស្នាក់នៅក្នុងផ្ទះរបស់ពួកគាត់។ កូនប្រុសរបស់ពួកគាត់បានធ្វើការនៅសាលារៀនមួយ ហើយរដ្ឋាភិបាលបានចេញសារាចរមួយថា បុគ្គលិកបង្រៀនទាំងអស់ និងសមាជិកគ្រួសាររបស់ពួកគេមិនអាចមានជំនឿសាសនាបានឡើយ បើមិនដូច្នោះទេ ពួកគេនឹងត្រូវបណ្ដេញចេញពីមុខតំណែងរបស់ខ្លួនមិនខាន ដូច្នេះ កូនប្រុសរបស់ពួកគេខ្លាចថា អនាគតរបស់ខ្លួននឹងត្រូវរងផលប៉ះពាល់ គេបានជំទាស់មិនឱ្យឪពុកម្ដាយរបស់ខ្លួនជឿលើព្រះជាម្ចាស់ឡើយ។ បងស្រីខ្លាចកូនប្រុសរបស់គាត់មកឃើញខ្ញុំនៅផ្ទះ រួចរាយការណ៍ប្រាប់ប៉ូលិស ដូច្នេះ គាត់ត្រូវរៀបចំឱ្យខ្ញុំស្នាក់នៅជាន់ដាក់អីវ៉ាន់ខាងលើ។ គ្រប់ពេលដែលកូនប្រុសរបស់បងស្រីត្រឡប់មកវិញ ខ្ញុំមានអារម្មណ៍ភិតភ័យយ៉ាងខ្លាំង។ មានពេលម្ដងនោះ កូនប្រុសគាត់បានឡើងទៅជាន់លើ ដើម្បីយកអ្វីម្យ៉ាង។ ខ្ញុំខ្លាចគាត់រកខ្ញុំឃើញ ដូច្នេះ ខ្ញុំបានពួននៅពីក្រោយទ្វារ ហើយមិនហ៊ានកម្រើកខ្លួនទេ។ ចៃដន្យអ្វីពេលនោះ ផ្សែងមកពីប្រេងឆានៅផ្ទះបាយបានហុយឡើងតាមបំពង់ផ្សែង ហើយខ្ញុំមិនអាចទប់ក្អកបានឡើយ។ ខ្ញុំបានយកភួយក្រាស់មកគ្របឃ្លុំក្បាល និងមាត់ខ្ញុំជិត ហើយខ្ញុំប៊ិះតែដាច់ដង្ហើមទៅហើយ។ បងស្រីមានកូនប្រុសម្នាក់ទៀតដែលរស់នៅក្បែរនោះ ហើយខ្ញុំអាចឮសំឡេងទូរទស្សន៍របស់គាត់ ដូច្នេះ ដើម្បីលាក់ខ្លួន ខ្ញុំមិនហ៊ានបើកភ្លើងនៅក្នុងបន្ទប់ជាន់លើនោះទេ ហើយជានិច្ចកាល ខ្ញុំរក្សាសំឡេងខ្ញុំឱ្យឮតិចបំផុត។ នៅពេលនោះជារដូវរងា ហើយបន្ទប់ត្រជាក់យ៉ាងខ្លាំង ប៉ុន្តែខ្ញុំមិនហ៊ានចេញទៅក្រោមកម្ដៅព្រះអាទិត្យទេ។ ក្រោយពេលមួយរយៈមក ខ្ញុំចាប់ផ្ដើមមានអារម្មណ៍បាក់ទឹកចិត្តជាខ្លាំង ដោយឆ្ងល់ថា «តើនៅពេលណាទើបខ្ញុំអាចឈប់រស់នៅបែបនេះទៀត? តើពេលណាទើបខ្ញុំអាចជួបជុំជាមួយគ្រួសារខ្ញុំវិញ និងចេញទៅជាមួយបងប្អូនប្រុសស្រីរបស់ខ្ញុំ ដើម្បីបំពេញភារកិច្ច?» នៅពេលនោះ ខ្ញុំអធិស្ឋានទៅព្រះជាម្ចាស់ជារឿយៗ ដោយទូលសុំឱ្យទ្រង់ដឹកនាំ និងបំភ្លឺខ្ញុំ ដើម្បីឱ្យខ្ញុំអាចយល់ពីបំណងព្រះហឫទ័យរបស់ទ្រង់ និងដឹងពីរបៀបឆ្លងផុតមជ្ឈដ្ឋានបែបនេះ។ ក្រោយមក ខ្ញុំបានអានបទគម្ពីរមួយចេញពីព្រះបន្ទូលរបស់ព្រះជាម្ចាស់ថា៖ «ប្រហែលជាអ្នករាល់គ្នានឹកចាំអំពីពាក្យទាំងអស់នេះហើយថា៖ 'ដ្បិតទុក្ខលំបាកដ៏ស្រាលរបស់យើង គឺតែមួយភ្លែតទេ តែវានឹងធ្វើឱ្យយើងមានសិរីរុងរឿងយ៉ាងច្រើនលើសលុប អស់កល្បជានិច្ច'។ អ្នករាល់គ្នាធ្លាប់ស្ដាប់ឮពាក្យទាំងអស់នេះពីមុនមកហើយ ប៉ុន្ដែក្នុងចំណោមអ្នករាល់គ្នា គ្មាននរណាម្នាក់យល់ពីអត្ថន័យពិតប្រាកដនៃពាក្យទាំងនេះទេ។ ថ្ងៃនេះ អ្នករាល់គ្នាដឹងយ៉ាងច្បាស់អំពីសារៈសំខាន់ពិតប្រាកដនៃពាក្យទាំងនេះហើយ។ ពាក្យទាំងនេះ នឹងបានសម្រេចដោយព្រះជាម្ចាស់នៅគ្រាចុងក្រោយ ហើយវានឹងបានសម្រេចនៅក្នុងអស់អ្នកដែលទទួលរងការបៀតបៀនយ៉ាងឃោរឃៅពីសំណាក់នាគដ៏ធំមានសម្បុរក្រហមនៅក្នុងទឹកដីដែលវាបានរុំព័ទ្ធជុំជិត។ នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជាមនុស្សនៅក្នុងទឹកដីនេះ ត្រូវរងការអាម៉ាស់ និងការធ្វើទុក្ខបុកម្នេញដោយព្រោះការជឿលើព្រះជាម្ចាស់ ហើយជាលទ្ធផល ពាក្យទាំងនេះនឹងសម្រេចនៅក្នុងអ្នករាល់គ្នាដែលជាមនុស្សមួយក្រុមនេះ។ កិច្ចការទាំងអស់របស់ព្រះជាម្ចាស់ ត្រូវជួបឧបសគ្គធំៗជាច្រើន ហើយព្រះបន្ទូលរបស់ទ្រង់ជាច្រើន មិនអាចសម្រេចបានភ្លាមៗនោះទេដោយសារតែកិច្ចការនេះបានចាប់ផ្ដើមនៅក្នុងទឹកដីមួយដែលប្រឆាំងនឹងព្រះជាម្ចាស់។ ដូច្នេះ មនុស្សត្រូវបានបន្សុទ្ធដោយសារផលនៃព្រះបន្ទូលរបស់ព្រះជាម្ចាស់ ដែលជាផ្នែកមួយនៃការរងទុក្ខផងដែរ។ វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់ធ្វើកិច្ចការរបស់ទ្រង់បានមួយដំណាក់កាល ដើម្បីឱ្យទ្រង់អាចបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ហើយព្រះជាម្ចាស់ប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា នៅពេលដែលមនុស្សម្នាក់ជឿលើព្រះជាម្ចាស់នៅក្នុងប្រទេសមួយដែលត្រូវបានគ្រប់គ្រងដោយបក្សកុម្មុយនីស្តចិន (CCP) នោះការបៀតបៀនចៀសមិនផុតឡើយ ប៉ុន្តែព្រះជាម្ចាស់ប្រើមជ្ឈដ្ឋានបែបនេះ ដើម្បីប្រោសសេចក្តីជំនឿរបស់មនុស្សឱ្យបានគ្រប់លក្ខណ៍។ ខ្ញុំបានគិតដល់ពេលដែលខ្ញុំមិនបានស្ថិតក្នុងមជ្ឈដ្ឋានបែបនេះ ខ្ញុំគិតថា ខ្ញុំអាចស៊ូទ្រាំនឹងការលំបាក និងមានសេចក្តីជំនឿលើព្រះជាម្ចាស់។ ប៉ុន្តែ ពេលដែលខ្ញុំត្រូវបានគេតាមប្រមាញ់ដល់ចំណុចមួយដែលគ្មានផ្ទះសម្បែង លាក់ខ្លួន និងបាត់បង់សេរីភាពទាំងស្រុង ហើយខ្ញុំត្រូវរងទុក្ខលំបាកយ៉ាងពិតប្រាកដ ខ្ញុំបែរជាមានការរអ៊ូរទាំនៅក្នុងចិត្ត ហើយអ្វីដែលខ្ញុំចង់បានគឺចង់រត់គេចខ្លួនទៅវិញ។ គឺមានតែតាមរយៈរឿងរ៉ាវដែលការពិតបើកសម្ដែងប៉ុណ្ណោះ ទើបខ្ញុំទទួលស្គាល់ថា ខ្ញុំគ្មានសេចក្តីជំនឿដ៏ពិតលើព្រះជាម្ចាស់សោះឡើយ គ្មានការស្ដាប់បង្គាប់ទេ ហើយកម្ពស់ខ្ញុំទៀតសោតក៏នៅទាបណាស់ដែរ។ ក្នុងអំឡុងពេលពីរបីខែនេះ CCP បានរើកកាយតាមផ្ទះ និងចាប់ខ្លួនមនុស្សយ៉ាងវីវក់ បានរឹបអូសយកប្រាក់របស់ពួកជំនុំ ហើយបានធ្វើឱ្យបងប្អូនប្រុសស្រីជាច្រើននាក់រត់ភៀសខ្លួនចេញពីផ្ទះរបស់ខ្លួន ធ្វើឱ្យជីវិតរបស់ពួកគេជួបការលំបាកយ៉ាងខ្លាំង និងនាំឱ្យពួកគេគ្មានសូម្បីតែកន្លែងរស់នៅ។ CCP បានធ្វើរឿងអាក្រក់ជាច្រើន ដោយចាប់ខ្លួន និងបៀតបៀនមនុស្ស។ តើគោលបំណងមិនគ្រាន់តែបង្វែរមនុស្សចេញពីព្រះជាម្ចាស់ និងធ្វើឱ្យពួកគេក្បត់ព្រះជាម្ចាស់ទេឬ? ប្រសិនបើខ្ញុំចុះខ្សោយ ដកខ្លួន និងរអ៊ូរទាំនៅក្នុងមជ្ឈដ្ឋានបែបនេះ ខ្ញុំនឹងចាញ់ល្បិចកលរបស់សាតាំង ហើយបាត់បង់ទីបន្ទាល់របស់ខ្ញុំមិនខាន។ ពេលខ្ញុំដឹងបែបនេះ ខ្ញុំមានអារម្មណ៍ឈឺចាប់ និងរងទារុណកម្មកាន់តែតិចនៅក្នុងចិត្ត។ ខ្ញុំបានគិតថា៖ «មិនថាខ្ញុំត្រូវបន្តស្នាក់នៅទីនេះយូរប៉ុនណា ឬត្រូវរងទុក្ខខ្លាំងបែបណាឡើយ ខ្ញុំចង់ចុះចូលតាមការរៀបចំរបស់ព្រះជាម្ចាស់»។

ពីរបីខែក្រោយមក ការស៊ើបអង្កេតហាក់មិនសូវជាតឹងតែងខ្លាំង ដូច្នេះ ខ្ញុំបានទៅកាន់ទីក្រុងមួយទៀត ដើម្បីបំពេញភារកិច្ចរបស់ខ្ញុំ។ ដើម្បីសុវត្ថិភាព ខ្ញុំបានកាត់សក់វែងចោល ហើយខ្ញុំបានពាក់មួក ពាក់ម៉ាស់ និងវ៉ែនតា នៅពេលដែលខ្ញុំចេញទៅជួបជុំគ្នា។ ខ្ញុំបានដើរតាមច្រកតូចៗ និងផ្លូវក្រវេចក្រវៀន ដោយព្យាយាមកុំឱ្យគេចាប់អារម្មណ៍។ ខ្ញុំគិតថា ដរាបណាខ្ញុំមានការប្រុងប្រយ័ត្ន នោះខ្ញុំនៅតែអាចបំពេញភារកិច្ចរបស់ខ្ញុំបានដដែល។ ប្រហែលពីរបីខែក្រោយមក នាល្ងាចមួយ ខ្ញុំបានភ្ញាក់ផ្អើល ពេលដែលអ្នកដឹកនាំរបស់ខ្ញុំបានរត់សំដៅមករកខ្ញុំ ទាំងនិយាយថា៖ «ប៉ូលិសបានផ្សាយព័ត៌មានរបស់ប្អូននៅលើអ៊ីនធឺណិត។ ពួកគេកំពុងស្វែងរកប្អូន។ សេចក្តីជូនដំណឹងអំពីមនុស្សដែលប៉ូលិសតាមចាប់នេះ ត្រូវបានបញ្ជូនទៅកាន់ទូរស័ព្ទដៃរបស់អ្នកស្រុកនៅក្នុងតំបន់កណ្ដាលទីក្រុងរបស់យើង ព្រមទាំងបណ្ដាស្រុកដែលនៅជុំវិញជាច្រើន ដើម្បីប្រាប់ពួកគេឱ្យរាយការណ៍ បើពួកគេបានឃើញប្អូន។ ប៉ូលិសបានដឹងថា ពូរបស់ប្អូនបានផ្សាយដំណឹងល្អដល់ប្អូន ហើយពួកគេបានចាប់ខ្លួនពូ និងមីងរបស់ប្អូនរួចហើយ។ ដើម្បីសុវត្ថិភាព ប្អូនមិនអាចចេញទៅបំពេញភារកិច្ចរបស់ប្អូនបានទៀតឡើយ»។ ក្រោយមក ខ្ញុំបានទទួលដំណឹងថា ប៉ូលិសបានរកឃើញជីតាខ្ញុំដែលមានអាយុ៨០ឆ្នាំ ហើយបានសួរនាំគាត់អំពីទីកន្លែងរបស់ខ្ញុំ។ ពួកគេក៏បានបិទមជ្ឈមណ្ឌលព្យាបាលដោយចលនារបស់ពូខ្ញុំផងដែរ។ ជាងនេះទៀត ប៉ូលិសកំពុងតែស្វែងរកម្ដាយ និងបងស្រីខ្ញុំ ដូច្នេះ ពួកគាត់មិនអាចទៅផ្ទះវិញបានឡើយ។ ពេលដែលខ្ញុំបានឮដំណឹងនេះ ខ្ញុំបានខឹងយ៉ាងខ្លាំង។ ជំនឿរបស់ខ្ញុំលើព្រះជាម្ចាស់គឺជារឿងត្រឹមត្រូវ និងសមរម្យ។ ហេតុអ្វីបានជាបក្សកុម្មុយនីស្តកំពុងតែគាបសង្កត់មនុស្សដែលជឿលើព្រះជាម្ចាស់យ៉ាងព្រៃផ្សៃបែបនេះ? ហេតុអ្វីបានជានៅក្នុងប្រទេសចិនគ្មានភាពយុត្តិធម៌ និងសេរីភាពនៃជំនឿអ៊ីចឹង? ដំបូង ខ្ញុំមានគម្រោងចង់លួចត្រឡប់ទៅជួបគ្រួសារខ្ញុំវិញ តែខ្ញុំមិនបានរំពឹងថា ខ្ញុំស្ថិតក្នុងបញ្ជីមនុស្សដែលប៉ូលិសត្រូវតាមចាប់ខ្លួន ឬថាពួកគេនឹងគំរាមកំហែង និងសម្លុតបំភ័យគ្រួសារខ្ញុំបែបនេះឡើយ។ ទោះបីខ្ញុំមានផ្ទះក៏ដោយ ក៏ខ្ញុំមិនអាចត្រឡប់ទៅផ្ទះវិញបានដែរ ហើយគ្រួសារខ្ញុំបានជាប់ជំពាក់ជំពិន និងត្រូវគេចាប់ខ្លួន។ ខ្ញុំបានដឹងថា ឥឡូវ ខ្ញុំជាឧក្រិដ្ឋជនដែលគេតាមចាប់ ហើយខ្ញុំឆ្ងល់ថាតើសាច់ញាតិ និងមិត្តភក្ដិនឹងនិយាយបែបណាអំពីខ្ញុំ? តើពួកគេនឹងគិតថា ខ្ញុំបានធ្វើអ្វីមួយអាក្រក់ឬ? តើខ្ញុំអាចប្រឈមនឹងពួកគេទៅថ្ងៃអនាគតដូចម្ដេចទៅ? ពេលខ្ញុំគិតអំពីរឿងនេះ ខ្ញុំមិនអាចទប់ទឹកភ្នែកបានឡើយ។ បើខ្ញុំគិតរឿងនេះកាន់តែច្រើន ខ្ញុំកាន់តែពិបាកចិត្ត។ ខ្ញុំមានអារម្មណ៍ថា ការជឿលើព្រះជាម្ចាស់នៅក្នុងប្រទេសចិន ពិតជាពិបាកពេកហើយ។ កំពុងតែឈឺចាប់ ខ្ញុំបានអធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ! ទូលបង្គំមិនដឹងជាត្រូវឆ្លងកាត់មជ្ឈដ្ឋាននេះបែបណាឡើយ។ សូមប្រទានទំនុកចិត្ត និងកម្លាំងដល់ទូលបង្គំ ព្រមទាំងដឹកនាំទូលបង្គំឱ្យយល់ពីបំណងព្រះហឫទ័យរបស់ទ្រង់ផង»។ បន្ទាប់ពីអធិស្ឋានរួច ខ្ញុំបានគិតដល់បទទំនុកតម្កើងមួយចេញពីព្រះបន្ទូលរបស់ព្រះជាម្ចាស់អំពី «ជីវិតដ៏មានអត្ថន័យបំផុត» ដែលចែងថា៖ «អ្នកគឺជាភាវៈដែលព្រះបានបង្កើត ជាការពិតណាស់គឺអ្នកគួរតែថ្វាយបង្គំព្រះជាម្ចាស់ ហើយដេញតាមជីវិតមួយដែលមានន័យ។ ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឱ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលស្ដាប់បទនេះរួច ខ្ញុំបានរំជួលចិត្តរហូតដល់យំ។ វាជារឿងត្រឹមត្រូវ និងសមរម្យ ដែលភាវៈដែលព្រះបានបង្កើតមក ត្រូវជឿលើព្រះជាម្ចាស់ និងថ្វាយបង្គំទ្រង់ ហើយព្រះជាម្ចាស់ក៏យល់ព្រមចំពោះរឿងនេះដែរ។ ខ្ញុំបានគិតដល់យ៉ូប ដែលបានកោតខ្លាចព្រះជាម្ចាស់ និងគេចចេញពីអំពើអាក្រក់។ ទោះបីគាត់បានបាត់បង់កូនៗ ទ្រព្យសម្បត្តិ មានដំបៅពេញខ្លួន ហើយត្រូវបានប្រពន្ធ និងមិត្តភក្តិរបស់គាត់វិនិច្ឆ័យ និងយល់ច្រឡំក៏ដោយ ក៏គាត់នៅតែរក្សាសេចក្តីជំនឿរបស់គាត់លើព្រះជាម្ចាស់ បានសរសើរតម្កើងព្រះជាម្ចាស់នៅក្នុងទុក្ខវេទនារបស់គាត់ បានប្រកាន់ខ្ជាប់ និងធ្វើបន្ទាល់ថ្វាយព្រះជាម្ចាស់ ព្រមទាំងបំបាក់មុខសាតាំងបានដដែល។ ក្នុងនោះ ក៏មានពេត្រុសផងដែរ ដែលបានស្វែងរកចង់ស្គាល់ព្រះជាម្ចាស់ និងស្រឡាញ់ព្រះជាម្ចាស់ពេញមួយជីវិតរបស់គាត់ បានឆ្លងកាត់នូវការល្បងល និងការបន្សុទ្ធរាប់រយដង បានស៊ូទ្រាំនឹងការឈឺចាប់យ៉ាងខ្លាំង ហើយចុងបញ្ចប់ ត្រូវបានគេឆ្កាងក្បាលចុះក្រោមជើងឡើងលើដើម្បីព្រះជាម្ចាស់ ដែលការនេះបង្កើតឱ្យមានទីបន្ទាល់ដ៏ស្រស់បំព្រង និងល្បីរន្ទឺ។ ក្នុងនាមជាភាវៈដែលព្រះបង្កើតមក ពិតជាមានអត្ថន័យណាស់ក្នុងការប្រកាន់ខ្ជាប់ និងធ្វើបន្ទាល់ថ្វាយព្រះជាម្ចាស់ ព្រមទាំងទទួលបានការយល់ព្រមរបស់ព្រះអាទិករ! សព្វថ្ងៃនេះ បក្សកុម្មុយនីស្តចង់បាន និងតាមចាប់ខ្លួនខ្ញុំ ដោយសារតែជំនឿរបស់ខ្ញុំលើព្រះជាម្ចាស់។ ទោះបីជាសាច់ញាតិ និងមិត្តភក្ដិយល់ច្រឡំ និងបោះបង់ខ្ញុំចោលក៏ដោយ ក៏វាគ្មានអ្វីដែលត្រូវអៀនខ្មាសដែរ ដោយសារតែខ្ញុំកំពុងតែដើរតាមផ្លូវត្រឹមត្រូវនៅក្នុងជីវិត និងធ្វើរឿងដ៏សុចរិតបំផុត។ ពេលខ្ញុំពិចារណាអំពីការនេះ ខ្ញុំឈឺចាប់កាន់តែតិច ហើយបែរជាមានអារម្មណ៍មោទនភាពចំពោះខ្លួនឯងដែលអាចរងទុក្ខបែបនេះបានទៅវិញ។

ថ្ងៃមួយ នៅខែមករា ឆ្នាំ២០១៦ បងស្រីខ្ញុំហុចបៀមួយហ៊ូដល់ខ្ញុំ។ ខ្ញុំបានយកវា ហើយឃើញថា រូបថត និងព័ត៌មាននៃអត្តសញ្ញាណរបស់ខ្ញុំត្រូវបានគេបោះពុម្ពនៅលើសន្លឹកបៀនោះ។ ឈ្មោះខ្ញុំ លេខអត្តសញ្ញាណប័ណ្ណខ្ញុំ និងអាសយដ្ឋានផ្ទះដែលបានចុះបញ្ជីសុទ្ធតែមាននៅលើនោះ ហើយខ្ញុំក៏ត្រូវបានគេកត់ត្រាជាជនរត់គេចខ្លួនតាមអនឡាញ ដោយការិយាល័យសន្ដិសុខសាធារណៈថាជា «ឧក្រិដ្ឋជនដែលសង្ស័យថាបានរៀបចំ និងប្រើប្រាស់អង្គការសាសនាខុសឆ្គង ដើម្បីធ្វើឱ្យខូចដល់ការអនុវត្តច្បាប់»។ នៅលើសន្លឹកបៀនោះ ក៏មានបោះផ្សាយលេខទូរស័ព្ទរាយការណ៍បន្ទាន់ និងឃ្លាដែលបញ្ជាក់ថា អ្នកផ្ដល់ព័ត៌មានអាចទទួលបានរង្វាន់ផងដែរ។ បងស្រីខ្ញុំបាននិយាយថា ប៉ូលិសកំពុងចែកចាយសន្លឹកបៀជាច្រើនហ៊ូ ដោយមានផ្ទុកនូវរូបថត និងព័ត៌មានរបស់ខ្ញុំ ព្រមទាំងបងស្រីបីនាក់ផ្សេងទៀតដែលទទួលខុសត្រូវលើកិច្ចការពួកជំនុំ រួមទាំងឃាតក និងពួកចោរប្លន់ផងដែរ។ ក្រោយមក ខ្ញុំបានឮពីបងប្អូនប្រុសស្រីខ្ញុំថា ពួកគេបានឃើញសេចក្តីជូនដំណឹងតាមចាប់ខ្លួនខ្ញុំនៅលើកញ្ចក់ទូរទស្សន៍ធំៗជាច្រើននៅខាងក្រៅស្ថានីយ៍រថភ្លើង និងក្តារបិទប្រកាសនៅតាមច្រកចូលការិយាល័យសន្ដិសុខសាធារណៈ។ ពេលឮបែបនេះ ធ្វើឱ្យខ្ញុំងឿងឆ្ងល់ជាខ្លាំង។ ខ្ញុំចង់សួរពួកគេថា៖ «តើខ្ញុំបានល្មើសច្បាប់អ្វី? តើខ្ញុំបានធ្វើអ្វី ដែលបំពានច្បាប់ទៅ? ហេតុអ្វីបានជាអ្នកប្រើប្រាស់មធ្យោបាយគ្មានសីលធម៌បែបនេះ ដើម្បីតាមប្រមាញ់ និងចាប់ខ្លួនខ្ញុំ?» ខ្ញុំមិនអាចធ្វើអ្វីបាន ក្រៅពីនឹកចាំពីបទគម្ពីរមួយចេញពីព្រះបន្ទូលរបស់ព្រះជាម្ចាស់ថា៖ «អស់រយៈពេលរាប់ពាន់ឆ្នាំ ទឹកដីនេះបានក្លាយជាទឹកដីនៃសេចក្តីស្មោកគ្រោក។ វាកខ្វក់យ៉ាងខ្លាំង ពេញដោយសេចក្តីកំសត់វេទនា ព្រលឹងខ្មោចហោះហើរពាសពេញគ្រប់កន្លែង ជាទីដែលពេញដោយកលល្បិចនិងការបោកបញ្ឆោត ចោទប្រកាន់គ្មានមូលដ្ឋាន[១] គ្មានមេត្តានិងកាចសាហាវ ចូរដើរចេញពីទីក្រុងខ្មោចនេះ ហើយទុកឱ្យវាមានពេញទៅដោយសាកសពចុះ។ ក្លិនដ៏ស្អុយរលួយមានពាសពេញដី ហុយឡើងពាសពេញអាកាសវេហា ហើយវាត្រូវបានការពារយ៉ាងមាំ។[២] តើនរណាអាចមើលឃើញពិភពលោកដែលហួសពីមេឃទៅ? អារក្សចងរឹតរាងកាយមនុស្សយ៉ាងជាប់ណែន វាគ្របបាំងភ្នែករបស់គេទាំងពីរ ហើយបិទមាត់របស់គេយ៉ាងជិត។ ស្ដេចអារក្សបានច្រឡោតអស់រយៈពេលរាប់ពាន់ឆ្នាំ រហូតដល់សព្វថ្ងៃនេះ វានៅតែយកចិត្តទុកដាក់យ៉ាងខ្លាំងទៅលើទីក្រុងខ្មោច គឺដូចទីក្រុងនេះជារាជវាំងហាមប្រាមរបស់ពួកអារក្សអ៊ីចឹង។ ក្នុងពេលនេះ ពួកឃ្លាំមើលមួយក្រុមនេះខំប្រឹងសម្លក់សម្លឹង ទាំងក្នុងចិត្តភ័យខ្លាចថា ព្រះជាម្ចាស់នឹងចាប់ពួកវាទាំងមិនដឹងខ្លួន ហើយបោសសម្អាតពួកវាទាំងអស់ចោល ដោយគ្មានទុកកន្លែងឱ្យពួកវាមានសេចក្តីសុខ និងសុភមង្គលឡើយ។ តើមនុស្សនៃទីក្រុងខ្មោចមួយនេះអាចធ្លាប់ឃើញព្រះជាម្ចាស់ដោយរបៀបណាទៅ? តើពួកវាធ្លាប់ទទួលបានការថ្នាក់ថ្នម និងភាពគួរឱ្យស្រឡាញ់របស់ព្រះជាម្ចាស់ដែរឬទេ? តើពួកវាមានការកោតសរសើរអ្វីខ្លះចំពោះកិច្ចការនៅពិភពរបស់មនុស្ស? តើមានមនុស្សណាខ្លះដែលអាចយល់អំពីបំណងព្រះហឫទ័យដ៏ជ្រាលជ្រៅរបស់ព្រះជាម្ចាស់? វាគ្មានអ្វីដែលត្រូវឆ្ងល់ឡើយថា ព្រះជាម្ចាស់ដែលយកកំណើតជាមនុស្សបន្តលាក់កំបាំងទាំងស្រុងនោះ៖ នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្សដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឱ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកគេតបស្នងសេចក្តីសប្បុរសដោយសេចក្តីស្អប់ ពួកគេបានចាប់ផ្ដើមចាត់ទុកព្រះជាម្ចាស់ជាសត្រូវតាំងពីយូរមកហើយ ពួកគេបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឱ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ!» («កិច្ចការ និងការចូល (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកសម្ដែងពីធម្មជាតិដ៏ពិតរបស់នាគដ៏ធំមានសម្បុរក្រហម។ CCP គឺជាខ្មាំងសត្រូវរបស់ព្រះជាម្ចាស់ ជាអារក្សដែលប្រឆាំង និងស្អប់ព្រះជាម្ចាស់ ហើយទីដែលវាគ្រប់គ្រង គឺជាជម្រករបស់សាតាំង និងអារក្ស។ វាបដិសេធមិនអនុញ្ញាតឱ្យព្រះជាម្ចាស់មានវត្តមាន ហើយវាកាន់តែមិនអនុញ្ញាតឱ្យមនុស្សជឿលើព្រះដ៏ពិត និងដើរតាមមាគ៌ាដ៏ត្រឹមត្រូវទៀតផង។ នេះជាហេតុផលដែលវាចាត់ទុកគ្រីស្ទសាសនាជា «លទ្ធិខុសឆ្គង» និងព្រះគម្ពីរជាអក្សរសាស្ត្រនៃ «លទ្ធិខុសឆ្គង» ហើយចាប់ខ្លួនគ្រីស្ទបរិស័ទដោយគ្មានមេត្តាបែបនេះ។ សព្វថ្ងៃនេះ ដើម្បីកម្ចាត់កិច្ចការរបស់ព្រះជាម្ចាស់នៃគ្រាចុងក្រោយ វាបង្កើតពាក្យចចាមអារ៉ាមគ្រប់បែបយ៉ាង និងបង្កើតករណីបទឧក្រិដ្ឋក្លែងក្លាយ ដើម្បីប្រឌិតរឿង និងបង្ខូចកិត្តិយសពួកជំនុំនៃព្រះដ៏មានគ្រប់ព្រះចេស្ដា វាដេញតាម និងតាមដានពួកអ្នកជឿលើព្រះ ធ្វើដូចជាពួកគេជាឧក្រិដ្ឋជនដ៏សាហាវយង់ឃ្នង់បំផុតអ៊ីចឹង ហើយវាបោកបញ្ឆោត និងញុះញុងមនុស្សដែលមិនដឹងការពិតឱ្យស្អប់ពួកអ្នកជឿលើព្រះ ហើយចូលរួមប្រឆាំងនឹងព្រះជាម្ចាស់ផងដែរ។ បក្សកុម្មុយនីស្តពិតជានិយាយកុហក និងធ្វើអាក្រក់គ្រប់យ៉ាងមែន! ពេលខ្ញុំដឹងបែបនេះ វាបានជួយពង្រឹងការតាំងចិត្តរបស់ខ្ញុំក្នុងការបោះបង់នាគដ៏ធំមានសម្បុរក្រហម ហើយដើរតាមព្រះជាម្ចាស់ដល់ទីបំផុត! ក្រោយមក ខ្ញុំបានឮពីអ្នកដឹកនាំថា បងស្រីពីរនាក់ដែលស្ថិតក្នុងបញ្ជីតាមចាប់ខ្លួនជាមួយខ្ញុំនៅលើសន្លឹកបៀនោះ ត្រូវបានគេចាប់ខ្លួន ហើយកាត់ទោសឱ្យជាប់ពន្ធនាគារចំនួនបួនឆ្នាំ។

បួនខែក្រោយមក ប៉ូលិសបានផ្ដល់រង្វាន់បន្ថែមចំនួន ១០,០០០ យ័នសម្រាប់ការចាប់ខ្លួនខ្ញុំ។ បងស្រីម្នាក់នៅស្រុកកំណើតខ្ញុំបានផ្ញើសំបុត្រមួយមកខ្ញុំ ហើយប្រាប់ខ្ញុំថា លេខាបក្សភូមិកំពុងតែផ្សព្វផ្សាយពាក្យចចាមអារ៉ាមថា ដោយសារតែខ្ញុំជឿលើព្រះជាម្ចាស់ ខ្ញុំលែងចង់ជួបក្រុមគ្រួសារ ឬសាច់ញាតិរបស់ខ្ញុំទៀតហើយ និងផ្សាយទៀតថា ខ្ញុំកំពុងប្រព្រឹត្តទង្វើដែលប្រឆាំងនឹងរដ្ឋាភិបាល។ ពេលវេលាកន្លងផុតទៅ ពាក្យចចាមអារ៉ាមកាន់តែហួសហេតុ ហើយអ្នកខ្លះចាប់ផ្ដើមនិយាយថា ខ្ញុំបានបាត់បង់សតិ ឬថាខ្ញុំកំពុងតែលក់គ្រឿងញៀន។ នៅពេលដែលមនុស្សនៅក្នុងភូមិក្បែរខាងឮពាក្យចចាមអារ៉ាមទាំងនេះ ពួកគេគ្រប់គ្នាបាននិយាយមួលបង្កាច់ និងថ្កោលទោសខ្ញុំ។ ប្អូនប្រុសខ្ញុំបានដឹងពីពាក្យចចាមអារ៉ាមទាំងនេះ មិនអាចទ្រាំបាន ហើយក៏បារម្ភខ្លាំងចំពោះខ្ញុំ រហូតដល់គាត់យំខ្សឹកខ្សួល និងចង់តាមរកខ្ញុំ។ នៅពេលដែលខ្ញុំបានឮដំណឹងនេះ ខ្ញុំមិនអាចស្ងប់ចិត្ត ឬទប់ទឹកភ្នែកបានឡើយ។ ខ្ញុំពិតជាចង់ឈរនៅចំពោះមុខសាច់ញាតិ និងមិត្តភក្ដិរបស់ខ្ញុំ រួចពន្យល់ថា ខ្ញុំបានជឿលើព្រះដ៏ពិត ដើរតាមផ្លូវត្រឹមត្រូវ និងមិនបានធ្វើអ្វីខុសច្បាប់ឡើយ។ ខ្ញុំចង់តែហោះទៅរកប្អូនប្រុសខ្ញុំ កម្សាន្តចិត្តគាត់ និងប្រាប់គាត់កុំឱ្យបារម្ភពីខ្ញុំទេ។ ប៉ុន្តែប្រសិនបើខ្ញុំត្រឡប់ទៅបែបនេះ ខ្ញុំនឹងប្រាកដជាត្រូវប៉ូលិសចាប់ខ្លួន ហើយខ្ញុំក៏នាំគ្រោះថ្នាក់ដល់បងប្អូនប្រុសស្រីដែលខ្ញុំមានទំនាក់ទំនងជាមួយផងដែរ។ ខ្ញុំបានដើរចុះឡើងនៅក្នុងបន្ទប់ទាំងអន្ទះសា។ បើខ្ញុំគិតរឿងទាំងនេះកាន់តែច្រើន ខ្ញុំកាន់តែអង្គុយមិនស្ងៀម។ ចុងក្រោយ ខ្ញុំសម្រេចចិត្តប្រថុយទូរស័ព្ទទៅប្អូនប្រុសខ្ញុំ។

ខ្ញុំដឹងថា ទូរស័ព្ទដៃរបស់ប្អូនប្រុសខ្ញុំ អាចត្រូវបានប៉ូលិសតាមដាន ប៉ុន្តែអ្វីដែលខ្ញុំចង់ធ្វើនាពេលនោះ គឺគ្រាន់តែចង់និយាយទៅគាត់ប៉ុណ្ណោះ ដូច្នេះ ខ្ញុំមិនបាច់ខ្វល់នឹងសេចក្តីលម្អិតបែបនេះទេ។ ខ្ញុំបានបន្លំខ្លួន ហើយជិះកង់ទៅកន្លែងមួយចម្ងាយប្រហែលដប់ម្ភៃគីឡូម៉ែត្រ ដើម្បីតេទូរស័ព្ទទៅគាត់ ប៉ុន្តែទូរស័ព្ទទាក់ទងមិនចូលឡើយ។ ខ្ញុំមិនព្រមបោះបង់ទេ ដូច្នេះ ខ្ញុំបានព្យាយាមទូរស័ព្ទម្ដងទៀត ប៉ុន្តែលទ្ធផលនៅតែដដែល។ ភ្លាមៗនោះ ខ្ញុំមានសញ្ញាណបែបស្រពេចស្រពិលមួយថា នេះប្រហែលជាការរារាំងរបស់ព្រះជាម្ចាស់។ ប្រសិនបើទូរស័ព្ទប្អូនប្រុសខ្ញុំត្រូវបានគេតាមដាន នោះគាត់ និងខ្ញុំនឹងមានគ្រោះថ្នាក់មិនខាន។ ដោយគិតបែបនេះ ខ្ញុំបានអធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ! ថ្ងៃនេះ ទូលបង្គំប៊ិះតែធ្លាក់ទៅក្នុងកលល្បិចមួយរបស់សាតាំងទៅហើយ។ ប្រសិនបើទ្រង់មិនបានបញ្ឈប់ទូលបង្គំទាន់ពេលទេ នោះទូលបង្គំនឹងមានគ្រោះថ្នាក់មិនខាន។ ព្រះជាម្ចាស់អើយ ទ្រង់ជ្រាបពីចំណុចខ្សោយរបស់ទូលបង្គំ។ សូមដឹកនាំ និងណែនាំទូលបង្គំ ព្រមទាំងប្រទានទំនុកចិត្ត និងកម្លាំងដល់ទូលបង្គំផង...»។ នៅពេលដែលខ្ញុំត្រលប់ទៅផ្ទះដែលខ្ញុំស្នាក់អាស្រ័យ ដើម្បីថ្វាយបង្គំខាងវិញ្ញាណ ខ្ញុំបានឃើញបទគម្ពីរមួយចេញពីព្រះបន្ទូលរបស់ព្រះជាម្ចាស់ថា៖ «អ្នកដែលព្រះជាម្ចាស់ចង់សំដៅថាជា 'អ្នកដែលមានជ័យជំនះ' គឺជាអ្នកដែលនៅតែអាចឈរមាំធ្វើជាទីបន្ទាល់ និងរក្សាទំនុកចិត្តដើមរបស់ពួកគេ និងការលះបង់ខ្លួនគេចំពោះព្រះជាម្ចាស់នៅពេលដែលស្ថិតនៅក្រោមឥទ្ធិពលរបស់សាតាំង ហើយនៅពេលដែលខ្លួនត្រូវឡោមព័ទ្ធដោយសាតាំង នោះហើយជាពេលដែលពួកគេរកឃើញខ្លួនឯងនៅក្នុងកម្លាំងនៃភាពងងឹត។ ប្រសិនបើអ្នកនៅតែអាចរក្សាចិត្តបរិសុទ្ធនៅចំពោះព្រះជាម្ចាស់ ហើយរក្សានូវសេចក្ដីស្រឡាញ់ពិតរបស់អ្នកចំពោះព្រះជាម្ចាស់មិនថាមានអ្វីកើតឡើងក៏ដោយ នោះអ្នកកំពុងឈរមាំធ្វើជាទីបន្ទាល់នៅចំពោះព្រះជាម្ចាស់ ហើយនេះគឺជាអ្វីដែលព្រះជាម្ចាស់ចង់សំដៅថាជា 'អ្នកមានជ័យជម្នះ'» («អ្នកគប្បីរក្សាភាពស្មោះត្រង់របស់អ្នកចំពោះព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ព្រះជាម្ចាស់បង្កើតអ្នកមានជ័យជម្នះមួយក្រុមនៅគ្រាចុងក្រោយ។ មិនថាពួកគេត្រូវរងការឈឺចាប់ ឬការបន្សុទ្ធបែបណា ឬកម្លាំងរបស់សាតាំងតាមរំខាន និងវាយប្រហារពួកគេដោយរបៀបណាឡើយ ពួកគេអាចថែរក្សាសេចក្តីជំនឿរបស់ខ្លួនលើព្រះជាម្ចាស់ និងដើរតាមព្រះជាម្ចាស់ដល់ទីបញ្ចប់។ ក្រោយមក ខ្ញុំបានគិតអំពីរបៀបដែលខ្ញុំរងការមួលបង្កាច់ និងបង្ខូចកេរ្តិ៍ឈ្មោះ ខ្ញុំប្រែជាមានអារម្មណ៍អវិជ្ជមាន និងទន់ខ្សោយ ដោយសារតែខ្ញុំខ្លាចកេរ្តិ៍ឈ្មោះរបស់ខ្ញុំត្រូវបានបំផ្លាញ។ ខ្ញុំក៏ខ្លាចដែរថា ប្អូនប្រុសខ្ញុំនឹងមិនយល់ ដូច្នេះ ដើម្បីឱ្យគាត់បានស្ងប់ចិត្ត ខ្ញុំមិនបានខ្វល់ពីសុវត្ថិភាពរបស់បងប្អូនប្រុសស្រីរបស់ខ្ញុំទេ។ ខ្ញុំយល់ឃើញថា ខ្ញុំមិនមានសេចក្តីជំនឿ ឬភក្ដីភាពចំពោះព្រះជាម្ចាស់ឡើយ។ តើខ្ញុំមិនកំពុងបាត់បង់ការធ្វើបន្ទាល់របស់ខ្ញុំទេឬ? ឥឡូវ នាគដ៏ធំមានសម្បុរក្រហមកំពុងតែតាមប្រមាញ់ខ្ញុំ ធ្វើដូចខ្ញុំជាឧក្រិដ្ឋជនម្នាក់ ដោយញុះញុងគ្រប់គ្នាឱ្យវាយប្រហារ និងមួលបង្កាច់ខ្ញុំ និងនាំឱ្យសាច់ញាតិខ្ញុំយល់ច្រឡំពីខ្ញុំ។ វាកំពុងតែប្រឌិតរឿងទាំងនេះ ដោយសារតែវាចង់ធ្វើឱ្យខ្ញុំប្រែជាអវិជ្ជមាន និងទន់ខ្សោយ ហើយបង្ខំខ្ញុំឱ្យក្បត់នឹងព្រះជាម្ចាស់។ ខ្ញុំមិនអាចបណ្តោយឱ្យកលល្បិចដ៏វៀចវេររបស់នាគដ៏ធំមានសម្បុរក្រហមទទួលបានជោគជ័យឡើយ។ ពេលខ្ញុំដឹងរឿងនេះ ខ្ញុំបានប្ដូរចិត្ត៖ ខ្ញុំនឹងប្រកាន់ខ្ជាប់នូវទីបន្ទាល់នៅក្រោមការឡោមព័ទ្ធរបស់សាតាំង ដើម្បីផ្គាប់ព្រះហឫទ័យរបស់ព្រះជាម្ចាស់ ហើយខ្ញុំនឹងបំបាក់មុខរបស់នាគដ៏ធំមានសប្បុរក្រហមឱ្យបាន!

ជំងឺក៏ជាបញ្ហាមួយដែលបានរំខានខ្ញុំក្នុងអំឡុងពេលលាក់ខ្លួនរបស់ខ្ញុំដែរ។ ខ្ញុំបានវះកាត់សួតឆ្វេង ពេលដែលខ្ញុំមានអាយុ១៥ឆ្នាំ ហើយសួតស្ដាំរបស់ខ្ញុំក៏មិនសូវជាល្អប៉ុន្មានដែរ។ នៅពេលនោះ វេជ្ជបណ្ឌិតបានប្រាប់ខ្ញុំឱ្យស្រូបយកខ្យល់បរិសុទ្ធឱ្យបានច្រើន និងធ្វើលំហាត់ប្រាណឱ្យបានត្រឹមត្រូវ ដើម្បីបង្កើនសមត្ថភាពសួតរបស់ខ្ញុំ។ ប៉ុន្តែ ដោយសារតែខ្ញុំត្រូវបានប៉ូលិសតាមចាប់ ខ្ញុំត្រូវបានបង្ខំចិត្តសម្ងំលាក់ខ្លួននៅក្នុងផ្ទះអស់រយៈពេលយ៉ាងយូរ។ ខ្ញុំមិនអាចចេញក្រៅ ដើម្បីស្រូបខ្យល់បរិសុទ្ធឡើយ។ ខ្ញុំថែមទាំងមិនមានឱកាសឈរនៅលើរានហាល ដើម្បីធ្វើលំហាត់ប្រាណទៀតផង។ ខ្ញុំត្រូវតែប្រុងប្រយ័ត្នបំផុត ពេលដែលខ្ញុំបើកទ្វារបង្ហួចម្ដងម្កាល ដើម្បីស្រូបខ្យល់បរិសុទ្ធខ្លះ ព្រោះថាបើអ្នកជិតខាងស្គាល់ខ្ញុំ នោះវានឹងមិនគ្រាន់តែបង្កគ្រោះថ្នាក់ដល់ខ្លួនឯងប៉ុណ្ណោះទេ តែក៏នាំឱ្យបងប្អូនប្រុសស្រីដែលទទួលខ្ញុំឱ្យស្នាក់នៅនោះ ជួបគ្រោះថ្នាក់ផងដែរ។ បន្ទាប់ពីស្នាក់នៅក្នុងមជ្ឈដ្ឋានបែបនេះអស់រយៈពេលយូរ ស្ថានភាពនៃរាងកាយខ្ញុំចាប់ផ្ដើមចុះទ្រុឌទ្រោម។ ខ្ញុំមិនអាចស្រូបខ្យល់ពីខាងក្នុងផ្ទះបានទេ ដូច្នេះ ដង្ហើមរបស់ខ្ញុំកាន់តែមិនល្អ មានអារម្មណ៍ថប់ក្នុងទ្រូង ក្រោយមក ខ្ញុំចាប់ផ្តើមឈឺសួត ហើយខ្ញុំក្អកជាញឹកញាប់។ នៅពេលដែលខ្ញុំលុតជង្គង់អធិស្ឋាន ខ្ញុំមានអារម្មណ៍ដូចជាមានសារធាតុរាវហៀបនឹងចេញពីមាត់របស់ខ្ញុំ។ ពេលដែលខ្ញុំគេងផ្អៀង ខ្ញុំអាចមានអារម្មណ៍ដូចជាសារធាតុរាវកំពុងតែមានចលនានៅក្នុងសួតខ្ញុំអ៊ីចឹង។ ក្រោយមក ពេលស្ថានភាពកាន់តែអាក្រក់ ខ្ញុំចាប់ផ្ដើមក្អកធ្លាក់ឈាម។ បងប្អូនប្រុសស្រីរបស់ខ្ញុំបានផ្ដល់ដំបូន្មានឱ្យខ្ញុំទៅមន្ទីរពេទ្យ ប៉ុន្តែដើម្បីទៅមន្ទីរពេទ្យ និងជួបគ្រូពេទ្យបាន ខ្ញុំត្រូវតែចុះឈ្មោះ ដោយប្រើអត្តសញ្ញាណប័ណ្ណរបស់ខ្ញុំ។ ខ្ញុំជាជនរត់គេចខ្លួន ដូច្នេះ បើមានរឿងអ្វីកើតឡើង ខ្ញុំនឹងត្រូវគេចាប់ខ្លួន ហើយបងប្អូនប្រុសស្រីដែលជួយមើលថែខ្ញុំក៏នឹងត្រូវជាប់ពាក់ព័ន្ធផងដែរ ដូច្នេះ ខ្ញុំមិនហ៊ានទៅមន្ទីរពេទ្យទេ។ បងប្អូនប្រុសស្រីខ្លះបានយកថ្នាំចិនសែឱ្យខ្ញុំ ប៉ុន្តែបន្ទាប់ពីលេបថ្នាំទាំងនោះ ស្ថានភាពខ្ញុំមិនបានប្រសើរឡើយ។ ខ្ញុំនៅតែក្អកធ្លាក់ឈាមដដែល។ ខ្ញុំញ៉ាំមិនបាន ហើយរាងកាយខ្ញុំកាន់តែខ្សោយទៅៗ។ ខ្ញុំមានអារម្មណ៍ខ្លាចបន្ដិចដែរ ព្រោះថាបើខ្ញុំបន្តបណ្ដោយឱ្យជំងឺខ្ញុំមិនទទួលការព្យាបាល ហើយវាចេះតែអាក្រក់ទៅៗបែបនេះ ចុងក្រោយ តើខ្ញុំនឹងលែងដកដង្ហើម ហើយសា្លប់ដោយថប់ដង្ហើមឬ? តើនេះមិនមានន័យថា ក្ដីសង្ឃឹមរបស់ខ្ញុំសម្រាប់សេចក្តីសង្រ្គោះ និងទិសដៅដ៏ស្រស់ស្អាតត្រូវរលាយអស់ទេឬអី? តើរយៈពេលប៉ុន្មានឆ្នាំនៃការបោះបង់ ការលះបង់ និងការខំប្រឹងធ្វើកិច្ចការនៅក្នុងជំនឿរបស់ខ្ញុំលើព្រះជាម្ចាស់ មិនក្លាយជាអសារឥតការហើយទេឬអី? ខ្ញុំពិតជាមិនចង់ស្លាប់ទេ។ នៅពេលដែលខ្ញុំបានឃើញថា ស្ថានភាពរបស់ខ្ញុំកាន់តែអាក្រក់ទៅៗពីមួយថ្ងៃទៅមួយថ្ងៃ ហើយខ្ញុំក្អកធ្លាក់ឈាមទៀត ខ្ញុំមិនអាចធ្វើអ្វីក្រៅពីស្រែកយំ និងមានអារម្មណ៍កើតទុក្ខជាខ្លាំងឡើយ។

ព្រឹកមួយនៅខែវិច្ឆិកា ឆ្នាំ ២០១៦ ពេលដែលខ្ញុំទើបតែក្រោកពីគេង ខ្ញុំចាប់ផ្តើមឈឺសួតខ្ញុំ។ ខ្ញុំបានចំណាយពេលប្រហែលដប់នាទី ហើយប្រើកម្លាំងទាំងអស់របស់ខ្ញុំដើម្បីក្រោកឡើង និងផ្អែកខ្លួនទៅលើក្បាលគ្រែ។ នៅពេលនោះ ខ្យល់ត្រជាក់បានបក់ចូលតាមបង្អួច ហើយខ្ញុំមានអារម្មណ៍អស់សង្ឃឹមយ៉ាងខ្លាំង។ ខ្ញុំមិនអាចទប់ទឹកភ្នែកបានទេ។ មួយសន្ទុះក្រោយមក ខ្ញុំចាប់ផ្ដើមដកដង្ហើមញាប់ បេះដូងលោតញាប់ រាងកាយទាំងមូលតានតឹង ខ្ញុំពិបាកដកដង្ហើមចេញចូល ហើយរាងកាយទាំងមូលរសេះរសោះ។ ខ្ញុំមានអារម្មណ៍ថា ខ្ញុំអាចថប់ដង្ហើមស្លាប់បានគ្រប់ពេល ហើយខ្ញុំគិតថា ពេលនេះ ខ្ញុំអាចនឹងមិនរស់ទេ។ ពេលដែលពួកគេបានឃើញខ្ញុំបែបនេះ ពួកបងស្រីៗដែលនៅជាមួយខ្ញុំ បានច្រាស់ច្រាល់យ៉ាងខ្លាំង ពួកគេមិនដឹងជាត្រូវធ្វើអ្វីឡើយ ដូច្នេះ ពួកគេបានទូរស័ព្ទហៅបងស្រីម្នាក់ដែលមានគ្លីនិកឱ្យមកពិនិត្យខ្ញុំ។ គាត់បានប្រញាប់ដាក់សេរ៉ូមខ្ញុំ ប៉ុន្តែទោះបីជាគាត់ចាក់ម្ជុលចូលសាច់ក៏ដោយ ក៏ការចាក់បញ្ចូលនោះមិនចូលដែរ ព្រោះឈាមរបស់ខ្ញុំបានកកស្ទះភាគច្រើន។ ដោយអស់សង្ឃឹម គាត់បានដើរទៅមាត់ទ្វារបន្ទប់ ទាំងគ្រវីក្បាល និងនិយាយថា៖ «យើងមិនអាចជួយអ្វីបានឡើយ»។ បងស្រីមួយចំនួនបានបែរចេញ រួចលួចជូតទឹកភ្នែក។ ខ្ញុំបានដឹងថា ខ្ញុំជិតស្លាប់ ហើយខ្ញុំហាក់ដូចជាភ័យខ្លាចបន្ដិចដែរ។ ខ្ញុំខ្លាចថា បើខ្ញុំស្លាប់ទៅ ខ្ញុំនឹងមិនបានឃើញនគរព្រះក្លាយជាការពិតទេ។ នៅពេលនោះ សម្តីរបស់យ៉ូបបានបន្តលេចឡើងនៅក្នុងគំនិតរបស់ខ្ញុំ៖ «ព្រះយេហូវ៉ាបានប្រទានឱ្យ ហើយព្រះយេហូវ៉ាក៏ដកយកទៅវិញដែរ។ សូមតម្កើងព្រះនាមព្រះយេហូវ៉ា» (យ៉ូប ១:២១)។ ខ្ញុំក៏បានគិតអំពីបទគម្ពីរមួយចេញពីព្រះបន្ទូលរបស់ព្រះជាម្ចាស់ដែលខ្ញុំបានអានកាលលើកមុនដែរនោះគឺ៖ «នៅពេលដែលអ្នកប្រឈមមុខនឹងការរងទុក្ខ អ្នកត្រូវតែអាចទុកនូវកង្វល់ខាងសាច់ឈាមមួយឡែក ហើយកុំត្អូញត្អែរប្រឆាំងនឹងព្រះជាម្ចាស់។ នៅពេលដែលព្រះជាម្ចាស់លាក់អង្គទ្រង់ពីអ្នក អ្នកត្រូវតែអាចមានជំនឿ ដើម្បីដើរតាមទ្រង់ ដើម្បីរក្សាសេចក្តីស្រឡាញ់ពីមុនរបស់អ្នក ដោយមិនឱ្យវារសាត់ចេញ ឬរលាយបាត់ឡើយ។ មិនថាព្រះជាម្ចាស់ធ្វើយ៉ាងដូចម្ដេចទេ អ្នកត្រូវតែចុះចូលនឹងការរចនារបស់ទ្រង់ ហើយត្រៀមដាក់បណ្តាសាសាច់ឈាមរបស់អ្នកផ្ទាល់ ជាជាងការត្អូញត្អែរទាស់ប្រឆាំងនឹងទ្រង់។ នៅពេលដែលអ្នកប្រឈមនឹងការល្បងល អ្នកត្រូវតែផ្គាប់ព្រះហឫទ័យព្រះជាម្ចាស់ ទោះបីអ្នកអាចនឹងយំយ៉ាងជូរចត់ ឬមានអារម្មណ៍ស្ទាក់ស្ទើរក្នុងការផ្ដាច់ខ្លួនចេញពីវត្ថុដែលជាទីស្រឡាញ់ខ្លះក៏ដោយ។ មានតែការនេះទេ ដែលជាសេចក្តីស្រឡាញ់ និងសេចក្ដីជំនឿដ៏ពិត» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានប៉ះពាល់ចិត្តខ្ញុំជាខ្លាំង។ កាលពីមុន ខ្ញុំខ្លាចស្លាប់ ដូច្នេះ ខ្ញុំមិនបានស្ដាប់បង្គាប់ព្រះជាម្ចាស់ឡើយ តែលើកនេះខ្ញុំមិនអាចមិនស្ដាប់បង្គាប់ព្រះជាម្ចាស់ទៀតឡើយ។ ទោះបីជាត្រូវស្លាប់ក៏ដោយ ក៏ខ្ញុំមិនរអ៊ូរទាំដែរ។ ខ្ញុំជាភាវៈដែលព្រះបង្កើតមក ដូច្នេះ ខ្ញុំគួរតែស្ដាប់បង្គាប់ព្រះជាម្ចាស់។ ជាងនេះទៅទៀត ខ្ញុំមានសំណាងណាស់ដែលបានទទួលយកដំណឹងល្អរបស់ព្រះជាម្ចាស់នៃគ្រាចុងក្រោយ និងបានឮសេចក្តីពិតដែលពួកបរិសុទ្ធទាំងអស់កាលពីយុគសម័យនាអតីតកាល មិនដែលបានឮឡើយ។ ប្រការនេះជាព្រះពរ និងសេចក្តីប្រណីសន្ដោសរបស់ព្រះជាម្ចាស់ចំពោះខ្ញុំរួចទៅហើយ។ ទោះបីជាត្រូវប្រឈមនឹងសេចក្តីស្លាប់ក៏ដោយ ក៏ខ្ញុំនៅតែត្រូវអរព្រះគុណព្រះជាម្ចាស់ដែរ! ដូច្នេះ ខ្ញុំព្យាយាមខំនិយាយពាក្យពីរម៉ាត់ ពោលគឺក្រដាស ប៊ិក។ បងស្រីៗក៏ប្រញាប់យកវាមក ហើយខ្ញុំបានផ្អែកលើពួកគាត់ ហើយប្រើកម្លាំងទាំងអស់ដែលខ្ញុំមាន ដើម្បីសរសេរនៅក្នុងសៀវភៅថា៖ ព្រះជាម្ចាស់សុចរិតជារៀងរហូត! ព្រះអង្គសក្ដិសមនឹងទទួលការសរសើរតម្កើងរបស់យើងជានិច្ច! ពេលដែលខ្ញុំសរសេរចប់ និងប្រលែងដៃ ភ្នែករបស់ខ្ញុំក៏បានស្រអាប់បន្តិចម្ដងៗ។

បងប្អូនស្រីៗបានយំ និងកាន់ដៃខ្ញុំ ដោយលើកទឹកចិត្តខ្ញុំឱ្យពឹងអាងលើព្រះជាម្ចាស់ និងតស៊ូតទៅទៀត ប៉ុន្តែដោយប្រឈមនឹងការពិតដែលមានចំពោះមុខ ខ្ញុំមានអារម្មណ៍ថា ខ្ញុំពិតជាមិនអាចទ្រាំបានតទៅទៀតឡើយ។ ខ្ញុំមានអារម្មណ៍ថា ខ្ញុំមិនអាចមានជីវិតរស់នោះទេ។ នាពេលនោះ ខ្ញុំមានអារម្មណ៍ដូចជាបេះដូងកំពុងលិចលង់ទៅក្នុងមហាសាគរ ហើយសំឡេងជុំវិញខ្ញុំបានរសាត់បាត់ទៅបន្តិចម្ដងៗ។ ប៉ុន្តែ នៅពេលដែលខ្ញុំមានអារម្មណ៍ថាគ្មានសង្ឃឹម ស្រាប់តែមានបទគម្ពីរមួយនៃព្រះបន្ទូលរបស់ព្រះជាម្ចាស់បានលេចឡើងយ៉ាងច្បាស់នៅក្នុងគំនិតខ្ញុំថា៖ «នៅពេលដែលអ្វីមួយមិនអាចមើលឃើញដោយភ្នែកទទេបាន នោះតម្រូវឱ្យមានសេចក្ដីជំនឿ។ នៅពេលដែលអ្នកមិនអាចលះបង់សញ្ញាណផ្ទាល់ខ្លួនរបស់អ្នកបានទេ នោះតម្រូវឱ្យមានសេចក្ដីជំនឿ។ នៅពេលដែលអ្នកមិនមានភាពច្បាស់លាស់អំពីកិច្ចការរបស់ព្រះជាម្ចាស់ទេ នោះអ្វីដែលត្រូវការចាំបាច់ គឺឱ្យអ្នកមានសេចក្ដីជំនឿ ប្រកាន់ជំហររឹងមាំ និងប្រកាន់ខ្ជាប់នូវទីបន្ទាល់របស់ខ្លួន។ នៅពេលដែលយ៉ូបឈានដល់ចំណុចនេះ ព្រះជាម្ចាស់បានលេចមកចំពោះគាត់ និងមានព្រះបន្ទូលទៅកាន់គាត់។ គឺមានតែពេលដែលអ្នកមានសេចក្ដីជំនឿប៉ុណ្ណោះ ដែលអ្នកនឹងអាចមើលឃើញព្រះជាម្ចាស់បាន។ នៅពេលដែលអ្នកមានសេចក្ដីជំនឿ ព្រះជាម្ចាស់នឹងប្រោសអ្នកឱ្យបានគ្រប់លក្ខណ៍ ហើយប្រសិនបើអ្នកគ្មានសេចក្ដីជំនឿទេ ទ្រង់មិនអាចប្រោសអ្នកឱ្យគ្រប់លក្ខណ៍បានឡើយ» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការបំភ្លឺនៅក្នុងព្រះបន្ទូលរបស់ព្រះជាម្ចាស់បានប្រទានឱ្យខ្ញុំនូវការកម្សាន្តចិត្ត និងការលើកទឹកចិត្តយ៉ាងខ្លាំង។ ជីវិតខ្ញុំមកពីព្រះជាម្ចាស់ ហើយមិនថាខ្ញុំរស់ ឬស្លាប់ឡើយ ថ្ងៃនោះស្ថិតក្នុងព្រះហស្តរបស់ព្រះជាម្ចាស់។ បើគ្មានការអនុញ្ញាតរបស់ព្រះជាម្ចាស់ទេ កម្លាំងអាក្រក់របស់សាតាំង ឬជំងឺមិនអាចដកយកជីវិតខ្ញុំបានឡើយ។ ដរាបណាខ្ញុំនៅសល់តែមួយដង្ហើម ខ្ញុំនឹងមិនបោះបង់ឡើយ ហើយខ្ញុំក៏មិនគួរបាក់ទឹកចិត្ត ឬខកចិត្តជាមួយព្រះជាម្ចាស់នោះដែរ។ ខ្ញុំបានអធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ! ទោះបីទូលបង្គំត្រូវប្រឈមនឹងសេចក្តីស្លាប់នៅថ្ងៃនេះក៏ដោយ ក៏ទូលបង្គំមានអារម្មណ៍យ៉ាងជ្រាលជ្រៅថា ព្រះអង្គតែងតែគង់នៅក្បែរទូលបង្គំជានិច្ច។ ព្រះជាម្ចាស់អើយ ទូលបង្គំសូមថ្វាយខ្លួនទូលបង្គំដល់ព្រះអង្គទាំងស្រុង ហើយទូលបង្គំសូមថ្វាយការរស់ និងការស្លាប់របស់ទូលបង្គំឱ្យព្រះអង្គជាអ្នកសម្រេចទាំងស្រុងហើយ! ទូលបង្គំជឿថា មិនថាទ្រង់ធ្វើអ្វីឡើយ ព្រះអង្គនៅតែសុចរិតដដែល។ ទូលបង្គំបានមកចំពោះទ្រង់នៅក្នុងជីវិតនេះ ហើយទទួលបានចំណេះដឹងមួយចំនួនពីទ្រង់ ដូច្នេះ ទោះបីជាទូលបង្គំត្រូវស្លាប់ក៏ដោយ ក៏ទូលបង្គំនឹងមិនរអ៊ូរទាំ និងសោកស្ដាយដែរ។ ប្រសិនបើទូលបង្គំមិនស្លាប់នៅថ្ងៃនេះ បើទូលបង្គំអាចបន្តមានជីវិតរស់ នោះទូលបង្គំព្រមស្វែងរកសេចក្តីពិត បំពេញភារកិច្ចរបស់ទូលបង្គំឱ្យបានល្អ និងតបស្នងសងគុណចំពោះសេចក្តីស្រឡាញ់ដ៏ធំធេងរបស់ទ្រង់»។ នាពេលនោះ បងស្រីម្នាក់បានចាក់បទទំនុកតម្កើង «សេចក្តីស្រឡាញ់ដ៏បរិសុទ្ធ ដោយឥតសៅហ្មង» «'សេចក្តីស្រឡាញ់' គឺសំដៅលើមនោសញ្ចេតនាដ៏បរិសុទ្ធ និងឥតសៅហ្មង ដែលអ្នកប្រើដួងចិត្តរបស់អ្នកដើម្បីស្រឡាញ់ ដើម្បីមានអារម្មណ៍ និងដើម្បីគិតគូរ។ នៅក្នុងសេចក្តីស្រឡាញ់ គ្មានលក្ខខណ្ឌ គ្មានរនាំងខណ្ឌចែក និងគ្មានគម្លាតនោះទេ។ នៅក្នុងសេចក្តីស្រឡាញ់ គ្មានមន្ទិលសង្ស័យគ្មានការបោកបញ្ឆោត និងគ្មានកលល្បិចនោះទេ។ នៅក្នុងសេចក្តីស្រឡាញ់ គ្មានទេការដោះដូរ និងគ្មានភាពមិនបរិសុទ្ធអ្វីសោះឡើយ។ បើអ្នកស្រឡាញ់ នោះអ្នកនឹងលះបង់ខ្លួនឯងដោយក្តីរីករាយ សុខចិត្តរងការលំបាក ដោយក្តីរីករាយ អ្នកនឹងមានការចុះសម្រុងជាមួយនឹងខ្ញុំ» («មនុស្សជាច្រើនត្រូវបានត្រាស់ហៅ តែមានមនុស្សតិចណាស់ដែលត្រូវបានជ្រើសរើស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីស្តាប់ឮអត្ថបទចម្រៀងទាំងនេះមក ខ្ញុំមានអារម្មណ៍ថា ខ្លួនបានធ្វើខុសយ៉ាងច្រើន។ បន្ទាប់ពីជឿលើព្រះជាម្ចាស់អស់រយៈពេលជាយូរមក ខ្ញុំមិនបានអនុវត្តតាមព្រះបន្ទូលណាមួយរបស់ព្រះជាម្ចាស់ទេ ហើយខ្ញុំក៏មិនបានស្រឡាញ់ព្រះជាម្ចាស់យ៉ាងពិតប្រាកដដែរ។ ឥឡូវ មិនថាខ្ញុំរស់ ឬស្លាប់ទេ ខ្ញុំគ្រាន់តែចង់ស្វែងរកការស្ដាប់បង្គាប់ព្រះជាម្ចាស់ប៉ុណ្ណោះ។ នៅពេលដែលខ្ញុំកំពុងសញ្ជឹងគិតលើព្រះបន្ទូលរបស់ព្រះជាម្ចាស់ ការអស្ចារ្យមួយបានកើតឡើង។ ក្នុងពេលមួយភ្លែត ដង្ហើមរបស់ខ្ញុំបានធូរស្រាលបន្តិចម្ដងៗ ខ្ញុំលែងសូវដកដង្ហើមញាប់ ហើយបេះដូងខ្ញុំក៏បានធូរស្បើយច្រើនដែរ។ នៅពេលដែលបងប្អូនស្រីៗបានឃើញថា ខ្ញុំបានធូរស្បើយ ពួកគាត់បានអរព្រះគុណព្រះជាម្ចាស់ដោយក្ដីរំភើប ហើយខ្ញុំបានឃើញទង្វើដ៏អស្ចារ្យរបស់ព្រះជាម្ចាស់យ៉ាងពិតប្រាកដ។ ថ្វីត្បិតតែខ្ញុំអាចដកដង្ហើមបានធម្មតាវិញក៏ដោយ ប៉ុន្តែរាងកាយរបស់ខ្ញុំបានទន់ខ្សោយជាខ្លាំង ដូច្នេះ បងប្អូនស្រីៗនៅតែផ្ដល់ដំបូន្មានឱ្យខ្ញុំទៅព្យាបាលនៅមន្ទីរពេទ្យដដែល។ ម្នាក់ក្នុងចំណោមពួកគាត់បានឱ្យអត្តសញ្ញាណប័ណ្ណរបស់គាត់ដល់ខ្ញុំ ប៉ុន្តែខ្ញុំខ្លាចជាប់ពាក់ព័ន្ធដល់គាត់។ គាត់បានកាន់ដៃខ្ញុំ រួចនិយាយថា៖ «តោះយើងអធិស្ឋានទៅព្រះជាម្ចាស់ជាមួយគ្នា។ អ្វីដែលសំខាន់ឥឡូវនេះ គឺត្រូវទៅកាន់មន្ទីរពេទ្យ។ សូមគ្រាន់តែអធិស្ឋានទៅព្រះជាម្ចាស់សម្រាប់ការស៊ូទ្រាំចុះ នោះនឹងប្រសើរឡើងមិនខាន»។ ខ្ញុំបានរំជួលចិត្តជាខ្លាំង រហូតដល់មិនដឹងថាត្រូវនិយាយអ្វីឡើយ ហើយខ្ញុំក៏គ្មានកម្លាំងនិយាយផងដែរ ដូច្នេះ ខ្ញុំអាចគ្រាន់តែងក់ក្បាលដោយដឹងថា គ្រប់ការទាំងនេះគឺជាសេចក្តីស្រឡាញ់របស់ព្រះជាម្ចាស់ប៉ុណ្ណោះ។ ក្រោយពេលមកដល់មន្ទីរពេទ្យ ទោះបីវេជ្ជបណ្ឌិតមានមន្ទិលខ្លះអំពីអត្តសញ្ញាណប័ណ្ណរបស់ខ្ញុំក៏ដោយ ក៏ពួកគេមិនបានពិនិត្យមើលដិតដល់ពីអត្តសញ្ញាណពិតរបស់ខ្ញុំឡើយ ហើយដំណើរការព្យាបាលបានប្រព្រឹត្តទៅយ៉ាងរលូន។ ស្ថានភាពរបស់ខ្ញុំបានប្រសើរឡើងបន្តិចម្ដងៗ ហើយមួយសប្ដាហ៍ក្រោយមក ខ្ញុំបានចេញពីមន្ទីរពេទ្យ។

ក្រោយពេលចេញពីពេទ្យ ខ្ញុំបានបន្តរស់នៅក្នុងការលាក់ខ្លួនដដែល។ ដោយសារតែបងប្អូនប្រុសស្រីជុំវិញខ្ញុំត្រូវបានគេចាប់ខ្លួនម្ដងមួយៗ ដូច្នេះ ជារឿយៗ ខ្ញុំត្រូវផ្លាស់ប្តូរទីកន្លែងជាបន្ទាន់ទៅកាន់កន្លែងថ្មី ដែលវាក្លាយជាការងារដ៏គួរឱ្យភ័យខ្លាចមួយសម្រាប់ខ្ញុំ។ ខ្ញុំត្រូវពាក់ម៉ាស់ នៅពេលដែលខ្ញុំផ្លាស់ប្តូរទីកន្លែង ដើម្បីចៀសផុតពីកាមេរ៉ាថតជាប់ ប៉ុន្តែវាធ្វើឱ្យខ្ញុំពិបាកដកដង្ហើម។ មានពេលម្ដងនោះ ខ្ញុំមិនអាចដកដង្ហើមបានទេ។ ពិតជាពិបាកខ្លាំងណាស់ក្នុងការជិះឡានក្រុង ហើយពេលដែលខ្ញុំឡើងឡាន មានមនុស្សជាច្រើននៅក្នុងនោះ ហើយខ្យល់បានអាប់អួយ៉ាងខ្លាំង រហូតដល់ខ្ញុំត្រូវខំដកដង្ហើមវែងៗ។ ទ្រូងខ្ញុំបានតឹងណែនឈឺចាប់ ហើយភ្នែកខ្ញុំក៏រីកធំឡើងដែរ។ ខ្ញុំមានអារម្មណ៍ថា បើខ្ញុំមិនចុះចេញពីឡានក្រុងនោះទេ ខ្ញុំអាចនឹងត្រូវស្លាប់នៅក្នុងនោះមិនខាន។ ខ្ញុំបានអធិស្ឋាន និងស្រែករកព្រះជាម្ចាស់នៅក្នុងចិត្ត ហើយបន្ដិចក្រោយមក ខ្ញុំចាប់ផ្ដើមមានអារម្មណ៍ប្រសើរឡើងវិញ។ ក្រោយពេលផ្លាស់ប្តូរកន្លែងជាច្រើនដង ខ្ញុំមានអារម្មណ៍ទន់ខ្សោយ ហើយខ្ញុំខ្លាចថា រាងកាយខ្ញុំនឹងមិនអាចទ្រាំទ្របាន និងខ្លាចទៀតថា ទារុណកម្មនេះនឹងសម្លាប់ខ្ញុំ ប្រសិនបើវាចេះតែបន្តកើតមានទៀត។ ក្រោយមក ខ្ញុំបានឃើញបទគម្ពីរមួយចេញពីព្រះបន្ទូលរបស់ព្រះជាម្ចាស់ថា៖ «នៅក្នុងដំណាក់កាលនេះនៃកិច្ចការ សេចក្ដីជំនឿ និងសេចក្ដីស្រឡាញ់ គឺត្រូវការខ្លាំងណាស់ពីយើងទាំងអស់គ្នា ហើយយើងអាចជំពប់ដួលព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍ គឺជាសេចក្ដីជំនឿរបស់មនុស្ស ទាំងអរូបី និងប៉ះមិនបាន។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប ដែលតម្រូវឱ្យពួកគេស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេចុះចូលរហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់» («ផ្លូវ ... (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ វាជាការពិត មាគ៌ាដើរតាមព្រះជាម្ចាស់ពិតជារលាក់ និងពិបាកខ្លាំង។ ការធ្វើបាបរបស់បក្សកុម្មុយនីស្តចំពោះគ្រីស្ទបរិស័ទមិនដែលស្រាកស្រាន្តឡើយ។ ប្រសិនបើយើងជឿលើព្រះជាម្ចាស់ យើងត្រូវប្រឈមនឹងគ្រោះថ្នាក់នៃការចាប់ខ្លួន ការធ្វើទារុណកម្ម ឬថែមទាំងត្រូវស្លាប់គ្រប់ពេលទៀតផង ប៉ុន្តែព្រះជាម្ចាស់ប្រើប្រាស់មជ្ឈដ្ឋានបែបនេះ ដើម្បីប្រោសសេចក្តីជំនឿរបស់មនុស្សឱ្យបានគ្រប់លក្ខណ៍។ ឥឡូវនេះ ក្រោយពេលឆ្លងកាត់នូវការបៀតបៀន និងទុក្ខវេទនាទាំងនេះមក ខ្ញុំដឹងថា ការនេះក៏ជាទុក្ខវេទនាដែលខ្ញុំត្រូវតែស៊ូទ្រាំ ក្នុងនាមជាបុគ្គលម្នាក់ដែលជឿ និងដើរតាមព្រះជាម្ចាស់ផងដែរ។ ពេលខ្ញុំគិតដល់ចំណុចនេះ សេចក្តីជំនឿរបស់ខ្ញុំបានកែជាថ្មីឡើងវិញ។

ពេលក្រឡេកមើលរយៈពេលប៉ុន្មានឆ្នាំកន្លងមកដែលខ្ញុំជឿលើព្រះជាម្ចាស់ ខ្ញុំយល់ឃើញថា បក្សកុម្មុយនីស្តចិនបានប្រើមធ្យោបាយផ្សេងៗ ដើម្បីរុញខ្ញុំឱ្យធ្លាក់ទៅក្នុងផ្លូវទ័លមួយជំហានម្ដងៗ ប៉ុន្តែព្រះបន្ទូលរបស់ព្រះជាម្ចាស់តែងតែដឹកនាំ និងបំភ្លឺខ្ញុំជានិច្ច។ ឥឡូវនេះ ខ្ញុំបានស្គាល់សារជាតិបែបអារក្សនៃ CCP ហើយខ្ញុំបានយល់ដឹងខ្លះពីភាពមិនបរិសុទ្ធនៃការស្វែងរកព្រះពរនៅក្នុងសេចក្តីជំនឿរបស់ខ្ញុំ ហើយខ្ញុំក៏បានដឹងពីរបៀបចូលមកចំពោះព្រះជាម្ចាស់ដោយសមហេតុផលដែរ។ ខ្ញុំក៏បានឃើញពីទង្វើដ៏អស្ចារ្យរបស់ព្រះជាម្ចាស់ដែរ។ នៅពេលដែលខ្ញុំស្ថិតលើមាត់ជ្រោះនៃសេចក្តីស្លាប់ ព្រះជាម្ចាស់បានដឹកនាំខ្ញុំឆ្ពោះទៅរកការរស់រានមានជីវិតយ៉ាងពិតប្រាកដ ហើយសេចក្តីជំនឿរបស់ខ្ញុំលើព្រះជាម្ចាស់កាន់តែរឹងមាំ។ ការទាំងអស់នេះគឺជាអ្វីដែលខ្ញុំមិនអាចទទួលបាននៅក្នុងមជ្ឈដ្ឋានសុខស្រួលនោះទេ។ ខ្ញុំបានតាំងចិត្តថា មិនថា CCP បៀតបៀនខ្ញុំបែបណា ហើយមិនថាស្ថានភាពប្រែជាពិបាកដល់កម្រិតណាឡើយ ខ្ញុំនឹងដើរតាមព្រះជាម្ចាស់ បំពេញភារកិច្ចរបស់ខ្ញុំឱ្យបានត្រឹមត្រូវ និងតបស្នងសងគុណចំពោះសេចក្តីស្រឡាញ់របស់ព្រះជាម្ចាស់ជានិច្ច។

លេខយោង៖

១. «ចោទប្រកាន់គ្មានមូលដ្ឋាន» សំដៅទៅលើវិធីសាស្ត្រដែលអារក្សប្រើ ដើម្បីធ្វើបាបមនុស្ស។

២. «ត្រូវបានការពារយ៉ាងមាំ» បង្ហាញថា វិធីសាស្ត្រដែលអារក្សប្រើ ដើម្បីធ្វើបាបមនុស្សនោះមានភាពសាហាវព្រៃផ្សៃយ៉ាងពិសេស ហើយវាត្រួតត្រាមនុស្សយ៉ាងខ្លាំង រហូតដល់ពួកគេមិនអាចកម្រើកបាន។


២៧. ផលផ្លែនៃការផ្សាយដំណឹងល្អ

By Chuxin, South Korea

មួយរយៈមុន ខ្ញុំបានជួបគ្រីស្ទបរិស័ទ ជនជាតិហ្វីលីពីនម្នាក់តាមអនឡាញ ឈ្មោះ Teresa។ ពេលស្គាល់គាត់ច្បាស់ ខ្ញុំយល់ថាគាត់មានសេចក្តីជំនឿពិតលើព្រះអម្ចាស់។ គាត់និយាយថា មិនទទួលបានអ្វីមួយពីកម្មវិធីក្រុមជំនុំទេ ហើយគាត់បានឃើញអ្នកជឿ កាន់តែច្រើនឡើង ដើរតាមជីវិតលោកិយ។ ពួកជំនុំរបស់គាត់មានអារម្មណ៍សោះកក្រោះចំពោះ គាត់ ហើយគាត់ចង់រកនរណា ដែលមានកិច្ចការរបស់ ព្រះវិញ្ញាណបរិសុទ្ធ។ គាត់ក៏និយាយថា ចង់អានព្រះបន្ទូលព្រះជាម្ចាស់បន្ថែម ស្គាល់ទ្រង់ ហើយរស់នៅក្នុងជីវិតថ្មី។ ឃើញពីការស្រេកឃ្លានខាងវិញ្ញាណរបស់គាត់ ខ្ញុំពិតជាចង់ផ្សាយដំណឹងល្អប្រាប់គាត់ណាស់ ដូច្នេះ គាត់អាចស្តាប់ឮព្រះសូរសៀងរបស់ព្រះជាម្ចាស់ ហើយចូលរួមក្នុងដំណាក់ទ្រង់។ ពេលមួយខ្ញុំសួរគាត់ ពីអ្វីដែលគាត់ចង់បានពីសេចក្តីជំនឿរបស់គាត់។ គាត់ឆ្លើយថា «ខ្ញុំចង់ទៅនគរព្រះ ហើយនៅជាមួយទ្រង់ជារៀងរហូត តែខ្ញុំជាមនុស្សមានបាប ហើយខ្ញុំមិនស័ក្តិសមនឹងនគរទ្រង់ឡើយ»។ ខ្ញុំប្រាប់គាត់ថា យើងត្រូវយល់អំពីខ្នាតសម្រាប់នគរព្រះសិន បើយើងចង់ចូលទៅ ហើយសួរថា តើគាត់ចង់រៀនសូត្របន្ថែមទេ។ គាត់ឆ្លើយដោយរំភើបថា «ពិតជាចង់!» ខ្ញុំឃើញគាត់ជាអ្នកជឿពិតដែលចង់ស្វែងរក ដូច្នេះ ខ្ញុំចង់ចែករំលែកទីបន្ទាល់អំពីកិច្ចការរបស់ព្រះជាម្ចាស់នៅ គ្រាចុងក្រោយ។ តែដល់ម៉ោងគាត់ទៅធ្វើការល្មម ដូច្នេះ យើងត្រូវបញ្ចប់ការជជែកគ្នានៅថ្ងៃនោះ។

គាត់រវល់ធ្វើការងាររបស់គាត់ខ្លាំងណាស់ ធ្វើការពីព្រលឹមដល់យប់ជ្រៅ ធ្វើការងាររួច គាត់អស់កម្លាំង ហើយត្រូវការសម្រាក។ គាត់ចំណាយពេលតិចតួចរាល់សប្តាហ៍ ទៅចូលរួមកម្មវិធីក្រុមជំនុំ ដូច្នេះ យើងមិនមានឱកាសច្រើនក្នុងការជជែកគ្នាទេ។ គាត់នៅកន្លែងធ្វើការ ស្ទើររាល់ពេលដែលខ្ញុំទាក់ទងគាត់ ដូច្នេះ យើងពិតជាគ្មានពេលនិយាយគ្នាទេ។ ខ្ញុំចាប់ផ្តើមមានអារម្មណ៍ធ្លាក់ទឹកចិត្តមួយរយៈ។ ខ្ញុំកំពុងគិតថា យើងត្រូវទាក់ទងគ្នាតាមអនឡាញ ព្រោះយើងនៅប្រទេសផ្សេងគ្នា ដូច្នេះ បើគាត់គ្មានពេលចូលទេ ខ្ញុំអាចផ្សាយកិច្ចការព្រះជាម្ចាស់នៅ គ្រាចុងក្រោយ ជាមួយគាត់ដោយរបៀបណា? ខ្ញុំចាប់ផ្តើមគិតថា មានឧបសគ្គរារាំង ខ្ញុំគួរបំភ្លេចរឿងនេះ។ ប្រហែលមានអ្នកផ្សេងផ្សាយដំណឹងល្អប្រាប់គាត់ហើយ។ នៅពេលខ្ញុំជិតបោះបង់ ខ្ញុំចាំរឿងមួយដែលព្រះជាម្ចាស់បានមានបន្ទូល។ «តើអ្នកដឹងពីបន្ទុកនៅលើស្មារបស់អ្នក បញ្ជាបេសកកម្មរបស់អ្នក និងទំនួលខុសត្រូវរបស់អ្នកដែរឬទេ? តើស្មារតីយល់ដឹងអំពីបេសកកម្មជាប្រវត្តិសាស្ត្ររបស់អ្នកនៅឯណា? តើអ្នកសមនឹងធ្វើជាចៅហ្វាយនៅយុគសម័យក្រោយបានយ៉ាងដូចម្តេច? តើអ្នកមានស្មារតីជាចៅហ្វាយខ្លាំងក្លាដែរឬទេ? តើអ្នកនឹងពន្យល់ពីចៅហ្វាយលើអ្វីគ្រប់យ៉ាងយ៉ាងដូចម្តេច? តើវាពិតជាចៅហ្វាយលើបណ្តាសត្វមានជីវិត និងវត្ថុដែលមានរូបរាងនៅក្នុងពិភពលោកនេះមែនទេ? តើអ្នកមានផែនការអ្វីខ្លះ សម្រាប់វឌ្ឍនភាពនៃដំណាក់កាលបន្ទាប់នៃកិច្ចការនេះ? តើមានមនុស្សប៉ុន្មានអ្នក កំពុងរង់ចាំឱ្យអ្នកធ្វើជាអ្នកគង្វាលរបស់ពួកគេ? តើវាជាកិច្ចការដ៏ធ្ងន់ធ្ងរ មួយសម្រាប់អ្នកឬទេ? ពួកគេក្រីក្រគួរឱ្យសង្វេគ ខ្វាក់ភ្នែក និងវង្វេងផ្លូវ ទាំងកំពុងទ្រហោយំនៅទី ងងឹត តើផ្លូវនៅឯណា? ពួកគេចង់បានពន្លឺ ដូចជាទេពច្យុតចុះមកភ្លាមៗ ដើម្បីបណ្តេញអំណាចនៃភាពអន្ធការ ដែលបានសង្កត់សង្កិនមនុស្សអស់ពេលជាច្រើនឆ្នាំមកហើយ។ តាមដែលដឹងមក តើមានអ្នកណាអាចដឹងថា ពួកគេសង្ឃឹមយ៉ាងអន្ទះសា ហើយពួកគេប្រាថ្នាចង់បានការនេះទាំងថ្ងៃទាំងយប់ខ្លាំងប៉ុនណា? សូម្បីនៅពេលថ្ងៃដែលមានពន្លឺជះទៅផុត ក៏មនុស្សកំពុងរងទុក្ខយ៉ាងខ្លាំងទាំងនេះ នៅតែជាប់នៅក្នុងគុកងងឹត ដោយគ្មានសង្ឃឹមពីការដោះលែងឡើយ តើពួកគេនឹងលែងយំតទៅទៀតនៅពេលណា? គ្រោះអកុសលរបស់វិញ្ញាណផុយស្រួយ ដែលមិនធ្លាប់ទទួលការសម្រាកទាំងនេះ គួរឱ្យខ្លាចណាស់ ហើយពួកគេត្រូវចងជាប់នៅក្នុងស្ថានភាពនេះ ដោយចំណងគ្មានមេត្តាធម៌ និងប្រវត្តិសាស្ត្រមិនចេះផ្លាស់ប្តូរនេះជាយូរមកហើយ។ ចុះតើនរណាធ្លាប់លឺសម្លេងទ្រហោយំរបស់ពួកគេទេ? តើមាននរណាធ្លាប់បានគិតអំពីស្ថានភាពវេទនារបស់ពួកគេទេ? តើអ្នកធ្លាប់គិតទេថា ព្រះជាម្ចាស់មានព្រះហឫទ័យព្រួយ និងសោកសង្រេងប៉ុនណា? តើទ្រង់អាចទ្រាំមើលមនុស្សឥតកំហុស ជាមនុស្សដែលទ្រង់បានបង្កើតដោយព្រះហស្តព្រះអង្គផ្ទាល់រងទណ្ឌកម្មបែបនេះដូចម្តេចបាន? សរុបមក មនុស្សជាជនរងគ្រោះដែលត្រូវគេបំពុល។ ហើយបើទោះបីជាមនុស្សជាតិអាចនៅរស់រហូតដល់សព្វថ្ងៃនេះបានក៏ដោយ តើមាននរណាដឹងថាមនុស្សជាតិត្រូវអាកំណាចបំពុលជាយូរមកហើយទេ? តើអ្នកភ្លេចហើយមែនទេថា អ្នកក៏ជាជនរងគ្រោះម្នាក់ដែរ? តើអ្នកគ្មានឆន្ទៈប្រឹងប្រែងជួយសង្គ្រោះអ្នកនៅរស់ទាំងនេះ ដោយទឹកចិត្តស្រឡាញ់របស់អ្នកចំពោះព្រះជាម្ចាស់ទេឬ? តើអ្នកគ្មានឆន្ទៈលះបង់កម្លាំងទាំងអស់របស់ខ្លួន ដើម្បីសងគុណដល់ព្រះជាម្ចាស់ ដែលស្រឡាញ់មនុស្សជាតិ ដូចរូបកាយសាច់ឈាមរបស់ទ្រង់ផ្ទាល់ទេឬអី?» («តើអ្នកគួរបម្រើបេសកកម្មនាពេលអនាគតរបស់អ្នកយ៉ាងដូចម្តេច?» នៅក្នុងសៀវភៅ ព្រះបន្ទូលលេចមកជាសាច់ឈាម)។ ដោយគិតអំពីព្រះបន្ទូលរបស់ព្រះជាម្ចាស់ ខ្ញុំមានអារម្មណ៍មិនល្អទេ។ ខ្ញុំមិនបានធ្វើអ្វីគ្រប់យ៉ាងដែលអាចធ្វើបានដើម្បីផ្សាយដំណឹងល្អប្រាប់គាត់ទេ ហើយខ្ញុំមិនបានប្រាប់គាត់ថា ព្រះអម្ចាស់យេស៊ូបានយាងមកវិញហើយទេ។ គាត់មានសេចក្តីជំនឿស្មោះអស់ពីចិត្តលើព្រះអម្ចាស់ហើយចង់ឈ្វេងយល់ពីបំណងព្រះហឫទ័យទ្រង់ តែគាត់ស្ថិតក្នុងសេចក្តីងងឹតខាងវិញ្ញាណ ដោយគ្មានការគាំទ្រខាងវិញ្ញាណ។ ចំពេលដែលគាត់ត្រូវការជំនួយ ខ្ញុំបានបោះបង់គាត់ចោល។ តើពេលណាគាត់ស្តាប់ឮព្រះសូរសៀងព្រះជាម្ចាស់? ពេលនេះ មហន្តរាយកំពុងកើនឡើងហើយ បើខ្ញុំមិនបានធ្វើបន្ទាល់ចំពោះកិច្ចការព្រះជាម្ចាស់ភ្លាមៗទេ គាត់អាចមិនទទួលបាន សេចក្តីសង្គ្រោះ។ ខ្ញុំកាន់តែមានអារម្មណ៍មិនល្អនៅក្នុងគំនិតនោះ ហើយបានអធិស្ឋានទៅកាន់ ព្រះជាម្ចាស់ថា «ព្រះជាម្ចាស់អើយ ទូលបង្គំ ដឹងថា អ្វីក៏ទ្រង់អាចធ្វើបាន ដែរ។ បើគាត់ជាចៀមរបស់ព្រះអង្គ ទូលបង្គំចង់ធ្វើអ្វីគ្រប់យ៉ាងតាមអំណាចរបស់ទូលបង្គំដើម្បីផ្សាយដំណឹងល្អ។ សូមដឹកនាំទូលបង្គំផង»។ បន្ទាប់ពីអធិស្ឋានភ្លាម មានហេតុការណ៍កើតឡើង ចំពោះខ្ញុំ គាត់មានពេលខ្លី តែខ្ញុំអាចកំណត់ពេលជាមុនបាន ដើម្បីបានអធិស្ឋានជាមួយគ្នា។ ខ្ញុំបានសួរគាត់អំពីរឿងនេះ គាត់បានយល់ព្រមភ្លាមៗ។ យើងកំណត់ពេលនៅម៉ោង៥ ពេលព្រឹក។ ខ្ញុំពិតជារវល់បំពេញភារកិច្ច នៅម៉ោងនោះ ហើយខ្ញុំធ្វើការដល់ម៉ោង២ ឬ៣ រាល់យប់។ ខ្ញុំកំពុងគិតថា ខ្ញុំស្ទើរតែគ្មានពេលគេងសោះ បើខ្ញុំត្រូវក្រោកពីព្រលឹមនោះ។ តែខ្ញុំបានប្រាប់ខ្លួនឯងថា បើខ្ញុំបារម្ភពីភាពស្រណុកខាងផ្លូវកាយ Teresa នឹងយឺតពេលមកចំពោះព្រះជាម្ចាស់។ ខ្ញុំដឹងថាធ្វើបែបនេះខុស។ ខ្ញុំនៅចាំ ព្រះជាម្ចាស់ មានបន្ទូលថា «សាច់ឈាមគឺជារបស់សាតាំង។ នៅក្នុងវាគឺជាសេចក្ដីប្រាថ្នាដ៏ហួសហេតុ វាគិតតែអំពីខ្លួនវាប៉ុណ្ណោះ វាចង់បានភាពសុខស្រួល ហើយរីករាយនឹងការកម្សាន្ត ដោយលង់ក្នុងសេចក្ដីខ្ជិលច្រអូស និងភាពទំនេរ ហើយពេលបំពេញចិត្តវាដល់ចំនុចមួយ នោះនៅទីបំផុត អ្នកនឹងត្រូវវាស៊ីអស់រលីង» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៅក្នុងសៀវភៅ ព្រះបន្ទូលលេចមកជាសាច់ឈាម)។ ខ្ញុំបានដឹងថា ការបំពេញតាមសាច់ឈាម មានន័យថា បំពេញចិត្តសាតាំង។ ខ្ញុំមិនអាចធ្វើទីបន្ទាល់ និងបំពេញភារកិច្ចរបស់ខ្លួន ហើយបាត់បង់ឱកាសធ្វើទីបន្ទាល់ចំពោះកិច្ចការព្រះជាម្ចាស់នៅគ្រាចុងក្រោយ។ ខ្ញុំបានអធិស្ឋាន ត្រៀមខ្លួនជាស្រេចមិនខ្វល់ពីសាច់ឈាម និងផលមិនល្អ ដើម្បីផ្សាយដំណឹងល្អប្រាប់គាត់ ហើយនាំគាត់ចូលដំណាក់ ព្រះជាម្ចាស់។ យើងចាប់ផ្តើមជួបគ្នាដើម្បីអធិស្ឋានពីព្រលឹម ហើយនៅពេលខ្ញុំអធិស្ឋានដោយស្មោះសម្រាប់គាត់ សង្ឃឹមថាគាត់នឹងមានពេលច្រើនដើម្បីប្រកបគ្នាអំពីព្រះបន្ទូលរបស់ព្រះជាម្ចាស់ គាត់និយាយមកខ្ញុំយ៉ាងម៉ឺងម៉ាត់ថា «ខ្ញុំមានអារម្មណ៍ថា បងស្មោះប៉ុនណា។ សូមអរគុណចំពោះការអធិស្ឋានរបស់បង។ ខ្ញុំពិតជារំជួលចិត្តមែន»។ ស្តាប់ឮគាត់និយាយបែបនេះ កក់ក្តៅក្នុងចិត្តណាស់ ហើយខ្ញុំយល់ថា មនុស្សពិតជាអាចមានអារម្មណ៍ល្អ ពេល នរណាម្នាក់ស្មោះត្រង់។ ខ្ញុំបានដោះស្រាយដោយស្ងៀមស្ងាត់ចំពោះព្រះជាម្ចាស់ ខ្ញុំប្រាកដថានឹងនាំ Teresa ចូល ដំណាក់ទ្រង់។ ដូច្នេះ ខ្ញុំណែនាំគាត់ថា យើងចំណាយពេលខ្លះប្រកបគ្នាអំពីព្រះគម្ពីរ។ គាត់យល់ព្រម ហើយអាចចំណាយពេលប្រកបគ្នា ៣០នាទីរាល់ថ្ងៃ ហើយបាននិយាយម្តងទៀតថាគាត់ចង់ដឹងពីរបៀបចូលទៅក្នុងនគរព្រះ។

យើងនិយាយរឿងនោះនៅក្នុងការប្រកបគ្នានៅថ្ងៃបន្ទាប់។ ខ្ញុំនិយាយថា «អ្នកជឿគ្រប់រូបចង់ចូលទៅក្នុងនគរព្រះ ដូច្នេះ យើងត្រូវធ្វើដូចម្តេច? យើងត្រូវស្តាប់ព្រះអម្ចាស់។ ព្រះអម្ចាស់យេស៊ូវបានមានបន្ទូលថា៖ 'មិនមែនគ្រប់គ្នាដែលហៅខ្ញុំថា ព្រះអម្ចាស់ ព្រះអម្ចាស់ សុទ្ធតែចូលទៅក្នុងនគរស្ថានសួគ៌ឡើយ ប៉ុន្តែអ្នកណាដែលធ្វើតាមបំណងព្រះហឫទ័យព្រះវរបិតាខ្ញុំដែលគង់នៅស្ថានសួគ៌វិញទេតើ' (ម៉ាថាយ ៧:២១)។ ព្រះអម្ចាស់មានព្រះបន្ទូលច្បាស់ណាស់។ គន្លឹះសំខាន់ដើម្បីចូលទៅនគរស្ថានសួគ៌គឺធ្វើតាមព្រះហឫទ័យរបស់ព្រះជាម្ចាស់។ មានន័យថាម៉េច? និយាយឱ្យងាយយល់ ធ្វើតាមព្រះហឫទ័យរបស់ព្រះជាម្ចាស់ គឺអនុវត្តព្រះបន្ទូល របស់ព្រះអម្ចាស់ និងអនុវត្តតាមបញ្ញត្តិរបស់ទ្រង់។ វាមានន័យថា មិនប្រព្រឹត្តអំពើបាប ហើយអនុវត្តព្រះបន្ទូលរបស់ព្រះជាម្ចាស់ ហើយស្រឡាញ់ និងចុះចូលចំពោះព្រះជាម្ចាស់ឱ្យអស់ពីចិត្ត។ មនុស្សដែលតែងតែនិយាយកុហក ប្រព្រឹត្តអំពើបាប ហើយជំទាស់នឹងព្រះជាម្ចាស់ ប្រឆាំងនឹងសេចក្តីតម្រូវរបស់ទ្រង់ មិនធ្វើតាមព្រះហឫទ័យទ្រង់ ដូច្នេះតើពួកគេសមនឹងចូលក្នុងនគរស្ថានសួគ៌ទេ?» គាត់ឆ្លើយថា «ទេ។ យើងនិយាយកុហករហូត ប្រព្រឹត្តអំពើបាបដោយពាក្យសម្តី ហើយមនុស្សកាន់តែច្រើនកំពុងដើរតាមជីវិតលោកិយដោយរត់ដេញតាមប្រាក់។ យើងមិនថ្វាយបង្គំព្រះពិតប្រាកដឡើយ ហើយសូម្បីតែគ្រូគង្វាលក៏មិន លើកលែងដែរ។ តើយើងអាចចូលនគរព្រះតាមវិធីនោះដោយរបៀបណា?» ខ្ញុំឆ្លើយថា «បាន។ យើងត្រូវបានប្រោសលោះដោយព្រះអម្ចាស់យេស៊ូវហើយអំពើបាបរបស់យើងត្រូវបានអត់ទោស ប៉ុន្តែយើងនៅតែនិយាយកុហក និងប្រព្រឹត្តអំពើបាប។ យើងប្រព្រឹត្តអំពើបាបនៅពេលថ្ងៃ លន់តួប្រាប់នៅពេលយប់។ ព្រះគម្ពីរចែងថា៖ 'ដ្បិតបើគ្មានភាពបរិសុទ្ធទេ នោះគ្មាននរណានឹងឃើញព្រះអម្ចាស់ឡើយ' (ហេព្រើរ ១២:១៤)។ ការប្រព្រឹត្តបែបនេះ យើងមិនស័ក្តិសមនឹងនគរព្រះទេ។ តែយើងទាំងអស់គ្នាដឹងថា ព្រះជាម្ចាស់ស្រឡាញ់មនុស្ស ហើយទ្រង់ចង់ឱ្យយើងបានសង្រ្គោះ និងចូលក្នុងនគរទ្រង់ដើម្បីរស់ក្នុងពន្លឺរបស់ទ្រង់។ ដូច្នេះ ព្រះជាម្ចាស់ធ្វើឱ្យរឿងនេះកើតឡើងចំពោះយើងយ៉ាងដូចម្តេច? ព្រះគម្ពីរចែងថា 'ដូច្នេះ ព្រះគ្រីស្ទក៏ត្រូវបានប្រទានមកមួយដង ដើម្បីទទួលយកអំពើបាបរបស់មនុស្សជាច្រើនដែរ ហើយចំពោះអស់អ្នកណាដែលស្វែងរកទ្រង់ ព្រះអង្គនឹងលេចមកជាលើកទីពីរ ដោយគ្មានអំពើបាបចំពោះសេចក្តីសង្រ្គោះឡើយ' (ហេព្រើរ ៩:២៨)។ ព្រះអម្ចាស់យាងមកម្តងទៀតនៅគ្រាចុងក្រោយ ដើម្បី សង្គ្រោះយើង ដើម្បីរំដោះយើងឱ្យរួចពីចំណងនៃអំពើបាប ដើម្បីធ្វើឱ្យយើងក្លាយជាអ្នកចុះចូលចំពោះព្រះជាម្ចាស់ហើយធ្វើតាមបំណងព្រះហឫទ័យរបស់ទ្រង់ ដូច្នេះយើងបានសង្រ្គោះយ៉ាងពេញលេញហើយអាចចូលនគរព្រះបាន»។ គាត់រំភើបណាស់ពេលឮបែបនេះ រួចនិយាយថា «ខ្ញុំចង់ឈប់ប្រព្រឹត្តអំពើបាប។ អ៊ីចឹង ព្រះជួយយើងឱ្យរួចពីអំពើបាបយ៉ាងដូចម្តេច?» ខ្ញុំបានផ្ញើខគម្ពីរពីរបីទៅគាត់។ ខគម្ពីរដំបូងគឺ «ចូរប្រោសពួកគេឱ្យបានបរិសុទ្ធដោយសេចក្ដីពិតរបស់ទ្រង់ ដ្បិតបន្ទូលរបស់ទ្រង់គឺជាសេចក្ដីពិត» (យ៉ូហាន ១៧:១៧)។ បន្ទាប់មកមានដូចជា៖ «ហើយនៅខាងស្ដាំព្រះហស្តទ្រង់ដែលគង់នៅលើបល្ល័ង្ក ខ្ញុំបានឃើញក្រាំងមួយក្បាលដែលកត់ត្រាទាំងខាងក្នុង និងខាងក្រៅ ព្រមទាំងមានបិទត្រាចំនួនប្រាំពីរ។ ហើយខ្ញុំបានឃើញទេវតាដ៏អង់អាចមួយកំពុងប្រកាសខ្លាំងៗថា តើនរណាសក្ដិសមបើកក្រាំង និងបកត្រានោះចេញទៅ? ... មើល៍ សិង្ហនៃអំបូរយូដា ដែលជាឫសគល់នៃព្រះបាទដាវីឌ ព្រះអង្គបានឈ្នះ ហើយបើកក្រាំង និងបកត្រាទាំងប្រាំពីរនោះចេញ» (វិវរណៈ ៥:១-៥)។ ខ្ញុំនិយាយថា «ព្រះអម្ចាស់បានមានបន្ទូលថា ទ្រង់នឹងប្រើសេចក្តីពិតញែកមនុស្សជាបរិសុទ្ធ កណ្ឌគម្ពីរ វិវរណៈ និងកណ្ឌគម្ពីរ ដានីយ៉ែល ចែងថា សៀវភៅបិទជិតនឹងត្រូវបើកនៅគ្រាចុងក្រោយ។ សៀវភៅនេះសំដៅលើ ព្រះបន្ទូលថ្មីដែលទ្រង់បានមានបន្ទូលនៅគ្រាចុងក្រោយ។ ហើយនេះជាសេចក្តីពិតដែលនឹងញែកមនុស្សជាតិ ជាបរិសុទ្ធ។ មានតែព្រះជាម្ចាស់ប៉ុណ្ណោះដែលអាចបើកសៀវភៅនេះបាន រួចសម្តែងសេចក្តីពិតដើម្បីសង្រ្គោះមនុស្សជាតិ។ ព្រះអម្ចាស់មានបន្ទូលពីសេចក្តីពិតគ្រប់យ៉ាងដើម្បីបន្សុទ្ធ និងផ្លាស់ប្តូរយើងពេលទ្រង់យាងមកនៅគ្រាចុងក្រោយ ដើម្បីសង្គ្រោះយើងពីអំពើបាប។ កណ្ឌគម្ពីរ វិវរណៈ ក៏ចែងច្រើនដងដែរ 'អ្នកណាដែលមានត្រចៀក ចូរស្ដាប់ព្រះបន្ទូលដែលព្រះវិញ្ញាណថ្លែងទៅកាន់ក្រុមជំនុំទាំងអម្បាលម៉ានចុះ' (វិវរណៈ ជំពូកទី ២-៣)។ ព្រះជាម្ចាស់នឹងមានបន្ទូលទៅកាន់ពួកជំនុំនៅ គ្រាចុងក្រោយ។ យើងត្រូវស្តាប់តែព្រះសូរសៀងរបស់ទ្រង់ប៉ុណ្ណោះ។ យើងមិនអាចស្វាគមន៍ ព្រះអម្ចាស់ឡើយ លុះត្រាតែយើងស្តាប់ឮព្រះសូរសៀងរបស់ទ្រង់ ហើយនេះជាឱកាសតែមួយគត់ដែលយើងត្រូវបានបន្សុទ្ធ និងសង្រ្គោះ ដើម្បីឱ្យស័ក្ដិសមនឹងនគរព្រះ»។

ត្រង់ចំណុចនេះក្នុងការប្រកបគ្នា Teresa បានសួរខ្ញុំថា «ម៉េចក៏ព្រះអម្ចាស់ត្រូវមានបន្ទូលថ្មីនៅគ្រាចុងក្រោយ? ខ្ញុំអានព្រះគម្ពីរពេញមួយជីវិតរបស់ខ្ញុំ ហើយវាបានផ្តល់សេចក្តីជំនឿនិងបង្រៀនខ្ញុំយ៉ាងច្រើន ដោយបង្រៀនខ្ញុំពីការអត់ឱនអត់ធ្មត់ និងការអត់ទោស។ ខ្ញុំមានអារម្មណ៍ថា ព្រះគម្ពីរ គ្រប់គ្រាន់ហើយ គ្រូគង្វាលរបស់យើងតែង និយាយថា ព្រះបន្ទូលគ្រប់យ៉ាងរបស់ព្រះជាម្ចាស់មាននៅក្នុងព្រះគម្ពីរហើយអ្វីដែលនៅក្រៅព្រះគម្ពីរមិនមែនព្រះបន្ទូលរបស់ទ្រង់ឡើយ»។ ខ្ញុំយល់ថា Teresa មានសញ្ញាណខ្លះអំពីព្រះអម្ចាស់មានបន្ទូលនៅ គ្រាចុងក្រោយ ដែលគាត់មិនអាចទទួលយកបានទេ ដូច្នេះ ខ្ញុំមិនបដិសេធដោយផ្ទាល់នូវអ្វីដែលគាត់បាននិយាយនោះទេ។ ខ្ញុំបានចែករំលែកបទពិសោធន៍ផ្ទាល់ខ្លួនជាមួយ គាត់។ ខ្ញុំនិយាយថា «ខ្ញុំក៏ធ្លាប់គិតដូចគាត់ដែរ។ ខ្ញុំគិតថា ព្រះអម្ចាស់មានបន្ទូលគ្រប់យ៉ាងនៅក្នុងព្រះគម្ពីរ ហើយមិនមានព្រះបន្ទូលថ្មីណាមួយរបស់ទ្រង់ក្រៅពី នោះឡើយ។ តែក្រោយមក ខ្ញុំស្តាប់ឮបងប្រុសម្នាក់និយាយពីអ្វីដែលព្រះអម្ចាស់មានបន្ទូល ធ្វើឱ្យខ្ញុំយល់ឃើញខុសគ្នា។ ព្រះអម្ចាស់យេស៊ូវបានមានបន្ទូលថា៖ 'ខ្ញុំនៅមានសេចក្ដីជាច្រើនចង់ប្រាប់ដល់អ្នក ប៉ុន្តែពេលនេះអ្នកមិនអាចទទួលសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នកចូលទៅក្នុងសេចក្ដីពិតគ្រប់យ៉ាង' (យ៉ូហាន ១៦:១២-១៣)។ នោះជាអ្វីដែលព្រះអម្ចាស់បានមានបន្ទូលទៅកាន់ពួកសាវ័កទ្រង់នៅពេលនោះ។ ទ្រង់មានបន្ទូលថា មានរឿងជាច្រើនទៀតដែលត្រូវចែករំលែក តែមនុស្សខ្វះកម្ពស់ មិនអាចទទួលយកបានទេកាលនោះ។ ទ្រង់ត្រូវមានបន្ទូលបន្ថែមនៅគ្រាចុងក្រោយ ដើម្បីដឹកនាំមនុស្សឱ្យយល់ហើយទទួលយកសេចក្តីពិតគ្រប់យ៉ាង ដូច្នេះ យើងអាចត្រូវបានរំដោះពីចំណងនៃអំពើបាប ហើយបានសង្រ្គោះ»។ បន្ទាប់ មកខ្ញុំចាំឧទាហរណ៍ល្អមួយ ដើម្បីចែករំលែកជាមួយគាត់។ «ចូរស្រមៃមើលកុមារតូចម្នាក់។ កាលគាត់នៅក្មេង ម្តាយគាត់កំពុងបង្រៀនគាត់ឱ្យនិយាយ និងដើរ តើម្តាយមានប្រាប់កូន ឱ្យខំប្រឹងរកស៊ីដើម្បីកូនអាចមើលថែម៉ាក់ និងប៉ាបានទេ? ពិតជាមិនបានទេ។ កូននៅក្មេងពេក មិនយល់រឿងនោះទេ ដូច្នេះ នៅវ័យនោះ ប៉ាម៉ាក់គ្រាន់តែប្រាប់គាត់ពីអ្វីដែលគាត់អាចយល់បាន។ បន្ទាប់មកនៅពេលគាត់ធំឡើង និងរៀនសូត្របន្ថែម ប៉ាម៉ាក់នឹងប្រាប់គាត់បន្ថែមអំពីជីវិត ដូចជា រកការងារធ្វើ និងមានគ្រួសារ។ ប្រៀបដូចជា ព្រះអម្ចាស់យេស៊ូ ធ្វើកិច្ចការ ប្រោសលោះនៅយុគសម័យនៃព្រះគុណ ផ្អែកលើតម្រូវការរបស់មនុស្ស ដោយបង្ហាញពីវិធីនៃការប្រែចិត្ត បង្រៀនមនុស្សឱ្យបន្ទាបខ្លួន និងអត់ឱន លីឈើឆ្កាង អត់ទោសឱ្យអ្នកដទៃប្រាំពីរចិតសិបដង។ ប៉ុន្តែមានរឿងផ្សេងទៀតដែលព្រះអម្ចាស់មិនបានមានបន្ទូលប្រាប់មនុស្ស ពោលគឺសេចក្តីពិតគ្រប់យ៉ាងដើម្បីបន្សុទ្ធ និងសង្រ្គោះ មនុស្សជាតិ។ ទ្រង់សង្រ្គោះមនុស្សទាំងនេះនៅពេលព្រះអម្ចាស់យាងមកនៅគ្រាចុងក្រោយ ហើយនេះជាសៀវភៅបិទជិតដែលត្រូវបានថ្លែងទំនាយនៅក្នុងកណ្ឌគម្ពីរ វិវរណៈ។ ជាង ២ ០០០ ឆ្នាំ មកនេះ គ្មាននរណាអានសៀវភៅនោះទេ ដោយសារគេមិនបើកវា ទាល់តែព្រះអម្ចាស់យាងត្រឡប់មកវិញនៅគ្រាចុងក្រោយ។ តើអ្នកគិតថា វាអាចទៅរួចទេដែលអ្វីដែលគេសរសេរនៅក្នុងសៀវភៅនោះ មាននៅក្នុងព្រះគម្ពីរ?» គាត់និយាយដោយស្មោះថា «មិនអាចមាននៅក្នុងព្រះគម្ពីរទេ»។ ខ្ញុំចែករំលែកការប្រកបគ្នានេះជាមួយគាត់ពីរបីដងទៀត រហូតដល់គាត់បាននិយាយថា យល់។

តែនៅថ្ងៃបន្ទាប់ ពេលខ្ញុំលើកឡើងពីព្រះអម្ចាស់មានបន្ទូលនៅគ្រាចុងក្រោយ ម្តងទៀត គាត់និយាយថា ព្រះបន្ទូលគ្រប់យ៉ាងរបស់ព្រះអម្ចាស់នៅគ្រាចុងក្រោយ គួរមាននៅក្នុងព្រះគម្ពីរ។ ដំបូងឡើយ ខ្ញុំបានគិតថាស្តាប់ច្រឡំ ខ្ញុំក៏បញ្ជាក់ជាមួយគាត់។ គាត់ពិតជាបាននិយាយអ៊ីចឹង មែន។ ខ្ញុំខកចិត្តយ៉ាងខ្លាំងណាស់ ហើយខ្ញុំគិតច្បាស់ថា គាត់ពិតជាមិនយល់ទេ។ ខ្ញុំមានអារម្មណ៍បាក់ទឹកចិត្ត។ ខ្ញុំបានគិតថាវាពិបាករៀបចំពេលវេលាជាមួយគាត់ណាស់ ពីដំបូង ហើយពេលនេះ គាត់នៅតែមិនយល់ សូម្បីខ្ញុំបានពន្យល់ច្រើនដងក៏ដោយ។ តើគាត់អាចនឹងយល់ពីរឿងនេះទេ? ខ្ញុំមិនបាននិយាយអ្វីទេ តែចាប់ផ្តើមគិតចង់ឈប់ពាក់ព័ន្ធ។ តែបន្ទាប់មកខ្ញុំបានដឹងថា មិនមែនគាត់មិនបានរៀនសូត្រអ្វីពីការប្រកបគ្នានោះទេ។ ការបង្ខំនរណាម្នាក់ឱ្យស្តាប់តាមយើងគឺមិនស្របតាមបំណងព្រះហឫទ័យរបស់ព្រះជាម្ចាស់ឡើយ។ ភ្លាមនោះ ខ្ញុំក៏នឹកចាំរឿងនេះ ពីព្រះបន្ទូលរបស់ព្រះជាម្ចាស់៖ «ព្រះជាម្ចាស់បានប្រទានភារកិច្ចផ្សាយដំណឹងល្អនេះដល់អ្នក ដូច្នេះអ្នកគួរតែប្រព្រឹត្តចំពោះគោលដៅនៃដំណឹងល្អគ្រប់រូបដែលអ្នកបានជួបប្រទះដោយក្ដីស្រឡាញ់ និងដោយចិត្តអត់ធ្មត់យ៉ាងអស់ពីសមត្ថភាពរបស់អ្នក ទ្រាំទ្រនឹងទុក្ខលំបាកដែលចាំបាច់ ផ្សព្វផ្សាយដំណឹងល្អប្រកបដោយការទទួលខុសត្រូវ ប្រាប់ពីសេចក្ដីពិតដល់ពួកគេប្រកបដោយភាពច្បាស់លាស់ និងអាចរាយការណ៍គ្រប់ទាំងទង្វើរបស់អ្នកទៅកាន់ព្រះជាម្ចាស់។ នេះជាអាកប្បកិរិយាមួយដែលអ្នកគួរតែបំពេញភារកិច្ចរបស់អ្នក»។ «ប្រសិនបើគោលដៅនៃដំណឹងល្អសួរសំណួរដដែល តើអ្នកគួរតែឆ្លើយតបយ៉ាងដូចម្ដេចទៅ? អ្នកមិនគួរចំណាយពេលវេលា និងអំពល់ទៅឆ្លើយតបពួកគេ ព្រមទាំងគិតអំពីគ្រប់ទាំងមធ្យោបាយ ដើម្បីដោះស្រាយសំណួររបស់ពួកគេឡើយ លុះត្រាតែពួកគេយល់ ហើយមិនសួរវាម្ដងទៀត។ យ៉ាងនោះ អ្នកនឹងបានបំពេញការទទួលខុសត្រូវរបស់អ្នក ហើយដួងចិត្តរបស់អ្នកនឹងគ្មានអារម្មណ៍ពិរុទ្ធ។ តើនេះមានន័យថាជាការគ្មានអារម្មណ៍ពិរុទ្ធពីពួកគេឬ? វាមិនបែបនេះទេ។ អ្នកនឹងគ្មានអារម្មណ៍ពិរុទ្ធពីព្រះជាម្ចាស់ឡើយ ដោយសារតែភារកិច្ចនេះ ទំនួលខុសត្រូវនេះត្រូវបានផ្ទុកផ្ដាក់ពីព្រះជាម្ចាស់ដល់អ្នក» (ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំមានអារម្មណ៍ខ្មាសខ្លួនឯងពេលគិតពីអ្វីដែលព្រះជាម្ចាស់តម្រូវ។ ខ្ញុំបានប្រកបគ្នាតែពីរបីដងប៉ុណ្ណោះ តែខ្ញុំមិនចង់ព្យាយាមរហូតទេព្រោះគាត់មិនទាន់បោះបង់ចោលសញ្ញាណរបស់គាត់នៅឡើយទេ។ គេមិនស្រឡាញ់ខ្ញុំទេ។ ខ្ញុំក៏មានសញ្ញាណច្រើនដែរ ពេលក្លាយជាអ្នកជឿដំបូង តែបងប្អូនប្រុសស្រីប្រកបគ្នាជាមួយខ្ញុំជាច្រើនដង ថែមទាំងអធិស្ឋានឱ្យខ្ញុំទៀតផង មុនពេលដែលខ្ញុំបោះបង់សញ្ញាណទាំងនោះ ហើយទៅចំពោះព្រះជាម្ចាស់ ដើម្បីទទួលយកសេចក្តីសង្គ្រោះពីទ្រង់។ នេះដោយសារសេចក្តីស្រឡាញ់ និងការអត់ឱនរបស់ទ្រង់។ ដូច្នេះ ម៉េចក៏ខ្ញុំមិនអាចប្រកបគ្នាជាមួយគាត់ដោយអត់ធ្មត់ពេលផ្សាយដំណឹងល្អ? មានអារម្មណ៍ខ្មាសពេក ខ្ញុំក៏អធិស្ឋានទៅព្រះជាម្ចាស់ថា «ឱ! ព្រះជាម្ចាស់អើយ! បើគាត់ជាចៀមរបស់ទ្រង់ សូមដឹកនាំទូលបង្គំផង។ ទូលបង្គំនឹងធ្វើគ្រប់យ៉ាងដើម្បីសហការជាមួយទ្រង់»។ បន្ទាប់ពីអធិស្ឋានរួច ខ្ញុំគិតអំពីមូលហេតុ ដែលព្រះគម្ពីរបានក្លាយជាមូលដ្ឋានគ្រឹះ នៃសេចក្តីជំនឿរបស់ Teresa ក្នុងរយៈពេលប៉ុន្មានឆ្នាំនោះ។ អាចយល់បានថា គាត់មិនអាចទទួលយកទាំងស្រុងភ្លាមៗទេពេលគាត់ស្តាប់ឮថាព្រះបន្ទូលថ្មីរបស់ព្រះជាម្ចាស់ សម្រាប់គ្រាចុងក្រោយ មិនមានក្នុងព្រះគម្ពីរ។ ខ្ញុំគិតថា អាចនិយាយជាមួយគាត់ពីរឿងនេះ តាមទស្សនៈផ្សេង។ ក្រោយមក ខ្ញុំចែករំលែក អត្ថបទព្រះបន្ទូលរបស់ព្រះជាម្ចាស់ជាមួយគាត់ពីរបី។ «ព្រះជាម្ចាស់ផ្ទាល់ព្រះអង្គ គឺជាជីវិត ជាសេចក្ដីពិត ហើយជីវិតនិងសេចក្ដីពិតរបស់ទ្រង់ មានវត្តមានព្រមគ្នា។ មនុស្សដែលពុំមានសមត្ថភាពនឹងទទួលសេចក្ដីពិត ក៏មិនទទួលបានជីវិតដែរ។ ប្រសិនបើគ្មានការដឹកនាំ ការជ្រោមជ្រែង និងការប្រទាននូវសេចក្ដីពិតទេ នោះអ្នកនឹងទទួលបានតែត្រឹមតែន័យពាក្យ គោលលទ្ធិ ហើយអ្វីដែលសំខាន់ជាងគេនោះគឺសេចក្ដីស្លាប់តែប៉ុណ្ណោះ។ ជីវិតរបស់ព្រះជាម្ចាស់ មានវត្តមានជានិរន្តន៍ ហើយសេចក្ដីពិត និងជីវិតរបស់ទ្រង់ មានវត្តមានព្រមគ្នា។ ប្រសិនបើអ្នកមិនអាចរកឃើញប្រភពនៃសេចក្ដីពិតទេ នោះអ្នកក៏មិនទទួលបានការចិញ្ចឹមជីវិតដែរ ប្រសិនបើអ្នកមិនអាចទទួលបានការចិញ្ចឹមជីវិតទេ នោះអ្នកក៏ច្បាស់ជាគ្មានសេចក្ដីពិតដែរ ហើយគ្មានអ្វីក្រៅតែពីការស្រមើស្រមៃ និងការយល់ដឹងលំៗប៉ុណ្ណោះ ហើយរូបកាយទាំងមូលរបស់អ្នកគ្មានអ្វីទាំងអស់ ក្រៅតែពីសាច់ឈាម គឺជាសាច់ឈាមដ៏អសោចរបស់អ្នកតែប៉ុណ្ណោះ។ ចូរដឹងថា ពាក្យពេចន៍ក្នុងសៀវភៅមិនរាប់ជាជីវិតទេ កំណត់ត្រាប្រវត្តិសាស្ត្រ ក៏មិនអាចត្រូវគោរពថ្វាយបង្គំថាជាសេចក្ដីពិតដែរ ហើយបញ្ញត្តិពីបុរាណក៏មិនអាចដើរតួជាសេចក្ដីអធិប្បាយអំពីព្រះបន្ទូលដែលព្រះជាម្ចាស់ថ្លែងនាពេលបច្ចុប្បន្ននេះដែរ។ មានតែព្រះបន្ទូលដែលព្រះជាម្ចាស់ថ្លែងពេលព្រះអង្គយាងមកផែនដី ហើយរស់នៅក្នុងចំណោមមនុស្សលោកប៉ុណ្ណោះ ទើបជាសេចក្ដីពិត ជាជីវិត ជាបំណងព្រះហឫទ័យរបស់ព្រះជាម្ចាស់ ហើយជាវិធីអនុវត្តកិច្ចការបច្ចុប្បន្នរបស់ទ្រង់» («មានតែព្រះគ្រីស្ទនៃគ្រាចុងក្រោយទេ ទើបអាចប្រទានមាគ៌ាជីវិតអស់កល្បជានិច្ចដល់មនុស្សបាន» នៅក្នុងសៀវភៅ ព្រះបន្ទូលលេចមកជាសាច់ឈាម)។ «ការពិតដែលខ្ញុំចង់ពន្យល់នៅត្រង់នេះគឺថា៖ លក្ខណៈរបស់ព្រះជាម្ចាស់ និងកម្មសិទ្ធិរបស់ព្រះជាម្ចាស់ គឺគ្មានដែនកំណត់ និងជាអនេកអនន្តអស់កល្បជានិច្ច។ ព្រះជាម្ចាស់គឺជាប្រភពនៃជីវិត និងអ្វីៗគ្រប់យ៉ាង។ ព្រះអង្គមិនអាចត្រូវបានវាស់ស្ទង់ ដោយអ្វីៗដែលត្រូវបានបង្កើតឡើងឡើយ។ ចុងក្រោយ ខ្ញុំត្រូវតែបន្តរំឭកមនុស្សគ្រប់គ្នាថា៖ កុំដាក់កម្រិតព្រះជាម្ចាស់នៅក្នុងសៀវភៅ នៅក្នុងពាក្យពេចន៍ ឬនៅក្នុងព្រះសូរសៀងពីអតីតកាលរបស់ទ្រង់ម្ដងទៀតឡើយ។ មានពាក្យតែមួយគត់ដែលពណ៌នាអំពីចរិតលក្ខណៈនៃកិច្ចការរបស់ព្រះជាម្ចាស់ ហើយពាក្យមួយនោះគឺជាពាក្យថា៖ ថ្មី។ ព្រះអង្គមិនសព្វព្រះហឫទ័យដើរតាមមាគ៌ាចាស់ ឬធ្វើកិច្ចការរបស់ទ្រង់ដដែលៗឡើយ។ ជាងនេះទៅទៀត ព្រះអង្គមិនចង់ឲ្យមនុស្សថ្វាយបង្គំទ្រង់ ដោយដាក់កម្រិតទ្រង់នៅក្នុងវិសាលភាពជាក់លាក់មួយឡើយ។ នេះហើយជានិស្ស័យរបស់ព្រះជាម្ចាស់នោះ» (សេចក្ដីបញ្ចប់អំពី ព្រះបន្ទូលលេចមកជាសាច់ឈាម)។ បន្ទាប់ពីនោះមក ខ្ញុំប្រកបគ្នាជាមួយគាត់អំពី «ព្រះជាម្ចាស់ជាប្រភពនៃសេចក្តីពិតគ្រប់យ៉ាង ហើយព្រះប្រាជ្ញាញាណរបស់ទ្រង់គ្មានដែនកំណត់ទេ។ ព្រះជាម្ចាស់អាចបង្ហាញនូវសេចក្តីពិតបន្ថែមជានិច្ច ផ្អែកលើតម្រូវការរបស់មនុស្សជាតិ។ គេអាចកំណត់នូវអ្វីដែលទ្រង់មានបន្ទូលក្នុងព្រះគម្ពីរបានយ៉ាងដូចម្តេច? តើនេះមិនមែនជាការបង្ខាំងព្រះជាម្ចាស់នូវអ្វីដែលមានក្នុងព្រះគម្ពីរទេឬអី?» បន្ទាប់មក ខ្ញុំនិទានរឿងព្រេងចិនអំពី កង្កែបនៅបាតអណ្តូងឱ្យគាត់ស្តាប់។ ខ្ញុំបាននិទានថា «មានកង្កែបមួយក្បាលរស់នៅបាតអណ្តូង ហើយអាចមើលឃើញមេឃតាមប្រឡោះមាត់ អណ្តូងប៉ុណ្ណោះ។ ដូច្នេះវាគិតថា មេឃមានទំហំធំប៉ុនប្រឡោះមាត់អណ្តូងនោះ។ ថ្ងៃមួយមានភ្លៀងធ្លាក់ខ្លាំងលាយឡំព្យុះដ៏ធំដែលវាអាចលោតចេញពីអណ្តូងបាន។ កង្កែបឃើញផ្ទៃមេឃធំធេងគ្មានដែនកំណត់ មេឃធំជាងមាត់អណ្តូងឆ្ងាយណាស់។ កង្កែបដឹងថា វាមិនបានមើលឃើញផ្ទៃមេឃទាំងមូល ព្រោះវារស់នៅបាតអណ្តូង»។ ខ្ញុំនិយាយថា ខ្ញុំក៏ធ្លាប់មានអារម្មណ៍បែបនោះដែរ ហើយការយល់ដឹងរបស់ខ្ញុំមិនបានស៊ីជម្រៅទេអំពីព្រះជាម្ចាស់។ ព្រះជាម្ចាស់អស្ចារ្យណាស់ហើយយើងតូចតាចណាស់។ ព្រះជាម្ចាស់គឺគ្មានដែនកំណត់និងសម្បូរបែប ហើយយើងមិនអាចដឹងពីកម្មសិទ្ធិ និងលក្ខណៈរបស់ទ្រង់ដោយហេតុផលផ្ទាល់របស់យើងនោះទេ។ តើយើងអាចកំណត់ព្រំដែនព្រះជាម្ចាស់របៀបណា? ព្រះអម្ចាស់យេស៊ូវបានមានបន្ទូលថា «ខ្ញុំជាផ្លូវ ជាសេចក្ដីពិត ហើយជាជីវិត» (យ៉ូហាន ១៤:៦)។ ព្រះជាម្ចាស់ជាប្រភពនៃ សេចក្តីពិត។ ខ្ញុំសួរគាត់ថាតើព្រះជាម្ចាស់អាចសម្ដែងសេចក្តីពិតច្រើនជាងអ្វីដែលមានក្នុងព្រះគម្ពីរដែរឬទេ គឺមានច្រើនជាងនោះទៅទៀត ឺគឺអ្វីគ្រប់យ៉ាងដែលមនុស្សត្រូវការនៅគ្រាចុងក្រោយ។ គាត់បាននិយាយថា «ពិតណាស់ទ្រង់អាចធ្វើបាន»។ ខ្ញុំអាចយល់ថាសញ្ញាណរបស់គាត់ចាប់ផ្តើមបើកផ្លូវហើយ ចិត្តរបស់គាត់កំពុងបើក។ ខ្ញុំផ្ញើខគម្ពីរដដែលនោះទៅគាត់៖ «អ្នកណាដែលមានត្រចៀក ចូរស្ដាប់ព្រះបន្ទូលដែលព្រះវិញ្ញាណថ្លែងទៅកាន់ក្រុមជំនុំទាំងអម្បាលម៉ានចុះ» (វិវរណៈ ២:៧)។ ខ្ញុំបានប្រាប់គាត់ថា អ្វីដែលព្រះវិញ្ញាណមានបន្ទូលទៅកាន់ពួកជំនុំនានា គឺច្បាស់ដូចព្រះអម្ចាស់មានបន្ទូល ពេលទ្រង់យាងត្រឡប់មកវិញនៅគ្រាចុងក្រោយ។ ហើយព្រះគម្ពីរមានកំណត់ត្រា នៃអ្វីដែលព្រះជាម្ចាស់បានមានបន្ទូល និងបានធ្វើនៅ យុគសម័យនៃក្រឹត្យវិន័យ និង យុគសម័យនៃព្រះគុណ។ ពេលខ្ញុំសួរថាតើព្រះបន្ទូលថ្មីដែលបានសម្តែងដោយ ព្រះអម្ចាស់ ពេលទ្រង់យាងត្រលប់មកវិញ អាចមាននៅក្នុងព្រះគម្ពីរជាមុនទេ គាត់ញញឹម រួចនិយាយថា «ឥឡូវនេះ ខ្ញុំយល់ហើយ។ ព្រះបន្ទូលរបស់ព្រះអម្ចាស់ ពេលទ្រង់យាងត្រលប់មកវិញ មិនមាននៅក្នុងព្រះគម្ពីរទេ ហើយព្រះជាម្ចាស់អាចមានបន្ទូលក្រៅពីព្រះគម្ពីរបាន»។ គាត់ពិតជារំជួលចិត្តខ្លាំងណាស់ ហើយនិយាយថាមនុស្សយល់មិនច្បាស់ពីព្រះជាម្ចាស់ទេ។ គាត់ចង់អានព្រះបន្ទូលរបស់ព្រះជាម្ចាស់បន្ថែម ហើយយល់ពីទ្រង់ថែមទៀត។

ខ្ញុំក៏រំភើបដែរ ដែលឃើញថា Teresa ត្រៀមខ្លួនទទួលយកថា ព្រះអម្ចាស់នឹងយាងត្រលប់មកវិញ ហើយមានបន្ទូលម្តងទៀត។ ដូច្នេះ ខ្ញុំសួរគាត់ថា «ដោយសារព្រះអម្ចាស់នឹងយាងត្រលប់មកវិញ ហើយមានបន្ទូលបន្ថែមទៀត តើប្អូនគិតថាមធ្យោបាយអ្វីដែលទ្រង់នឹងប្រើសម្រាប់ព្រះសូរសៀងរបស់ទ្រង់?» គាត់ឆ្លើយថា «តាមរយៈ ព្រះវិញ្ញាណ»។ ខ្ញុំបានប្រាប់គាត់ថា នោះជាអ្វីដែលខ្ញុំធ្លាប់គិតដែរ ប៉ុន្តែខ្ញុំបានពិនិត្យបទគម្ពីរយ៉ាងល្អិតល្អន់ជាមួយបងប្អូនប្រុសស្រី ហើយឃើញបទគម្ពីរចែងថា៖ «ដ្បិតផ្លេកបន្ទោរ ដែលភ្លឺពីផ្នែកម្ខាងនៅក្រោមមេឃ ចាំងជះទៅកាន់ផ្នែកម្ខាងទៀតនៅក្រោមមេឃ នោះបុត្រមនុស្ស នៅថ្ងៃដែលទ្រង់យាងមក ក៏ដូច្នេះដែរ។ ប៉ុន្តែ ជាដំបូងទ្រង់ត្រូវរងទុក្ខលំបាកជាច្រើន ហើយត្រូវមនុស្សជំនាន់នេះបដិសេធផង» (លូកា ១៧:២៤-២៥)។ ក៏មានផងដែរ «ហើយគ្រារបស់កូនមនុស្សក៏នឹងកើតឡើងដូចជាជំនាន់របស់ណូអេផងដែរ» (លូកា ១៧:២៦)។ ហើយ «ចូរឲ្យអ្នកបានត្រៀមខ្លួនជាស្រេច ដ្បិតក្នុងវេលាមួយដែលអ្នកគិតមិនដល់ បុត្រមនុស្សក៏យាងមកដល់» (ម៉ាថាយ ២៤:៤៤)។ ខ្ញុំនិយាយថា «ខគម្ពីរទាំងអស់នេះលើកឡើងថា ព្រះអម្ចាស់នឹងយាងមកវិញក្នុងនាមជា 'បុត្រមនុស្ស'។ បុត្រមនុស្ស មានន័យថាទ្រង់ប្រសូតពីមនុស្ស ហើយមានភាពជាមនុស្សធម្មតា។ គេនឹងមិនហៅទ្រង់បែបនោះទេ បើទ្រង់មានលក្ខណៈជាវិញ្ញាណ។ ព្រះយេហូវ៉ា ជាព្រះដែលមានលក្ខណៈជាវិញ្ញាណ ដូច្នេះគេមិនហៅទ្រង់បែបនោះទេ។ នោះមានន័យថា ព្រះអម្ចាស់យាងមកក្នុងសាច់ឈាម នៅ គ្រាចុងក្រោយ។ បើទ្រង់បានយាងមកក្នុងរូបកាយខាងវិញ្ញាណដែលមានព្រះជន្មរស់ឡើងវិញ យាងមកលើពពក ហើយលេចមកឱ្យមនុស្សទាំងអស់ឃើញដោយបើកចំហ មនុស្សគ្រប់គ្នានឹងក្រាបថ្វាយបង្គំដោយភ័យខ្លាចហើយគ្មាននរណាហ៊ានបដិសេធទ្រង់ឡើយ។ ដូច្នេះ តើព្រះបន្ទូលរបស់ព្រះអម្ចាស់ 'ជាដំបូងទ្រង់ត្រូវរងទុក្ខលំបាកជាច្រើន ហើយត្រូវមនុស្សជំនាន់នេះបដិសេធផង' ត្រូវបំពេញដូចម្តេច?» វាមើលទៅដូចជា Teresa កំពុងសញ្ជឹងគិតអ្វីមួយ ដូច្នេះខ្ញុំបន្តសួរគាត់ថា «ហេតុអ្វីព្រះអម្ចាស់សម្រេចយាងមកក្នុងសាច់ឈាមនៅ គ្រាចុងក្រោយ មិនមែនជាវិញ្ញាណ?» គាត់គ្រវីក្បាល។ ខ្ញុំបាននិយាយថា «មនុស្សមិនអាចមើលឃើញ ឬពាល់ទ្រង់ក្នុងលក្ខណៈជាវិញ្ញាណបានទេ។ បើរូបកាយខាងវិញ្ញាណមួយស្រាប់តែលេចមក រួចនិយាយ តើប្អូនមានអារម្មណ៍យ៉ាងណា? មនុស្សនឹងខ្លាច ហើយច្របូកច្របល់។ តើព្រះជាម្ចាស់ចង់ឱ្យមនុស្ស ភ័យខ្លាច ពេលទ្រង់មានបន្ទូលជាមួយយើងទេ? ពិតជាមិនចង់ទេ។ ហើយភាពជាមនុស្សពុករលួយ គឺស្អុយរលួយ យើងមិនសមនឹងឃើញព្រះវិញ្ញាណរបស់ព្រះជាម្ចាស់ទេ។ ការឃើញព្រះវិញ្ញាណរបស់ព្រះជាម្ចាស់គ្រាន់តែសម្លាប់យើងប៉ុណ្ណោះ»។ បន្ទាប់ពីពន្យល់រឿងនេះរួច ខ្ញុំអានព្រះបន្ទូលព្រះជាម្ចាស់ឱគាត់ស្តាប់ថែមទៀត។ «កិច្ចការសង្រ្គោះមនុស្សរបស់ព្រះជាម្ចាស់មិនត្រូវបានធ្វើឡើងដោយផ្ទាល់ ដោយប្រើប្រាស់វិធីសាស្ត្ររបស់ព្រះវិញ្ញាណ និងអត្តសញ្ញាណរបស់ព្រះវិញ្ញាណឡើយ ព្រោះថាមនុស្សមិនអាចប៉ះពាល់ ឬមើលឃើញព្រះវិញ្ញាណរបស់ទ្រង់ឡើយ ហើយក៏មិនអាចចូលជិតទ្រង់បានដែរ។ ប្រសិនបើទ្រង់ព្យាយាមសង្រ្គោះមនុស្សដោយផ្ទាល់ ដោយប្រើប្រាស់វិធីសាស្ត្ររបស់ព្រះវិញ្ញាណ នោះមនុស្សនឹងមិនអាចទទួលបានសេចក្តីសង្រ្គោះរបស់ទ្រង់ឡើយ។ ប្រសិនបើព្រះជាម្ចាស់មិនពាក់សំបកខាងក្រៅជាមនុស្សទេ នោះមនុស្សនឹងគ្មានផ្លូវទទួលបានសេចក្តីសង្រ្គោះនេះឡើយ។ ព្រោះថាមនុស្សគ្មានផ្លូវចូលទៅរកទ្រង់ ហើយក៏គ្មាននរណាម្នាក់អាចចូលជិតពពករបស់ព្រះយេហូវ៉ាបាននោះដែរ។ មានតែតាមរយៈការក្លាយជាមនុស្ស ពោលគឺមានតែតាមរយៈការយកព្រះបន្ទូលរបស់ទ្រង់ដាក់ចូលទៅក្នុងរូបកាយ ដែលទ្រង់រៀបនឹងត្រលប់ជាសាច់ឈាមប៉ុណ្ណោះ ទើបទ្រង់អាចធ្វើការដោយផ្ទាល់ ដោយធ្វើឲ្យព្រះបន្ទូលចូលទៅក្នុងអស់អ្នកដែលដើរតាមទ្រង់។ មានតែបែបនេះទេ ទើបមនុស្សអាចមើលឃើញ និងស្ដាប់ឮព្រះបន្ទូលរបស់ទ្រង់ដោយផ្ទាល់បាន ហើយលើសពីនេះ គេអាចចូលកាន់កាប់ព្រះបន្ទូលរបស់ទ្រង់ គឺមានតែតាមមធ្យោបាយនេះប៉ុណ្ណោះ ទើបគេអាចទទួលបានសេចក្ដីសង្រ្គោះយ៉ាងពេញលេញ។ ប្រសិនបើព្រះជាម្ចាស់មិនត្រលប់ជាសាច់ឈាមទេ នោះគ្មានសាច់ និងឈាមណាមួយនឹងអាចទទួលបានសេចក្តីសង្រ្គោះដ៏ធំបែបនេះ ហើយក៏គ្មានមនុស្សណាម្នាក់ទទួលបានសេចក្ដីសង្រ្គោះនោះដែរ។ ប្រសិនបើព្រះវិញ្ញាណរបស់ព្រះជាម្ចាស់បានធ្វើការដោយផ្ទាល់នៅក្នុងចំណោមមនុស្សជាតិ នោះមនុស្សជាតិទាំងអស់នឹងត្រូវវាយបំផ្លាញមិនខាន បើមិនដូច្នោះទេ ពួកគេគ្មានផ្លូវចូលទៅជិតព្រះជាម្ចាស់បាននោះឡើយ ហើយពួកគេនឹងត្រូវជាប់ជាឈ្លើយសឹករបស់សាតាំងទាំងស្រុងមិនខាន» («អាថ៌កំបាំងនៃការយកកំណើតជាមនុស្ស (៤)» នៅក្នុងសៀវភៅ ព្រះបន្ទូលលេចមកជាសាច់ឈាម)។ «នេះគឺជាគុណប្រយោជន៍មួយនៃការដែលព្រះជាម្ចាស់ត្រលប់ជាសាច់ឈាម៖ ទ្រង់អាចទាញប្រយោជន៍ចេញពីចំណេះដឹងរបស់មនុស្សជាតិ ហើយប្រើប្រាស់ភាសារបស់មនុស្ស ដើម្បីមានបន្ទូលទៅកាន់មនុស្ស និងដើម្បីសម្ដែងអំពីព្រះហឫទ័យរបស់ទ្រង់។ ទ្រង់បានពន្យល់ ឬ 'បកស្រាយ' ទៅកាន់មនុស្សអំពីភាសាជាព្រះដ៏ជ្រាលជ្រៅរបស់ទ្រង់ដែលមនុស្សពិបាកនឹងយល់នៅក្នុងភាសារបស់មនុស្ស ព្រមទាំងនៅក្នុងរបៀបរបស់មនុស្ស។ ការនេះបានជួយឱ្យមនុស្សយល់អំពីព្រះហឫទ័យរបស់ទ្រង់ និងដឹងអំពីអ្វីដែលទ្រង់សព្វព្រះហឫទ័យចង់ធ្វើ។ ទ្រង់ក៏អាចមានកិច្ចសន្ទនាជាមួយមនុស្សចេញពីទស្សនៈរបស់មនុស្ស ដោយប្រើប្រាស់ភាសារបស់មនុស្ស និងប្រាស្រ័យទាក់ទងជាមួយមនុស្សនៅក្នុងរបៀបមួយដែលពួកគេអាចយល់បានដែរ។ ទ្រង់ថែមទាំងអាចមានបន្ទូល និងធ្វើការ ដោយប្រើប្រាស់ភាសា និងចំណេះដឹងរបស់មនុស្ស ដើម្បីឱ្យមនុស្សអាចមានអារម្មណ៍ដឹងអំពីសេចក្តីសប្បុរស និងភាពស្និទ្ធស្នាលរបស់ព្រះជាម្ចាស់ ហើយឱ្យពួកគេអាចមើលឃើញពីព្រះហឫទ័យរបស់ទ្រង់ទៀតផង» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ III» នៅក្នុងសៀវភៅ ព្រះបន្ទូលលេចមកជាសាច់ឈាម)។ បន្ទាប់មក ខ្ញុំបន្តការប្រកបគ្នា៖ «ព្រះជាម្ចាស់សម្រេចព្រះហឫទ័យយាងមកក្នុងសាច់ឈាមហើយរស់នៅក្នុងជីវិតពិតក្នុងចំណោមយើង ដូច្នេះទ្រង់អាចគង់ក្បែរយើងហើយប្រទានឱ្យយើងនូវសេចក្តីពិតដើម្បីសង្គ្រោះយើង។ ប្រៀបដូចជា ឪពុកម្តាយជាមួយកូនអ៊ីចឹង។ តើឪពុកម្តាយចង់ឱ្យកូនខ្លាចទេ គ្រប់ពេលដែលកូនឃើញពួកគេ? ពិតណាស់ មិនមែនទេ។ ដូច្នេះ ខ្ញុំបានប្រាប់គាត់ថា ឪពុកម្តាយមិនចង់ឱ្យកូនខ្លាច រួចរត់ពួន នៅពេលដែលឃើញពួកគេនោះទេ ចុះព្រះជាម្ចាស់វិញ? បើព្រះជាម្ចាស់គ្រាន់តែមានបន្ទូលពីស្ថានសួគ៌ នោះយើងនឹងភ័យខ្លាច ហើយរត់គេចចេញពីទ្រង់។ ព្រះជាម្ចាស់មិនចង់ឱ្យយើងរត់គេច ធ្វើឱ្យទ្រង់ពិបាកគង់នៅក្បែរនោះទេ ដូច្នេះ ការយាងត្រលប់មកវិញរបស់ព្រះអម្ចាស់ គឺដូចជាពេលព្រះអម្ចាស់យេស៊ូវបានយាងមកអ៊ីចឹង។ ទ្រង់បានយាងមកក្នុងសាច់ឈាម ក្នុងនាមជាបុត្រមនុស្ស ធម្មតា ដោយបរិភោគ និងនិយាយជាមួយសាវ័ករបស់ទ្រង់ ហើយជួយដោះស្រាយបញ្ហានិងការភ័ន្តច្រឡំរបស់ពួកគេជានិច្ច។ ការឃើញព្រះដ៏ពិតដែលមានព្រះជន្មរស់ រស់នៅក្នុងចំណោមមនុស្សជាក់ស្តែង ជួយយើងឱ្យកាន់តែជិតស្និទ្ធនឹងព្រះជាម្ចាស់។ ព្រះជាម្ចាស់អាចប្រើភាសាយើងផ្ទាល់ ដើម្បីបង្ហាញពី សេចក្តីពិតក្នុងការទ្រទ្រង់ និងចិញ្ចឹមយើង។ ទ្រង់អាចប្រើឧទាហរណ៍ និងភាពស្រដៀងគ្នា ដូច្នេះយើងអាចយល់ពីបំណងព្រះហឫទ័យរបស់ទ្រង់កាន់តែប្រសើរ បន្ទាប់មក យើងងាយឈ្វេងយល់ និងចូលទៅក្នុងសេចក្តីពិត។ សេចក្តីស្រឡាញ់របស់ព្រះជាម្ចាស់ចំពោះយើងគឺជាក់ស្តែង មានតម្លៃណាស់! តាមការត្រលប់ជាសាច់ឈាម ព្រះជាម្ចាស់អត់ឱនចំពោះការបំបាក់មុខ និងរងទុក្ខក្នុងការនិយាយស្តី និងធ្វើការ ដើម្បីឱ្យយើងយល់ពីសេចក្តីពិត រំដោះខ្លួនពីអំពើបាបហើយបានសង្រ្គោះ។ នេះជាសេចក្តីសង្គ្រោះដ៏ អស្ចារ្យបំផុតរបស់ទ្រង់ចំពោះមនុស្សពុករលួយ»។ ត្រង់ចំណុចនេះ Teresa ស្រក់ទឹកភ្នែក។ គាត់និយាយថា «ពេលនេះខ្ញុំយល់ហើយ។ ព្រះអម្ចាស់នឹងយាងមកវិញក្នុងសណ្ឋានជាការយកកំណើតជាមនុស្ស។ ខ្ញុំចង់ឱ្យព្រះជាម្ចាស់យាងមកក្នុងចំណោមយើងក្នុងសាច់ឈាមដែរ។ ទ្រង់ស្រឡាញ់យើងខ្លាំង ណាស់។ យើងមិនសមនឹងសេចក្ដីស្រឡាញ់នោះទេ ...» ខ្ញុំពិតជាប៉ះពាល់ណាស់ដែលឃើញ Teresa រំជួលចិត្ត ហើយខ្ញុំចាំរឿងមួយដែលព្រះជាម្ចាស់បានមានបន្ទូលថា៖ «តើអ្នកអាចប្រាប់ពីនិស្ស័យដែលព្រះជាម្ចាស់បានសម្តែងនៅក្នុងសម័យនីមួយៗឱ្យបានច្បាស់លាស់ ដោយប្រើភាសាដែលអាចពន្យល់ពីសារៈសំខាន់នៃយុគសម័យនេះឱ្យបានត្រឹមត្រូវឬទេ? តើអ្នកដែលបានឆ្លងកាត់នូវកិច្ចការនៃគ្រាចុងក្រោយរបស់ព្រះជាម្ចាស់ អាចពិពណ៌នាពីនិស្ស័យសុចរិត របស់ព្រះជាម្ចាស់បានពិស្តារឬទេ? តើអ្នកអាចផ្តល់សក្ខីភាពពីនិស្ស័យរបស់ព្រះជាម្ចាស់បានច្បាស់ និងត្រឹមត្រូវដែរឬទេ? តើអ្នកនឹងប្រាប់បន្តនូវអ្វីដែលបានឃើញ និងបានឆ្លងកាត់ ទៅដល់អ្នកកាន់សាសនាគួរឱ្យសង្វេគ គួរឱ្យអាណិត និងស្មោះត្រង់ ដែលស្រេកឃ្លានសេចក្តីសុចរិត និងកំពុងរង់ចាំឱ្យអ្នកមកឃ្វាលពួកគេយ៉ាងដូចម្តេច?» («តើអ្នកគួរបម្រើបេសកកម្មនាពេលអនាគតរបស់អ្នកយ៉ាងដូចម្តេច?» នៅក្នុងសៀវភៅ ព្រះបន្ទូលលេចមកជាសាច់ឈាម)។ «ដើម្បីធ្វើបន្ទាល់អំពីកិច្ចការរបស់ព្រះជាម្ចាស់ អ្នកត្រូវតែពឹងផ្អែកលើបទពិសោធន៍ ចំណេះដឹង និងតម្លៃដែលអ្នកបានបង់។ មានតែធ្វើដូច្នេះទេ ទើបអ្នកអាចផ្គាប់ព្រះហឫទ័យរបស់ព្រះជាម្ចាស់បាន» («អ្នកដែលនឹងត្រូវប្រោសឲ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៅក្នុងសៀវភៅ ព្រះបន្ទូលលេចមកជាសាច់ឈាម)។ ខ្ញុំបានគិតត្រឡប់ក្រោយពីពេលដែលខ្ញុំផ្សាយដំណឹងល្អ។ ភាគច្រើនខ្ញុំចែករំលែកទ្រឹស្តីជាមួយមនុស្សប៉ុណ្ណោះ ហើយខ្ញុំមិនដែលគិតថា ខ្ញុំបានយល់ដឹងពិតប្រាកដអំពីព្រះជាម្ចាស់ ហើយអាចចែករំលែក ទីបន្ទាល់ពីបទពិសោធន៍ជាក់ស្តែងផ្ទាល់របស់ខ្ញុំទេ។ បទពិសោធន៍នេះបង្ហាញខ្ញុំថា ការផ្សាយដំណឹងល្អមិនត្រឹមតែនិយាយជាមួយមនុស្សទេ ថែមទាំងឱ្យខ្ញុំបានស្គាល់ព្រះជាម្ចាស់កាន់តែច្បាស់ទៀតផង។ ខ្ញុំអាចទទួលសេចក្តីស្រឡាញ់របស់ព្រះជាម្ចាស់តាមរយៈការប្រកបគ្នាជាមួយ Teresa ផងដែរ។ បើទ្រង់មិនធ្វើកិច្ចការ ហើយមានបន្ទូលក្នុងសាច់ឈាមទេ គ្មានផ្លូវដែលយើងអាចយល់ពីសេចក្តីពិត ឬធ្វើឱ្យនិស្ស័យពុករលួយរបស់យើងបានលាង សម្អាតនោះទេ។ យើងនឹងបញ្ចប់ដោយត្រូវបំផ្លាញនៅក្នុងមហន្តរាយ។ ពេលខ្ញុំកាន់តែគិតអំពីរឿងនេះ ខ្ញុំកាន់តែមានអារម្មណ៍ថា សេចក្តីស្រឡាញ់របស់ព្រះជាម្ចាស់ចំពោះយើងគឺអស្ចារ្យ។ Teresa បាននិយាយថា «ការប្រកបគ្នាថ្ងៃនេះ គឺថ្មីទាំងស្រុងចំពោះខ្ញុំ។ ខ្ញុំយល់ច្រើនណាស់ពីរឿងនេះ»។

ខ្ញុំរំភើបណាស់ពេលឮគាត់និយាយបែបនេះ ខ្ញុំបានប្រាប់គាត់ថា «ព្រះអម្ចាស់យេស៊ូវបានយាងមកវិញរួចហើយក្នុងនាមជាព្រះដ៏មានគ្រប់ព្រះចេស្តា ដែលយកកំណើតជាមនុស្ស។ ព្រះដ៏មានគ្រប់ព្រះចេស្តាបានសម្ដែងព្រះបន្ទូលថ្មី ហើយធ្វើកិច្ចការជំនុំជម្រះ នៅគ្រាចុងក្រោយ ដើម្បីលាងសម្អាត និងសង្រ្គោះមនុស្សជាតិ។ ការនេះបំពេញសម្រេចសេចក្ដីទំនាយនៅក្នុងព្រះគម្ពីរ រួមទាំង 'ដ្បិតនឹងមានវេលាមកដល់ ជាគ្រាដែលការជំនុំជម្រះត្រូវចាប់ផ្ដើមនៅឯដំណាក់របស់ព្រះជាម្ចាស់' (១ ពេត្រុស ៤:១៧)។ ហើយ 'ដ្បិតព្រះវរបិតាមិនជំនុំជម្រះនរណាម្នាក់ឡើយ តែទ្រង់បានប្រគល់ការជំនុំជម្រះទាំងអស់ដល់ព្រះរាជបុត្រាវិញ' (យ៉ូហាន ៥:២២)»។ Teresa ពិតជារំភើបណាស់ដែលឮថា ព្រះអម្ចាស់បានយាងត្រលប់មកវិញហើយ តែគាត់ក៏ច្រឡំដែរ។ គាត់សួរខ្ញុំថា «ព្រះអម្ចាស់យេស៊ូវបានអត់ទោសបាបយើងរួចហើយ ពេលដែលទ្រង់ត្រូវគេឆ្កាង។ ម៉េចបានជាព្រះអម្ចាស់ត្រូវ យាងមកវិញ ហើយធ្វើកិច្ចការនៃការជំនុំជម្រះ ដើម្បីសង្គ្រោះមនុស្សនៅគ្រាចុងក្រោយ?» ខ្ញុំអានព្រះបន្ទូលព្រះជាម្ចាស់ខ្លះឱ្យគាត់ស្តាប់។ ព្រះដ៏មានគ្រប់ព្រះចេស្ដាមានបន្ទូលថា៖ «ទោះបីជាព្រះយេស៊ូវបានធ្វើកិច្ចការជាច្រើននៅក្នុងចំណោមមនុស្សក៏ដោយ ប៉ុន្តែទ្រង់គ្រាន់តែបញ្ចប់កិច្ចការប្រោសលោះមនុស្សជាតិទាំងអស់ ហើយបានក្លាយជាដង្វាយលោះបាបរបស់មនុស្សប៉ុណ្ណោះ។ ទ្រង់មិនបានដកចោលនិស្ស័យពុករលួយទាំងអស់ចេញពីមនុស្សឡើយ។ ការសង្រ្គោះមនុស្សយ៉ាងពេញលេញចេញពីឥទ្ធិពលរបស់អារក្សសាតាំង មិនគ្រាន់តែតម្រូវឲ្យព្រះយេស៊ូវក្លាយជាតង្វាយលោះបាប និងទទួលយកអំពើបាបរបស់មនុស្សប៉ុណ្ណោះទេ ប៉ុន្តែ វាក៏តម្រូវឲ្យព្រះជាម្ចាស់ធ្វើកិច្ចការកាន់តែខ្លាំង ដើម្បីដកចោលនិស្ស័យខូចអាក្រក់របស់សាតាំងទាំងអស់ចេញពីមនុស្សផងដែរ។ ដូច្នេះ ឥឡូវនេះមនុស្សត្រូវបានអត់ទោសពីអំពើបាបរបស់ខ្លួន ព្រះជាម្ចាស់បានត្រឡប់ជាសាច់ឈាម ដើម្បីដឹកនាំមនុស្សចូលទៅក្នុងយុគសម័យថ្មី ហើយចាប់ផ្ដើមកិច្ចការនៃការវាយផ្ចាល និងការជំនុំជម្រះ។ កិច្ចការនេះបាននាំមនុស្សចូលទៅក្នុងពិភពមួយកាន់តែខ្ពស់។ អស់អ្នកដែលចុះចូលក្រោមដែនគ្រប់គ្រងរបស់ទ្រង់នឹងរីករាយចំពោះសេចក្តីពិតកាន់តែខ្ពស់ ហើយទទួលព្រះពរកាន់តែធំ។ ពួកគេនឹងរស់នៅយ៉ាងពិតប្រាកដនៅក្នុងពន្លឺ ហើយគេនឹងទទួលបានសេចក្តីពិត ផ្លូវ និងជីវិត» (អារម្ភកថា ក្នុងសៀវភៅ ព្រះបន្ទូលលេចមកជាសាច់ឈាម)។ «អ្នកគ្រាន់តែដឹងថា ព្រះយេស៊ូវនឹងយាងត្រឡប់មកវិញ នៅគ្រាចុងក្រោយ ប៉ុន្តែ តើទ្រង់នឹងយាងចុះមកយ៉ាងដូចម្ដេចឲ្យប្រាកដទៅ? មនុស្សមានបាបដូចជាអ្នករាល់គ្នា ដែលទើបតែត្រូវបានប្រោសលោះ និងមិនទាន់ត្រូវបានផ្លាស់ប្ដូរ ឬត្រូវបានប្រោសឲ្យគ្រប់លក្ខណ៍ ដោយព្រះជាម្ចាស់ តើអ្នកអាចស្របតាមព្រះហឫទ័យព្រះជាម្ចាស់ដែរឬទេ? សម្រាប់អ្នក អ្នកនៅតែមាននិស្ស័យចាស់ដដែល ហើយវាជាការពិតដែលអ្នកត្រូវបានសង្រ្គោះដោយព្រះយេស៊ូវ និងមិនត្រូវបានរាប់ថាជាមនុស្សមានបាប ដោយសារសេចក្តីសង្រ្គោះរបស់ព្រះជាម្ចាស់ ប៉ុន្តែ ការនេះមិនបញ្ជាក់ថា អ្នកមិនមានបាប និងបរិសុទ្ធនោះឡើយ។ តើអ្នកអាចក្លាយជាពួកបរិសុទ្ធយ៉ាងដូចម្ដេច បើអ្នកមិនត្រូវបានផ្លាស់ប្ដូរផងនោះ? នៅខាងក្នុង អ្នកត្រូវបានហ៊ុមព័ទ្ធ ដោយភាពមិនបរិសុទ្ធ ភាពអាតា្មនិយម និងភាពឃោរឃៅ ប៉ុន្តែ អ្នកនៅតែចង់ឡើងទៅជាមួយព្រះយេស៊ូវ ហើយបើបានបែបនេះមែន អ្នកច្បាស់ជាមនុស្សសំណាងបំផុតហើយ! អ្នកបានខកខានមួយជំហាននៅក្នុងជំនឿរបស់អ្នកលើព្រះជាម្ចាស់៖ អ្នកត្រូវបានប្រោសលោះមែន ប៉ុន្តែ អ្នកមិនត្រូវបានផ្លាស់ប្ដូរឡើយ។ ដើម្បីឲ្យអ្នកស្របតាមព្រះហឫទ័យរបស់ព្រះជាម្ចាស់ព្រះជាម្ចាស់ត្រូវតែធ្វើកិច្ចការនៃការផ្លាស់ប្ដូរ និងការលាងសម្អាតអ្នកដោយផ្ទាល់សិនព្រោះថាប្រសិនបើអ្នកគ្រាន់តែត្រូវបានប្រោសលោះ នោះអ្នកនឹងគ្មានសមត្ថភាពទទួលបានការញែកជាបរិសុទ្ធឡើយ។ តាមរបៀបនេះ អ្នកនឹងគ្មានគុណសម្បត្តិអ្វីគ្រប់គ្រាន់ ដើម្បីទទួលបានចំណែកជាព្រះពរដ៏ល្អៗរបស់ព្រះជាម្ចាស់ឡើយ ព្រោះអ្នកបានខកខានមួយជំហាននៅក្នុងកិច្ចការនៃការគ្រប់គ្រងលើមនុស្សរបស់ព្រះជាម្ចាស់ដែលជាជំហានដ៏សំខាន់នៃការផ្លាស់ប្ដូរ និងការប្រោសឲ្យគ្រប់លក្ខណ៍។ ដូច្នេះ អ្នកដែលជាមនុស្សមានបាប ដែលទើបតែត្រូវបានប្រោសលោះនេះ គ្មានសមត្ថភាពក្នុងការស្នងមត៌ករបស់ព្រះជាម្ចាស់ដោយផ្ទាល់ឡើយ» («អំពីងារ និងអត្តសញ្ញាណ» នៅក្នុងសៀវភៅ ព្រះបន្ទូលលេចមកជាសាច់ឈាម)។ បន្ទាប់ពីអានព្រះបន្ទូលរួច ខ្ញុំ បាននិយាយថា «ព្រះអម្ចាស់យេស៊ូវបានប្រោសលោះយើង។ តើការប្រោសលោះនេះសម្រេចបានអ្វី? យើងបានប្រោសលោះពីអំពើបាប យើងលែងមានទោសទៀតហើយចំពោះការបំពាន ក្រឹត្យវិន័យ។ នេះជាអ្វីដែលកិច្ចការប្រោសលោះរបស់ព្រះអម្ចាស់យេស៊ូវបានសម្រេច។ អំពើបាបរបស់យើងត្រូវបានអត់ទោសតាមរយៈសេចក្តីជំនឿលើព្រះអម្ចាស់ តែយើងនៅតែមិនឈប់កុហក និងប្រព្រឹត្តអំពើបាបគ្រប់ពេល។ យើងរស់នៅក្នុងវដ្តដ៏អាក្រក់នៃការប្រព្រឹត្តអំពើបាបនៅពេលថ្ងៃ លន់តួបាបនៅពេលយប់ មិនអាចគេចផុតពីខ្នោះនៃអំពើបាបឡើយ។ ម៉េចក៏បែបនេះ? នេះដោយសារយើងមិនបានបំបាត់ធម្មជាតិបាបរបស់យើង។ ធម្មជាតិបាបនេះប្រៀបដូចជាដុំសាច់កាចនៅក្នុងខ្លួន យើង។ បើមិនយកវាចេញទេ យើងអាចទទួលបានការអត់ទោសមួយពាន់ដង មួយម៉ឺនដង តែយើងនឹងមិនបានរួចពីអំពើបាប ឬសមនឹងនគរព្រះឡើយ។ នេះជាមូលហេតុដែលព្រះអម្ចាស់ត្រូវយាងត្រឡប់មកវិញហើយធ្វើកិច្ចការនៃជំនុំជម្រះ។ កិច្ចការជំនុំជម្រះនោះគឺដើម្បីរំលាយធម្មជាតិបាបរបស់យើង ដូច្នេះ យើងអាចរួចផុតពីខ្នោះនៃអំពើបាប ហើយត្រូវបានបន្សុទ្ធ និងសង្រ្គោះទាំងស្រុង»។

Teresa សប្បាយចិត្តណាស់ ស្តាប់ឮរឿងនេះ រួចនិយាយថា «បងអាចប្រាប់ខ្ញុំពីកិច្ចការជំនុំជម្រះបានទេ? តើព្រះជាម្ចាស់អនុវត្តការជំនុំជម្រះនេះយ៉ាងដូចម៉េ្ដចដើម្បីសង្រ្គោះយើងពីអំពើបាប?» ខ្ញុំអានព្រះបន្ទូលរបស់ព្រះជាម្ចាស់ឱ្យគាត់ស្តាប់។ «ព្រះគ្រីស្ទនៃគ្រាចុងក្រោយ ប្រើនូវសេចក្ដីពិតជាច្រើន មកបង្រៀនមនុស្ស មកលាតត្រដាងពីលក្ខណៈរបស់មនុស្ស និងមកវិភាគពីពាក្យសម្ដី និងទង្វើរបស់មនុស្ស។ ព្រះបន្ទូលទាំងនេះមានរួមបញ្ចូលនូវសេចក្ដីពិតជាច្រើនខុសៗគ្នា ដូចជា ភារកិច្ចរបស់មនុស្ស របៀបដែលគេគួរស្ដាប់បង្គាប់ព្រះជាម្ចាស់ របៀបរក្សាភក្ដីភាពថ្វាយព្រះជាម្ចាស់ របៀបដែលមនុស្សគួរស្ដែងចេញនូវសភាពជាមនុស្សសាមញ្ញ ក៏ដូចជាព្រះប្រាជ្ញាញាណ និងនិស្ស័យរបស់ព្រះជាម្ចាស់ផងដែរ ។ល។ ពាក្យពេចន៍ទាំងអស់នេះសំដៅទៅលើសារៈសំខាន់របស់មនុស្ស និងនិស្ស័យពុករលួយរបស់គេ។ ជាពិសេស ព្រះបន្ទូលដែលលាតត្រដាងពីរបៀបដែលមនុស្សបដិសេធព្រះជាម្ចាស់ បានលើកឡើងទាក់ទងនឹងវិធីដែលមនុស្សក្លាយជាតំណាងរបស់អារក្សសាតាំង និងជាកម្លាំងសត្រូវ មកទាស់ទទឹងនឹងព្រះជាម្ចាស់។ នៅក្នុងការអនុវត្តការងារជំនុំជម្រះរបស់ព្រះជាម្ចាស់ ព្រះអង្គមិនមែនយកតែព្រះបន្ទូលពីរបីម៉ាត់មកបញ្ជាក់ពីសន្ដានរបស់មនុស្សនោះទេ តែទ្រង់នឹងលាតត្រដាង ដោះស្រាយជាមួយ និងលួសកាត់ក្នុងរយៈពេលយូរអង្វែង។ វិធីសាស្ដ្រផ្សេងៗទាំងនេះអំពីការលាតត្រដាង ការដោះស្រាយ និងការលួសកាត់ មិនអាចធ្វើឡើងដោយពាក្យពេចន៍ធម្មតាៗបានឡើយ ទាល់តែសេចក្ដីពិត ដែលធ្វើឲ្យមនុស្សអស់សង្ឃឹមទាំងស្រុង ទើបជំនួសបាន។ មានតែវិធីបែបនេះទេ ទើបអាចហៅបានថាជាការជំនុំជម្រះ ហើយមានតែតាមរយៈការជំនុំជម្រះបែបនេះទេ ទើបអាចបង្ក្រាបមនុស្ស និងត្រូវបញ្ចុះបញ្ចូលយ៉ាងច្បាស់អំពីព្រះជាម្ចាស់ ព្រមទាំងស្គាល់ដល់ព្រះជាម្ចាស់ពិតប្រាកដទៀតផង។ លទ្ធផលដែលកិច្ចការជំនុំជម្រះបាននាំមក គឺឲ្យមនុស្សបានស្គាល់ព្រះភក្ដ្រព្រះជាម្ចាស់ពិត និងស្គាល់សេចក្ដីពិតអំពីការបះបោររបស់ខ្លួនគេផ្ទាល់។ កិច្ចការនៃការជំនុំជម្រះ ធ្វើឲ្យមនុស្សទទួលបាននូវការយល់ដឹងច្រើនអំពីបំណងព្រះហឫទ័យនៃព្រះជាម្ចាស់ អំពីគោលបំណងនៃកិច្ចការរបស់ព្រះជាម្ចាស់ និងអំពីអាថ៌កំបាំងដែលគេមិនអាចយល់បាន។ កិច្ចការនេះក៏អនុញ្ញាតឲ្យមនុស្សទទួលស្គាល់ និងដឹងអំពីសារជាតិពុករលូយ និងឫសគល់នៃសេចក្ដីពុករលួយរបស់ខ្លួន ព្រមទាំងរកឃើញភាពស្មោកគ្រោករបស់មនុស្សផងដែរ។ លទ្ធផលទាំងអស់នេះ សុទ្ធតែបានមកពីកិច្ចការជំនុំជម្រះ ដ្បិតលក្ខណៈសម្បត្តិនៃកិច្ចការនេះ ការពិតគឺជាកិច្ចការបើកបង្ហាញអំពីសេចក្ដីពិត អំពីផ្លូវ និងអំពីជីវិតរបស់ព្រះជាម្ចាស់ ដល់អស់អ្នកណាដែលមានសេចក្ដីជំនឿលើទ្រង់។ កិច្ចការនេះ គឺជាកិច្ចការជំនុំជម្រះដែលត្រូវបានធ្វើឡើងដោយព្រះជាម្ចាស់» («ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៅក្នុងសៀវភៅ ព្រះបន្ទូលលេចមកជាសាច់ឈាម)។ អានរឿងនេះរួច ខ្ញុំបាននិយាយថា «នៅគ្រាចុងក្រោយ ព្រះជាម្ចាស់បំពេញកិច្ចការជំនុំជម្រះរបស់ទ្រង់ដោយព្រះបន្ទូលដើម្បីបង្ហាញពីធម្មជាតិបែបសាតាំងរបស់មនុស្សក្នុងការតតាំងនឹងព្រះជាម្ចាស់។ វាប់កសម្ដែងពីការសម្តែងចេញនិស្ស័យបែបសាតាំងរបស់យើង និងការតតាំងនឹងព្រះជាម្ចាស់ ដូច្នេះយើងរៀនពីសេចក្តីពិតដែលសាតាំងធ្វើឱ្យយើងពុករលួយ ខណៈដែលឃើញនិស្ស័យបរិសុទ្ធ សុចរិតរបស់ព្រះជាម្ចាស់។ ដោយត្រូវជំនុំជម្រះ វាយផ្ចាល លួសកាត់ និងដោះស្រាយជាមួយ ដោយព្រះបន្ទូលរបស់ព្រះជាម្ចាស់។ យើងឃើញនិស្ស័យបែបសាតាំងដែលយើងបង្ហាញ ដូចជា ការអួតអាង ការបោកបញ្ឆោត អាត្មានិយម និងលោភលន់។ យើងប្រហែលជាអាចលះបង់ដើម្បីព្រះជាម្ចាស់ តែពេលមានរឿងអ្វីមួយកើតឡើងដែលយើងមិនចូលចិត្តដូចជាឈឺ ឬប្រឈមមុខនឹង មហន្តរាយ យើងយល់ខុស ហើយស្តីបន្ទោសព្រះជាម្ចាស់។ ការជំនុំជម្រះនេះជាវិធីតែមួយគត់ដែលយើងអាចមើលឃើញថា ទោះបីជា យើងលះបង់ដើម្បីព្រះជាម្ចាស់ក៏ដោយ ក៏វាសម្រាប់តែព្រះពរ និងរង្វាន់ ហើយនិងការចូលក្នុងនគរព្រះប៉ុណ្ណោះ។ យើងកំពុងដាក់លក្ខខណ្ឌជាមួយព្រះជាម្ចាស់ហើយ។ យើងមិនមានការចុះចូលពិតជាមួយព្រះជាម្ចាស់ទេ រឹតតែមិនមានសេចក្តីស្រឡាញ់។ តាមរយៈការជំនុំជម្រះ និងការវាយផ្ចាលនៃព្រះបន្ទូលរបស់ព្រះជាម្ចាស់ និងអ្វីដែលបានបើកសម្ដែងតាមរឿងរ៉ាវដែលកើតលើយើង នោះយើងមើលឃើញសេចក្តីពិតនៃសេចក្ដីពុករលួយរបស់យើង ហើយស្អប់វា។ យើងជួបប្រទះនិស្ស័យបរិសុទ្ធ សុចរិតរបស់ព្រះជាម្ចាស់ដែលមិនអត់ឱនចំពោះការប្រមាថឡើយ ហើយយើងអភិវឌ្ឍការគោរព និងការចុះចូលចំពោះព្រះជាម្ចាស់។ នេះជាវិធីតែមួយគត់ ដែលយើងដឹងពីរបៀបដែលសាតាំងធ្វើឱ្យយើងពុករលួយយ៉ាងខ្លាំង។ បើគ្មានការជំនុំជម្រះ និងការវាយផ្ចាលពីព្រះជាម្ចាស់នៅគ្រាចុងក្រោយទេ យើងមើលមិនឃើញការពិតនៃសេចក្ដីពុករលួយរបស់យើង ឬរួចផុតពីវាទេ។ យើងនឹងមិនមានសេចក្តីស្រឡាញ់ ឬការស្តាប់បង្គាប់ព្រះជាម្ចាស់ឡើយ។ ប្រៀបដូចជាអ្នកជំងឺអ៊ីចឹង បើពួកគេមិនឈឺទេ ពួកគេមិនទៅទទួលការព្យាបាល ឬមិនដឹងពីជំងឺដែលត្រូវព្យាបាលទេ ដូច្នេះ ពួកគេមិនជាទេ។ តែបើពួកគេទៅជួប វេជ្ជបណ្ឌិត នោះវេជ្ជបណ្ឌិតអាចប្រាប់ពួកគេពីប្រភេទជំងឺ និងរបៀប ព្យាបាល ហើយពួកគេនឹងជា បើធ្វើតាមដំបូន្មានរបស់វេជ្ជបណ្ឌិត។ ដូច្នេះព្រះជាម្ចាស់ជំនុំជម្រះមនុស្សជាតិដោយព្រះបន្ទូលរបស់ទ្រង់នៅគ្រាចុងក្រោយ ដើម្បីរំលាយធម្មជាតិបាប និងនិស្ស័យពុករលួយបែបសាតាំងរបស់យើង។ យើងត្រូវទទួលយកការជំនុំជម្រះ និងការវាយផ្ចាលនោះ ដើម្បីរួចពីអំពើបាប កម្ចាត់និស្ស័យពុករលួយបែបសាតាំងរបស់យើង បានសង្គ្រោះដោយព្រះជាម្ចាស់ ហើយចូលទៅក្នុងនគរស្ថានសួគ៌»។ ត្រង់ចំណុចនោះ Teresa បាននិយាយថា «ពេលនេះខ្ញុំយល់ហើយ។ កិច្ចការនៃការជំនុំជម្រះគឺព្រះជាម្ចាស់លាងសម្អាត និង សង្គ្រោះយើង។ ខ្ញុំចង់គេចចេញពីជីវិតដែលប្រព្រឹត្តអំពើបាប ហើយលន់តួ ខ្ញុំត្រូវទទួលយកការជំនុំជម្រះ និងការលាងសម្អាតពីព្រះជាម្ចាស់»។ បន្ទាប់មក យើងមើលភាពយន្តដំណឹងល្អពីរបីរឿងជាមួយគ្នា រួចហើយអានព្រះបន្ទូលរបស់ព្រះដ៏មានគ្រប់ព្រះចេស្ដា។ Teresa បានប្រាប់ខ្ញុំថា «ព្រះបន្ទូលទាំងនេះមានសិទ្ធិអំណាច និងព្រះចេស្តា។ ពិតជាសំខាន់ខ្លាំងណាស់។ នេះជាព្រះសូរសៀងរបស់ព្រះជាម្ចាស់! ព្រះដ៏មានគ្រប់ព្រះចេស្ដាពិតជាព្រះយេស៊ូវដែលបានយាងត្រលប់មកវិញមែន។ ទ្រង់ជាព្រះអម្ចាស់ ដែលយាងមកវិញដើម្បីបន្សុទ្ធ និងសង្គ្រោះយើង!» រួចគាត់បានសួរខ្ញុំភ្លាមថា «តើខ្ញុំអាចទទួលបានច្បាប់ចម្លងនៃព្រះបន្ទូលរបស់ព្រះដ៏មានគ្រប់ព្រះចេស្ដាដោយរបៀបណា? តើខ្ញុំអាចប្រកបគ្នាជាមួយអ្នកជឿផ្សេងទៀតដោយផ្ទាល់នៅឯណា?» ខ្ញុំបានឆ្លើយថា ខ្ញុំអាចណែនាំគាត់ទៅសមាជិកពួកជំនុំក្នុងតំបន់បាន ហើយផ្ញើសៀវភៅ ព្រះបន្ទូលលេចមកជាសាច់ឈាម ជាទម្រង់អនឡាញទៅឱ្យគាត់។ គាត់រំភើបខ្លាំងណាស់។ គាត់បានបើកភ្នែកធំៗ រួចបាននិយាយថា គាត់ចង់បានសៀវភៅនេះ រួចអានព្រះបន្ទូលរបស់ព្រះដ៏មានគ្រប់ព្រះចេស្ដាឱ្យបានកាន់តែឆាប់តាមដែលអាច។

គាត់រំភើបចិត្តខ្លាំងណាស់ក្នុងការស្វាគមន៍ព្រះអម្ចាស់ ខ្ញុំពិតជាដឹងគុណចំពោះការបំភ្លឺ និងការដឹកនាំរបស់ព្រះជាម្ចាស់ ដែលអនុញ្ញាតឱ្យ Teresa ស្តាប់ឮព្រះសូរសៀងរបស់ព្រះជាម្ចាស់ ហើយចូលក្នុងដំណាក់របស់ទ្រង់។ ពីរឬបីថ្ងៃក្រោយ គាត់បានប្រាប់ខ្ញុំថា គាត់បានប្រាប់មិត្តជិតស្និទ្ធនូវដំណឹងដែលព្រះអម្ចាស់បានយាងត្រលប់មកវិញហើយ ដែលមិត្តគាត់បានព្រមានកុំឱ្យជឿរឿងនោះ។ គ្រូគង្វាលរបស់គាត់ក៏បាន ទូរស័ព្ទគំរាមគាត់ថា ការនិយាយរឿងនេះនឹងធ្វើឱ្យគេនឹងបណ្តេញគាត់ចេញពី ក្រុមជំនុំ។ គាត់បាននិយាយថា «ខ្ញុំដឹងច្បាស់ថាព្រះដ៏មានគ្រប់ព្រះចេស្តាគឺជាព្រះគ្រីស្ទនៅគ្រាចុងក្រោយ ពីព្រោះព្រះបន្ទូលរបស់ទ្រង់ជាសេចក្តីពិត ហើយមានតែព្រះគ្រីស្ទទេ ទើបអាចសម្ដែងសេចក្តីពិតបាន។ ទ្រង់គឺជាព្រះយេស៊ូវដែលបានយាងត្រលប់មកវិញ។ មិត្តរបស់ខ្ញុំមិនមានឥទ្ធិពលលើខ្ញុំទេ ហើយគ្រូគង្វាលមិនអាចបញ្ឈប់ខ្ញុំបានទេ»។ គាត់ក៏បាននិយាយថា «ខ្ញុំបានស្វែងរកពួកជំនុំពិតអស់ពេលជាច្រើនឆ្នាំ តែខ្ញុំតែងតែខកចិត្តជានិច្ច។ គ្មាននរណាម្នាក់កំពុងចិញ្ចឹមបីបាច់ទេ ហើយសមាជិកកាន់តែច្រើនកំពុងដើរតាមទំនោរលោកិយ។ ខ្ញុំអស់សង្ឃឹមណាស់។ ខ្ញុំដឹងគុណចំពោះ ព្រះជាម្ចាស់។ ខ្ញុំមិនដែលសុបិនថា បានស្តាប់ឮព្រះសូរសៀងរបស់ព្រះជាម្ចាស់ ហើយស្វាគមន៍ព្រះអម្ចាស់ទេ។ ទីបំផុត ខ្ញុំរកឃើញពួកជំនុំ របស់ព្រះជាម្ចាស់ហើយ»។ គាត់រំជួលចិត្តខ្លាំងណាស់ហើយខ្ញុំអាចមើលឃើញគាត់ស្រក់ទឹកភ្នែក ពោលគឺគាត់មើលទៅគាត់មានសង្ឃឹមណាស់។ ខ្ញុំពិតជារំជួលចិត្តមិនគួរឱ្យជឿ។ ខ្ញុំយល់ថា ពេលចៀមរបស់ព្រះជាម្ចាស់ស្តាប់ឮព្រះសូរសៀងរបស់ទ្រង់ គេនឹងដើរតាមទ្រង់ ហើយរក្សាសេចក្តីជំនឿរបស់គេ ទោះសាតាំងជ្រៀតជ្រែកក៏ដោយ។ តែ គិតដល់ពេលដែលខ្ញុំបាក់ទឹកចិត្ត ខ្ញុំចង់បោះបង់ពេលជួបឧបសគ្គ រួចខ្ញុំបានត្រៀមខ្លួនហើយ ដើម្បីបដិសេធគាត់ ដោយស្ទើរតែបោះបង់ការចែករំលែកទីបន្ទាល់ជាមួយគាត់អំពីកិច្ចការព្រះជាម្ចាស់នៅ គ្រាចុងក្រោយទៅហើយ ខ្ញុំពោរពេញដោយការសោកស្តាយ និងមានពិរុទ្ធ។ ខ្ញុំយល់ថា មានតែព្រះជាម្ចាស់ទេដែលស្រឡាញ់ និងយកចិត្តទុកដាក់ចំពោះយើងពិតប្រាកដ ព្រោះពេលខ្ញុំជិតនឹងបោះបង់ ព្រះបន្ទូលរបស់ព្រះជាម្ចាស់បានបំភ្លឺ និងដឹកនាំខ្ញុំទាន់ពេល ដូច្នេះ ខ្ញុំអាចឃើញការបះបោររបស់ខ្ញុំ និងយល់ពីភាពបន្ទាន់នៃព្រះហឫទ័យរបស់ព្រះជាម្ចាស់ក្នុងការសង្គ្រោះមនុស្ស។ ខ្ញុំអាចធ្វើកិច្ចការជាមួយព្រះជាម្ចាស់សន្សឹមៗ ដើម្បីធ្វើបន្ទាល់ដល់ Teresa អំពីកិច្ចការទ្រង់នៅគ្រាចុងក្រោយ។

នេះជាបទពិសោធន៍ដ៏ជ្រាលជ្រៅសម្រាប់ខ្ញុំ ការផ្សាយដំណឹងល្អកំពុងជួយសង្រ្គោះមនុស្ស។ ខ្ញុំប្រើអារម្មណ៍ និងបទពិសោធន៍ជីវិតពិត ដើម្បីធ្វើបន្ទាល់ពីកិច្ចការរបស់ព្រះជាម្ចាស់ ដើម្បីនាំអ្នកណាដែលទន្ទឹងរង់ចាំព្រះអម្ចាស់យាងត្រលប់មកវិញ នាំគាត់ចេញពីពិភពនៃភាពងងឹត ចូលទៅក្នុងដំណាក់ព្រះជាម្ចាស់។ គ្មានអ្វីមានន័យជាងនេះទេ។ ខ្ញុំក៏ឃើញដែរ សេចក្តីអំណរ និងសញ្ចេតនារបស់នរណាដែលពិតជាចង់បាន ការយាងត្រលប់មកវិញរបស់ព្រះអម្ចាស់ពេលគេស្តាប់ឮព្រះសូរសៀងរបស់ទ្រង់ ហើយស្វាគមន៍ទ្រង់។ ហើយខ្ញុំអាចដឹងពី របៀបដែលព្រះជាម្ចាស់សង្ឃឹមថា អ្នកជឿពិតកាន់តែច្រើននឹងមកចំពោះទ្រង់ ហើយទទួលយកសេចក្តីសង្គ្រោះពីទ្រង់។ នៅលើពិភពលោកនេះមានមនុស្សជាច្រើនទៀតកំពុងរស់នៅក្នុងភាពងងឹត ទន្ទឹងរង់ចាំការយាងមករបស់ព្រះជាម្ចាស់។ ព្រះជាម្ចាស់ពោរពេញដោយទុក្ខព្រួយ ទ្រង់ខ្វាយខ្វល់ចំពោះពួកគេ។ ខ្ញុំកាន់តែមានអារម្មណ៍ថា ការផ្សាយដំណឹងល្អជាការទទួលខុសត្រូវ និងជាការត្រាស់ហៅរបស់ខ្ញុំ។ ខ្ញុំស្បថចំពោះព្រះជាម្ចាស់ថា មិនថាជួបឧបសគ្គប៉ុនណា ក៏ដោយ ខ្ញុំនឹងពឹងផ្អែកលើទ្រង់ ហើយបំពេញភារកិច្ចរបស់ខ្ញុំក្នុងការផ្សាយដំណឹងល្អ។ ខ្ញុំនឹងចែករំលែកទីបន្ទាល់ ផ្អែកលើការយល់ដឹងពិតអំពី ព្រះជាម្ចាស់ ហើយនាំចៀមរបស់ទ្រង់មកឯទ្រង់ ដើម្បីឱ្យគេទទួលបានព្រះគុណនៃសេចក្តីសង្គ្រោះរបស់ទ្រង់នៅគ្រាចុងក្រោយឆាប់ៗនេះ។


៣៤. ត្រូវបានដោះលែងពីខ្នោះឃ្នាងនៅផ្ទះ

By Cheng Shi, China

ក្នុងខែមិថុនា ឆ្នាំ២០១២ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ។ តាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងយ៉ាងច្បាស់ថា ព្រះដ៏មានគ្រប់ព្រះ‌ចេស្តា គឺជាព្រះអម្ចាស់យេស៊ូវដែលបានយាងត្រឡប់មកវិញ ជាព្រះអង្គសង្គ្រោះដែលយាងមកផែនដីដើម្បីសង្គ្រោះមនុស្សជាតិ ហើយខ្ញុំពេញដោយសេចក្ដីអំណរ។ ខ្ញុំគិតដល់ប្ដីរបស់ខ្ញុំដែលគាត់ធ្លាប់បានទៅក្រុមជំនុំជាញឹកញាប់ជាមួយអ្នកមើលការខុសត្រូវរបស់គាត់ នៅពេលគាត់កំពុងសិក្សាថ្នាក់ក្រោយបរិញ្ញាបត្រនៅក្នុងប្រទេសចិន។ នៅពេលគាត់ទៅក្រៅប្រទេស គាត់ក៏ធ្លាប់បានទៅក្រុមជំនុំជាមួយសហគមន៍ជនជាតិចិននៅក្នុងមូលដ្ឋានផងដែរ។ ខ្ញុំចង់ប្រាប់គាត់អំពីដំណឹងល្អនេះឱ្យបានឆាប់។

ប្ដីរបស់ខ្ញុំបានត្រឡប់មកប្រទេសចិនវិញនៅដើមខែកញ្ញា ហើយខ្ញុំធ្វើបន្ទាល់អំពីកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយជាមួយគាត់។ ខ្ញុំភ្ញាក់ផ្អើលខ្លាំងណាស់ ក្រោយពេលដែលគាត់បានស្ដាប់រួច គាត់ក៏បានរកពាក្យចចាមអារាមគ្រប់បែបយ៉ាងដែលបង្កើតឡើងដោយបក្សកុម្មុយនីស្តចិន និងពាក្យស្លោកអវិជ្ជមានតាមអនឡាញ មកមួលបង្កាច់ពួកជំនុំនៃព្រះដ៏មានគ្រប់ព្រះចេស្ដា។ បន្ទាប់មក គាត់បានសំឡឹងមើលមកខ្ញុំ ហើយស្រែកថា៖ «មើលនេះទៅ! អ្វីដែលអូនជឿគឺ 'ផ្លេកបន្ទោរពីទិសខាងកើត' ដែលបក្សកុម្មុយនីស្តចិនបាននិងកំពុងបង្ក្រាបអស់ជាច្រើនឆ្នាំមកហើយ។ ពេលដែលគេចាប់អូន គេនឹងកាត់ទោស ហើយបញ្ជូនអូនឯងចូលគុកមិនខាន។ បងមិនអនុញ្ញាតឱ្យអូនឯងជឿលើនិកាយនេះទៀតទេ»។ បន្ទាប់មក គាត់បានហែកសៀវភៅព្រះបន្ទូលព្រះជាម្ចាស់របស់ខ្ញុំចោលអស់។ ពេលនោះ ខ្ញុំខឹងខ្លាំងណាស់ ប៉ុន្តែក្រោយមក ខ្ញុំបានគិតថា ប្ដីខ្ញុំជំទាស់នឹងជំនឿរបស់ខ្ញុំ ដោយសារគាត់ចាញ់បញ្ឆោតពាក្យចចាមអារាមរបស់បក្សកុម្មុយនីស្តចិនមួយគ្រាប៉ុណ្ណោះ ប៉ុន្តែពេលក្រោយគាត់នឹងយល់មិនខាន។ ខ្ញុំដឹងថា ទោះបីមានរឿងអ្វីកើតឡើងក៏ដោយ ការជឿលើព្រះជាម្ចាស់គឺជាផ្លូវត្រឹមត្រូវនៅក្នុជីវិត ហើយខ្ញុំនឹងមិនលះបង់ជំនឿរបស់ខ្ញុំឡើយ។ បន្ទាប់ពីនោះមក ប្ដីរបស់ខ្ញុំបានទូរស័ព្ទមកខ្ញុំរៀងរាល់ថ្ងៃដើម្បីតាមដានសកម្មភាពរបស់ខ្ញុំ។ ពេលនោះ ខ្ញុំគឺជាសិស្សរៀនថ្នាក់ក្រោយបរិញ្ញាបត្រ ដូច្នេះដើម្បីគេចពីការតាមដានរបស់គាត់ ខ្ញុំបានចូលរួមការជួបជុំគ្នានៅក្បែរសាលារបស់ខ្ញុំ ហើយត្រឡប់ទៅផ្ទះវិញតែថ្ងៃចុងសប្ដាហ៍ប៉ុណ្ណោះ។ នៅចុងឆ្នាំ២០១២ បក្សកុម្មុយនីស្តចិនបានបើកយុទ្ធនាការបង្ក្រាប និងចាប់ខ្លួនពួកជំនុំនៃព្រះដ៏មានគ្រប់ព្រះចេស្ដាយ៉ាងខ្លាំងក្លា។ នៅលើអ៊ីនធឺណិត ទូរទស្សន៍ និងក្នុងកាសែត មានពាក្យចចាមអារាម និងពាក្យកុហកជាច្រើនដែលមួលបង្កាច់ និងវាយប្រហារពួកជំនុំនៃព្រះដ៏មានគ្រប់ព្រះចេស្ដាគ្រប់ទីកន្លែង ហើយរដ្ឋាភិបាលបានប្រើវាជាលេសដើម្បីចាប់ខ្លួនអ្នកជឿលើព្រះជាម្ចាស់។ ប្ដីរបស់ខ្ញុំខ្លាចគេនឹងចាប់ខ្លួនខ្ញុំដោយសារជឿលើព្រះជាម្ចាស់ ដែលអាចនឹងប៉ះពាល់ដល់គាត់និងកូនស្រីរបស់ពួកយើង ដូច្នេះគាត់បានធ្វើតឹងតែងដាក់ខ្ញុំកាន់តែខ្លាំងឡើងៗ។ គាត់ក៏បានគំរាមខ្ញុំថា គាត់នឹងលែងលះជាមួយខ្ញុំ ប្រសិនបើខ្ញុំនៅបន្តជឿលើព្រះជាម្ចាស់ទៀត។ សម្ដីនេះពិតជាធ្វើឱ្យខ្ញុំពិបាកចិត្តខ្លាំងណាស់។ ក្នុងប្រទេសចិន ការជឿលើព្រះជាម្ចាស់ពុំគ្រាន់តែមានគ្រោះថ្នាក់ត្រូវរងការកាត់ទោសឱ្យជាប់ពន្ធនាគារប៉ុណ្ណោះទេ ប៉ុន្តែយើងក៏ត្រូវរងការធ្វើបាបពីក្រុមគ្រួសារយើងដែលមិនជឿព្រះផងដែរ។ សម្រាប់យើង អ្វីៗគឺពិបាកខ្លាំងណាស់! ប្រសិនបើខ្ញុំនិងប្ដីខ្ញុំត្រូវលែងលះគ្នាមែន តើនឹងមានរឿងអ្វីកើតឡើងចំពោះកូនស្រីខ្ញុំ? រយៈពេលប៉ុន្មានថ្ងៃនោះ ខ្ញុំគ្មានអារម្មណ៍បំពេញភារកិច្ចរបស់ខ្ញុំទេ។ ខ្ញុំពិតជាពិបាកចិត្តខ្លាំងណាស់។

នៅពេលបងស្រីម្នាក់បានដឹងពីសភាពរបស់ខ្ញុំ គាត់បានអានអត្ថបទព្រះបន្ទូលរបស់ព្រះជាម្ចាស់ឱ្យខ្ញុំស្ដាប់។ ព្រះជាម្ចាស់មានបន្ទូលថា៖ «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់។ សូមយកករណីដែលយ៉ូបត្រូវបានល្បងលមកធ្វើជាឧទាហរណ៍៖ នៅពីក្រោយឆាក សាតាំងបានភ្នាល់ជាមួយព្រះជាម្ចាស់ ហើយអ្វីដែលបានកើតឡើងចំពោះយ៉ូប គឺជាអំពើរបស់មនុស្ស និងការរំខានរបស់មនុស្ស។ នៅពីក្រោយជំហាននីមួយៗនៃកិច្ចការដែលព្រះជាម្ចាស់ធ្វើលើអ្នករាល់គ្នាគឺជាការភ្នាល់របស់សាតាំងជាមួយព្រះជាម្ចាស់ ពោលគឺនៅពីក្រោយ គឺជាចម្បាំងមួយ» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានធ្វើឱ្យខ្ញុំយល់ថា មើលពីសម្បកក្រៅ កាលៈទេសៈដ៏លំបាកទាំងនេះ គឺប្ដីខ្ញុំធ្វើតឹងតែង និងធ្វើទុក្ខបុកម្នេញខ្ញុំ ប៉ុន្តែតាមពិត នេះគឺជាការរំខានពីសាតាំង។ ព្រះជាម្ចាស់ចង់សង្គ្រោះខ្ញុំ ហើយសាតាំងបង្កការរំខាន និងការបង្អាក់គ្រប់បែបយ៉ាង ដើម្បីឱ្យខ្ញុំក្បត់នឹងព្រះជាម្ចាស់ បាត់បង់សេចក្ដីសង្គ្រោះរបស់ទ្រង់ ហើយចុងក្រោយត្រូវអូសទម្លាក់ទៅក្នុងស្ថាននរកជាមួយវា។ សាតាំងពិតជាឃោរឃៅ និងកាចសាហាវខ្លាំងណាស់! ពេលដឹងបែបនេះ ខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់អើយ កម្ពស់របស់ខ្ញុំម្ចាស់តូចទាបណាស់ ដូច្នេះ ខ្ញុំម្ចាស់ទូលសូមឱ្យទ្រង់ប្រទានសេចក្ដីជំនឿដល់ខ្ញុំម្ចាស់ និងឱ្យខ្ញុំម្ចាស់អាចឈររឹងមាំតតាំងនឹងការរំខានពីសាតាំងផងចុះ។ ទោះបីជាប្ដីខ្ញុំម្ចាស់លែងលះខ្ញុំម្ចាស់ក៏ដោយ ក៏ខ្ញុំម្ចាស់នឹងមិនក្បត់ទ្រង់ដែរ ហើយខ្ញុំម្ចាស់នឹងមិនធ្លាក់ចូលក្នុងគ្រោងការរបស់សាតាំងឡើយ»។ បន្ទាប់ពីខ្ញុំបានអធិស្ឋានរួច ខ្ញុំលែងសូវពិបាកទ្រាំទៀត ហើយខ្ញុំបានបន្តផ្សាយដំណឹងល្អ និងបំពេញភារកិច្ចរបស់ខ្ញុំដដែល។

មិនយូរប៉ុន្មានបន្ទាប់ពីនោះមក ខ្ញុំត្រូវប៉ូលិសចាប់ខ្លួននៅក្នុងការជួបជុំគ្នាមួយ។ ប៉ូលិសបានចោទប្រកាន់ខ្ញុំពីបទ «រំខានសណ្ដាប់ធ្នាប់សង្គម» និងបានឃុំខ្លួនខ្ញុំអស់រយៈពេល ៣០ ថ្ងៃ។ នៅក្នុងការសួរចម្លើយខ្ញុំ ប៉ូលិសម្នាក់បានគំរាមខ្ញុំថា៖ «សាលារបស់នាងបានដឹងអស់ហើយថា នាងត្រូវបានចាប់ខ្លួនដោយសារជឿលើព្រះជាម្ចាស់ ហើយពួកគេគ្រោងនឹងបណ្ដេញនាងចេញ។ ប៉ុន្តែ ប្រសិនបើនាងសហការជាមួយយើង និងប្រាប់យើងពីអ្វីដែលនាងបានដឹង នោះយើងនឹងនិយាយជាមួយព្រឹទ្ធបុរសជំនួសនាង ហើយការសិក្សាថ្នាក់ក្រោយបរិញ្ញាបត្រ ក៏អាចបន្តទៅបានទៀតដែរ។ គិតឱ្យមែនទែនពីចំណុចនេះ!» ក្រោយពេលពួកគេចេញទៅ ខ្ញុំបានសម្លឹងទៅចម្រឹងដែកបន្ទប់ឃុំឃាំង ហើយខ្ញុំមានអារម្មណ៍សោកសង្រេង និងពិបាកចិត្តជាខ្លាំង។ ខ្ញុំបានគិតថា៖ «ប្រសិនបើខ្ញុំត្រូវគេបណ្ដេញចេញពីសាលាដោយសារការជឿលើព្រះជាម្ចាស់ នោះវាគឺជាបញ្ហានយោបាយ ហើយបញ្ហានេះនឹងត្រូវសរសេរចូលនៅក្នុងកំណត់ត្រាតាមដានការសិក្សារបស់ខ្ញុំ និងនៅក្នុងសំណុំរឿងរបស់ប៉ូលិស ដូច្នេះគ្មានមន្ទីរពេទ្យណានឹងជួលខ្ញុំឱ្យធ្វើការឡើយ ហើយក្ដីសុបិន្តចង់ក្លាយជាវេជ្ជបណ្ឌិតរបស់ខ្ញុំ ក៏នឹងបរាជ័យដែរ។ ការសិក្សា ការងារ និងអនាគតខ្ញុំនឹងត្រូវបំផ្លាញទាំងស្រុងនៅត្រឹមអាយុ ៣០ ឆ្នាំនេះ។ តើខ្ញុំនឹងបន្តរស់នៅដោយរបៀបណាទៅ? តើខ្ញុំនឹងត្រូវប្រឈមមុខនឹងការរើសអើង និងការសើចចំអកពីមនុស្សជុំវិញខ្លួនដោយរបៀបណាទៅ?» ខ្ញុំហូបអ្វីមិនចូល គេងក៏មិនលក់អស់ពីរបីថ្ងៃ។

ក្នុងអំឡុងពេលនោះ ខ្ញុំបានអធិស្ឋានទៅព្រះជាម្ចាស់អំពីបញ្ហានេះជាញឹកញាប់។ ព្រឹកមួយ ខ្លួនខ្ញុំស្រាប់តែបន្លឺចេញជាចម្រៀងទំនុកតម្កើងនៃព្រះបន្ទូលរបស់ព្រះជាម្ចាស់រហ៊ឹមទាំងមិនដឹងខ្លួន៖ «ជីវិតដ៏មានអត្ថន័យបំផុត» ដែលចែងថា៖ «អ្នកគឺជាភាវៈដែលព្រះបានបង្កើត ជាការពិតណាស់គឺអ្នកគួរតែថ្វាយបង្គំព្រះជាម្ចាស់ ហើយដេញតាមជីវិតមួយដែលមានន័យ។ ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឱ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំច្រៀងចម្រៀងទំនុកតម្កើងនោះ ខ្ញុំមានអារម្មណ៍ពាល់ចិត្តជាពិសេស ហើយខ្ញុំមិនអាចឃាត់ទឹកភ្នែកខ្ញុំមិនហូរមកបានទេ។ ខ្ញុំជាភាវៈដែលព្រះបានបង្កើតមក ហើយខ្ញុំគួរតែជឿ និងថ្វាយបង្គំព្រះជាម្ចាស់។ វាជារឿងធម្មតា និងត្រឹមត្រូវដែលខ្ញុំត្រូវធ្វើបែបនេះ។ ព្រះជាម្ចាស់បានបញ្ញត្តិទុកថា ខ្ញុំត្រូវកើតនៅក្នុងគ្រួសារមួយដែលជឿលើព្រះអម្ចាស់ ដើម្បីឱ្យខ្ញុំនឹងបានដឹងពីព្រះវត្តមានដ៏គង់នៅរបស់ព្រះជាម្ចាស់តាំងពីខ្ញុំនៅតូចមកម៉្លេះ។ នៅគ្រាចុងក្រោយ ព្រះជាម្ចាស់បានជ្រើសរើសខ្ញុំ និងអនុញ្ញាតឱ្យខ្ញុំស្ដាប់ឮព្រះសូរសៀងរបស់ទ្រង់ និងទទួលយកទ្រង់។ ទ្រង់អនុញ្ញាតឱ្យខ្ញុំទទួលបានការស្រោចស្រព និងការទំនុកបម្រុងពីព្រះបន្ទូលរបស់ព្រះជាម្ចាស់ ទទួលយកការជំនុំជម្រះ និងការបន្សុទ្ធពីព្រះបន្ទូល និងមានឱកាសទទួលបានការសង្គ្រោះពីព្រះជាម្ចាស់។ នេះគឺជាព្រះពរដ៏អស្ចារ្យបំផុត! ខ្ញុំបានគិតអំពីមនុស្សជាច្រើននៅក្នុងជំនាន់ខុសៗគ្នា ដែលបានដើរតាមព្រះជាម្ចាស់។ ដើម្បីផ្សាយដំណឹងល្អអំពីព្រះជាម្ចាស់ ពួកគេបានរងការធ្វើបាប និងការលំបាក ហើយមនុស្សជាច្រើនថែមទាំងបានលះបង់ជីវិតរបស់ពួកគេទៀតផង។ ពួកគេសុទ្ធតែបានធ្វើបន្ទាល់ដ៏ល្អ និងកងរំពងថ្វាយព្រះជាម្ចាស់។ ប្រើសិនបើគិតអំពីរឿងនេះវិញ តើខ្ញុំបានរងទុក្ខបន្តិចបន្ដួចអ្វីខ្លះហើយ? ខ្ញុំបានគិតថា៖ «ប្រសិនបើខ្ញុំលះបង់ជំនឿលើព្រះជាម្ចាស់ដើម្បីការពារប្រយោជន៍ និងអនាគតផ្ទាល់ខ្លួន ដូច្នេះតើខ្ញុំនៅមានសតិសម្បជញ្ញៈទៀតទេ? តើខ្ញុំស័ក្តិសមនឹងហៅថាជាមនុស្សដែរទេ?» គំនិតបែបនេះបានធ្វើឱ្យខ្ញុំមានកម្លាំង ហើយខ្ញុំបានស្បថសច្ចាថា ទោះខ្ញុំត្រូវគេបណ្ដេញចេញពីសាលា ឬអនាគតនិងវាសនារបស់ខ្ញុំត្រូវប្រែទៅជាបែបណាក៏ដោយ ហើយមិនថាមនុស្សជុំវិញខ្លួនខ្ញុំបដិសេធ ឬមួលបង្កាច់ខ្ញុំបែបណាទេ ខ្ញុំនឹងមិនក្បត់ព្រះជាម្ចាស់ជាដាច់ខាត ហើយខ្ញុំនឹងប្រកាន់ខ្ជាប់នូវទីបន្ទាល់ថ្វាយព្រះជាម្ចាស់។ នៅក្នុងការសួរចម្លើយលើកចុងក្រោយ ខ្ញុំបានប្រាប់ប៉ូលិសទាំងឥតបារម្ភថា៖ «ប្រសិនបើសាលាបណ្ដេញខ្ញុំចេញ ខ្ញុំគ្រាន់តែសុំឱ្យលោកប្រាប់ប្ដីរបស់ខ្ញុំឱ្យទៅសាលាដើម្បីប្រមូលរបស់របរខ្ញុំតែប៉ុណ្ណោះ»។ នៅពេលប៉ូលិសឃើញខ្ញុំមានការតាំងចិត្តបែបនេះ ពួកគេក៏ចាកចេញ មើលទៅដូចជាខកចិត្តណាស់។ ខ្ញុំពិតជាដឹងគុណព្រះជាម្ចាស់ខ្លាំងណាស់។

បន្ទាប់ពីគេបានដោះលែងខ្ញុំរួចហើយ ប្ដីរបស់ខ្ញុំបាននិយាយទាំងខឹងសប្បាដាក់ខ្ញុំថា៖ «ប៉ូលិសប្រាប់បងថា បើអូនត្រូវគេចាប់ខ្លួនដោយសារជឿលើព្រះជាម្ចាស់ម្ដងទៀត គេមិនមែនគ្រាន់តែឃុំខ្លួនមួយខែប៉ុណ្ណេះទេ។ រឿងនេះនឹងប៉ះពាល់ដល់បង និងកូនស្រីរបស់ពួកយើងដែរ។ អនាគតការងារ និងការសិក្សានៅសាកលវិទ្យារបស់កូនស្រីយើង នឹងត្រូវប៉ះពាល់ ហើយកូនយើងនឹងមិនអាចធ្វើការនៅក្នុងផ្នែកសេវាសាធារណៈបានទេ។ តើអូនមិនយល់ទេឬអី? ដោយសារការចាប់ខ្លួនអូនពីបទជឿលើព្រះជាម្ចាស់ បងក៏បានរងទុក្ខអស់មួយខែដែរ។ បងមិនដឹងប្រាប់អូនថាបងយំអស់ប៉ុន្មានដងហើយទេ ហើយបងស្ទើរតែជួបគ្រោះថ្នាក់ចរាចរណ៍ទៀតផង។ ដើម្បីនាំអូនចេញពីមន្ទីរឃុំឃាំងនេះ បងបានដើរសុំឱ្យគេជួយ និងធ្វើឱ្យខ្លួនឯងអាម៉ាស់ខ្លាំងណាស់។ បងមិនចង់រងទុក្ខបែបនេះម្ដងទៀតទេ។ តើអូនអាចឈប់ជឿព្រះ ហើយគិតពីគ្រួសាររបស់យើងឱ្យបានច្រើនជាងនេះបានទេ?» បន្ទាប់ពីនោះមក ដើម្បីរារាំងខ្ញុំកុំឱ្យទាក់ទងជាមួយបងប្អូនប្រុសស្រី គាត់បានឃ្លាំមើលខ្ញុំហាក់ដូចជាខ្ញុំជាឧក្រិដ្ឋជនអ៊ីចឹង។ គាត់មិនព្រមឱ្យខ្ញុំចាកចេញពីផ្ទះទេ ហើយមិនឱ្យខ្ញុំមានឯករាជ្យបន្តិចណាសោះ។ នៅពេលគាត់ទៅធ្វើការ គាត់បានឱ្យម្ដាយគាត់នៅឃ្លាំមើលខ្ញុំ។ គាត់តែងទូរស័ព្ទមករកខ្ញុំឥតឈប់ ដើម្បីសួរថាតើខ្ញុំនៅកន្លែងណា កំពុងធ្វើអ្វី។ គាត់ក៏តែងប្រាប់ខ្ញុំឥតឈប់អំពីចលនាបដិវត្តន៍ជាច្រើនរបស់បក្សកុម្មុយនីស្តចិន និងអំពីវិធីហិង្សាដែលគេបានប្រើ ដើម្បីឱ្យខ្ញុំដឹងពីផលលំបាកនៃការមិនស្ដាប់តាមបក្សកុម្មុយនីស្តចិន និងលុបបំបាត់គំនិតជឿលើព្រះជាម្ចាស់។ គាត់ក៏បាននិយាយផងដែរថា៖ «បងដឹងថាពាក្យចចាមអារាមដែលបក្សកុម្មុយនីស្តចិនបានបង្កើតឡើងពាក់ព័ន្ធនឹងពួកជំនុំអូន គឺជារឿងមិនពិត។ អូនចង់ជឿលើព្រះជាម្ចាស់ ប៉ុន្តែពួកគេមិនអនុញ្ញាតឡើយ។ ប្រសិនបើអូនមិនស្ដាប់បង្គាប់ទេ ពួកគេនឹងបំផ្លាញជីវិតអូនមិនខាន។ មើលមនុស្សដែលត្រូវស្លាប់យ៉ាងអណោចអធមក្នុងអំឡុងបដិវត្តន៍វប្បធម៌ និងក្នុងឧប្បត្តិហេតុថ្ងៃទីបួនមិថុនាចុះ។ ប្រសិនបើអូនបំពានលើបក្សកុម្មុយនីស្តចិន អូនមិនអាចគេចទៅក្រៅប្រទេសបានទេ»។ ម្ដាយក្មេករបស់ខ្ញុំក៏បានចូលមកនិយាយថា៖ «បក្សកុម្មុយនីស្តចិនមិនល្អទេ ប៉ុន្តែពួកគេកាន់អំណាច។ យើងគ្រាន់តែជាមនុស្សមិនសំខាន់ ជាមនុស្សធម្មតាប៉ុណ្ណោះ ហើយយើងមិនទាន់ខ្លាំងគ្រប់គ្រាន់ទៅតតាំងនឹងពួកគេទេ»។ បន្ទាប់ពីនោះមក ខ្ញុំត្រូវបានសាលាបណ្ដេញចេញដោយសារជឿលើព្រះជាម្ចាស់ ហើយប្ដីរបស់ខ្ញុំបានស្ដីបន្ទោសខ្ញុំអំពីរឿងអាក្រក់ៗដែលបានកើតឡើងលើគ្រួសារពួកយើង ដោយសារជំនឿរបស់ខ្ញុំលើព្រះជាម្ចាស់។ នៅពេលមានរឿងអ្វីដែលធ្វើឱ្យគាត់មិនសប្បាយចិត្ត គាត់តែងស្រែកដាក់ខ្ញុំ ចំអកដាក់ខ្ញុំ និងប្រមាថមើលងាយខ្ញុំ។ ជីវិតបែបនេះបានធ្វើឱ្យខ្ញុំក្រៀមក្រំចិត្តជាខ្លាំង ហើយលើសពីនេះទៅទៀត ខ្ញុំមិនអាចអានព្រះបន្ទូលរបស់ព្រះជាម្ចាស់ ឬទាក់ទងបងប្អូនប្រុសស្រីបានទេ ដូច្នេះ ខ្ញុំពិបាកចិត្តជាខ្លាំង ហើយខ្ញុំមិនដឹងថាពេលណា ថ្ងៃនោះនឹងត្រូវបញ្ចប់ទេ។

ក្នុងអំឡុងពេលនោះ ខ្ញុំតែងអធិស្ឋានទៅព្រះជាម្ចាស់ជាញឹកញាប់ ដើម្បីទូលសុំទ្រង់ឱ្យបំភ្លឺដល់ខ្ញុំ ដឹកនាំខ្ញុំ និងអនុញ្ញាតឱ្យខ្ញុំបានយល់ពីបំណងព្រះហឫទ័យរបស់ទ្រង់។ ថ្ងៃមួយ ខ្ញុំបាននឹកចាំពីអត្ថបទព្រះបន្ទូលមួយរបស់ព្រះជាម្ចាស់ថា៖ «ប្រហែលជាអ្នករាល់គ្នានឹកចាំអំពីពាក្យទាំងអស់នេះហើយថា៖ 'ដ្បិតទុក្ខលំបាកដ៏ស្រាលរបស់យើង គឺតែមួយភ្លែតទេ តែវានឹងធ្វើឱ្យយើងមានសិរីរុងរឿងយ៉ាងច្រើនលើសលុប អស់កល្បជានិច្ច។' អ្នករាល់គ្នាធ្លាប់ស្ដាប់ឮពាក្យទាំងអស់នេះពីមុនមកហើយ ប៉ុន្ដែក្នុងចំណោមអ្នករាល់គ្នា គ្មាននរណាម្នាក់យល់ពីអត្ថន័យពិតប្រាកដនៃពាក្យទាំងនេះទេ។ ថ្ងៃនេះ អ្នករាល់គ្នាដឹងយ៉ាងច្បាស់អំពីសារៈសំខាន់ពិតប្រាកដនៃពាក្យទាំងនេះហើយ។ ពាក្យទាំងនេះ នឹងបានសម្រេចដោយព្រះជាម្ចាស់នៅគ្រាចុងក្រោយ ហើយវានឹងបានសម្រេចនៅក្នុងអស់អ្នកដែលទទួលរងការបៀតបៀនយ៉ាងឃោរឃៅពីសំណាក់នាគដ៏ធំមានសម្បុរក្រហមនៅក្នុងទឹកដីដែលវាបានរុំព័ទ្ធជុំជិត។ នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជាមនុស្សនៅក្នុងទឹកដីនេះ ត្រូវរងការអាម៉ាស់ និងការធ្វើទុក្ខបុកម្នេញដោយព្រោះការជឿលើព្រះជាម្ចាស់ ហើយជាលទ្ធផល ពាក្យទាំងនេះនឹងសម្រេចនៅក្នុងអ្នករាល់គ្នាដែលជាមនុស្សមួយក្រុមនេះ។ កិច្ចការទាំងអស់របស់ព្រះជាម្ចាស់ ត្រូវជួបឧបសគ្គធំៗជាច្រើន ហើយព្រះបន្ទូលរបស់ទ្រង់ជាច្រើន មិនអាចសម្រេចបានភ្លាមៗនោះទេដោយសារតែកិច្ចការនេះបានចាប់ផ្ដើមនៅក្នុងទឹកដីមួយដែលប្រឆាំងនឹងព្រះជាម្ចាស់។ ដូច្នេះ មនុស្សត្រូវបានបន្សុទ្ធដោយសារផលនៃព្រះបន្ទូលរបស់ព្រះជាម្ចាស់ ដែលជាផ្នែកមួយនៃការរងទុក្ខផងដែរ។ វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់ធ្វើកិច្ចការរបស់ទ្រង់បានមួយដំណាក់កាល ដើម្បីឱ្យទ្រង់អាចបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ហើយព្រះជាម្ចាស់ប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ដោយសារនាគដ៏ធំមានសម្បុរក្រហមស្អប់ព្រះជាម្ចាស់ និងទាស់ទទឹងនឹងទ្រង់ខ្លាំង ក្នុងនាមជាអ្នកជឿលើព្រះជាម្ចាស់នៅក្នុងប្រទេសចិន យើងត្រូវតែរងទុក្ខលំបាក ប៉ុន្តែការរងទុក្ខលំបាកនេះក៏មានន័យខ្លឹមសារដែរ។ ព្រះជាម្ចាស់ប្រើការធ្វើបាប និងទុក្ខវេទនាបែបនេះ ដើម្បីប្រោសឱ្យសេចក្ដីជំនឿរបស់យើងបានគ្រប់លក្ខណ៍ និងប្រទានឱ្យយើងមានការឈ្វេងយល់។ គ្រាន់តែដោយសារខ្ញុំជឿលើព្រះជាម្ចាស់ បក្សកុម្មុយនីស្តចិនបានឃុំខ្លួនខ្ញុំ ឱ្យសាលាបណ្ដេញខ្ញុំចេញ ហើយប្រើការងារនិងអនាគតគ្រួសាររបស់ខ្ញុំ មកគំរាមកំហែងខ្ញុំ និងបង្ខំឱ្យខ្ញុំលះបង់ផ្លូវពិត។ បក្សកុម្មុយនីស្តចិនពិតជាអាក្រក់ខ្លាំងណាស់! ប្ដីរបស់ខ្ញុំព្យាយាមឃាត់ឃាំងខ្ញុំកុំឱ្យជឿលើព្រះជាម្ចាស់ ដោយសារគាត់ខ្លាចវិធានការហិង្សារបស់ពួកគេ។ ឆ្លងកាត់បទពិសោធត្រូវបក្សកុម្មុយនីស្តចិនធ្វើបាបដោយផ្ទាល់ ធ្វើឱ្យខ្ញុំឃើញពីសារជាតិជាអារក្សរបស់វា ដែលអាក្រក់ឃោរឃៅ និងស្អប់សេចក្ដីពិត។ ខ្ញុំបានគិតថា៖ «កាលណាបក្សកុម្មុយនីស្តចិនធ្វើបាបខ្ញុំកាន់តែខ្លាំង នោះខ្ញុំកាន់តែបដិសេធវា កាន់តែបោះបង់វាចោល និងកាន់តែដើរតាមព្រះជាម្ចាស់ដល់ទីបញ្ចប់»។ ដប់ខែក្រោយមក ខ្ញុំរកបានឱកាសមួយដើម្បីទាក់ទងជាមួយបងប្អូនប្រុសស្រី។ ចុងក្រោយ ខ្ញុំក៏អាចអានព្រះបន្ទូលរបស់ព្រះជាម្ចាស់បានសាជាថ្មី ខ្ញុំពិតជាសប្បាយចិត្តណាស់ ហើយកាន់តែដឹងពីតម្លៃនៃព្រះបន្ទូលរបស់ព្រះជាម្ចាស់ច្រើនឡើង។ ពេលខ្ញុំអានកាន់តែច្រើន ខ្ញុំកាន់តែទទួលអារម្មណ៍ថាមានការបំភ្លឺ និងមានការលើកទឹកចិត្ត។

ជាច្រើនខែក្រោយមក នាថ្ងៃមួយ ប្ដីរបស់ខ្ញុំបានរកឃើញសៀវភៅកំណត់ត្រាការថ្វាយបង្គំព្រះនៅក្នុងបន្ទប់របស់ខ្ញុំ។ នៅពេលគាត់បានដឹងថាខ្ញុំនៅបន្តជឿលើព្រះជាម្ចាស់ទៀត គាត់ក៏ផ្ទុះកំហឹង និងដាល់ខ្ញុំមួយដៃដួលទៅលើកម្រាលឥដ្ឋ ហើយបន្ទាប់មក គាត់បានវាយក្បាលខ្ញុំមិនតិចជាង ២០ ដៃទេ។ ខ្ញុំវង្វេងវង្វាន់ឃើញផ្កាយពេញមេឃ ហើយក្បាលខ្ញុំឡើងប៉ោងជាច្រើនកន្លែងប៉ុនៗពងព្រាប។ ខ្ញុំនៅចាំពីទឹកមុខដ៏កាចសាហាវរបស់ប្ដីខ្ញុំ និងចាំពីភាពភ័យខ្លាចខ្លាំងរបស់កូនស្រីអាយុ ៦ ឆ្នាំរបស់ខ្ញុំ រហូតដល់នាងទួញយំថា៖ «ឈប់វាយម៉ាក់ទៅ! ឈប់វាយម៉ាក់ទៅ! …» ប្ដីរបស់ខ្ញុំបានចាប់ក្របួចកអាវខ្ញុំ រួចបោះខ្ញុំចេញមកក្រៅតាមទ្វារ ដោយនិយាយទាំងកំហឹងថា៖ «បើនាងឯងនៅជឿលើព្រះទៀត អ៊ីចឹងនាងឯងចេញពីផ្ទះអញទៅ!» នៅពេលខ្ញុំបានឃើញថាប្ដីខ្ញុំបានផ្លាស់ប្ដូរបែបនេះ ប្រែជាឃោរឃៅ គ្មានធម៌មេត្តាបែបនេះ ហើយគាត់ក៏មិនបានខ្វល់ពីពេលវេលារស់នៅជាមួយគ្នារយៈពេលប៉ុន្មានឆ្នាំនេះដែរ ខ្ញុំខូចចិត្តខ្លាំងណាស់។ អ្វីដែលមិនអាចទ្រាំបាននោះគឺ ឃើញកូនស្រីខ្ញុំភ័យខ្លាចខ្លាំងនឹងទង្វើហិង្សារបស់គាត់។ ពេលដែលគាត់ចូលមកក្បែរខ្ញុំ កូនខ្ញុំគិតថាគាត់នឹងវាយខ្ញុំទៀតហើយ ដូច្នេះនាងបានរត់មកឈរពាំងពីមុខខ្ញុំ និងបានលើកដៃដ៏តូចរបស់នាងដើម្បីការពារខ្ញុំ រួចនិយាយថា៖ «ប៉ាចេញឱ្យឆ្ងាយពីម៉ាក់ខ្ញុំទៅ!» ពេលខ្លះ នៅពេលខ្ញុំនៅជាន់លើ ឱ្យតែប្ដីរបស់ខ្ញុំមកជិតជណ្ដើរ កូនស្រីខ្ញុំតែងស្រែកដាក់គាត់កុំឱ្យមកជិតជណ្ដើរ។ គ្រប់ពេលដែលខ្ញុំបានឃើញទឹកមុខកូនស្រីរបស់ខ្ញុំពោរពេញដោយការភ័យខ្លាច និងការព្រួយបារម្ភ ការប៉ះពាល់ផ្លូវចិត្តដែលត្រូវប្រឈមនឹងអំពើហិង្សាក្នុងគ្រួសារនៅក្នុងវ័យក្មេងបែបនេះ វាដូចជាកាំបិតចាក់ឆ្កៀលបេះដូងខ្ញុំអ៊ីចឹង ហើយខ្ញុំកាន់តែស្អប់នាគដ៏ធំមានសម្បុរក្រហមខ្លាំងឡើង។ គ្រោះថ្នាក់ទាំងអស់នេះ សុទ្ធតែបង្កឡើងដោយការធ្វើបាបពីបក្សកុម្មុយនីស្តចិន។

ថ្ងៃមួយ នៅពេលប្ដីខ្ញុំត្រឡប់ពីធ្វើការវិញ គាត់បានយកទូរស័ព្ទដៃរបស់គាត់ចេញមក និងនិយាយទាំងកំហឹងថា៖ «មើលទៅនេះ! បក្សកុម្មុយនីស្តចិនបានចាប់ខ្លួនមនុស្សជាច្រើននាក់ទៀតហើយ។ តើនាងឯងនៅចង់ជឿព្រះទៀតទេ? តើនាងឯងចង់ស្លាប់មែនទេ? មិនអីទេ នាងឯងអាចជឿលើព្រះបាន តែកុំអូសអញ និងកូនស្រីទៅជាមួយ។ បើនាងឯងត្រូវគេចាប់ខ្លួនម្ដងទៀត ជីវិតអញនិងកូននឹងត្រូវយ៉ាប់មិនខាន។ បើអញដឹងថានាងឯងជ្រើសផ្លូវជឿលើព្រះជាម្ចាស់បែបនេះ អញនឹងមិនរៀបការជាមួយឯងទេ»។ សម្ដីរបស់ប្ដីខ្ញុំធ្វើឱ្យខ្ញុំឈឺចាប់កាន់តែខ្លាំង។ ខ្ញុំបានគិតសាឡើងវិញពីពេលកម្លងមក ពីការដែលគាត់ផ្ដល់សេរីភាពឱ្យខ្ញុំតិចតួចជាងឧក្រិដ្ឋជនទៅទៀត ព្រោះតែខ្ញុំបានជឿលើព្រះជាម្ចាស់ ពីការដែលគាត់បានវាយដំខ្ញុំជាញឹកញាប់ និងពីការឈឺចាប់របស់កូនស្រីខ្ញុំដោយសារទង្វើនេះ ហើយខ្ញុំបានដឹងថា ខ្ញុំមិនអាចសម្រុះសម្រួលបានទៀតទេ ដូច្នេះ ខ្ញុំក៏បានយល់ព្រមនឹងសំណើលែងលះរបស់ប្ដីខ្ញុំ។ នៅពេលគាត់ឃើញថា ខ្ញុំនៅទទូចបន្តជឿលើព្រះជាម្ចាស់ទៀត គាត់បានទូរស័ព្ទហៅបងប្រុសខ្ញុំមក និងបានសុំឱ្យបងប្រុសខ្ញុំបញ្ចុះបញ្ចូលខ្ញុំ។ បងប្រុសខ្ញុំតែងស្រឡាញ់ខ្ញុំ ហើយគាត់តែងមានមោទនភាពចំពោះខ្ញុំ ប៉ុន្តែដោយសារខ្ញុំត្រូវបក្សកុម្មុយនីស្តចិនធ្វើបាប ខ្ញុំក៏ត្រូវសាលាបណ្ដេញចេញ និងហាមមិនឱ្យខ្ញុំបន្តការសិក្សាថ្នាក់ក្រោយបរិញ្ញាបត្រ។ ប្រសិនបើខ្ញុំត្រូវលែងលះគ្នាបន្ទាប់ពីនោះមក ខ្ញុំនឹងត្រូវបញ្ចប់ការប្រឹងប្រែងប្ដូរមុខមាត់ខ្លួនឯងត្រឹមធ្វើជាតួត្លុកក្នុងភូមិប៉ុណ្ណោះ។ បងប្រុសខ្ញុំនឹងខកចិត្តខ្លាំងមិនខាន! ខ្ញុំមិនដឹងថាត្រូវប្រឈមនឹងបងប្រុសខ្ញុំយ៉ាងម៉េចទេ ខ្ញុំបានស្រែកអំពាវនាវរកព្រះជាម្ចាស់នៅក្នុងដួចចិត្តខ្ញុំ និងបានទូលសូមទ្រង់ឱ្យការពារខ្ញុំ ដើម្បីឱ្យខ្ញុំអាចប្រកាន់ខ្ជាប់នូវទីបន្ទាល់ថ្វាយព្រះជាម្ចាស់ និងដើម្បីកុំឱ្យមានបញ្ហាណាមួយកើតឡើង ហើយខ្ញុំនឹងមិនលះបង់ជំនឿលើព្រះជាម្ចាស់ជាដាច់ខាត។ ពេលនោះ ខ្ញុំបាននឹកចាំពីអត្ថបទព្រះបន្ទូលរបស់ព្រះជាម្ចាស់ថា៖ «អ្នកត្រូវតែមានភាពក្លាហានរបស់ខ្ញុំនៅក្នុងខ្លួនអ្នក ហើយអ្នកត្រូវតែមានគោលការណ៍ នៅពេលប្រឈមនឹងសាច់ញាតិដែលមិនជឿ។ ទោះយ៉ាងណាក៏ដោយ ដើម្បីជាប្រយោជន៍ដល់ខ្ញុំ អ្នកក៏មិនត្រូវទោរទន់ទៅតាមវិញ្ញាណអាក្រក់នោះដែរ។ ចូរពឹងផ្អែកលើប្រាជ្ញារបស់ខ្ញុំ ដើម្បីដើរតាមផ្លូវដ៏គ្រប់លក្ខណ៍។ មិនត្រូវអនុញ្ញាតឱ្យមានការឃុបឃិតណាមួយរបស់សាតាំងកើតមានឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ត្រឹមត្រូវណាស់។ ព្រះជាម្ចាស់បង្កើតមនុស្សជាតិ ហើយជំនឿលើព្រះជាម្ចាស់ និងការដើរតាមព្រះជាម្ចាស់ គឺជារឿងធម្មតានិងត្រឹមត្រូវ។ យើងត្រូវប្រកាន់ខ្ជាប់តាមជម្រើសលើផ្លូវរបស់យើង ហើយយើងមិនត្រូវចាញ់បញ្ឆោតសាតាំងឡើយ។ យើងមិនអាចឱ្យមនុស្សស្និទ្ធនឹងយើងបំផុតមករារាំងយើងបានទេ។ បន្ទាប់ពីបងប្រុសខ្ញុំបានមកដល់ ប្ដីរបស់ខ្ញុំបន្តតិះដៀលខ្ញុំនៅចំពោះមុខគាត់ ដោយនិយាយថា ខ្ញុំមិនគួរជឿលើព្រះជាម្ចាស់នោះទេ។ នៅពេលប្ដីរបស់ខ្ញុំឃើញខ្ញុំនៅស្ងៀមបែបនេះ គាត់លើកដៃបម្រុងនឹងវាយខ្ញុំ ប៉ុន្តែបងប្រុសខ្ញុំបានឃាត់គាត់។ បងប្រុសខ្ញុំបាននិយាយដោយស្ងៀមស្ងាត់ជាមួយខ្ញុំថា៖ «ប្អូនធំហើយ ហើយប្អូនអាចសម្រេចចិត្តលើជីវិតរបស់ខ្លួនឯងបាន។ ប៉ុន្តែ បើប្អូនលែងលះគ្នា ប្អូនត្រូវគិតអំពីអ្វីដែលនឹងកើតឡើងលើកូនស្រីប្អូន។ បើប្អូនមើលពីអ្វីដែលបានកើតឡើងចំពោះកូនស្រីបង ប្អូននឹងដឹងថានឹងមានអ្វីកើតឡើងចំពោះកូនស្រីប្អូនហើយ។ …» សម្ដីរបស់បងប្រុសខ្ញុំធ្វើឱ្យខ្ញុំក្រៀមក្រំចិត្តមួយភ្លែតដែរ ដោយសារខ្ញុំគិតអំពីការលែងលះរបស់គាត់ និងរបៀបដែលកូនស្រីគាត់ត្រូវមនុស្សជុំវិញខ្លួនសើចចំអក និងមើលងាយ។ កូនគ្មានម៉ែ គឺជារឿងដ៏អាម៉ាស់មួយ។ នៅពេលរឿងនេះកើតឡើងចំពោះខ្លួនខ្ញុំ បើខ្ញុំលែងលះគ្នា នោះប្ដីខ្ញុំច្បាស់ជាទទួលបានសិទ្ធិចិញ្ចឹមកូនស្រីខ្ញុំមិនខាន ហើយកូនខ្ញុំនឹងក្លាយជាក្មេងអត់ម៉ែ។ តើកូនខ្ញុំនឹងមិនរងការរើសអើង និងការសើចចំអកពីគ្រូបង្រៀន និងមិត្តរួមថ្នាក់របស់នាងទៅហើយទេ? បើគ្មានខ្ញុំនៅខាងនាងទេ បើនាងរស់នៅជាមួយឪពុក និងតាយាយដែលមិនជឿព្រះ តើនាងនឹងអាចដើរលើផ្លូវនៃការជឿលើព្រះជាម្ចាស់ដែរឬទេ? នៅពេលខ្ញុំគិតថាកូនខ្ញុំនៅក្មេងពេក ខ្ញុំមានអារម្មណ៍ថា ខ្ញុំមិនអាចចាកចេញពីនាងបានទេ។ ក្នុងអំឡុងពេលនោះ ខ្ញុំពិតជាពិបាកចិត្តខ្លាំងណាស់ ដូច្នេះ ខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់អើយ ខ្ញុំម្ចាស់មិនអាចលះបង់កូនស្រីខ្ញុំម្ចាស់បានទេ។ ខ្ញុំម្ចាស់តែងមានទុក្ខព្រួយពេលគិតដល់អនាគតនាង។ ខ្ញុំម្ចាស់ទូលសុំឱ្យទ្រង់បំភ្លឺខ្ញុំម្ចាស់ ដឹកនាំខ្ញុំម្ចាស់ និងការពារដួងចិត្តខ្ញុំម្ចាស់ផង»។

បន្ទាប់មក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយនេះ។ «ក្រៅពីការផ្ដល់កំណើត និងការចិញ្ចឹមបីបាច់ ទំនួលខុសត្រូវរបស់ឪពុកម្ដាយនៅក្នុងជីវិតកូនៗរបស់ពួកគេ គឺគ្រាន់តែផ្ដល់នូវបរិយាកាសខាងក្រៅមួយ ដើម្បីឲ្យពួកគេលូតលាស់ប៉ុណ្ណោះ ពោលគឺមានតែប៉ុណ្ណឹងឯង ព្រោះថាក្រៅពីការកំណត់ទុកជាមុនរបស់ព្រះអាទិករ គ្មានអ្វីមួយមានឥទ្ធិពលលើវាសនារបស់មនុស្សម្នាក់ឡើយ។ គ្មាននរណាម្នាក់អាចគ្រប់គ្រងលើអនាគតបែបណាដែលមនុស្សម្នាក់នឹងមានឡើយ ពោលគឺវាត្រូវបានកំណត់ទុកជាមុនយូរមកហើយ ហើយសូម្បីតែឪពុកម្ដាយរបស់គេក៏មិនអាចផ្លាស់ប្ដូរវាសនារបស់គេបានដែរ។ ពាក់ព័ន្ធនឹងវាសនា មនុស្សគ្រប់គ្នាមានភាពឯករាជ្យ ហើយមនុស្សគ្រប់គ្នាមានវាសនារបស់ខ្លួន។ ដូច្នេះ គ្មានឪពុកម្ដាយណាម្នាក់អាចរារាំងវាសនានៅក្នុងជីវិតរបស់គេទាល់តែសោះ ហើយក៏គ្មានឪពុកម្ដាយណាម្នាក់អាចជួយជំរុញពួកគេសូម្បីតែបន្តិចបានដែរ នៅពេលនិយាយអំពីតួនាទីដែលពួកគេដើរតួនៅក្នុងជីវិត។ អាចនិយាយបានថា ទោះបីជាមនុស្សម្នាក់ត្រូវបានកំណត់ទុកជាមុនឱ្យកើតក្នុងគ្រួសារបែបណា និងលូតលាស់ក្នុងបរិយាកាសបែបណាក៏ដោយ ក៏អ្វីៗទាំងនេះគ្មានអ្វីក្រៅពីលក្ខខណ្ឌជាមុនសម្រាប់ការបំពេញបេសកកម្មរបស់ពួកគេនៅក្នុងជីវិតដែរ។ អ្វីៗទាំងនេះមិនបានកំណត់វាសនារបស់មនុស្សម្នាក់នៅក្នុងជីវិត ឬជោគវាសនាបែបណាដែលមនុស្សម្នាក់ត្រូវបំពេញបេសកកម្មរបស់ខ្លួនឡើយ។ ដូច្នេះហើយ គ្មានឪពុកម្ដាយណាម្នាក់អាចជួយពួកគេឱ្យសម្រេចបេសកកម្មរបស់ខ្លួននៅក្នុងជីវិតបានឡើយ ហើយដូចគ្នានេះដែរ ក៏គ្មានសាច់ញាតិណាម្នាក់អាចជួយពួកគេឱ្យបំពេញតួនាទីរបស់ខ្លួនក្នុងជីវិតបានល្អដែរ។ របៀបដែលមនុស្សម្នាក់សម្រេចបេសកកម្មរបស់ខ្លួន និងបរិយាកាសរស់នៅបែបណាដែលពួកគេបំពេញតួនាទីរបស់ខ្លួន គឺត្រូវបានកំណត់ទាំងស្រុងដោយវាសនារបស់ពួកគេនៅក្នុងជីវិត។ អាចនិយាយម្យ៉ាងទៀតបានថា គ្មានលក្ខខណ្ឌសត្យានុម័តណាមួយអាចមានឥទ្ធិពលលើបេសកកម្មរបស់មនុស្សម្នាក់ ដែលត្រូវបានកំណត់ទុកជាមុនដោយព្រះអាទិករនោះឡើយ។ មនុស្សទាំងអស់ធំពេញវ័យនៅក្នុងបរិយាកាសជាក់លាក់ដែលពួកគេលូតលាស់ឡើង រួចហើយបន្តិចម្ដងៗ និងមួយជំហានម្ដងៗ ពួកគេចាប់ផ្ដើមដើរនៅលើផ្លូវជីវិតរៀងៗខ្លួន និងសម្រេចវាសនាដែលព្រះអាទិករបានគ្រោងទុកសម្រាប់ពួកគេ។ តាមធម្មតាដោយមិនអាចចៀសបាន ពួកគេចូលទៅក្នុងសមុទ្រដ៏ធំល្វឹងល្វើយនៃភាពជាមនុស្ស និងទទួលយកតួនាទីរៀងៗខ្លួននៅក្នុងជីវិត ជាកន្លែងដែលពួកគេចាប់ផ្ដើមបំពេញទំនួលខុសត្រូវរបស់ខ្លួនក្នុងនាមជាភាវៈដែលព្រះបានបង្កើតមក ដើម្បីការកំណត់ទុកជាមុនរបស់ព្រះអាទិករ និងដើម្បីអធិបតេយ្យភាពរបស់ទ្រង់» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ នៅមានអត្ថបទមួយទៀត។ «ផែនការ និងការស្រមើស្រមៃរបស់មនុស្ស គឺល្អឥតខ្ចោះ ប៉ុន្ដែតើពួកគេមិនដឹងទេឬថា ចំនួនកូនដែលពួកគេមាន រូបរាង សមត្ថភាពរបស់កូនៗ និងអ្វីៗផ្សេងទៀត មិនមែនសម្រាប់ឱ្យពួកគេសម្រេចនោះទេ ហើយកាន់តែមិនដឹងថា វាសនារបស់កូនៗពួកគេ ក៏មិនស្ថិតនៅក្នុងដៃរបស់ពួកគេដែរ? មនុស្សមិនមែនជាម្ចាស់លើវាសនាផ្ទាល់ខ្លួនឡើយ ប៉ុន្តែពួកគេសង្ឃឹមថានឹងផ្លាស់ប្ដូរវាសនារបស់មនុស្សជំនាន់ក្រោយទៅវិញ ពួកគេគ្មានអំណាចដើម្បីគេចផុតពីវាសនាផ្ទាល់ខ្លួនទេ ប៉ុន្តែពួកគេព្យាយាមលូកដៃចាត់ចែងវាសនារបស់កូនប្រុសកូនស្រីរបស់ពួកគេទៅវិញ។ តើពួកគេមិនមែនកំពុងវាយតម្លៃខ្លួនឯងខ្ពស់ពេកទេឬអី? តើនេះមិនមែនជាភាពល្ងង់ខ្លៅ និងអវិជ្ជារបស់មនុស្សទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ព្រះជាម្ចាស់បានបង្កើតរបស់សព្វសារពើ និងមានអធិបតេយ្យភាពលើសព្វសារពើ ហើយវាសនារបស់មនុស្ស សុទ្ធតែស្ថិតនៅក្នុងព្រះហស្ដរបស់ទ្រង់។ ឪពុកម្ដាយគ្រាន់តែរស់នៅដើម្បីចិញ្ចឹមកូនឱ្យធំប៉ុណ្ណោះ ប៉ុន្តែពួកគេមិនអាចផ្លាស់ប្ដូរវាសនាកូនៗរបស់ពួកគេបានឡើយ។ ខ្ញុំតែងគិតថា ខ្ញុំអាចមានឥទ្ធិពល និងគ្រប់គ្រងជីវិតកូនរបស់ខ្ញុំបាន គិតថានាងអាចស្វែងរកសុភមង្គលបាន ដរាបណាខ្ញុំនៅជួយគាំទ្រនាង ហើយខ្ញុំអាចដឹកនាំនាងទៅរកផ្លូវនៃការជឿលើព្រះជាម្ចាស់បាន។ ប៉ុន្តែពេលគិតម្ដងទៀត សូម្បីតែខ្ញុំក៏មិនអាចគ្រប់គ្រងលើវាសនាខ្លួនឯងបានផង ដូច្នេះតើខ្ញុំអាចគ្រប់គ្រងវាសនារបស់កូនស្រីខ្ញុំយ៉ាងម៉េចបានទៅ? ខ្ញុំបានគិតពីការដែលកូនស្រីខ្ញុំធ្លាក់ខ្លួនឈឺ និងសន្លប់អស់ពេលពីរបីថ្ងៃ ហើយខ្ញុំមិនអាចជួយសម្រាលការឈឺចាប់របស់នាងបាន ខ្ញុំបានត្រឹមនៅកំដរ និងមើលនាងប៉ុណ្ណោះ។ ខ្ញុំអាចត្រឹមទូលសូមព្រះជាម្ចាស់ឱ្យការពារកូនស្រីខ្ញុំប៉ុណ្ណោះ។ នៅពេលកំពុងឡើងភ្នំ កូនស្រីខ្ញុំជំពប់ជើងដួល ហើយធ្លាក់ពីលើច្រាំងថ្មចោត។ ខ្ញុំមិនអាចធ្វើអ្វីបានទាំងអស់។ ប៉ុន្តែនាងត្រូវបានដើមឈើងាប់មួយដើមនៅគែមច្រាំងថ្មភ្នំដែលចោតនោះ ជួយជីវិតនាងយ៉ាងអាថ៌កំបាំងបំផុត។ ហេតុការណ៍ទាំងនេះបានធ្វើឱ្យខ្ញុំយល់ថា ទោះបីខ្ញុំមើលថែកូនស្រីខ្ញុំតាមវិធីគ្រប់បែបយ៉ាងដែលខ្ញុំអាចធ្វើបានក៏ដោយ ក៏គ្មានការធានាណាមួយដែលថា នាងនឹងមិនធ្លាក់ខ្លួនឈឺ ឬរងគ្រោះថ្នាក់ដែរ។ ជីវិតរបស់មនុស្សស្ថិតនៅក្នុងព្រះហស្ដរបស់ព្រះជាម្ចាស់។ ទុក្ខលំបាកដែលមនុស្សម្នាក់ឆ្លងកាត់ក្នុងពេលដែលគេរស់នៅ និងផ្លូវដែលគេជ្រើសដើរ ត្រូវបានព្រះជាម្ចាស់តម្រូវទុកមកជាយូរហើយ។ មនុស្សគ្មានអំណាច និងគ្មានឥទ្ធិពលលើរឿងទាំងអស់នេះទេ។ នៅពេលខ្ញុំបានយល់ពីចំណុចទាំងអស់នេះ ខ្ញុំមានអារម្មណ៍ធូរស្បើយយ៉ាងខ្លាំ។ ខ្ញុំបានដឹងថា ខ្ញុំគួរតែប្រគល់កូនរបស់ខ្ញុំទៅក្នុងព្រះហស្ដរបស់ព្រះជាម្ចាស់ និងស្ដាប់បង្គាប់តាមអធិបតេយ្យភាព និងការរៀបចំរបស់ព្រះជាម្ចាស់។ ក្នុងនាមជាភាវៈដែលព្រះបានបង្កើតមក នេះជាទង្វើដែលខ្ញុំគួរធ្វើ។

ក្រោយមក នៅពេលប្ដីរបស់ខ្ញុំបានឃើញថា ខ្ញុំទទូចចង់ជឿលើព្រះជាម្ចាស់ទៀត គាត់ក៏បានសម្រេចចិត្តលែងលះខ្ញុំ។ គាត់បានឱ្យខ្ញុំរើចេញពីផ្ទះដោយដៃទទេ ហើយបដិសេធមិនផ្ដល់សិទ្ធិចិញ្ចឹមកូនដល់ខ្ញុំឡើយ។ គាត់ថែមទាំងចង់ដកសិទ្ធិទៅសួរសុខទុក្ខរបស់ខ្ញុំចោលទៀតផង។ នៅពេលខ្ញុំសួរគាត់ពីការបែងចែកទ្រព្យសម្បត្តិ គាត់ថែមទាំងបានយកកែវអ៊ីណុកមកវាយក្បាលខ្ញុំទៀតផង។ ខ្ញុំបានយកដៃរងការពារខ្លួន ប៉ុន្តែកដៃរបស់ខ្ញុំឡើងជាំ ដែលធ្វើឱ្យខ្ញុំមិនអាចលើករបស់អ្វីធ្ងន់ៗបានអស់ពីរខែជាង។ គាត់ក៏បានវាយខ្នងខ្ញុំខ្លាំងៗជាច្រើនដងផងដែរ ដែលធ្វើឱ្យខ្ញុំក្អកមិនឈប់អស់ពេលមួយខែជាង។ ក្រៅពីទង្វើទាំងអស់នេះ គាត់បានដកយកប្រាក់សន្សំពីការងាររបស់ខ្ញុំរាប់សែនទៀត។ គាត់ថា៖ «នាងឯងជឿលើព្រះ មិនអ៊ីចឹងហ៏? អ៊ីចឹងសុំព្រះនាងឯងឱ្យផ្ដល់បាយ ផ្ដល់ទឹកទៅ»។ នៅពេលខ្ញុំឃើញប្ដីខ្ញុំគ្មានហេតុផល និងឃោរឃោបែបនេះ ខ្ញុំបាននឹកចាំពីព្រះបន្ទូលរបស់ព្រះជាម្ចាស់ថា៖ «ប្រសិនបើមនុស្សម្នាក់ច្រឡោតខឹង នៅពេលដែលគេនិយាយពីព្រះជាម្ចាស់ តើគេបានឃើញព្រះជាម្ចាស់ហើយឬនៅ? តើគេដឹងថានរណាជាព្រះជាម្ចាស់ទេ? គេមិនដឹងថានរណាជាព្រះជាម្ចាស់ទេ គេមិនជឿលើទ្រង់ឡើយ ហើយព្រះជាម្ចាស់ក៏មិនដែលមានបន្ទូលទៅកាន់គេដែរ។ ព្រះជាម្ចាស់មិនដែលបង្កបញ្ហាដល់គេទេ ចុះហេតុអ្វីបានជាគេច្រឡោតខឹងដូច្នេះ? តើយើងអាចនិយាយថា មនុស្សនេះអាក្រក់បានដែរឬទេ? និន្នាការខាងលោកីយ៍ ការស៊ីផឹក ការស្វែងរកការសប្បាយភ្លើតភ្លើន ការដេញតាមពួកតារា ទាំងអស់នេះគ្មានអ្វីដែលរំខានដល់ចិត្តមនុស្សនេះឡើយ។ ក៏ប៉ុន្តែ នៅពេលនិយាយពី 'ព្រះជាម្ចាស់' ឬពីសេចក្តីពិតនៃព្រះបន្ទូលរបស់ព្រះជាម្ចាស់ គេបែរជាច្រឡោតខឹងទៅវិញ។ តើនេះមិនរាប់បញ្ចូលថាជាការមានធម្មជាតិអាក្រក់ទេឬអី? នេះជាភស្តុតាងគ្រប់គ្រាន់ដើម្បីបញ្ជាក់ថា នេះជាធម្មជាតិអាក្រក់របស់មនុស្ស» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ V» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ អ្វីដែលព្រះបន្ទូលរបស់ព្រះជាម្ចាស់បានបើកសម្ដែង បានធ្វើឱ្យខ្ញុំឃើញយ៉ាងច្បាស់ពីធម្មជាតិអាក្រក់របស់ប្ដីខ្ញុំ ដែលទាស់ទទឹងនឹងព្រះជាម្ចាស់។ ដំបូងឡើយ ពេលប្ដីខ្ញុំបានដឹងថាខ្ញុំជឿលើព្រះដ៏មានគ្រប់ព្រះចេស្ដា គាត់មានការជំទាស់យ៉ាងខ្លាំង ហើយថែមទាំងហែកសៀវភៅព្រះបន្ទូលរបស់ព្រះជាម្ចាស់ចោលទៀត។ ក្រោយមក គាត់ចាប់ផ្ដើមព្យាយាមរារាំងខ្ញុំកុំឱ្យជឿលើព្រះជាម្ចាស់ឥតឈប់ ហើយគាត់បានធ្វើដាក់ខ្ញុំដូចជាខ្ញុំជាអ្នកទោសអ៊ីចឹង មិនផ្ដល់សេរីភាពឱ្យខ្ញុំ ហើយតែងវាយដំខ្ញុំយ៉ាងឃោរឃៅ។ មើលទៅដូចជាគាត់ចង់សម្លាប់ខ្ញុំ។ នៅពេលយើងលែងលះគ្នា គាត់បានរឹបអូសទ្រព្យសម្បត្តិរបស់ខ្ញុំ ដើម្បីបង្ខំឱ្យខ្ញុំធ្លាក់ក្នុងក្ដីអស់សង្ឃឹម និងធ្វើឱ្យខ្ញុំមិនអាចរស់នៅបាន។ គោលដៅរបស់គាត់គឺធ្វើឱ្យខ្ញុំក្បត់ និងបដិសេធព្រះជាម្ចាស់។ ពេលនេះ ខ្ញុំបានឃើញយ៉ាងច្បាស់ពីសារជាតិនៃធម្មជាតិរបស់ប្ដីខ្ញុំ។ គាត់គឺជាអារក្ស ដែលស្អប់ ហើយទាស់ទទឹងនឹងព្រះជាម្ចាស់។ ខ្ញុំនិងប្ដីខ្ញុំ និយាយមិនចុះសម្រុះគ្នាទេ។ ពេលរស់នៅជាមួយគាត់ ខ្ញុំគ្មានសេរីភាពឡើយ ហើយខ្ញុំត្រូវគាត់វាយដំ និងធ្វើតឹងរឹងដាក់។ នេះគឺជាទារុណកម្មផ្លូវកាយ! តើនេះអាចហៅថាផ្ទះយ៉ាងម៉េចកើតទៅ? ទាំងអស់នេះគ្មានអ្វីក្រៅពីការជាប់ខ្នោះនោះទេ។ នេះគឺជាស្ថាននរក។

បន្ទាប់ពីខ្ញុំលែងលះគ្នាហើយ ខ្ញុំក៏លែងត្រូវប្ដីខ្ញុំរារាំង និងឃាត់ឃាំងទៀតដែរ។ ខ្ញុំអាចទៅចូលរួមការជួបជុំគ្នា និងអានព្រះបន្ទូលរបស់ព្រះជាម្ចាស់បានជាធម្មតា ហើយខ្ញុំក៏ប្រញាប់ទទួលយកភារកិច្ចនៅក្នុងក្រុមជំនុំ។ ខ្ញុំពិតជាមានអារម្មណ៍ធូរស្បើយក្នុងចិត្តណាស់។ សូមអរព្រះគុណព្រះជាម្ចាស់ដែលបានសង្គ្រោះរូបខ្ញុំ!


៣៥. ជីវិតនៅមាត់ជ្រោះ

ដោយ វ៉ង ហ្វាង ប្រទេសចិន

ក្នុងឆ្នាំ ២០០៨ ខ្ញុំបានទទួលខុសត្រូវលើការដឹកជញ្ជូនសៀវភៅសាសនារបស់ពួកជំនុំ។ នេះជាភារកិច្ចសាមញ្ញមួយនៅក្នុងប្រទេសដែលមានសេរីភាពសាសនា ប៉ុន្តែនៅក្នុងប្រទេសចិនវិញ នេះជាភារកិច្ចដ៏គ្រោះថ្នាក់បំផុត។ បើស្របតាមច្បាប់បក្សកុម្មុយនីស្ត អ្នកណាដែលត្រូវចាប់បានសម្រាប់ការដឹកជញ្ជូនសៀវភៅសាសនា អាចត្រូវបានកាត់ទោសជាប់ពន្ធនាគារចាប់ពីប្រាំពីរឆ្នាំឡើង។ ដោយសារតែហេតុផលនេះ បងប្អូនប្រុសស្រីផ្សេងទៀត និងខ្ញុំ មានការប្រុងប្រយ័ត្នជាខ្លាំងនៅក្នុងភារកិច្ចរបស់យើង។ ប៉ុន្តែ នៅថ្ងៃទី២៦ ខែសីហា ពេលដែលខ្ញុំកំពុងតែដើរតាមផ្លូវ ភ្លាមៗនោះ ឡានប៉ូលិសបានឡោមព័ទ្ធខ្ញុំ ហើយប៉ូលិសបានរុញខ្ញុំចូលទៅក្នុងឡានមួយ។ ខ្ញុំពិតជាភិតភ័យជាខ្លាំង។ ខ្ញុំបានគិតដល់បងស្រីម្នាក់ ដែលត្រូវបានគេចាប់ខ្លួនសម្រាប់រឿងដូចគ្នានេះ ហើយគាត់បានទទួលទោស១០ឆ្នាំ។ តើខ្ញុំនឹងទទួលទោស១០ឆ្នាំដែរឬ? បើសិនជាខ្ញុំត្រូវជាប់គុកយូរបែបនេះ តើខ្ញុំអាចនឹងមានជីវិតចេញពីគុកដែរឬទេ? ពេលគិតដល់សំណួរទាំងនេះ បេះដូងខ្ញុំបានលោតញាប់ជាខ្លាំង ហើយខ្ញុំក៏ប្រញាប់អំពាវនាវរកព្រះជាម្ចាស់ថា៖ «ឱព្រះជាម្ចាស់អើយ! ខ្ញុំម្ចាស់មិនដឹងថា ប៉ូលិសនឹងធ្វើទារុណកម្មខ្ញុំម្ចាស់បែបណាឡើយ។ សូមថែរក្សាខ្ញុំម្ចាស់ និងប្រទានសេចក្តីជំនឿ និងកម្លាំងដល់ខ្ញុំម្ចាស់ផង»។ បន្ទាប់ពីអធិស្ឋានរួច ខ្ញុំបានគិតដល់ព្រះបន្ទូលរបស់ព្រះជាម្ចាស់៖ «អ្នកមិនគួរខ្លាចរឿងនេះ រឿងនោះទេ។ មិនថាអ្នកប្រឈមមុខនឹងការលំបាក និងគ្រោះថ្នាក់ច្រើនប៉ុនណាក៏ដោយ ក៏អ្នកនៅតែអាចពឹងផ្អែកមកលើនឹងនរនៅចំពោះខ្ញុំដោយមិនមានការរាំងស្ទះដោយឧបសគ្គអ្វីមួយឡើយ ដើម្បីឱ្យបំណងព្រះហឫទ័យរបស់ខ្ញុំអាចត្រូវបានអនុវត្តដោយគ្មានការរាំងស្ទះ។ នេះជាភារកិច្ចរបស់អ្នក...។ ឥឡូវនេះជាពេលដែលខ្ញុំនឹងល្បងលអ្នក៖ តើអ្នកនឹងផ្តល់ភាពស្មោះស្ម័គ្ររបស់អ្នកមកលើខ្ញុំទេ? តើអ្នកអាចដើរតាមខ្ញុំដល់ចុងផ្លូវបានទេ? ចូរកុំខ្លាច។ ដោយមានការគាំទ្រពីខ្ញុំ តើអ្នកណាអាចបិទផ្លូវនេះបាន?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលនេះបានពង្រឹងសេចក្តីជំនឿ និងសេចក្តីក្លាហានរបស់ខ្ញុំ។ ព្រះជាម្ចាស់គឺជាអ្នកគ្រប់គ្រងលើរបស់សព្វសារពើ ហើយចក្រវាលទាំងមូលស្ថិតនៅក្នុងព្រះហស្តរបស់ទ្រង់។ ដូច្នេះ តើប៉ូលិសមិនស្ថិតនៅក្នុងព្រះហស្តរបស់ទ្រង់ដែរទេឬ? បើគ្មានការអនុញ្ញាតពីព្រះជាម្ចាស់ទេ សូម្បីតែសក់មួយសរសៃនៅលើក្បាលខ្ញុំ ក៏មិនអាចប៉ះពាល់បានដែរ។ ព្រះជាម្ចាស់ប្រើប្រាស់ការគាបសង្កត់ និងទុក្ខលំបាក ដើម្បីប្រោសសេចក្តីជំនឿរបស់ខ្ញុំឱ្យបានគ្រប់លក្ខណ៍ ដូច្នេះ ខ្ញុំត្រូវតែអធិស្ឋាន និងពឹងអាងលើព្រះជាម្ចាស់ ព្រមទាំងប្រកាន់ខ្ជាប់នូវទីបន្ទាល់ថ្វាយទ្រង់។ បើទោះបីជាខ្ញុំត្រូវជាប់ទោស១០ឆ្នាំក៏ដោយ ក៏ខ្ញុំបានតាំងចិត្តមិនក្បត់បងប្អូនប្រុសស្រីរបស់ខ្ញុំ និងមិនក្បត់ព្រះជាម្ចាស់ដែរ។

ប៉ូលិសបាននាំខ្ញុំទៅកាន់អគារមួយកន្លែងដែលមានកម្ពស់ពីរជាន់នៅខាងក្រៅក្រុង។ មានមន្ត្រីវ័យកណ្ដាល មាឌធំកម្ពស់ខ្ពស់ម្នាក់ បានដើរតម្រង់មកខ្ញុំ ទាំងកាន់ដបទឹកសុទ្ធត្រជាក់មួយ ពេញដោយទឹកមុខគួរឱ្យខ្លាច ទាំងស្រែកបណ្ដើរ គោះតុបណ្ដើរថា៖ «តើនាងឈ្មោះអ្វីដែរ? តើនាងមានតួនាទីអ្វីដែរនៅក្នុងព្រះវិហារ? តើនាងមានទំនាក់ទំនងជាមួយនរណាខ្លះ? តើនរណាជាអ្នកដឹកនាំព្រះវិហាររបស់នាង?» នៅពេលដែលខ្ញុំមិននិយាយអ្វី គាត់បានយកដបទឹកមកវាយក្បាលខ្ញុំ ដោយធ្វើឱ្យខ្ញុំងើងក្បាលជាខ្លាំង។ គាត់បានបន្តសួរចម្លើយខ្ញុំ ដោយប្រើភាសាស្មោកគ្រោកសព្វបែបយ៉ាង។ ខ្ញុំគ្រាន់តែឱនក្បាលចុះ ហើយអធិស្ឋានក្នុងចិត្ត ដោយមិនបានផ្ដល់ចម្លើយណាមួយដល់គាត់ឡើយ។ ក្រោយមក គាត់បានយកដបទឹកមកវាយថ្ងាសខ្ញុំ ភ្នែកខ្ញុំពេលនោះឡើងស្រវាំង ហើយខ្ញុំមានអារម្មណ៍ថា លលាដក្បាលខ្ញុំហៀបនឹងប្រេះទៅហើយ។ វាឈឺចាប់ខ្លាំងណាស់ រហូតដល់ហៀរទឹកភ្នែក។ ក្រោយមក គាត់បានស្រែកទាំងកំហឹងថា៖ «យើងនឹងធ្វើទារុណកម្មនាង បើនាងឯងមិននិយាយ ហើយបើនៅតែមិននិយាយទៀត កុំសង្ឃឹមចង់ចេញទីនេះទាំងមានជីវិតនោះឡើយ!» ខ្ញុំមានអារម្មណ៍ខ្លាចខ្លាំងណាស់។ ខ្ញុំកំពុងតែគិតថា បើគាត់បន្តវាយខ្ញុំបែបនេះទៀត បើលលាដក្បាលខ្ញុំមិនបែក ក៏ទីបំផុត ខ្ញុំមានបញ្ហាខួរក្បាលដែរ។ ខ្ញុំបានឆ្ងល់ថាខ្ញុំនឹងត្រូវគេវាយដំរហូតដល់ស្លាប់ដែរឬអត់។ ខ្ញុំក៏ប្រញាប់អំពាវនាវរកព្រះជាម្ចាស់ ដោយទូលសុំការការពាររបស់ទ្រង់ ហើយខ្ញុំបានតាំងចិត្តថា មិនថាគេវាយដំខ្ញុំបែបណា ក៏ខ្ញុំមិនអាចក្បត់ព្រះជាម្ចាស់ ហើយខ្ញុំក៏មិនធ្វើដូចជាយូដាសដែរ។ ពេលនោះ ទូរស័ព្ទគាត់ក៏រោទិ៍ឡើង ហើយក្រោយចុចទទួលទូរស័ព្ទ គាត់ក៏បានដើរចេញទៅ។ មន្ត្រីម្នាក់ទៀតបានពាក់បាវក្រណាត់មួយពីលើក្បាលខ្ញុំ ចងនឹងខ្សែយ៉ាងតឹង រួចអូសខ្ញុំចូលទៅក្នុងបន្ទប់ទំនេរមួយ។ នៅក្រោមបាវនោះ ខ្ញុំមានអារម្មណ៍ក្ដៅស្អុះស្អាប់ជាខ្លាំង។ ខ្ញុំមិនដឹងថា ពួកគេបានចំណាយពេលប៉ុន្មាន ដើម្បីនាំខ្ញុំឡើងទៅជាន់ទីពីរឡើយ។ ប្រធាននាយកដ្ឋានសន្ដិសុខសាធារណៈថ្នាក់ខេត្តម្នាក់ ដែលមានឈ្មោះ ហ្គង បានសង្កៀតធ្មេញ និងគំរាមខ្ញុំថា៖ «យើងអាចដាក់គុកនាងឯងរយៈពេល១០ឆ្នាំពីបទជឿលើព្រះដ៏មានគ្រប់ព្រះចេស្ដា។ ឥឡូវ ប្រាប់យើងគ្រប់យ៉ាងមកអំពីអ្វីដែលនាងបានដឹង បើមិនដូច្នោះទេ គ្មាននរណាម្នាក់អាចសង្រ្គោះនាងឯងបានឡើយ!» គាត់ក៏និយាយដែរថា គាត់នឹងប្រាប់និយោជករបស់ខ្ញុំឱ្យឈប់បើកប្រាក់ខែដល់ខ្ញុំ។ ដោយសារតែខ្ញុំនៅតែមិននិយាយ គាត់បានប្រាប់គ្នីគ្នាឱ្យស្វែងរកកំណត់ត្រាចាប់ខ្លួនមុនៗរបស់ខ្ញុំ។ វាពិតជាគួរឱ្យភ័យយ៉ាងខ្លាំង ដោយសារតែនៅក្នុងឆ្នាំ ២០០៣ ខ្ញុំក៏ត្រូវបានចាប់ខ្លួនដោយសារតែការផ្សាយដំណឹងល្អ ហើយត្រូវបានជាប់ឃុំរយៈពេលប្រាំខែផងដែរ។ ប្រសិនបើពួកគេរកឃើញកំណត់ត្រាខ្ញុំ នោះខ្ញុំនឹងប្រាកដជាទទួលទោសកាន់តែធ្ងន់ធ្ងរមិនខាន។ ចុងក្រោយ ពួកគេរកមិនឃើញអ្វីឡើយ។ ខ្ញុំបានដឹងថា នេះជាការការពាររបស់ព្រះជាម្ចាស់។ ខ្ញុំក៏អរព្រះគុណទ្រង់ស្ងាត់ៗនៅក្នុងចិត្ត។

ប៉ូលិសបាននាំខ្ញុំទៅកាន់មន្ទីរឃុំឃាំងប្រហែលរំលងអធ្រាត្រ ជាទីដែលមន្ត្រីអប់រំកែប្រែម្នាក់បានឱ្យអ្នកទោសពីរបីនាក់ដោះសម្លៀកបំពាក់ខ្ញុំ ឱ្យខ្ញុំលាតសន្ធឹងដៃ រួចអង្គុយច្រហោងបីដង។ ពួកគេបោះសម្លៀកបំពាក់ក្រៅរបស់ខ្ញុំទៅក្រៅបន្ទប់ឃុំឃាំង ហើយពេលដែលខ្ញុំឃើញពួកគេហៀបនឹងបោះសម្លៀកបំពាក់ក្នុងខ្ញុំទៅខាងក្រៅដែរ ខ្ញុំក៏ប្រញាប់ទាញយកមកពាក់វិញ។ ដោយឈរច្រហោងទាំងគ្មានសម្លៀកបំពាក់ សម្លឹងមើលទៅកាមេរ៉ាសុវត្ថិភាពចំនួនបួននៅលើជញ្ជាំង ធ្វើឱ្យខ្ញុំមានអារម្មណ៍អាម៉ាស់ជាខ្លាំង។ នៅព្រឹកបន្ទាប់ ក្រោយពេលអ្នកទោសទាំងអស់បានក្រោកឡើង ខ្ញុំក៏យកកម្រាលគ្រែមករុំជុំវិញខ្លួនរបស់ខ្ញុំ។ ក្រោយមក អ្នកទោសម្នាក់បានបោះសម្លៀកបំពាក់ខ្លះឱ្យខ្ញុំ រួចខ្សឹបថា៖ «ឆាប់ពាក់ទៅ»។ អ្នកទោសម្នាក់ទៀតបានឱ្យខ្ញុំខ្ចីខោ។ ខ្ញុំបានដឹងថា ព្រះជាម្ចាស់បានរៀបចំការនេះឡើង ហើយខ្ញុំពិតជាអរព្រះគុណទ្រង់យ៉ាងខ្លាំង។ ក្រោយមក នាព្រឹកនោះ មន្ត្រីកែប្រែម្នាក់បានបោះសម្លៀកបំពាក់ខ្ញុំចូលក្នុងបន្ទប់ឃុំឃាំងវិញ តែពេលខ្ញុំមើលទៅកាន់ខោអាវនោះ ខ្ញុំបានឃើញខ្សែរ៉ូត និងឡេវនៅលើខោ និងអាវផ្សេងទៀតត្រូវបានកាត់ចោលអស់ ដូច្នេះ ខ្ញុំត្រូវកាន់ខោដោយដៃម្ខាង ហើយបិទបាំងផ្នែកខាងមុខ ដោយដៃម្ខាងទៀត រួចដើរដោយដំណើររខិករខក់។ ពេលឃើញខ្ញុំបែបនេះ អ្នកទោសផ្សេងទៀតបានសើចចំអកខ្ញុំ និងបញ្ជាខ្ញុំឱ្យធ្វើនេះធ្វើនោះ ហើយអ្នកខ្លះបានទាញខោខ្ញុំចុះដោយចេតនា រួចនិយាយពាក្យសើចចំអកគ្រប់បែបយ៉ាង។ ការអធិស្ឋានគឺជាវិធីតែមួយគត់ ដែលបានជួយឱ្យខ្ញុំឆ្លងផុតនាថ្ងៃនោះ។

កណ្ដាលថ្ងៃត្រង់នាថ្ងៃទីបី ប៉ូលិសបានបង្ហាញខ្លួន ហើយនាំខ្ញុំទៅសួរចម្លើយ។ ពួកគេបាននាំខ្ញុំទៅក្នុងបន្ទប់ទទេមួយ មានពន្លឺព្រិលៗ ជាទីដែលខ្ញុំបានឃើញឧបករណ៍ធ្វើទារុណកម្មដែកមួយព្យួរនៅជាប់ជញ្ជាំង ហើយមានដានប្រឡាក់ឈាមដ៏ខ្មៅងងឹតពេញនៅក្នុងបន្ទប់។ វាពិតជាអាក្រក់ និងគួរឱ្យរន្ធត់ខ្លាំងណាស់។ ពួកគេបានដាក់ខ្នោះដៃខ្ញុំបត់ទៅខាងក្រោយ ក្រោយមក ប្រធាន យ៉ាង ពីកងពលតូចសន្ដិសុខជាតិ និងប៉ូលិសព្រហ្មទណ្ឌពីរបីនាក់ទៀតបានឈរជុំវិញខ្ញុំ ភ្នែកសម្លឹងមកខ្ញុំដូចជាកញ្ជ្រោងដ៏ស្រេកឃ្លាន។ ប្រធាន យ៉ាង បានយករូបថតពីរបីសន្លឹករបស់បងប្អូនស្រីៗផ្សេងទៀតមកឱ្យខ្ញុំកំណត់អត្តសញ្ញាណ ហើយគាត់បានសួរខ្ញុំពីកន្លែងដែលគេទុកលុយពួកជំនុំ។ គាត់ក៏បានគំរាមខ្ញុំយ៉ាងព្រៃផ្សៃដែរថា៖ «ឆាប់និយាយមក! បើនាងមិននិយាយទេ យើងនឹងវាយនាងឯងដល់ស្លាប់មិនខាន!» ខ្ញុំបានគិតថា ទោះបីជាពួកគេសម្លាប់ខ្ញុំ ក៏ខ្ញុំនឹងមិនដូចជាយូដាសដែរ។ ប៉ូលិសមាឌម៉ាប់ម្នាក់ទៀតបាននិយាយថា៖ «យកល្អថ្ងៃនេះ នាងគួរតែនិយាយហើយ! បើមិននិយាយទេ នាងនឹងស៊ីកណ្ដាប់ដៃអញមិនខាន។ អញបានរៀនប្រដាល់បួនឆ្នាំនៅសាលាប៉ូលិស ហើយអញបានទទួលការបណ្ដុះបណ្ដាលនូវបច្ចេកទេសជាពិសេសមួយ ដែលមានឈ្មោះថា 'ការដំសំពងនឹងញញួរ'។ វាជាការដាល់ចំចំណុចពិសេសមួយនៅលើស្មារបស់នាង ហើយដាល់តែមួយដៃប៉ុណ្ណោះ ឆ្អឹង និងគ្រឿងក្នុងទាំងអស់របស់នាងនឹងត្រូវខ្ទេចខ្ទីមិនខាន។ ក្រោមកណ្ដាប់ដៃអញ គ្មានអ្នកណាម្នាក់មិនសារភាពឡើយ»។ គាត់កាន់តែអួតឡើងៗ ពេលដែលគាត់និយាយ។ ក្រោយមក ប្រធាន យ៉ាង បានយកឯកសារផ្លូវការ ក្បាលសំបុត្រពណ៌ក្រហមចេញពីកាបូបគាត់ គ្រវីនៅមុខខ្ញុំ ហើយនិយាយថា៖ «នេះជាឯកសារសម្ងាត់ ដែលគណៈមជ្ឈិមបានចេញផ្សាយជាពិសេសអំពីពួកជំនុំនៃព្រះដ៏មានគ្រប់ព្រះចេស្ដា។ កាលណាយើងចាប់ខ្លួនពួកមនុស្សដូចជានាងបានហើយ យើងអាចបញ្ជូននាងទៅកាន់ទ្វារមច្ចុរាជ ហើយបើនាងឯងស្លាប់ ក៏គ្មាននរណាខ្វល់ដែរ! បន្ទាប់ពីយើងវាយនាងឯងដល់ស្លាប់រួច យើងគ្រាន់តែបោះសាកសពនាងចោលនៅតាមតំបន់ភ្នំ នោះនឹងគ្មាននរណាម្នាក់ដឹងឡើយ។ យើងមានឧបករណ៍ធ្វើទារុណកម្មគ្រប់ប្រភេទ ដើម្បីចាត់ការជាមួយពួកអ្នកជឿដូចជារូបនាង។ មានរំពាត់ខ្សែលួសមួយប្រភេទ ដែលគ្រាន់តែជ្រលក់ នឹងធ្វើឱ្យទឹកក្លាយជាកក ហើយគ្រប់ពេលដែលនាងវាត់ទៅលើនរណាម្នាក់ សាច់របស់អ្នកនោះនឹងត្រូវរបេះចេញមិនខាន។ ចុងក្រោយ បុគ្គលនោះនឹងនៅសល់តែឆ្អឹងប៉ុណ្ណោះ»។ ពេលឮរឿងដ៏គួរឱ្យរន្ធត់ទាំងនេះ ធ្វើឱ្យបេះដូងខ្ញុំភ័យតក់ស្លុតជាខ្លាំង ហើយនៅក្នុងគំនិតខ្ញុំបានគិតថា ចុះបើពួកគេប្រើឧបករណ៍ធ្វើទារុណកម្មទាំងនោះលើខ្ញុំ នោះវានឹងមិនសម្លាប់ខ្ញុំទៅហើយ។ ចុះបើពួកគេបោះសាកសពខ្ញុំនៅតាមភ្នំ នោះឆ្កែព្រៃនឹងមិនស៊ីសាកសពខ្ញុំ។ ពិតជាសោកនាដកម្មអ្វីម្ល៉េះទេ! ដោយភិតភ័យខ្លាំងពេក ខ្ញុំក៏ប្រញាប់អំពាវនាវរកព្រះជាម្ចាស់ថា៖ «ឱព្រះជាម្ចាស់អើយ ខ្ញុំម្ចាស់ខ្លាចប៉ូលិសនឹងធ្វើទារុណកម្មខ្ញុំម្ចាស់ ដោយប្រើឧបករណ៍ទាំងនេះណាស់។ សេចក្តីជំនឿរបស់ខ្ញុំម្ចាស់មិនទាន់រឹងមាំទេ សូមការពារខ្ញុំម្ចាស់ និងប្រទានឱ្យខ្ញុំម្ចាស់មានសេចក្តីជំនឿ និងសេចក្តីក្លាហានផង ដូច្នេះ មិនថាពួកគេធ្វើបែបណាចំពោះខ្ញុំម្ចាស់ បើទោះខ្ញុំម្ចាស់ត្រូវពលីជីវិត ក៏ខ្ញុំម្ចាស់អាចប្រកាន់ខ្ជាប់នូវទីបន្ទាល់ដែរ»។ ពេលឃើញថា ខ្ញុំនៅតែមិននិយាយស្ដី ប្រធាន យ៉ាង បានទះកំផ្លៀងខ្ញុំឆ្វេងស្ដាំជាច្រើនដៃ។ សូម្បីតែឈរ ក៏ខ្ញុំឈរមិននឹងផង។ ខ្ញុំបានបិទភ្នែក ហើយទឹកភ្នែកក៏ហូរស្រក់លើផ្ពាល់ខ្ញុំ។ ម្នាក់ឈរនៅខាងឆ្វេងដៃខ្ញុំ ដែលបាននិយាយថា គាត់នឹង «ដំសំពង» ខ្ញុំនោះ បានដាល់ខ្ញុំចំស្មាយ៉ាងអស់ពីកម្លាំងរបស់គាត់។ ពេលនោះ ខ្ញុំមានអារម្មណ៍ថា ឆ្អឹងទាំងអស់របស់ខ្ញុំបានបាក់ ហើយគាត់បន្តវាយខ្ញុំបណ្ដើរ រាប់ចំនួនដាល់បណ្ដើរ។ មន្ដ្រីនៅខាងស្ដាំដៃខ្ញុំ បានទាត់ខ្ញុំចំគន្លាក់ជង្គង់ រួចខ្ញុំក៏ដួលទៅលើឥដ្ឋ។ ពួកគេបានស្រែកឱ្យខ្ញុំក្រោកឡើង។ ទាំងដៃជាប់ខ្នោះនៅក្រោយខ្នង ខ្ញុំបានព្យាយាមក្រោកឡើងយ៉ាងលំបាកលំបិន ទោះជាមានការឈឺចាប់ក៏ដោយ។ ពួកគេបានទាត់ខ្ញុំឪ្យដួលម្ដងទៀត។ មន្ត្រី «ខាងដំសំពង» បានបន្តវាយស្មាខ្ញុំម្ដងហើយម្ដងទៀត ពេលកំពុងសួរខ្ញុំថា៖ «តើនាងឯងមានទំនាក់ទំនងជាមួយអ្នកណាខ្លះ? តើលុយព្រះវិហារនៅឯណា? ប្រាប់អញឥឡូវមក បើមិនដូច្នោះទេ ជីវិតនាងឯងនឹងត្រូវចប់មិនខាន!» ដោយខឹងខ្លាំងពេក ខ្ញុំបានសួរពួកគេថា៖ «តើខ្ញុំបានល្មើសច្បាប់អ្វីទៅបានជាពួកឯងវាយដំខ្ញុំបែបនេះ? តើរដ្ឋធម្មនុញ្ញមិនចែងថា យើងមានសេរីភាពខាងជំនឿទេឬ?» មេប៉ូលិសបាននិយាយយ៉ាងសាហាវថា៖ «ល្មមហើយ នាង! បើនាងឯងមិនចង់ងាប់នៅទីនេះទេ ឆាប់និយាយមក! តើលុយព្រះវិហារនៅឯណា? អ្វីដែលយើងចង់បាន គឺលុយ។ យើងនឹងវាយនាងឯងដល់ងាប់បែបនេះរាល់ថ្ងៃ បើនាងឯងមិនប្រាប់យើង!» ពេលនិយាយបែបនេះបណ្ដើរ គាត់បានវាយក្បាលខ្ញុំម្ដងហើយម្ដងទៀត ដែលមួយដៃៗធ្ងន់ជាងមុនទៅទៀត។ គេបានទាត់ និងដាល់ខ្ញុំម្ដងហើយម្ដងទៀតឱ្យដួលទៅលើឥដ្ឋ ហើយបញ្ជាឱ្យខ្ញុំក្រោកឈរឡើងពីមួយពេលទៅមួយពេល។ ខ្ញុំមិនដឹងថា ពួកគេនឹងវាយដំខ្ញុំដល់ពេលណាឡើយ។ អ្វីដែលខ្ញុំដឹងនោះគឺថា ក្បាលនិងត្រចៀកខ្ញុំឮទ្រហឹង ហើយខ្ញុំមិនអាចបើកភ្នែកបានទេ និងមានអារម្មណ៍ថា វាហាក់ដូចជាកំពុងតែចង់ផ្ទុះចេញពីក្បាលខ្ញុំអ៊ីចឹង។ មុខខ្ញុំឡើងហើម រហូតដល់ប្រែជាស្ពឹក ហើយឈាមកំពុងតែហូរចេញតាមមាត់របស់ខ្ញុំ។ បេះដូងខ្ញុំហាក់ដូចជាចង់របេះចេញពីទ្រូង ហើយឆ្អឹងស្មាខ្ញុំហាក់ដូចជាបាក់ខ្ទេចខ្ទី។ ខ្ញុំបានដួលឥតកម្រើកនៅលើឥដ្ឋ ហើយរាងកាយខ្ញុំទាំងមូលបានឈឺចុកចាប់ ហាក់ដូចជាបែកជាបំណែកៗអ៊ីចឹង។ ខ្ញុំបានអំពាវនាវរកព្រះជាម្ចាស់សម្រាប់ការការពាររបស់ទ្រង់ដោយឥតឈប់ឈរ ហើយខ្ញុំគិតតែម្យ៉ាងគត់ថា៖ បើទោះបីជាខ្ញុំស្លាប់ ក៏ខ្ញុំនឹងមិនដូចជាយូដាសដែរ!

ដោយឃើញថា ខ្ញុំមិននិយាយអ្វីមួយម៉ាត់ មេប៉ូលិសបានព្យាយាមបញ្ចុះបញ្ចូលខ្ញុំថា៖ «យើងចង់សួរសំណួរទាំងនេះដល់នាង តាមពិតទៅ យើងបានដឹងចម្លើយរួចទៅហើយ។ យើងគ្រាន់តែចង់បញ្ជាក់ប៉ុណ្ណោះ។ អ្នកដទៃបានក្បត់នាងរួចហើយ ដូច្នេះ តើវាសក្ដិសមទេដែលនាងត្រូវទទួលកំហុសជំនួសគេនោះ? វ័យប៉ុននាង ហេតុអ្វីក៏ត្រូវឆ្លងកាត់ទុក្ខវេទនាបែបនេះ? តើវាចាំបាច់ទេ? នេះគ្រាន់តែជារឿងសាសនាប៉ុណ្ណោះហ្នឹង? ប្រាប់យើងពីអ្វីដែលនាងដឹងមក នោះយើងនឹងដោះលែងនាងភ្លាមៗមិនខាន។ បែបនេះនឹងជួយឱ្យនាងបានរួចពីសេចក្តីវេទនាជាច្រើន»។ ក្រោយមក ពួកគេបាននិយាយពាក្យជេរប្រមាថមួយចំនួន។ ពេលឮសម្ដីស្មោកគ្រោក និងឃើញទឹកមុខដ៏សាហាវរបស់ពួកគេ ធ្វើឱ្យខ្ញុំខឹងសម្បារជាខ្លាំង។ ដើម្បីចាប់ខ្លួនបងប្អូនប្រុសស្រីជាច្រើននាក់ និងរឹបអូសយកប្រាក់តង្វាយរបស់ព្រះជាម្ចាស់ ពួកគេបានប្ដូរល្បិចកលជាច្រើន ដើម្បីធ្វើឱ្យខ្ញុំជាប់អន្ទាក់។ ពួកគេពិតជាអាក្រក់ និងថោកទាបពេកហើយ! មិនថាអ្នកផ្សេងបានក្បត់ខ្ញុំឬអត់ឡើយ ខ្ញុំនឹងនៅតែប្រកាន់ជំហររបស់ខ្ញុំដដែល និងមិនក្បត់ព្រះជាម្ចាស់ ឬបងប្អូនប្រុសស្រីផ្សេងទៀតឡើយ។ ក្រោយមក មេប៉ូលិសនោះបានប្រើកូនស្រីរបស់ខ្ញុំ ដើម្បីគំរាមខ្ញុំ។ ដោយសម្លឹងមើលមកខ្ញុំ ដោយទឹកមុខមានពុត គាត់បាននិយាយថា៖ «តើកូនស្រីរបស់នាងមិនរស់នៅក្នុងទីក្រុងប៉េកាំងទេឬ? យើងអាចចាប់ខ្លួនកូននាង និងធ្វើទារុណកម្មវានៅចំពោះមុខនាងឯង។ បើនាងមិននិយាយទេ យើងនឹងបោះពួកឯងទាំងពីរទៅក្នុងគុករបស់ពួកប្រុសៗ ហើយឱ្យពួកនោះបំផ្លាញពួកនាងដល់ស្លាប់មិនខាន។ អញអាចធ្វើវាដោយគ្រាន់តែផ្ទាត់ម្រាមដៃអញប៉ុណ្ណោះ ហើយអញថាម៉េច គឺចឹងហើយ»។ ខ្ញុំបានដឹងថា បក្សកុម្មុយនីស្តអាចធ្វើអ្វីគ្រប់យ៉ាង ហើយខ្ញុំមិនខ្លាចត្រូវគេវាយដំដល់ស្លាប់ទេ ប៉ុន្តែខ្ញុំមិនអាចទ្រាំនឹងគំនិតដែលឃើញកូនស្រីខ្ញុំ និងខ្ញុំត្រូវបានគេបោះចូលទៅក្នុងគុករបស់ពួកប្រុសៗឡើយ។ ខ្ញុំសុខចិត្តឱ្យគេវាយដំខ្ញុំដល់ស្លាប់ ជាជាងឱ្យគេប្រព្រឹត្តយ៉ាងថោកទាបបែបនេះដាក់ខ្លួន។ គំនិតនេះពិតជាធ្វើឱ្យខ្ញុំភ័យខ្លាចជាខ្លាំង ដូច្នេះ ខ្ញុំក៏ប្រញាប់អធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ សូមមើលថែដួងចិត្តរបស់ខ្ញុំម្ចាស់ផង ហើយមិនថាពួកគេធ្វើទារុណកម្ម ឬប្រមាថខ្ញុំម្ចាស់បែបណាក៏ដោយ ក៏ខ្ញុំម្ចាស់មិនអាចក្លាយជាយូដាសនោះដែរ»។ បន្ទាប់ពីអធិស្ឋានរួច ខ្ញុំបានគិតដល់ដានីយ៉ែល ដែលត្រូវបានគេបោះចូលទៅក្នុងរូងតោ។ សត្វតោមិនបានស៊ីដានីយ៉ែល ដោយសារតែព្រះជាម្ចាស់មិនបានអនុញ្ញាតឱ្យពួកវាធ្វើបាបគាត់ឡើយ។ ខ្ញុំត្រូវតែមានសេចក្តីជំនឿលើព្រះជាម្ចាស់។ ពួកប៉ូលិសដ៏អាក្រក់ទាំងនោះក៏ស្ថិតនៅក្នុងព្រះហស្តរបស់ព្រះជាម្ចាស់ដែរ ដូច្នេះ ពួកគេមិនអាចធ្វើអ្វីខ្ញុំបានឡើយ បើព្រះជាម្ចាស់មិនអនុញ្ញាតនោះ។ ដោយសារតែខ្ញុំនៅតែមិននិយាយស្ដី ម្នាក់ក្នុងចំណោមពួកគេបានស្រែកដាក់ខ្ញុំ ទាំងកំរោលថា៖ «យើងនឹងវាយនាងឯងដល់ងាប់តែម្ដងនៅថ្ងៃនេះ បើនាងឯងមិននិយាយនោះ!» ពេលនិយាយរួច គាត់បានថយក្រោយពីរជំហាន ក្ដាប់ដៃ ទាំងភ្នែកពេញដោយភ្លើងកំហឹង រួចដាល់ចំទ្រូងរបស់ខ្ញុំយ៉ាងខ្លាំង។ ខ្ញុំបានដួលទៅលើដី ហើយដកដង្ហើមមិនរួចមួយសន្ទុះ។ គ្រឿងក្នុង និងឆ្អឹងរបស់ខ្ញុំទាំងអស់ ហាក់ដូចជាបែកខ្ចាត់ខ្ចាយ ហើយបេះដូងខ្ញុំហាក់ត្រូវបានហែកជាចម្រៀកអ៊ីចឹង។ ដោយសារតែឈឺចុកចាប់ ខ្ញុំមិនហ៊ានដកដង្ហើមខ្លាំងឡើយ។ ក្បាលខ្ញុំបាននៅលើឥដ្ឋ ហើយខ្ញុំបានបែកញើសពេញខ្លួន។ ខ្ញុំចង់ស្រែក តែស្រែកមិនរួច ហាក់មានអ្វីមួយជាប់ស្ទះនៅក្នុងបំពង់កខ្ញុំអ៊ីចឹង។ ខ្ញុំចង់យំ តែទឹកភ្នែកមិនហូរ។ គ្រានោះ ខ្ញុំពិតជាមានអារម្មណ៍ថា បើស្លាប់ នោះប្រសើរជាង។ ខ្ញុំបានទន់ខ្សោយ ដូចជាខ្ញុំបានមកដល់ដែនកម្រិតនៃរាងកាយរបស់ខ្ញុំ ហើយខ្ញុំបានគិតក្នុងចិត្តថា បើពួកគេបន្តវាយដំខ្ញុំបែបនេះទៀត យកល្អខ្ញុំគួរតែស្លាប់ឱ្យចប់តែម្ដងទៅ។ ក្រោយមក ពួកគេឈប់សួរចម្លើយ និងធ្វើទារុណកម្មខ្ញុំ ហើយគេបានដោះលែងខ្ញុំ។ ខ្ញុំគិតចង់ប្រាប់ពួកគេអំពីរឿងកំប៉ិកកំប៉ុកដែរ តែក្រោយមក ខ្ញុំបានគិតថា បើខ្ញុំឱ្យពួកគេមួយម៉ែត្រ នោះពួកគេនឹងចង់បានមួយគីឡូម៉ែត្រ ហើយចាប់ផ្ដើមសួរចម្លើយខ្ញុំកាន់តែព្រៃផ្សៃមិនខាន។ មិនបានទេ មិនថាមានរឿងអ្វីកើតឡើងឡើយ ខ្ញុំនឹងមិនក្បត់បងប្អូនប្រុសស្រី និងឱ្យពួកគេរងទុក្ខនឹងទារុណកម្មបែបនេះឡើយ។ ខ្ញុំបានអធិស្ឋានក្នុងចិត្តសុំការការពារពីព្រះជាម្ចាស់។ ពេលនោះ មានព្រះបន្ទូលរបស់ព្រះជាម្ចាស់មួយបានផុសឡើងក្នុងគំនិតរបស់ខ្ញុំយ៉ាងច្បាស់ក្រឡែត៖ «ចំពោះអស់អ្នកដែលបង្ហាញខ្ញុំថា គ្មានភក្ដីភាពទាល់តែសោះ ក្នុងអំឡុងពេលរងទុក្ខខ្លាំង ខ្ញុំនឹងមិនប្រោសប្រណីទៀតឡើយ ដ្បិតសេចក្ដីមេត្តាករុណារបស់ខ្ញុំលាតសន្ធឹងដល់ត្រឹមនេះតែប៉ុណ្ណោះ។ ជាងនេះទៅទៀត ខ្ញុំគ្មានចំណូលចិត្តចំពោះអ្នកណាដែលធ្លាប់ក្បត់ខ្ញុំម្តងហើយនោះទេ ហើយខ្ញុំពិតជាមិនចូលចិត្តសេពគប់ជាមួយអ្នកណាដែលលក់ផលប្រយោជន៍មិត្តភក្តិរបស់ខ្លួនឡើយ។ មិនខ្វល់ថាបុគ្គលនោះជាអ្វីនោះទេ នេះជានិស្ស័យរបស់ខ្ញុំ» («ចូរត្រៀមខ្លួនធ្វើអំពើល្អឱ្យបានគ្រប់គ្រាន់សម្រាប់គោលដៅចុងក្រោយរបស់អ្នក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានរំឭកខ្ញុំនៅចំពេលថា និស្ស័យសុចរិតរបស់ទ្រង់នឹងមិនអត់ឱនចំពោះការប្រមាថរបស់មនុស្សឡើយ។ ព្រះជាម្ចាស់ស្អប់ខ្ពើម ទ្រង់ស្អប់អ្នកណាដែលក្បត់ទ្រង់ ហើយមនុស្សបែបនោះនឹងត្រូវទទួលការដាក់ទោសអស់កល្បជានិច្ច ទាំងរូបកាយ និងព្រលឹង។ នៅក្នុងសេចក្តីជំនឿរបស់ខ្ញុំនាប៉ុន្មានឆ្នាំនេះ ខ្ញុំបានទទួលសេចក្តីស្រឡាញ់របស់ព្រះជាម្ចាស់ និងការទ្រទ្រង់ពីព្រះបន្ទូលរបស់ទ្រង់យ៉ាងច្រើន ហើយឥឡូវនេះ វាដល់ពេលដែលខ្ញុំត្រូវប្រកាន់ខ្ជាប់នូវទីបន្ទាល់ថ្វាយព្រះជាម្ចាស់ហើយ តើខ្ញុំនឹងក្លាយជាមនុស្សគ្មានមនសិការទេឬអី បើខ្ញុំគ្រាន់តែល្មោភចង់បានជីវិត ហើយក្បត់នឹងព្រះជាម្ចាស់នោះ? ខ្ញុំនឹងមិនសមធ្វើជាមនុស្សឡើយ! ដូច្នេះ ខ្ញុំបានស្បថសច្ចាថា ទោះបីជាខ្ញុំត្រូវស្លាប់ក៏ដោយ ក៏ខ្ញុំនឹងមិនធ្វើដូចជាយូដាសដែរ។ ខ្ញុំនឹងមិនក្បត់ព្រះជាម្ចាស់ឡើយ តែខ្ញុំនឹងធ្វើទីបន្ទាល់ទាំងស្រុងវិញ!

ពេលនោះ មេប៉ូលិសដ៏អាក្រក់បានទាត់ខ្ញុំ ទាំងស្រែកថា៖ «ក្រោកឡើង! មីឆ្កួត កុំមកចង់ធ្វើងាប់នោះ!» តែខ្ញុំគ្មានកម្លាំងក្រោកឡើងទេ។ មន្ត្រីពីរនាក់បានលើកខ្ញុំឡើង។ ខ្ញុំបានភាំងស្មារតី គំនិតខ្ញុំបានស្រឡាំងកាំង ហើយក្បាលខ្ញុំឮទ្រហឹង។ ទ្រូងខ្ញុំឈឺចុកចាប់ជាខ្លាំង រហូតពិបាកដកដង្ហើម ហើយភ្នែកខ្ញុំមើលឃើញអ្វីៗបែកជាពីរ។ ពួកគេនៅតែសួរចម្លើយខ្ញុំជាច្រើនដដែល។ រលកនៃកំហឹងបានផ្ទុះឡើងនៅក្នុងចិត្តខ្ញុំ ហើយខ្ញុំបានប្រើកម្លាំងទាំងអស់ដែលខ្ញុំមាន ដើម្បីនិយាយថា៖ «សម្លាប់ខ្ញុំទៅ! វាយខ្ញុំឱ្យស្លាប់ទៅ!» ពួកគេនៅស្ងៀមស្រឡាំងកាំង ហើយម្នាក់ៗធ្វើភ្នែកស្លឺដាក់ខ្ញុំ។ ខ្ញុំបានដឹងថា ការកើនឡើងនៃកម្លាំង និងចិត្តក្លាហាននេះ ត្រូវបានព្រះជាម្ចាស់ប្រទានមក ហើយខ្ញុំបានអរព្រះគុណទ្រង់នៅក្នុងចិត្ត។ ដំបូងឡើយ ពួកគេបានគ្រោងសួរចម្លើយខ្ញុំ ដោយប្រើទារុណកម្មឆ្លាស់ តែពេលនោះ វាផុតម៉ោង៥ល្ងាចហើយ ពួកគេបានទទួលទូរស័ព្ទមួយពីនាយកដ្ឋានសន្ដិសុខសាធារណៈថ្នាក់ខេត្ត ដោយប្រាប់ពួកគេឱ្យរាយការណ៍ពីលទ្ធផលនៃការសួរចម្លើយ ដូច្នេះ ពួកគេក៏បញ្ឈប់ការសួរចម្លើយទៅ។ ដោយផ្អែកនឹងជញ្ជាំង ខ្ញុំបានអង្គុយស្ងៀមនៅលើដី ដោយស្រែកអរព្រះគុណព្រះជាម្ចាស់។ គឺជាព្រះជាម្ចាស់ដែលបានការពារខ្ញុំឱ្យឆ្លងផុត បើមិនដូច្នេះទេ ជាមួយសភាពខាងរាងកាយរបស់ខ្ញុំ ខ្ញុំនឹងស្លាប់តាំងពីយូរមកហើយ។ ក្រោយមក ពួកមន្ត្រីផ្សេងទៀតបានចាកចេញ លើកលែងតែមន្ត្រីខាង «ដំសំពង» ប៉ុណ្ណោះ។ គាត់បានមើលមកខ្ញុំ ហើយនិយាយថា៖ «មីង ខ្ញុំមិនដែលវាយស្ដ្រីពីមុនឡើយ។ មីងជាស្ត្រីទីមួយហើយ ហើយក៏គ្មានបុរសខ្លាំងមាឌធំណាម្នាក់អាចទ្រាំនឹងការដាល់របស់ខ្ញុំបាន៣០ដងដែរ។ តើមីងដឹងទេថា ខ្ញុំបានវាយមីងប៉ុន្មានដងទេ? គឺជាង៣០ដង។ ខ្ញុំមិននឹកស្មានថា ស្ត្រីវ័យប៉ុនមីងនឹងអាចទ្រាំទ្របានឡើយ ហើយមីងមិនបាននិយាយសូម្បីតែពាក្យមួយម៉ាត់ពីអ្វីដែលយើងចង់បានទៀត។ ខ្ញុំបាននៅជាមួយប៉ូលិសព្រហ្មទណ្ឌអស់រយៈពេលមួយទសវត្សរ៍ហើយ ហើយខ្ញុំក៏មិនដែលសួរចម្លើយករណីណាដូចជាមីងនោះដែរ»។ ខ្ញុំត្រូវតែអរព្រះគុណព្រះជាម្ចាស់ នៅពេលដែលខ្ញុំបានឮបែបនេះ។ ការមិនត្រូវបានគេវាយដំដល់ស្លាប់នេះ គឺជាការការពាររបស់ព្រះជាម្ចាស់ទាំងស្រុង។

ក្រោយម៉ោង ៧ ល្ងាច ពួកគេបាននាំខ្ញុំទៅមន្ទីរឃុំឃាំងវិញ ហើយព្រមានខ្ញុំថា៖ «ពេលនាងត្រលប់ទៅទីនោះវិញ នាងមិនត្រូវប្រាប់នរណាម្នាក់ថា យើងបានវាយនាងនោះឡើយ។ បើនាងប្រាប់ ពេលយើងសួរចម្លើយលើកក្រោយ វានឹងធ្ងន់ធ្ងរជាងនេះមិនខាន»។ ពេលនិយាយបណ្ដើរ ពួកគេបានយកកន្សែងមកជូតធូលីដីពីខោខ្ញុំ ធ្វើឱ្យអាវ និងសក់ខ្ញុំត្រង់ រួចយកកន្សែងសើមមកជូតមុខខ្ញុំឱ្យស្អាត។ ក្រោយនាំខ្ញុំត្រលប់ទៅគុកវិញ ពួកគេបាននិយាយកុហកឆ្មាំគុកថា ខ្ញុំមានសុខភាពមិនល្អ ព្រោះជំងឺបេះដូងខ្ញុំបានរើឡើង។ ខ្ញុំបានខឹងយ៉ាងខ្លាំង។ ពួកគេពិតជាគួរឱ្យស្អប់ខ្ពើម និងឥតអៀនខ្មាសណាស់! ពេលត្រលប់ទៅដល់គុកវិញ ខ្ញុំបានគេងនៅលើគ្រែ ដោយមិនអាចកម្រើកខ្លួនបានឡើយ។ ស្បែកលលាដក្បាលខ្ញុំបានឈឺចុកចាប់ជាខ្លាំង រហូតដល់ខ្ញុំមិនហ៊ានប៉ះឡើយ ហើយត្រចៀកឆ្វេងខ្ញុំមិនអាចស្ដាប់ឮអ្វីឡើយ។ មាត់ខ្ញុំហើមខ្លាំងពេកមិនអាចបើកបាន ហើយថ្ពាល់ខ្ញុំប្រែជាជាំខ្មៅ។ ខ្ញុំមានស្នាមជាំពេញខ្លួន ពេញជើង ហើយនៅលើទ្រូងខ្ញុំជាប់ស្នាមកណ្ដាប់ដៃពណ៌ស្វាយយ៉ាងច្បាស់ក្រឡែត។ ស្មាឆ្វេងខ្ញុំបានភ្លាត់ ដូច្នេះ ខ្ញុំត្រូវទប់វា ដោយប្រើដៃស្ដាំខ្ញុំ។ ការពិនិត្យក្រោយមកបានរកឃើញថា ឆ្អឹងជាច្រើនក្នុងទ្រូងខ្ញុំត្រូវបានបាក់ ហើយឆ្អឹងកងខ្ញុំក៏ខុសជួរដែរ។ ខ្ញុំខ្លាចមិនហ៊ានដេកផ្ងារ និងអង្គុយត្រង់ខ្លួនឡើយ។ ពេលដកដង្ហើមវែងៗ ធ្វើឱ្យបេះដូងនិងប្រហោងទ្រូងខ្ញុំ មានអារម្មណ៍ដូចជាត្រូវគេចាក់នឹងអំបែងកែវអ៊ីចឹង។ ដើម្បីកាត់បន្ថយការឈឺចាប់បានបន្ដិច ខ្ញុំត្រូវដកដង្ហើមចេញយឺតៗមួយៗ។ ពេលវេជ្ជបណ្ឌិតខាងពន្ធនាគារបានឃើញខ្ញុំស្ថិតក្នុងសភាពបែបនេះ គាត់បានប្រាប់អ្នកទោសដែលចាំយាមវេនយប់ឱ្យឧស្សាហ៍ឆែកមើលច្រមុះខ្ញុំពីរម៉ោងម្ដង ដើម្បីមើលថាតើខ្ញុំនៅមានដង្ហើមឬអត់។ ពេលដែលមន្ត្រីកែប្រែបានមកធ្វើការនៅរៀងរាល់ព្រឹក អ្វីដែលពួកគេបានសួរមុនគេនោះគឺថាខ្ញុំបានស្លាប់ហើយឬនៅ។ ខ្ញុំមិនបានញ៉ាំមិនបានផឹករយៈពេលពីរថ្ងៃជាប់គ្នា ហើយអ្នកផ្សេងទៀតនៅក្នុងគុកបានគិតថា គ្មានផ្លូវដែលខ្ញុំនៅរស់រានមានជីវិតនោះឡើយ។ ខ្ញុំបានឮអ្នកទោសពីរនាក់ដែលយាមវេនយប់ និយាយគ្នាស្ងាត់ៗ។ ម្នាក់ក្នុងចំណោមពួកគេបាននិយាយថា៖ «ពួកគេមិនបានព្យាបាលនាង ឬថែមទាំងជូនដំណឹងដល់ក្រុមគ្រួសាររបស់នាងឡើយ។ ខ្ញុំគិតថា នាងកំពុងតែរង់ចាំស្លាប់នៅទីនេះហើយ»។ ម្នាក់ទៀតនិយាយថា៖ «មន្ត្រីកែប្រែបាននិយាយថា ឃាតក អ្នកដុតផ្ទះ និងស្ត្រីពេស្យា សុទ្ធតែអាចយកលុយមកដូរនឹងការដោះលែងបាន តែពួកអ្នកជឿលើព្រះដ៏មានគ្រប់ព្រះចេស្ដាមិនអាចចេញបានឡើយ។ នាងសល់ពេលរស់តែពីរបីថ្ងៃទៀតប៉ុណ្ណោះ»។ វាពិតជាអាក្រក់ណាស់ដែលឮគេនិយាយបែបនេះ។ «តើខ្ញុំនឹងត្រូវស្លាប់នៅទីនេះបែបនេះឬ? ខ្ញុំនៅមិនទាន់បានឃើញថ្ងៃនៃសិរីល្អរបស់ព្រះជាម្ចាស់នៅឡើយទេ។ បើខ្ញុំស្លាប់នៅទីនេះ បងប្អូនប្រុសស្រីនឹងមិនដឹងឡើយ ហើយកូនស្រីខ្ញុំក៏មិនបានដឹងផងដែរ»។ ពេលគិតដល់កូនស្រីខ្ញុំ ធ្វើឱ្យខ្ញុំពិបាកចិត្តជាខ្លាំង ហើយខ្ញុំមិនអាចទប់ទឹកភ្នែកបានឡើយ។ នៅឯទ្វារមច្ចុរាជ ខ្ញុំគ្មានក្រុមគ្រួសារ គ្មានបងប្អូនប្រុសស្រីណាម្នាក់នៅក្បែរខ្ញុំឡើយ។ ពេលគិតដល់រឿងនេះកាន់តែច្រើន ធ្វើឱ្យខ្ញុំកាន់តែឈឺចាប់ ហើយអ្វីដែលខ្ញុំអាចធ្វើបាន គឺជាការអំពាវនាវរកព្រះជាម្ចាស់។ ក្រោយមក ខ្ញុំបានឮអ្នកទោសពីរនាក់និយាយថា៖ «ចុះបើគាត់ពិតជាស្លាប់នៅទីនេះ?» ម្នាក់ទៀតបានតបវិញថា៖ «យកកម្រាលគ្រែកខ្វក់ និងរហែកបំផុត មករុំគាត់ រួចបោះគាត់ទៅក្នុងរណ្ដៅ និងកប់ទៅ»។ ពេលឮបែបនេះ ធ្វើឱ្យវិញ្ញាណខ្ញុំចុះខ្សោយជាខ្លាំង។ រាងកាយខ្ញុំពិតជាមិនអាចទ្រាំទ្របានទៀតឡើយ ហើយដោយមានការពិបាកចិត្ត និងភាពអស់សង្ឃឹមពីលើផងនោះ ខ្ញុំមានអារម្មណ៍ឈឺចាប់បេះដូងកាន់តែខ្លាំង។ ខ្ញុំមានអារម្មណ៍ថា បើខ្ញុំស្លាប់នោះប្រសើរជាង។ ខ្ញុំមិនដឹងជានិយាយបែបណាទៅកាន់ព្រះជាម្ចាស់ឡើយ ដូច្នេះ ខ្ញុំគ្រាន់តែអំពាវនាវរកទ្រង់ជាបន្ទាន់ថា៖ «ឱព្រះជាម្ចាស់អើយ សូមសង្រ្គោះខ្ញុំម្ចាស់! សូមជួយខ្ញុំម្ចាស់ផង! សូមប្រទានសេចក្តីជំនឿ និងសេចក្ដីក្លាហានដល់ខ្ញុំម្ចាស់ ដើម្បីឱ្យខ្ញុំម្ចាស់អាចយកឈ្នះលើការនេះផង។ ឱព្រះជាម្ចាស់អើយ ខ្ញុំម្ចាស់មិនដឹងថា ក្រោយមកនឹងមានអ្វីកើតឡើងឡើយ ប៉ុន្តែខ្ញុំម្ចាស់ដឹងថា ការរស់ និងការស្លាប់របស់ខ្ញុំម្ចាស់ស្ថិតនៅក្នុងព្រះហស្តរបស់ទ្រង់ហើយ»។ ពេលនោះ ការដកស្រង់មួយចេញពីព្រះបន្ទូលរបស់ព្រះជាម្ចាស់បានផុសឡើងនៅក្នុងគំនិតរបស់ខ្ញុំ៖ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់ថ្វាយព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ទោះដង្ហើមចុងក្រោយ ក៏អ្នកត្រូវតែស្មោះត្រង់នឹងព្រះជាម្ចាស់ និងដាក់ខ្លួនអ្នករាល់គ្នាឱ្យនៅក្រោមការចាត់ចែងពីទ្រង់ដែរ ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានទទួលការលើកទឹកចិត្តជាខ្លាំង និងមានអារម្មណ៍ថា ព្រះជាម្ចាស់ផ្ទាល់ព្រះអង្គបានគង់នៅក្បែរខ្ញុំ ចាំកម្សាន្តចិត្ត និងជំរុញចិត្តខ្ញុំ។ ខ្ញុំក៏បានគិតអំពីពួកបរិសុទ្ធទាំងអស់នៅទូទាំងសម័យកាល ដែលត្រូវបានគេសម្លាប់ដោយសារតែការផ្សាយដំណឹងល្អរបស់ព្រះជាម្ចាស់ផងដែរ ហើយសូម្បីតែសព្វថ្ងៃនេះ មានបងប្អូនប្រុសស្រីជាច្រើននាក់បានពលីជីវិតរបស់ខ្លួន ដើម្បីផ្សាយដំណឹងល្អពីនគរព្រះ។ មរណភាពរបស់ពួកគេមានអត្ថន័យនិងគុណតម្លៃ ហើយពួកគេបានទទួលកិត្តិយសពីព្រះជាម្ចាស់។ ខ្ញុំត្រូវបានគេចាប់ខ្លួនដោយសារតែការជឿលើព្រះជាម្ចាស់ និងការបំពេញភារកិច្ចរបស់ខ្ញុំ។ ទោះបីខ្ញុំត្រូវគេបៀតបៀនដល់ស្លាប់ក៏ដោយ ក៏នោះនឹងជាប្រយោជន៍ដល់សេចក្តីសុចរិត និងជារឿងនៃសិរីល្អផងដែរ។ មិនថាខ្ញុំរស់ឬស្លាប់នាថ្ងៃនោះ ខ្ញុំនឹងប្រកាន់ខ្ជាប់នូវទីបន្ទាល់ថ្វាយព្រះជាម្ចាស់ ហើយទោះបីខ្ញុំស្លាប់ក៏ដោយ ក៏ជីវិតខ្ញុំនឹងមិនអសារឥតការដែរ។ គំនិតនេះបានធ្វើឱ្យខ្ញុំធូរចិត្តជាខ្លាំង និងលែងអស់សង្ឃឹម ឬតែលតោលទៀតហើយ។ ខ្ញុំបានអធិស្ឋានមួយទៀតថា៖ «ឱព្រះជាម្ចាស់អើយ ស្រមោលនៃសេចក្តីស្លាប់កំពុងតែលេចឡើងនៅចំពោះខ្ញុំម្ចាស់ហើយ។ បើវាមកដល់មែន នោះខ្ញុំម្ចាស់ត្រៀមខ្លួនជាស្រេច ដើម្បីចុះចូលតាមការរៀបចំរបស់ទ្រង់។ បើខ្ញុំម្ចាស់នៅមានជីវិតរស់ ក្រោយឆ្លងផុតស្ថានភាពនេះ នោះខ្ញុំម្ចាស់នឹងនៅតែបំពេញភារកិច្ចជាភាវៈដែលព្រះបានបង្កើតមក ដើម្បីផ្គាប់ព្រះហឫទ័យទ្រង់ដដែល។ ខ្ញុំម្ចាស់សូមថ្វាយជីវិតដល់ទ្រង់ និងប្ដូរផ្ដាច់ទាំងស្រុងរហូតដល់ទីបំផុត»។ ក្រោយអធិស្ឋានរួច ខ្ញុំបានមានអារម្មណ៍ស្ងប់ចិត្ត។ ខ្ញុំក៏លែងត្រូវបានរាំងស្ទះដោយគំនិតនៃសេចក្តីស្លាប់ ហើយការឈឺចាប់ខាងផ្លូវកាយរបស់ខ្ញុំក៏បានរសាយទៅអស់ដែរ។ ខ្ញុំបានឆ្លងផុតថ្ងៃមួយនោះតាមវិធីនេះ ក្រោយមកថ្ងៃទីពីរ និងថ្ងៃទីបី។... ខ្ញុំនៅតែមិនទាន់ស្លាប់! ខ្ញុំបានដឹងយ៉ាងច្បាស់ថា នេះគឺជាព្រះគុណ និងការការពាររបស់ព្រះជាម្ចាស់ទាំងស្រុង។

បីថ្ងៃក្រោយមក មនុស្សមកពីកងពលតូចសន្ដិសុខជាតិ បានមកនាំខ្ញុំទៅសួរចម្លើយថែមទៀត។ ខ្ញុំបានឮមន្ត្រីផ្នែកកែប្រែស្រែកហៅឈ្មោះខ្ញុំ មុនពេលទ្វារគុកបានបើកទៅទៀត។ ស្ថានភាពខ្ញុំគឺអាក្រក់បំផុតនាពេលនោះ ហើយពេលដែលអ្នកទោសផ្សេងទៀតបានឮបែបនេះ ពួកគេគ្រប់គ្នាចាប់ផ្ដើមស្រែកតវ៉ា ក្រោកឈរ និងស្រែកឡើងក្នុងពេលតែមួយថា៖ «គាត់មានសភាពបែបនេះហើយ អ្នកនៅតែចង់សួរចម្លើយគាត់ទៀតឬ? អ្នកពិតជាសាហាវពេកហើយ។ តើនាំគាត់មកទីនេះ ដើម្បីសួរចម្លើយ រហូតដល់វាយដំគាត់ឱ្យមានសភាពបែបនេះឬ?» នៅទីនោះមានមនុស្សជាង៦០នាក់ ហើយមនុស្សជាងពាក់កណ្ដាលកំពុងតែនិយាយគាំទ្រខ្ញុំ ទាំងកំហឹង។ គុកទាំងមូលបានប្រែជាច្របូកច្របល់។ ពេលឃើញបែបនេះ ប៉ូលិសបានសម្រេចចិត្តមិនសួរចម្លើយខ្ញុំឡើយ។ ខ្ញុំបានរំជួលចិត្តរហូតដល់ហៀរទឹកភ្នែក និងដឹងគុណជាខ្លាំងចំពោះការការពាររបស់ព្រះជាម្ចាស់។ ក្រោយមក សូម្បីតែមេគុកក៏បាននិយាយថា៖ «ខ្ញុំបាននៅទីនេះរយៈពេលពីរឆ្នាំ ហើយខ្ញុំមិនដែលឃើញអ្វីមួយបែបនេះឡើយ»។ ខ្ញុំបានដឹងថា ព្រះជាម្ចាស់កំពុងតែធ្វើការស្ងាត់ៗ ដើម្បីមើលថែខ្ញុំ ដោយរៀបចំមនុស្ស ព្រឹត្តិការណ៍ និងវត្ថុផ្សេងៗ ដើម្បីជួយខ្ញុំ និងឱ្យខ្ញុំចៀសផុតពីគ្រោះមហន្តរាយ។ ខ្ញុំបានអរព្រះគុណព្រះជាម្ចាស់!

អស់មួយរយៈពេល ខ្ញុំបានឈឺចាប់ពេញខ្លួនរហូតដល់គេងមិនលក់ពេលយប់ ដូច្នេះ ខ្ញុំបានសញ្ជឹងគិតលើព្រះបន្ទូលរបស់ព្រះជាម្ចាស់។ មានពេលម្ដងនោះ ខ្ញុំបានគិតដល់បទទំនុកតម្កើងអំពីពេត្រុសដែលអធិស្ឋានទៅព្រះជាម្ចាស់ នៅពេលដែលគាត់បានទន់ខ្សោយបំផុតថា៖ «ឱ ព្រះជាម្ចាស់អើយ! មិនថាពេលណា ឬនៅទីកន្លែងណានោះឡើយ ទ្រង់ជ្រាបដឹងថា ទូលបង្គំតែងតែនឹកគិតអំពីទ្រង់ជានិច្ច។ មិនថាពេលណា ឬនៅទីកន្លែងណានោះទេ ទ្រង់ជ្រាបដឹងថា ទូលបង្គំចង់ស្រឡាញ់ទ្រង់ ប៉ុន្តែកម្ពស់របស់ទូលបង្គំតូចពេក ទូលបង្គំខ្សោយពេក និងគ្មានកម្លាំងឡើយ ហើយសេចក្តីស្រឡាញ់របស់ទូលបង្គំនៅមានកម្រិតច្រើនណាស់ ហើយភាពស្មោះត្រង់របស់ទូលបង្គំចំពោះទ្រង់ក៏ស្ដួចស្ដើងដែរ។ បើប្រៀបធៀបទៅនឹងសេចក្តីស្រឡាញ់របស់ទ្រង់ ទូលបង្គំមិនសក្ដិសមក្នុងការរស់នៅឡើយ។ ទូលបង្គំប្រាថ្នាសុំកុំឱ្យជីវិតរបស់ទូលបង្គំទៅជាឥតប្រយោជន៍ និងប្រាថ្នាថា ទូលបង្គំមិនអាចគ្រាន់តែតបស្នងសងគុណចំពោះសេចក្តីស្រឡាញ់របស់ទ្រង់ប៉ុណ្ណោះទេ ប៉ុន្តែលើសពីនេះ ទូលបង្គំប្រាថ្នាថា ទូលបង្គំអាចថ្វាយដល់ទ្រង់នូវអ្វីៗទាំងអស់ដែលទូលបង្គំមាន។ ប្រសិនបើទូលបង្គំអាចបំពេញតាមបំណងព្រះហឫទ័យរបស់ទ្រង់ នោះក្នុងនាមជាសត្តនិករម្នាក់ ទូលបង្គំនឹងមានសន្ដិភាពផ្លូវចិត្ត ហើយទូលបង្គំនឹងមិនសុំអ្វីផ្សេងទៀតនោះឡើយ។ ទោះបីជាឥឡូវនេះ ទូលបង្គំខ្សោយ និងគ្មានកម្លាំងក៏ដោយ ក៏ទូលបង្គំនឹងមិនភ្លេចឡើយអំពីពាក្យដាស់តឿនរបស់ទ្រង់ ហើយទូលបង្គំនឹងមិនភ្លេចអំពីសេចក្តីស្រឡាញ់របស់ទ្រង់ឡើយ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បទទំនុកនោះពិតជារំជួលចិត្តខ្ញុំយ៉ាងខ្លាំង។ នៅក្នុងបទពិសោធន៍ទាំងមូលនៃការរងទារុណកម្មយ៉ាងព្រៃផ្សៃ គ្រប់ពេលដែលខ្ញុំបានអធិស្ឋាន និងពឹងអាងលើព្រះជាម្ចាស់ នៅពេលដែលខ្ញុំមានអារម្មណ៍ប្រេះស្រាំ និងឈឺចាប់ ព្រះអង្គបានបំភ្លឺ និងដឹកនាំខ្ញុំដោយព្រះបន្ទូលរបស់ទ្រង់ ហើយបើកផ្លូវសម្រាប់ខ្ញុំជានិច្ច។ ព្រះជាម្ចាស់បានគង់នៅក្បែរខ្ញុំ ចាំមើលថែ និងការពារខ្ញុំ។ ការដកពិសោធន៍នូវបរិយាកាសបែបនេះ បានបង្ហាញខ្ញុំឱ្យឃើញពីឫទ្ធានុភាព និងការគ្រប់គ្រងរបស់ព្រះជាម្ចាស់ ហើយក្រោយមក សេចក្តីជំនឿរបស់ខ្ញុំលើព្រះជាម្ចាស់ក៏បានចម្រើនឡើងផងដែរ។ ខ្ញុំក៏បានឃើញពីសារជាតិអារក្សរបស់នាគដ៏ធំមានសម្បុរក្រហមដែលប្រឆាំងនឹងព្រះជាម្ចាស់ និងបំផ្លាញមនុស្សដែរ។ ខ្ញុំបានបដិសេធ និងបោះបង់វាចេញពីចិត្ត ហើយបែរដួងចិត្តខ្ញុំទៅរកព្រះជាម្ចាស់វិញ។ ព្រះជាម្ចាស់បានសង្រ្គោះខ្ញុំពីកម្លាំងរបស់សាតាំងនៅក្នុងរបៀបជាក់ស្ដែងបែបនេះ។ ដោយពេញដោយចិត្តកតញ្ញូចំពោះព្រះជាម្ចាស់ ខ្ញុំបានអធិស្ឋានថា មិនថាខ្ញុំរស់ឬស្លាប់ឡើយ ខ្ញុំត្រៀមខ្លួនថ្វាយជីវិតទាំងស្រុងរបស់ខ្ញុំដល់ទ្រង់ និងទទួលយករាល់អ្វីៗដែលទ្រង់បានរៀបចំ។ ទោះបីខ្ញុំត្រូវស្លាប់ក៏ដោយ ក៏ខ្ញុំនឹងដើរតាមព្រះជាម្ចាស់ដល់ទីបញ្ចប់ដែរ! ចាប់ពីពេលនោះមក ខ្ញុំអាចមានអារម្មណ៍នៅក្នុងចិត្តខ្ញុំថា ខ្ញុំអាចរស់បាន ទោះបីជាគ្មានអ្វីក៏ដោយ តែអ្វីដែលខ្ញុំមិនអាចរស់បាន នោះគឺជាការដាច់ចេញពីព្រះជាម្ចាស់។ នៅពេលដែលខ្ញុំបានគិតពីព្រះបន្ទូលរបស់ព្រះជាម្ចាស់ ខ្ញុំអាចមានអារម្មណ៍ថា ដួងចិត្តរបស់ខ្ញុំកាន់តែមានភាពជិតស្និទ្ធជាមួយទ្រង់។ នៅក្រោមការមើលថែ និងការការពាររបស់ព្រះជាម្ចាស់ ការហើមនៅជុំវិញមុខរបួសបានស្រកចុះយ៉ាងឆាប់រហ័ស បេះដូងខ្ញុំមិនសូវឈឺចុកចាប់ខ្លាំងឡើយ ពេលដែលខ្ញុំដកដង្ហើម ហើយមួយសប្ដាហ៍ក្រោយមក ខ្ញុំអាចដើរបាន ដោយទប់ខ្លួននឹងជញ្ជាំង។ មនុស្សគ្រប់គ្នានៅក្នុងពន្ធនាគារបានភ្ញាក់ផ្អើល ទាំងនិយាយថា៖ «មើល៍ចុះ គាត់ប្រាកដជាជឿលើព្រះដ៏ពិតហើយ!» ខ្ញុំបានដឹងថា ការទាំងអស់នេះដោយសារតែព្រះចេស្ដាដ៏អស្ចារ្យរបស់ព្រះជាម្ចាស់ និងដោយសារតែទ្រង់បាននាំខ្ញុំចេញពីជ្រោះនៃសេចក្តីស្លាប់ ហើយបានប្រទានជីវិតទីពីរដល់ខ្ញុំ។ ខ្ញុំបានអរព្រះគុណព្រះជាម្ចាស់យ៉ាងខ្លាំងសម្រាប់សេចក្តីសង្រ្គោះរបស់ទ្រង់ចំពោះខ្ញុំ!

បន្ទាប់ពីជាប់នៅក្នុងមន្ទីរឃុំឃាំងរយៈពេលបួនខែ បក្សកុម្មុយនីស្តបានកាត់ទោសខ្ញុំឱ្យទទួលការអប់រំកែប្រែតាមរយៈការធ្វើពលកម្មរយៈពេលមួយឆ្នាំពីបទរំខានដល់សណ្តាប់ធ្នាប់សង្គម។ នៅពេលដែលខ្ញុំត្រូវបានគេដោះលែង ប៉ូលិសបានព្រមានខ្ញុំថា៖ «បើនាងត្រូវបានគេចាប់ខ្លួនដោយសារតែសកម្មភាពសាសនាទៀត នាងនឹងត្រូវទទួលទោសធ្ងន់មិនខាន»។ ប៉ុន្តែ ពួកគេមិនអាចរារាំងខ្ញុំបានឡើយ។ ខ្ញុំបានអធិស្ឋានទៅព្រះជាម្ចាស់នៅក្នុងចិត្តថា៖ «ក្រោយមក មិនថាខ្ញុំជួបការគាបសង្កត់ ឬទុក្ខលំបាកខ្លាំងបែបណាឡើយ ក៏ខ្ញុំនឹងដើរតាមទ្រង់ជារៀងរហូតដែរ!»


៣៦. ការស្ដាប់ព្រះសូរសៀងរបស់ព្រះជាម្ចាស់ និងការទទួលស្វាគមន៍ព្រះអម្ចាស់

ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សជាច្រើនអាចនឹងមិនខ្វាយខ្វល់ពីសម្ដីរបស់ខ្ញុំទេ ប៉ុន្តែខ្ញុំនៅតែចង់ប្រាប់អ្នកដែលគេហៅថាពួកបរិសុទ្ធគ្រប់រូប ដែលដើរតាមព្រះយេស៊ូវថា កាលណាអ្នកឃើញព្រះយេស៊ូវយាងចុះពីស្ថានសួគ៌ផ្ទាល់នឹងភ្នែកលើដុំពពកស នេះហើយជាគ្រាលេចមកជាសាធារណៈរបស់ព្រះអាទិត្យនៃសេចក្ដីសុចរិត។ គ្រានោះអាចជាគ្រាអរសប្បាយយ៉ាងក្រៃលែងសម្រាប់អ្នក យ៉ាងណាក្តី អ្នកគួរដឹងថា គ្រាដែលអ្នកមើលឃើញព្រះយេស៊ូវយាងចុះពីស្ថានសួគ៌ ក៏នឹងជាគ្រាដែលអ្នកត្រូវចុះទៅស្ថាននរកដើម្បីរងការដាក់ទោសដែរ ជាគ្រាដែលការបិទបញ្ចប់នៃផែនការគ្រប់គ្រងរបស់ព្រះជាម្ចាស់ត្រូវបានប្រកាស ហើយដែលព្រះជាម្ចាស់ប្រទានរង្វាន់ដល់មនុស្សល្អ ហើយដាក់ទោសមនុស្សអាក្រក់ដែរ។ ដ្បិតការជំនុំជម្រះរបស់ព្រះជាម្ចាស់នឹងបានបញ្ចប់មុនពេលមនុស្សមើលឃើញទីសម្គាល់ គឺជាគ្រាដែលមានតែការសម្ដែងចេញសេចក្ដីពិតប៉ុណ្ណោះ។ អស់អ្នកណាដែលទទួលយកសេចក្ដីពិត មិនស្វែងរកទីសម្គាល់ ហើយហេតុនេះ ត្រូវបានបន្សុទ្ធ នឹងត្រូវនាំមកចំពោះបល្ល័ង្កនៃព្រះជាម្ចាស់ រួចត្រូវចូលទៅក្នុងការឱបក្រសោបពីសំណាក់ព្រះអាទិករ។ មានតែមនុស្សដែលមានះជឿថា 'ព្រះយេស៊ូវដែលមិនជិះលើពពកស ជាព្រះគ្រីស្ទក្លែងក្លាយ' ប៉ុណ្ណោះ ដែលនឹងត្រូវទទួលទោសអស់កល្បជានិច្ច ដ្បិតពួកគេជឿតែលើព្រះយេស៊ូវដែលធ្វើសញ្ញាសម្គាល់ តែមិនទទួលស្គាល់ព្រះយេស៊ូវដែលសម្ដែងចេញការជំនុំជម្រះដ៏ធ្ងន់ធ្ងរ និងបញ្ចេញជីវិត និងផ្លូវពិត។ ដូច្នេះ គឺមានតែអាចថា ព្រះយេស៊ូវចាត់ការពួកគេនៅពេលទ្រង់យាងត្រឡប់មកវិញដោយបើកចំហនៅលើពពកសប៉ុណ្ណោះ» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះដ៏មានគ្រប់ព្រះចេស្ដាបើកសម្ដែងថា កំហុសធំបំផុតដែលអ្នកជឿព្រះមាន ពាក់ព័ន្ធនឹងការទទួលស្វាគមន៍ព្រះអម្ចាស់ គឺជាការប្រកាន់តាមន័យត្រង់ក្នុងព្រះគម្ពីរ និងរង់ចាំឱ្យទ្រង់យាងមកលើពពក ដូចដែលពួកគេនឹកស្រមៃ។ សូម្បីតែពេលដែលពួកគេបានឮថា ទ្រង់បានយាងត្រឡប់មកវិញហើយក្ដី ឮថាទ្រង់កំពុងសម្ដែងចេញសេចក្ដីពិត និងកំពុងបំពេញកិច្ចការជំនុំជម្រះនៅគ្រាចុងក្រោយក្ដី ក៏ពួកគេមិនបានស៊ើបរក ឬព្យាយាមស្ដាប់ព្រះសូរសៀងរបស់ព្រះជាម្ចាស់ដែរ។ ហេតុនេះហើយ ពួកគេក៏ខកខានឱកាសដែលត្រូវព្រះអម្ចាស់លើកឡើងទៅក្នុងនគរស្ថានសួគ៌។ ទម្រាំដល់ថ្ងៃដែលមនុស្សឃើញព្រះអម្ចាស់យេស៊ូវយាងមកលើពពក នោះ កិច្ចការនៃការបន្សុទ្ធ និងការសង្គ្រោះមនុស្សជាតិរបស់ព្រះជាម្ចាស់នឹងបានបំពេញចប់សព្វគ្រប់រួចបាត់ទៅហើយ។ ពួកគេនឹងត្រូវដាក់ទោស ទួញយំ និងសង្កៀតធ្មេញ។ ការប្រកាន់តាមសញ្ញាណ និងការស្រមើស្រមៃរបស់ពួកគេដោយពុំបានស្វែងរកសេចក្ដីពិត ឬស្ដាប់ព្រះសូរសៀងរបស់ព្រះជាម្ចាស់ គឺគ្រោះថ្នាក់ខ្លាំងណាស់! ដោយផុងជាប់នៅក្នុងសញ្ញាណ និងការស្រមើស្រមៃទាំងនេះ ខ្ញុំស្ទើរតែខកឱកាសក្នុងការទទួលស្វាគមន៍ព្រះអម្ចាស់ទៅហើយ។

ខ្ញុំធ្លាប់បានធ្វើជាគ្រូអធិប្បាយនៅក្នុងក្រុមជំនុំតាមផ្ទះ។ ត្រឹមឆ្នាំ១៩៩៦ ខ្ញុំក៏មានអារម្មណ៍សោះកក្រោះខាងវិញ្ញាណ ដូច្នេះ ខ្ញុំតែងធ្វើដំណើរទៅស្ដាប់ការអធិប្បាយរបស់អ្នកដទៃ។ ថ្ងៃមួយ ខ្ញុំបានឮមនុស្សម្នាក់និយាយថា ផ្លេកបន្ទោរពីទិសខាងកើតកំពុងធ្វើបន្ទាល់ថា ព្រះអម្ចាស់យេស៊ូវបានយាងត្រឡប់ជាសាច់ឈាមវិញហើយ ថាទ្រង់កំពុងសម្ដែងចេញសេចក្ដីពិត និងកំពុងបំពេញកិច្ចការជំនុំជម្រះនៃគ្រាចុងក្រោយ ហើយមានបងប្អូនប្រុសស្រីមួយចំនួនបានចូលរួមជាមួយផ្លេកបន្ទោរពីទិសខាងកើតហើយ។ ខ្ញុំពិតជាភ្ញាក់ផ្អើលខ្លាំងណាស់ រួចគិតថា៖ «ព្រះអម្ចាស់បានយាងត្រឡប់មកវិញហើយឬ? តើអាចទៅរួចយ៉ាងដូចម្ដេចបានទៅ? ក្នុងព្រះគម្ពីរចែងថា៖ 'ពួកអ្នកស្រុកកាលីឡេអើយ ហេតុអ្វីអ្នកឈរងើយមើលទៅលើមេឃដូច្នេះ? ព្រះយេស៊ូវដដែលនេះ ដែលត្រូវបាននាំចេញពីអ្នករាល់គ្នាទៅស្ថានសួគ៌នោះ ព្រះអង្គក៏នឹងយាងមកវិញនៅក្នុងរបៀបដដែល ដូចដែលអ្នករាល់គ្នាបានឃើញទ្រង់យាងឡើងទៅលើមេឃដូច្នោះដែរ' (កិច្ចការ ១:១១)។ ព្រះអម្ចាស់គួរយាងត្រឡប់មកវិញលើពពក ក្នុងរូបអង្គជាព្រះវិញ្ញាណដែលមានព្រះជន្មរស់ឡើងវិញ ដោយលេចមកចំពោះយើងរាល់គ្នាដោយបើកចំហ។ ដោយសារយើងមិនធ្លាប់បានឃើញរឿងបែបនេះ តើនរណាអាចថា ទ្រង់បានយាងត្រឡប់មកវិញយ៉ាងដូចម្ដេចកើតទៅ? ត្រង់ផ្នែកដែលនិយាយអំពីកិច្ចការជំនុំជម្រះរបស់ព្រះជាម្ចាស់ខាងសាច់ឈាម គឺកាន់តែមិនអាចជឿបានទៀតហើយ»។ ដូច្នេះ ខ្ញុំមិនដែលស្ដាប់ ឬពិនិត្យមើលពីការអធិប្បាយរបស់ផ្លេកបន្ទោរពីទិសខាងកើតឡើយ។

ថ្ងៃមួយ បងប្រុសវ៉ាង ដែលជាមនុស្សក្នុងក្រុមជំនុំរបស់យើង បានអញ្ជើញគ្រូអធិប្បាយពីរនាក់មក។ គាត់បាននិយាយថា សេចក្ដីអធិប្បាយរបស់ពួកគាត់មានការបំភ្លឺពីព្រះវិញ្ញាណបរិសុទ្ធ ហើយយើងទាំងអស់គ្នាសុទ្ធតែអាចរៀនសូត្របាន។ ខ្ញុំពិតជាសប្បាយចិត្តមែន ហើយក៏បានអញ្ជើញបងប្អូនប្រុសស្រីដទៃទៀតឱ្យមកចូលរួមស្ដាប់ដែរ។ នៅក្នុងការជួបជុំគ្នានោះ បងស្រីទាំងពីរនាក់បានបញ្ចូលព្រះគម្ពីរទៅក្នុងការប្រកបគ្នាអំពីអត្ថន័យនៃកិច្ចការរបស់ព្រះជាម្ចាស់នៅក្នុងយុគសម័យនៃក្រឹត្យវិន័យ និងយុគសម័យនៃព្រះគុណ និងអំពីសេចក្ដីអាថ៌កំបាំងនៃព្រះនាមរបស់ព្រះជាម្ចាស់។ ពួកគាត់បាននិយាយអំពីរបៀបដែលយើងរស់នៅក្នុងវដ្ដនៃការប្រព្រឹត្តបាប រួចលន់តួបាបដដែលៗ ពីរបៀបដែលយើងស្មោកគ្រោក ពុករលួយ និងមិនស័ក្តិសមនឹងមើលឃើញព្រះអម្ចាស់។ ពួកគាត់ក៏បាននិយាយថា ព្រះគម្ពីរបានទាយទុកថា ព្រះអម្ចាស់នឹងជំនុំជម្រះ និងបន្សុទ្ធមនុស្សជាតិ នៅពេលទ្រង់យាងត្រឡប់មកវិញនៅគ្រាចុងក្រោយ ដើម្បីកម្ចាត់ធម្មជាតិមានបាបរបស់យើង។ នោះជាផ្លូវតែមួយគត់ដែលអាចឱ្យយើងរួចពីអំពើបាបទាំងស្រុង និងស័ក្តិសមនឹងនគរស្ថានសួគ៌។ ដូចព្រះអម្ចាស់យេស៊ូវបានមានព្រះបន្ទូលថា៖ «ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង» (យ៉ូហាន ១៦:១២-១៣)។ «ដ្បិតខ្ញុំបានមក មិនមែនដើម្បីជំនុំជម្រះពិភពលោកឡើយ ប៉ុន្តែដើម្បីសង្រ្គោះពិភពលោកវិញ។ អ្នកណាដែលបដិសេធខ្ញុំ ហើយមិនទទួលយកពាក្យខ្ញុំ មានមួយដែលជំនុំជម្រះគេពេលក្រោយ គឹ ពាក្យដែលខ្ញុំបាននិយាយ គឺជាពាក្យដដែលដែលនឹងជំនុំជម្រះគេនៅគ្រាចុងក្រោយ» (យ៉ូហាន ១២:៤៧-៤៨)។ ការប្រកបគ្នារបស់បងស្រីទាំងពីរនាក់ ពិតជាមានការបំភ្លឺមែន។ នៅក្នុងសេចក្ដីជំនឿដប់ឆ្នាំជាងមកនេះ ខ្ញុំមិនដែលធ្លាប់បានឮការប្រកបគ្នាបែបនេះទេ។ ខ្ញុំត្រូវតែស្ដាប់បន្ថែមទៀត ដូច្នេះ ខ្ញុំបានអញ្ជើញបងស្រីទាំងពីរនាក់នោះមកផ្ទះខ្ញុំ ដើម្បីចែករំលែកការប្រកបគ្នាបន្ថែមទៀត។ នៅល្ងាចមួយ បងស្រីម្នាក់បាននិយាយពីព្រះបន្ទូលរបស់ព្រះដ៏មានគ្រប់ព្រះចេស្ដាថា៖ «ស្នូរផ្គរលាន់ទាំងប្រាំពីរ៖ ថ្លែងទំនាយថា ដំណឹងល្អនៃនគរព្រះ នឹងផ្សាយទៅពាសពេញចក្រវាល»។ គាត់បានធ្វើបន្ទាល់ថា ព្រះអម្ចាស់យេស៊ូវបានយាងត្រឡប់មកវិញ ជាព្រះដ៏មានគ្រប់ព្រះចេស្ដា ជាព្រះគ្រីស្ទនៃគ្រាចុងក្រោយ។ ជាពិសេស នៅពេលខ្ញុំស្ដាប់ឮព្រះបន្ទូលរបស់ព្រះជាម្ចាស់លើកឡើងពី «ផ្លេកបន្ទោរនឹងជះពន្លឺត្រង់ពីទិសខាងកើតទៅទិសខាងលិច» ខ្ញុំក៏បានដឹងថា នេះជាពួកផ្លេកបន្ទោរពីទិសខាងកើត។ ខ្ញុំភ្ញាក់ផ្អើលផង និងខកចិត្តផង។ តើអាចមានករណីនេះកើតឡើងយ៉ាងដូចម្ដេចបានទៅ? ខ្ញុំខានបានឮការអធិប្បាយដែលមានការបំភ្លឺបែបនេះជាយូរឆ្នាំមកហើយ។ ខ្ញុំសប្បាយចិត្ត ដោយគិតថា ខ្ញុំបានរកឃើញកិច្ចការរបស់ព្រះវិញ្ញាណបរិសុទ្ធ ហើយចុងក្រោយ ក៏អាចទទួលបានការទំនុកបម្រុងពីទឹករស់។ ខ្ញុំមិននឹកស្មានថា វាបែរទៅជាពួកផ្លេកបន្ទោរពីទិសខាងកើតសោះ! មានសរសេរទុកនៅក្នុងព្រះគម្ពីរថា ព្រះអម្ចាស់នឹងយាងត្រឡប់មកវិញលើពពក ដូច្នេះ ទ្រង់គួរតែនាំយើងទៅស្ថានសួគ៌បាត់ទៅហើយ។ តើពួកគេអាចថា ព្រះអម្ចាស់បានយាងត្រឡប់ជាសាច់ឈាមវិញយ៉ាងដូចម្ដេចកើតទៅ? ខ្ញុំមិនចង់ស្ដាប់ពាក្យអ្វីទៀតទេ។ ប្រសិនបើខ្ញុំត្រូវពួកគេនាំឱ្យវង្វេងបាន ខ្ញុំគិតថា គ្រប់យ៉ាងដែលខ្ញុំបានខិតខំជាច្រើនឆ្នាំក្នុងសេចក្ដីជំនឿរបស់ខ្ញុំ នឹងទៅជាអសារឥតការមិនខាន។ ខ្ញុំចង់តែនាំពួកគេចេញក្រៅទេ។ ប៉ុន្តែម្យ៉ាងទៀត ខ្ញុំបាននៅជាមួយពួកគេប្រហែលពីរអាទិត្យដែរ ខ្ញុំបានឃើញថា ពួកគេបានរស់នៅក្នុងភាពជាមនុស្សល្អពិតមែន។ ពេលនោះចំរដូវរងាខ្លាំងផង អាកាសធាតុត្រជាក់ខ្លាំង ហើយពេលនោះក៏រំលងអធ្រាត្រទៅហើយ។ ខ្ញុំមានអារម្មណ៍ថា ការបណ្ដេញពួកគាត់ចេញ ដូចជាគ្មានមនុស្សធម៌សោះ។ ខ្ញុំពិតជាមិនដាច់ស្រេចក្នុងចិត្តទេ។ ក្នុងចិត្តខ្ញុំ ដូចជាមានការប្រទាញប្រទង់គ្នាដូច្នោះដែរ។ ខ្ញុំមិនយល់ពីបំណងព្រះហឫទ័យរបស់ព្រះជាម្ចាស់ឡើយ។ ខ្ញុំក៏បានរកលេសទៅក្នុងបន្ទប់គេងរបស់ខ្ញុំវិញ ដែលនៅទីនោះ ខ្ញុំបានលុតជង្គត់ចុះ អធិស្ឋានចំពោះព្រះអម្ចាស់ថា៖ «ឱ ព្រះអម្ចាស់អើយ នៅក្នុងការប្រកបគ្នារបស់បងស្រីទាំងពីរនាក់ ពិតជាមានការបំភ្លឺមែន ប៉ុន្តែទូលបង្គំខ្លាចត្រូវពួកគាត់នាំឱ្យវង្វេង។ ដូច្នេះ ទូលបង្គំនឹងវង្វេងជាមិនខាន។ ទូលបង្គំមិនដឹងថាគួរធ្វើបែបណាទេ។ ព្រះអម្ចាស់អើយ សូមដឹកនាំទូលបង្គំផង»។ បន្ទាប់ពីអធិស្ឋានរួច ខ្ញុំក៏បាននឹកចាំពីការបង្រៀនរបស់ព្រះអម្ចាស់យេស៊ូវ ដែលឱ្យយើងប្រព្រឹត្តដាក់អ្នកដទៃដោយសេចក្ដីស្រឡាញ់។ ការបណ្ដេញពួកគេចេញ នឹងមិនស្របតាមបំណងព្រះហឫទ័យរបស់ព្រះអម្ចាស់ឡើយ។ ទោះខ្ញុំបន្តឱ្យពួកគេស្នាក់នៅមែន ប៉ុន្តែខ្ញុំពិតជាពិបាកប្រឈមមុខនឹងបងស្រីទាំងពីរនាក់ខ្លាំងណាស់។ ខ្ញុំបានដឹងថា ការប្រកបគ្នារបស់គាត់មានការបំភ្លឺ និងមកអំពីកិច្ចការរបស់ព្រះវិញ្ញាណបរិសុទ្ធ ប៉ុន្តែការប្រកបគ្នារបស់ពួកគាត់ថា ព្រះជាម្ចាស់បានយាងត្រឡប់ជាសាច់ឈាមវិញ គឺពិតជាមិនស្របនឹងសញ្ញាណផ្ទាល់ខ្លួនរបស់ខ្ញុំឡើយ។ ខ្ញុំស្រាប់តែគិតឃើញថា ខ្ញុំគួរសួរសំណួរនេះទៅពួកគាត់ ហើយចាំមើលថាពួកគាត់នឹងឆ្លើយបែបណា។ ដូច្នេះ ខ្ញុំក៏បានសួរពួកគាត់ថា៖ «បងបានធ្វើបន្ទាល់ថា ព្រះអម្ចាស់យេស៊ូវបានយាងត្រឡប់ជាសាច់ឈាមវិញហើយ។ ចំណុចនេះ ខ្ញុំពិតជាមិនអាចទទួលយកបានទេ។ នៅក្នុងព្រះគម្ពីរ បានសរសេរយ៉ាងច្បាស់ថា៖ 'ពួកអ្នកស្រុកកាលីឡេអើយ ហេតុអ្វីអ្នកឈរងើយមើលទៅលើមេឃដូច្នេះ? ព្រះយេស៊ូវដដែលនេះ ដែលត្រូវបាននាំចេញពីអ្នករាល់គ្នាទៅស្ថានសួគ៌នោះ ព្រះអង្គក៏នឹងយាងមកវិញនៅក្នុងរបៀបដដែល ដូចដែលអ្នករាល់គ្នាបានឃើញទ្រង់យាងឡើងទៅលើមេឃដូច្នោះដែរ' (កិច្ចការ ១:១១)។ ក្រោយពីមានព្រះជន្មរស់ឡើងវិញ គឺរូបអង្គជាវិញ្ញាណរបស់ព្រះអម្ចាស់យេស៊ូវដែលបានយាងឡើងទៅស្ថានសួគ៌ ដូច្នេះ គួរតែរូបអង្គខាងវិញ្ញាណរបស់ទ្រង់ ដែលត្រូវយាងចុះមកលើពពក នៅពេលទ្រង់យាងត្រឡប់មកវិញ។ តើបងអាចថា ទ្រង់យាងត្រឡប់ជាសាច់ឈាមវិញយ៉ាងដូចម្ដេចបានទៅ?»

បងស្រីលី បានឆ្លើយតបយ៉ាងរាបសាថា៖ «មានពាក្យទំនាយជាច្រើនក្នុងព្រះគម្ពីរ អំពីការយាងត្រឡប់ជាសាច់ឈាមវិញរបស់ព្រះអម្ចាស់។ ព្រះអម្ចាស់យេស៊ូវបានមានបន្ទូលថា៖ 'ឯពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់បុត្រមនុស្សក៏យ៉ាងនោះដែរ' (ម៉ាថាយ ២៤:២៧)។ 'ដូច្នេះ ចូរអ្នករាល់គ្នាត្រៀមខ្លួនជាស្រេចដែរ ដ្បិតបុត្រមនុស្សនឹងយាងមកនៅវេលាដែលអ្នករាល់គ្នាមិនបានគិត' (ម៉ាថាយ ២៤:៤៤)។ 'ដ្បិតដូចជាផ្លេកបន្ទោរ ដែលចាំងចេញពីផ្នែកម្ខាងនៅក្រោមមេឃ ហើយបំភ្លឺទៅដល់ផ្នែកម្ខាងទៀតនៅក្រោមមេឃយ៉ាងណា នោះបុត្រមនុស្សនៅថ្ងៃដែលទ្រង់យាងមក ក៏នឹងមានសភាពដូច្នោះដែរ។ ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល' (លូកា ១៧:២៤-២៥)។ នៅក្នុងពាក្យទំនាយរបស់ព្រះអម្ចាស់យេស៊ូវអំពីការយាងត្រឡប់មកវិញរបស់ទ្រង់ ព្រះអង្គបានមានបន្ទូលពី 'បុត្រមនុស្សនឹងយាងមក' និង 'ដំណើរយាងមករបស់បុត្រមនុស្ស' ជាច្រើនសា។ 'បុត្រមនុស្ស' សំដៅលើព្រះដែលប្រសូត្រចេញមកពីមនុស្ស និងមានភាពជាមនុស្សធម្មតា។ ប្រសិនបើទ្រង់មានរូបអង្គជាព្រះវិញ្ញាណ នោះគេនឹងមិនអាចហៅទ្រង់ថាជាបុត្រមនុស្សបានទេ។ ព្រះយេហូវ៉ាដ៏ជាព្រះមានរូបអង្គជាព្រះវិញ្ញាណ ដូច្នេះ គេនឹងមិនអាចហៅទ្រង់ថាជាបុត្រមនុស្សបានទេ។ ពួកទេវតាជាវិញ្ញាណ ដូច្នេះ គេមិនអាចហៅពួកទ្រង់ថាជាបុត្រមនុស្សបានទេ។ ព្រះអម្ចាស់យេស៊ូវត្រូវហៅថាព្រះគ្រីស្ទ ថាបុត្រមនុស្ស ដោយសារទ្រង់គឺជា ព្រះវិញ្ញាណរបស់ព្រះជាម្ចាស់ ដែលត្រឡប់ជាសាច់ឈាមវិញ ហើយទ្រង់គឺជាបុត្រមនុស្សដែលមានភាពជាមនុស្សធម្មតា។ ដូច្នេះ នៅពេលព្រះអម្ចាស់យេស៊ូវបានមានបន្ទូលអំពី 'ដំណើរយាងមករបស់បុត្រមនុស្ស' និង 'បុត្រមនុស្សនឹងយាងមក' គឺសំដៅទៅលើការយាងត្រឡប់ជាសាច់ឈាមរបស់ព្រះអម្ចាស់នៅគ្រាចុងក្រោយ»។

បន្ទាប់មក បងស្រី ចូវ បាននិយាយថា៖ «ព្រះអម្ចាស់យេស៊ូវបានទាយទុកពីការយាងត្រឡប់មកវិញរបស់ទ្រង់ថា៖ 'ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ ព្រះជាម្ចាស់បានលេចមក និងបំពេញកិច្ចការខាងសាច់ឈាមក្នុងនាមជាបុត្រមនុស្សនៃគ្រាចុងក្រោយ។ ដូចព្រះអម្ចាស់យេស៊ូវគ្រីស្ទដែរ ពីសប្បកក្រៅ ទ្រង់មើលទៅដូចជាកូនមនុស្សធម្មតាម្នាក់។ មនុស្សមិនស្គាល់ទ្រង់ថាជាព្រះគ្រីស្ទឡើយ ហើយប្រព្រឹត្តដាក់ទ្រង់ដូចជាមនុស្សធម្មតាដែរ។ អ្នកនៅក្នុងពិភពសាសនា និងអ្នកដែលជាបក្សពួកនៃរបបសាតាំង ក៏បានប្រមូលផ្ដុំគ្នាដើម្បីថ្កោលទោស និងទាស់ទទឹងនឹងព្រះគ្រីស្ទនៃគ្រាចុងក្រោយដែរ។ រឿងនេះពិតជាបានសម្រេចពាក្យទំនាយរបស់ព្រះអម្ចាស់ដែលថា៖ 'ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ ប្រសិនបើទំនាយដូចនឹងគំនិតមនុស្សមែន ហើយព្រះអម្ចាស់យាងមកមានរូបអង្គជាព្រះវិញ្ញាណនៅគ្រាចុងក្រោយ ដោយលេចមកលើពពកជាមួយនឹងសិរីល្អគ្រប់បែបយ៉ាង និងបង្ហាញរូបអង្គទ្រង់ឱ្យមនុស្សរាល់គ្នាបានឃើញ នោះមនុស្សគ្រប់គ្នានឹងក្រាបចុះចំពោះទ្រង់ ឱនគោរព និងថ្វាយបង្គំទ្រង់ ហើយគ្មាននរណាម្នាក់ ទាស់នឹងទ្រង់ឡើយ។ ដូច្នេះ តើពាក្យទំនាយនេះអាចសម្រេចទៅបានយ៉ាងដូចម្ដេចកើតទៅ?»

ចំណុចនេះបានជួយឱ្យខ្ញុំយល់ថា ប្រសិនបើព្រះអម្ចាស់ពិតជាបានលេចមកមានរូបអង្គជាព្រះវិញ្ញាណរបស់ទ្រង់ដោយផ្ទាល់នៅគ្រាចុងក្រោយមែន នោះមនុស្សគ្រប់គ្នានឹងក្រាបចុះនឹងដី ហើយគ្មាននរណាម្នាក់នឹងទៅទាស់នឹងទ្រង់ឡើយ។ ដូច្នេះ ពាក្យទំនាយថា៖ «ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល» មិនអាចសម្រេចទៅបាននោះទេ។ ខ្ញុំបានគិតអំពីការដែលផ្លេកបន្ទោរពីទិសខាងកើតកំពុងធ្វើបន្ទាល់ថា ព្រះអម្ចាស់យេស៊ូវបានយាងត្រឡប់មកវិញ ហើយពិភពសាសនា និងរដ្ឋាភិបាលបក្សកុម្មុយនីស្តចិន កំពុងប្រើគ្រប់វិធីដើម្បីទាស់ទទឹង និងថ្កោលទោសពួកគេ។ តើនោះមិនមែនសម្រេចតាមពាក្យទំនាយរបស់ព្រះអម្ចាស់ដែលត្រូវមនុស្សជំនាន់នេះបដិសេធទេឬអី? តើព្រះដ៏មានគ្រប់ព្រះ‌ចេស្តាអាចជាព្រះអម្ចាស់ដែលបានយាងត្រឡប់មកវិញមែនដែរឬទេ? ព្រះគម្ពីរពិតជាបានទាយទុកអំពីដំណើរយាងមករបស់បុត្រមនុស្សមែន ប៉ុន្តែនៅមានចំណុចមួយចំនួនទៀត ដែលខ្ញុំនៅតែមិនទាន់យល់។ ព្រះអម្ចាស់បានមានបន្ទូលផងដែរថា៖ «មើល៎ ព្រះអង្គយាងមកដោយគង់នៅលើពពក ហើយគ្រប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់» (វិវរណៈ ១:៧)។ ខ្ញុំឆ្ងល់ថាពាក្យទំនាយនោះអាចសម្រេចទៅបានយ៉ាងដូចម្ដេចទៅ បើព្រះអម្ចាស់ពិតជាបានយាងត្រឡប់មកវិញ ដោយយកកំណើតជាបុត្រមនុស្សនោះ។ ដូច្នេះ ខ្ញុំបានប្រាប់ពួកគាត់អំពីមន្ទិលសង្ស័យរបស់ខ្ញុំ។

បងស្រី លី បានចែករំលែកការប្រកបគ្នាថា៖ «ព្រះអម្ចាស់ទៀងត្រង់ខ្លាំងណាស់។ បន្ទូលគ្រប់ព្រះឱស្ឋរបស់ទ្រង់ នឹងត្រូវសម្រេចការពិត។ គ្រាន់តែត្រូវរងចាំឱ្យពេលវេលាមកដល់ប៉ុណ្ណោះ។ មានពាក្យទំនាយជាច្រើននៅក្នុងព្រះគម្ពីរដែលនិយាយអំពីការយាងត្រឡប់មកវិញរបស់ព្រះអម្ចាស់។ ក្រៅពីយាងមកលើពពក ក៏មានពាក្យទំនាយអំពីការយាងត្រឡប់ជាសាច់ឈាម និងការយាងមកដោយស្ងាត់ៗផងដែរ។ ឧទាហរណ៍ ព្រះអម្ចាស់បានមានបន្ទូលថា៖ 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ' (ម៉ាថាយ ២៥:៦)។ 'ប៉ុន្តែ ចំពោះថ្ងៃ និងពេលកំណត់នោះ គឺគ្មានមនុស្សណាម្នាក់ដឹងឡើយ សូម្បីតែពួកទេវតានៃស្ថានសួគ៌ និងព្រះរាជបុត្រាក៏មិនជ្រាបផង គឺមានតែព្រះវរបិតារបស់ខ្ញុំមួយប៉ុណ្ណោះដែលជ្រាប' (ម៉ាថាយ ២៤:៣៦)។ ហើយក៏មានពាក្យទំនាយនៅក្នុងគម្ពីរវិវរណៈថា៖ 'មើល៎! ខ្ញុំមកដូចជាចោរ' (វិវរណៈ ១៦:១៥)។ នៅក្នុងពាក្យទំនាយដែលថា 'ដូចជាចោរ' 'លុះកណ្ដាលអធ្រាត ក៏មានសម្រែកបន្លឺឡើងថា' និង 'គ្មានមនុស្សណាម្នាក់ដឹងឡើយ' គឺទ្រង់កំពុងមានព្រះបន្ទូលអំពីការយាងត្រឡប់មកវិញរបស់ទ្រង់ដោយស្ងាត់ៗ។ នៅគ្រាចុងក្រោយ ព្រះអម្ចាស់យាងមកតាមវិធីពីរយ៉ាងខុសគ្នា។ ទ្រង់យកកំណើតជាបុត្រមនុស្សដោយស្ងាត់ៗ ហើយទ្រង់ក៏យាងមកដោយបើកចំហនៅលើពពកផងដែរ។ ពោលគឺ ដំបូងឡើយ ទ្រង់យាងមកជាសាច់ឈាមដោយស្ងាត់ៗ ដើម្បីសម្ដែងចេញសេចក្ដីពិត និងជំនុំជម្រះ និងបន្សុទ្ធមនុស្សជាតិ និងដើម្បីបង្កើតក្រុមអ្នកមានជ័យជម្នះមុនគ្រោះមហន្តរាយមកដល់។ នៅពេលដែលព្រះជាម្ចាស់ខាងសាច់ឈាមបានបញ្ចប់កិច្ចការនៃការសង្គ្រោះមនុស្សជាតិដោយស្ងាត់ៗហើយ នោះគ្រោះមហន្តរាយក៏នឹងមកដល់ ហើយទ្រង់នឹងប្រទានរង្វាន់ដល់មនុស្សល្អ និងដាក់ទោសមនុស្សអាក្រក់។ មានតែពេលនោះទេ ទើបព្រះជាម្ចាស់នឹងយាងមកដោយបើកចំហនៅលើពពក ដោយបង្ហាញរូបអង្គទ្រង់ឱ្យគ្រប់ទាំងជាតិសាសន៍ និងបណ្ដាជនទាំងអស់បានឃើញ។ ពេលនោះគឺជាពេលដែលពាក្យទំនាយអំពីការយាងត្រឡប់មកវិញរបស់ព្រះអម្ចាស់ដោយបើកចំហ នឹងត្រូវសម្រេចទាំងស្រុង។ អ្នកគ្រប់គ្នាដែលទទួលយកកិច្ចការជំនុំជម្រះរបស់ព្រះដ៏មានគ្រប់ព្រះ‌ចេស្តា ដែលនិស្ស័យពុករលួយរបស់ពួកគេត្រូវបានបន្សុទ្ធរួចហើយ នឹងត្រូវបានព្រះជាម្ចាស់ការពារ និងសង្គ្រោះពីគ្រោះមហន្តរាយ។ ពួកគេនឹងបានចូលទៅក្នុងនគររបស់ព្រះជាម្ចាស់។ ប៉ុន្តែអស់អ្នកណាដែលបដិសេធកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយ ដែលពួកគេបានប្រឹងទាស់ទទឹង និងថ្កោលទោសកិច្ចការនោះ នឹងត្រូវដាក់ទោសដោយគ្រោះមហន្តរាយ ត្រូវទួញយំ និងសង្កៀតធ្មេញ។ ចំណុចនេះ នឹងសម្រេចពាក្យទំនាយនៅក្នុងគម្ពីរវិវរណៈថា៖ 'មើល៎ ព្រះអង្គយាងមកដោយគង់នៅលើពពក ហើយគ្រប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់' (វិវរណៈ ១:៧)»។ ពេលនោះ គាត់បានអានអត្ថបទព្រះបន្ទូលរបស់ព្រះដ៏មានគ្រប់ព្រះ‌ចេស្តាឱ្យខ្ញុំស្ដាប់។ «មនុស្សជាច្រើនអាចនឹងមិនខ្វាយខ្វល់ពីសម្ដីរបស់ខ្ញុំទេ ប៉ុន្តែខ្ញុំនៅតែចង់ប្រាប់អ្នកដែលគេហៅថាពួកបរិសុទ្ធគ្រប់រូប ដែលដើរតាមព្រះយេស៊ូវថា កាលណាអ្នកឃើញព្រះយេស៊ូវយាងចុះពីស្ថានសួគ៌ផ្ទាល់នឹងភ្នែកលើដុំពពកស នេះហើយជាគ្រាលេចមកជាសាធារណៈរបស់ព្រះអាទិត្យនៃសេចក្ដីសុចរិត។ គ្រានោះអាចជាគ្រាអរសប្បាយយ៉ាងក្រៃលែងសម្រាប់អ្នក យ៉ាងណាក្តី អ្នកគួរដឹងថា គ្រាដែលអ្នកមើលឃើញព្រះយេស៊ូវយាងចុះពីស្ថានសួគ៌ ក៏នឹងជាគ្រាដែលអ្នកត្រូវចុះទៅស្ថាននរកដើម្បីរងការដាក់ទោសដែរ ជាគ្រាដែលការបិទបញ្ចប់នៃផែនការគ្រប់គ្រងរបស់ព្រះជាម្ចាស់ត្រូវបានប្រកាស ហើយដែលព្រះជាម្ចាស់ប្រទានរង្វាន់ដល់មនុស្សល្អ ហើយដាក់ទោសមនុស្សអាក្រក់ដែរ។ ដ្បិតការជំនុំជម្រះរបស់ព្រះជាម្ចាស់នឹងបានបញ្ចប់មុនពេលមនុស្សមើលឃើញទីសម្គាល់ គឺជាគ្រាដែលមានតែការសម្ដែងចេញសេចក្ដីពិតប៉ុណ្ណោះ។ អស់អ្នកណាដែលទទួលយកសេចក្ដីពិត មិនស្វែងរកទីសម្គាល់ ហើយហេតុនេះ ត្រូវបានបន្សុទ្ធ នឹងត្រូវនាំមកចំពោះបល្ល័ង្កនៃព្រះជាម្ចាស់ រួចត្រូវចូលទៅក្នុងការឱបក្រសោបពីសំណាក់ព្រះអាទិករ។ មានតែមនុស្សដែលមានះជឿថា 'ព្រះយេស៊ូវដែលមិនជិះលើពពកស ជាព្រះគ្រីស្ទក្លែងក្លាយ' ប៉ុណ្ណោះ ដែលនឹងត្រូវទទួលទោសអស់កល្បជានិច្ច ដ្បិតពួកគេជឿតែលើព្រះយេស៊ូវដែលធ្វើសញ្ញាសម្គាល់ តែមិនទទួលស្គាល់ព្រះយេស៊ូវដែលសម្ដែងចេញការជំនុំជម្រះដ៏ធ្ងន់ធ្ងរ និងបញ្ចេញជីវិត និងផ្លូវពិត។ ដូច្នេះ គឺមានតែអាចថា ព្រះយេស៊ូវចាត់ការពួកគេនៅពេលទ្រង់យាងត្រឡប់មកវិញដោយបើកចំហនៅលើពពកសប៉ុណ្ណោះ។ ពួកគេចចេសរឹងរូសខ្លាំងពេក មានភាពជឿជាក់លើខ្លួនឯងខ្លាំងពេក និងក្រអឺតក្រទមខ្លាំងពេក។ តើមនុស្សថោកទាបបែបនេះ អាចនឹងទទួលបានរង្វាន់ពីព្រះយេស៊ូវដូចម្ដេចបានទៅ? ការយាងត្រឡប់មកវិញរបស់ព្រះយេស៊ូវ គឺជាសេចក្ដីសង្គ្រោះដ៏មហិមា ដល់អស់អ្នកណាដែលអាចទទួលយកសេចក្ដីពិតបាន ប៉ុន្តែការយាងត្រឡប់មកវិញរបស់ទ្រង់ គឺជាទីសម្គាល់នៃការថ្កោលទោសដល់អស់អ្នកណាដែលមិនអាចទទួលយកសេចក្ដីពិតបាន។ អ្នករាល់គ្នាតោងជ្រើសរើសផ្លូវរបស់ខ្លួន និងមិនគប្បីប្រមាថដល់ព្រះវិញ្ញាណបរិសុទ្ធ និងបដិសេធសេចក្ដីពិតឡើយ។ អ្នកមិនគួរធ្វើជាមនុស្សល្ងង់ខ្លៅ និងក្រអឺតក្រទមឡើយ ប៉ុន្តែត្រូវធ្វើជាមនុស្សម្នាក់ដែលចុះចូលនឹងការដឹកនាំរបស់ព្រះវិញ្ញាណបរិសុទ្ធ ហើយស្រេកឃ្លាន និងខ្នះខ្នែងរកសេចក្ដីពិត។ គឺទាល់តែបែបនេះ ទើបអ្នករាល់គ្នានឹងទទួលបានប្រយោជន៍» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

រំពេចនោះ ខ្ញុំក៏ចាប់ផ្ដើមយល់។ ខ្ញុំបានយល់ថា ការយាងត្រឡប់មកវិញរបស់ព្រះអម្ចាស់ កើតឡើងជាដំណាក់កាល។ ដំបូងឡើយ ទ្រង់ត្រឡប់ជាសាច់ឈាម រួចថ្លែងព្រះបន្ទូល និងបំពេញកិច្ចការដោយសម្ងាត់ ហើយបន្ទាប់មក ទ្រង់យាងមកដោយបើកចំហនៅលើពពក ដោយលេចមកចំពោះបណ្ដាជនទាំងអស់។ ខ្ញុំបានយល់ថា ខ្ញុំបានកំណត់ព្រំដែនលើការយាងមករបស់ព្រះអម្ចាស់ត្រឹមតែថ្ងៃចុងក្រោយ ដោយសារតែសញ្ញាណ និងការស្រមើស្រមៃរបស់ខ្ញុំ។ គំនិតដែលថាទ្រង់មិនអាចត្រឡប់ជាសាច់ឈាម គឺជាគំនិតខុសឆ្គង។ ខ្ញុំមិនអាចទទូចធ្វើតាមគំនិតបែបនេះទៀតបានទេ។ ខ្ញុំបានគិតពីព្រះបន្ទូលរបស់ព្រះអម្ចាស់យេស៊ូវថា៖ «ដ្បិតអ្នកណាដែលទូលសុំ អ្នកនោះតែងតែទទួលបាន អ្នកណាដែលស្វែងរក អ្នកនោះតែងតែរកឃើញ ហើយអ្នកណាដែលគោះទ្វារ នោះទ្វារតែងតែបើកឱ្យអ្នកនោះ» (ម៉ាថាយ ៧:៨)។ ពេលគិតដល់ការយាងត្រឡប់មកវិញរបស់ព្រះអម្ចាស់ក្នុងពេលនេះ ខ្ញុំត្រូវមានដួងចិត្តដែលកោតខ្លាចព្រះជាម្ចាស់ និងធ្វើការស៊ើបសួរពីចំណុចនេះដើម្បីផ្គាប់ព្រះហឫទ័យរបស់ព្រះអម្ចាស់។ បើពុំដូច្នោះទេ ខ្ញុំប្រហែលជានឹងត្រូវព្រះអម្ចាស់ផាត់ចោលមិនខាន!

បន្ទាប់មក ខ្ញុំបានសួរពួកគាត់ថា៖ «ដោយសារព្រះអម្ចាស់បានត្រឡប់ជាសាច់ឈាមវិញ ដើម្បីបំពេញកិច្ចការដោយសម្ងាត់ នៅពេលទ្រង់យាងត្រឡប់មកវិញ តើយើងអាចដឹងឱ្យប្រាកដថា ព្រះដ៏មានគ្រប់ព្រះចេស្ដា គឺជាព្រះជាម្ចាស់ខាងសាច់ឈាម ជាព្រះគ្រីស្ទនៃគ្រាចុងក្រោយបានដោយរបៀបណាទៅ?» បងស្រីលីបានឆ្លើយតបទាំងរីករាយថា៖ «រាប់ពាន់ឆ្នាំមកហើយ គ្មាននរណាម្នាក់បានយល់ពីសេចក្ដីអាថ៌កំបាំង សេចក្ដីពិតអំពីការយកកំណើតជាមនុស្ស និងរបៀបដែលយើងស្គាល់ព្រះជាម្ចាស់ខាងសាច់ឈាមឡើយ។ ពេលនេះ ព្រះដ៏មានគ្រប់ព្រះចេស្ដា បានពន្យល់ពីសេចក្ដីអាថ៌កំបាំង និងសេចក្ដីពិតដល់យើង»។ ពេលនោះ គាត់បានអានអត្ថបទព្រះបន្ទូលមួយចំនួនរបស់ព្រះដ៏មានគ្រប់ព្រះ‌ចេស្តាឱ្យខ្ញុំស្ដាប់។ «'ការយកកំណើតជាមនុស្ស' គឺជាការលេចមករបស់ព្រះជាម្ចាស់នៅក្នុងសាច់ឈាម ហើយព្រះជាម្ចាស់ធ្វើការនៅក្នុងចំណោមមនុស្សជាតិដែលព្រះបានបង្កើតមក នៅក្នុងរូបអង្គជាសាច់ឈាម។ ដូច្នេះ ដោយសារទ្រង់ជាព្រះជាម្ចាស់ដែលយកកំណើតជាមនុស្ស ជាដំបូង ទ្រង់ត្រូវតែក្លាយជាសាច់ឈាម ជាសាច់ឈាមដែលមានភាពជាមនុស្សធម្មតា នេះគឺជាលក្ខខណ្ឌតម្រូវទុកជាមុនដ៏ចាំបាច់បំផុត។ តាមពិតទៅ ការយកកំណើតជាមនុស្សរបស់ព្រះជាម្ចាស់ចង់មានន័យថា ព្រះជាម្ចាស់មានព្រះជន្មគង់នៅ និងធ្វើការនៅក្នុងសាច់ឈាម ហើយមានន័យថា ព្រះជាម្ចាស់នៅក្នុងសារជាតិរបស់ទ្រង់ក្លាយជាសាច់ឈាម ក្លាយជាមនុស្សម្នាក់» («សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ការយកកំណើតជាមនុស្សមានន័យថា ព្រះវិញ្ញាណរបស់ព្រះជាម្ចាស់ត្រលប់ជាសាច់ឈាម ពោលគឺ ព្រះជាម្ចាស់ដែលត្រលប់ជាសាច់ឈាម និងកិច្ចការដែលសាច់ឈាមនោះធ្វើ គឺជាកិច្ចការនៃព្រះវិញ្ញាណ ដែលត្រូវសម្រេចជារូបរាងនៅក្នុងសាច់ឈាម និងស្ដែងចេញតាមរយៈសាច់ឈាម។ ក្រៅពីសាច់ឈាមរបស់ព្រះជាម្ចាស់ គ្មាននរណាម្នាក់អាចបំពេញព័ន្ធកិច្ចរបស់ព្រះដែលយកកំណើតជាមនុស្សបានឡើយ។ ពោលគឺ មានតែសាច់ឈាមជាមនុស្សរបស់ព្រះជាម្ចាស់ គឺភាពជាមនុស្សសាមញ្ញនេះប៉ុណ្ណោះទេ ទើបអាចធ្វើកិច្ចការរបស់ព្រះជាម្ចាស់បាន គ្មាននរណាផ្សេងអាចធ្វើបានឡើយ» («សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះជាម្ចាស់ដែលយកកំណើតជាមនុស្ស ត្រូវគេហៅថាព្រះគ្រីស្ទ ហើយព្រះគ្រីស្ទគឺជាព្រះវិញ្ញាណនៃព្រះជាម្ចាស់ដែលពាក់សាច់ឈាម។ សាច់ឈាមនេះមិនដូចមនុស្សណាម្នាក់នៅខាងសាច់ឈាមនោះទេ។ ភាពខុសគ្នានោះគឺថា ព្រះគ្រីស្ទគឺជាការយកកំណើតជាមនុស្សរបស់ព្រះវិញ្ញាណ មិនជាសាច់ឈាមឡើយ។ ព្រះអង្គមានទាំងភាពជាមនុស្សធម្មតា និងភាពជាព្រះដ៏ពេញលេញ។ ភាពជាព្រះរបស់ទ្រង់ គ្មានមនុស្សណាម្នាក់មានឡើយ។ ភាពជាមនុស្សធម្មតារបស់ទ្រង់ គឺសម្រាប់ធ្វើគ្រប់សកម្មភាពធម្មតាទាំងអស់របស់ទ្រង់នៅខាងសាច់ឈាម ចំណែកឯភាពជាព្រះរបស់ទ្រង់វិញ គឺសម្រាប់បំពេញកិច្ចការរបស់ព្រះជាម្ចាស់ផ្ទាល់ព្រះអង្គ» («សារជាតិរបស់ព្រះគ្រីស្ទ គឺជាការចុះចូលតាមបំណងព្រះហឫទ័យរបស់ព្រះវរបិតាដែលគង់នៅស្ថានសួគ៌» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ទ្រង់ដែលជាព្រះជាម្ចាស់ដែលយកកំណើតជាមនុស្ស មានសារជាតិរបស់ព្រះជាម្ចាស់ ហើយទ្រង់ដែលជាព្រះជាម្ចាស់ដែលយកកំណើតជាមនុស្ស មានការសម្ដែងចេញនៃព្រះជាម្ចាស់។ ដោយសារតែព្រះជាម្ចាស់បានក្លាយជាសាច់ឈាម ដូច្នេះ ទ្រង់នឹងនាំយកជាមួយទ្រង់នូវកិច្ចការដែលទ្រង់បម្រុងធ្វើ ហើយដោយសារតែទ្រង់គឺជាព្រះជាម្ចាស់ ដែលយកកំណើតជាមនុស្ស ដូច្នេះទ្រង់នឹងសម្ដែងចេញនូវលក្ខណៈរបស់ព្រះជាម្ចាស់ ហើយទ្រង់អាចនាំសេចក្តីពិតទៅកាន់មនុស្ស ប្រទានជីវិតដល់គេ និងបង្ហាញផ្លូវដល់គេ។ សាច់ឈាមដែលគ្មានសារជាតិរបស់ព្រះជាម្ចាស់ ច្បាស់ណាស់ថាមិនមែនជាព្រះដែលយកកំណើតជាមនុស្សទេ។ ចំពោះរឿងនេះ វាគ្មានអ្វីដែលត្រូវសង្ស័យឡើយ។ ប្រសិនបើមនុស្សមានបំណងចង់ពិនិត្យពិច័យថាតើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ឬយ៉ាងណានោះ គេត្រូវតែកំណត់ការណ៍នេះចេញពីនិស្ស័យដែលទ្រង់សម្តែងចេញ និងព្រះបន្ទូលដែលទ្រង់មានបន្ទូល។ អាចនិយាយបានថា ដើម្បីកំណត់ថាតើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ឬអត់ និងថាតើនេះជាផ្លូវពិតឬអត់ នោះគេត្រូវតែធ្វើការវែកញែក ដោយឈរលើមូលដ្ឋាននៃសារជាតិរបស់ទ្រង់។ ហើយដូច្នេះ ចំណុចគន្លឺះថា តើនេះជាសាច់ឈាមរបស់ព្រះជាម្ចាស់ដែលយកកំណើតជាមនុស្សឬយ៉ាងណា ស្ថិតនៅលើសារជាតិរបស់ទ្រង់ (កិច្ចការរបស់ទ្រង់ ព្រះសូរសៀងរបស់ទ្រង់ និស្ស័យរបស់ទ្រង់ និងទិដ្ឋភាពជាច្រើនផ្សេងទៀត) ជាជាងផ្អែកលើរូបរាងពីខាងក្រៅ។ បើមនុស្សពិនិត្យពិច័យទៅលើតែរូបរាងខាងក្រៅរបស់ទ្រង់ ហើយជាលទ្ធផល មើលរំលងសារជាតិរបស់ទ្រង់ នោះវាបង្ហាញថា មនុស្សពិតជាភ្លីភ្លើ និងល្ងង់ខ្លៅហើយ» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ការប្រកបគ្នារបស់បងស្រីទាំងពីរនាក់ ពិតជាធ្វើឱ្យដួងចិត្តខ្ញុំបានភ្លឺមែន។ ខ្ញុំបានយល់ថា គន្លឹះសំខាន់ដើម្បីបញ្ជាក់ពីការលេចមករបស់បុត្រមនុស្ស និងដើម្បីបញ្ជាក់ថាទ្រង់គឺជាព្រះគ្រីស្ទខាងសាច់ឈាមមែនឬអត់នោះ គឺត្រូវមើលថាតើ ទ្រង់អាចសម្ដែងចេញព្រះបន្ទូល និងនិស្ស័យរបស់ព្រះជាម្ចាស់បានឬអត់ ហើយថាតើទ្រង់អាចបំពេញកិច្ចការដើម្បីបញ្ចប់យុគសម័យចាស់ និងចាប់ផ្ដើមយុគសម័យថ្មីបានឬអត់។ ព្រះដ៏មានគ្រប់ព្រះចេស្ដាបានសម្ដែងចេញសេចក្ដីពិតជាច្រើន និងកំពុងបំពេញកិច្ចការដើម្បីជំនុំជម្រះ និងបន្សុទ្ធមនុស្សជាតិ។ ទ្រង់បានចាប់ផ្ដើមយុគសម័យនៃនគរព្រះ និងបញ្ចប់ទៅវិញនូវយុគសម័យនៃព្រះគុណ។ ច្បាស់ណាស់ នោះមានន័យថា ទ្រង់គឺជាព្រះគ្រីស្ទ ជាព្រះអម្ចាស់ដែលយាងត្រឡប់មកវិញមែន! ពីមុនមក ខ្ញុំមិនដែលបានយល់ពីសេចក្ដីពិតឡើយ។ ខ្ញុំបានត្រឹមរង់ចាំទាំងងងឹតងងុលឱ្យព្រះជាអម្ចាស់យាងមកលើពពកក្នុងរូបអង្គជាព្រះវិញ្ញាណទ្រង់ រួចនាំមនុស្សទៅនគរស្ថានសួគ៌ ដូច្នេះ នៅពេលខ្ញុំបានឮថា ទ្រង់បានយាងត្រឡប់មកវិញហើយ ខ្ញុំពុំបានខ្វល់ក្នុងការស្វែងរក និងស៊ើបរកនោះទេ។ ខ្ញុំស្ទើរតែបាត់បង់ឱកាសក្នុងការរួបរួមជាមួយព្រះអម្ចាស់ទៅហើយ។ ខ្ញុំពិតជាល្ងីល្ងើមែន!

បន្ទាប់ពីនោះមក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះ‌ចេស្តាដោយយកចិត្តទុកដាក់។ ខ្ញុំបានរៀនសូត្រជាច្រើនអំពីសេចក្ដីពិត និងសេចក្ដីអាថ៌កំបាំងដែលខ្ញុំមិនធ្លាប់បានដឹងពីមុនមក ហើយក៏បានដឹងយ៉ាងច្បាស់ថា ព្រះដ៏មានគ្រប់ព្រះចេស្ដា គឺជា ព្រះអម្ចាស់យេស៊ូវដែលបានយាងត្រឡប់មកវិញ។ ខ្ញុំបានចែករំលែកកិច្ចការរបស់ព្រះដ៏មានគ្រប់ព្រះចេស្ដានៃគ្រាចុងក្រោយដល់បងប្អូនប្រុសស្រីជាង ១០០ នាក់ នៅក្នុងបណ្ដាញរបស់ខ្ញុំ។ នៅពេលពួកគាត់អានព្រះបន្ទូលទ្រង់រួច និងបានឮពីព្រះសូរសៀងទ្រង់ ពួកគាត់មានការរំជួលចិត្តជាខ្លាំងរហូតដល់ស្រក់ទឹកភ្នែកដោយសេចក្ដីអំណរ។ ពួកគាត់បានបែរមករកព្រះដ៏មានគ្រប់ព្រះ‌ចេស្តា និងទទួលយកកិច្ចការរបស់ទ្រង់នៅគ្រាចុងក្រោយ និងបានចូលចូលរួមទទួលទានអាហារនៃកូនចៀម!


៣៩. ខ្ញុំតាំងចិត្តដើរលើផ្លូវនេះ

ពីរបីឆ្នាំមុន ប៉ូលិសបានចាប់ខ្លួនខ្ញុំពីបទផ្សាយដំណឹងល្អ។ បក្សកុម្មុយនីស្តបានកាត់ទោសខ្ញុំឱ្យជាប់ពន្ធនាគារចំនួនបីឆ្នាំពីបទ «រៀបចំ និងប្រើប្រាស់អង្គការសាសនាខុសឆ្គង ដើម្បីធ្វើឱ្យខូចដល់ការអនុវត្តច្បាប់»។ ក្រោយចេញពីពន្ធនាគារវិញ ខ្ញុំបានគិតថា ចុងបញ្ចប់ ខ្ញុំអាចចូលរួមការជួបជុំជាថ្មី និងចាប់ផ្ដើមបំពេញភារកិច្ចរបស់ខ្ញុំវិញបានហើយ។ ខ្ញុំមិនបានស្រមៃថា ប៉ូលិសតាមឃ្លាំមើលខ្ញុំ និងដាក់កម្រិតសេរីភាពខ្ញុំនោះឡើយ។ នៅពេលដែលឪពុកម្ដាយខ្ញុំបាននាំខ្ញុំទៅប៉ុស្ដិ៍ប៉ូលិសដើម្បីចុះបញ្ជីស្នាក់នៅ មន្ត្រីដែលមើលខុសត្រូវខ្ញុំបានប្រាប់ខ្ញុំយ៉ាងម៉ឺងម៉ាត់ថា៖ «អ្នកត្រូវតែរាយការណ៍មកខ្ញុំ ប្រសិនបើអ្នកចង់ចាកចេញពីតំបន់នេះ ហើយអ្នកត្រូវបានហាមប្រាមមិនឱ្យចេញពីទីក្រុងនេះ ឬចេញទៅក្រៅប្រទេសរយៈពេលប្រាំឆ្នាំ។ អ្នកក៏មិនអាចអនុវត្តសេចក្តីជំនឿរបស់អ្នក ឬចូលរួមការជួបជុំនោះដែរ។ ប្រសិនបើខ្ញុំរកឃើញថា អ្នកបានចូលរួមការជួបជុំខាងសាសនា ខ្ញុំនឹងចាប់អ្នកញាត់គុកម្ដងទៀតមិនខាន។ ហើយកុំគិតថា អ្នកនឹងចេញបានឱ្យសោះ!» ដោយខ្លាចថា ប៉ូលិសអាចចាប់ខ្លួនខ្ញុំម្ដងទៀត ឪពុកម្ដាយខ្ញុំបានសុំឱ្យបងស្រីខ្ញុំតាមឃ្លាំមើលខ្ញុំ ដើម្បីប្រាកដថា ខ្ញុំមិនអានព្រះបន្ទូលរបស់ព្រះជាម្ចាស់ ឬទាក់ទងជាមួយបងប្អូនប្រុសស្រីណាម្នាក់។ បងស្រីខ្ញុំបានរកការងារមួយឱ្យខ្ញុំធ្វើជាអ្នកលក់អីវ៉ាន់ ហើយប្រសិនបើខ្ញុំត្រឡប់មកផ្ទះយឺត គាត់នឹងទូរស័ព្ទសួរខ្ញុំថា៖ «តើឯងនៅឯណា? តើឯងកំពុងធ្វើអ្វី?» មានម្ដងនោះ ពេលខ្ញុំកំពុងតែអានព្រះបន្ទូលរបស់ព្រះជាម្ចាស់លើ tablet របស់ខ្ញុំ បងស្រីខ្ញុំបានកត់សម្គាល់ រួចបានសួរខ្ញុំថាតើខ្ញុំកំពុងតែអានព្រះបន្ទូលរបស់ព្រះជាម្ចាស់មែនទេ ហើយគាត់ថែមទាំងព្យាយាមកញ្ឆក់ tablet ចេញពីដៃខ្ញុំទៀតផង។ ភ្លាមៗនោះ ខ្ញុំបាននិយាយថា ខ្ញុំកំពុងអានប្រលោមលោក ហើយគាត់ក៏ចេញបាត់ទៅ។ ក្រោយមក ខ្ញុំត្រូវពួននៅក្រោមភួយ ដើម្បីអានព្រះបន្ទូលរបស់ព្រះជាម្ចាស់ បន្ទាប់ពីគាត់បានគេងលក់តែប៉ុណ្ណោះ។

ថ្ងៃមួយ បងស្រីខ្ញុំបានរកឃើញព្រះបន្ទូលរបស់ព្រះជាម្ចាស់មួយចំនួនដែលខ្ញុំបានចម្លងទុក ហើយបានសួរខ្ញុំថា៖ «តើឯងនៅតែមានសេចក្តីជំនឿ និងចូលរួមការជួបជុំទៀត មែនទេ?» ខ្ញុំបានឆ្លើយទាំងកំហឹងថា៖ «ការមានសេចក្តីជំនឿ និងការថ្វាយបង្គំព្រះជាម្ចាស់គឺជារឿងត្រឹមត្រូវ និងសមរម្យ។ ឆាប់ចេញពីខ្ញុំទៅ!» បន្ទាប់មក គាត់ក៏ប្រញាប់ស្រែកហៅបងស្រីច្បងរបស់យើង ដែលបានទះកំផ្លៀងខ្ញុំ ពេលដែលគាត់បានដើរកាត់មាត់ទ្វារ ទាំងស្រែកដាក់ខ្ញុំថា៖ «ម្ដេចក៏ឯងនៅតែហ៊ានជឿទៀត? តាំងពីឯងជាប់គុកមក ម៉ាក់បានទ្រហោយំរាល់ថ្ងៃ។ គាត់យំសឹងតែខ្វាក់ភ្នែកទៅហើយ។ ប្រសិនបើឯងត្រូវជាក់គុកម្ដងទៀត សាកគិតមើលថា វានឹងមានរឿងអ្វីចំពោះគាត់ទៅ! តើឯងមិនអាចលះបង់កិច្ចការព្រះស្អីនោះ ហើយឱ្យគាត់បានសម្រាកខ្លះទេឬអី?» ដោយឮគាត់និយាយបែបនេះ សឹងតែទ្រាំមិនបាន ទឹកភ្នែកខ្ញុំក៏បានហូរមកលើមុខដោយឯកឯង។ ម្ដាយខ្ញុំបានស្រឡាញ់ខ្ញុំ តាំងពីខ្ញុំនៅក្មេង ហើយឥឡូវ ខ្ញុំបានធំដឹងក្ដី ខ្ញុំបែរជាធ្វើឱ្យគាត់ព្រួយបារម្ភពីខ្ញុំទៅវិញ។ ប្រសិនបើខ្ញុំត្រូវគេចាប់ខ្លួនម្ដងទៀត តើគាត់អាចគ្រប់គ្រងខ្លួនឯងបានទេ? ខ្ញុំមានអារម្មណ៍ទន់ខ្សោយខ្លះ ដូច្នេះ ខ្ញុំក៏ឆាប់អធិស្ឋានទៅព្រះជាម្ចាស់ ដោយទូលសុំឱ្យទ្រង់ការពារដួងចិត្តរបស់ខ្ញុំ។ ក្រោយមក ខ្ញុំបានឃើញខគម្ពីរនេះនៅក្នុងព្រះបន្ទូលរបស់ព្រះជាម្ចាស់៖ «ព្រះជាម្ចាស់បានបង្កើតពិភពលោកនេះ ហើយបាននាំមនុស្សដែលជាសភាវមានជីវិតមួយ ដែលទ្រង់បានប្រទានឱ្យមានជីវិត ចូលមកក្នុងពិភពលោកនេះ។ បន្ទាប់មក មនុស្សក៏ចាប់ផ្ដើមមានឪពុកម្ដាយ និងសាច់ញាតិ ហើយក៏លែងឯកាទៀត។ ចាប់តាំងពីពេលដែលមនុស្សបានសម្លឹងមើលពិភពលោកខាងសម្ភារៈនេះជាលើកដំបូង គឺគេត្រូវបានកំណត់ឱ្យរស់នៅក្នុងការចាត់តាំងរបស់ទ្រង់ទៅហើយ។ ខ្យល់ដង្ហើមជីវិតដែលចេញមកពីព្រះជាម្ចាស់ ទ្រទ្រង់សភាវមានជីវិតទាំងឡាយឱ្យលូតលាស់រហូតដល់ពេញវ័យ» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ គ្រប់ដង្ហើមចេញចូលរបស់ខ្ញុំបានមកពីព្រះជាម្ចាស់។ ព្រះជាម្ចាស់បានកំពុងតែមើលថែ និងការពារខ្ញុំ ពេលដែលខ្ញុំបានធំដឹងក្ដី។ អ្នកណាដែលធ្វើល្អ ឬជួយយកអាសាខ្ញុំ ត្រូវបានរៀបចំដោយព្រះជាម្ចាស់។ គ្រួសារដែលខ្ញុំបានកើតមក និងប្រភេទនៃឪពុកម្ដាយដែលខ្ញុំមាន ក៏ត្រូវបានសម្រេច និងរៀបចំដោយព្រះជាម្ចាស់ដែរ។ ខ្ញុំគួរតែអរព្រះគុណដល់ព្រះជាម្ចាស់ និងតបស្នងចំពោះសេចក្តីស្រឡាញ់របស់ទ្រង់ ដែលខ្ញុំអាចធំដឹងក្ដី និងរស់នៅមើលឃើញថ្ងៃនេះ នោះមិនមែនជារឿងចៃដន្យទេ។ ប្រសិនបើខ្ញុំបដិសេធព្រះជាម្ចាស់ ឬក្បត់ទ្រង់ ដោយសារតែអារម្មណ៍ដែលខ្ញុំមានសម្រាប់ក្រុមគ្រួសារ នោះវានឹងគ្មានសតិសម្បជញ្ញៈឡើយ។ ម្ដាយខ្ញុំបានព្រួយបារម្ភពីខ្ញុំ ហើយសុខភាពគាត់ក៏ចុះខ្សោយដែរ។ តើការទាំងអស់នេះមិនមែនដោយសារតែបក្សកុម្មុយនីស្តទេឬអី? ប្រសិនបើពួកគេមិនចាប់ខ្លួន និងបៀតបៀនខ្ញុំទេ ឪពុកម្ដាយខ្ញុំក៏មិនមានអារម្មណ៍ខ្លាចនោះដែរ។ បក្សកុម្មុយនីស្តកំពុងតែបៀតបៀនខ្ញុំ និងធ្វើបាបមនុស្សជាទីស្រឡាញ់របស់ខ្ញុំ ដោយសារតែវាចង់ឱ្យខ្ញុំក្បត់ព្រះជាម្ចាស់។ ខ្ញុំនឹងមិនបណ្ដោយឱ្យផែនការវាបានសម្រេចឡើយ! ពេលគិតបែបនេះ ការតាំងចិត្តរបស់ខ្ញុំបានមានកម្លាំងឡើងវិញ៖ មិនថាក្រុមគ្រួសារខ្ញុំរារាំងផ្លូវខ្ញុំបែបណាឡើយ ខ្ញុំត្រូវតែជឿ និងដើរតាមព្រះជាម្ចាស់! បន្ទាប់ពីនោះមក នៅពេលខ្ញុំធ្វើការ ខ្ញុំក៏ចូលរួមការជួបជុំ និងផ្សាយដំណឹងល្អផងដែរ។

នៅខែកុម្ភៈ ឆ្នាំ ២០១៧ ពេលខ្ញុំកំពុងត្រៀមខ្លួនចេញទៅធ្វើការនាព្រឹកមួយ ខ្ញុំបានទទួលទូរស័ព្ទមួយ។ បុរសម្នាក់ឈ្មោះ ចិន ដែលជាប្រធានផ្នែកគណៈកម្មការកិច្ចការនយោបាយ និងច្បាប់ បានប្រាប់ខ្ញុំថា៖ «ពីរថ្ងៃទៀត សូមមកចុះហត្ថលេខាលើសេចក្តីថ្លែងការណ៍មួយដែលចែងថា អ្នកមិនជឿលើព្រះជាម្ចាស់ទេ។ អ្នកជឿទាំងអស់នៅក្នុងមូលដ្ឋានផ្សេងទៀតដែលត្រូវបានចាប់ខ្លួន និងដោះលែងវិញ បានចុះហត្ថលេខារួចហើយ ដូច្នេះ អ្នកជាបុគ្គលចុងក្រោយហើយ»។ ស្តាប់ឮបែបនេះធ្វើឱ្យខ្ញុំខឹងជាខ្លាំង។ សេចក្តីជំនឿរបស់ខ្ញុំគ្រាន់តែតម្រូវឱ្យខ្ញុំចូលរួមការជួបជុំ និងអានព្រះបន្ទូលព្រះជាម្ចាស់ប៉ុណ្ណោះ តែពួកគេបានដាក់គុកខ្ញុំដោយសារតែរឿងនេះ ធ្វើទារុណកម្មខ្ញុំ និងព្យាយាមបង្ខំលាងខួរក្បាលខ្ញុំទៀត។ ឥឡូវ ខ្ញុំនៅខាងក្រៅ ពួកគេនៅតែបន្តឃ្លាំមើលខ្ញុំ ដោយព្យាយាមបង្ខំខ្ញុំឱ្យចុះហត្ថលេខាលើក្រដាសមួយសន្លឹកដើម្បីលះបង់សេចក្តីជំនឿរបស់ខ្ញុំ។ ពួកគេនឹងធ្វើអ្វីគ្រប់យ៉ាង ដើម្បីធ្វើឱ្យខ្ញុំក្បត់ព្រះជាម្ចាស់។ ពួកគេពិតជាគួរឱ្យស្អប់ខ្ពើម និងអាក្រក់ណាស់! ខ្ញុំមិនអាចបណ្ដោយឱ្យកលល្បិចរបស់សាតាំងបានទទួលជោគជ័យឡើយ។ ប៉ុន្តែក្រោយមក ខ្ញុំបានគិតថា៖ «ប្រសិនបើខ្ញុំប្រាប់គាត់ថា ខ្ញុំនឹងមិនចុះហត្ថលេខា តើគណៈកម្មការកិច្ចការនយោបាយ និងច្បាប់នឹងបញ្ជូនខ្ញុំទៅក្នុងគុកវិញដែរឬទេ? ខ្ញុំមិនចង់ចូលគុក និងរស់នៅជីវិតបែបអមនុស្សធម៌ឡើយ»។ ពេលគិតបែបនេះ ខ្ញុំបាននិយាយទៅគាត់ថា៖ «ពីរថ្ងៃទៀត ខ្ញុំនឹងរវល់ធ្វើការ ហើយខ្ញុំគ្មានពេលទេ។ ខ្ញុំនឹងទៅក្នុងពេលពីរបីថ្ងៃទៀត»។ អ្វីដែលគួរឱ្យភ្ញាក់ផ្អើល នៅព្រឹកបន្ទាប់ លោកប្រធាន ចិន បានផ្ញើសារមកខ្ញុំថា៖ «ប័ណ្ណធានារ៉ាប់រងសុខភាពរបស់អ្នកបានធ្វើរួចហើយ។ សូមអញ្ជើញមកយកវានៅថ្ងៃនេះ»។ ខ្ញុំបានគិតថា៖ «ខ្ញុំមិនដែលដាក់ពាក្យស្នើសុំប័ណ្ណធានារ៉ាប់រងសុខភាពឡើយ។ តើនេះជាកលល្បិចមួយរបស់សាតាំងឬ?» ខ្ញុំបានគិតអំពីព្រះបន្ទូលរបស់ព្រះជាម្ចាស់ថា៖ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឱ្យបានច្រើនបន្ថែមទៀត។ អ្នកត្រូវតែស្គាល់ច្បាស់ពីគម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចវែកញែកគ្រប់ប្រភេទមនុស្ស ព្រឹត្តិការណ៍ និងរឿងរ៉ាវទាំងអស់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានរំឭកខ្ញុំថា សាតាំងមានកលល្បិចជាច្រើន។ តាមរយៈការនិយាយថា ពួកអ្នកជឿក្នុងមូលដ្ឋានទាំងអស់ដែលត្រូវបានចាប់ខ្លួន ហើយក្រោយមកបានដោះលែងទៅវិញ បានចុះហត្ថលេខារួចហើយ លើកលែងតែខ្ញុំម្នាក់ លោកប្រធាន ចិន កំពុងតែព្យាយាមបោកបញ្ឆោតខ្ញុំឱ្យទៅ។ ដោយសារតែកលល្បិចនោះបានបរាជ័យ គាត់បានប្រើប័ណ្ណធានារ៉ាប់រងសុខភាពជានុយវិញម្ដង។ គាត់ពិតជាមានល្បិចកលមែន។ ពេលគិតអំពីការទាំងអស់នេះ ខ្ញុំបានសម្រេចចិត្តមិនទៅឡើយ។

ក្រោយមក នៅព្រឹកបន្ទាប់ ឪពុកខ្ញុំបានប្រញាប់ទៅកន្លែងការងារខ្ញុំ។ ដោយមើលទៅប្រញាប់ប្រញាល់ គាត់បានប្រាប់ខ្ញុំថា៖ «ម្សិលមិញ លោកប្រធាន ចិន បានទូរស័ព្ទហៅប៉ាឱ្យទៅការិយាល័យរបស់គាត់នៅព្រឹកស្អែក។ គាត់បានប្រាប់ប៉ាថា ក្រុងកំពុងធ្វើការស៊ើបអង្កេតពិសេសមួយថាតើកូននៅតែអនុវត្តសេចក្តីជំនឿទៀតឬអត់។ ប្រសិនបើកូនចុះហត្ថលេខាលើក្រដាស ដោយអះអាងថា កូនមិនបានធ្វើ នោះកូនអាចរស់នៅជីវិតធម្មតាដូចអ្នកផ្សេងទៀតដែរ ហើយគ្មាននរណានឹងតាមដាន ឬស្វែងរកកូនឡើយ។ ប៉ុន្តែប្រសិនបើកូនមិនចុះហត្ថលេខាទេ នោះកូននឹងត្រូវជាប់គុកទទួលការអប់រំកែប្រែមិនខាន។ ស្ដាប់ប៉ាណាកូន លះបង់សេចក្តីជំនឿរបស់កូន ហើយគ្រាន់តែទៅចុះហត្ថលេខាលើឈ្មោះកូនទៅ!» ពេលឮបែបនេះ ខ្ញុំបានខឹង និងខ្ពើមជាខ្លាំង។ ខ្ញុំបាននិយាយទៅប៉ាខ្ញុំថា៖ «ប៉ា ប៉ាដឹងថា ការជឿលើព្រះជាម្ចាស់គឺជាមាគ៌ាត្រឹមត្រូវ។ ដូច្នេះ ម្ដេចក៏ខ្ញុំអាចបោះបង់សេចក្តីជំនឿរបស់ខ្ញុំ ដោយខា្លចការបៀតបៀនទៅវិញ? សព្វថ្ងៃនេះ គ្រោះមហន្តរាយកាន់តែធ្ងន់ធ្ងរឡើងៗ។ ព្រះដ៏មានគ្រប់ព្រះចេស្ដាដ៏ជាព្រះសង្រ្គោះសម្ដែងចេញសេចក្តីពិត ដើម្បីសង្គ្រោះមនុស្សពីអំពើបាប និងពីគ្រោះមហន្តរាយ។ នេះគឺជាឱកាសតែមួយគត់របស់យើង ដើម្បីទទួលបានសេចក្តីសង្រ្គោះ។ តាមរយៈការមិនជឿ យើងនឹងប្រាកដជាត្រូវវិនាសនៅក្នុងគ្រោះមហន្តរាយមិនខាន។ បក្សកុម្មុយនីស្តចាប់ខ្លួន និងបៀតបៀនយ៉ាងខ្លាំងចំពោះពួកអ្នកជឿ ដោយបង្ខំពួកគេឱ្យក្បត់ព្រះជាម្ចាស់ ដូច្នេះ ពួកគេនឹងត្រូវបញ្ចប់ដោយត្រូវទទួលទោសនៅស្ថាននរកជាមួយមហន្តរាយនោះ។ ការចុះហត្ថលេខាលើឈ្មោះខ្ញុំមានន័យថា ជាការក្បត់ព្រះជាម្ចាស់ ហើយខ្ញុំនឹងត្រូវបំផ្លាញមិនខាននៅទីបំផុត! ខ្ញុំមិនអាចចុះហត្ថលេខាបានទេ!» ប៉ាខ្ញុំខ្លាចផង ភ័យផង បាននិយាយមកខ្ញុំថា៖ «ប្រសិនបើកូនមិនចុះហត្ថលេខាទេ នោះប៉ូលិសនឹងចាប់កូនដាក់គុកវិញមិនខាន។ តើកូនពិតជាចង់រងទុក្ខនៅទីនោះម្ដងទៀតឬ? បើកូនមិនគិតពីខ្លួនឯងទេ កូនក៏គួរតែគិតពីប្អូនស្រីរបស់កូនដែរ។ បក្សកុម្មុយនីស្តបានដាក់គ្រួសារទាំងមូលជាផ្ទាំងស៊ីបនៃអ្នកជឿព្រះជាម្ចាស់ហើយ។ សូមមើលបងស្រីរបស់កូនចុះ។ គាត់បានបញ្ចប់ការសិក្សានៅមហាវិទ្យាល័យគ្រូ ប៉ុន្តែគាត់បានធ្លាក់ការត្រួតពិនិត្យខាងនយោបាយ ដោយសារតែសេចក្តីជំនឿរបស់កូន ហើយមិនអាចរកការងារនៅសាលាបឋមសិក្សាល្អមួយបានឡើយ។ ឆ្នាំនេះ ប្អូនស្រីកូនក៏កំពុងតែបញ្ចប់ការសិក្សាពីមហាវិទ្យាល័យគ្រូដែរ ហើយវាក៏ត្រូវស្វែងរកការងារផងដែរ ហើយបើកូនមិនចុះហត្ថលេខាទេ វាក៏នឹងត្រូវធ្លាក់ការត្រួតពិនិត្យខាងនយោបាយដែរ ហើយប្រាកដជារកការងារល្អមិនបានទេ។ តើកូនមិនកំពុងបំផ្លាញអនាគតរបស់វាទេឬ? ស្ដាប់ប៉ាណាកូន គ្រាន់តែខាំមាត់សង្កត់ចិត្ត ហើយចុះហត្ថលេខាទៅ។ តើកូនមិនអាចជឿព្រះជាម្ចាស់ដោយលួចលាក់ទេឬអី? ម្ដេចក៏រឹងក្បាលបែបនេះ?» ដោយឃើញទឹកមុខដ៏ស្លេកស្លាំងរបស់ឪពុកខ្ញុំ គាត់ហូរទឹកភ្នែក ព្រួយចិត្តយ៉ាងខ្លាំងរហូតដល់ប្រេះមាត់ ខ្ញុំក៏មានអារម្មណ៍ឈឺចាប់ និងប្រទាញប្រទង់ផងដែរថា៖ «បើខ្ញុំចុះហត្ថលេខា ខ្ញុំនឹងក្បត់ព្រះជាម្ចាស់ ហើយខ្ញុំនឹងជាប់ឈ្មោះជាសត្វតិរច្ឆាន។ នេះជាសញ្ញានៃការនាំភាពអាប់កិត្តិយសដល់ព្រះជាម្ចាស់ ហើយព្រះអង្គនឹងមិនទទួលយកខ្ញុំឡើយ។ ប៉ុន្តែ បើខ្ញុំមិនចុះហត្ថលេខាទេ ប្អូនស្រីខ្ញុំនឹងមិនជាប់ការត្រួតពិនិត្យខាងនយោបាយ ហើយអនាគតរបស់វានឹងរងផលប៉ះពាល់។ គ្រួសារខ្ញុំទាំងមូលនឹងស្អប់ខ្ញុំអស់មួយជីវិតមិនខាន។ ចុះបើប៉ូលិសចាប់ខ្ញុំដាក់គុក និងធ្វើទារុណកម្មខ្ញុំ បើខ្ញុំមិនចុះហត្ថលេខា? ចុះបើពួកគេវាយដំខ្ញុំដល់ស្លាប់?» ពេលគិតអំពីការទាំងអស់នេះ ធ្វើឱ្យខ្ញុំឈឺចាប់ ដូចយកកាំបិតមកចោះទម្លុះទ្រូងខ្ញុំអ៊ីចឹង។ ខ្ញុំមិនដឹងជាត្រូវសម្រេចចិត្តបែបណាទេ។ ខ្ញុំបាននិយាយទៅប៉ាខ្ញុំថា៖ «ខ្ញុំសូមគិតបន្ដិចសិន»។ ក្រោយពេលគាត់ចេញបាត់ទៅ ខ្ញុំបានអធិស្ឋានទៅព្រះជាម្ចាស់ តាមរយៈទឹកភ្នែករបស់ខ្ញុំថា៖ «ឱព្រះជាម្ចាស់អើយ ដួងចិត្តរបស់ទូលបង្គំបានចុះខ្សោយហើយ សូមប្រទានសេចក្តីជំនឿ និងកម្លាំងដល់ទូលបង្គំ ព្រមទាំងណែនាំទូលបង្គំផង ដើម្បីប្រកាន់ខ្ជាប់នូវទីបន្ទាល់របស់ទូលបង្គំផង»។

បន្ទាប់ពីអធិស្ឋានរួច ខ្ញុំបានអានបទគម្ពីរមួយចេញពីព្រះបន្ទូលរបស់ព្រះជាម្ចាស់។ «នៅពេលដែលមនុស្សមិនទាន់បានសង្គ្រោះនៅឡើយ នោះជីវិតរបស់ពួកគេរមែងតែងត្រូវសាតាំងជ្រៀតជ្រែក ហើយថែមទាំងត្រូវវាគ្រប់គ្រងទៀតផង។ អាចនិយាយម្យ៉ាងទៀតបានថា មនុស្សដែលមិនទាន់បានសង្គ្រោះ គឺនៅជាអ្នកទោសរបស់សាតាំងនៅឡើយ ពួកគេគ្មានសេរីភាព ពួកគេមិនទាន់ត្រូវបានសាតាំងដោះលែងនៅឡើយទេ ពួកគេគ្មានលក្ខណៈសម្បត្តិ ក៏គ្មានសិទ្ធិថ្វាយបង្គំព្រះជាម្ចាស់ដែរ ហើយពួកគេត្រូវសាតាំងប្រដេញយ៉ាងប្រកៀក និងត្រូវវាវាយប្រហារយ៉ាងឃោរឃៅផង។ មនុស្សបែបនេះ គ្មានសុភមង្គលអ្វីត្រូវលើកមកនិយាយទេ ពួកគេគ្មានសិទ្ធិទទួលបានវត្តមាននៃជីវិតធម្មតាមួយដែលត្រូវលើកមកនិយាយផង ហើយជាងនេះទៀត ពួកគេគ្មានសេចក្ដីថ្លៃថ្នូរនឹងលើកត្រូវមកនិយាយនោះទេ។ ទាល់តែអ្នកក្រោកឈរឡើង ហើយធ្វើសង្គ្រាមជាមួយសាតាំង ដោយប្រើសេចក្ដីជំនឿរបស់អ្នកលើព្រះជាម្ចាស់ ព្រមទាំងការស្ដាប់បង្គាប់ និងការកោតខ្លាចដល់ព្រះជាម្ចាស់មកធ្វើជាគ្រឿងសាស្ត្រាវុធ ដើម្បីតយុទ្ធក្នុងសង្គ្រាមស្លាប់រស់ជាមួយសាតាំងនេះ ទើបអ្នកអាចយកឈ្នះលើសាតាំងទាំងស្រុងបាន និងធ្វើឱ្យវារត់គេច និងប្រែជាកំសាក ពេលណាវាឃើញអ្នក ដូច្នេះ ទើបវាបោះបង់ការវាយប្រហារ និងការចោទប្រកាន់របស់វាចំពោះអ្នកទាំងស្រុង។ ដល់ពេលនោះ ទើបអ្នកនឹងត្រូវសង្គ្រោះ ហើយមានសេរីភាពបាន។ ប្រសិនបើអ្នកតាំងចិត្តកាត់ផ្ដាច់ចេញពីសាតាំងទាំងស្រុង ប៉ុន្តែនៅមិនទាន់បំពាក់គ្រឿងសាស្ត្រាវុធនេះ ដែលនឹងជួយអ្នកឱ្យយកឈ្នះសាតាំង នោះអ្នកនឹងនៅតែស្ថិតក្នុងគ្រោះថ្នាក់ដដែល។ ពេលវេលាចេះតែកន្លងទៅមុខ ហើយនៅពេលដែលអ្នកត្រូវសាតាំងធ្វើទារុណកម្មខ្លាំង រហូតទាល់តែអ្នកអស់កម្លាំងពីខ្លួនរលីង ប៉ុន្តែអ្នកនៅមិនទាន់អាចធ្វើទីបន្ទាល់បាន នៅមិនទាន់បានរំដោះខ្លួនអ្នកទាំងស្រុងពីការចោទប្រកាន់ និងពីការវាយប្រហារទាស់នឹងអ្នកនៅឡើយ នោះអ្នកនឹងមានសង្ឃឹមទទួលបានសេចក្ដីសង្គ្រោះតិចតួចណាស់។ ទីបំផុត នៅពេលប្រកាសពីចុងបញ្ចប់នៃកិច្ចការរបស់ព្រះជាម្ចាស់ហើយ នោះអ្នកនឹងនៅតែស្ថិតក្នុងកណ្ដាប់ដៃរបស់សាតាំងដដែល មិនអាចរំដោះខ្លួនបានទេ ហេតុដូច្នេះហើយ អ្នកនឹងគ្មានឱកាស ឬគ្មានសង្ឃឹមទៀតទេ។ ពេលនោះ អាចសន្មតបានថា មនុស្សបែបនេះនឹងត្រូវស្ថិតក្នុងការចាប់បង្ខាំងពីសំណាក់សាតាំងទាំងស្រុង» («កិច្ចការរបស់ព្រះជាម្ចាស់ និស្ស័យរបស់ព្រះជាម្ចាស់ និងព្រះជាម្ចាស់ផ្ទាល់ព្រះអង្គ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ពេលគិតពីព្រះបន្ទូលរបស់ព្រះជាម្ចាស់ ខ្ញុំបានដឹងថា ការធ្វើបាបរបស់បក្សកុម្មុយនីស្ត និងការជ្រៀតជ្រែកពីសំណាក់គ្រួសារខ្ញុំ គឺជាសេចក្តីល្បួង និងការវាយប្រហារពីសាតាំង។ ខ្ញុំបានគិតអំពីពេលដែលយ៉ូបត្រូវបានសាតាំងល្បួង។ គ្រប់យ៉ាងដែលគាត់មាន ត្រូវបានគេលួចប្លន់ចេញពីគាត់ ហើយគាត់ថែមទាំងបាត់បង់កូនៗរបស់គាត់ទៀតផង។ រាងកាយរបស់គាត់ពេញដោយដំបៅ ហើយប្រពន្ធរបស់គាត់ ក៏វាយប្រហារគាត់ និងប្រាប់គាត់ឱ្យបោះបង់ព្រះជាម្ចាស់ ហើយទៅស្លាប់ដែរ ប៉ុន្តែយ៉ូបមិនដែលរអ៊ូរទាំអំពីព្រះជាម្ចាស់ ឬបដិសេធទ្រង់ឡើយ។ យ៉ូបថែមទាំងសរសើរតម្កើងទ្រង់ ដោយមានប្រសាសន៍ថា៖ «ព្រះយេហូវ៉ាបានប្រទានឱ្យ ហើយព្រះយេហូវ៉ាក៏ដកយកទៅវិញដែរ។ សូមតម្កើងព្រះនាមព្រះយេហូវ៉ា» (យ៉ូប ១:២១) ទៀតផង។ យ៉ូបបានយកឈ្នះលើសេចក្តីល្បួងរបស់សាតាំង តាមរយៈសេចក្តីជំនឿ និងការកោតខ្លាចរបស់គាត់ចំពោះព្រះជាម្ចាស់។ ដោយធ្វើទីបន្ទាល់ដ៏លាន់រំពងថ្វាយព្រះជាម្ចាស់ គាត់បានបំបាក់មុខ និងយកឈ្នះលើសាតាំង។ ក្រោយពេលខ្ញុំចេញពីពន្ធនាគារ បក្សកុម្មុយនីស្តបានប្រើប្រាស់គ្រួសារខ្ញុំ ដើម្បីព្យាយាមបង្ខំខ្ញុំឱ្យចុះហត្ថលេខាលើក្រដាសមួយសន្លឹក ដើម្បីបោះបង់សេចក្តីជំនឿរបស់ខ្ញុំ។ វាជាសេចក្តីល្បួង និងការវាយប្រហារមួយពីសាតាំង។ សាតាំងកំពុងតែប្រើប្រាស់សេចក្តីស្រឡាញ់របស់ខ្ញុំចំពោះក្រុមគ្រួសារ និងក្ដីកង្វល់របស់ខ្ញុំចំពោះអនាគតប្អូនស្រីខ្ញុំ ដើម្បីនាំខ្ញុំឱ្យក្បត់ព្រះជាម្ចាស់។ ប្រសិនបើខ្ញុំការពារក្រុមគ្រួសាររបស់ខ្ញុំ និងផលប្រយោជន៍ខាងសាច់ឈាម ដោយក្បត់ព្រះជាម្ចាស់ តើខ្ញុំនឹងមិនជាប់ជាឈ្លើយសឹករបស់សាតាំងទេឬអី? ខ្ញុំបានដឹងថា ខ្ញុំមិនអាចធ្លាក់ទៅក្នុងកលល្បិចរបស់សាតាំងទេ តែត្រូវដើរតាមគំរូរបស់យ៉ូបវិញ ដោយប្រកាន់ខ្ជាប់នូវទីបន្ទាល់ថ្វាយព្រះជាម្ចាស់ និងបំបាក់មុខសាតាំង។

ក្រោយមក ខ្ញុំបានអានបទគម្ពីរមួយទៀតចេញពីព្រះបន្ទូលរបស់ព្រះជាម្ចាស់ថា៖ «មិនថាសាតាំង 'ខ្លាំង' ប៉ុនណា មិនថាវាអង់អាច និងអស្ចារ្យប៉ុនណា មិនថាវាមានសមត្ថភាពអស្ចារ្យប៉ុនណាក្នុងការបង្កឱ្យមានការបំផ្លាញ មិនថាភាពប៉ិនប្រសប់ដែលវាធ្វើឱ្យមនុស្សពុករលួយ និងទាក់ទាញមនុស្សទូលំទូលាយប៉ុនណា មិនថាល្បិច និងការបោកបញ្ឆោតដែលវាសម្លុតមនុស្សឆ្លាតប៉ុនណា មិនថាសណ្ឋានដែលវារស់នៅបង្កបញ្ហាបែបណានោះទេ គឺវាមិនអាចបង្កើតវត្ថុមានជីវិតមួយបានទេ វាមិនអាចបង្កើតបញ្ញត្តិ ឬក្រឹត្យវិន័យសម្រាប់អត្ថិភាពនៃរបស់សព្វសារពើ ហើយវាមិនអាចត្រួតត្រា និងគ្រប់គ្រងវត្ថុណាមួយឡើយ មិនថាវត្ថុមានចលនា និងវត្ថុគ្មានចលនានោះទេ។ នៅក្នុងចក្កវាឡ និងនៅក្នុងលំហអាកាស គ្មានមនុស្សណាម្នាក់ ឬវត្ថុណាមួយដែលកើតចេញពីវា ឬមានជីវិតដោយសារតែវានោះទេ។ គ្មានមនុស្សណាម្នាក់ ឬវត្ថុណាមួយដែលវាត្រួតត្រា ឬគ្រប់គ្រងនោះទេ។ ផ្ទុយទៅវិញ វាមិនត្រឹមតែត្រូវរស់នៅក្រោមការត្រួតត្រារបស់ព្រះជាម្ចាស់ប៉ុណ្ណោះទេ ជាងនេះទៅទៀត វាថែមទាំងត្រូវគោរពបទបញ្ជា និងការបញ្ជាទាំងអស់របស់ព្រះជាម្ចាស់ទៀតផង។ បើគ្មានការអនុញ្ញាតរបស់ព្រះជាម្ចាស់ទេ នោះសាតាំងនឹងមានការលំបាកក្នុងការប៉ះពាល់សូម្បីតែទឹកមួយដំណក់ ឬខ្សាច់មួយគ្រាប់នៅលើដី។ បើគ្មានការអនុញ្ញាតរបស់ព្រះជាម្ចាស់ទេ សាតាំងមិនមានសូម្បីតែសេរីភាពក្នុងការរំកិលសូម្បីតែសត្វស្រមោចនៅលើដីផង កុំថាឡើយមនុស្សជាតិ ដែលព្រះជាម្ចាស់បានបង្កើតនោះ។ នៅក្នុងព្រះនេត្ររបស់ព្រះជាម្ចាស់ សាតាំងគឺតូចជាងផ្កាកំភ្លឹងនៅលើភ្នំទៅទៀត តូចជាងបក្សាបក្សីដែលហើរលើអាកាស តូចជាងមច្ឆានៅក្នុងសមុទ្រ និងតូចជាងដង្កូវនៅលើផែនដី។ តួនាទីរបស់វានៅក្នុងចំណោមរបស់សព្វសារពើ គឺដើម្បីបម្រើរបស់សព្វសារពើ និងធ្វើកិច្ចការសម្រាប់មនុស្សជាតិ ព្រមទាំងបម្រើកិច្ចការរបស់ព្រះជាម្ចាស់ និងផែនការគ្រប់គ្រងរបស់ទ្រង់។ មិនថាធម្មជាតិរបស់វាអាក្រក់ប៉ុនណា និងមិនថាសារជាតិរបស់វាអាក្រក់ប៉ុនណានោះទេ រឿងតែម៉្យាងដែលវាអាចធ្វើបានគឺគោរពតាមតួនាទីរបស់វាយ៉ាងយកចិត្តទុកដាក់៖ ជាការបម្រើដល់ព្រះជាម្ចាស់ និងផ្តល់ភាពបន្ទាប់បន្សំមួយដល់ព្រះជាម្ចាស់។ នេះគឺជាសារជាតិ និងតួនាទីរបស់សាតាំង។ សារជាតិរបស់វាមិនទាក់ទងនឹងជីវិត មិនទាក់ទងនឹងអំណាច មិនទាក់ទងនឹងសិទ្ធិអំណាចនោះទេ។ វាគ្រាន់តែជារបស់លេងនៅក្នុងព្រះហស្ដរបស់ព្រះជាម្ចាស់ និងគ្រាន់តែជាម៉ាស៊ីននៅក្នុងការបម្រើដល់ព្រះជាម្ចាស់ប៉ុណ្ណោះ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ I» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ការអានបទគម្ពីរនេះបានជួយឱ្យខ្ញុំមានការយល់ដឹងជ្រៅជ្រះខ្លះអំពីសិទ្ធិអំណាច និងអធិបតេយ្យភាពរបស់ព្រះជាម្ចាស់។ មិនថាសាតាំងឃោរឃៅបែបណាទេ វាគ្រាន់តែជាកូនអុកមួយនៅក្នុងព្រះហស្តរបស់ព្រះជាម្ចាស់ ជាឧបករណ៍បម្រើទ្រង់ប៉ុណ្ណោះ។ ខ្ញុំបានគិតឡើងវិញអំពីការដែលគេបានចាប់ខ្លួនខ្ញុំ និងធ្វើទារុណកម្មដែលបង្កឡើងដោយបក្សកុម្មុយនីស្ត។ នៅពេលដែលខាងសាច់ឈាមខ្ញុំបានចុះខ្សោយ ព្រះបន្ទូលរបស់ព្រះជាម្ចាស់បានលើកទឹកចិត្តដល់សេចក្តីជំនឿរបស់ខ្ញុំ ហើយបានដឹកនាំខ្ញុំឆ្លងកាត់ការលំបាកនីមួយៗ។ បន្ទាប់ពីគេបានដោះលែងខ្ញុំចេញពីពន្ធនាគារ បក្សកុម្មុយនីស្តបន្តតាមដានខ្ញុំ ហើយដោយចាញ់បញ្ឆោតការកុហករបស់ពួកគេ គ្រួសារខ្ញុំបានបន្តឃ្លាំមើលខ្ញុំ និងរារាំងដល់សេចក្តីជំនឿរបស់ខ្ញុំផងដែរ។ ប៉ុន្តែតាមរយៈការណែនាំចេញពីព្រះបន្ទូលរបស់ព្រះជាម្ចាស់ ខ្ញុំបានយល់ពីសេចក្តីពិតមួយចំនួន យកឈ្នះលើសេចក្តីល្បួងម្ដងមួយៗ ហើយការតាំងចិត្តរបស់ខ្ញុំក្នុងការដើរតាមព្រះជាម្ចាស់ត្រូវបានពង្រឹង។ តាមរយៈការទាំងអស់នេះ ខ្ញុំយល់ឃើញថា សាតាំងគ្រាន់តែជាឧបករណ៍មួយដែលព្រះជាម្ចាស់ប្រើ ដើម្បីប្រោសរាស្ត្ររើសតាំងរបស់ទ្រង់ឱ្យបានគ្រប់លក្ខណ៍ប៉ុណ្ណោះ។ គ្មានអ្វីដែលខ្ញុំត្រូវខ្លាចនោះឡើយ។ ព្រះជាម្ចាស់គ្រប់គ្រងលើអ្វីៗគ្រប់យ៉ាង។ ព្រះអង្គត្រួតត្រាលើវាសនារបស់មនុស្សគ្រប់គ្នា។ ជីវិត និងសេចក្តីស្លាប់របស់ខ្ញុំស្ថិតនៅក្នុងព្រះហស្តរបស់ព្រះជាម្ចាស់។ មិនថាប្អូនស្រីខ្ញុំអាចរកការងារបានឬអត់ មិនថានាងនឹងមានអនាគតបែបណានោះឡើយ រឿងទាំងនេះសុទ្ធតែត្រូវបានព្រះជាម្ចាស់កំណត់ទុករួចទៅហើយ។ បក្សកុម្មុយនីស្តមិនអាចគ្រប់គ្រងលើវាសនាខ្លួនឯងបានផង តើពួកគេអាចគ្រប់គ្រងលើជីវិត និងសេចក្ដីស្លាប់របស់ខ្ញុំ ព្រមទាំងអនាគតប្អូនស្រីខ្ញុំម្ដេចកើតទៅ? ទោះបីជាថ្ងៃមួយ ខ្ញុំត្រូវប៉ូលិសចាប់ខ្លួន និងធ្វើទារុណកម្មម្ដងទៀតក៏ដោយ ក៏នោះដោយសារតែព្រះជាម្ចាស់បានអនុញ្ញាតឱ្យការនោះកើតឡើងដែរ។ ខ្ញុំត្រូវតែពឹងអាងលើព្រះជាម្ចាស់ និងប្រកាន់ខ្ជាប់នូវទីបន្ទាល់។ ប្រសិនបើខ្ញុំស្រឡាញ់ជីវិតខ្ញុំ បារម្ភពីផលប្រយោជន៍គ្រួសារខ្ញុំ ហើយចុះហត្ថលេខាលើក្រដាសដោយក្បត់ព្រះជាម្ចាស់ នោះជាសញ្ញាមួយនៃភាពអាម៉ាស់។ ទោះបីជាខ្ញុំមានជីវិតរស់ ក៏ខ្ញុំបានត្រឹមរស់ដូចស្លាប់ប៉ុណ្ណោះ។ ពេលគិតបែបនេះ ខ្ញុំបានតាំងចិត្តប្រឆាំងរាល់សេចក្តីល្បួង និងការវាយប្រហារពីសាតាំង ហើយប្រកាន់ខ្ជាប់នូវទីបន្ទាល់របស់ខ្ញុំ និងបំបាក់មុខសាតាំង!

យប់នោះ ក្រោយពេលខ្ញុំទៅដល់ផ្ទះ បងស្រីខ្ញុំបានស្រែកដាក់ខ្ញុំថា៖ «គណៈកម្មការកិច្ចការនយោបាយ និងច្បាប់បានទុកពេលឱ្យឯងបីថ្ងៃ។ ស្អែកជាថ្ងៃចុងក្រោយហើយ។ តើឯងនឹងចុះហត្ថលេខាលើក្រដាសនោះឬអត់? ម៉ាក់ និងប៉ាកាន់តែចាស់ហើយ ពួកគាត់ចេះតែបារម្ភពីឯង។ រយៈពេលបីឆ្នាំដែលឯងជាប់គុក ពួកគាត់ហូបមិនបាន និងសម្រាន្តមិនលក់ឡើយ។ ឥឡូវនេះ ឯងចេញពីគុក តែពួកគាត់នៅតែរស់នៅដោយភាពភ័យខ្លាចដដែល។ តើឯងពេញចិត្តនឹងឱ្យពួកគាត់រស់នៅបែបនេះឬ? តើឯងមានសតិសម្បជញ្ញៈទេ? តើការចុះហត្ថលេខាលើក្រដាសនោះនឹងសម្លាប់ឯងមែនទេ?» ខ្ញុំបានដឹងថា នេះគឺជាសាតាំងដែលកំពុងតែវាយប្រហារខ្ញុំម្ដងទៀត តាមរយៈក្រុមគ្រួសារខ្ញុំ។ ខ្ញុំបានគិតដល់ព្រះបន្ទូលរបស់ព្រះជាម្ចាស់ថា៖ «អ្នកត្រូវតែមានភាពក្លាហានរបស់ខ្ញុំនៅក្នុងខ្លួនអ្នក ហើយអ្នកត្រូវតែមានគោលការណ៍ នៅពេលប្រឈមនឹងសាច់ញាតិដែលមិនជឿ។ ទោះយ៉ាងណាក៏ដោយ ដើម្បីជាប្រយោជន៍ដល់ខ្ញុំ អ្នកក៏មិនត្រូវទោរទន់ទៅតាមវិញ្ញាណអាក្រក់នោះដែរ។ ចូរពឹងផ្អែកលើប្រាជ្ញារបស់ខ្ញុំ ដើម្បីដើរតាមផ្លូវដ៏គ្រប់លក្ខណ៍។ មិនត្រូវអនុញ្ញាតឱ្យមានការឃុបឃិតណាមួយរបស់សាតាំងកើតមានឡើយ។ ចូរដាក់ការខិតខំប្រឹងប្រែងទាំងអស់របស់អ្នក ដោយការដាក់ចិត្តរបស់អ្នកនៅចំពោះខ្ញុំ ហើយខ្ញុំនឹងកម្សាន្តចិត្តអ្នក និងផ្ដល់ឱ្យអ្នកនូវសន្តិភាព និងសុភមង្គល។ កុំព្យាយាមធ្វើបែបជាក់លាក់ណាមួយនៅចំពោះមុខមនុស្សដទៃឡើយ។ តើការធ្វើឱ្យខ្ញុំពេញព្រះហឫទ័យ មិនមានតម្លៃ និងមានទំងន់ច្រើនមែនទេ? ក្នុងការបំពេញព្រះហឫទ័យខ្ញុំ តើអ្នកនឹងមិនត្រូវបានបំពេញបន្ថែមទៅដោយសន្តិភាព និងសុភមង្គលដ៏អស់កល្បជានិច្ច និងជារៀងរហូតទេឬ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានប្រទានកម្លាំងដល់ខ្ញុំ។ សេចក្តីជំនឿលើព្រះជាម្ចាស់គឺជាមាគ៌ាដ៏ត្រឹមត្រូវ ហើយខ្ញុំត្រូវតែរក្សាសេចក្តីជំនឿរបស់ខ្ញុំលើទ្រង់ និងដើរតាមទ្រង់ ទោះបីជាយ៉ាងណាក៏ដោយ។ បក្សកុម្មុយនីស្តបានបោកបញ្ឆោត និងគាបសង្កត់គ្រួសារខ្ញុំឱ្យរារាំងខ្ញុំពីសេចក្តីជំនឿរបស់ខ្ញុំ។ ការនេះបានបង្ហាញឲ្យខ្ញុំឃើញកាន់តែច្បាស់អំពីសារជាតិបែបអារក្សរបស់បក្សកុម្មុយនីស្តដែលស្អប់សេចក្តីពិត និងជាខ្មាំងសត្រូវរបស់ព្រះជាម្ចាស់។ ខ្ញុំបានស្អប់ខ្ពើម និងបដិសេធវាពីជម្រៅចិត្តខ្ញុំ។ ទោះបីជាគ្រួសាររបស់ខ្ញុំមិនយល់ ឬមិនគាំទ្រខ្ញុំក៏ដោយ ក៏ខ្ញុំត្រូវតែប្រកាន់ខ្ជាប់នូវទីបន្ទាល់ និងបំបាក់មុខសាតាំងដែរ។ ពេលគិតបែបនេះ ខ្ញុំបានប្រាប់បងស្រីខ្ញុំថា៖ «ប៉ាម៉ាក់ហូបមិនបាន សម្រាន្តមិនលក់ ហើយចេះតែបារម្ភបែបនេះ តើនេះមិនមែនជាកំហុសរបស់បក្សទេឬអី? វាជារឿងត្រឹមត្រូវ និងសមរម្យក្នុងការជឿលើព្រះជាម្ចាស់ ធ្វើជាមនុស្សល្អ និងដើរតាមមាគ៌ាដែលត្រឹមត្រូវ។ ប៉ុន្តែបក្សមិនគ្រាន់តែចាប់ខ្លួនខ្ញុំប៉ុណ្ណោះទេ តែពួកគេក៏នាំគ្រួសារខ្ញុំទាំងមូលមកពាក់ព័ន្ធផងដែរ ដោយធ្វើឱ្យយើងទាល់ច្រក។ បក្សជាអ្នកទទួលខុសត្រូវ!» ពេលនោះ បងស្រីច្បងរបស់ខ្ញុំបានទូរស័ព្ទមកខ្ញុំ ដោយទាមទារចង់បានចម្លើយដែលគាត់សួរថា៖ «តើឯងនឹងទៅចុះហត្ថលេខានៅថ្ងៃស្អែកឬក៏អត់? ឯងមានជម្រើសតែពីរប៉ុណ្ណោះ គឺត្រូវចុះហត្ថលេខាលើក្រដាស ដោយសន្យាថា ឯងមិនជឿលើព្រះជាម្ចាស់ និងបន្តទៅធ្វើការ រកលុយ និងរស់នៅជីវិតដ៏ល្អ ឬក៏ឯងមិនចុះហត្ថលេខា ហើយរង់ចាំចូលគុក!» ខ្ញុំបានតបយ៉ាងម៉ឺងម៉ាត់ថា៖ «ទោះបីជាខ្ញុំត្រូវចូលគុកក៏ដោយ ក៏ខ្ញុំនឹងមិនចុះហត្ថលេខាលើក្រដាសនោះដែរ» គាត់បានចុចបិទទូរស័ព្ទទាំងកំហឹង ហើយបងស្រីម្នាក់ទៀតបានព្រងើយកន្ដើយចំពោះខ្ញុំ។

ក្រោយមក ខ្ញុំបានចេញពីទីក្រុង ដើម្បីបំពេញភារកិច្ចរបស់ខ្ញុំ។ គ្រប់ពេលដែលខ្ញុំគិតឡើងវិញអំពីបទពិសោធន៍ទាំងអស់នេះ ខ្ញុំមានអារម្មណ៍មិនប្រែប្រួលនៅក្នុងចិត្តខ្ញុំឡើយ។ ខ្ញុំមានអារម្មណ៍ថា នេះជាជម្រើសដ៏ល្អបំផុតដែលខ្ញុំបានធ្វើ ហើយខ្ញុំនឹងមិនដែលស្ដាយក្រោយឡើយ។


៤៤. ការសួរចម្លើយជាសម្ងាត់នៅសណ្ឋាគារ

ថ្ងៃមួយក្នុងខែកុម្ភៈ ឆ្នាំ២០១៣ ខ្ញុំនិងបងស្រីម្នាក់បានណាត់ជួបគ្នា ដើម្បីចូលរួមការជួបជុំមួយ។ នៅប្រហែលម៉ោង ២ រសៀល ពេលខ្ញុំកំពុងរង់ចាំគាត់នៅក្បែរហាងលក់ស្បែកជើងមួយកន្លែង ខ្ញុំបានឃើញបុរសម្នាក់កំពុងនិយាយទូរសព្ទ និងចេះតែសំឡឹងមើលមកខ្ញុំ ម្ដងហើយម្ដងទៀត ហើយខ្ញុំមានអារម្មណ៍ដូចជាមិនសូវស្រួលសោះ។ គ្រាន់តែខ្ញុំហៀបនឹងចាកចេញទៅ ខ្ញុំក៏បានឮគេស្រែកថា៖ «នៅឱ្យស្ងៀម!» ខ្ញុំបានឃើញមនុស្ស ៤ ឬ ៥ នាក់ ប្រញាប់ប្រញាល់សំដៅមករកខ្ញុំ ហើយខ្ញុំគិតថា៖ «អូ! ចប់ហើយ គឺប៉ូលិសទេតើ!» ខ្ញុំព្យាយាមរត់គេច ប៉ុន្តែមនុស្សប្រុស ២ នាក់បានតាមខ្ញុំទាន់ ហើយក៏បានចាប់ផ្ដួលខ្ញុំទៅលើដី រួចក៏បានសែងខ្ញុំដាក់លើឡាន ដែលនៅលើឡាននោះ ខ្ញុំបានឃើញបងប្អូនស្រីៗចំនួន ៣ នាក់ទៀត ដែលត្រូវបានគេចាប់ខ្លួនជាមួយខ្ញុំដែរ។

ប៉ូលិសបាននាំពួកយើងទៅកាន់ប៉ុស្តិ៍ប៉ូលិស និងបញ្ជាឱ្យយើងឈរនៅក្បែរជញ្ជាំងសំយ៉ាបអគារ។ ខ្ញុំភ័យខ្លាំងណាស់។ ខ្ញុំបានអធិស្ឋានទៅព្រះជាម្ចាស់ដោយស្មោះអស់ពីចិត្ត និងបានគិតពីព្រះបន្ទូលរបស់ព្រះជាម្ចាស់ថា៖ «ចូរកុំខ្លាចនេះ ខ្លាចនោះឱ្យសោះ ដ្បិតព្រះដ៏មានគ្រប់ព្រះចេស្ដា ជាព្រះនៃកងទ័ពទាំងឡាយ ច្បាស់ជានឹងគង់នៅជាមួយអ្នកមិនខាន។ ទ្រង់គឺជាខ្នងបង្អែករបស់អ្នករាល់គ្នា ហើយទ្រង់គឺជាខែលការពាររបស់អ្នករាល់គ្នា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពិតណាស់ មានព្រះជាម្ចាស់នៅខាងខ្ញុំហើយ តើខ្ញុំមានអ្វីត្រូវខ្លាចទៀត? ខ្ញុំត្រូវពឹងលើព្រះជាម្ចាស់ដើម្បីឆ្លងកាត់មជ្ឈដ្ឋាននេះ។ ខ្ញុំក៏អាចរម្ងាប់ចិត្តបានបន្តិចម្ដងៗ។ បន្ទាប់ពីនោះមក ពួកគេបាននាំខ្ញុំទៅបន្ទប់មួយ។ ខ្ញុំមានអារម្មណ៍រងការបំបាក់មុខ និងខឹងសប្បារនៅពេលដែលប៉ូលិសស្រីម្នាក់បានបង្ខំឱ្យខ្ញុំដោះសម្លៀកបំពាក់ចេញដើម្បីឆែកឆេរ និងមានចេតនាឱ្យខ្ញុំអង្គុយច្រហោង ដោយដាក់ជើងកន្ធែកឆ្ងាយពីគ្នា។

នៅយប់បន្ទាប់ ប៉ូលិសបាននាំខ្ញុំទៅកាន់សណ្ឋាគារមួយកម្ពស់ប្រាំមួយជាន់។ ពួកគេបានជួលជាន់ទាំងបីខាងលើនៃសណ្ឋាគារនោះ និងកែប្រែវាទៅជាមណ្ឌលសួរចម្លើយសម្ងាត់មួយកន្លែង ដើម្បីឃុំឃាំងនិងធ្វើទារុណកម្មអ្នកជឿលើព្រះជាម្ចាស់។ នៅពេលខ្ញុំទៅដល់ជាន់ទី ៦ ខ្ញុំបានឃើញបងប្អូនប្រុសស្រីជាង ២០ នាក់កំពុងឈរជាជួរ ហើយខ្ញុំពិតជាតក់ស្លុតខ្លាំងណាស់។ មានមនុស្សជាច្រើនដែលត្រូវបានចាប់ខ្លួន! មើលទៅហាក់ដូចជាបក្សកុម្មុយនីស្តបានចាប់ខ្លួនពួកគេមកក្នុងពេលដំណាលគ្នាដែរ។ ខ្ញុំមិនដឹងថាតើប៉ូលិសនឹងធ្វើដាក់ពួកយើងយ៉ាងម៉េចខ្លះនោះទេ ដូច្នេះ ខ្ញុំបានអធិស្ឋានស្ងាត់ៗទៅព្រះជាម្ចាស់ ដោយទូលសុំឱ្យព្រះជាម្ចាស់ការពារពួកយើង ដើម្បីឱ្យពួកយើងអាចស៊ូទ្រាំបាន។ បន្ទាប់មក ប៉ូលិសបានបំបែកយើងដើម្បីសួរចម្លើយ។

នៅម៉ោងប្រាំព្រឹកនាថ្ងៃទីបី ប៉ូលិសកន្ធាត់ម្នាក់បានចូលមក និងនិយាយដោយសំឡេងឮៗថា៖ «អាប្រុសម្នាក់ដែលអញបានសួរចម្លើយ គឺជាអ្នកដឹកនាំគេ ហើយវាក្បាលរឹងណាស់។ ទម្រាំតែសួរចម្លើយចប់ ម៉ោងពីរ ម៉ោងបីយប់»។ ប៉ូលិសនោះបានធ្វើកាយវិការអួតក្អេងក្អាង ពេលវាបន្តនិយាយថា៖ «ដំបូង អញទាត់វាមួយទំហឹងចំកណ្ដាលមុខ ហើយបន្ទាប់មក ក៏ទាត់មួយទំហឹងទៀតត្រូវចំមុខវាម្ខាងទៀត រួចអញទះកំផ្លៀងវាឆ្វេងស្ដាំៗ»។ វារលាស់ដៃ រួចបន្តរអ៊ូរទាំទាំងខឹងសម្បាថា៖ «អញវាយវាឡើងឈឺដៃ អ៊ីចឹងអញក៏កាន់ដបទឹកសុទ្ធដែលមានទឹកត្រឹមពាក់កណ្ដាល ហើយវាយមុខវាទាល់តែចុកដៃលើកលែងរួច។ មុខវាទាំងមូលខ្ទេចអស់ហើយ។ មើលលែងស្គាល់តែម្ដង»។ ខ្ញុំតក់ស្លុតនឹងសកម្មភាពប៉ូលិសនោះណាស់។ បេះដូងខ្ញុំលោតញាប់ ហើយខ្ញុំពិតជាខឹងខ្លាំងណាស់៖ «អាប៉ូលិសនេះ ពិតជាឃោរឃៅមែន បើវាវាយខ្ញុំដូចវាយបងប្រុសនោះដែរ តើខ្ញុំអាចទ្រាំបានអត់ហ្ន៎?» ខ្ញុំមិនហ៊ានគិតអ្វីលើសពីនេះទៀតទេ។ ខ្ញុំប្រញាប់អធិស្ឋានទៅព្រះជាម្ចាស់ ដើម្បីទូលសុំទ្រង់ឱ្យការពារបងប្រុសដែលត្រូវគេវាយនោះ និងការពាររូបខ្ញុំផងដែរ ដើម្បីឱ្យពួកយើងអាចមានទំនុកចិត្តក្នុងការឆ្លងកាត់មជ្ឈដ្ឋាននេះ។

នៅព្រឹកថ្ងៃទីបួន ប៉ូលិសបាននាំខ្ញុំទៅកាន់ប៉ុស្ដិ៍ប៉ូលិស។ ប៉ូលិសត្រកូល វូ បានសួរខ្ញុំអំពីតួនាទីរបស់ខ្ញុំនៅពួកជំនុំ។ ខ្ញុំបាននិយាយថា ខ្ញុំជាអ្នកជឿធម្មតាម្នាក់។ វាប្រញាប់ក្រោកឈរ ហើយនិយាយថា៖ «អញថាបើមិនភ្លក់ការឈឺចាប់ខ្លះទេ នាងឯងមិនព្រមនិយាយការពិតឡើយ!» វាបានបញ្ជាឱ្យខ្ញុំលាតដៃឱ្យត្រង់ អង្គុយច្រហោង ក្រោកឈរ ហើយឱ្យធ្វើចលនានេះម្ដងហើយម្ដងទៀត។ បន្ទាប់ពីធ្វើចលនានេះបានមួយសន្ទុះមក ខ្ញុំហត់បែកញើសជោក ហើយជើងរបស់ខ្ញុំចុកអស់ហើយ។ ខ្ញុំក៏ដួលទៅលើកដី។ វាញញឹមចំអក រួចនិយាយ៖ «នាងឯងមានដឹងទេ? មនុស្សទោះខ្លាំងប៉ុនណាក៏ដោយ នៅទីនេះ ត្រូវតែឱនក្បាលដាក់អញ។ តើនាងឯងជាអ្នកដឹកនាំ មែនទេ? នរណាជាមេនាងឯង?» នៅពេលខ្ញុំមិនឆ្លើយអ្វីសោះ វាក៏ឱ្យខ្ញុំអង្គុយច្រហោង។ អង្គុយច្រហោងបានពីរបីនាទី ជើងរបស់ខ្ញុំចាប់ផ្ដើមញ័រ ឡើងហើម ហើយមិនយូរប៉ុន្មាន ខ្ញុំក៏ដួល។ វាបានឱ្យខ្ញុំក្រោកឡើង ហើយបន្តអង្គុយច្រហោងទៀត ហើយខ្ញុំធ្វើបែបនេះជាង ៨០០ ដង។ ប៉ូលិសម្នាក់បាននិយាយគំរាមថា៖ «មើលចុះ នាងឯងបែកញើសដល់ហើយ។ មើលទៅគួរឱ្យអាណិតណាស់។ ហេតអ្វីនាងឯងត្រូវរងទុក្ខបែបនេះ? តើព្រះជាម្ចាស់នៅឯណា? បើនាងឯងនិយាយអ្វីដែលនាងឯងដឹង នោះនាងឯងមិនចាំបាច់ត្រូវរងទុក្ខទេ។ បើមិនព្រមប្រាប់ទេ នាងឯងនឹងត្រូវរងទុក្ខជាងនេះមិនខាន»។ ស្ដាប់សម្ដីរបស់ប៉ូលិសនោះរួច ខ្ញុំមានអារម្មណ៍ខ្ពើមរអើមខ្លាំងណាស់។ ខ្ញុំបានសម្លឹងមើលវា ហើយបាននិយាយថា ខ្ញុំមិនដឹងអ្វីទាំងអស់។ ពួកគេបានដាក់ខ្នោះដៃខ្ញុំទាំងពីរមកក្រោយកៅអីសួរចម្លើយ។ ក្រោយពីត្រូវគេដាក់ខ្នោះបានមួយសន្ទុះ ខ្ញុំមានអារម្មណ៍តឹងណែនទ្រូង ពិបាកដកដង្ហើម។ ខ្ញុំស្ទើរតែថប់ដង្ហើមស្លាប់ទៅហើយ។ ខ្ញុំបានសុំឱ្យពួកវាដោះខ្នោះដៃចេញ ហើយមួយសន្ទុះធំក្រោយមក ពួកគេក៏បានដោះខ្នោះចេញ។ ក្រោយមក មន្ត្រីប៉ូលិសម្នាក់បានចូលមក រួចនិយាយថា៖ «ត្រូវចេះយល់ពីស្ថានភាពខ្លួនផង។ អ្នកផ្សេងទៀត គេសារភាពអស់ហើយ។ អង្គុយនៅទីនេះ ហើយស៊ូត្រាំម្នាក់ឯង មិនល្ងង់ពេកទេឬអី? ពេលនេះ ប្រាប់ពួកយើងមកថានាងដឹងអ្វីខ្លះ នោះយើងនឹងដោះលែងនាង»។ ពេលនោះ វាក៏បានដករូបថតពីរបីសន្លឹកចេញមក រួចឱ្យខ្ញុំប្រាប់ពីអត្តសញ្ញាណមនុស្សក្នុងរូបថតនោះ។ វានិយាយថា៖ «មនុស្សអស់នេះ គេចាប់ខ្លួនរួចអស់ហើយ ហើយពួកគេថា ពួកគេស្គាល់នាង។ តើនាងស្គាល់ពួកគេទេ? តើពួកគេមានការងារអ្វីនៅឯក្រុមជំនុំ?» ខ្ញុំគិតថា៖ «បើបងប្អូនប្រុសស្រីពិតជាសារភាពថាស្គាល់ខ្ញុំមែន តែបើខ្ញុំថាខ្ញុំមិនស្គាល់ពួកគេ ប៉ូលិសច្បាស់ជាមិនដោះលែងខ្ញុំទេ។ តែបើខ្ញុំថាខ្ញុំស្គាល់ពួកគេ ខ្ញុំមុខជាក្បត់នឹងបងប្អូនប្រុសស្រីមិនខាន។ នោះនឹងធ្វើឱ្យខ្ញុំក្លាយខ្លួនដូចជា យូដាស ដែលក្បត់ព្រះជាម្ចាស់ដែរ។ តើខ្ញុំគួរធ្វើយ៉ាងម៉េច?» នៅពេលនោះ ខ្ញុំបាននឹកចាំពីអត្ថបទព្រះបន្ទូលរបស់ព្រះជាម្ចាស់ថា៖ «រាស្ត្ររបស់ខ្ញុំគប្បីប្រយ័ត្នប្រយែងចំពោះគ្រោងការបោកបញ្ឆោតរបស់សាតាំងគ្រប់ពេលវេលាទាំងអស់ ដោយចាំយាមច្រកទ្វារនៃដំណាក់របស់ខ្ញុំជំនួសខ្ញុំ។ ... ដើម្បីចៀសវាងធ្លាក់ចូលទៅក្នុងអន្ទាក់របស់សាតាំង បើមិនដូច្នោះទេ ពេលនោះ ទោះសោកស្ដាយក៏យឺតពេលដែរ» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា នេះគឺជាល្បិចកលមួយរបស់សាតាំង។ ប៉ូលិសប្រហែលជាប្រើវិធីសាស្រ្តនេះដើម្បីបោកបញ្ឆោតខ្ញុំ និងធ្វើឱ្យក្បត់បងប្អូនប្រុសស្រី និងក្បត់ព្រះជាម្ចាស់។ ខ្ញុំមិនអាចចាញ់ល្បិចនេះបានទេ។ ទោះបីជាបងប្អូនប្រុសស្រីបានសារភាពថាស្គាល់ខ្ញុំ ខ្ញុំក៏មិនអាចក្បត់ពួកគេបានដែរ។ ដោយមានគំនិតបែបនេះ ខ្ញុំក៏ឆ្លើយថា ខ្ញុំមិនស្គាល់ពួកគេទៅ។

មន្ត្រីប៉ូលិសត្រកូល វូ នោះ ឃើញថាខ្ញុំមិនចាញ់បោកវា វាក៏និយាយទាំងខឹងសប្បាថា៖ «អញចង់មើលថាតើនាងឯងក្បាលរឹងប៉ុនណា!» ពេលនោះ វាបានបញ្ជាឱ្យខ្ញុំក្រោកឈរ រួចដាក់ខ្នោះដៃខ្ញុំជាប់ទៅនឹងចម្រឹងដែកបង្អួចសាលធំ។ ខ្លួនខ្ញុំត្រូវហើបផុតពីដី ករដៃខ្ញុំឈឺទ្រាំសឹងមិនបាន ហើយពេលនោះ ប៉ូលិសនោះ មើលមកខ្ញុំ រួចសើច។ មួយសន្ទុះក្រោយមក ពួកវាបានដាក់ខ្ញុំចុះ ហើយប្រាប់ឱ្យខ្ញុំបន្តអង្គុយច្រហោងទៀត។ យប់នោះ ប៉ូលិសបាននាំខ្ញុំត្រឡប់ទៅសណ្ឋាគារវិញ។ ព្រឹកស្អែក មន្ត្រីប៉ូលិសត្រកូល វូ បាននិយាយថា៖ «ចាប់ពីថ្ងៃនេះតទៅ អញនឹងដាក់ខ្នោះនាងឯងជាប់នឹងបង្អួចនេះហើយ។ បើនាងឯងមិនព្រមនិយាយការពិតទេ នាងឯងកុំសង្ឃឹមបានអីស៊ីឱ្យសោះ»។ បន្ទាប់មក ពួកវាបានដាក់ខ្នោះដៃខ្ញុំម្ខាងទៅនឹងចម្រឹងដែក។ ម្ដងហើយម្ដងទៀត ពួកវាបានមកសួរនាំខ្ញុំអំពីព័ត៌មានលម្អិតអំពីពួកជំនុំរបស់ខ្ញុំ។ នៅពេលប៉ូលិសម្នាក់ឃើញថា ខ្ញុំនៅតែមិនព្រមនិយាយទៀត វាបានយកសឺមីមកទះកំផ្លៀងខ្ញុំមួយទំហឹង ហើយមានចេតនាបើកទ្វារដើម្បីឱ្យខ្ញុំអាចស្ដាប់ឮគេធ្វើទារុណកម្មបងប្អូនស្រីៗដទៃទៀត។ ពេលឮពួកគេស្រែកយំដោយការឈឺចាប់ ចិត្តខ្ញុំខ្ទេចខ្ទាំ និងខឹងសប្បាខ្លាំងណាស់។

បួនថ្ងៃក្រោយមក ប៉ូលិសប្រុសម្នាក់ត្រកូល មុ បានយកសៀវភៅរបស់ខ្ញុំមក និងចង្អុលទៅលេខដែលសរសេរនៅលើនោះ ហើយសួរខ្ញុំថាតើលេខនោះជាលេខទូរស័ព្ទបងប្អូនប្រុសស្រីខ្ញុំឬមិនមែន។ ពេលខ្ញុំមិនឆ្លើយ វាក៏ស្រែកខ្លាំងៗថា៖ «ទោះបីនាងឯងមិននិយាយអ្វីមួយម៉ាត់ក៏ដោយ ក៏សៀវភៅនេះគ្រប់គ្រាន់នឹងកាត់ទោសនាងឯងបានហើយ!» វាបានដករូបថតចេញមក រួចចង្អុលទៅមនុស្សនៅក្នុងរូបនោះ និងសួរខ្ញុំថាតើម្នាក់នោះជាអ្នកដឹកនាំពួកជំនុំឬមិនមែន។ បន្ទាប់មក វាបានដករូបថតផ្ទះសម្រាប់ទទួលភ្ញៀវពួកជំនុំចេញមកបីសន្លឹក រួចវាបានឱ្យខ្ញុំកំណត់អត្តសញ្ញាណផ្ទះនោះ។ ខ្ញុំស្គាល់ផ្ទះនោះទាំងអស់ តែខ្ញុំនិយាយថា ខ្ញុំមិនស្គាល់ផ្ទះទាំងនោះទេ។ វាបាននិយាយទៀតថា៖ «យើងនឹងយករថយន្តដឹកនាងទៅទីនោះ។ នាងគ្រាន់តែចង្អុលប្រាប់ទីតាំងយើងទៅបានហើយ។ ហើយយើងនឹងលាក់ការសម្ងាត់ឱ្យនាង គ្មាននរណាដឹងថានាងជាអ្នកឱ្យការណ៍នោះទេ»។ ពេលឃើញខ្ញុំនៅតែមិនព្រមនិយាយស្ដីអ្វីសោះ វាក៏បាននិយាយទៅកាន់ប៉ូលិសនៅក្បែរវាថា៖ «ដោះសម្លៀកបំពាក់នាងឱ្យអស់ទៅ ចង់ព្យួរនាងបែរមុខទៅរកបង្អួច ដើម្បីអ្នកដំណើរឆ្លងកាត់អាចមើលឃើញ។ បន្ទាប់មក ថតរូបនាង រួចបង្ហោះវានៅលើអ៊ីនធឺណិត និយាយថានាងជាជនក្បត់ និងថានាងបានសារភាពគ្រប់យ៉ាងហើយ»។ បន្ទាប់មក វាបានមកស្រាតសម្លៀកបំពាក់ខ្ញុំចេញ។ ខ្ញុំពិតជាភ័យខ្លាចខ្លាំងណាស់។ បើវាពិតជាធ្វើអ៊ីចឹងមែន ហើយបង្ហោះរូបខ្ញុំនៅលើអ៊ីនធឺណិត នោះសាច់ញាតិបងប្អូនខ្ញុំនឹងឃើញមិនខាន។ តើខ្ញុំអាចរស់នៅទៀតយ៉ាងម៉េចកើតទៅ? ខ្ញុំបានអង្វរវាកុំឱ្យដោះសម្លៀកបំពាក់ខ្ញុំ តែវាបានញញឹមចំអក រួចថា៖ «ថាម៉េច? នាងឯងខ្លាចមែនទេ?» ពេលនោះ ពួកវាសុទ្ធតែផ្ទុះសំណើច។ ពេលឃើញរូបរាងសប្បាយចិត្តរបស់ពួកវា ខ្ញុំក៏ចាប់អារម្មណ៍ដឹងថា នេះគឺជាកលល្បិចរបស់សាតាំង ដូច្នេះ ខ្ញុំប្រញាប់រម្ងាប់ចិត្តនិងដង្ហើយរកព្រះជាម្ចាស់។ នៅពេលនោះ ខ្ញុំបាននឹកចាំពីទំនុកតម្កើងនៃព្រះបន្ទូលរបស់ព្រះជាម្ចាស់ថា៖ «អ្នកត្រូវតែរងទុក្ខលំបាកសម្រាប់សេចក្តីពិត អ្នកត្រូវតែលះបង់ខ្លួនឯងសម្រាប់សេចក្តីពិត អ្នកត្រូវតែស៊ូទ្រាំនឹងភាពអាម៉ាស់សម្រាប់សេចក្តីពិត ហើយអ្នកត្រូវតែរងទុក្ខវេទនាថែមទៀត សម្រាប់ជាប្រយោជន៍ក្នុងការទទួលបាននូវសេចក្ដីពិតកាន់តែច្រើនដែរ។ នេះជាអ្វីដែលអ្នកគួរធ្វើ។ អ្នកមិនត្រូវបោះចោលសេចក្តីពិតសម្រាប់តែប្រយោជន៍ក្នុងការរីករាយនឹងភាពសុខដុមជាមួយក្រុមគ្រួសារឡើយ ហើយអ្នកក៏មិនត្រូវបាត់បង់សេចក្តីថ្លៃថ្នូរ និងសុចរិតភាពពេញមួយជីវិត សម្រាប់តែប្រយោជន៍ដល់ភាពសប្បាយបណ្ដោះអាសន្ននោះដែរ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានផ្ដល់ទំនុកចិត្ត និងកម្លាំងដល់ខ្ញុំ។ ខ្ញុំបានជឿលើព្រះជាម្ចាស់ និងដើរលើផ្លូវជីវិតដែលត្រឹមត្រូវ។ ការដែលត្រូវគេធ្វើទារុណកម្ម និងធ្វើឱ្យអាប់ឱនកិត្តិយសដោយសារជំនឿលើព្រះជាម្ចាស់ គឺគ្មានអ្វីដែលត្រូវអៀនខ្មាសនោះទេ។ គេកំពុងធ្វើបាបខ្ញុំដោយសារតែសេចក្ដីសុចរិត ហើយព្រះជាម្ចាស់សព្វព្រះទ័យនឹងទង្វើនេះ។ បើខ្ញុំចុះចូលនឹងសាតាំង ហើយក្បត់ព្រះជាម្ចាស់ដើម្បីការពារកេរ្តិ៍ឈ្មោះរបស់ខ្ញុំ នោះទើបជារឿងដ៏គួរឱ្យអាម៉ាស់បំផុតដែលខ្ញុំធ្វើ ហើយខ្ញុំនឹងបាត់បង់សេចក្ដីថ្លៃថ្នូររបស់មនុស្សមិនខានឡើយ។ ខ្ញុំស្អប់ខ្លួនឯងដែលគ្មានសេចក្ដីក្លាហាន ហើយអង្វរសុំសេចក្ដីមេត្តាករុណាពីសាតាំង ដែលធ្វើឱ្យខ្លួនឯងក្លាយជាតួត្លុករបស់សាតាំង។ ខ្ញុំបានស្បថនឹងខ្លួនឯងថា មិនថាពួកប៉ូលិសអាក្រក់ទាំងនេះធ្វើឱ្យខ្ញុំអាប់ឱនកិត្តិយសយ៉ាងណា ទោះបីពួកគេពិតជាស្រាតសម្លៀកបំពាក់ខ្ញុំចេញក៏ដោយ ក៏ខ្ញុំនឹងមិនឱនក្បាលដាក់ពួកវា និងអង្វរសុំសេចក្ដីមេត្តាករុណាដែរ ហើយខ្ញុំនឹងមិនធ្វើដូចជា យូដាស ឡើយ។ នៅពេលដែលប៉ូលិសឃើញថា ខ្ញុំលែងខ្លាច ពួកគេក៏ខឹងជាខ្លាំងរហូតដល់ពួកវាដាក់ខ្នោះដៃខ្ញុំទាំងពីរទៅនឹងចម្រឹងដែក។ ប៉ូលិសស្រីម្នាក់បានស្រែកថា៖ «ពួកឯងមិនស្រាតខោអាវនាងចេញទេឬអី? ស្រាតឱ្យអស់ទៅ ទើបពួកឯងអាចមើលឃើញកន្លុកកន្លៀតទាំងអស់បាន»។ ក្រុមប៉ូលិសនាំគ្នាសើចក្អាកក្អាយដូចពួកអារក្សពីស្ថាននរកអ៊ីចឹង។ នៅពេលនោះ ជើងខ្ញុំផុតពីដី ហើយទម្ងន់មកនៅនឹងករដៃ ដែលឈឺចាប់ដូចជាបាក់ដៃអ៊ីចឹង។ ខ្ញុំបានអធិស្ឋានទៅព្រះជាម្ចាស់ក្នុងចិត្ត ដោយទូលសុំទ្រង់ឱ្យប្រទានទំនុកចិត្តនិងកម្លាំងដល់ខ្ញុំ ដើម្បីឱ្យខ្ញុំអាចស៊ូទ្រាំនឹងការធ្វើទារុណកម្មរបស់ប៉ូលិសបាន និងមិនចុះញ៉មនឹងសាតាំង។ ជាងកន្លះម៉ោងក្រោយមក ប៉ូលិសបានដាក់ខ្ញុំចុះ។ ជើងរបស់ខ្ញុំឡើងស្ពឹក លែងដឹងអារម្មណ៍ ហើយខ្ញុំដួលទៅលើកម្រាលឥដ្ឋនៅពេលជើងខ្ញុំប៉ះកម្រាលឥដ្ឋ។ មន្ត្រីប៉ូលិសនិយាយទាំងខឹងថា៖ «គិតពីស្ថានភាពខ្លួនឯងផង។ បើនាងនៅតែមិនព្រមនិយាយទៀត យើងនៅមានល្បិចជាច្រើនទៀតដើម្បីដោះស្រាយជាមួយនាងឯង»។ បន្ទាប់មក ពួកគេក៏បានចាកចេញទៅ។

ពីរថ្ងៃក្រោយមក ប៉ូលិសកន្ធាត់ម្នាក់បានចូលមក។ ពេលវាចូលមកភ្លាម វាក៏បាននិយាយទៅកាន់ប៉ូលិសពីរនាក់ដែលនៅយាមខ្ញុំថា៖ «តើពួកឯងដឹងទេថាម៉េចបានជាបំបាក់នាងនេះមិនបាន? មកពីពួកឯងទន់ជ្រាយពេក ហើយពួកឯងប្រើបច្ចេកទេសមិនត្រូវ។ ថ្ងៃនេះ ចាំអញបង្រៀនពួកឯងពីល្បិចមួយចំនួន ហើយចាំមើលអញបង្ហាញថាត្រូវធ្វើវាយ៉ាងម៉េច!» វាបានឱ្យខ្ញុំអង្គុយច្រហោង រួចឱ្យច្រហោងពាក់កណ្ដាល ហើយក៏ឱ្យធ្វើបែបនេះរហូតទាល់តែខ្ញុំអស់កម្លាំងរលីង រួចក៏ដួល។ បន្ទាប់មក វាបានប្រាប់ប៉ូលិសពីរនាក់ឱ្យចាប់ដៃខ្ញុំម្នាក់ម្ខាង រួចរុញខ្ញុំចុះ រួចលើកឡើងវិញ ហើយបន្តធ្វើទារុណកម្មដូច្នេះដដែលៗ។ ពេលមើលទឹកមុខដ៏កាចសាហាវរបស់ពួកវា ខ្ញុំដឹងថា បន្ទាប់មកទៀត មុខជាមានការធ្វើទារុណកម្មឃោរឃៅជាងនេះមិនខាន។ ខ្ញុំបានគិតពីរូបរាងជាបាវបម្រើរបស់ខ្ញុំនៅពេលខ្ញុំឱនក្បាលចំពោះសាតាំង និងសុំសេចក្ដីមេត្តាករុណាពីពួកវា កាលពីពីរថ្ងៃមុនដោយសារខ្ញុំខ្លាចត្រូវអាប់មុខ ដូច្នេះខ្ញុំបានតាំងចិត្តនៅក្នុងថ្ងៃនោះថា ខ្ញុំនឹងពឹងលើព្រះជាម្ចាស់ និងធ្វើបន្ទាល់ថ្វាយទ្រងនៅចំពោះមុខសាតាំង។ ខ្ញុំបានអធិស្ឋានទៅព្រះជាម្ចាស់នៅក្នុងចិត្ត៖ «ព្រះជាម្ចាស់ ខ្ញុំម្ចាស់មិនដឹងថាប៉ូលិសនឹងប្រើមធ្យោបាយអ្វីដើម្បីធ្វើទារុណកម្មខ្ញុំម្ចាស់ទេ ប៉ុន្តែខ្ញុំម្ចាស់ចង់ធ្វើទីបន្ទាល់ដ៏រឹងមាំ និងកងរំពងថ្វាយទ្រង់ ដូច្នេះ ខ្ញុំម្ចាស់ទូលសុំទ្រង់ឱ្យប្រទានទំនុកចិត្ត និងកម្លាំងដល់ខ្ញុំម្ចាស់ផង»។ មួយសន្ទុះក្រោយមក ពួកគេក៏អស់កម្លាំង បែកញើស មិនអាចលើកខ្ញុំរួចទៀត។ ពេលដែលដៃរបស់ពួកគេលែងខ្ញុំ ខ្ញុំក៏ធ្លាក់ទៅលើកម្រាលឥដ្ឋយ៉ាងខ្លាំង។ ពួកវាបានបញ្ជាឱ្យខ្ញុំក្រោកឡើង និងអង្គុយច្រហោងម្ដងហើយម្ដងទៀត។ ប៉ូលិសកន្ធាត់នោះញញឹមចំអក រួចនិយាយថា៖ «មើលទៅនាងដូចជាក្ដៅស្អុះដល់ហើយ។ ចាក់ទឹកកកលើខ្លួននាងទៅ។ ច្បាស់ជានាងពេញចិត្តមិនខាន»។ បន្ទាប់មក ពួកគេបានចាក់ទឹកកកលើខ្ញុំរហូតដល់ខ្ញុំទទឹកខ្លួនជោក។ ប៉ុន្តែរឿងដែលអស្ចារ្យនោះគឺថា ខ្ញុំមានអារម្មណ៍ថាមានចំហាយក្ដៅភាយចេញពីខ្លួនខ្ញុំមក ហើយខ្ញុំពុំមានអារម្មណ៍ត្រជាក់ទាល់តែសោះ។ ខ្ញុំបានដឹងថា នេះគឺជាការពារពីព្រះជាម្ចាស់ចំពោះរូបខ្ញុំ។ ខ្ញុំបានបន្តអរព្រះគុណព្រះជាម្ចាស់ឥតឈប់នៅក្នុងចិត្តខ្ញុំ ហើយខ្ញុំមានអារម្មណ៍ថា សេចក្ដីជំនឿរបស់ខ្ញុំលើព្រះជាម្ចាស់បានកើនឡើងជាងមុន។

ពេលនោះ ប៉ូលិសពីរនាក់បានអូសខ្ញុំ ហើយដាក់ខ្នោះដៃឆ្វេងខ្ញុំជាប់ទៅនឹងចម្រឹងដែក។ ករដៃរបស់ខ្ញុំមានរបួសស្រាប់ដោយសារគេដាក់ខ្នោះព្យួរខ្ញុំពីលើកមុន ដូច្នេះពេលគេដាក់ខ្នោះខ្ញុំម្ដងនេះ ធ្វើឱ្យខ្ញុំឈឺចាប់កាន់តែខ្លាំង។ ប៉ូលិសសើចនៅពេលដែលវាឃើញខ្ញុំឈឺ ហើយខ្ញុំមិនចង់ឱ្យពួកវាឃើញពីចំណុចខ្សោយរបស់ខ្ញុំទេ ដូច្នេះ ខ្ញុំបានស៊ូទ្រាំនឹងការឈឺចាប់ដោយពុំមានថ្ងូរមួយអ៊ឹះ។ ដើម្បីកាត់បន្ថយការឈឺចាប់នេះ ខ្ញុំបានខំប្រឹងឈរចំទើតជើង។ ម្រាមជើងខ្ញុំមួយអាចប៉ះដល់កម្រាលឥដ្ឋ តែមិនបានពេញស៊ប់ទេ នៅពេលមន្ត្រីប៉ូលិសឃើញបែបនេះ វាក៏យកជើងវាទល់ពីក្រោមកែងជើងខ្ញុំ ធ្វើឱ្យខ្លួនខ្ញុំយោលតែលតោលផុតពីដីមួយសន្ទុះ ហើយបន្ទាប់មកវាដកជើងចេញ ធ្វើឱ្យមានកម្លាំងកន្ត្រាក់ខ្លាំងនៅនឹងដៃខ្ញុំ ដែលពិតជាឈឺខ្លាំងណាស់។ ពេលឃើញខ្ញុំនៅស្ងៀម ប៉ូលិសបានយកខ្សែមកចងជើងខ្ញុំម្ខាង រួចទាញខ្សែនោះដើម្បីយឱ្យខ្លួនខ្ញុំហើបផុតពីដី រួចវាក៏ព្រលែងខ្សែនោះ។ ពួកវាធ្វើបែបនេះដដែលៗ។ ពេលធ្វើអ៊ីចឹងទៅ ខ្លួនខ្ញុំយោលពីម្ខាងទៅម្ខាង ហើយខ្ញុំមានអារម្មណ៍ដូចកាំបិតកំពុងមុតករដៃខ្ញុំអ៊ីចឹង។ ពេលសកម្មភាពនេះចេះតែបន្ត ខ្ញុំបានប្រញាប់អធិស្ឋានទៅព្រះជាម្ចាស់នៅក្នុងចិត្ត។ ក្រោយមក ប៉ូលិសកន្ធាត់នោះក៏បានយកកៅអីផ្ដៅមួយមក។ ប៉ូលិសពីរនាក់ទៀត ចាប់ជើងខ្ញុំម្នាក់ម្ខាង ដាក់នៅលើក្បាលកៅអី ហើយបន្ទាប់មក កន្ត្រាក់កៅអីនោះចេញ។ ទម្ងន់ខ្ញុំទាំងប៉ុន្មានក៏ធ្លាក់ទៅលើករដៃ ធ្វើឱ្យគែមខ្នោះដៃលិចចូលទៅក្នុងសាច់ខ្ញុំ។ ការឈឺចាប់នោះទ្រាំសឹងមិនបាន។ សាមសិប ឬសែសិបនាទីក្រោយមក ប៉ូលិសបានដោះខ្នោះដៃឆ្វេងខ្ញុំចេញ ហើយដាក់ខ្នោះដៃស្ដាំខ្ញុំទៅនឹងចម្រឹងដែកម្ដង ហើយបន្តធ្វើទារុណកម្មខ្ញុំទៀត។ ខ្ញុំចាប់ផ្ដើមមានអារម្មណ៍ថាដកដង្ហើមមិនដល់គ្នា និងគិតថា៖ «ខ្ញុំមិនដឹងថាប៉ូលិសនឹងធ្វើទារុណកម្មខ្ញុំយូរប៉ុនណានោះទេ។ បើពួកវាបន្តដាក់ខ្នោះព្យួរខ្ញុំបែបនេះទៀត ដៃខ្ញុំនឹងពិការមិនខាន ហើយបើដៃខ្ញុំពិតជាត្រូវពិការមែន តើទៅថ្ងៃមុខ ខ្ញុំនឹងត្រូវរស់ដោយរបៀបណា?» ពេលខ្ញុំគិតកាន់តែច្រើន ខ្ញុំកាន់តែមានអារម្មណ៍សោកសៅ រហូតដល់ខ្ញុំដកដង្ហើមសឹងមិនរួចថែមទៀត។ ខ្ញុំមានអារម្មណ៍ថា ខ្ញុំមិនអាចស៊ូទ្រាំបានយូរទៀតទេ ដូច្នេះ ខ្ញុំបានអធិស្ឋានទៅព្រះជាម្ចាស់ដោយស្មោះអស់ពីចិត្តថា៖ «ព្រះជាម្ចាស់ សាច់ឈាមរបស់ខ្ញុំម្ចាស់ទន់ខ្សោយណាស់។ ខ្ញុំម្ចាស់មិនអាចទ្រាំបានយូរទៀតទេ។ សូមប្រទានកម្លាំងដល់ខ្ញុំម្ចាស់ ដើម្បីឱ្យខ្ញុំម្ចាស់អាចស៊ូទ្រាំបាន និងបំបាក់មុខសាតាំង»។ នៅពេលនោះខ្ញុំបាននឹកចាំពីអត្ថបទព្រះបន្ទូលរបស់ព្រះជាម្ចាស់ថា៖ «តាមផ្លូវទៅក្រុងយេរូសាឡិម ព្រះយេស៊ូវមានព្រះទ័យក្រៀមក្រំជាខ្លាំង ដូចជាកាំបិតកំពុងចាក់ចូលទៅក្នុងបេះដូងរបស់ទ្រង់ តែទ្រង់មិនមានបំណងងាកបែរពីព្រះបន្ទូលរបស់ទ្រង់សូម្បីតែបន្តិច ពោលគឺតែងតែមានកម្លាំងដ៏មានអានុភាព ដែលបង្ខំឱ្យទ្រង់ឆ្ពោះទៅកន្លែងដែលទ្រង់នឹងត្រូវគេឆ្កាង។ នៅទីបំផុត ទ្រង់ត្រូវបានគេដំដែកគោលជាប់នឹងឈើឆ្កាង ហើយត្រឡប់ដូចជាសាច់ឈាមមានបាបដែលបំពេញកិច្ចការនៃការប្រោសលោះរបស់មនុស្ស។ ទ្រង់បានផ្ដាច់ច្រវាក់នៃសេចក្តីស្លាប់ និងស្ថានឃុំព្រលឹង។ នៅចំពោះទ្រង់ សេចក្តីស្លាប់ ស្ថាននរក និងស្ថានឃុំព្រលឹង បានបាត់បង់អំណាចរបស់វា ហើយត្រូវបានទ្រង់យកឈ្នះរួចទៅហើយ» («របៀបបម្រើឱ្យស្របតាមបំណងព្រះហឫទ័យរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ផ្ដល់កម្លាំងដល់ខ្ញុំ។ ដើម្បីប្រោសលោះមនុស្សជាតិ ព្រះអម្ចាស់យេស៊ូវត្រូវបានគេឆ្កាង និងរងការបំបាក់មុខ និងការឈឺចាប់យ៉ាងខ្លាំង ប៉ុន្តែទ្រង់នៅតែធ្វើកិច្ចការនោះដោយគ្មានការស្ទាក់ស្ទើរ។ សេចក្ដីស្រឡាញ់របស់ព្រះជាម្ចាស់ចំពោះមនុស្សធំធេងណាស់ ហើយព្រះជាម្ចាស់ក៏បានធ្វើជាគំរូឱ្យយើងឃើញស្រាប់នៅក្នុងកិច្ចការនោះដែរ។ ប៉ុន្តែនៅពេលដែលខ្ញុំជួបប្រទះការធ្វើទារុណកម្មពីប៉ូលិស ខ្ញុំមិនដឹងថាត្រូវប្រកាន់ខ្ជាប់នូវទីបន្ទាល់ដោយរបៀបណាទេ។ ផ្ទុយទៅវិញ ខ្ញុំគិតតែរូបកាយខ្លួនឯង។ ខ្ញុំពិតជាអាត្មានិយមនិងគួរឱ្យស្អប់ខ្លាំងណាស់! ដោយសារមានគំនិតបែបនេះ ខ្ញុំមានអារម្មណ៍អៀនខ្មាស និងអាម៉ាស់មុខណាស់។ ម្ដងនេះ ខ្ញុំបានតាំងចិត្តថា ខ្ញុំនឹងផ្គាប់ព្រះទ័យព្រះជាម្ចាស់ឱ្យបាន។ ពេលគិតដល់សេចក្ដីស្រឡាញ់របស់ព្រះជាម្ចាស់ ពិតជាបានជំរុញចិត្តខ្ញុំ និងធ្វើឱ្យខ្ញុំមានសេចក្ដីក្លាហានក្នុងការតតាំងជាមួយសាតាំងដល់ទីបញ្ចប់។ នៅពេលនោះ ប៉ូលិសម្នាក់បានឃើញខ្ញុំបិទភ្នែក ក៏និយាយថា៖ «នាងកំពុងអធិស្ឋានទៅព្រះនាងទៀតហើយ ហើយរាល់ពេលដែលនាងអធិស្ឋានរួច នាងតែងមានកម្លាំងខ្លាំងក្លា»។ ប៉ូលិសម្នាក់ទៀតបានយកសសៃដែកតូចមួយមកចាក់ត្របកភ្នែកខ្ញុំ។ ពេលវាចាក់ភ្នែករបស់ខ្ញុំ វាបាននិយាយថា៖ «បើកភ្នែកឡើង។ គេមិនឱ្យនាងឯងអធិស្ឋានទៅព្រះស្អីទេ»។ នៅពេលវាឃើញខ្ញុំបន្តនៅស្ងៀម វាបានយកខ្សែក្រវ៉ាត់មកទះមុខខ្ញុំបីបួនដង ប៉ុន្តែខ្ញុំគ្មានអារម្មណ៍ឈឺចាប់ទាល់តែសោះ។ កន្លះម៉ោងក្រោយមក ប៉ូលិសម្នាក់បាននិយាយថា៖ «ដាក់ខ្នោះនាងឱ្យខ្ពស់បន្តិច កុំឱ្យជើងនាងដល់ដី។ ចាំមើលថានាងសប្បាយប៉ុនណា»។ ពេលនោះ ប៉ូលិសពីរនាក់បានលើកខ្ញុំឡើង តែគ្រាន់តែប៉ូលិសម្នាក់ទៀតបើកខ្នោះបម្រុងនឹងចាក់ជាប់ទៅនឹងចម្រឹងដែកខ្ពស់ជាងនេះ ស្រាប់តែខ្នោះនោះបានខូច ហើយដាច់គន្លឹះចាក់មិនជាប់។ ពួកគេយកខ្នោះមួយគូមកទៀត ប៉ុន្តែប្រើការមិនកើតដដែល។ ខ្ញុំបានដឹងថា នេះជាការការពារពីព្រះជាម្ចាស់ ហើយខ្ញុំបានអរព្រះគុណព្រះជាម្ចាស់នៅក្នុងចិត្ត។ ប៉ូលិសហត់នឹងចងខ្ញុំឡើងខ្ពស់ជាងនេះ ដូច្នេះ ពួកគេក៏ស្រាយខ្ញុំ ហើយខ្ញុំក៏ធ្លាក់មកដីមួយរំពេច។ ពួកគេបានធ្វើទារុណកម្មខ្ញុំជិតពីរម៉ោង ហើយខ្ញុំអស់កម្លាំងខ្លាំងរហូតដល់ខ្ញុំក្រាបនៅលើកម្រាលឥដ្ឋគ្មានចលនាអ្វីបន្តិចសោះ។ ពេលគិតឡើងវិញពីដំណើរការទាំងមូលដែលប៉ូលិសធ្វើទារុណខ្ញុំ ខ្ញុំបានយល់យ៉ាងច្បាស់ពីធម្មជាតិអាក្រក់ ថោកទាបរបស់ប៉ូលិសនោះ។ ខ្ញុំក៏មានអារម្មណ៍ដឹងពីការយកព្រះទ័យទុកដាក់របស់ព្រះជាម្ចាស់ ហើយខ្ញុំក៏មានទំនុកចិត្តលើព្រះជាម្ចាស់កាន់តែខ្លាំងដែរ។ មួយសន្ទុះក្រោយមក មន្ត្រីប៉ូលិសបានចូលមក ហើយទាត់ខ្ញុំពីរបីជើង។ ដោយឃើញថាខ្ញុំនៅមិនកម្រើកទៀត វាបានយកប្រេងខ្យល់មួយដបមកចាក់លើភ្នែករបស់ខ្ញុំ ប៉ុន្តែខ្ញុំគ្មានអារម្មណ៍ឈឺចាប់បន្តិចណាសោះ។ ប៉ូលិសនោះឃើញថាខ្ញុំមិនឆ្លើយតបអ្វី ក៏ចេញទៅបាត់។ ខ្ញុំបានដឹងថា នេះគឺជាការការពារពីព្រះជាម្ចាស់ចំពោះរូបខ្ញុំ។

នៅប្រហែលម៉ោងប្រាំពីរល្ងាច មន្ត្រីប៉ូលិសម្នាក់បានចូលមក។ នៅពេលដែលវាឃើញថា ខ្ញុំទទឹកខ្លួនជោក និងរងារញាក់ វាបានស្ដីបន្ទោសប៉ូលិសដទៃទៀត។ ដោយចិត្តមេត្តាករុណាក្លែងក្លាយនោះ វាក៏បានឱ្យពួកប៉ូលិសទៅយកសម្លៀកបំពាក់ស្ងួតមកផ្លាស់ឱ្យខ្ញុំ ហើយបន្ទាប់មកបានយកមីមួយចានឱ្យខ្ញុំ រួចវាក៏បានព្យាយាមលួងលោមខ្ញុំ។ វានិយាយថា៖ «បងមកឆ្ងាយពីផ្ទះ ហើយពេលនេះមិនអាចត្រឡប់ទៅវិញបានទៀត។ តើកូនបងមិននឹកបងទេឬអី? ម៉េចក៏បងមកជឿលើព្រះជាម្ចាស់អីទាំងវ័យក្មេងបែបនេះ? ខ្ញុំបានឮគេថា បងជាអ្នកដឹកនាំម្នាក់ដែរ ដូច្នេះ បងគ្រាន់តែប្រាប់ពួកយើងមកថាបងដឹងអ្វីខ្លះ ហើយខ្ញុំសន្យាថា យើងនឹងដោះលែងបង។ បងនឹងអាចត្រឡប់ទៅផ្ទះវិញ និងជួបជុំជាមួយគ្រួសារបាន»។ នៅពេលដែលខ្ញុំបានឮបែបនេះ ខ្ញុំបានដឹងថា វាកំពុងព្យាយាមបោកបញ្ឆោតខ្ញុំឱ្យទុកចិត្តវា ហើយប្រាប់វាពីព័ត៌មានរបស់ពួកជំនុំ។ ខ្ញុំបាននិយាយថា៖ «ខ្ញុំបាននិយាយប្រាប់លោកអស់ហើយពីអ្វីដែលខ្ញុំបានដឹង។ ខ្ញុំមិនដឹងអ្វីផ្សេងទៀតឡើយ»។ រំពេចនោះ វាក៏ទះតុផូង ក្រោកឈរ រួចនិយាយទាំងកំហឹងថា៖ «កុំគិតថាយើងធ្វើអ្វីនាងឯងមិនកើត ទោះនាងឯងមិនព្រមនិយាយស្អីក៏ដោយ រដ្ឋាភិបាលមជ្ឈិមបានបញ្ជាពួកយើងឱ្យបំបាត់ចោលនូវពួកអ្នកជឿលើព្រះដ៏មានគ្រប់ព្រះ‌ចេស្តាទាំងស្រុង។ យើងនឹងលុបបំបាត់អង្គការរបស់ពួកនាងឯងចោល។ បើនាងឯងមិនព្រមសហការទេ យើងនឹងកាត់ទោសនាងឯងហើយ»។ បន្ទាប់មក វាក៏ចាកចេញទៅ។ នៅពេលនោះ ប៉ូលិសត្រកូល វូ បាននិយាយថា៖ «នាងគួរតែឈ្លាសវៃជាងនេះ ហើយប្រាប់ព័ត៌មានដែលយើងចង់ដឹងមក។ អ៊ីចឹង នាងនឹងមិនចាំបាច់ត្រូវរងទុក្ខអ្វីច្រើនទេ»។ ខ្ញុំបានគិតថា៖ «ប៉ូលិសនឹងមិនព្រមឈប់ទេ បើពួកវាមិនបានព័ត៌មានដែលវាចង់បាន។ បើខ្ញុំមិនអាចស៊ូទ្រាំនឹងការធ្វើទារុណកម្មបាន ហើយក្លាយជាជនក្បត់ ដែលក៏ជាការក្បត់ព្រះជាម្ចាស់ដែរនោះ អ៊ីចឹងខ្ញុំគួរសម្លាប់ខ្លួនឯងដែរចុះ»។ ខ្ញុំមានគំនិតចង់សម្លាប់ខ្លួន។ នៅពេលនោះ ខ្ញុំបានដឹងថា សភាពរបស់ខ្ញុំមិនត្រឹមត្រូវ ដូច្នេះខ្ញុំបានអធិស្ឋានទៅព្រះជាម្ចាស់ស្ងាត់ៗថា៖ «ព្រះជាម្ចាស់! សាច់ឈាមខ្ញុំម្ចាស់ទន់ខ្សោយ ហើយខ្ញុំម្ចាស់មិនអាចគេចផុតពីមជ្ឈដ្ឋាននេះដោយការស្លាប់នោះទេ។ ខ្ញុំម្ចាស់ទន់ជ្រាយណាស់ ហើយកម្ពស់របស់ខ្ញុំម្ចាស់តូចទាបណាស់។ សូមបំភ្លឺ និងដឹកនាំខ្ញុំម្ចាស់ និងប្រទានទំនុកចិត្ត និងកម្លាំងដល់ខ្ញុំម្ចាស់ដើម្បីស៊ូទ្រាំបន្តទៀតផង»។ បន្ទាប់ពីខ្ញុំបានអធិស្ឋានរួច រំពេចនោះ ខ្ញុំស្រាប់តែដឹងថា ខ្ញុំមានឯកសារព្រះបន្ទូលរបស់ព្រះជាម្ចាស់នៅក្នុងម៉ាស៊ីន MP5 របស់ខ្ញុំ។ ខ្ញុំក៏បាននិយាយទៅមន្ត្រីប៉ូលិសវ័យក្មេងម្នាក់ថា៖ «សូមប្រគល់ម៉ាស៊ីន MP5 ឱ្យខ្ញុំមក។ ខ្ញុំមានរបស់ចង់បង្ហាញនៅក្នុងនោះ»។ វាគិតថាខ្ញុំចង់សារភាព ដូច្នេះ វាក៏ហុចម៉ាស៊ីននោះមកខ្ញុំ។ ខ្ញុំបានបើកម៉ាស៊ីន MP5 ដែលនៅក្នុងនោះ ខ្ញុំបានឃើញព្រះបន្ទូលរបស់ព្រះជាម្ចាស់ថា៖ «អ្នកដែលព្រះជាម្ចាស់ចង់សំដៅថាជា 'អ្នកដែលមានជ័យជំនះ' គឺជាអ្នកដែលនៅតែអាចឈរមាំធ្វើជាទីបន្ទាល់ និងរក្សាទំនុកចិត្តដើមរបស់ពួកគេ និងការលះបង់ខ្លួនគេចំពោះព្រះជាម្ចាស់នៅពេលដែលស្ថិតនៅក្រោមឥទ្ធិពលរបស់សាតាំង ហើយនៅពេលដែលខ្លួនត្រូវឡោមព័ទ្ធដោយសាតាំង នោះហើយជាពេលដែលពួកគេរកឃើញខ្លួនឯងនៅក្នុងកម្លាំងនៃភាពងងឹត។ ប្រសិនបើអ្នកនៅតែអាចរក្សាចិត្តបរិសុទ្ធនៅចំពោះព្រះជាម្ចាស់ ហើយរក្សានូវសេចក្ដីស្រឡាញ់ពិតរបស់អ្នកចំពោះព្រះជាម្ចាស់មិនថាមានអ្វីកើតឡើងក៏ដោយ នោះអ្នកកំពុងឈរមាំធ្វើជាទីបន្ទាល់នៅចំពោះព្រះជាម្ចាស់ ហើយនេះគឺជាអ្វីដែលព្រះជាម្ចាស់ចង់សំដៅថាជា 'អ្នកមានជ័យជម្នះ'» («អ្នកគប្បីរក្សាភាពស្មោះត្រង់របស់អ្នកចំពោះព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ពីបំណងព្រះហឫទ័យរបស់ព្រះជាម្ចាស់។ នៅពេលខ្ញុំប្រឈមនឹងការបៀតបៀន និងទុក្ខសោក អ្វីដែលព្រះជាម្ចាស់ចង់បាន គឺជាសេចក្ដីជំនឿ និងភាពស្មោះត្រង់របស់ខ្ញុំ។ ព្រះជាម្ចាស់ចង់ឱ្យខ្ញុំធ្វើបន្ទាល់ពីជ័យជម្នះនៅពេលស្ថិតក្រោមការឡោមព័ទ្ធពីសាតាំង។ ប៉ូលិសទុច្ចរិតទាំងនេះ បានធ្វើទារុណកម្មខ្ញុំបែបនេះ ដើម្បីបង្ខំឱ្យខ្ញុំក្បត់ព្រះជាម្ចាស់។ ប្រសិនបើខ្ញុំសម្លាប់ខ្លួន បាត់បង់ទីបន្ទាល់របស់ខ្ញុំ នោះច្បាស់ជាធ្លាក់ចូលក្នុងល្បិចកលរបស់សាតាំងមិនខាន និងជាការបរាជ័យក្នុងការរស់នៅតាមការខិតខំដែលព្រះជាម្ចាស់បានលះបង់ដើម្បីខ្ញុំ។ ទង្វើនោះនឹងធ្វើឱ្យព្រះជាម្ចាស់ឈឺចាប់ជាខ្លាំង។ ខ្ញុំមិនអាចស្លាប់បានទេ ខ្ញុំត្រូវបន្តរស់នៅទៀត ត្រូវរឹងមាំ ស៊ូទ្រាំ និងផ្គាប់ព្រះទ័យព្រះជាម្ចាស់។ ពេលគិតពីចំណុចនេះ ខ្ញុំមានអារម្មណ៍ថាមានកម្លាំង។ ខ្ញុំបានលត់ជង្គង់ចុះ និងអធិស្ឋានអរព្រះគុណដល់ព្រះជាម្ចាស់។ ប៉ូលិសវ័យក្មេងនោះនិយាយទាំងភ្ញាក់ផ្អើលថា៖ «បងឯងក្លាហានពិតមែន ហ៊ានលត់ជង្គង់អធិស្ឋាននៅទីនេះទៀត!» ខ្ញុំមិនខ្វល់នឹងប៉ូលិសក្មេងនោះទេ។ ពេលខ្ញុំអធិស្ឋានរួច វាបានសួរខ្ញុំថា៖ «តើបងសម្រេចចិត្តហើយឬនៅ? ពេលដែលបងគិតរួចហើយ ប្រាប់ខ្ញុំពីអ្វីដែលបងបានដឹងមកចុះ»។ ខ្ញុំបាននិយាយដោយម៉ឺងម៉ាត់ថា៖ «ខ្ញុំបាននិយាយគ្រប់យ៉ាងដែលខ្ញុំត្រូវនិយាយអស់ហើយ។ ខ្ញុំគ្មានអ្វីផ្សេងទៀតត្រូវនិយាយទេ»។ មន្ត្រីប៉ូលិសត្រកូល វូ ខឹងខ្លាំងណាស់ រហូតដល់គាត់យកខ្នោះដៃមកដាក់ដៃខ្ញុំម្ខាងជាប់ទៅនឹងចម្រឹងដែក។ ប៉ូលិសវ័យក្មេងនោះបាននិយាយថា៖ «ការអធិស្ឋានពិតជាអស្ចារ្យមែន។ មើលទៅដូចជាធ្វើឱ្យគាត់ក្លាយជាមនុស្សម្នាក់ផ្សេងទាំងស្រុងតែម្ដង។ គាត់មិនខ្លាចអ្វីទាំងអស់ ហើយក៏មិនព្រមនិយាយអ្វីដែរ»។ នៅពេលខ្ញុំឮដូច្នោះ ខ្ញុំបានអរព្រះគុណព្រះជាម្ចាស់អស់ពីដួងចិត្តរបស់ខ្ញុំ ហើយខ្ញុំក៏កាន់តែមានទំនុកចិត្តជាងមុនថា ខ្ញុំអាចស៊ូទ្រាំតទៅទៀតបាន។

នៅព្រឹកបន្ទាប់ នៅពេលដែលប៉ូលិសឃើញថា គ្មានវិធីសាស្រ្តណាដែលមានប្រសិទ្ធភាព ពួកគេក៏និយាយថា៖ «ចាប់ពីថ្ងៃនេះទៅ យើងនឹងដាក់ខ្នោះនាងជាប់នឹងបង្អួចនេះជារៀងរាល់ថ្ងៃ ហើយយើងនឹងបង្អត់បាយ បង្អត់ទឹក មិនឱ្យដេកពួន។ ចាំមើលតើនាងឯងអាចទ្រាំបានយូរប៉ុនណា»។ ខ្ញុំបានអធិស្ឋានទៅព្រះជាម្ចាស់ស្ងាត់ៗថា៖ «ព្រះជាម្ចាស់ ខ្ញុំម្ចាស់ជឿថា ការរស់ និងការស្លាប់របស់ខ្ញុំម្ចាស់ ស្ថិតក្នុងព្រះហស្ដរបស់ទ្រង់ហើយ។ សូមការពារខ្ញុំម្ចាស់ផង។ ទោះបីខ្ញុំម្ចាស់ត្រូវស្លាប់ ក៏ខ្ញុំម្ចាស់នឹងស៊ូទ្រាំ និងធ្វើបន្ទាល់ថ្វាយទ្រង់ដែរ!» បន្ទាប់ពីនោះមក ប៉ូលិសបានផ្លាស់វេនគ្នាចាំមើលខ្ញុំ ហើយពួកគេបានដាស់ខ្ញុំឮៗឱ្យខ្ញុំភ្ញាក់ នៅពេលដែលពួកវាឃើញថាខ្ញុំដេកលក់។ នៅថ្ងៃទីបី បុរសម្នាក់នៅម្ខាងផ្លូវ បានឃើញគេដាក់ខ្នោះខ្ញុំជាប់នឹងបង្អួច ហើយក៏ស្រែកសួរខ្ញុំ៖ «តើនរណាចាប់ជំរិតបងមែនទេ? បើគេចាប់ជំរិតមែន សូមគ្រវីដៃដាក់ខ្ញុំមក ចាំខ្ញុំទូរស័ព្ទទៅលេខ ១១០ ដើម្បីជួយបង»។ ខ្ញុំគិតថា៖ «ខ្ញុំត្រូវប៉ូលិសឃុំឃាំងនៅទីនេះ។ តើប្អូនឯងគិតថា ប៉ូលិសនឹងធ្វើល្អដាក់ប្រជាជនសាមញ្ញឬ? បក្សកុម្មុយនីស្តគ្រាន់តែជាហ្វូងអារក្សឃោរឃៅមួយក្រុមប៉ុណ្ណោះ»។ ប៉ុន្មានថ្ងៃក្រោយមក មនុស្សនៅជាន់ខាងក្រោមច្រើនឡើងៗបានកត់សម្គាល់ឃើញគេដាក់ខ្នោះខ្ញុំជាប់នឹងបង្អួច។ ពួកគេនាំគ្នាចង្អុលមកខ្ញុំ និងនាំគ្នានិយាយពីរឿងនេះ ដូច្នេះប៉ូលិសបានយកខ្ញុំទៅដាក់បន្ទប់ទល់មុខនោះ។

យប់មួយ ប្រហែលជាថ្ងៃទី២០ ខែមីនា គេបានយកខ្ញុំទៅកាន់មន្ទីរស៊ើបអង្កេតពិសេសមួយកន្លែង។ នៅទីនោះ ប៉ូលិសពីរនាក់បានបញ្ចុះបញ្ចូលខ្ញុំរហូតដល់ម៉ោងបួនទៀបភ្លឺ ទើបពេលនោះ មន្ត្រីប៉ូលិសត្រកូល លូ បាននិយាយមកខ្ញុំថា៖ «ពួកជំនុំនៃព្រះដ៏មានគ្រប់ព្រះ‌ចេស្តាបានកើនឡើងដល់មានមនុស្សជាច្រើនលាននាក់ហើយពេលនេះ ហើយវាពិតជាប៉ះពាល់ដោយផ្ទាល់ដល់ប្រយោជន៍របស់បក្សកុម្មុយនីស្ត។ បើយើងមិនគាបសង្កត់វាទេ តើនរណានឹងស្ដាប់បក្សកុម្មុយនីស្តទៅ? លោកប្រធាន ស៊ី បានបញ្ជាដោយផ្ទាល់ថា ត្រូវបំបាត់ចោលនូវ 'ផ្លេកបន្ទោរពីទិសខាងកើត' ទាំងស្រុង ដូច្នេះហើយ នរណាដែលជឿលើព្រះដ៏មានគ្រប់ព្រះ‌ចេស្តា នឹងត្រូវទទួលការអប់រំកែប្រែ ដើម្បីឱ្យពួកគេលះបង់ជំនឿ និងទទួលយកការអប់រំ និងការដឹកនាំរបស់បក្ស។ បើពួកគេបដិសេធ ពួកគេនឹងត្រូវកាត់ទោសឱ្យជាប់ពន្ធនាគារ ហើយគ្មាននរណាខ្វល់ថាពួកនោះត្រូវគេវាយដល់ស្លាប់ឬអត់នោះទេ»។ វាបានបន្តទៀតថា៖ «ពេលនេះ ខេត្តទាំងមូល និងប្រទេសទាំងមូល កំពុងចាប់ខ្លួនសមាជិកពួកជំនុំនៃព្រះដ៏មានគ្រប់ព្រះ‌ចេស្តា។ ចុងក្រោយ ពួកនេះនឹងត្រូវជីករម្លើងទាំងឫសមិនខាន។ បើនាងគិតថា នាងអាចបន្តជឿលើព្រះដ៏មានគ្រប់ព្រះ‌ចេស្តាបានទៀត យើងប្រាប់ទៅចុះ គឺមិនអាចទៅរួចនោះទេ!» ខ្ញុំបាននិយាយថា៖ «យើងជាអ្នកជឿលើព្រះជាម្ចាស់ គ្រាន់តែទៅចូលរួមការជួបជុំ អានព្រះបន្ទូល ស្វះស្វែងរកការផ្លាស់ប្ដូរនិស្ស័យ ដើម្បីក្លាយជាមនុស្សស្មោះត្រង់ និងដើរនៅលើផ្លូវជីវិតដែលត្រឹមត្រូវប៉ុណ្ណោះ។ តើពួកយើងអាចធ្វើឱ្យប៉ះពាល់ដល់ប្រយោជន៍របស់បក្សកុម្មុយនីស្តយ៉ាងម៉េចទៅ? បើលោកមិនជឿខ្ញុំ អានព្រះបន្ទូលរបស់ព្រះដ៏មានគ្រប់ព្រះ‌ចេស្តាទៅ នោះលោកនឹងបានដឹងហើយ។ លោកបានរឹបអូសសៀវភៅព្រះបន្ទូលរបស់ព្រះដ៏មានគ្រប់ព្រះចេស្តាជាច្រើន ម៉េចក៏លោកមិនបើកសៀវភៅនោះមើលមួយក្បាលទៅ?» មន្ត្រីប៉ូលិសម្នាក់ទៀតបាននិយាយឮៗថា៖ «មិនចាំបាច់ប្រាប់យើងពីការជឿលើព្រះជាម្ចាស់ស្អីទេ! យើងមិនជឿព្រះនោះទេ យើងជឿតែលើបក្សកុម្មុយនីស្ត និងលោកប្រធាន ស៊ី ប៉ុណ្ណោះ»។ ពេលនោះ វាបានគំរាមខ្ញុំថា៖ «គិតឱ្យមែនទែនពីរឿងនេះ។ បើនាងប្រាប់យើងពីអ្វីដែលយើងចង់ដឹង យើងសន្យាមិនកាត់ទោសនាងឱ្យជាប់គុកនោះទេ។ យើងនឹងដោះលែងនាងត្រឡប់ទៅផ្ទះវិញភ្លាម។ បើនាងនៅតែមិនព្រមយល់ពីស្ថានភាពខ្លួនឯងទៀត អញនឹងបញ្ជូននាងឯងទៅមន្ទីរពេទ្យឆ្កួតហើយ។ គ្រូពេទ្យនឹងចាក់ថ្នាំឱ្យនាងឯងរាល់ថ្ងៃ ដើម្បីឱ្យនាងឯងបាត់បង់សតិ។ នាងនឹងរស់នៅជាមួយមនុស្សឆ្កួតគ្រប់ប្រភេទ ពេលនោះពួកគេនឹងវាយដំ ស្រែកដាក់នាងរាល់ថ្ងៃ។ យើងនឹងរង់ចាំមើលថាតើនាងឯងស៊ូទ្រាំនៅទីនោះបានយូរប៉ុនណា»។ នៅពេលខ្ញុំឮបែបនេះ ខ្ញុំពិតជាភ័យខ្លាចខ្លាំងណាស់។ ប្រសិនបើគេបញ្ជូនខ្ញុំទៅមន្ទីរពេទ្យឆ្គួតមែន ខ្ញុំនឹងត្រូវមនុស្សឆ្កួតចោមរោមរាល់ថ្ងៃ។ រស់នៅជាមួយមនុស្សបែបនេះ ទោះជាមនុស្សធម្មតាក្ដី ក៏គង់តែនឹងឆ្កួតដែរ។ នៅពេលប៉ូលិសឃើញខ្ញុំនៅស្ងៀម ពួកគេបានគំរាមខ្ញុំម្ដងទៀត៖ «ត្រឡប់ទៅគិតឡើងវិញទៅ។ សរសេរព័ត៌មានគ្រប់យ៉ាងដែលយើងគួរដឹងចេញមក។ ផ្អែកតាមភស្តុតាងដែលយើងមាន យើងអាចកាត់ទោសនាងឱ្យជាប់គុកយ៉ាងតិចពីបី ទៅប្រាំពីរឆ្នាំ»។

ពេលត្រឡប់ទៅសណ្ឋាគារវិញ ហើយគិតពីសម្ដីដែលប៉ូលិសបាននិយាយ ខ្ញុំដេកមិនលក់សោះ។ ការគិតពីមនុស្សឆ្កួតដេញតាមចោមរោមខ្ញុំ និងវាយដំខ្ញុំ និងរូបភាពដែលខ្លួនខ្ញុំក្លាយជាមនុស្សឆ្កួត ហើយរត់ស្រាតទៅមកនៅតាមផ្លូវ ពិតជាធ្វើឱ្យខ្ញុំបែកញើសត្រជាក់ខ្លួន ហើយក៏ក្រោកឡើងផ្អែកខ្លួនទៅនឹងក្បាលគ្រែ។ ខ្ញុំក៏យំសោក ហើយអធិស្ឋានទៅព្រះជាម្ចាស់ថា៖ «ព្រះជាម្ចាស់! ខ្ញុំម្ចាស់ខ្លាចខ្លួនឯងក្លាយជាមនុស្សឆ្កួតណាស់។ សូមជួយខ្ញុំម្ចាស់ ដឹកនាំខ្ញុំម្ចាស់ និងធ្វើឱ្យខ្ញុំម្ចាស់បានស្ងប់ចិត្តផង។ មិនថាខ្ញុំម្ចាស់ជួបប្រទះនឹងកាលៈទេសៈបែបណាទេ ខ្ញុំម្ចាស់នឹងមិនក្បត់ទ្រង់ជាដាច់ខាត»។ បន្ទាប់ពីខ្ញុំអធិដ្ឋានរួច ខ្ញុំបាននឹកចាំពីអត្ថបទព្រះបន្ទូលរបស់ព្រះជាម្ចាស់ថា៖ «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ? ដូច្នេះហើយ បានជាសាតាំងគ្មានសមត្ថភាពធ្វើការនៅក្នុងមនុស្សតទៅទៀតទេ ហើយគ្មានអ្វីដែលវាអាចធ្វើបានជាមួយមនុស្សនោះទេ» («ការបញ្ចេញឱ្យឃើញអាថ៌កំបាំងអំពី 'ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល'» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំសញ្ជឹងគិតពីព្រះបន្ទូលរបស់ព្រះជាម្ចាស់រួច ខ្ញុំក៏បានស្ងប់ចិត្តបន្តិចម្ដងៗ។ ប្រសិនបើខ្ញុំម្ចាស់សុខចិត្តប្រថុយជីវិតទៅហើយ តើមានទុក្ខលំបាកណាទៀតដែលខ្ញុំម្ចាស់ស៊ូទ្រាំមិនបាននោះ? ការរស់ និងការស្លាប់របស់ខ្ញុំម្ចាស់ គឺស្ថិតនៅក្នុងព្រះហស្ដព្រះជាម្ចាស់ ហើយបើគ្មានការអនុញ្ញាតពីព្រះជាម្ចាស់ទេនោះ ខ្ញុំនឹងមិនក្លាយជាមនុស្សឆ្គួតទេ។ ពេលភ្លឺស្រាងៗ ខ្ញុំបានចាប់យកប៊ិចនិងក្រដាសមកសរសេរឃ្លាមួយបន្ទាត់ថា៖ «ទីធ្លាធំព័ទ្ធដោយជញ្ជាំងខ្ពស់ៗ សុខចិត្តជាប់គុកជារៀងរហូត»។ ពេលមន្ត្រីប៉ូលិសឃើញហើយ វាក៏ប្រែទឹកមុខ។ វាខឹងខ្លាំងណាស់រហូតដល់វាបិទទ្វារឮសូរក្ឌាំង ហើយក៏ចេញទៅ។

បន្ទាប់ពីបានមួយខែជាង គេបានបញ្ជូនខ្ញុំទៅមន្ទីរឃុំឃាំង។ ដោយសារការសួរចម្លើយនៅមិនទាន់បញ្ចប់នៅឡើយ ពួកវាបានកាត់ទោសខ្ញុំឱ្យស្ថិតក្រោមការឃ្លាំមើលនៅផ្ទះរយៈពេលប្រាំមួយខែ និងបានព្រមានខ្ញុំថា៖ «ពេលនេះ នាងជាឧក្រិដ្ឋជនសង្ស័យ ហើយនាងគ្មានសេរីភាពទៅកន្លែងផ្សេងទេ។ ប្រសិនបើនាងជឿលើព្រះជាម្ចាស់ម្ដងទៀត បើយើងចាប់បាន នាងនឹងត្រូវកាត់ទោសមិនខាន»។ ប៉ូលិសបានទូរស័ព្ទមកផ្ទះខ្ញុំម្ដងហើយម្ដងទៀត ហើយមនុស្សមកពីការិយាល័យកិច្ចការសាសនាបានមកផ្ទះខ្ញុំដើម្បីសួរនាំពីជំនឿរបស់ខ្ញុំលើព្រះជាម្ចាស់។ ខ្ញុំមិនហ៊ានទាក់ទងបងប្អូនប្រុសស្រីទេ ហើយខ្ញុំក៏មិនអាចរស់នៅក្នុងជីវិតជាពួកជំនុំបានដែរ។ ខ្ញុំមិនអាចកម្រើកម្រាមដៃទាំងសងខាងបានទេ ដោយសារត្រូវប៉ូលិសធ្វើទារុណកម្ម ហើយករដៃរបស់ខ្ញុំឈឺខ្លាំងរហូតដល់ខ្ញុំកម្រើកមិនកើត។ ខ្ញុំគ្មានកម្លាំងសូម្បីតែកាន់ក្រាសសិតសក់ ហើយសូម្បីពេលនេះ ខ្ញុំក៏គ្មានកម្លាំងនៅនឹងករដៃដែរ។

បន្ទាប់ពីត្រូវចាប់ខ្លួន ធ្វើទុក្ខបុកម្នេញ និងត្រូវធ្វើទារុណកម្មពីបក្សកុម្មុយនីស្តចិនមក ខ្ញុំបានឃើញច្បាស់ថាសារជាតិរបស់វា សាហាវឃោរឃៅ អាក្រក់ និងប្រឆាំងនឹងស្ថានសួគ៌ខ្លាំងប៉ុនណាហើយ។ ខ្ញុំក៏បានឃើញយ៉ាងច្បាស់ថា គឺសាតាំងនេះហើយ ដែលទាស់ទទឹងនឹងព្រះជាម្ចាស់ និងលេបត្របាក់មនុស្ស។ ក្នុងពេលជាមួយគ្នានោះដែរ ខ្ញុំក៏យល់ថា ព្រះជាម្ចាស់មានគ្រប់ព្រះចេស្ដា និងមានព្រះប្រាជ្ញាញាណ ហើយខ្ញុំមានអារម្មណ៍ដឹងពីការការពារ និងការយកព្រះទ័យទុកដាក់របស់ព្រះជាម្ចាស់មកលើរូបខ្ញុំ។ នៅក្នុងសង្គ្រាមខាងវិញ្ញាណនេះ គឺព្រះបន្ទូលរបស់ព្រះជាម្ចាស់នេះឯង ដែលបានដឹកនាំខ្ញុំ មួយជំហានម្ដងៗ ដើម្បីទទួលបានជ័យជម្នះលើសាតាំង និងអាចស៊ូទ្រាំបាន។ សូមអរព្រះគុណព្រះជាម្ចាស់!


៤៨. ដប់ប្រាំបួនឆ្នាំនៃឈាម និងទឹកភ្នែក

ខ្ញុំបានជឿលើព្រះអម្ចាស់រួមជាមួយឪពុកម្ដាយខ្ញុំ តាំងពីខ្ញុំជាក្មេងស្រីតូចម្នាក់មកម្ល៉េះ។ កាលខ្ញុំស្ថិតក្នុងវ័យ៣០ឆ្នាំ ប្ដីខ្ញុំបានស្លាប់ដោយសារតែជំងឺ ហើយខ្ញុំត្រូវចិញ្ចឹមកូនប្រុសពីរនាក់ និងកូនស្រីម្នាក់តែម្នាក់ឯង។ ដោយសារតែព្រះគុណរបស់ព្រះអម្ចាស់ កូនៗរបស់ខ្ញុំបានទទួលជោគជ័យនៅក្នុងអាជីពរបស់ពួកគេ និងក្លាយជាគ្រួសារធូរធារ និងមានសុភមង្គល។ ក្រោយមក ក្នុងឆ្នាំ ១៩៩៩ ខ្ញុំ និងគ្រួសារខ្ញុំទាំងមូលបានទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ហើយយើងចាប់ផ្ដើមផ្សាយ និងធ្វើបន្ទាល់ពីដំណឹងល្អអំពីនគរព្រះ ទាំងអារម្មណ៍រំភើប។ យ៉ាងណាមិញ ការចាប់ខ្លួនភ្លាមៗបានបំផ្លាញជីវិតគ្រួសារដ៏សុខសាន្តរបស់យើង។

ថ្ងៃមួយ ក្នុងខែ មិថុនា ឆ្នាំ ២០០២ ខ្ញុំបានដឹងថា ប៉ូលិសបានទៅកន្លែងធ្វើការកូនប្រុសច្បងរបស់ខ្ញុំ ដើម្បីចាប់ខ្លួនគាត់ ប៉ុន្តែគាត់បានលួចគេចខ្លួន ពេលដែលប៉ូលិសមិនយកចិត្តទុកដាក់។ ពួកគេកំពុងតាមរកគាត់នៅគ្រប់ទីកន្លែង។ ពេលឮដំណឹងនេះ ខ្ញុំខ្វល់ខ្វាយ និងព្រួយបារម្ភយ៉ាងខ្លាំង។ តើពួកគេនឹងចាប់ខ្លួនគាត់បានទេ? ប្រសិនបើពួកគេចាប់ខ្លួនគាត់បាន ពួកគេប្រាកដជាធ្វើទារុណកម្ម និងបំផ្លាញគាត់មិនខាន។ យើងធ្លាប់ជាគ្រួសាររីករាយមួយដែលមានអ្វីគ្រប់យ៉ាងដែលយើងត្រូវការ។ កូនៗរបស់យើងសុទ្ធតែជាអ្នកជឿព្រះ និងសកម្មនៅក្នុងភារកិច្ចរបស់ពួកគេ។ នេះពិតជាអស្ចារ្យណាស់! ប៉ុន្តែ ឥឡូវនេះ ប៉ូលិសបានដេញចាប់កូនប្រុសខ្ញុំ គាត់បានបាត់បង់ការងារ និងមិនហ៊ានត្រលប់មកផ្ទះវិញឡើយ។ គ្រួសាររបស់យើងបានបែកបាក់គ្នា។ ខ្ញុំមិនដឹងថា យើងត្រូវធ្វើអ្វីឡើយ។ ពេលគិតដល់រឿងនេះកាន់តែច្រើន ខ្ញុំមានអារម្មណ៍កាន់តែពិបាកចិត្ត ដូច្នេះ ខ្ញុំបានមកអធិស្ឋាននៅចំពោះព្រះជាម្ចាស់ ដោយទូលសុំឱ្យទ្រង់ថែរក្សាការពារកូនប្រុសខ្ញុំ និងណែនាំខ្ញុំឱ្យយល់ពីបំណងព្រះហឫទ័យរបស់ទ្រង់។ ក្រោយអធិស្ឋានរួច ខ្ញុំបានចាំអំពីព្រះបន្ទូលរបស់ព្រះជាម្ចាស់ថា៖ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ! អ្នកចង់ឱ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងថា ការមានសេចក្តីជំនឿ និងការដើរតាមព្រះជាម្ចាស់ មិនមែនជាផ្លូវរលូននោះទេ។ គ្រប់គ្នាត្រូវតែឆ្លងកាត់ទុក្ខលំបាក និងការល្បងល។ ការដែលប៉ូលិសដេញចាប់កូនប្រុសរបស់ខ្ញុំ គឺជារឿងមួយដែលព្រះជាម្ចាស់អនុញ្ញាតឱ្យកើតឡើង។ ព្រះអង្គកំពុងប្រើស្ថានភាពដ៏ឈឺចាប់នេះ ដើម្បីប្រោសសេចក្តីជំនឿ និងសេចក្តីស្រឡាញ់របស់ខ្ញុំឱ្យបានគ្រប់លក្ខណ៍។ ទុក្ខវេទនានេះគឺជាព្រះពរមួយមកពីព្រះជាម្ចាស់។ នៅពេលគិតបែបនេះ ខ្ញុំមានអារម្មណ៍ធូរចិត្តច្រើន ហើយខ្ញុំបានអធិស្ឋាន ដោយត្រៀមថ្វាយកូនប្រុសខ្ញុំទៅក្នុងព្រះហស្តរបស់ព្រះជាម្ចាស់ និងចុះចូលតាមការគ្រប់គ្រង និងការរៀបចំរបស់ទ្រង់។

ក្រោយមក នៅពេលប៉ូលិសបានដឹងថា កូនប្រុសខ្ញុំបានបោះពុម្ពសៀវភៅព្រះបន្ទូលរបស់ព្រះជាម្ចាស់នៅក្នុងពួកជំនុំ ពួកគេបានដាក់ឈ្មោះគាត់ជាឧក្រិដ្ឋជនដែលត្រូវតាមចាប់នៅកម្រិតថ្នាក់ជាតិ និងបានប្រមូលផ្ដុំមន្ត្រីមួយចំនួនធំ ដើម្បីស្វែងរកគាត់ ដោយប្រកាសថា ពួកគេបានតាំងចិត្តថានឹងចាប់គាត់ឱ្យខានតែបាន។ ដំណឹងនេះធ្វើឱ្យខ្ញុំអន្ទះអន្ទែង និងព្រួយបារម្ភយ៉ាងខ្លាំង។ តើគាត់អាចរត់គេចពីការចាប់ខ្លួនបានដោយរបៀបណាទៅ បើបក្សកុម្មុយនីស្តដាក់គាត់ជាគោលដៅអាទិភាពខ្ពស់អ៊ីចឹងនោះ? ថ្មីៗនេះ ខ្ញុំបានឮថា ប្អូនប្រុសម្នាក់ត្រូវបានគេចាប់ខ្លួន រួចត្រូវប៉ូលិសវាយដំរហូតដល់ស្លាប់។ ចំពោះបក្សកុម្មុយនីស្តដែលស្អប់ពួកអ្នកជឿព្រះយ៉ាងខ្លាំងបែបនេះ តើពួកគេនឹងមិនធ្វើទារុណកម្មកូនប្រុសខ្ញុំយ៉ាងព្រៃផ្សៃទៅហើយ បើពួកគេចាប់គាត់បាននោះ? នៅពេលគិតដល់រឿងនេះកាន់តែច្រើន ខ្ញុំមានអារម្មណ៍កាន់តែភ័យខ្លាច ដោយរស់នៅក្នុងភាពអន្ទះអន្ទែងជារៀងរាល់ថ្ងៃ។ ខ្ញុំគេងមិនលក់ បរិភោគមិនបាន ហើយបេះដូងខ្ញុំចាប់ផ្ដើមលោតញាប់ គ្រប់ពេលដែលខ្ញុំឮសំឡេងស៊ីរ៉ែនឡានរបស់ប៉ូលិស។ ខ្ញុំស្ថិតក្នុងសភាពថប់បារម្ភខ្លាំង ក្នុងអំឡុងពេលនោះ ហើយក៏មានសុខភាពរាងកាយចុះខ្សោយដែរ។ ពីរបីថ្ងៃក្រោយមក ប៉ូលិសបានទូរស័ព្ទមកផ្ទះយើងចំនួនពីរដង ដើម្បីសួរនាំពីទីតាំងដែលកូនប្រុសខ្ញុំស្ថិតនៅ និងបានគំរាមថា៖ «ប្រសិនបើពួកឯងមិនប្រគល់វាទេ នេះជាទង្វើលាក់ទុកឧក្រិដ្ឋជន ហើយគ្មានសមាជិកណាម្នាក់នៃគ្រួសារអ្នកនឹងបានរួចខ្លួនឡើយ!» ពេលឮបែបនេះ ខ្ញុំមានអារម្មណ៍ខ្លាចយ៉ាងខ្លាំង និងមិនដឹងថា ប៉ូលិសនឹងបង្ហាញខ្លួនមកឆែកឆេរផ្ទះយើង និងអាចចាប់ខ្លួនខ្ញុំ កូនប្រុសទីពីរ និងប្រពន្ធគាត់នៅពេលណាឡើយ។ ខ្ញុំមានអារម្មណ៍ខ្វល់ខ្វាយកាន់តែខ្លាំងថា ពួកគេនឹងអាចចាប់ខ្លួនកូនប្រុសច្បងខ្ញុំ។ ខ្ញុំបានបន្តអធិស្ឋានទៅព្រះជាម្ចាស់ម្ដងហើយម្ដងទៀត ដោយទូលសុំឱ្យទ្រង់ប្រទានដល់ខ្ញុំនូវសេចក្តីជំនឿ និងកម្លាំង ព្រមទាំងទូលសុំឱ្យទ្រង់ថែរក្សាការពារកូនប្រុសច្បងខ្ញុំ ដើម្បីឱ្យគាត់អាចបន្តរឹងមាំ។ ក្រោយអធិស្ឋានរួច ខ្ញុំបានគិតដល់ព្រះបន្ទូលរបស់ព្រះជាម្ចាស់ថា៖ «អ្នកមិនគួរខ្លាចរឿងនេះ រឿងនោះទេ។ មិនថាអ្នកប្រឈមមុខនឹងការលំបាក និងគ្រោះថ្នាក់ច្រើនប៉ុនណាក៏ដោយ ក៏អ្នកនៅតែអាចពឹងផ្អែកមកលើនឹងនរនៅចំពោះខ្ញុំដោយមិនមានការរាំងស្ទះដោយឧបសគ្គអ្វីមួយឡើយ ដើម្បីឱ្យបំណងព្រះហឫទ័យរបស់ខ្ញុំអាចត្រូវបានអនុវត្តដោយគ្មានការរាំងស្ទះ។ នេះជាភារកិច្ចរបស់អ្នក។ ... ឥឡូវនេះជាពេលដែលខ្ញុំនឹងល្បងលអ្នក៖ តើអ្នកនឹងផ្តល់ភាពស្មោះស្ម័គ្ររបស់អ្នកមកលើខ្ញុំទេ? តើអ្នកអាចដើរតាមខ្ញុំដល់ចុងផ្លូវបានទេ? ចូរកុំខ្លាច។ ដោយមានការគាំទ្រពីខ្ញុំ តើអ្នកណាអាចបិទផ្លូវនេះបាន?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានពង្រឹងសេចក្តីជំនឿរបស់ខ្ញុំ។ ព្រះជាម្ចាស់ពេញដោយព្រះចេស្ដា ហើយអ្វីគ្រប់យ៉ាងស្ថិតក្នុងព្រះហស្តរបស់ទ្រង់ ដូច្នេះ តើវាសនារបស់គ្រប់គ្នាក្នុងគ្រួសារយើងមិនស្ថិតក្នុងព្រះហស្តរបស់ទ្រង់ដែរទេឬអី? បើគ្មានការអនុញ្ញាតពីព្រះជាម្ចាស់ទេ ប៉ូលិសមិនអាចធ្វើអ្វីយើងបានឡើយ។ ការចេះតែបារម្ភថា សមាជិកគ្រួសារខ្ញុំត្រូវគេចាប់ខ្លួន និងការដែលខ្ញុំចេះតែរស់នៅក្នុងសភាពភ័យខ្លាចនេះ មានន័យថា ខ្ញុំកំពុងខ្វះសេចក្តីជំនឿដ៏ពិតលើព្រះជាម្ចាស់ហើយ។ ខ្ញុំមានអារម្មណ៍ធូរចិត្តច្រើន ដោយមានការណែនាំពីព្រះបន្ទូលរបស់ព្រះជាម្ចាស់។ ដោយមានព្រះជាម្ចាស់គង់នៅក្បែរខ្ញុំ ខ្ញុំគ្មានអ្វីដែលត្រូវខ្លាចឡើយ។ ខ្ញុំត្រៀមខ្លួនថ្វាយគ្រួសារយើងទាំងមូលទៅក្នុងព្រះហស្តរបស់ទ្រង់ ហើយខ្ញុំតាំងចិត្តថា ទោះបីជាខ្ញុំត្រូវគេចាប់ខ្លួនក៏ដោយ ក៏ខ្ញុំនឹងមិនក្បត់បងប្អូនប្រុសស្រី ក្បត់ព្រះជាម្ចាស់ដែរ!

ពីរបីខែក្រោយមក ពេលដែលប៉ូលិសនៅតែរកមិនឃើញកូនប្រុសខ្ញុំ ពួកគេចាប់ផ្ដើមគំរាមកំហែងចង់ចាប់ខ្លួនគ្រួសារយើងទាំងមូល។ កូនប្រុសទីពីររបស់ខ្ញុំ ប្រពន្ធគាត់ និងខ្ញុំគ្មានជម្រើសអ្វីក្រៅពីចាកចេញពីផ្ទះរបស់យើង ដើម្បីរកកន្លែងលាក់ខ្លួនឡើយ។ មុនពេលចាកចេញ ខ្ញុំមានអារម្មណ៍ច្របូកច្របល់យ៉ាងខ្លាំង ដោយគិតថា កូនប្រុសច្បងខ្ញុំកំពុងតែរត់គេចខ្លួន ហើយខ្ញុំមិនដឹងថា គាត់នៅកន្លែងណាទេ ហើយឥឡូវ យើងក៏ត្រូវរត់ចេញពីផ្ទះរបស់យើងដែរ គ្រួសារដ៏រីករាយមួយត្រូវបក្សកុម្មុយនីស្តចិនបំបែកបំបាក់ខ្ទេចខ្ទីអស់។ ខ្ញុំពិបាកចិត្តខ្លាំងណាស់។ តើការមានសេចក្តីជំនឿ និងការថ្វាយបង្គំព្រះជាម្ចាស់មានអ្វីខុសទៅ? បក្សកុម្មុយនីស្តបានតាំងចិត្តបង្ខំយើងឱ្យដើរដល់ចំណុចហិនហោចនេះ។ ពួកគេពិតជាគ្មានទុកផ្លូវរស់ឱ្យពួកអ្នកជឿព្រះឡើយ។ បក្សកុម្មុយនីស្តពិតជាគួរឱ្យស្អប់ខ្ពើមខ្លាំងណាស់! ខ្ញុំក្លាយជាស្ត្រីមេម៉ាយក្នុងវ័យ៣០ឆ្នាំ ហើយបានខំពុះពារចិញ្ចឹមកូនទាំងបីតែម្នាក់ឯង។ សឹងតែពេញមួយជីវិត ខ្ញុំបានធ្វើការទាំងមិននឿយហត់ ហើយទីបំផុត ខ្ញុំបានឆ្លងផុតការលំបាកទាំងនោះ។ ខ្ញុំគិតមិនដល់ថា នៅវ័យចំណាស់ ខ្ញុំត្រូវបង្ខំចិត្តរត់គេចខ្លួនពីបក្សកុម្មុយនីស្តបែបនេះទេ។ ពេលចាកចេញបែបនេះ តើបក្សនឹងមិនរឹបអូសយកទ្រព្យសម្បត្តិទាំងអស់ និងផ្ទះរបស់យើងទៅហើយទេឬ? ពេលនោះ តើយើងនឹងត្រូវរស់នៅបែបណាទៅ? ខ្ញុំឈឺចិត្តយ៉ាងខ្លាំង ពេលគិតដល់រឿងទាំងនេះ។ ខ្ញុំបានមកចំពោះព្រះជាម្ចាស់ និងអធិស្ឋានថា៖ «ឱព្រះជាម្ចាស់អើយ! នៅក្នុងចិត្ត ខ្ញុំម្ចាស់មិនអាចលះបង់ទ្រព្យសម្បត្តិរបស់យើងបានឡើយ ហើយខ្ញុំម្ចាស់បារម្ភថា ខ្ញុំម្ចាស់នឹងរស់នៅបែបណាពីពេលនេះទៅមុខ។ សូមណែនាំខ្ញុំម្ចាស់ឱ្យយល់ពីបំណងព្រះហឫទ័យរបស់ទ្រង់ផង»។ ក្រោយអធិស្ឋានរួច ខ្ញុំបានចងចាំពីសម្រង់ព្រះបន្ទូលមួយចេញពីព្រះអម្ចាស់យេស៊ូវថា៖ «ក្នុងចំណោមអ្នករាល់គ្នា បើអ្នកណាមិនលះបង់អ្វីគ្រប់យ៉ាងដែលខ្លួនមានទេ អ្នកនោះមិនអាចក្លាយជាសិស្សរបស់ខ្ញុំបានឡើយ» (លូកា ១៤:៣៣)។ ពួកសិស្សរបស់ព្រះអម្ចាស់យេស៊ូវអាចលះបង់គ្រប់យ៉ាងដែលពួកគេមាន ដើម្បីដើរតាមទ្រង់។ ខ្ញុំបានគិតដល់ម៉ាថាយ គាត់ជាអ្នកទារពន្ធ ប៉ុន្តែពេលដែលព្រះអម្ចាស់យេស៊ូវបានត្រាស់ហៅគាត់ គាត់បានលះបង់ទ្រព្យសម្បត្តិទាំងអស់របស់គាត់ និងលះបង់គ្រប់យ៉ាង ដើម្បីដើរតាមព្រះអម្ចាស់។ ហើយនៅពេលដែលព្រះអម្ចាស់បានត្រាស់ហៅពេត្រុស គាត់បានលះបង់ការងាររបស់គាត់ជាអ្នកនេសាទ ដើម្បីដើរតាមទ្រង់។ ប៉ុន្តែ ពេលប្រឈមនឹងការសង្កត់សង្កិនរបស់បក្សកុម្មុយនីស្ត ខ្ញុំបែរជាមិនអាចលះបង់ទ្រព្យសម្បត្តិបន្ដិចបន្តួចរបស់ខ្ញុំទៅវិញ។ ខ្ញុំពិតជាខ្វះនូវសេចក្តីជំនឿខ្លាំងមែន។ បក្សីនៅលើមេឃមិនសាបព្រោះ និងច្រូតផលអ្វីឡើយ ប៉ុន្តែព្រះជាម្ចាស់យកព្រះទ័យទុកដាក់ចំពោះពួកវា ចុះចំណែកយើង ដែលជាមនុស្សវិញ? គំនិតនេះបានជួយកាត់បន្ថយក្ដីបារម្ភរបស់ខ្ញុំ។ នៅគ្រាចុងក្រោយ ព្រះជាម្ចាស់បានត្រលប់ជាសាច់ឈាម និងកំពុងសម្ដែងចេញសេចក្តីពិត ដើម្បីបន្សុទ្ធ និងសង្រ្គោះយើង។ ខ្ញុំមានសំណាងណាស់ដែលអាចដើរតាមព្រះជាម្ចាស់ និងទទួលបានសេចក្តីពិត និងជីវិត។ ទុក្ខវេទនាបន្ដិចបន្តួច ពិតជាស័ក្ដិសមណាស់! សេចក្តីពិតគឺជាកំណប់មិនអាចកាត់ថ្លៃបាន ដែលមិនអាចទិញដូរដោយទ្រព្យសម្បត្តិណាមួយឡើយ ហើយខ្ញុំដឹងថា ការរងទុក្ខលំបាកប៉ុនណាទៅថ្ងៃអនាគត នោះវាស័ក្តិសមនឹងកំណប់នោះហើយ!

ក្រោយពេលយើងចេញពីផ្ទះ ប៉ូលិសបានដឹងថា ខ្ញុំ និងគ្រួសារខ្ញុំទាំងមូលគឺជាអ្នកជឿលើព្រះដ៏មានគ្រប់ព្រះចេស្ដា ហើយពួកគេបានបើកការស្វែងរកយើងនៅទូទាំងក្រុង។ យើងត្រូវរើពីកន្លែងមួយទៅកន្លែងមួយទៀត ដើម្បីគេចពីការចាប់ខ្លួន ដែលពេលខ្លះ យើងត្រូវចល័ត ក្រោយពេលស្ថិតនៅកន្លែងមួយមិនដល់មួយខែផង។ ខ្ញុំមានអារម្មណ៍នឿយហត់ និងឈឺខ្នងគ្រប់ពេល។ ដោយខ្លាចប៉ូលិសរកឃើញ យើងត្រូវស្នាក់នៅក្នុងផ្ទះមួយជាន់តូច ដែលត្រូវបានសង់ឡើងបែបឯកជនទាំងនោះ។ នារដូវរងា នៅក្នុងផ្ទះត្រជាក់ខ្លាំងណាស់ ទឹកប្រែជាកក ហើយទោះបីបន្ទាប់ពីដុតភ្លើងចង្ក្រានពេញមួយសប្ដាហ៍ពេញក៏ដោយ ក៏ផ្ទះនោះនៅតែមិនកក់ក្ដៅដែរ។ ស្បែកដៃខ្ញុំចាប់ផ្ដើមប្រេះបែកទៅតាមភាពត្រជាក់ ហើយវាឈឺចាប់ខ្លាំងណាស់ ពេលប៉ះជាមួយទឹក។ ទីកន្លែងចុងក្រោយដែលយើងបានរើទៅនៅ គឺជាកូនខ្ទមមួយសម្រាប់បង្កាត់កូនមាន់នៅក្នុងភូមិ ជាទីដែលងងឹត និងសើម សម្បូរទៅដោយសត្វល្អិត។ វាពិតជាគួរឱ្យចង់ក្អួតយ៉ាងខ្លាំង រហូតដល់ខ្ញុំមិនចង់បរិភោគអ្វី។ ខ្ញុំបាននឹករឭកពីពេលដែលយើងរស់នៅក្នុងផ្ទះរបស់យើង ក្នុងអគារដ៏ស្រស់ស្អាត កក់ក្ដៅ និងសុខស្រួល។ ខ្ញុំពិតជាវេទនាណាស់ ពេលប្រៀបធៀបជាមួយកាលៈទេសៈបច្ចុប្បន្នរបស់យើងនេះ។ ខ្ញុំមិនដឹងថា វានឹងត្រូវបញ្ចប់នៅពេលណាឡើយ។ ពេលដឹងថា ខ្ញុំស្ថិតក្នុងសភាពមិនត្រឹមត្រូវ ភ្លាមនោះ ខ្ញុំបានមកអធិស្ឋាននៅចំពោះព្រះជាម្ចាស់ ដោយទូលសុំទ្រង់ឱ្យបំភ្លឺ និងណែនាំខ្ញុំឱ្យយល់ពីបំណងព្រះហឫទ័យរបស់ទ្រង់។ ក្រោយអធិស្ឋានរួច ខ្ញុំបាននឹកចាំពីព្រះបន្ទូលរបស់ព្រះជាម្ចាស់ថា៖ «អ្នកគឺជាភាវៈដែលព្រះបានបង្កើត ជាការពិតណាស់គឺអ្នកគួរតែថ្វាយបង្គំព្រះជាម្ចាស់ ហើយដេញតាមជីវិតមួយដែលមានន័យ។ បើអ្នកមិនថ្វាយបង្គំព្រះជាម្ចាស់ តែបែរជារស់នៅក្នុងសាច់ឈាមដ៏ស្មោកគ្រោករបស់អ្នកវិញ តើអ្នកមិនមែនជាសត្វតិរច្ឆានក្នុងសម្លៀកបំពាក់មនុស្សទេឬ? ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ ... អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឱ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ពិតជាបានលើកទឹកចិត្តខ្ញុំយ៉ាងខ្លាំង។ ខ្ញុំបានគិតដល់ពេលដែលសាតាំងបានល្បួងយ៉ូប។ យ៉ូបបានបាត់បង់ទ្រព្យសម្បត្តិគ្រួសារទាំងអស់ ហើយកូនៗរបស់គាត់ក៏បានស្លាប់ផងដែរ។ រាងកាយរបស់គាត់ផ្ទាល់មានដំបៅពេញខ្លួន។ ទោះបីរងទុក្ខវេទនាខ្លាំងបែបនេះក្ដី ក៏គាត់នៅតែសរសើរតម្កើងព្រះនាមព្រះជាម្ចាស់ និងធ្វើបន្ទាល់ដ៏លាន់កងរំពងថ្វាយព្រះជាម្ចាស់បានទៀត។ ព្រះជាម្ចាស់បានពេញចិត្តនឹងយ៉ូប និងបានប្រទានពរដល់គាត់។ ការដេញតាមរបស់ពេត្រុស គឺដើម្បីស្រឡាញ់ និងស្គាល់ព្រះជាម្ចាស់។ គាត់បានឆ្លងកាត់ការល្បងលរាប់រយ ដោយមិនបានបាត់បង់សេចក្តីជំនឿឡើយ ហើយចុងក្រោយ ត្រូវគេឆ្កាងជើងឡើងលើក្បាលចុះក្រោមសម្រាប់ព្រះជាម្ចាស់។ គាត់អាចចុះចូលរហូតដល់ស្លាប់ខ្លួន ដោយធ្វើបន្ទាល់ដ៏អស្ចារ្យ និងរស់នៅជីវិតដ៏មានអត្ថន័យ។ ប៉ុន្តែ រីឯខ្ញុំវិញ ខ្ញុំថែមទាំងមិនអាចទ្រាំនឹងរើលំនៅពីរបីដង និងរងទុក្ខបន្តិចបន្តួចបានផង។ ខ្ញុំមិនមានការចុះចូលដ៏ពិតប្រាកដចំពោះព្រះជាម្ចាស់ឡើយ! ទុក្ខវេទនាដែលខ្ញុំកំពុងជួបនាពេលនេះ គឺដោយសារតែការបៀតបៀនពីសំណាក់នាគដ៏ធំមានសម្បុរក្រហមសុទ្ធសាធ។ ជាជាងស្អប់នាគដ៏ធំមានសម្បុរក្រហម ខ្ញុំបែរជាអវិជ្ជមាន និងរអ៊ូរទាំកាន់តែខ្លាំងទៅវិញ។ ឱខ្ញុំអើយ ម្ដេចក៏គ្មានវិចារណញ្ញាណបែបនេះ! ការដែលនាគដ៏ធំមានសម្បុរក្រហមតាមចាប់នេះ បានធ្វើឱ្យខ្ញុំរងទុក្ខយ៉ាងខ្លាំង ប៉ុន្តែខ្ញុំមានការយល់ដឹងពីសារជាតិរបស់វា ដោយឃើញយ៉ាងច្បាស់ពីសារជាតិបែបសាតាំងនៃការស្អប់ និងការប្រឆាំងទាស់នឹងព្រះជាម្ចាស់។ យើងត្រូវបានព្រះជាម្ចាស់បង្កើតមក ដូច្នេះ ការថ្វាយបង្គំទ្រង់គឺជារឿងត្រឹមត្រូវ និងសមស្រប។ វាជាការដើរតាមផ្លូវត្រឹមត្រូវនៅក្នុងជីវិត ហើយការផ្សាយដំណឹងល្អ គឺដើម្បីជួយមនុស្សគ្រប់គ្នាឱ្យឮព្រះសូរសៀងព្រះជាម្ចាស់ និងទទួលយកសេចក្តីពិត ពេលនោះទើបពួកគេអាចបានសង្រ្គោះ។ ប៉ុន្តែ បក្សកុម្មុយនីស្តបានគាបសង្កត់ និងរារាំងផ្លូវយើងនៅគ្រប់ច្រកល្ហក ហើយថែមទាំងបង្ខំឱ្យម្ដាយព្រាត់ប្រាសចេញពីកូនរបស់ខ្លួនទៀតផង។ ខ្ញុំឃើញយ៉ាងច្បាស់ថា វាជាបក្សដ៏អាក្រក់ និងជាសត្រូវស្លាប់រស់របស់ព្រះជាម្ចាស់។ ខ្ញុំស្អប់វា និងដាក់បណ្ដាសាវាចេញពីជម្រៅចិត្តរបស់ខ្ញុំ។ ប្រសិនបើខ្ញុំមិនបានឆ្លងកាត់ការឈឺចាប់នេះ ប៉ុន្តែត្រឹមបន្តរស់នៅក្នុងជីវិតសុខស្រួលនៅឯផ្ទះ នោះខ្ញុំនឹងមើលមិនធ្លុះពីសារជាតិរបស់នាគដ៏ធំមានសម្បុរក្រហមឡើយ ហើយក៏មិនអាចបោះបង់ និងបដិសេធវាចេញពីជម្រៅចិត្តនោះដែរ។ ខ្ញុំកំពុងរងទុក្ខបន្តិចបន្តួច ដើម្បីដើរតាមព្រះជាម្ចាស់មកដល់ចំណុចនេះ ប៉ុន្តែខ្ញុំកំពុងទទួលបានសេចក្តីពិត និងជីវិត។ ទុក្ខវេទនានេះពិតជាមានន័យខ្លាំងណាស់។ ព្រះជាម្ចាស់បានត្រលប់ជាសាច់ឈាម ដោយយាងមកធ្វើការនៅក្នុងប្រទេសរបស់នាគដ៏ធំមានសម្បុរក្រហម បានរងការបៀតបៀន និងការដេញចាប់ពីសំណាក់បក្សកុម្មុយនីស្ត ដោយគ្មានខ្នើយសម្រាកព្រះសិរសាទ្រង់ឡើយ។ ទុក្ខវេទនាដែលទ្រង់បានជួប គឺមិនអាចពណ៌នាបានឡើយ។ ឥឡូវនេះ គ្រួសារយើងបានដើរតាមព្រះជាម្ចាស់ ហើយត្រូវបានបក្សកុម្មុយនីស្តបៀតបៀន និងបន្តរត់គេចខ្លួន ដែលនេះជាការចូលរួមចំណែកក្នុងទុក្ខលំបាករបស់ព្រះគ្រីស្ទ។ នេះជាការលើកតម្កើងរបស់ព្រះជាម្ចាស់! ខ្ញុំបានតាំងចិត្តថា មិនថាខ្ញុំជួបទុក្ខលំបាកច្រើនប៉ុនណាទេ ខ្ញុំនឹងដើរតាមព្រះជាម្ចាស់រហូតដល់ទីបំផុត។

ក្រោយមក កូនស្រីខ្ញុំត្រូវប៉ូលិសឃ្លាំមើល និងតាមដាន ក្នុងពេលគាត់ចេញទៅផ្សាយដំណឹងល្អ។ នាងបានបញ្ឆោតពួកគេចូលក្នុងផ្សារទំនើបដ៏ធំមួយ រួចបានផ្លាស់ប្ដូរសម្លៀកបំពាក់។ ក្រោយមក នាងត្រូវបង្ខំចិត្តចាកចេញពីតំបន់នោះ។ មិនយូរប៉ុន្មាន គ្រួសារយើងត្រូវនៅបែកពីគ្នា រត់គេចខ្លួនពេញមួយឆ្នាំ។ ខ្ញុំចេះតែគិតដល់កាលៈទេសៈដែលកូនប្រុសច្បង និងកូនស្រីខ្ញុំជួបប្រទះ តែងបារម្ភខ្លាចពួកគេត្រូវគេចាប់ខ្លួន។ ខ្ញុំគេងមិនលក់ បរិភោគមិនសូវបាន ហើយជំងឺហឺតខ្ញុំចាប់ផ្ដើមធ្ងន់ធ្ងរឡើង។ ខ្ញុំចាប់ផ្ដើមឆាប់បែកអារម្មណ៍ និងចេះតែភ្លេចភ្លាំង។ កូនប្រុសពៅខ្ញុំមិនអាចទ្រាំឃើញខ្ញុំមានសភាពបែបនេះ ដូច្នេះ គាត់សម្រេចចិត្តប្រថុយត្រលប់ទៅផ្ទះវិញ ដើម្បីចង់ដឹងពីស្ថានភាពនៅទីនោះ។ ក្រោយពេលគាត់ចាកចេញ ខ្ញុំបានសង្ឃឹមរង់ចាំនៅទីនោះ...។ បន្ទាប់ពីម៉ោង៧ ល្ងាចបានបន្តិច ហើយខ្ញុំនៅតែមិនឃើញគាត់ត្រលប់មកវិញ ខ្ញុំចាប់ផ្ដើមបារម្ភពីគាត់។ ខ្ញុំឆ្ងល់ថា៖ តើគាត់នៅឯណា? តើប៉ូលិសចាប់គាត់បានហើយឬ? អត់ទេ ក្រោយពេលជាងមួយឆ្នាំនេះ ពួកគេមិនអាចនៅចាំឃ្លាំមើលខាងក្រៅផ្ទះយើងទៀតឡើយ? ប៉ុន្តែ ខ្ញុំបានរង់ចាំពេញមួយយប់ហើយ គាត់នៅមិនទាន់ត្រលប់មកវិញទៀត។ ខ្ញុំគិតថា មានអ្វីមួយបានកើតឡើងហើយ ព្រោះថាគាត់គ្មានកន្លែងណាផ្សេងដែលត្រូវទៅឡើយ។ បើគាត់ត្រូវគេចាប់ខ្លួនមែន ខ្ញុំមិនដឹងថា ប៉ូលិសនឹងប្រើវិធីសាស្ត្រអាក្រក់បែបណា ដើម្បីធ្វើទារុណកម្មគាត់ឡើយ។ ពួកគេអាចថែមទាំងវាយបំបាក់ជើងគាត់ទៀតផង។ ពេលគិតដល់រឿងនេះ ខ្ញុំមិនអាចទប់ទឹកភ្នែកមិនឱ្យស្រក់បានឡើយ។ ខ្ញុំហូបមិនបាន គេងមិនលក់ជាច្រើនថ្ងៃ ត្រឹមអង្គុយនៅលើគ្រែ សម្លក់សម្លឹងទៅខាងក្រៅផ្ទះក្នងសភាពស្លុងស្មារតីប៉ុណ្ណោះ។ ខ្ញុំឈឺចាប់ខ្លាំងណាស់។ ខ្ញុំមានអារម្មណ៍ដូចគេយកកាំបិតមកចាក់បេះដូងខ្ញុំអ៊ីចឹង។ គ្មានដំណឹងអ្វីទាំងអស់ថាតើកូនប្រុសច្បងរបស់ខ្ញុំស្លាប់ឬរស់ ខ្ញុំក៏មិនដឹងថាតើកូនស្រីខ្ញុំស្ថិតក្នុងគ្រោះថ្នាក់ឬក៏អត់ ហើយឥឡូវនេះ ក៏មិនដឹងថាតើកូនប្រុសពៅខ្ញុំត្រូវបានគេចាប់ខ្លួនឬអត់ឡើយ តើខ្ញុំត្រូវធ្វើអ្វីទៅ? ដោយឈឺចាប់ និងតែលតោល ខ្ញុំបានមកអធិស្ឋាននៅចំពោះព្រះជាម្ចាស់ រួចព្រះបន្ទូលរបស់ទ្រង់បានផុសឡើងក្នុងគំនិតខ្ញុំថា៖ «វាសនារបស់មនុស្សត្រូវគ្រប់គ្រងនៅក្នុងព្រះហស្ដរបស់ព្រះជាម្ចាស់។ អ្នកមិនមានសមត្ថភាពគ្រប់គ្រងលើខ្លួនឯងឡើយ៖ បើទោះបីជាមនុស្សតែងតែមានការប្រញាប់ប្រញាល់ និងរវល់នឹងរឿងផ្សេងៗរបស់ខ្លួនឯងក៏ដោយ ក៏គេនៅតែគ្មានសមត្ថភាពនៅក្នុងការគ្រប់គ្រងខ្លួនឯងដដែល។ ប្រសិនបើអ្នកអាចស្គាល់ពីក្ដីសង្ឃឹមទៅអនាគតរបស់ខ្លួនឯង ប្រសិនបើអ្នកអាចគ្រប់គ្រងលើវាសនារបស់ខ្លួនឯងបាន តើអ្នកនៅតែជាសត្តនិករដែលបានបង្កើតមកទៀតឬអី?» («ការស្រោចស្រង់ជីវិតធម្មតារបស់មនុស្សត្រឡប់មកវិញ និងការនាំមនុស្សទៅកាន់ទិសដៅដ៏អស្ចារ្យមួយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលគិតដល់រឿងនេះ ខ្ញុំអាចមើលឃើញថា វាសនារបស់មនុស្សគឺស្ថិតក្នុងព្រះហស្តរបស់ព្រះជាម្ចាស់ទាំងស្រុង ដូច្នេះ មិនថាយើងរងទុក្ខបែបណា និងអាចជួបស្ថានភាពអ្វីនោះឡើយ ទាំងអស់នេះគឺត្រូវបានកំណត់ទុកដោយព្រះជាម្ចាស់រួចទៅហើយ។ មិនថាខ្ញុំបារម្ភខ្លាំងបែបណាទេ គឺគ្មានប្រយោជន៍ឡើយ។ ខ្ញុំបានអធិស្ឋាននៅក្នុងចិត្ត ដោយព្រមថ្វាយកូនៗរបស់ខ្ញុំទៅក្នុងព្រះហស្តរបស់ព្រះជាម្ចាស់។ ក្រោយមក កូនប្រសាស្រីខ្ញុំបានឮដំណឹងពីបងស្រីម្នាក់នៅឯពួកជំនុំមួយថា កូនប្រុសពៅខ្ញុំត្រូវបានចាប់ខ្លួន ដោយប៉ូលិសដែលឃ្លាំមើលនៅខាងក្រៅផ្ទះយើង។ ប៉ូលិសបាននាំគាត់ទៅប៉ុស្ដិ៍ ទាំងវាយដំ និងស្រែកគំហកដាក់គាត់ ទាមទារចង់ដឹងកន្លែងដែលយើងស្ថិតនៅ។ គាត់មិនបាននិយាយអ្វីឡើយ ដូច្នេះ ប៉ូលិសបានឃុំគាត់ទុកដោយខុសច្បាប់រយៈពេល១៥ថ្ងៃ មុនពេលដោះលែងគាត់នៅទីបំផុត។ ពួកគេបានដោះលែងគាត់។ ប៉ូលិសទំនងជាសោកស្ដាយចំពោះការដោះលែងនោះ ហើយក៏ចាប់ផ្ដើមតាមស្វែងរកគាត់ម្ដងទៀត។ ដោយខ្លាចនាំទុក្ខដល់យើង កូនប្រុសខ្ញុំមិនហ៊ានត្រលប់មកផ្ទះវិញទេ ប៉ុន្តែគ្រាន់តែស្នាក់នៅខាងក្រៅ ដើម្បីរត់គេចខ្លួនប៉ុណ្ណោះ។ ពេលឮដំណឹងនេះ ខ្ញុំបានខឹងយ៉ាងខ្លាំង។ យើងខានត្រលប់ទៅផ្ទះវិញជាងមួយឆ្នាំហើយ ប៉ុន្តែប៉ូលិសនៅតែព្យាយាមតាមដាន ឃ្លាំមើល និងចាប់ពួកយើងទៀត។ ពួកគេចង់កម្ទេចយើងចោលតែម្ដង។ នាគដ៏ធំមានសម្បុរក្រហមពិតជាអាក្រក់ខ្លាំងណាស់! បើវាគាបសង្កត់ខ្ញុំកាន់តែខ្លាំង ខ្ញុំកាន់តែឃើញពីមុខមាត់បែបអារក្សរបស់វា ហើយខ្ញុំតាំងចិត្តកាន់តែខ្លាំងក្នុងការមានសេចក្តីជំនឿ និងដើរតាមព្រះជាម្ចាស់។

មិនយូរប៉ុន្មាន កូនប្រុសពៅខ្ញុំបានគេចខ្លួនចេញពីតំបន់នោះ ដោយមានជំនួយពីបងប្អូនប្រុសស្រី។ បន្តិចក្រោយមក ខ្ញុំ និងកូនប្រសាស្រីខ្ញុំ បានទៅដល់ខេត្តមួយទៀត។ ដើម្បីសុវត្ថិភាពរបស់យើង នាងគ្មានជម្រើសអ្វីក្រៅពីទៅលាក់ខ្លួនដាច់ចេញពីខ្ញុំឡើយ។ ពេលគិតដល់របៀបដែលគ្រួសារយើងទាំងមូលត្រូវព្រាត់ប្រាសគ្នាដោយសារតែបក្សកុម្មុយនីស្ត ធ្វើឱ្យខ្ញុំឈឺចាប់ខ្លាំងណាស់។ ជាពិសេស នៅពេលខ្ញុំឃើញអ្នកដទៃយកចិត្តទុកដាក់ និងខ្វល់ខ្វាយពីឪពុកម្ដាយរបស់គេ ខ្ញុំបាននឹករឭកដល់កូនៗរបស់ខ្ញុំកាន់តែខ្លាំង។ ខ្ញុំប៊ិះតែដួលទៅហើយ។ ខ្ញុំបានមកចំពោះព្រះជាម្ចាស់ ដើម្បីស្វែងរក និងបានគិតដល់អត្ថបទព្រះបន្ទូលរបស់ទ្រង់មួយនេះ៖ «ផ្លូវដែលព្រះជាម្ចាស់ដឹកនាំយើងឱ្យដើរគឺមិនទៅត្រង់ទេ ប៉ុន្តែគឺជាផ្លូវដែលបត់បែនពោរពេញដោយគ្រលុក ជាងនេះទៅទៀត ព្រះជាម្ចាស់មានព្រះបន្ទូលថា ផ្លូវដែលមានថ្មកាន់តែច្រើន វាកាន់តែអាចបង្ហាញពីដួងចិត្តដែលប្រកបដោយសេចក្តីស្រឡាញ់របស់យើង។ ប៉ុន្តែគ្មាននរណាម្នាក់នៃពួកយើងអាចបើកផ្លូវបែបនេះបានទេ។ តាមបទពិសោធរបស់ខ្ញុំ ខ្ញុំបានដើរលើផ្លូវដែលពិបាក និងមានគ្រោះថ្នាក់ជាច្រើន ហើយខ្ញុំបានស៊ូទ្រាំនឹងការរងទុក្ខជាខ្លាំង។ ពេលខ្លះខ្ញុំមានទុក្ខខ្លាំងណាស់រហូតខ្ញុំចង់ស្រែកយំ ប៉ុន្តែខ្ញុំបានដើរតាមផ្លូវនេះរហូតមកដល់សព្វថ្ងៃនេះ។ ខ្ញុំជឿជាក់ថា នេះគឺជាផ្លូវដែលដឹកនាំដោយព្រះជាម្ចាស់ ដូច្នេះខ្ញុំស៊ូទ្រាំនឹងទារុណកម្មនៃរាល់ការរងទុក្ខទាំងអស់ ហើយបន្តដំណើរទៅមុខទៀត។ ដ្បិតនេះជាអ្វីដែលព្រះជាម្ចាស់បានកំណត់ ដូច្នេះតើអ្នកណាអាចរួចខ្លួនបាន? ខ្ញុំមិនស្នើសុំទទួលការប្រទានពរណាមួយឡើយ អ្វីដែលខ្ញុំស្នើសុំ គឺខ្ញុំអាចដើរតាមផ្លូវដែលខ្ញុំគួរដើរស្របតាមបំណងព្រះហឫទ័យរបស់ព្រះជាម្ចាស់។ ខ្ញុំមិនស្វះស្វែងធ្វើត្រាប់តាមអ្នកដទៃ ដើរតាមផ្លូវដែលពួកគេដើរនោះទេ។ អ្វីដែលខ្ញុំស្វះស្វែង គឺខ្ញុំអាចបំពេញនូវការប្រឹងប្រែងដោយស្មោះត្រង់របស់ខ្ញុំដើម្បីដើរតាមផ្លូវដែលបានកំណត់ឱ្យខ្ញុំរហូតដល់ទីបញ្ចប់។ ... បរិមាណដែលបុគ្គលម្នាក់ៗត្រូវរងទុក្ខ និងចម្ងាយដែលពួកគេត្រូវដើរលើផ្លូវរបស់ពួកគេ គឺត្រូវបានកំណត់ដោយព្រះជាម្ចាស់ ហើយគ្មាននរណាម្នាក់អាចជួយអ្នកដទៃបានពិតប្រាកដនោះទេ» («ផ្លូវ ... (៦)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលគិតដល់ព្រះបន្ទូលរបស់ព្រះជាម្ចាស់ ខ្ញុំមើលឃើញថា មិនថាបុគ្គលម្នាក់ជួបទុក្ខវេទនាបែបណា មិនថាពួកគេត្រូវដើរតាមផ្លូវជាច្រើនប៉ុនណាទេ ទាំងអស់នេះត្រូវបានកំណត់ទុកដោយព្រះជាម្ចាស់ជាមុនរួចទៅហើយ។ បើផ្លូវខ្ញុំមានខ្យល់បោកបក់កាន់តែខ្លាំង នោះខ្នាតកម្ពស់ខ្ញុំអាចបង្ហាញចេញកាន់តែច្រើន។ កាលពីមុន កូនទាំងអស់របស់ខ្ញុំសុទ្ធតែនៅក្បែរខ្ញុំ ហើយយើងមានគ្រួសារមួយដែលរស់នៅយ៉ាងសុខសាន្ត និងជួបជុំគ្នា។ ពេលនោះ ខ្ញុំបានងប់ងល់នឹងការដេញតាមរបស់ខ្ញុំ។ ប៉ុន្តែ ឥឡូវនេះ ព្រោះតែការគាបសង្កត់ និងការដេញតាមរបស់នាគដ៏ធំមានសម្បុរក្រហម ហើយកូនៗរបស់ខ្ញុំចេះតែរត់គេចខ្លួន ខ្ញុំបានពិបាកចិត្ត អស់សង្ឃឹម និងពេញដោយការរអ៊ូរទាំ។ ការគាបសង្កត់ និងទុក្ខលំបាកនោះ បានលាតត្រដាងខ្ញុំ។ គឺពេលនោះហើយ ទើបខ្ញុំបានដឹងថា ហេតុផលតែមួយគត់ដែលនាំឱ្យខ្ញុំមានសេចក្តីជំនឿ គឺដើម្បីចង់ឱ្យព្រះជាម្ចាស់ប្រទានព្រះពរ និងព្រះគុណ ព្រមទាំងរីករាយនឹងអំណរខាងសាច់ឈាម។ វាមិនមែនដើម្បីដេញតាមសេចក្តីពិត ឬចុះចូលចំពោះព្រះជាម្ចាស់ឡើយ។ តើនោះជាសេចក្តីជំនឿដ៏ពិតប្រាកដម្ដេចកើតទៅ? ប្រសិនបើស្ថានភាពលំបាកទាំងនេះមិនបានលាតត្រដាងខ្ញុំបែបនេះទេ ខ្ញុំនឹងមិនដែលឃើញពីទស្សនៈខុសឆ្គងរបស់ខ្ញុំអំពីការដេញតាមនៅក្នុងសេចក្តីជំនឿរបស់ខ្ញុំឡើយ។ ខ្ញុំមិនអាចទទួលបានការយល់ដឹងបែបនេះនៅក្នុងបរិយាកាសសុខសាន្តទេ។ ទីបំផុត ខ្ញុំបានឃើញថា ព្រះគុណគឺជាព្រះពរមកពីព្រះជាម្ចាស់ ប៉ុន្តែជាងនេះទៀត ទុក្ខលំបាក និងការល្បងល គឺជាព្រះពរពីព្រះជាម្ចាស់។ ខ្ញុំបានដឹងថា មិនថាទៅថ្ងៃខាងមុខ ផ្លូវដែលខ្ញុំត្រូវដើរពិបាកបែបណាទេ ខ្ញុំត្រូវតែឆ្លងកាត់វាដោយពឹងអាងលើព្រះជាម្ចាស់ដែរ។ ខ្ញុំត្រូវតែចុះចូលចំពោះការគ្រប់គ្រង និងការរៀបចំរបស់ព្រះជាម្ចាស់។ ខ្ញុំបន្តអានព្រះបន្ទូលរបស់ព្រះជាម្ចាស់ជាប្រចាំជាមួយបងប្អូនស្រីផ្សេងទៀត ព្រមទាំងជួបជុំ និងប្រកបគ្នាពីព្រះបន្ទូលរបស់ព្រះជាម្ចាស់។ ខ្ញុំចាប់ផ្ដើមមានអារម្មណ៍ប្រសើរឡើងបន្តិចម្ដងៗ។

ពេលវេលាបានកន្លងផុតទៅ ហើយបក្សកុម្មុយនីស្តចាប់ផ្ដើមតាមប្រមាញ់ និងចាប់ខ្លួនយ៉ាងខ្លាំងដល់ពួកអ្នកជឿនៅគ្រប់ទីកន្លែង ដោយចាត់ពួកឈ្លបយកការណ៍ អ្នកផ្ដល់ព័ត៌មាន និង «គិញសម្ងាត់ដៃអាវក្រហម» ទៅគ្រប់ទីកន្លែង។ ខ្ញុំមិនបានមកពីតំបន់នោះទេ ហើយខ្ញុំជាគោលដៅដ៏ធំមួយ។ ក្នុងអំឡុងពេលនោះ ខ្ញុំខ្លាចថា ខ្ញុំនឹងត្រូវគេចាប់ខ្លួន ហើយខ្ញុំក៏ចេះតែខ្លាចកូនៗរបស់ខ្ញុំត្រូវគេចាប់ខ្លួនដែរ។ ខ្ញុំគេងមិនលក់នៅពេលយប់ ហើយពេលខ្លះ ខ្ញុំថែមទាំងមានសុបិនអាក្រក់ទៀតផង។ ខ្ញុំបានយល់សប្តិឃើញប៉ូលិសធ្វើទារុណកម្មកូនៗរបស់ខ្ញុំ។ ដោយសារតែរស់នៅក្នុងសភាពថប់បារម្ភ ភ័យខ្លាច និងធ្លាក់ទឹកចិត្តយូរពេក ខ្ញុំបានកើតជំងឺលើសអ័រម៉ូនក្រពេញទីរ៉ូអ៊ីត និងបានស្រកទម្ងន់យ៉ាងច្រើន រហូតដល់ស្គមស្គាំងសល់តែឆ្អឹង។ បេះដូងខ្ញុំបានលោតខ្សោយខ្លាំង ហើយការដើរធ្វើឱ្យខ្ញុំអស់កម្លាំងជាខ្លាំង។ ខ្ញុំថែមទាំងពិបាកក្រោកចេញពីគ្រែទៀតផង។ ខ្ញុំបានគិតចង់ត្រលប់ទៅផ្ទះវិញ។ គ្រប់ពេលដែលខ្ញុំធ្លាក់ខ្លួនឈឺ កូនទាំងអស់របស់ខ្ញុំនឹងនៅក្បែរខ្ញុំ ចាំមើលថែខ្ញុំ ហើយចៅប្រុសតូចរបស់ខ្ញុំនឹងស្រែកឡើងថា៖ «ម៉ាក់យាយ! ម៉ាក់យាយ!» វាពិតជាកក់ក្ដៅខ្លាំងណាស់។ ប៉ុន្តែ យើងគ្រប់គ្នាត្រូវបង្ខំចិត្តនៅបែកពីគ្នាដោយសារតែបក្សកុម្មុយនីស្ត ខ្ញុំមិនអាចឃើញកូនៗខ្ញុំ ហើយខ្ញុំក៏មិនដឹងថាពួកគេនៅកន្លែងណាដែរ។ ពេលគិតដល់រឿងនេះកាន់តែច្រើន ខ្ញុំកាន់តែពិបាកចិត្ត។ ដោយពិបាកក្រោកឡើង ខ្ញុំបានលុតជង្គង់លើគ្រែ យំទាំងឈឺចាប់ និងអធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ! ទូលបង្គំពិតជាពិបាកខ្លាំងណាស់ឥឡូវនេះ! ទូលបង្គំស្ថិតនៅមាត់ជ្រោះហើយ។ ឱព្រះជាម្ចាស់អើយ សូមប្រទានឱ្យទូលបង្គំមានការតាំងចិត្ត និងសេចក្តីជំនឿ ដើម្បីទទួលទុក្ខវេទនានេះ ឱ្យទូលបង្គំអាចឈររឹងមាំផង»។ ក្រោយអធិស្ឋានរួច ខ្ញុំបានអានអត្ថបទនេះនៅក្នុងព្រះបន្ទូលរបស់ព្រះជាម្ចាស់៖ «នៅក្នុងដំណាក់កាលនេះនៃកិច្ចការ សេចក្ដីជំនឿ និងសេចក្ដីស្រឡាញ់ គឺត្រូវការខ្លាំងណាស់ពីយើងទាំងអស់គ្នា ហើយយើងអាចជំពប់ដួលព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍ គឺជាសេចក្ដីជំនឿរបស់មនុស្ស ទាំងអរូបី និងប៉ះមិនបាន។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប ដែលតម្រូវឱ្យពួកគេស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេចុះចូលរហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់» («ផ្លូវ ... (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា កិច្ចការរបស់ទ្រង់នៅគ្រាចុងក្រោយ គឺដើម្បីប្រោសសេចក្តីជំនឿរបស់មនុស្សឱ្យបានគ្រប់លក្ខណ៍។ នៅពេលដែលយើងកើតជំងឺ បំណងល្អរបស់ព្រះជាម្ចាស់ស្ថិតនៅក្នុងស្ថានភាពនោះ។ យើងគួរតែស្វែងរកសេចក្តីពិត និងដើរតាមគំរូនៃសេចក្តីជំនឿរបស់យ៉ូប។ យ៉ូបបានជួបការល្បងលដ៏មិនគួរឱ្យជឿបែបនេះ និងកើតដំបៅពេញខ្លួន ហើយពេលដែលគាត់ទ្រាំលែងបាន គាត់បានអង្គុយនៅក្នុងផេះ ទាំងយកអំបែងឆ្នាំងមកកោសខ្លួនឯងទៀតផង។ នៅពេលដែលប្រពន្ធរបស់យ៉ូបបានជំរុញគាត់ឱ្យបោះបង់សេចក្តីជំនឿរបស់គាត់លើព្រះជាម្ចាស់ គាត់បាននិយាយថា៖ «យើងទទួលសេចក្ដីល្អពីព្រះហស្តព្រះជាម្ចាស់បាន ម្ដេចក៏យើងទទួលទុក្ខវេទនាមិនបាន?» (យ៉ូប ២:១០)។ យ៉ូបគ្មានការយល់ច្រឡំណាមួយ ឬស្ដីបន្ទោសព្រះជាម្ចាស់ទេ ពោលគឺគាត់បានបន្តមានសេចក្តីជំនឿរបស់គាត់ដដែល។ ប៉ុន្តែចំពោះខ្ញុំវិញ ខ្ញុំបានស្ដីបន្ទោសព្រះជាម្ចាស់ ពេលដែលខ្ញុំកើតជំងឺលើសអ័រម៉ូនក្រពេញទីរ៉ូអ៊ីត។ ខ្ញុំបានឃើញថា ខ្ញុំមានសេចក្តីជំនឿតិចតួចលើព្រះជាម្ចាស់ និងឃើញទៀតថា ខ្ញុំមិនបានយល់ពីបំណងព្រះហឫទ័យរបស់ព្រះជាម្ចាស់សោះឡើយ។ ដើម្បីសង្រ្គោះយើង ព្រះជាម្ចាស់បានត្រលប់ជាសាច់ឈាម និងយាងមកផែនដី ដោយទទួលរងការប្រមាថយ៉ាងខ្លាំង ជួបការគាបសង្កត់ និងការសង្កត់សង្កិនពីសំណាក់បក្សកុម្មុយនីស្ត ព្រមទាំងការបដិសេធពីពិភពសាសនា។ ព្រះជាម្ចាស់បានលះបង់គ្រប់យ៉ាង ដើម្បីសង្រ្គោះមនុស្សជាតិ ប៉ុន្តែខ្ញុំប្រែជាអវិជ្ជមានព្រោះតែទុក្ខវេទនាបន្តិចបន្តួចទៅវិញ ហើយថែមទាំងស្ដីបន្ទោសព្រះជាម្ចាស់ទៀតផង។ ខ្ញុំជំពាក់ព្រះជាម្ចាស់ច្រើនពេកហើយ។ ក្រោយមក ខ្ញុំបានគិតដល់ពួកបរិសុទ្ធនៅសម័យបុរាណ ដែលជួបការបៀតបៀន និងត្រូវពលីជីវិតសម្រាប់ព្រះជាម្ចាស់។ ពួកគេបានធ្វើបន្ទាល់ថ្វាយព្រះជាម្ចាស់ជាមួយជីវិតរបស់ពួកគេ ពោលគឺគ្មានអ្វីដែលទទួលកិត្តិយសជាងនេះទៀតឡើយ។ ទោះបីជាគ្រួសារទាំងមូលរបស់យើងបានរងការបៀតបៀនពីសំណាក់បក្សកុម្មុយនីស្តក៏ដោយ ក៏យើងមានឱកាសធ្វើបន្ទាល់ថ្វាយព្រះជាម្ចាស់ដែរ។ នេះជាការលើកតម្កើងរបស់ព្រះជាម្ចាស់។ ផ្អែកលើសេចក្តីស្មោកគ្រោក និងសេចក្តីពុករលួយរបស់យើង ផ្អែកលើអត្តសញ្ញាណរបស់យើង យើងគ្មានតម្លៃនឹងធ្វើបន្ទាល់ថ្វាយព្រះជាម្ចាស់ទេ។ នៅពេលដែលខ្ញុំយល់ពីបំណងព្រះហឫទ័យរបស់ព្រះជាម្ចាស់ ខ្ញុំលែងមានអារម្មណ៍មិនល្អទៀតឡើយ។ បងស្រីម្នាក់បានដឹងពីបញ្ហាសុខភាពរបស់ខ្ញុំ ហើយគាត់បានទិញថ្នាំនៅមន្ទីរពេទ្យ រួចយកមកឱ្យខ្ញុំ។ ខ្ញុំចាប់ផ្ដើមធូរស្រាលបន្តិចម្ដងៗពីមួយថ្ងៃទៅមួយថ្ងៃ។ សូមអរព្រះគុណព្រះជាម្ចាស់!

ខ្ញុំបានរត់គេចខ្លួនអស់រយៈពេលជាច្រើនឆ្នាំ ហើយដើម្បីគេចខ្លួនពីការស្វែងរក និងការចាប់ខ្លួនរបស់ប៉ូលិស ខ្ញុំបានលាក់ខ្លួននៅក្នុងប្រអប់ និងជង្រុកដំឡូង ហើយដោយមានការការពារដ៏អស្ចារ្យរបស់ព្រះជាម្ចាស់ នោះខ្ញុំបានគេចផុតពីស្ថានភាពគ្រោះថ្នាក់នីមួយៗ។ ក្នុងខែ ធ្នូ ឆ្នាំ២០០៨ គេបានរាយការណ៍ថាខ្ញុំកំពុងផ្សាយដំណឹងល្អ។ វាជាស្ថានភាពដ៏តានតឹងមួយ ពោលគឺពួកបូជាចារ្យខាងសាសនាបាននាំមន្ត្រីប៉ូលិសមកចាប់ខ្លួនយើង។ ខ្ញុំជាមនុស្សម្នាក់ដែលគេចង់បាន ដូច្នេះ បើពួកគេចាប់ខ្លួនខ្ញុំបាន ប៉ូលិសនឹងមិនដោះលែងខ្ញុំដោយងាយៗឡើយ។ ភ្លាមនោះ បងប្អូនប្រុសស្រីបាននាំខ្ញុំទៅភូមិអាថ៌កំបាំងតូចមួយ ហើយបងស្រី លី បានយកចំណីអាហារ និងសម្ភារៈប្រើប្រាស់ចាំបាច់មួយចំនួនមកឱ្យខ្ញុំ។ ប៉ុន្តែ ពីរបីខែក្រោយមក បងស្រី លី ស្រាប់តែឈប់មកទៀត ហើយខ្ញុំមិនដឹងអំពីមូលហេតុឡើយ។ ពួកគេបានដុតលាមកគោក្រៀម ដើម្បីកម្ដៅនៅក្នុងកន្លែងនោះ។ ក្នុងខែធ្នូ អាកាសធាតុចុះត្រជាក់ ហើយវាមានសីតុណ្ហភាពដកម្ភៃអង្សា។ ពេលឃើញជិតអស់ ខ្ញុំបានប្រើលាមកគោតិចៗ។ នៅក្នុងផ្ទះពិតជាត្រជាក់ខ្លាំងណាស់ រហូតដល់ជញ្ជាំងពេញដោយទឹកកក។ ហើយពេលដែលខ្ញុំក្រោកពីដេកនៅពេលព្រឹក ក្បាលខ្ញុំពេញដោយទឹកកក។ ខ្ញុំសង្ឃឹមថា បងស្រី លី នឹងបង្ហាញខ្លួនឆាប់ៗ ប៉ុន្តែខ្ញុំរង់ចាំហើយរង់ចាំទៀត ហើយគាត់មិនបានបង្ហាញខ្លួននោះឡើយ។ វាត្រជាក់ខ្លាំងពេករហូតដល់ខ្ញុំបន្តដើរទន្ត្រំក្នុងផ្ទះ។ ខ្ញុំគិតថា ខ្ញុំជាជនចម្លែកម្នាក់នៅកន្លែងនោះ។ ខ្ញុំថែមទាំងមិនហ៊ានចេញទៅទិញអុសទៀតផង ហើយខ្ញុំរកមិនឃើញបងប្អូនប្រុសស្រីផ្សេងទៀតឡើយ។ តំបន់នោះគ្របដណ្ដប់ដោយព្រិល ហើយខ្ញុំគ្មានផ្លូវចេញទៅរកអុសបានឡើយ។ ប្រសិនបើបងស្រី លី មិនមកទេ តើខ្ញុំអាចធ្វើអ្វីបានទៅ? តើខ្ញុំនឹងត្រូវត្រជាក់ស្លាប់នៅទីនោះឬ? គំនិតនេះបានធ្វើឱ្យខ្ញុំមានអារម្មណ៍តក់ស្លុត និងតែលតោលយ៉ាងខ្លាំង។ ខ្ញុំបានអធិស្ឋាន និងដង្ហើយហៅព្រះជាម្ចាស់នៅក្នុងចិត្តខ្ញុំម្ដងហើយម្ដងទៀត។ ពេលនោះ ខ្ញុំបានគិតដល់ហោរាអេលីយ៉ា ពេលដែលគាត់ស្ថិតនៅក្នុងវាលរហោស្ថាន ដោយគ្មានអាហារ និងទឹក ដើម្បីបរិភោគ ព្រះជាម្ចាស់បានចាត់សត្វក្អែកឱ្យពាំនាំយកនំប៉័ង និងសាច់ឱ្យគាត់បរិភោគ។ តើនេះមិនមែនជាអ្វីដែលព្រះជាម្ចាស់បានធ្វើដោយផ្ទាល់ជាច្រើនឆ្នាំមុនទេឬ? តើខ្ញុំខ្វះនូវសេចក្តីជំនឿលើព្រះជាម្ចាស់ម្ដេចកើតទៅ ពេលខ្ញុំកំពុងជួបស្ថានភាពបែបនេះ? ខ្ញុំបានអានពាក្យទាំងនេះនៅក្នុងព្រះបន្ទូលរបស់ព្រះជាម្ចាស់ថា៖ «នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជាមនុស្សនៅក្នុងទឹកដីនេះ ត្រូវរងការអាម៉ាស់ និងការធ្វើទុក្ខបុកម្នេញដោយព្រោះការជឿលើព្រះជាម្ចាស់... វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់ធ្វើកិច្ចការរបស់ទ្រង់បានមួយដំណាក់កាល ដើម្បីឱ្យទ្រង់អាចបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ហើយព្រះជាម្ចាស់ប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត។ គឺតាមរយៈការរងទុក្ខរបស់មនុស្ស តាមរយៈគុណសម្បត្តិរបស់ពួកគេ និងតាមរយៈនិស្ស័យជាសាតាំងរបស់មនុស្សនៅក្នុងទឹកដីដ៏ស្មោកគ្រោកនេះហើយ ដែលព្រះជាម្ចាស់ធ្វើកិច្ចការបន្សុទ្ធ និងការយកឈ្នះរបស់ទ្រង់ ដើម្បីឱ្យតាមរយៈនេះទ្រង់បានទទួលសិរីល្អ និងអស់អ្នកដែលនឹងធ្វើបន្ទាល់ពីស្នាព្រះហស្តរបស់ទ្រង់។ នេះគឺជាចំណុចសំខាន់ទាំងស្រុងនៃការលះបង់ទាំងអស់ដែលព្រះជាម្ចាស់បានធ្វើសម្រាប់មនុស្សមួយក្រុមនេះ» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ការអានព្រះបន្ទូលនេះ បានបំភ្លឺខ្ញុំបានភ្លាមៗ។ នៅគ្រាចុងក្រោយ ព្រះជាម្ចាស់ប្រើនាគដ៏ធំមានសម្បុរក្រហមធ្វើជាអ្នកស៊ីឈ្នួលសម្រាប់កិច្ចការរបស់ទ្រង់ដែលប្រោសពួកអ្នកមានជ័យជម្នះមួយក្រុមឱ្យបានពេញខ្នាត។ ខ្ញុំជាមនុស្សម្នាក់ពុករលួយ ដូច្នេះ ការមានឱកាសដកពិសោធនូវកិច្ចការរបស់ព្រះជាម្ចាស់ ធ្វើបន្ទាល់ពីព្រះជាម្ចាស់នៅក្រោមការគាបសង្កត់ និងការចាប់ខ្លួនរបស់នាគដ៏ធំមានសម្បុរក្រហម គឺជាកិត្តិយសមួយមកពីព្រះជាម្ចាស់ ហើយវាក៏ស័ក្ដិសមនឹងទុក្ខវេទនាដែរ! ពេលដឹងបែបនេះ ខ្ញុំបានអធិស្ឋានទៅព្រះជាម្ចាស់ ត្រៀមខ្លួនចុះចូលតាមការគ្រប់គ្រង និងការរៀបចំរបស់ទ្រង់។ ទោះបីជាខ្ញុំត្រូវកកដល់ស្លាប់នៅទីនោះក៏ដោយ ក៏ខ្ញុំនឹងមិនរអ៊ូរទាំដែរ។ នៅពេលខ្ញុំចុះចូលបែបនេះ ស្រាប់តែមានបងស្រីម្នាក់ទៀតបានបង្ហាញខ្លួនដោយនឹកស្មានមិនដល់។ ខ្ញុំបានដឹងថា បងស្រី លី ត្រូវបានប៉ូលិសតាមដាន ដូច្នេះ គាត់មិនត្រលប់មកវិញទេ ដោយខ្លាចធ្វើឱ្យខ្ញុំជាប់ពាក់ព័ន្ធ។ បងស្រីម្នាក់ទៀតបានឃើញថា កន្លែងនោះត្រជាក់ខ្លាំងណាស់ ដូច្នេះ គាត់ក៏នាំខ្ញុំទៅស្នាក់នៅផ្ទះរបស់គាត់។ គាត់បានប្រាប់ខ្ញុំថា ប្ដីគាត់មិនមែនជាអ្នកជឿព្រះទេ និងគាត់មិនបានធ្វើការអស់ពេលជាច្រើនឆ្នាំមកហើយ។ ឥឡូវនេះ គាត់បានតាំងចិត្តចេញទៅធ្វើការ ដោយមិនរួញរានោះទេ។ ខ្ញុំគ្មានផ្លូវនៅទីនោះបានឡើយ ប្រសិនបើប្ដីគាត់នៅផ្ទះនោះ។ នេះពិតជាការបើកផ្លូវរបស់ព្រះជាម្ចាស់សម្រាប់ខ្ញុំមែន! នៅពេលដែលខ្ញុំបានឮបែបនេះ ខ្ញុំមានអារម្មណ៍រំភើបយ៉ាងខ្លាំងរហូតដល់ស្រក់ទឹកភ្នែក។ ខ្ញុំបានឃើញថា ព្រះជាម្ចាស់បានរៀបចំអ្វីៗសម្រាប់ខ្ញុំរួចហើយ។ វាគ្រាន់តែខ្ញុំខ្វះសេចក្តីជំនឿ ព្រមទាំងមានអារម្មណ៍អវិជ្ជមាន និងទន់ខ្សោយ ពេលដែលខ្ញុំជួបការលំបាកខ្លះប៉ុណ្ណោះ។ សេចក្តីស្រឡាញ់របស់ព្រះជាម្ចាស់គឺជាការពិត ហើយខ្ញុំបានភ្លក់រសជាតិដ៏ពិតប្រាកដនៃសេចក្តីស្រឡាញ់របស់ទ្រង់។

ក្នុងឆ្នាំ ២០១៤ បក្សកុម្មុយនីស្តបានបង្កើនការបៀតបៀនរបស់វាចំពោះពួកជំនុំនៃព្រះដ៏មានគ្រប់ព្រះចេស្ដា ដោយប្រមូលកងកម្លាំងប៉ូលិសរបស់វា ដើម្បីចាប់ខ្លួនគ្រីស្ទបរិស័ទនៅទូទាំងប្រទេស។ ខ្ញុំចាប់ផ្ដើមមានអារម្មណ៍ខ្វល់ខ្វាយម្ដងទៀតអំពីកូនៗរបស់ខ្ញុំ ហើយខ្ញុំមិនដឹងថា ពួកគេមានសុខទុក្ខបែបណាទេនាពេលនោះ។ ក្រោយមក នាថ្ងៃមួយ ពេលដែលខ្ញុំកំពុងមើលវីដេអូមួយជាមួយបងប្អូនស្រីៗ ពេលកំពុងតែមើល ស្រាប់តែមានឈុតមួយដែលខ្ញុំមើលទៅដូចជាឃើញកូនប្រុសច្បងខ្ញុំស្ថិតនៅក្នុងឈុតនោះ។ ខ្ញុំសឹងតែមិនជឿភ្នែករបស់ខ្ញុំទេ ដូច្នេះ ខ្ញុំបានឈ្លីភ្នែក ហើយសម្លឹងមើលវីដេអូនោះម្ដងទៀត ដោយខ្លាចថាខ្ញុំមើលច្រឡំ។ មួយសន្ទុះក្រោយមក កូនប្រុសខ្ញុំបានបង្ហាញខ្លួនម្ដងទៀត ហើយលើកនេះ វាជាឈុតមួយដ៏ច្បាស់លាស់។ ខ្ញុំជឿថា នោះគឺជាគាត់។ ខ្ញុំបានស្រែកឡើងថា៖ «ឱ វ៉ោ!» រួចស្រែកថា៖ «កូនប្រុស កូនប្រុសខ្ញុំ! គាត់បានចេញពីប្រទេសហើយ!» បន្ទាប់មកទៀត ខ្ញុំបានឃើញឈុតមួយទៀត ដែលមានកូនប្រុសពៅរបស់ខ្ញុំ។ ខ្ញុំមានក្ដីរំភើបយ៉ាងខ្លាំង រហូតដល់លោតចេញពីកៅអីរបស់ខ្ញុំ។ តើពួកគេចាកចេញពីប្រទេសចិនតាំងពីពេលណា? ព្រះជាម្ចាស់ពិតជាពេញដោយព្រះចេស្ដាមែន! ខ្ញុំបានបន្តមើល ហើយក៏ឃើញកូនប្រសាស្រីខ្ញុំនៅក្នុងនោះដែរ។ ពួកគេគ្រប់គ្នាសុទ្ធតែបានចាកចេញពីប្រទេស ហើយខ្ញុំមិនបាច់បារម្ភពីសុវត្ថិភាពរបស់ពួកគេទៀតឡើយ។ ខ្ញុំបានរំជួលចិត្តជាខ្លាំងរហូតដល់ភ្នែកខ្ញុំឡើងរលីងរលោងពេញដោយទឹកភ្នែក។ បងប្អូនស្រីៗក៏សរសើរតម្កើងព្រះចេស្ដារបស់ព្រះជាម្ចាស់ដោយក្ដីរីករាយផងដែរ។ កូនប្រុសទាំងពីរ និងកូនប្រសាស្រីខ្ញុំសុទ្ធតែត្រូវបក្សកុម្មុយនីស្តតាមចាប់ខ្លួន ប៉ុន្តែពួកគេបានរត់ទៅក្រៅប្រទេស គេចផុតពីការឃ្លាំមើលរបស់បក្សហើយ។ នេះគឺជាសិទ្ធិអំណាច និងព្រះចេស្ដារបស់ព្រះជាម្ចាស់។ កាលពីមុន ខ្ញុំតែងខ្វល់ខ្វាយពីសុវត្ថិភាពកូនៗរបស់ខ្ញុំ ប៉ុន្តែនៅថ្ងៃនោះ ខ្ញុំបានឃើញថា មិនថាសាតាំងកាចសាហាវបែបណាទេ វានៅតែស្ថិតក្រោមការត្រួតត្រារបស់ព្រះជាម្ចាស់ដដែល។ ប្រសិនបើព្រះជាម្ចាស់មិនអនុញ្ញាតទេ សាតាំងមិនអាចចាប់យើងបានទេ។ ពេលដឹងបែបនេះ បានជួយពង្រឹងសេចក្តីជំនឿរបស់ខ្ញុំលើព្រះជាម្ចាស់។

បន្ទាប់ពីរត់គេចខ្លួនរយៈពេល១៦ឆ្នាំ ក្នុងឆ្នាំ ២០១៨ កូនស្រីខ្ញុំបានប្រថុយត្រលប់មកផ្ទះវិញ ដើម្បីចង់ដឹងពីស្ថានការណ៍ និងនាំដំណឹងដ៏សោកសៅមកជាមួយផងថា ចៅប្រុសអាយុ១២ឆ្នាំរបស់ខ្ញុំមិនអាចទ្រាំនឹងការបៀតបៀនរបស់នាគដ៏ធំមានសម្បុរក្រហមតទៅទៀត ហើយក៏បានធ្វើអត្តឃាត។ ក្រោយពេលកូនប្រុសច្បងខ្ញុំបានរត់គេចខ្លួន ប៉ូលិសតែងទៅផ្ទះរបស់ខ្ញុំ និងសាលារៀន ដោយសម្លុតគំរាមចៅប្រុសខ្ញុំ ព្យាយាមបង្ខំគាត់ឱ្យប្រាប់ពីកន្លែងលាក់ខ្លួនរបស់ឪពុកគាត់ ដោយនិយាយថា ពួកគេនឹងយកគាត់ដាក់គុកអស់មួយជីវិត បើគាត់មិនប្រាប់ពួកគេទេនោះ។ គាត់មានអារម្មណ៍ភ័យខ្លាច ដូច្នេះ គាត់ចាប់ផ្ដើមគេងយល់សប្ដិអាក្រក់រាល់យប់។ ប៉ូលិសក៏បង្គាប់គ្រូឱ្យប្រាប់មិត្តរួមថ្នាក់របស់គាត់ឈប់រាប់អាន និងធ្វើបាបគាត់ផងដែរ។ គាត់ខ្លាចជួបគ្រូ និងមិត្តរួមថ្នាក់របស់គាត់ និងរឹតតែខ្លាច ពេលឃើញប៉ូលិសចូលមកដោយគ្មានហេតុផល ដើម្បីសួរនាំ និងបំបាក់មុខគាត់។ បន្ទាប់ពីរងការភ័យខ្លាចរយៈពេល៤ឆ្នាំ ក្រោមការធ្វើបាប និងការបំភិតបំភ័យរបស់ប៉ូលិស ទីបំផុត ចៅប្រុសខ្ញុំទ្រាំលែងបានតទៅទៀត។ គាត់បានធ្វើអត្តឃាត ដោយចងកសម្លាប់ខ្លួននៅផ្ទះ។ ខួរក្បាលខ្ញុំបានងឿងយ៉ាងខ្លាំង ពេលឮដំណឹងនេះ ហើយខ្ញុំប៊ិះតែដួលសន្លប់ទៅហើយ។ ខ្ញុំមិនបានមកមួយរយៈពេលសោះ។ បក្សកុម្មុយនីស្ត ដែលជាអារក្សកញ្ចាស់ មិនគ្រាន់តែពង្រាត់គ្រួសារយើងទាំងមូលប៉ុណ្ណោះទេ ប៉ុន្តែសូម្បីតែចៅប្រុសខ្ញុំ ក៏វាមិនយោគយល់ដែរ។ គាត់មានអាយុត្រឹម១២ឆ្នាំប៉ុណ្ណោះ ដែលនេះជាវ័យមួយដែលគាត់ត្រូវសប្បាយរីករាយ និងលូតលាស់ឡើង ប៉ុន្តែគាត់បែរជាត្រូវបក្សកុម្មុយនីស្តបង្ខំរហូតដល់ស្លាប់ទៅវិញ។ ខ្ញុំពិតជាសោកស្ដាយខ្លាំងណាស់ និងពេញដោយកំហឹងចំពោះបក្សកុម្មុយនីស្តអារក្សនោះ។ នៅពេលកូនស្រីខ្ញុំបានឃើញថា ខ្ញុំឈឺចាប់ខ្លាំងបែបនេះ គាត់បានអានអត្ថបទព្រះបន្ទូលរបស់ព្រះជាម្ចាស់មួយនេះឱ្យខ្ញុំស្ដាប់៖ «នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្សដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឱ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកគេតបស្នងសេចក្តីសប្បុរសដោយសេចក្តីស្អប់ ពួកគេបានចាប់ផ្ដើមចាត់ទុកព្រះជាម្ចាស់ជាសត្រូវតាំងពីយូរមកហើយ ពួកគេបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឱ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ! ... ឥឡូវនេះ វាដល់ពេលហើយ៖ មនុស្សបានប្រមែប្រមូលកម្លាំង ខិតខំប្រឹងប្រែង ហ៊ានលះបង់គ្រប់យ៉ាងសម្រាប់ការនេះ គឺដើម្បីបកអាក្រាតមុខមាត់ដ៏ព្រៃផ្សៃរបស់អារក្សនេះ ហើយជួយឱ្យមនុស្ស ដែលត្រូវបានកំបាំងភ្នែក និងត្រូវបានរងទុក្ខលំបាកវេទនាសព្វបែបយ៉ាង ងើបឡើងចេញពីការឈឺចាប់របស់គេ ហើយបែរខ្នងដាក់អារក្សដ៏កញ្ចាស់មួយនេះ» («កិច្ចការ និងការចូល (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បក្សកុម្មុយនីស្តគឺជាខ្មាំងសត្រូវរបស់ព្រះជាម្ចាស់។ វាជាអារក្សមួយក្បាលដែលប្រឆាំងទាស់នឹងព្រះជាម្ចាស់ និងលេបត្របាក់មនុស្ស។ វាចូលចិត្តចាប់បង្ខំពួកអ្នកជឿទាំងអស់ និងលុបបំបាត់កិច្ចការរបស់ព្រះជាម្ចាស់ទាំងស្រុង។ វាចង់ត្រួតត្រាលើមនុស្សទាំងអស់ជារៀងរហូត។ ព្រះជាម្ចាស់កំពុងធ្វើការនៅគ្រាចុងក្រោយ ដើម្បីសង្រ្គោះមនុស្សជាតិ ហើយបក្សកុម្មុយនីស្តកំពុងព្យាយាមយ៉ាងខ្លាំង ដើម្បីរារាំង និងបញ្ឈប់កិច្ចការរបស់ទ្រង់។ វាពិតជាចង់កម្ចាត់ចោលពួកអ្នកជឿទាំងអស់ សូម្បីតែក្មេងប្រុសអាយុ១២ឆ្នាំ ក៏ពួកវានឹងមិនយោគយល់ដែរ។ ពួកវាបានបៀតបៀនយើងរហូតដល់ចំណុចមួយដែលគ្រួសារយើងមិនអាចត្រលប់ទៅផ្ទះវិញ ដល់ចំណុចមួយដែលយើងព្រាត់ប្រាសគ្រួសារ ហើយចៅប្រុសខ្ញុំបានស្លាប់ទៀត។ បក្សកុម្មុយនីស្តពិតជាអាក្រក់ សាហាវពេកហើយ ដោយគ្មានគិតដល់អាយុជីវិតរបស់មនុស្សសោះឡើយ។ វាជាស្ដេចនៃពួកអារក្ស ដែលនឹងសម្លាប់មនុស្ស ដោយគ្មានប៉ប្រិចភ្នែកឡើយ។ ខ្ញុំស្អប់វាពីជម្រៅចិត្តខ្ញុំ ហើយបើវាបៀតបៀនខ្ញុំបែបនេះកាន់តែខ្លាំង ខ្ញុំតាំងចិត្តកាន់តែខ្លាំងក្នុងការដើរតាមព្រះជាម្ចាស់ និងបំបាក់មុខអារក្សកញ្ចាស់នេះ។

បក្សកុម្មុយនីស្តនៅតែដេញចាប់គ្រួសារយើងរហូតដល់សព្វថ្ងៃនេះ។ ពេលក្រឡេកមើលជីវិតរត់គេចខ្លួនរយៈពេល១៩ឆ្នាំមកនេះ ព្រះបន្ទូលរបស់ព្រះជាម្ចាស់បានណែនាំ និងបំភ្លឺខ្ញុំ ដោយប្រទានឱ្យខ្ញុំមានសេចក្តីជំនឿ និងកម្លាំង ដឹកនាំខ្ញុំមកដល់សព្វថ្ងៃនេះ។ ប្រសិនបើគ្មានការការពារពីព្រះជាម្ចាស់ បើគ្មានព្រះបន្ទូលរបស់ព្រះជាម្ចាស់ណែនាំ និងផ្ដល់ការទំនុកបម្រុងដល់ខ្ញុំទេ ខ្ញុំខ្លាចថា ខ្ញុំនឹងចាកចេញពីលោកនេះ ខ្ញុំនឹងស្លាប់ ឬឡប់សតិតាំងពីយូរណាស់មកហើយ។ បក្សកុម្មុយនីស្តបានដេញចាប់យើងយ៉ាងខ្លាំងនៅគ្រប់ច្រកល្ហក ព្រោះតែយើងជាអ្នកជឿលើព្រះជាម្ចាស់ ដោយមិនឱ្យខ្ញុំអាចត្រលប់ទៅផ្ទះវិញ និងពង្រាត់គ្រួសាររបស់ខ្ញុំទៀត។ បក្សកុម្មុយនីស្តពិតជាព្យាបាទគេពេកហើយ។ វាជាអារក្សដែលស្អប់ព្រះជាម្ចាស់ និងប្រឆាំងទាស់នឹងព្រះជាម្ចាស់។ ខ្ញុំបានបោះបង់ និងបដិសេធវាពីជម្រៅចិត្តខ្ញុំ! ការមានសំណាងអាចរួចជីវិតរហូតដល់សព្វថ្ងៃនេះ គឺព្រោះតែការមើលថែ និងការការពាររបស់ព្រះជាម្ចាស់សុទ្ធសាធ។ មានតែព្រះជាម្ចាស់មួយអង្គប៉ុណ្ណោះ ដែលស្រឡាញ់មនុស្ស ហើយមានតែព្រះជាម្ចាស់មួយអង្គប៉ុណ្ណោះ ទើបអាចសង្រ្គោះមនុស្សយ៉ាងពិតប្រាកដ។ ខ្ញុំបានឃើញថា ព្រះជាម្ចាស់គួរឱ្យស្រឡាញ់កម្រិតណា ហើយមិនថាស្ថានភាពលំបាកបែបណាទេ ខ្ញុំនឹងដើរតាមព្រះជាម្ចាស់រហូតដល់ទីបំផុត បំពេញភារកិច្ចរបស់ខ្ញុំ និងតបស្នងចំពោះសេចក្តីស្រឡាញ់របស់ព្រះជាម្ចាស់ដែរ! សូមអរព្រះគុណព្រះជាម្ចាស់!


៥៣. ផ្លូវផ្សាយដំណឹងល្អរបស់ខ្ញុំ ពោរពេញដោយឧបសគ្គ និងការលំបាក

ខ្ញុំមកពីប្រទេសមីយ៉ាន់ម៉ា។ ខ្ញុំបានទទួលយកកិច្ចការព្រះដ៏មានគ្រប់ព្រះចេស្តានៃគ្រាចុងក្រោយនៅឆ្នាំ២០១៩។ តាមរយៈការអានព្រះបន្ទូល ខ្ញុំបានដឹងថា ព្រះជាម្ចាស់បំពេញកិច្ចការនៃការជំនុំជម្រះរបស់ទ្រង់នៅគ្រាចុងក្រោយ ដើម្បីសង្គ្រោះមនុស្សពីឥទ្ធិពលសាតាំងទាំងស្រុង ដោយនាំយើងទៅកាន់ទិសដៅដ៏ស្រស់បំព្រងមួយ។ ខ្ញុំដឹងគុណខ្លាំងណាស់ចំពោះសេចក្តីសង្គ្រោះរបស់ព្រះជាម្ចាស់។ ដោយសារគ្រោះមហន្តរាយកំពុងតែកើនឡើង ហើយមនុស្សជាច្រើនដែលចង់ឃើញការលេចមករបស់ព្រះជាម្ចាស់ មិនទាន់បានស្តាប់ឮព្រះសូរសៀងទ្រង់ ឬបានទទួលយកសេចក្តីសង្គ្រោះរបស់ទ្រង់នៅគ្រាចុងក្រោយនៅឡើយទេ ខ្ញុំខ្វល់ចិត្ត ហើយយល់ថាត្រូវរួសរាន់ទើបបាន។ ដូច្នេះ ខ្ញុំបានអធិស្ឋានទូលសុំព្រះជាម្ចាស់ឱ្យដឹកនាំខ្ញុំផ្សាយដំណឹងល្អនៃគ្រាចុងក្រោយរបស់ទ្រង់ដល់មនុស្សថែមទៀត។

នៅដើមខែកក្កដា ឆ្នាំ២០២២ ខ្ញុំបានទៅភូមិមួយជាមួយបងប្អូនប្រុសស្រីមួយចំនួន ដើម្បីផ្សាយដំណឹងល្អ។ បងប្រុសម្នាក់ត្រូវគេរាយការណ៍ ហើយត្រូវចាប់ខ្លួន ព្រោះផ្សាយដំណឹងល្អនៅទីនោះ ដូច្នេះ រាល់ពេលមេភូមិមកពីប្រជុំការងាររដ្ឋថ្នាក់ស្រុកវិញ គាត់តែងប្រាប់អ្នកភូមិកុំឱ្យជឿព្រះ។ បើគេរកឃើញថាអ្នកណាជឿ អ្នកនោះនឹងត្រូវគេផាកពិន័យប្រាក់ជាច្រើន ឬត្រូវចាប់ខ្លួនទៀតផង។ ដូច្នេះ គ្មានអ្នកណាហ៊ានស្តាប់នូវអ្វីដែលយើងបានអធិប្បាយនោះទេ។ ពួកគេថា យើងគួរនិយាយជាមួយមេភូមិជាមុនសិន មុននឹងពួកគេស្តាប់។ ខ្ញុំជាអ្នកស្រុកក្រៅ។ អ្នកដែលផ្សាយដំណឹងល្អប្រាប់ខ្ញុំសុទ្ធតែមកពីភូមិជិតខាង ហើយយើងមិនបានស្គាល់មេភូមិទេ។ អ្នកស្រុកក៏មិននាំយើងទៅជួបគាត់ដែរ។ ខ្ញុំមិនដឹងពីរបៀបដោះស្រាយការលំបាកទាំងនេះទេ ហើយយើងស្ថិតក្នុងគ្រោះថ្នាក់នៃការរាយការណ៍ និងការចាប់ខ្លួនគ្រប់ពេល។ ខ្ញុំបានអធិស្ឋានទូលសុំព្រះឱ្យបង្ហាញផ្លូវដល់យើង។ យើងអានអត្ថបទព្រះបន្ទូលមួយរបស់ព្រះនៅក្នុងការប្រជុំមួយ។ «អ្នកត្រូវតែជឿថា អ្វីៗគ្រប់យ៉ាងស្ថិតនៅក្នុងព្រះហស្ដរបស់ព្រះជាម្ចាស់ ហើយថាមនុស្សគ្រាន់តែសហការប៉ុណ្ណោះ។ ប្រសិនបើអ្នកមានចិត្តស្មោះ ព្រះជាម្ចាស់នឹងទតឃើញ ហើយទ្រង់នឹងបើកផ្លូវចេញឱ្យអ្នកនៅក្នុងគ្រប់ស្ថានភាព ហើយនឹងគ្មានការលំបាកណាមួយដែលមិនអាចជំនះបានឡើយ អ្នកត្រូវតែមានសេចក្ដីជំនឿនេះ។ ហេតុដូច្នេះហើយ នៅពេលដែលអ្នករាល់គ្នាបំពេញភារកិច្ចរបស់ខ្លួន មិនចាំបាច់មានការព្រួយបារម្ភអ្វីឡើយ។ ឱ្យតែអ្នកខិតខំឱ្យអស់ពីសមត្ថភាព និងធ្វើដោយអស់ពីចិត្តរបស់អ្នក នោះគឺគ្រប់គ្រាន់ហើយ។ ព្រះជាម្ចាស់នឹងមិនធ្វើឱ្យអ្នកពិបាកឡើយ ហើយទ្រង់ក៏នឹងមិនប្រទានឱ្យអ្នកលើសពីអ្វីដែលអ្នកអាចទ្រាំទ្របានដែរ» («ក្នុងការជឿលើព្រះជាម្ចាស់ អ្វីដែលសំខាន់បំផុត គឺការអនុវត្ត និងការពិសោធព្រះបន្ទូលរបស់ទ្រង់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះបានផ្តល់សេចក្តីជំនឿនិងកម្លាំងដល់ខ្ញុំ។ មិនថាការផ្សាយដំណឹងល្អពិបាកប៉ុនណា ឬរដ្ឋាភិបាលបានគាបសង្កត់យើងយ៉ាងណា មិនថាខ្ញុំអាចជួបមេភូមិ ឬក៏ត្រូវគេរាយការណ៍ និងចាប់ខ្លួនឡើយ ទាំងអស់នេះស្ថិតនៅក្នុងព្រះហស្តរបស់ព្រះ។ ការផ្សាយដំណឹងល្អ ជាសេចក្តីបង្គាប់ពីព្រះ ដែលទ្រង់ចង់សម្រេចឱ្យបាន។ ទោះជារដ្ឋាភិបាលគាបសង្កត់ ហើយមេភូមិរារាំងក៏ដោយ ក៏ពួកគេមិនអាចបញ្ឈប់ការផ្សាយដំណឹងល្អអំពីនគរព្រះបានដែរ។ ពួកគេមិនអាចរារាំងចៀមរបស់ព្រះជាម្ចាស់ មិនឱ្យត្រឡប់ទៅរកទ្រង់វិញបានឡើយ។ ឱ្យតែយើងប្រឹងប្រែងបំពេញកិច្ចការរបស់យើង ខ្ញុំដឹងថា ព្រះនឹងបង្ហាញផ្លូវ ហើយបើកផ្លូវសម្រាប់យើង។ ពេលយើងបានយល់ពីបំណងព្រះហឫទ័យរបស់ព្រះ យើងទាំងអស់គ្នាមានទំនុកចិត្តដើម្បីទៅផ្សាយដំណឹងល្អ ស្រាប់តែមានបងប្រុសម្នាក់ មកពីភូមិក្បែរនោះ គាត់ជាប់សាច់ឈាមជាមួយមេភូមិនោះ។ គាត់ថា គាត់នឹងនាំយើងទៅជួបមេភូមិនៅថ្ងៃបន្ទាប់។ នៅល្ងាចនោះ យើងបានត្រឡប់ទៅភូមិនោះវិញ ហើយបានទៅផ្សាយប្រាប់អ្នកស្រុកមួយចំនួន ដែលមានភាពជាមនុស្សល្អ។ ពេលយើងកំពុងប្រកបគ្នា មេភូមិរងនិងអ្នករក្សាប្រាក់បានបង្ហាញមុខដោយមិននឹកស្មានដល់ បន្ទាប់ពីស្តាប់បានបន្តិច ក៏បានចេញទៅ។ អ្នកភូមិម្នាក់បាននិយាយថា «ពួកគាត់មកមើលថាតើពួកបងកំពុងផ្សាយដំណឹងល្អឬអត់។ យើងមិនគួរស្តាប់ទៀតទេ។ យើងមិនគួរស្តាប់ទៀតទេ។ ទៅនិយាយជាមួយមេភូមិសិន ហើយបើគាត់យល់ព្រម យើងនឹងស្តាប់បន្ថែមទៀត»។ យើងគ្មានជម្រើសអ្វី ក្រៅពីចាកចេញទេ។ មកដល់ផ្ទះវិញ ខ្ញុំមិនសប្បាយចិត្តសោះ។ អនុភូមិដឹងថា យើងបានផ្សាយដំណឹងល្អ។ បើគាត់រារាំង អ្នកភូមិច្បាស់ជាមិនស៊ើបសួររកផ្លូវពិតទេ។ ម្យ៉ាងទៀត ពីមុនគេបានចាប់ខ្លួនបងប្រុសនោះ ដោយសារអ្នករក្សាប្រាក់រាយការណ៍ប្រាប់គេ។ ខ្ញុំមិនចង់ទៅនិយាយជាមួយមេភូមិទេ ព្រោះខ្លាចគេចាប់ខ្លួនខ្ញុំដែរ។ អ្នកមើលការខុសត្រូវបានដឹងពីសភាពរបស់ខ្ញុំ ក៏បានប្រកបគ្នាជាមួយខ្ញុំថា «ប្រឈមមុខនឹងស្ថានភាពបែបនេះ យើងមិនអាចដកខ្លួនបានទេ។ យើងត្រូវប្រើឱកាសនោះដើម្បីផ្សាយដំណឹងល្អប្រាប់ពួកគេ។ ឱ្យតែយើងបំពេញទំនួលខុសត្រូវរបស់យើង មិនថាពួកគេទទួលយកដំណឹងល្អឬអត់ទេ មនសិការរបស់យើងដឹងច្បាស់លាស់»។ ភ្លាមនោះ ខ្ញុំបានគិតដល់អត្ថបទព្រះបន្ទូលរបស់ព្រះ ដែលខ្ញុំបានអានពីមុន។ «ក្នុងការផ្សាយដំណឹងល្អ មនុស្សត្រូវបំពេញទំនួលខុសត្រូវរបស់ខ្លួន ហើយខិតខំដោះស្រាយជាមួយមនុស្សគ្រប់គ្នាដែលស្ដាប់ដំណឹងល្អ។ ព្រះជាម្ចាស់សង្គ្រោះមនុស្សតាមលទ្ធភាពដែលអាចសង្គ្រោះបាន ហើយមនុស្សត្រូវតែគិតគូរពីបំណងព្រះហឫទ័យរបស់ព្រះជាម្ចាស់ ពួកគេមិនត្រូវធ្វេសប្រហែសមិនអើពើចំពោះអ្នកណាដែលកំពុងស្វែងរក និងពិនិត្យយ៉ាងល្អិតល្អន់អំពីផ្លូវពិតឡើយ។ ... ឱ្យតែពួកគេសុខចិត្តពិនិត្យមើលផ្លូវពិតយ៉ាងល្អិតល្អន់ និងអាចស្វែងរកសេចក្តីពិតបាន អ្នកគួរតែធ្វើគ្រប់យ៉ាងដែលអ្នកអាចធ្វើបាន ដើម្បីអានព្រះបន្ទូលរបស់ព្រះជាម្ចាស់ឱ្យបានច្រើនឱ្យពួកគេស្ដាប់ និងប្រកបគ្នាឱ្យបានច្រើនអំពីសេចក្ដីជាមួយពួកគេ និងធ្វើបន្ទាល់ពីកិច្ចការរបស់ព្រះជាម្ចាស់ និងដោះស្រាយសញ្ញាណ និងសំណួររបស់ពួកគេ ដើម្បីឱ្យអ្នកអាចទទួលបានពួកគេ និងនាំពួកគេមកចំពោះព្រះជាម្ចាស់។ នេះជាអ្វីដែលស្របតាមគោលការណ៍នៃការផ្សាយដំណឹងល្អ។ ដូច្នេះ តើអាចបញ្ចុះបញ្ចូលពួកគេដោយរបៀបណា? នៅក្នុងដំណើរការនៃការប្រាស្រ័យទាក់ទងជាមួយពួកគេ ប្រសិនបើអ្នកប្រាកដចិត្តថា បុគ្គលម្នាក់នេះមានគុណសម្បត្តិល្អ និងមានភាពជាមនុស្សល្អ អ្នកត្រូវធ្វើគ្រប់យ៉ាងដែលអ្នកអាចធ្វើបាន ដើម្បីបំពេញការទំនួលខុសត្រូវរបស់អ្នក។ អ្នកត្រូវធ្វើការលះបង់ និងប្រើប្រាស់វិធី និងមធ្យោបាយជាក់លាក់ណាមួយ ហើយមិនថាអ្នកប្រើប្រាស់វិធីឬមធ្យោបាយអ្វីនោះទេ វាមិនសំខាន់ឡើយ ឱ្យតែអ្នកអាចប្រើវិធីនិងមធ្យោបាយនោះ ដើម្បីបញ្ចុះបញ្ចូលបុគ្គលនោះឱ្យជឿបាន។ និយាយឱ្យខ្លីទៅ ដើម្បីបញ្ចុះបញ្ចូលពួកគេឱ្យជឿ អ្នកត្រូវបំពេញទំនួលខុសត្រូវរបស់អ្នក និងប្រើប្រាស់សេចក្ដីស្រឡាញ់ និងធ្វើគ្រប់យ៉ាងក្នុងអំណាចរបស់អ្នក។ អ្នកត្រូវប្រកបគ្នាពីគ្រប់ទាំងសេចក្ដីពិតដែលអ្នកយល់ និងធ្វើគ្រប់យ៉ាងដែលអ្នកគួរធ្វើ។ បើទោះបីជាបុគ្គលនេះមិនជឿក្ដី ក៏អ្នកនឹងមានសតិសម្បជញ្ញៈជ្រះស្រឡះដែរ។ អ្នកបានធ្វើអស់ពីលទ្ធភាពដែលអ្នកអាចធ្វើបានហើយ» («ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពេលផ្សាយដំណឹងល្អ យើងត្រូវមានទំនួលខុសត្រូវ ដើម្បីកុំឱ្យមានអារម្មណ៍ខុសឆ្គង។ ឱ្យតែបុគ្គលដែលត្រូវផ្សាយប្រាប់នោះ ត្រូវតាមគោលការណ៍។ យើងគួរផ្សាយដំណឹងល្អប្រាប់ពួកគេ តាមមធ្យោបាយដែលអាចធ្វើទៅបាន។ អ្នកភូមិចាប់អារម្មណ៍នឹងការស៊ើបរកផ្លូវពិត។ មកពីមានការគាបសង្កត់ពីរដ្ឋាភិបាលប៉ុណ្ណោះ ទើបពួកគេខ្លាចត្រូវពិន័យ ឬត្រូវចាប់ខ្លួន ហើយមិនព្រមស្តាប់។ ខ្ញុំគួរតែបំពេញទំនួលខុសត្រូវរបស់ខ្ញុំ និងការប្រកបគ្នាបន្ថែមអំពីព្រះបន្ទូលរបស់ព្រះ ដើម្បីដោះស្រាយបញ្ហា និងការលំបាករបស់ពួកគេ។ បើមេភូមិជាមនុស្សល្អដែលត្រៀមខ្លួនស្តាប់ព្រះបន្ទូលរបស់ព្រះ ខ្ញុំគួរតែព្យាយាមគ្រប់បែបយ៉ាងដើម្បីផ្សាយប្រាប់គាត់។ នោះពិតជាបំពេញទំនួលខុសត្រូវរបស់ខ្ញុំហើយ។ តែបើខ្ញុំមិនបានផ្សាយដំណឹងល្អដោយខ្លាចគេរាយការណ៍ និងត្រូវចាប់ខ្លួន នោះខ្ញុំនឹងជំពាក់ព្រះជាម្ចាស់មិនខាន។ ពេលខ្ញុំបានយល់ពីបំណងព្រះហឫទ័យព្រះ ខ្ញុំមានទំនុកចិត្តក្នុងការនិយាយជាមួយមេភូមិ ហើយផ្សាយប្រាប់អ្នកភូមិ។

នៅថ្ងៃបន្ទាប់ បងប្រុសនោះបាននាំពួកយើងទៅផ្ទះរបស់មេភូមិ។ មេភូមិរង និងអ្នករក្សាប្រាក់ក៏នៅទីនោះដែរ។ យើងបានប្រកបគ្នាអំពីកិច្ចការទាំងបីដំណាក់កាលរបស់ព្រះជាម្ចាស់ ដើម្បីសង្គ្រោះមនុស្សជាតិ ដែលឥឡូវនេះ យើងស្ថិតនៅក្នុងគ្រាចុងក្រោយ ហើយព្រះដ៏មានគ្រប់ព្រះចេស្តា គឺជាព្រះអង្គសង្គ្រោះដែលយាងមក។ ព្រះអង្គកំពុងសម្តែងចេញសេចក្តីពិត ហើយធ្វើកិច្ចការនៃការជំនុំជម្រះ ដើម្បីបន្សុទ្ធនិងសង្គ្រោះមនុស្ស។ យើងត្រូវតែទទួលយកការជំនុំជម្រះនិងការបន្សុទ្ធពីទ្រង់ ដើម្បីទទួលបានការការពារពីព្រះនៅក្នុងគ្រោះមហន្តរាយ និងចូលទៅនគរទ្រង់។ មេភូមិគាត់ចាប់អារម្មណ៍ និងចង់ដឹងទៀត។ ទោះយ៉ាងណា ទោះមេភូមិរងនិងអ្នករក្សាប្រាក់មានអាកប្បកិរិយាមិនល្អឡើយ។ ពួកគាត់ថា «យើងស្តាប់តាមរដ្ឋាភិបាល។ រដ្ឋាភិបាលមិនឱ្យជឿសាសនាទេ ដូច្នេះ យើងជឿមិនបានឡើយ។ មិនអ៊ីចឹង គេនឹងចាប់ខ្លួនយើង»។ ឃើញពួកគាត់ប្រកាន់ជំហររឹងមាំបែបនេះ ខ្ញុំក៏អធិស្ឋានទៅព្រះ ដោយថ្វាយពួកគាត់ទៅព្រះ ហើយទូលសុំទ្រង់ឱ្យដឹកនាំ។ ក្រោយមក ខ្ញុំក៏បានអានអត្ថបទបន្ទូលព្រះដ៏មានគ្រប់ព្រះចេស្តាឱ្យពួកគាត់ស្តាប់។ «ប្រហែលបច្ចុប្បន្ននេះ ប្រទេសរបស់អ្នកកំពុងតែរីកចម្រើន ប៉ុន្តែប្រសិនបើអ្នកអនុញ្ញាតឱ្យប្រជាជនអ្នក វង្វេងចេញពីព្រះជាម្ចាស់ ដូច្នេះ ប្រទេសរបស់អ្នក នឹងត្រូវឃ្លាតឆ្ងាយពីព្រះពររបស់ព្រះជាម្ចាស់ អរិយធម៌នៃប្រទេសនេះ នឹងត្រូវមនុស្សជាន់ឈ្លីកាន់តែច្រើនឡើង ហើយមិនយូរប៉ុន្មាន មនុស្សនៃប្រទេសនេះនឹងក្រោកឡើងទាស់ទទឹងនឹងព្រះជាម្ចាស់ និងដាក់បណ្ដាសាស្ថានសួគ៌ជាមិនខាន។ តាមលក្ខណៈនេះ វាសនានៃប្រទេសនោះនឹងត្រូវវិនាសហិនហោចទាំងមិនដឹងខ្លួនមិនខាន។ ព្រះជាម្ចាស់នឹងលើកប្រទេសដែលមានអំណាចឱ្យខ្ពស់ឡើង ដើម្បីប្រឆាំងជាមួយប្រទេសនានាដែលព្រះជាម្ចាស់បានដាក់បណ្ដាសា ហើយអាចនឹងកម្ចាត់ប្រទេសទាំងនោះឱ្យអស់ពីផែនដីផង។ គន្លឹះសំខាន់ដើម្បីឱ្យប្រទេស ឬជាតិសាសន៍មួយរីកចម្រើន ឬវិនាសទៅបាន គឺអាស្រ័យលើថាតើ មេដឹកនាំប្រទេសនោះ ថ្វាយបង្គំព្រះជាម្ចាស់ដែរឬអត់ ហើយពួកគេដឹកនាំប្រជាជនរបស់ពួកគេឱ្យខិតមកជិតព្រះជាម្ចាស់ និងថ្វាយបង្គំទ្រង់ ដែរឬអត់» («ឧបសម្ព័ន្ធ ២៖ ព្រះជាម្ចាស់មានអធិបតេយ្យភាពលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក ខ្ញុំបានប្រកបគ្នាថា «ឥឡូវ រដ្ឋាភិបាលមិនអនុញ្ញាតឱ្យមានសេចក្តីជំនឿទេ ហើយថែមទាំងប្រឆាំងនឹងព្រះទៀតផង។ ពួកបងស្តាប់ពួកគេ ហើយមិនហ៊ានជឿព្រះទេ។ តើនរណាពិតជាអាចជួយសង្គ្រោះមនុស្សបាន តើព្រះជាម្ចាស់ ឬរដ្ឋាភិបាល? សព្វថ្ងៃនេះ ជំងឺរាតត្បាតកាន់តែធ្ងន់ធ្ងរឡើងៗ។ មិនថាអ្នកមាន ឬអ្នកក្រ អ្នកមានអំណាច ឬអ្នកទន់ខ្សោយទេ ពេលប្រឈមនឹងគ្រោះមហន្តរាយ មនុស្សគ្មានបានការអ្វីឡើយ។ គ្មានបុគ្គលណាអាចសង្គ្រោះយើងពីអំណាចសាតាំង ឬការពារយើងពីគ្រោះមហន្តរាយបានឡើយ។ មានតែព្រះ ទើបអាចសង្គ្រោះយើងបាន! ព្រះបានត្រឡប់ជាសាច់ឈាមនៅគ្រាចុងក្រោយ សម្តែងចេញសេចក្ដីពិត និងធ្វើការដើម្បីសង្គ្រោះមនុស្ស។ នេះជាឱកាសតែម្តងគត់ក្នុងមួយជីវិត។ ពួកបងមើលការខុសត្រូវភូមិនេះ។ វាសនារបស់អ្នកភូមិ ស្ថិតនៅលើរបៀបដែលពួកបងដឹកនាំហើយ។ បើពួកបងមិននាំពួកគេថ្វាយបង្គំព្រះទេ តែបែរជាប្រឆាំងនឹងទ្រង់ទៅវិញ ពេលនោះ ភូមិនេះនឹងត្រូវវិនាស ហើយវាសនារបស់អ្នករាល់គ្នានឹងត្រូវបំផ្លាញដោយសារពួកបង»។ ក្រោយមក មេភូមិបាននិយាយថា «ខ្ញុំជឿថា វាសនារបស់មនុស្សស្ថិតនៅក្នុងព្រះហស្តព្រះជាម្ចាស់ ហើយខ្ញុំចង់ណែនាំអ្នកភូមិឱ្យជឿលើព្រះ»។ អ្នករក្សាប្រាក់និយាយថា «ខ្ញុំដឹងថា ការជឿព្រះជារឿងល្អ តែបើយើងមិនធ្វើតាមរដ្ឋាភិបាល គេនឹងចាប់ខ្លួន។ យើងក៏ជួយអ្វីមិនបានដែរ»។ យើងបានអានអត្ថបទព្រះបន្ទូលមួយទៀតឱ្យពួកគេស្តាប់។ «យើងគ្រប់គ្នាជឿថា គ្មានប្រទេស ឬមហាកម្លាំងណាមួយដែលអាចរារាំងដល់កិច្ចការដែលព្រះជាម្ចាស់ចង់សម្រេចឱ្យបាននោះឡើយ ហើយ អស់អ្នកណាដែលព្យាយាមរារាំងកិច្ចការរបស់ព្រះជាម្ចាស់ អ្នកដែលតតាំងនឹងព្រះបន្ទូលរបស់ព្រះជាម្ចាស់ និងអ្នកដែលរំខាន និងព្យាយាមធ្វើឱ្យខូចផែនការរបស់ព្រះជាម្ចាស់ ចុងក្រោយនឹងត្រូវព្រះជាម្ចាស់ដាក់ទោស។ បុគ្គលណាម្នាក់ដែលទាស់ទទឹងនឹងកិច្ចការរបស់ព្រះជាម្ចាស់ នឹងត្រូវព្រះជាម្ចាស់ដាក់ទោសបញ្ជូនទៅស្ថាននរក។ ប្រទេសណាដែលទាស់ទទឹងនឹងកិច្ចការរបស់ព្រះជាម្ចាស់ នឹងត្រូវព្រះជាម្ចាស់បំផ្លាញចោល។ ជាតិសាសន៍ណាដែលក្រោកឡើងប្រឆាំងទាស់នឹងកិច្ចការរបស់ព្រះជាម្ចាស់ នឹងត្រូវព្រះជាម្ចាស់កម្ចាត់ចេញពីផែនដីនេះ ហើយលែងមានតទៅទៀត។ ខ្ញុំសូមដាស់តឿនដល់មនុស្សនៃគ្រប់ជាតិសាសន៍ទាំងអស់ គ្រប់ប្រទេសទាំងអស់ និងសូម្បីតែគ្រប់វិស័យទាំងអស់ ឱ្យស្ដាប់ព្រះសូរសៀងរបស់ព្រះជាម្ចាស់ ឱ្យសម្លឹងមើលកិច្ចការរបស់ព្រះជាម្ចាស់ និងយកចិត្តទុកដាក់ចំពោះវាសនារបស់មនុស្សជាតិ ដោយហេតុនេះ ទើបតម្កើងព្រះជាម្ចាស់ជាព្រះដ៏បរិសុទ្ធបំផុត មានព្រះកិត្តិយសបំផុត ខ្ពង់ខ្ពស់បំផុត និងជាអង្គតែមួយគត់ដែលត្រូវថ្វាយបង្គំក្នុងចំណោមមនុស្សជាតិ និងដើម្បីឱ្យមនុស្សលោកទាំងមូល រស់នៅក្នុងព្រះពររបស់ព្រះជាម្ចាស់ ដូចជាពូជពង្សរបស់អ័ប្រាហាំ ដែលបានរស់នៅក្រោមការសន្យារបស់ព្រះយេហូវ៉ា និងដូចជា អ័ដាម និងអេវ៉ា ជាមនុស្សដែលព្រះជាម្ចាស់បានបង្កើតមកតាំងពីគ្រាដំបូង និងបានរស់នៅក្នុងសួនច្បារអេដែន» («ឧបសម្ព័ន្ធ ២៖ ព្រះជាម្ចាស់មានអធិបតេយ្យភាពលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានប្រកបគ្នាថា «និស្ស័យរបស់ព្រះមិនអត់ឱនចំពោះការប្រមាថរបស់មនុស្សឡើយ។ ទ្រង់នឹងដាក់ទោសអស់អ្នកដែលប្រឆាំងទាស់នឹងកិច្ចការរបស់ទ្រង់។ នោះជានិស្ស័យសុចរិតរបស់ព្រះ ហើយគ្មាននរណាអាចគេចផុតពីនិស្ស័យនេះបានទេ។ គ្រោះមហន្តរាយកំពុងបន្តកើនឡើង។ នេះជាការរម្លឹក និងការព្រមានរបស់ព្រះចំពោះមនុស្សជាតិ ក៏ដូចជាការដាក់ទោសដែរ។ ដូចជាការរញ្ជួយដីនៅ វិនឈាន់ (Wenchuan) នៅប្រទេសចិន មនុស្សនៅទីនោះមិនបានថ្វាយបង្គំព្រះទេ។ បងប្អូនប្រុសស្រីបានផ្សាយដំណឹងល្អប្រាប់ពួកគេ តែពួកគេមិនបានទទួលយកទេ ថែមទាំងជេរប្រមាថបងប្អូនប្រុសស្រីនិងប្រមាថព្រះទៀតផង។ ពេលរញ្ជួយដីបានកើតឡើង ពួកគេសុទ្ធតែយំនិងសង្កៀតធ្មេញ តែស្ដាយក្រោយក៏យឺតពេលដែរ។ រដ្ឋវ៉ា ភាគខាងត្បូងមីយ៉ាន់ម៉ា ក៏ប្រឆាំងនឹងកិច្ចការព្រះដែរ។ ជារឿយៗ រដ្ឋាភិបាលចាប់អ្នកជឿ ហើយមិនអនុញ្ញាតឱ្យទទួលយកកិច្ចការរបស់ព្រះដ៏មានគ្រប់ព្រះចេស្តាទេ។ នៅខែមិថុនា មានទឹកជំនន់នៅទីនោះ ហើយផ្ទះជាច្រើនត្រូវទឹកហូរកួចយកទៅ។ គ្រោះមហន្តរាយដ៏ធំមិនទាន់មកដល់យើងនៅឡើយទេ ដូច្នេះ ព្រះនៅតែប្រទានឱកាសឱ្យយើងប្រែចិត្ត។ បើគ្រោះមហន្តរាយមកដល់ យឺតពេលនឹងស្តាយក្រោយហើយ។ ការប្រមាថអ្នកដទៃមិនអីនោះទេ តែការប្រឆាំងនឹងព្រះ នឹងមានផលវិបាកធ្ងន់ធ្ងរខ្លាំងណាស់។ កាលពីមុន យើងសុទ្ធតែបានធ្វើកិច្ចការប្រឆាំងទាស់នឹងព្រះ តែឱ្យតែយើងប្រែចិត្តចំពោះព្រះ ហើយយើងណែនាំអ្នកភូមិឱ្យស៊ើបរកផ្លូវពិត ហើយបែរមករកព្រះ នោះព្រះនឹងមានសេចក្ដីមេត្តាករុណា ហើយអត់ទោសឱ្យយើងមិនខាន»។ បន្ទាប់ពីការប្រកបគ្នារបស់ខ្ញុំ អាកប្បកិរិយារបស់អ្នករក្សាប្រាក់ ហាក់ធូរស្រាលបន្តិច។ មេភូមិនិងអ្នកដទៃទៀតបានយល់ព្រមឱ្យយើងផ្សាយដំណឹងល្អប្រាប់អ្នកភូមិ។ នៅព្រឹកបន្ទាប់ យើងបានហៅអ្នកភូមិមកជុំគ្នា ហើយបានធ្វើបន្ទាល់ប្រាប់ពួកគេអំពីកិច្ចការរបស់ព្រះនៅគ្រាចុងក្រោយ។ បន្ទាប់ពីការប្រកបគ្នាបានជាង ១០ថ្ងៃ មនុស្សនៅក្នុងភូមិជាង ៤០នាក់ រួមទាំងមេភូមិ និងអនុភូមិផង សុទ្ធតែបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តា។ ពួកគេស្រេកឃ្លានបន្ទូលព្រះ ដោយចូលរួមការជួបជុំយ៉ាងសកម្ម និងនាំគ្នាទៅបបួលអ្នកដទៃមកស្តាប់សេចក្តីអធិប្បាយ។ ក្រោយមក ដោយបានបងប្អូនប្រុសស្រីខំធ្វើការងាររួមគ្នា ទើបពលរដ្ឋក្នុងភូមិជាច្រើននៅមីយ៉ាន់ម៉ា ទទួលយកកិច្ចការព្រះដ៏មានគ្រប់ព្រះចេស្តា។

គេបានរាយការណ៍ពីខ្ញុំពីរបីដង ដោយសារខ្ញុំផ្សាយដំណឹងល្អ។ មនុស្សភាគច្រើនដែលមកពីស្រុកកំណើតខ្ញុំដឹងថា ខ្ញុំបានជឿលើព្រះដ៏មានគ្រប់ព្រះចេស្តា ហើយប៉ូលិសបានតាមរកខ្ញុំគ្រប់កន្លែង។ ដោយសារខ្ញុំមិននៅផ្ទះ ពួកគេបានទៅផ្ទះឪពុកម្តាយខ្ញុំ បន្ទាប់មកចាប់ឃុំខ្លួនម្តាយខ្ញុំដែលមិនជឿ។ ខ្ញុំខឹងខ្លាំងណាស់។ សេចក្តីជំនឿរបស់ខ្ញុំត្រឹមត្រូវ ហើយការផ្សាយដំណឹងល្អក៏ជារឿងត្រឹមត្រូវដែរ។ រដ្ឋាភិបាលតាមប្រមាញ់ខ្ញុំគ្រប់កន្លែង ដោយសារសេចក្តីជំនឿរបស់ខ្ញុំ ហើយនិយាយថា ពួកគេនឹងមិនដោះលែងម្តាយខ្ញុំឡើយ ទាល់តែគេចាប់ខ្ញុំបាន។ តើឯណាទៅភាពត្រឹមត្រូវ ឬយុត្តិធម៌នោះ? គ្រួសារខ្ញុំមិនយល់ពីខ្ញុំទេ និយាយថាដោយសារសេចក្តីជំនឿខ្ញុំ ទើបគេចាប់ម្តាយខ្ញុំ។ ពួកគាត់ទូរសព្ទមកខ្ញុំ ចោទខ្ញុំថាអត់ចិត្ត។ បងប្អូនប្រុសស្រីខ្ញុំ ថែមទាំងប្រាប់ឱ្យខ្ញុំប្រគល់ខ្លួនឱ្យគេទៀតផង។ ខ្ញុំពិបាកចិត្តណាស់ បារម្ភខ្លាច ម្តាយខ្ញុំត្រូវរងទុក្ខ។ ខ្ញុំបន្តផ្សាយដំណឹងល្អទៀត តែមិនសកម្មដូចមុនទេ។ ខ្ញុំអធិស្ឋានទៅព្រះទាំងឈឺចាប់ថា «ព្រះអង្គអើយ កម្ពស់ខ្ញុំម្ចាស់ទាបណាស់។ ម្តាយខ្ញុំម្ចាស់ត្រូវគេចាប់ខ្លួន ហើយគ្រួសារមិនយល់ចិត្ត ខ្ញុំម្ចាស់ពិបាកចិត្តណាស់។ សូមទ្រង់ប្រទានសេចក្តីជំនឿឱ្យខ្ញុំម្ចាស់អាចរឹងមាំផង»។ អធិស្ឋានរួច ខ្ញុំក៏អានព្រះបន្ទូល។ «ក្នុងចំណោមអ្នករាល់គ្នាគ្មាននរណាម្នាក់ដែលត្រូវបានការពារដោយសារក្រឹត្យវិន័យនោះទេ ផ្ទុយទៅវិញ អ្នកមានតែត្រូវដាក់ទោសចោទប្រកាន់ដោយសារតែក្រឹត្យវិន័យ។ អ្វីដែលកាន់តែជាបញ្ហានោះគឺ មនុស្សមិនយល់ពីអ្នករាល់គ្នា៖ សូម្បីតែសាច់ញាតិ ឪពុកម្ដាយ មិត្តភក្ដិ ឬក៏សហការីរបស់អ្នករាល់គ្នា ក៏គ្មាននរណាម្នាក់យល់ពីអ្នករាល់គ្នាដែរ។ នៅពេលដែលព្រះជាម្ចាស់ 'បានបោះបង់' អ្នករាល់គ្នា នោះអ្នករាល់គ្នាមិនអាចបន្ដរស់នៅលើផែនដីបានទៀតឡើយ ប៉ុន្ដែទោះបីជាបែបនេះក៏ដោយ ក៏មនុស្សមិនអាចទ្រាំនៅឆ្ងាយពីព្រះជាម្ចាស់បានដែរ ដែលនេះហើយជាចំណុចសំខាន់នៃការយកឈ្នះរបស់ព្រះជាម្ចាស់លើមនុស្ស និងជាសិរីល្អរបស់ព្រះជាម្ចាស់» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះពិតជាទាក់ទាញចិត្តខ្ញុំណាស់។ ជាអ្នកជឿព្រះ ការផ្សាយដំណឹងល្អ ការដើរផ្លូវត្រូវក្នុងជីវិត ជារឿងល្អបំផុតក្នុងលោកនេះ។ តែអ្នកជឿនៅក្នុងប្រទេសប្រឆាំងនឹងព្រះ មិនទទួលបានការការពារពីច្បាប់នោះទេ ពួកគេត្រូវបានគេថ្កោលទោស និងចាប់ខ្លួន សូម្បីសមាជិកគ្រួសារក៏ត្រូវជាប់ពាក់ព័ន្ធដែរ។ រដ្ឋាភិបាលថា អ្នកជួញដូរគ្រឿងញៀន និងឃាតករអាចត្រូវបានលើកលែងទោស មានតែអ្នកជឿប៉ុណ្ណោះដែលមិនអាចលើកលែងទោសបាន។ ម្យ៉ាងទៀត ពេលដែលអ្នកជឿត្រូវគេចាប់បាន ពួកគេត្រូវរងការពិន័យ ដាក់គុក ឬប្រគល់ឱ្យមន្ត្រីធ្វើជាកម្មករ។ គេប្រព្រឹត្តដាក់អ្នកជឿដូចសត្វដូចធាតុអ៊ីចឹង។ នេះជាប្រទេសដ៏ខ្មៅងងឹតនិងអាក្រក់ណាស់។ វាជាទីក្រុង សូដុំមសម័យទំនើប ដែលប្រឆាំងនឹងព្រះ។ ការធ្វើជាអ្នកជឿ ការដើរតាមព្រះសព្វថ្ងៃនេះ មានន័យស្មើនឹងត្រូវគេបៀតបៀន តែខ្ញុំបានយល់ពីបំណងព្រះហឫទ័យព្រះ។ ព្រះប្រើការលំបាកទាំងនោះ ដើម្បីប្រោសសេចក្តីជំនឿរបស់ខ្ញុំឱ្យគ្រប់លក្ខណ៍ ទន្ទឹមនឹងនោះ ធ្វើឱ្យខ្ញុំយល់អំពីសារជាតិអាក្រក់របស់រដ្ឋាភិបាលដែលប្រឆាំងនឹងព្រះ ដូច្នេះ ខ្ញុំអាចបដិសេធនិងលះបង់សាតាំងចោល ហើយងាកមករកព្រះយ៉ាងប្រាកដ។ ពេលខ្ញុំយល់ពីព្រះហឫទ័យព្រះ ខ្ញុំលែងកើតទុក្ខទៀតហើយ។ ខ្ញុំត្រៀមខ្លួនដើម្បីពឹងអាងលើព្រះ ហើយបន្តផ្សាយដំណឹងល្អ។

ខ្ញុំប្រមូលអ្នកជឿថ្មីមកជុំគ្នា ហើយប្រកបគ្នាជាមួយពួកគេពីបន្ទូលព្រះ ដើម្បីជួយពួកគេឱ្យស្គាល់កិច្ចការរបស់ព្រះ និងយល់ពីបំណងព្រះហឫទ័យទ្រង់។ យើងបានស្តាប់ទំនុកតម្កើងនៃបន្ទូលព្រះជាមួយគ្នា «បងប្អូនប្រុសៗអើយ ចូរភ្ញាក់ខ្លួនឡើង! បងប្អូនស្រីៗអើយ ចូរភ្ញាក់ខ្លួនឡើង! ថ្ងៃរបស់ខ្ញុំនឹងមិនត្រូវពន្យារឡើយ។ ពេលវេលាជាជីវិត ហើយការយកពេលវេលាមកវិញ គឺជាការសង្រ្គោះជីវិត! ពេលវេលានៅមិនឆ្ងាយទេ! ប្រសិនបើអ្នករាល់គ្នាធ្លាក់នៅក្នុងការប្រលងចូលរៀននៅមហាវិទ្យាល័យ អ្នកអាចរៀននិងប្រលងម្ដងហើយម្ដងទៀតបាន។ ក៏ប៉ុន្តែ ថ្ងៃរបស់ខ្ញុំនឹងលែងពន្យារពេលតទៅទៀតហើយ។ ចូរចាំ! ចូរចាំទុកចុះ! ទាំងនេះគឺជាសម្ដីដាស់តឿនដោយសុទ្ធចិត្តរបស់ខ្ញុំ។ ទីបញ្ចប់នៃពិភពលោក ត្រូវបានលាតត្រដាងនៅនឹងមុខអ្នករាល់គ្នាហើយ ហើយគ្រោះមហន្តរាយដ៏ធំនឹងចូលមកដល់ក្នុងពេលឆាប់ៗខាងមុខនេះ។ តើមួយណាសំខាន់ជាង៖ ជីវិតរបស់អ្នករាល់គ្នា ឬក៏ដំណេករបស់អ្នករាល់គ្នា ម្ហូបអាហារ ភេសជ្ជៈ និងការស្លៀកពាក់របស់អ្នករាល់គ្នា? ពេលវេលាដែលអ្នករាល់គ្នាត្រូវថ្លឹងថ្លែងអំពីការទាំងនេះបានមកដល់ហើយ!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ស្តាប់ទំនុកតម្កើងរួច ខ្ញុំបានប្រកបគ្នាថា «មនុស្សខ្លះថា ពួកគេនឹងជឿព្រះ ពេលកម្លាំងសាតាំងដួលរលំ ហើយលែងមានការគាបសង្កត់ទៀត តែទម្រាំដល់ពេលនោះ កិច្ចការព្រះក្នុងការសង្គ្រោះមនុស្សជាតិនឹងចប់បាត់ហើយ ហើយយើងនឹងបាត់បង់ឱកាសទាំងស្រុងក្នុងការទទួលបានសេចក្តីសង្គ្រោះពីព្រះ។ បើរដ្ឋាភិបាលរារាំង មិនអនុញ្ញាតឱ្យយើងជឿ ហើយយើងមិនហ៊ានជឿ តើរដ្ឋាភិបាលអាចសង្គ្រោះយើងបានទេ? មិនអាចនោះទេ។ មានតែព្រះប៉ុណ្ណោះ ទើបអាចសង្គ្រោះយើងបាន។ បើយើងស្តាប់រដ្ឋាភិបាល ហើយមិនជឿ នោះយើងនឹងបាត់បង់សេចក្តីសង្រ្គោះពីព្រះនៅគ្រាចុងក្រោយ។ នៅពេលដែលកិច្ចការរបស់ព្រះចប់ យើងនឹងត្រូវវិនាសជាមួយរដ្ឋាភិបាលដែរមិនខាន។ យើងបានរងការបង្ក្រាប និងចាប់ខ្លួនពីរដ្ឋាភិបាល ដោយសារតែសេចក្តីជំនឿរបស់យើង តែការរងទុក្ខនេះមានតម្លៃណាស់។ យើងត្រូវលះបង់ បើយើងចង់ទទួលបានសេចក្ដីសង្គ្រោះពីព្រះ។ ហើយព្រះគ្រប់គ្រងលើរបស់សព្វសារពើ ដូច្នេះ គេចាប់ខ្លួនយើងឬអត់ គឺស្ថិតនៅលើព្រះហស្តទ្រង់ទាំងស្រុង។ បើគេចាប់ខ្លួនយើង គឺដោយសារមានការអនុញ្ញាតពីព្រះ។ យើងគួរតែចុះចូលចំពោះទ្រង់ ហើយរៀនមេរៀនរបស់យើង»។ ក្រោយមក ខ្ញុំបានអានបន្ទូលព្រះដ៏មានគ្រប់ព្រះ‌ចេស្តាបន្ថែមទៀត។ «អ្នកដែលព្រះជាម្ចាស់ចង់សំដៅថាជា 'អ្នកដែលមានជ័យជំនះ' គឺជាអ្នកដែលនៅតែអាចឈរមាំធ្វើជាទីបន្ទាល់ និងរក្សាទំនុកចិត្តដើមរបស់ពួកគេ និងការលះបង់ខ្លួនគេចំពោះព្រះជាម្ចាស់នៅពេលដែលស្ថិតនៅក្រោមឥទ្ធិពលរបស់សាតាំង ហើយនៅពេលដែលខ្លួនត្រូវឡោមព័ទ្ធដោយសាតាំង នោះហើយជាពេលដែលពួកគេរកឃើញខ្លួនឯងនៅក្នុងកម្លាំងនៃភាពងងឹត។ ប្រសិនបើអ្នកនៅតែអាចរក្សាចិត្តបរិសុទ្ធនៅចំពោះព្រះជាម្ចាស់ ហើយរក្សានូវសេចក្ដីស្រឡាញ់ពិតរបស់អ្នកចំពោះព្រះជាម្ចាស់មិនថាមានអ្វីកើតឡើងក៏ដោយ នោះអ្នកកំពុងឈរមាំធ្វើជាទីបន្ទាល់នៅចំពោះព្រះជាម្ចាស់ ហើយនេះគឺជាអ្វីដែលព្រះជាម្ចាស់ចង់សំដៅថាជា 'អ្នកមានជ័យជម្នះ'» («អ្នកគប្បីរក្សាភាពស្មោះត្រង់របស់អ្នកចំពោះព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ពេលនេះ អ្នកគួរមើលឃើញថា មូលហេតុដែលព្រះជាម្ចាស់មិនបំផ្លាញសាតាំងក្នុងពេលនៃសេចក្ដីសង្គ្រោះរបស់ទ្រង់លើមនុស្ស គឺដោយសារមនុស្សអាចមើលឃើញច្បាស់ថា សាតាំងបានធ្វើឱ្យពួកគេពុករលួយដោយរបៀបណា ហើយវាបានធ្វើឱ្យពួកគេពុករលួយខ្លាំងប៉ុនណា និងឃើញថាព្រះជាម្ចាស់បានបន្សុទ្ធ និងសង្គ្រោះពួកគេតាមរបៀបណា។ ចុងក្រោយ នៅពេលមនុស្សបានយល់ពីសេចក្ដីពិត និងបានឃើញច្បាស់ពីមុខមាត់អាក្រក់របស់សាតាំង ហើយបានឃើញពីអំពើបាបយ៉ាងធំក្រៃលែងដែលសាតាំងធ្វើឱ្យពួកគេពុករលួយរួចហើយ ព្រះជាម្ចាស់នឹងបំផ្លាញសាតាំង ដោយបង្ហាញពួកគេពីសេចក្ដីសុចរិតរបស់ទ្រង់» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ខ្ញុំបានប្រកបគ្នាថា «ព្រះអនុញ្ញាតឱ្យរដ្ឋាភិបាលគាបសង្កត់និងចាប់ខ្លួន។ នេះជាការសាកល្បង ថាតើយើងជឿព្រះពិតឬអត់ ថាតើយើងមានសេចក្តីជំនឿឬអត់។ តាមរយៈការគាបសង្កត់ និងការលំបាកបែបនេះ បើយើងអាចរក្សាសេចក្តីជំនឿយើងបាន ហើយមិនរាថយក្នុងភាពអវិជ្ជមាន ឬក្បត់ព្រះ តែផ្ទុយទៅវិញ បន្តដើរតាមព្រះ ជួបជុំ និងផ្សាយដំណឹងល្អ ពេលនោះមានទីបន្ទាល់ ហើយសាតាំងនឹងត្រូវអាម៉ាស់ ហើយចាញ់មិនខាន។ ការរងទុក្ខនោះមានតម្លៃណាស់។ ហេតុអ្វីបានជាព្រះមិនបំផ្លាញសាតាំងនៅពេលនេះ? គឺទុកសាតាំងប្រើជាមធ្យោបាយមួយ ដើម្បីប្រោសក្រុមអ្នកមានជ័យជម្នះឱ្យគ្រប់លក្ខណ៍ ទន្ទឹមនឹងនោះ ក៏ឱ្យយើងរៀនស្គាល់ល្អចេញពីអាក្រក់ដែរ។ យើងអាចមើលឃើញពីរបៀបដែលព្រះធ្វើការដើម្បីសង្គ្រោះមនុស្ស និងរបៀបដែលសាតាំងធ្វើឱ្យមនុស្សពុករលួយ និងធ្វើបាបមនុស្ស។ ថ្ងៃណាមួយពេលព្រះបំផ្លាញសាតាំង នោះយើងនឹងឃើញថា ព្រះសុចរិតប៉ុនណា។ បើព្រះកម្ចាត់សាតាំងចោលដោយផ្ទាល់យកតែម្ដង នោះយើងនឹងមិនស្គាល់សាតាំងច្បាស់ទេ ក៏មិនបានស្អប់វា និងបោះបង់វាចោលដែរ។ ដូចជារបបទាស់នឹងព្រះរបស់សាតាំង ដែលពួកគេពូកែក្លែងបន្លំខ្លួន និងបោកបញ្ឆោតណាស់។ ពេលពួកវាធ្វើល្អ គឺគ្រាន់តែដើម្បីឱ្យមនុស្សគោរពស្រឡាញ់ពួកវាប៉ុណ្ណោះ។ ព្រះដ៏មានគ្រប់ព្រះចេស្តាបានលេចមក និងកំពុងបំពេញកិច្ចការនៅគ្រាចុងក្រោយ ដើម្បីសង្គ្រោះមនុស្សជាតិ។ ទ្រង់លាតត្រដាងសារជាតិអារក្សទាស់នឹងព្រះនៃរបបទាំងនោះ។ ពួកគេបដិសេធ និងថ្កោលទោសព្រះដ៏មានព្រះចេស្តា ហើយចាប់ខ្លួន ពិន័យ កាត់ទោស និងដាក់គុកអ្នកជឿទ្រង់។ ពួកគេមិនខុសពីអារក្សសាតាំងទេ ដែលធ្វើឱ្យមនុស្សថ្វាយបង្គំវា ហើយមិនឱ្យពួកគេជឿនិងដើរតាមព្រះឡើយ។ ចុងក្រោយ ពួកនោះក៏ធ្លាក់នរក ហើយត្រូវដាក់ទោសជាមួយវា»។ ប្រកបគ្នារួច អ្នកជឿថ្មីក៏បានយល់ និងមានសេចក្តីជំនឿ ហើយបានចូលរួមយ៉ាងសកម្មក្នុងការជួបជុំ។ ខ្ញុំពិតជាសប្បាយចិត្តណាស់។

ក្រោយមក អ្នកជឿថ្មីទាំងនោះបាននាំមនុស្សជាទីស្រឡាញ់របស់ខ្លួនខ្លះមកស្តាប់សេចក្តីអធិប្បាយ។ ពីពីរបីថ្ងៃក្រោយមក មនុស្សជាង ៨០នាក់មកពីភូមិនោះ បានទទួលយកកិច្ចការព្រះដ៏មានគ្រប់ព្រះចេស្តានៃគ្រាចុងក្រោយ។ ខ្ញុំយល់ពីព្រះប្រាជ្ញាញាណរបស់ព្រះ ត្រូវបានប្រើដោយផ្អែកលើកលល្បិចរបស់សាតាំង។ សាតាំងប្រើគ្រប់ល្បិចកល ដើម្បីរារាំងកិច្ចការផ្សាយដំណឹងល្អ ដើម្បីឱ្យយើងខកចិត្ត និងបាក់ទឹកចិត្ត តែបន្ទូលរបស់ព្រះបានប្រទានសេចក្តីជំនឿ និងកម្លាំងដល់យើង។ យើងដាក់ចិត្តដាក់កាយផ្សាយដំណឹងល្អ និងបានឃើញព្រះពរ និងការណែនាំពីព្រះ។ ខ្ញុំពិតជាដឹងគុណចំពោះព្រះណាស់។ ខ្ញុំឃើញថា អ្វីដែលព្រះចង់សម្រេច គ្មានមនុស្សណាអាចបញ្ឈប់បានឡើយ ខ្ញុំកាន់តែមានការជឿជាក់ជាងមុនក្នុងការផ្សាយដំណឹងល្អ។

នៅខែកញ្ញា ឆ្នាំ២០២២ អ្នកជឿថ្មីម្នាក់បាននាំពួកយើងទៅផ្សាយដំណឹងល្អនៅភូមិឪពុកម្តាយគាត់ ដែលមានមនុស្សជាង ៤០នាក់ បានចាប់អារម្មណ៍លើផ្លូវពិត។ ខ្ញុំសប្បាយចិត្តណាស់ ក៏ចាប់ផ្ដើមចែកចាយទីបន្ទាល់ដល់ពួកគាត់អំពីកិច្ចការព្រះនៅគ្រាចុងក្រោយ។ បន្ទាប់មក ខ្ញុំបានទទួលដំណឹងថា រដ្ឋបាលថ្នាក់តំបន់បានបង្ហាញរូបថតរបស់ខ្ញុំនៅក្នុងកិច្ចប្រជុំរបស់ពួកគេដោយនិយាយថា គេតាមចាប់ខ្ញុំ ហើយប្រាប់ពលរដ្ឋឱ្យរាយការណ៍ បើឃើញខ្ញុំផ្សាយដំណឹងល្អ ប៉ូលិសបិទផ្លូវ ឃាត់រថយន្ត ដើម្បីឆែកឆេររកខ្ញុំ។ ខ្ញុំបានគិតថា ដោយមានប៉ូលិសកំពុងស្វែងរកខ្ញុំគ្រប់ទីកន្លែង បើថ្ងៃណាមួយពួកគេចាប់ខ្ញុំបាន នោះពួកគេប្រហែលសម្លាប់ខ្ញុំហើយ។ តើខ្ញុំគួរបន្តផ្សាយដំណឹងល្អទៀតទេ? បើខ្ញុំឈប់ តើអ្នកភូមិដែលកំពុងស៊ើបរកកិច្ចការព្រះនឹងទៅជាយ៉ាងណា? ពួកគាត់នឹងមិនអាចស្តាប់ឮព្រះសូរសៀងរបស់ព្រះ ហើយទទួលយកកិច្ចការថ្មីរបស់ទ្រង់ឡើយ។ ខ្ញុំនឹងមិនបំពេញការទទួលខុសត្រូវរបស់ខ្ញុំទេ។ បងប្អូនប្រុសស្រីចង់បញ្ជូនខ្ញុំទៅឆ្ងាយ ដោយគិតគូរពីសុវត្ថិភាពខ្ញុំ។ ខ្ញុំខ្លាចណាស់ ដូច្នេះ ខ្ញុំក៏បន្តចេញទៅ។ ក្រោយមក ខ្ញុំមានអារម្មណ៍ខុសឆ្គងណាស់។ ខ្ញុំចង់ត្រឡប់មកវិញ ហើយបន្តផ្សាយដំណឹងល្អប្រាប់អ្នកភូមិទាំងនោះទៀត។ ដូច្នេះ ខ្ញុំក៏អធិស្ឋានទៅព្រះថា «ព្រះអង្គអើយ ប៉ូលិសកំពុងតាមរកខ្ញុំម្ចាស់គ្រប់ទីកន្លែង ខ្ញុំម្ចាស់ខ្លាចណាស់។ តែខ្ញុំម្ចាស់ដឹងថា គេចាប់ខ្លួនខ្ញុំម្ចាស់បានឬអត់ គឺអាស្រ័យលើព្រះហស្តទ្រង់ទាំងស្រុង។ ខ្ញុំម្ចាស់ចង់ថ្វាយគ្រប់យ៉ាងទៅទ្រង់។ សូមណែនាំខ្ញុំម្ចាស់ ឱ្យមានទំនុកចិត្តបន្តផ្សាយដំណឹងល្អ ធ្វើបន្ទាល់ថ្វាយទ្រង់ផង»។ ក្រោយមក ខ្ញុំអានរឿងខ្លះក្នុងព្រះបន្ទូលនេះ។ «តើអ្នកដឹងពីអម្រែកនៅលើស្មារបស់អ្នក ពីបញ្ជាបេសកកម្មរបស់អ្នក និងពីទំនួលខុសត្រូវរបស់អ្នកដែរឬទេ? តើស្មារតីយល់ដឹងអំពីបេសកកម្មជាប្រវត្តិសាស្ត្ររបស់អ្នកនៅឯណា? តើអ្នកនឹងបំពេញតួនាទីបានត្រឹមត្រូវជាម្ចាស់នៃយុគសម័យបន្ទាប់ដោយរបៀបណា? តើអ្នកមានស្មារតីជាម្ចាស់ខ្លាំងដែរឬទេ? តើគួរពន្យល់ដូចម្តេចអំពីម្ចាស់នៃរបស់សព្វសារពើ? តើនោះពិតជាម្ចាស់នៃគ្រប់សត្វមានជីវិត និងវត្ថុធាតុនៅក្នុងពិភពលោកនេះមែនទេ? តើអ្នកមានផែនការអ្វីខ្លះសម្រាប់ការរីកចម្រើនទៅមុខនៃដំណាក់កាលបន្ទាប់នៃកិច្ចការនេះ? តើមានមនុស្សប៉ុន្មាននាក់ដែលកំពុងរង់ចាំឱ្យអ្នកធ្វើជាអ្នកគង្វាលរបស់ពួកគេ? តើកិច្ចការរបស់អ្នកធ្ងន់ណាស់មែនទេ? ពួកគេទុរគត គួរឱ្យអាណិត ភ្នែកខ្វាក់ និងវង្វេងផ្លូវផង ទាំងកំពុងទ្រហោយំនៅទីងងឹត។ តើផ្លូវនៅឯណា? ពួកគេស្រេកឃ្លានចង់ឃើញពន្លឺ ដូចជាទេពច្យុតដែលធ្លាក់ចុះមកភ្លាមៗ និងបំបាត់កម្លាំងនៃភាពងងឹត ដែលបានជិះជាន់មនុស្សអស់រយៈពេលជាច្រើនឆ្នាំកន្លងមកហើយ។ ពួកគេសង្ឃឹម និងប្រាថ្នាយ៉ាងអន្ទះសាចង់ឃើញពន្លឺនោះទាំងថ្ងៃទាំងយប់ តើមានអ្នកណាអាចដឹង រឿងនេះទាំងស្រុងដែរឬទេ? សូម្បីនៅថ្ងៃដែលពន្លឺចាំងជះផុតក៏ដោយ ក៏មនុស្សដែលកំពុងរងទុក្ខយ៉ាងខ្លាំងទាំងនោះ នៅតែជាប់នៅក្នុងគុកងងឹត គ្មានក្ដីសង្ឃឹមទទួលបានការដោះលែងដែរ។ តើពេលណាទើបពួកគេលែងយំតទៅទៀត? វិញ្ញាណដ៏ផុយស្រួយទាំងនេះ រងគ្រោះអកុសលខ្លាំងណាស់ ដែលមិនធ្លាប់បានសម្រាកឡើយ ខ្សែចំណងដ៏គ្មានមេត្តា និងប្រវត្តិសាស្ត្រដែលកកដូចថ្នាំង បានចងស្ទះពួកគេឱ្យជាប់នៅក្នុងសភាពនេះជាយូរមកហើយ។ តើមាននរណាធ្លាប់ឮសំឡេងទ្រហោយំរបស់ពួកគេដែរទេ? តើមាននរណាធ្លាប់បានមើលឃើញសភាពវេទនារបស់ពួកគេដែរទេ? តើអ្នកធ្លាប់គិតទេថា ព្រះជាម្ចាស់ព្រួយព្រះហឫទ័យ និងមានក្ដីសោកសង្រេងប៉ុនណាទេ? តើទ្រង់អាចទ្រាំមើលមនុស្សដែលគ្មានទោសពៃរ៍ ដែលទ្រង់បានបង្កើតមកដោយព្រះហស្តទ្រង់ផ្ទាល់ ឱ្យរងការឈឺចាប់ខ្លាំងបែបនេះយ៉ាងដូចម្តេចទៅ? តាមពិតទៅ មនុស្សបានក្លាយជាជនរងគ្រោះដែលត្រូវគេបំពុល។ ហើយទោះបីជាមនុស្សអាចរួចជីវិតរហូតដល់សព្វថ្ងៃនេះក៏ដោយ តើមាននរណាបានដឹងថា មនុស្សជាតិត្រូវអាកំណាចបំពុលមកជាយូរហើយនោះ? តើអ្នកភ្លេចខ្លួនហើយមែនទេថា អ្នកក៏ជាជនរងគ្រោះម្នាក់ក្នុងចំណោមនោះដែរ? ដោយក្ដីស្រឡាញ់របស់អ្នកចំពោះព្រះជាម្ចាស់ តើអ្នកគ្មានឆន្ទៈប្រឹងប្រែងជួយសង្គ្រោះអ្នកដែលនៅរស់រាន្តទាំងអស់នេះទេឬ? តើអ្នកគ្មានបំណងលះបង់អស់ទាំងកម្លាំងរបស់ខ្លួន ដើម្បីតបស្នងចំពោះព្រះជាម្ចាស់ដែលស្រឡាញ់មនុស្សជាតិ ដូចជាសាច់ឈាមរបស់ទ្រង់ផ្ទាល់ទេឬអី? តើអ្នកយល់យ៉ាងណាឱ្យប្រាកដអំពីការដែលព្រះជាម្ចាស់ប្រើអ្នកឱ្យរស់នៅក្នុងជីវិតពិសេសខុសពីធម្មតានេះ? តើអ្នកពិតជាមានការតាំងចិត្ត និងសេចក្ដីជំនឿ ដើម្បីរស់ក្នុងជីវិតដ៏មានន័យជាមនុស្សដែលគោរព និងបម្រើព្រះជាម្ចាស់មែនទេ?» («តើអ្នកគួរប្រព្រឹត្តិចំពោះបេសកកម្មនាពេលអនាគតរបស់អ្នកយ៉ាងដូចម្តេច?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះពិតជាលើកទឹកចិត្តមែន តែក៏ធ្វើឱ្យខ្ញុំមានអារម្មណ៍ខុសឆ្គងដែរ។ មនុស្សជាច្រើននៅតែមិនទទួលយកសេចក្តីសង្គ្រោះពីព្រះនៅគ្រាចុងក្រោយ ហើយរស់នៅក្រោមអំណាចសាតាំង។ ពួកគេគ្មានទីពឹង និងឈឺចាប់។ ព្រះមានព្រះទ័យសោកសៅ និងបារម្ភចំពោះពួកគេ។ អ្នកខ្លះធ្វើការរកលុយពីព្រឹកទល់យប់ រស់ទាំងលំបាក ជីវិតនឿយហត់ជាខ្លាំង អ្នកខ្លះរកលុយបានតិចតួចហើយ ក៏នៅតែមានអារម្មណ៍ឥតន័យ ក្រៀមក្រំដដែល។ ពួកគេមិនស្គាល់តម្លៃនៃជីវិតមនុស្ស ហើយរកមិនឃើញទិសដៅណាមួយឡើយ។ អ្នកខ្លះវិញ ចង់ស្វែងរកផ្លូវពិត តែពួកគេខ្លាចពេក ដោយសារតែការគាបសង្កត់និងការចាប់ខ្លួនពីរដ្ឋាភិបាល។ មានន័យថា ពួកយើងត្រូវការប្រកបគ្នាអំពីបន្ទូលព្រះជាមួយពួកគេ ធ្វើបន្ទាល់ពីកិច្ចការព្រះ ហើយប្រើបន្ទូលព្រះ ដើម្បីដោះស្រាយបញ្ហារបស់ពួកគេ ដើម្បីឱ្យពួកគេមើលឃើញសេចក្តីពិត ពន្លឺ និងក្តីសង្ឃឹមក្នុងបន្ទូលព្រះ ហើយទទួលយកសេចក្តីសង្គ្រោះពីព្រះ។ ម្យ៉ាងទៀត សព្វថ្ងៃនេះ មហន្តរាយកាន់តែអាក្រក់ឡើងៗ ហើយមនុស្សជាច្រើននៅតែមិនទាន់បានឮព្រះសូរសៀងរបស់ព្រះ។ ពួកគេគ្មានជំនួយនិងទីពឹងក្នុងគ្រោះមហន្តរាយទេ។ ការផ្សាយដំណឹងល្អប្រាប់មនុស្សទាំងនេះគឺជាទំនួលខុសត្រូវរបស់ខ្ញុំ។ ព្រះមិនសព្វព្រះទ័យឱ្យនរណាដែលទ្រង់ចង់សង្គ្រោះ ធ្លាក់ក្នុងមហន្តរាយនោះទេ។ បើខ្ញុំឈប់ផ្សាយដំណឹងល្អដើម្បីសុវត្ថិភាពផ្ទាល់ខ្លួន ខ្ញុំនឹងបោះបង់ភារកិច្ចខ្ញុំ។ ពេលនោះ ខ្ញុំនឹងជំពាក់ព្រះច្រើន ហើយមិនសមនឹងគេហៅថាជាផ្នែកនៃគ្រួសារទ្រង់ទេ។ ខ្ញុំគិតថា ពីមុនខ្ញុំក៏ធ្លាប់មានទម្លាប់ដូចអ្នកភូមិដែរ រស់នៅក្រោមការត្រួតត្រារបស់សាតាំងដោយគ្មានគោលដៅ ឬក្តីសង្ឃឹមឡើយ។ ព្រះបានលើកទឹកចិត្តបងប្អូនប្រុសស្រីឱ្យផ្សាយដំណឹងល្អប្រាប់ខ្ញុំម្តងហើយម្តងទៀត រហូតដល់ទីបំផុត ខ្ញុំបានឮព្រះសូរសៀងរបស់ព្រះ ហើយបានទទួលយកសេចក្ដីសង្គ្រោះពីទ្រង់នៃគ្រាចុងក្រោយ។ នោះជាក្តីស្រឡាញ់និងក្តីមេត្តាករុណារបស់ព្រះសម្រាប់ខ្ញុំ។ ខ្ញុំត្រូវគិតគូរពីបំណងព្រះហឫទ័យរបស់ព្រះ ហើយខ្ញុំខំប្រឹងធ្វើគ្រប់យ៉ាង ដើម្បីធ្វើបន្ទាល់ពីកិច្ចការព្រះ ហើយតបស្នងសេចក្តីស្រឡាញ់របស់ទ្រង់។ ថ្ងៃបន្ទាប់ ខ្ញុំបានត្រឡប់ទៅភូមិនោះវិញ ដើម្បីបន្តផ្សាយដំណឹងល្អ។ តែប៉ុន្មានថ្ងៃក្រោយមក អ្នកជឿថ្មីដែលនាំពួកយើងទៅទីនោះបានចាកចេញទៅដោយមានរឿងបន្ទាន់។ ខ្ញុំព្រួយបារម្ភបន្តិចដែរ។ តើខ្ញុំនឹងត្រូវគេចាប់ខ្លួន ដោយគ្មានអ្នកស្រុកការពារឬ? តែបើខ្ញុំឈប់ផ្សាយដំណឹងល្អ នោះអ្នកដែលកំពុងស៊ើបរកផ្លូវពិត នឹងយឺតយ៉ាងក្នុងការទទួលយកកិច្ចការព្រះដ៏មានគ្រប់ព្រះ‌ចេស្តា។ ប៉ុន្មានថ្ងៃចុងក្រោយនេះ ពួកគាត់លួចឡើងភ្នំ ស្តាប់ពួកយើងអធិប្បាយ ដោយព្យាយាមស្វែងរកនិងស៊ើបសួរផ្លូវពិត។ ពួកគាត់ស្រេកឃ្លានផ្លូវពិត។ បើខ្ញុំរត់ចេញដោយខ្លាចគេចាប់ខ្លួន ដោយមិនចង់បន្តផ្សាយដំណឹងល្ ខ្ញុំនឹងជំពាក់ពួកគាត់ និងធ្វើឱ្យព្រះឈឺចាប់។ ដូច្នេះ ខ្ញុំបានជួបអ្នកដែលស៊ើបរករកផ្លូវពិតម្តងម្នាក់ៗ ហើយអានបន្ទូលព្រះដ៏មានគ្រប់ព្រះ‌ចេស្តា ឱ្យពួកគេស្តាប់។ ចុងក្រោយ ពួកគាត់ក៏ទទួលយកកិច្ចការព្រះដ៏មានគ្រប់ព្រះ‌ចេស្តា។ ក្រោយមក ពួកគាត់នាំអ្នកផ្សេងមកស្តាប់យើងអធិប្បាយ។ មានមនុស្សកាន់តែច្រើនបានទទួលយកកិច្ចការថ្មីរបស់ព្រះ បន្ទាប់ពីបានស្តាប់បន្ទូលព្រះដ៏មានគ្រប់ព្រះ‌ចេស្តា។ ពេលឃើញការណែនាំរបស់ព្រះ ខ្ញុំដឹងគុណយ៉ាងខ្លាំងដល់ទ្រង់។ កងជីវពលភូមិបានល្បាតពេលយប់ជាញឹកញាប់ ដោយរឹតត្បិតការជួបជុំរបស់ពួកយើង។ ដូច្នេះ ខ្ញុំបានប្រកបគ្នាអំពីបន្ទូលព្រះជាមួយអ្នកជឿថ្មី ដើម្បីជួយពួកគាត់ឱ្យមើលធ្លុះល្បិចរបស់សាតាំង ហើយរៀនជួបជុំដោយសម្ងាត់។ ពេលដឹងរឿងនោះ ពួកគាត់មិនរងឥទ្ធិពលពីរដ្ឋាភិបាលទៀតនោះទេ។ ពួកគាត់នាំគ្នាលួចឡើងភ្នំ ឬទៅចម្ការបន្លែពេលយប់ ដើម្បីជួបជុំគ្នា។ ពេលខ្ញុំឃើញបែបនេះ ខ្ញុំមានកម្លាំងរឹតតែខ្លាំងដើម្បីផ្សាយដំណឹងល្អ។

ខ្ញុំចាំបានថា មានបងស្រីម្នាក់បានប្រាប់ខ្ញុំថា មនុស្សពីរបីនាក់ដែលខ្ញុំបានផ្សាយដំណឹងល្អប្រាប់ ត្រូវរដ្ឋាភិបាលចាប់ខ្លួនហើយ ដោយសារស្តាប់សេចក្តីអធិប្បាយរបស់ពួកយើង។ គ្រួសាររបស់ពួកគាត់ដែលមិនជឿព្រះ បានទៅផ្ទះខ្ញុំ រកខ្ញុំ ប្រាប់ថាគេនឹងសម្លាប់ខ្ញុំ។ បងស្រីនោះប្រាប់ខ្ញុំឱ្យប្រយ័ត្នខ្លួន។ ខ្ញុំខ្លាចរឿងនេះខ្លាំងណាស់។ កាលនោះ បើខ្ញុំនៅផ្ទះ មិនដឹងថាពួកគេនឹងធ្វើអ្វីមកលើខ្ញុំនោះទេ។ បើខ្ញុំបន្តផ្សាយដំណឹងល្អនៅទីនោះ ហើយគេចាប់ខ្ញុំបាន នោះគេប្រាកដជាមិនលែងខ្ញុំដោយងាយឡើយ។ ខ្ញុំចង់ចេញពីកន្លែងនោះ ហើយលែងផ្សាយដំណឹងល្អនៅទីនោះទៀត។ តែពេលគិតពីការចាកចេញ ធ្វើឱ្យខ្ញុំពិបាកចិត្តណាស់។ ពេលនោះ ខ្ញុំនឹកចាំព្រះបន្ទូលទាំងនេះ៖ «អ្នកគួរតែដឹងថា រាល់មជ្ឈដ្ឋាននៅជុំវិញអ្នក គឺខ្ញុំជាអ្នករៀបចំ និងអនុញ្ញាតឱ្យកើតមាន។ ត្រូវយល់ឱ្យច្បាស់អំពីចំណុចនេះ ហើយត្រូវបំពេញតាមព្រះហឫទ័យរបស់ខ្ញុំនៅក្នុងមជ្ឈដ្ឋានដែលខ្ញុំបានប្រទានដល់អ្នក។ ចូរកុំខ្លាចនេះ ខ្លាចនោះឱ្យសោះ ដ្បិតព្រះដ៏មានគ្រប់ព្រះចេស្ដា ជាព្រះនៃកងទ័ពទាំងឡាយ ច្បាស់ជានឹងគង់នៅជាមួយអ្នកមិនខាន។ ទ្រង់គឺជាខ្នងបង្អែករបស់អ្នករាល់គ្នា ហើយទ្រង់គឺជាខែលការពាររបស់អ្នករាល់គ្នា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈបន្ទូលព្រះ ខ្ញុំអាចយល់ថា ខ្ញុំបានប្រឈមនឹងស្ថានភាពនេះដោយមានការអនុញ្ញាតពីព្រះ។ ដោយសារខ្ញុំផ្សាយដំណឹងល្អ ធ្វើបន្ទាល់ពីកិច្ចការព្រះ សាតាំងមុខជាមិនព្រមឈប់រារាំងខ្ញុំ និងរំខានសភាពផ្លូវចិត្តខ្ញុំឡើយ ដើម្បីឱ្យខ្ញុំខ្លាចលែងហ៊ានផ្សាយដំណឹងល្អទៀត។ នោះជាចេតនាអាក្រក់របស់សាតាំង។ បើខ្ញុំឈប់ផ្សាយដំណឹងល្អ ព្រោះខ្ញុំខ្លាចបាត់បង់អាយុជីវិត នោះខ្ញុំមិនចាញ់ល្បិចសាតាំងទៅហើយទេ? មិនថាខ្ញុំត្រូវគេចាប់ខ្លួន ហើយមិនថាខ្ញុំត្រូវស្លាប់ឬអត់ទេ គឺសុទ្ធតែស្ថិតក្នុងព្រះហស្តព្រះ។ យ៉ូបបានរងទុក្ខជាច្រើនរឿង នៅពេលសាតាំងបានសាកល្បងគាត់។ គាត់បានបាត់បង់កូនរបស់គាត់ ទ្រព្យសម្បត្តិរបស់គាត់ទាំងអស់ ហើយគាត់បានកើតដំបៅពេញខ្លួន។ តែព្រះមិនអនុញ្ញាតឱ្យសាតាំងសម្លាប់យ៉ូបទេ។ សាតាំងមិនហ៊ានប្រឆាំងនឹងបន្ទូលព្រះទេ។ វាមិនហ៊ានធ្វើបាបជីវិតយ៉ូបឡើយ។ បើព្រះមិនអនុញ្ញាតឱ្យអ្នកទាំងនោះធ្វើបាបខ្ញុំ ក៏ពួកគេធ្វើអ្វីខ្ញុំមិនកើតដែរ។ ជីវិតខ្ញុំស្ថិតនៅក្នុងព្រះហស្តរបស់ព្រះ ពួកគេមិនអាចសម្រេចថាតើខ្ញុំរស់ ឬស្លាប់បាននោះទេ។ បើខ្ញុំត្រូវបានគេចាប់ខ្លួន នោះនឹងមានបំណងព្រះហឫទ័យព្រះនៅពីក្រោយវា ហើយខ្ញុំគួរតែចុះចូល។ ខ្ញុំបានគិតក្នុងចិត្តថា ដោយសារធ្លាប់មានរឿងមិនល្អនៅភូមិនេះ ខ្ញុំអាចទៅផ្សាយដំណឹងល្អនៅភូមិមួយផ្សេងទៀត។ បើខ្ញុំឆ្លាត ចេះការពារខ្លួន ខ្ញុំមុខជាមិនអីទេ។ ព្រះអម្ចាស់យេស៊ូវបានមានបន្ទូលថា៖ «នៅពេលពួកគេធ្វើទុក្ខបុកម្នេញដល់អ្នកនៅក្នុងក្រុងនោះ ចូរចេញទៅក្រុងមួយផ្សេងទៀតចុះ» (ម៉ាថាយ ១០:២៣)។ ពេលនោះ ខ្ញុំអានបន្ទូលព្រះដ៏មានគ្រប់ព្រះ‌ចេស្តាបន្ថែម។ «ព្រះជាម្ចាស់មានការរៀបចំចាត់ចែងសម្រាប់អ្នកដើរតាមរបស់ទ្រង់គ្រប់គ្នា។ ពួកគេម្នាក់ៗមានមជ្ឈដ្ឋានរៀងខ្លួន ដែលព្រះជាម្ចាស់បានរៀបចំទុកសម្រាប់ពួកគេ ជាមជ្ឈដ្ឋានមួយដែលពួកគេត្រូវបំពេញភារកិច្ចរបស់ខ្លួន ហើយពួកគេមានព្រះគុណ និងសេចក្តីសន្ដោសពីព្រះជាម្ចាស់ ដែលជារបស់ពួកគេ ដើម្បីរីករាយ។ ពួកគេក៏មានកាលៈទេសៈពិសេសៗដែលព្រះជាម្ចាស់រៀបចំទុកសម្រាប់ពួកគេផងដែរ ហើយមានទុក្ខវេទនាជាច្រើនដែលពួកគេត្រូវឆ្លងកាត់ ពោលគឺគ្មានការធ្វើដំណើរណាទៅដោយរលូន ដូចអ្វីដែលមនុស្សនឹកស្រមៃឡើយ។ ជាងនេះទៅទៀត ប្រសិនបើអ្នកទទួលស្គាល់ថា អ្នកគឺជាភាវៈដែលព្រះបានបង្កើតមក អ្នកត្រូវត្រៀមខ្លួនរងទុក្ខ និងលះបង់ ដើម្បីបំពេញទំនួលខុសត្រូវរបស់អ្នកក្នុងការផ្សាយដំណឹងល្អ និងដើម្បីបំពេញភារកិច្ចរបស់អ្នកឱ្យបានត្រឹមត្រូវ។ ការលះបង់នោះ អាចជាការមានជំងឺផ្លូវកាយ ឬរងទុក្ខលំបាកខ្លះ ឬជាការរងការបៀតបៀនពីនាគដ៏ធំមានសម្បុរក្រហម ឬការយល់ច្រឡំពីមនុស្សខាងលោកីយ៍ ក៏ដូចជាទុក្ខលំបាកដែលគេឆ្លងកាត់នៅពេលផ្សាយដំណឹងល្អផងដែរ ដូចជា ការត្រូវគេក្បត់ ត្រូវគេវាយដំនិងជេរប្រទេច ត្រូវគេថ្កោលទោស ហើយថែមទាំងត្រូវហ្វូងមនុស្សឡោមព័ទ្ធ និងមានគ្រោះថ្នាក់ដល់អាយុជីវិតទៀតផង។ ក្នុងពេលផ្សាយដំណឹងល្អ អ្នកអាចនឹងស្លាប់ មុនពេលកិច្ចការរបស់ព្រះជាម្ចាស់ត្រូវបានបញ្ចប់ ម្ល៉ោះហើយ អ្នកនឹងមិនអាចរស់នៅ ដើម្បីបានឃើញថ្ងៃនៃសិរីល្អរបស់ព្រះជាម្ចាស់ឡើយ។ អ្នករាល់គ្នាត្រូវតែត្រៀមខ្លួនសម្រាប់រឿងនេះ។ និយាយបែបនេះ មិនមែនចង់បំភ័យអ្នករាល់គ្នាទេ តែនេះគឺជាការពិត។ ... តើពួកសិស្សរបស់ព្រះអម្ចាស់យេស៊ូវបានស្លាប់ដោយរបៀបណា? ក្នុងចំណោមពួកសិស្សទាំងនោះ មានអ្នកខ្លះត្រូវគេគប់នឹងដុំថ្ម ត្រូវគេអូសពីក្រោយសេះ ត្រូវគេឆ្កាងបញ្ច្រាសជើង ត្រូវគេប្រើសេះប្រាំបំបែកសាកសព ពោលគឺការស្លាប់គ្រប់បែបយ៉ាងនេះ សុទ្ធតែបានកើតមានចំពោះពួកគេអស់ហើយ។ តើពួកគេស្លាប់ដោយសារមូលហេតុអ្វី? តើពួកគេត្រូវគេសម្លាប់ដោយស្របច្បាប់ ទៅតាមបទឧក្រិដ្ឋរបស់ពួកគេដែរឬទេ? អត់ទេ។ ពួកគេផ្សាយដំណឹងល្អអំពីព្រះអម្ចាស់ ប៉ុន្តែមនុស្សខាងលោកីយ៍ មិនទទួលយកដំណឹងល្អនេះឡើយ ហើយផ្ទុយទៅវិញ ពួកគេបែរជាថ្កោលទោស វាយដំ និងជេរស្ដីអ្នកទាំងនោះ ហើយថែមទាំងកាត់ទោសស្លាប់ដល់ពួកគេថែមទៀត។ ពួកគេបានរងទុក្ករកម្មបែបនេះឯង។ ... មិនថាពួកគេស្លាប់ និងចាកចេញទៅតាមមធ្យោបាយណា ឬរឿងរ៉ាវកើតឡើងដោយរបៀបណានោះទេ ក៏ព្រះជាម្ចាស់មិនបានកំណត់ពីលទ្ធផលចុងក្រោយនៃជីវិតទាំងនោះ និងភាវៈដែលព្រះបានបង្កើតមកទាំងនោះ តាមរបៀបនេះដែរ។ អ្នកត្រូវយល់ឱ្យបានច្បាស់ពីចំណុចនេះ។ ផ្ទុយទៅវិញ ពួកគេបែរជាប្រើមធ្យោបាយជាក់លាក់ទាំងនោះ ដើម្បីថ្កោលទោសលោកីយ៍នេះ និងដើម្បីធ្វើបន្ទាល់ពីកិច្ចការរបស់ព្រះជាម្ចាស់ទៅវិញ។ ភាវៈដែលព្រះបានបង្កើតមកទាំងនេះ បានប្រើជីវិតដ៏មានតម្លៃបំផុតរបស់ខ្លួន ពោលគឺ ពួកគេបានប្រើពេលវេលាចុងក្រោយនៃជីវិតរបស់ពួកគេ ដើម្បីធ្វើបន្ទាល់ពីកិច្ចការរបស់ព្រះជាម្ចាស់ ដើម្បីធ្វើបន្ទាល់ពីព្រះចេស្ដាដ៏អស្ចារ្យរបស់ព្រះជាម្ចាស់ និងដើម្បីប្រកាសប្រាប់ទៅសាតាំង និងលោកីយ៍ថា កិច្ចការរបស់ព្រះជាម្ចាស់គឺត្រឹមត្រូវ ថាព្រះអម្ចាស់យេស៊ូវ គឺជាព្រះជាម្ចាស់ ថាព្រះអង្គ គឺជាព្រះអម្ចាស់ និងជាសាច់ឈាមរបស់ព្រះជាម្ចាស់ដែលយកកំណើតជាមនុស្ស។ សូម្បីដល់ពេលវេលាចុងក្រោយនៃជីវិតរបស់ពួកគេក៏ដោយ ក៏ពួកគេមិនដែលបដិសេធព្រះនាមរបស់ព្រះអម្ចាស់យេស៊ូវដែរ។ តើនេះមិនមែនជាទម្រង់នៃការជំនុំជម្រះមកលើលោកីយ៍នេះទេឬអី? ពួកគេបានប្រើជីវិតរបស់ខ្លួន ដើម្បីប្រកាសប្រាប់ទៅលោកីយ៍ ដើម្បីបញ្ជាក់ទៅកាន់មនុស្សលោកថា ព្រះអម្ចាស់យេស៊ូវ គឺជាព្រះអម្ចាស់ ថាព្រះអម្ចាស់យេស៊ូវ គឺជាព្រះគ្រីស្ទ ថាទ្រង់គឺជាសាច់ឈាមរបស់ព្រះជាម្ចាស់ដែលយកកំណើតជាមនុស្ស ថាកិច្ចការនៃការប្រោសលោះមនុស្សជាតិទាំងមូល ដែលទ្រង់បានធ្វើ អនុញ្ញាតឱ្យមនុស្សជាតិបន្តរស់រាន្តមានជីវិតតទៅទៀត។ ការពិតនេះមិនផ្លាស់ប្ដូរជារៀងរហូត។ អស់អ្នកណាដែលរងទុក្ករកម្ម ព្រោះតែការផ្សាយដំណឹងល្អអំពីព្រះអម្ចាស់យេស៊ូវ តើអ្នកនោះបំពេញភារកិច្ចរបស់ខ្លួនដល់កម្រិតណា? តើដល់កម្រិតចុងក្រោយដែរឬទេ? តើកម្រិតចុងក្រោយនោះត្រូវបើកបង្ហាញឱ្យឃើញតាមរបៀបណា? (ពួកគេបានបូជាជីវិតរបស់ខ្លួន)។ ត្រឹមត្រូវហើយ ពួកគេបានលះបង់ជីវិតរបស់ខ្លួន។ ក្រុមគ្រួសារ ទ្រព្យសម្បត្តិ និងសម្ភារៈនៅក្នុងជីវិតនេះ គឺសុទ្ធតែជារបស់ក្រៅខ្លួនទាំងអស់។ របស់តែម្យ៉ាងគត់ ដែលនៅជាប់នឹងខ្លួន គឺជីវិត។ ចំពោះមនុស្សគ្រប់រូបដែលនៅរស់ ជីវិតគឺជារបស់សមនឹងឱ្យតម្លៃខ្លាំងបំផុត ជារបស់ដ៏វិសេសវិសាលបំផុត តែមនុស្សទាំងនេះពិតជាអាចបូជាជីវិត ដែលជាទ្រព្យដ៏វិសេសវិសាលបំផុតរបស់ពួកគេ ដើម្បីបញ្ជាក់ និងធ្វើបន្ទាល់អំពីសេចក្តីស្រឡាញ់របស់ព្រះជាម្ចាស់ចំពោះមនុស្សជាតិបានប្រាកដមែន។ រហូតដល់ថ្ងៃដែលពួកគេស្លាប់ ពួកគេមិនដែលបដិសេធព្រះនាមរបស់ព្រះជាម្ចាស់ទេ ហើយពួកគេក៏មិនដែលបដិសេធកិច្ចការរបស់ព្រះជាម្ចាស់នោះដែរ។ ពួកគេបានប្រើពេលវេលាចុងក្រោយនៃជីវិតរបស់ខ្លួន ដើម្បីធ្វើបន្ទាល់ពីអត្ថិភាពនៃការពិតនេះ។ តើនេះមិនមែនជាទម្រង់នៃការធ្វើបន្ទាល់ដ៏ខ្ពស់បំផុតទេឬអី? នេះគឺជាវិធីដ៏ល្អបំផុតក្នុងការបំពេញភារកិច្ចរបស់មនុស្សម្នាក់ៗ។ ការបំពេញភារកិច្ចរបស់មនុស្សម្នាក់ៗ គឺត្រូវធ្វើតាមរបៀបនេះឯង។ នៅពេលសាតាំងគំរាមកំហែង និងសម្លុតបំភ័យពួកគេ ហើយចុងក្រោយ សូម្បីពេលវាឱ្យអ្នកទាំងនោះលះបង់ជីវិតរបស់ពួកគេក្ដី ក៏ពួកគេមិនបានបោះបង់ចោលការទទួលខុសត្រូវរបស់ពួកគេដែរ។ នេះហើយជាការបំពេញភារកិច្ចរបស់មនុស្សម្នាក់ៗឱ្យដល់កម្រិតខ្ពស់បំផុតនោះ។ និយាយបែបនេះ តើខ្ញុំចង់មានន័យដូចម្ដេច? តើខ្ញុំចង់បានន័យថា អ្នករាល់គ្នាគួរតែប្រើវិធីសាស្ត្រដូចគ្នានេះ ដើម្បីធ្វើបន្ទាល់អំពីព្រះជាម្ចាស់ និងផ្សាយដំណឹងល្អរបស់ទ្រង់មែនទេ? អ្នកមិនចាំបាច់ត្រូវធ្វើបែបនេះទេ ប៉ុន្តែអ្នកត្រូវយល់ថា នេះគឺជាទំនួលខុសត្រូវរបស់អ្នក ហើយប្រសិនបើព្រះជាម្ចាស់ត្រូវការឱ្យអ្នកធ្វើបែបនោះមែន អ្នកគួរទទួលយក និងចាត់ទុកវាជាកាតព្វកិច្ចដែលអ្នកត្រូវបំពេញ» («ការប្រកាសដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវតែបំពេញ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះបានជួយខ្ញុំឱ្យដឹងពី ការប្រឹងប្រែងផ្សាយដំណឹងល្អនៃពួកសិស្សព្រះអម្ចាស់យេស៊ូវ ពួកគេត្រូវបានលោកិយនេះថ្កោលទោស ដាក់គុក និងរងការបៀតបៀនគ្រប់ប្រភេទ។ ពួកគេជាច្រើន ត្រូវរងទុក្ករកម្ម។ តែទោះពួកគេមានលទ្ធផលបែបណាក៏ដោយ ពួកគេអាចលះបង់ជីវិតដ៏មានតម្លៃរបស់ខ្លួន ដោយមិនដែលបដិសេធព្រះ សូម្បីតែពេលស្លាប់។ ពួកគេធ្វើបន្ទាល់ថ្វាយព្រះ យកជីវិតខ្លួនថ្វាយសិរីល្អដល់ទ្រង់។ នោះជាទីបន្ទាល់ដ៏ខ្ពស់បំផុតនិងជាវិធីដ៏ល្អបំផុតដើម្បីបំពេញភារកិច្ច។ តែសម្រាប់ខ្ញុំវិញ រដ្ឋាភិបាលបានដេញតាម ហើយមនុស្សអាក្រក់បានគំរាមកំហែង ខ្ញុំចង់រស់ទៀត មិនចង់ស្លាប់ទេ ហើយក៏ចង់រត់ចោលភូមិ ឈប់បន្តផ្សាយដំណឹងល្អ និងស្រោចស្រពអ្នកជឿថ្មីទៀត។ តើទីបន្ទាល់របស់ខ្ញុំនៅត្រង់ណា? ខ្ញុំបានឆ្លុះបញ្ចាំងថា៖ ហេតុអ្វីបានជាខ្ញុំភ័យខ្លាចពេលប្រឈមនឹងស្ថានភាពស្លាប់រស់នេះ? នេះក៏ដោយសារខ្ញុំឱ្យតម្លៃជីវិតខ្លាំងពេក មិនយល់ពីការរស់និងការស្លាប់។ តាមពិត ព្រះបានកំណត់ពីការរស់និងការស្លាប់របស់យើងរួចហើយ។ ត្រូវគេសម្លាប់ដើម្បីព្រះ ទោះសាច់ឈាមស្លាប់ តែនោះមិនមែនការស្លាប់ពិតឡើយ។ វាមិនមានន័យថា អ្នកនឹងគ្មានលទ្ធផលនិងទិសដៅល្អនោះទេ។ ព្រះអម្ចាស់យេស៊ូវបានមានបន្ទូលថា៖ «ដ្បិតអស់អ្នកដែលនឹងសង្គ្រោះជីវិតរបស់ខ្លួននឹងបាត់បង់ជីវិត៖ ហើយអស់អ្នកដែលនឹងបាត់បង់ជីវិតរបស់ខ្លួនព្រោះតែខ្ញុំ នោះនឹងបានជីវិតវិញ» (ម៉ាថាយ ១៦:២៥)។ បើខ្ញុំមិនបានបំពេញភារកិច្ច និងក្បត់ព្រះ ព្រោះតែខ្ញុំភ័យខ្លាចស្លាប់ សាច់ឈាមខ្ញុំអាចមិនរងទុក្ខអ្វីមែន តែព្រះនឹងផាត់ខ្ញុំចោលដោយស្អប់ខ្ពើម ហើយព្រលឹងខ្ញុំនឹងត្រូវដាក់ទោស។ បើខ្ញុំអាចលះបង់ជីវិតដើម្បីធ្វើបន្ទាល់ថ្វាយព្រះជាម្ចាស់ ហើយសុខចិត្តស្លាប់មិនក្បត់នឹងទ្រង់ នោះនឹងធ្វើឱ្យសាតាំងអាម៉ាស់ ហើយគ្មានអ្វីដែលអាចមានន័យជាងនេះទេ។ នៅពេលដឹងរឿងនេះ ខ្ញុំលែងភ័យខ្លាចស្លាប់ទៀតហើយ ខ្ញុំបានតាំងចិត្តថា៖ ឱ្យតែខ្ញុំមិនជាប់ឃុំឃាំង ហើយនៅមានដង្ហើមដក ខ្ញុំនឹងបន្តផ្សាយដំណឹងល្អ ហើយធ្វើបន្ទាល់ថ្វាយព្រះ ដើម្បីបំបាក់មុខសាតាំង។ ក្រោយមក ខ្ញុំបានបន្តផ្សាយដំណឹងល្អទៀត។ មិនយូរប៉ុន្មាន មនុស្សភាគច្រើននៅក្នុងភូមិបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តា។

ក្រោយមក ខ្ញុំបានទៅភូមិមួយផ្សេងទៀត ដើម្បីផ្សាយដំណឹងល្អ។ ដំបូង មានមនុស្សជាងដប់នាក់បានចូលរួម តែក្រោយមក រដ្ឋបាលឃុំបានដឹងថា ពួកយើងបានផ្សាយដំណឹងល្អប្រាប់ប្ដីប្រពន្ធពីរនាក់។ លោកមេឃុំ អនុឃុំ អ្នករក្សាប្រាក់ និងសមាជិកកងជីវពលមួយចំនួន មនុស្សជាងដប់នាក់បានសម្រុកចូល ហើយនិយាយថា ពួកយើងត្រូវតែទៅជាមួយពួកគេ។ នៅពេលនោះ ខ្ញុំភ័យខ្លាំងមែនទែន។ តើពួកគេ នឹងចាប់ខ្ញុំ ហើយបញ្ជូនខ្ញុំចូលគុកឬ? រដ្ឋបានដេញតាមចាប់ខ្ញុំយូរហើយ។ ពួកគេបានប្រាប់ឈ្មោះខ្ញុំទៅអ្នកស្រុកគ្រប់ផ្ទះ ដោយនិយាយថា បើឃើញខ្ញុំផ្សាយដំណឹងល្អ ត្រូវរាយការណ៍ប្រាប់ពួកគេ។ បើគេចាប់ខ្ញុំបាន គេនឹងមិនដោះលែងខ្ញុំងាយៗទេ អ្នកជឿថ្មីទាំងនោះនឹងត្រូវរងការប៉ះពាល់។ រឿងនោះទៅជាយ៉ាងណា? ខ្ញុំអធិស្ឋានជាប់រហូត ទូលសុំទំនុកចិត្តពីព្រះ ដើម្បីឱ្យខ្ញុំអាចប្រកាន់ខ្ជាប់នូវទីបន្ទាល់ខ្លួនបាន។ មិនយូរប៉ុន្មាន បងប្អូនម្នាក់ទៀត ដែលបានទៅភូមិនោះ ដើម្បីផ្សាយដំណឹងល្អជាមួយពួកយើង ក៏ត្រូវគេចាប់ខ្លួនដែរ។ ពួកគេបាននាំយើងទាំងអស់គ្នាទៅកាន់រដ្ឋបាលឃុំ ហើយបានដកយកទូរសព្ទរបស់យើង។ បន្ទាប់មក លោកមេឃុំចាប់ផ្ដើមសួរចម្លើយពួកយើង៖ តើពួកអ្នកជានរណា? តើពួកអ្នកមកទីនេះដើម្បីផ្សាយដំណឹងល្អឬ? ពួកយើងមិនបានឆ្លើយតបទេ។ ដូច្នេះ ពួកគេក៏ឃុំពួកយើងទុកនៅក្នុងបន្ទប់ងងឹត ហើយឱ្យសមាជិកកងជីវពលប្រាំ ឬប្រាំមួយនាក់ឃ្លាំមើលយើង។ ខ្ញុំបារម្ភថា ពួកគេនឹងស្គាល់ខ្ញុំ។ បើគេបញ្ជូនខ្ញុំទៅស្រុកកំណើតវិញ ខ្ញុំប្រាកដជាត្រូវគេកាត់ទោសឱ្យជាប់គុក ធ្វើទារុណកម្ម និងបង្ខូចឈ្មោះមិនខាន។ ប្រធានរដ្ឋបាលប្រចាំតំបន់បាននិយាយថា ពេលគេចាប់ខ្ញុំបាន គេនឹងកាត់សក់ខ្ញុំ ព្យួរស្លាកនៅនឹងកខ្ញុំ ហើយឱ្យខ្ញុំដើរឱ្យគេមើល។ ខ្ញុំបានអធិស្ឋានទៅព្រះ «ព្រះអង្គអើយ ខ្ញុំម្ចាស់ត្រៀមខ្លួនដើម្បីចុះចូលនឹងការចាប់ខ្លួនហើយ តែកម្ពស់ខ្ញុំម្ចាស់ទាបណាស់។ សូមប្រទានទំនុកចិត្ត និងឃុំគ្រងខ្ញុំម្ចាស់ ដើម្បីឱ្យខ្ញុំម្ចាស់អាចប្រកាន់ខ្ជាប់ទីបន្ទាល់នេះផង»។ បន្ទាប់ពីអធិស្ឋានរួច ខ្ញុំបានគិតដល់វីដេអូទីបន្ទាល់ដែលខ្ញុំបានមើលពេលមុន។ បងប្អូនប្រុសស្រីមួយចំនួនដែលត្រូវប៉ូលិសចិនវាយសម្លាប់ក្នុងគុក មិនបានបដិសេធ ឬក្បត់ព្រះឡើយ ទោះជាប្រឈមនឹងសេចក្តីស្លាប់ក៏ដោយ។ មនុស្សជាច្រើននាក់ទៀតត្រូវបានគេធ្វើទារុណកម្មយ៉ាងព្រៃផ្សៃ កាត់ទោស និងដាក់គុក តែតាមការអធិស្ឋាន និងការពឹងលើព្រះ ពួកគេក៏កើតមានសេចក្ដីជំនឿពិតតាមរយៈបន្ទូលព្រះ។ ពួកគេបានស្បថថា នឹងមិនក្បត់ព្រះឡើយ ទោះត្រូវស្លាប់ ឬត្រូវជាប់គុកអស់មួយជីវិតក៏ដោយ។ ពួកគេប្រកាន់ខ្ជាប់នូវទីបន្ទាល់កងរំពងរបស់ខ្លួន។ ខ្ញុំទទួលបានការលើកទឹកចិត្តណាស់។ ខ្ញុំបាននឹកចាំបន្ទូលព្រះ។ «នៅក្នុងដំណាក់កាលនេះនៃកិច្ចការ សេចក្ដីជំនឿ និងសេចក្ដីស្រឡាញ់ គឺត្រូវការខ្លាំងណាស់ពីយើងទាំងអស់គ្នា ហើយយើងអាចជំពប់ដួលព្រោះតែការធ្វេសប្រហែសតែបន្តិចប៉ុណ្ណោះ ដ្បិតដំណាក់កាលនៃកិច្ចការនេះគឺខុសពីមុនៗទាំងអស់៖ អ្វីដែលព្រះជាម្ចាស់នឹងធ្វើឱ្យបានគ្រប់លក្ខណ៍ គឺជាសេចក្ដីជំនឿរបស់មនុស្ស ទាំងអរូបី និងប៉ះមិនបាន។ អ្វីដែលព្រះជាម្ចាស់ធ្វើគឺបំប្លែងព្រះបន្ទូលទៅជាជំនឿ សេចក្ដីស្រឡាញ់ និងជីវិត។ មនុស្សត្រូវតែឈានដល់ចំណុចដែលពួកគេត្រូវស៊ូទ្រាំនឹងការបន្សុទ្ធរាប់រយដង និងកាន់សេចក្ដីជំនឿឱ្យខ្លាំងជាងយ៉ូប ដែលតម្រូវឱ្យពួកគេស៊ូទ្រាំនឹងការរងទុក្ខដែលមិនគួរឱ្យជឿ និងរងទារុណកម្មគ្រប់បែបយ៉ាងដោយមិនបោះបង់ព្រះជាម្ចាស់ម្ដងណាឡើយ។ នៅពេលពួកគេចុះចូលរហូតដល់ស្លាប់ ហើយមានជំនឿមុតមាំលើព្រះជាម្ចាស់ នោះដំណាក់កាលនៃកិច្ចការរបស់ព្រះជាម្ចាស់នឹងបញ្ចប់» («ផ្លូវ ... (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះបានបង្ហាញខ្ញុំថា កិច្ចការរបស់ទ្រង់នៅគ្រាចុងក្រោយនឹងប្រើព្រះបន្ទូលដើម្បីឱ្យសេចក្តីជំនឿនិងក្តីស្រឡាញ់របស់យើងគ្រប់លក្ខណ៍ ដូច្នេះ យើងអាចអនុវត្តនិងដកពិសោធន៍បន្ទូលទ្រង់តាមរយៈការគាបសង្កត់និងការលំបាក ដើម្បីឱ្យបន្ទូលទ្រង់ក្លាយជាជីវិតរបស់យើង។ ខ្ញុំបានគិតឡើងវិញអំពីការគាបសង្កត់និងដេញតាមពីសំណាក់រដ្ឋាភិបាល។ នៅពេលដែលខ្ញុំញញើតនិងភ័យខ្លាច ពេលនោះ បន្ទូលព្រះដឹកនាំខ្ញុំ ផ្តល់ទំនុកចិត្តដល់ខ្ញុំ ឱ្យខ្ញុំបន្តផ្សាយដំណឹងល្អ។ ឥឡូវ គេចាប់ខ្លួនខ្ញុំបាន ខ្ញុំត្រូវមានទំនុកចិត្តប្រកាន់ខ្ជាប់ទីបន្ទាល់។ ទោះខ្ញុំត្រូវជាប់គុក ត្រូវគេបង្ខូចឈ្មោះ ឬដល់ថ្នាក់ស្លាប់ ក៏ខ្ញុំត្រៀមខ្លួនចុះចូលដែរ។ ពេលនោះ ទំនុកតម្កើងក្រុមជំនុំមួយហៅថា «ទីបន្ទាល់នៃជីវិត» បានផុសក្នុងគំនិត។

ថ្ងៃណាមួយខ្ញុំអាចនឹងត្រូវគេចាប់ខ្លួន និងបៀតបៀន ព្រោះធ្វើបន្ទាល់ថ្វាយព្រះជាម្ចាស់ ហើយខ្ញុំដឹងនៅក្នុងចិត្តថា ការរងទុក្ខនេះ គឺដើម្បីសេចក្តីសុចរិត។ បើជីវិតរបស់ខ្ញុំត្រូវរលត់ទៅដូចជាផ្កាភ្លើង ត្រឹមមួយប៉ប្រិចភ្នែក នោះខ្ញុំនៅតែមានមោទនភាពដែលខ្ញុំអាចដើរតាមព្រះគ្រីស្ទ និងធ្វើបន្ទាល់ថ្វាយទ្រង់ក្នុងជីវិតនេះបាន។ បើខ្ញុំមិនអាចមើលឃើញពីព្រឹត្តិការណ៍ដ៏អស្ចារ្យនៃការរីកសាយដំណឹងល្អអំពីនគរព្រះទេ ខ្ញុំនឹងនៅតែលះបង់បំណងប្រាថ្នាដ៏ល្អដដែល។ បើខ្ញុំមិនអាចមើលឃើញថ្ងៃដែលនគរព្រះសម្រេចការពិត តែខ្ញុំអាចបំបាក់មុខសាតាំងនៅថ្ងៃនេះបាន នោះចិត្តខ្ញុំនឹងពោរពេញដោយអំណរនិងសេចក្ដីស្ងប់។

............

បន្ទូលរបស់ព្រះបានរីកសុសសាយពេញពិភពលោក ពន្លឺបានលេចមកក្នុងចំណោមមនុស្ស។ នគរព្រះគ្រីស្ទត្រូវបានបង្កើតឡើងនៅក្នុងគ្រានៃទុក្ខវេទនាខ្លាំង។ ភាពងងឹតជិតផុតរលត់ទៅអស់ហើយ ហើយព្រឹកព្រលឹមនៃសេចក្ដីសុចរិតក៏បានមកដល់។ ពេលវេលា និងតថភាព បានធ្វើបន្ទាល់ថ្វាយព្រះជាម្ចាស់។

(«ចូរដើរតាមកូនចៀម ហើយច្រៀងបទថ្មី»)

ទំនុកតម្កើងនេះពិតជាជំរុញទឹកចិត្តខ្ញុំណាស់។ ខ្ញុំយល់ហើយថា បើគេចាប់ខ្ញុំ ព្រោះតែខ្ញុំផ្សាយដំណឹងល្អ វាជាការបៀតបៀនដើម្បីសេចក្ដីសុចរិត។ ពេលនេះ គេចាប់ខ្ញុំបានហើយ ខ្ញុំប្រហែលជាជាប់គុក មិនអាចផ្សាយដំណឹងល្អបានទៀតទេ។ តែទោះបីជាគេចាប់ខ្ញុំបាននិងបៀតបៀនក៏ដោយ ក៏ខ្ញុំមានឱកាសធ្វើបន្ទាល់ដ៏អស្ចារ្យថ្វាយព្រះនិងបំបាក់មុខសាតាំងដែរ។ ខ្ញុំពិតជាមានមោទនភាពណាស់។ ពេលគិតបែបនេះ ធ្វើឱ្យខ្ញុំមានទំនុកចិត្ត។ ព្រលឹមឡើង ពួកគេក៏បានសួរពួកយើងម្ដងទៀត។ ដោយមិនបានព័ត៌មានអ្វីពីពួកយើង ពួកគេក៏ពិន័យយើងចំនួន ៣០០០ក្យាដ រួចដោះលែងពួកយើង។ ពួកគេក៏បានព្រមានពួកយើងឱ្យឈប់ផ្សាយដំណឹងល្អ ហើយនិយាយពាក្យជាច្រើនប្រមាថដល់ព្រះទៀត។ ខ្ញុំស្អប់អារក្សទាំងនោះកាន់តែខ្លាំង ហើយនៅតែបន្តផ្សាយដំណឹងល្អទៀត បន្ទាប់ពីខ្ញុំបានរួចខ្លួន។

ថ្ងៃមួយ បងប្រុសម្នាក់បានទូរសព្ទមកប្រាប់ខ្ញុំថា «មន្ត្រីឃុំដឹងថាប្អូនជាមនុស្សមកពីស្រុកក្រៅ មកផ្សាយដំណឹងល្អ។ គេចាប់ខ្ញុំនិងអ្នកជឿថ្មីពីរនាក់ ដើម្បីឱ្យពួកយើងក្បត់បង។ តែដោយពួកយើងមិនព្រមឆ្លើយ ទើបពួកគេពិន័យយើង រួចក៏ដោះលែងយើវិញ។ ពួកគេក៏និយាយថា បើពួកគេឃើញប្អូនផ្សាយដំណឹងល្អទៀត ពួកគេនឹងចាប់រំលោភប្អូននៅនឹងកន្លែងតែម្តង។ ពួកគេតាមរកប្អូនគ្រប់ទីកន្លែង ប្រញាប់រត់ទៅ...»។ ខ្ញុំស្ទើរតែមិនជឿត្រចៀកខ្លួនឯង ពេលឮបងប្រុសប្រាប់ខ្ញុំបែបនេះ។ ពេលខ្ញុំឮពួកគេថា ពួកគេនឹងចាប់រំលោភខ្ញុំ បើគេឃើញខ្ញុំផ្សាយដំណឹងល្អ ខ្ញុំខឹងខ្លាំងណាស់។ មនុស្សទាំងនោះពិតជាអារក្សមែន ហើយគ្មានភាពជាមនុស្សទេ! ខ្ញុំគ្រាន់តែជាអ្នកជឿដែលផ្សាយដំណឹងល្អប៉ុណ្ណោះ តែពួកគេគួរឱ្យស្អប់ណាស់។ ពួកគេមិនអនុញ្ញាតឱ្យយើងជឿព្រះ ចង់ចាប់ខ្លួន បៀតបៀន ហើយពិន័យយើង ថែមទាំងចង់រំលោភនិងបំផ្លាញខ្ញុំទៀត។ ពួកគេពិតជាអារក្សដែលប្រឆាំងនឹងព្រះមែន។ ខ្ញុំកើតចិត្តស្អប់ និងលះបង់ពួកគេចោល។ កាលណាគេគាបសង្កត់ខ្ញុំកាន់តែខ្លាំង នោះខ្ញុំកាន់តែចង់ផ្សាយដំណឹងល្អនិងធ្វើបន្ទាល់។

ក្រោយមកនៅខែតុលា ពួកយើងបានទៅភូមិមួយផ្សេងទៀត ដើម្បីផ្សាយដំណឹងល្អ។ បងប្អូនប្រុសស្រីធ្លាប់ផ្សាយដំណឹងល្អនៅទីនោះ តែគ្រូគង្វាលរបស់ពួកគេបានផ្សព្វផ្សាយពាក្យចចាមអារ៉ាមដើម្បីរារាំងអ្នកជឿកុំឱ្យស៊ើបរកផ្លូវពិត ហើយរដ្ឋាភិបាលបានចាប់ផ្តើមចាប់ខ្លួនអ្នកជឿព្រះ។ អ្នកភូមិដែលចាញ់បោកពាក្យចចាមអារ៉ាម ហើយខ្លាចគេចាប់ខ្លួន មិនហ៊ានស៊ើបរកផ្លូវពិតទេ។ ការផ្សាយដំណឹងល្អនឹងពិបាកសម្រាប់ពួកយើង។ ខ្ញុំបានអធិស្ឋាន ទូលសុំការណែនាំពីព្រះជាម្ចាស់។ ពេលនោះ ខ្ញុំស្វែងរកឃើញមនុស្សបួននាក់ដែលមានការយល់ដឹងពីសេចក្តីពិតល្មមគួរសម ហើយបានប្រកបគ្នាជាមួយពួកគាត់អំពីអ្វីដែលជាផ្លូវពិត អ្វីជាផ្លូវមិនពិត និងរបៀបដែលព្រះប្រើការគាបសង្កត់និងការរារាំងរបស់សាតាំងនៅគ្រាចុងក្រោយ ដើម្បីបើកសម្តែងនិងប្រោសមនុស្សឱ្យគ្រប់លក្ខណ៍ ដើម្បីញែកស្រូវចេញពីស្រងែ ញែកស្ត្រីព្រហ្មចារីមានគំនិតចេញពីស្ត្រីល្ងង់។ ស្ត្រីល្ងង់ស្តាប់តែនុស្ស ស្តាប់តែសាតាំង។ ពេលឮដំណឹងថា ព្រះអម្ចាស់យាងមក និងថ្លែងព្រះបន្ទូល ពួកគេមិនស្វែងរក ក៏មិនស៊ើបសួរដែរ ដូច្នេះ ពួកគេមិនអាចស្វាគមន៍កូនកំលោះបានទេ។ មានតែអ្នកដែលព្យាយាមស្តាប់សូរសៀងរបស់ព្រះ ដែលមានសេចក្តីជំនឿរឹងមាំដើរតាមទ្រង់ប៉ុណ្ណោះ ទើបជាអ្នកមានគំនិត។ មានតែពួកគាត់ទេ ទើបអាចស្វាគមន៍ព្រះអម្ចាស់ ហើយចូលរួមពិធីជប់លៀងមង្គលការជាមួយទ្រង់ ក្រោយពីប្រកបគ្នារួច ពួកគាត់ទាំងបួននាក់ចង់បន្តស៊ើបរកទៀត។ ប៉ុន្មានថ្ងៃក្រោយមក ខ្ញុំបានចាប់ផ្ដើមរៀបចំការជួបជុំពួកគាត់ ដោយប្រកបគ្នាអំពីបន្ទូលព្រះ។ ម្នាក់ក្នុងចំណោមពួកគាត់ថា «កាលពីមុន ខ្ញុំធ្លាប់ស្តាប់គ្រូគង្វាលនិងលោកមេភូមិ។ ពួកគេថាកុំស្តាប់បន្ទូលព្រះដ៏មានគ្រប់ព្រះ‌ចេស្តា ដូច្នេះ ខ្ញុំមិនហ៊ានស្តាប់ទេ។ ខ្ញុំស្ទើរតែបាត់បង់ឱកាសដើម្បីស្វាគមន៍ការយាងមករបស់ព្រះអម្ចាស់។ ខ្ញុំនឹងមិនស្តាប់មនុស្សទៀតទេ។ ខ្ញុំនឹងស្តាប់ព្រះ»។ ម្នាក់ទៀតនិយាយថា «ការអានបន្ទូលព្រះដ៏មានគ្រប់ព្រះ‌ចេស្តា ធ្វើឱ្យខ្ញុំជឿថា ទ្រង់ជាព្រះអម្ចាស់យេស៊ូវដែលបានយាងមកវិញ។ ទោះជាអ្នកដទៃអាចរារាំងខ្ញុំយ៉ាងណាក៏ដោយ ក៏ខ្ញុំនឹងទទួលយកព្រះដ៏មានគ្រប់ព្រះចេស្តាដែរ»។ ខ្ញុំសប្បាយចិត្តណាស់ដែលឮគាត់និយាយបែបនោះ។ បន្ទាប់មក ពួកគាត់បាននាំបងប្អូនមួយចំនួនមកស្តាប់សេចក្តីអធិប្បាយ ហើយមិនយូរប៉ុន្មាន មនុស្សជាង ២០នាក់បានទទួលយកកិច្ចការព្រះដ៏មានគ្រប់ព្រះ‌ចេស្តានៅគ្រាចុងក្រោយ។ ការដែលអ្នកជឿថ្មីទាំងនេះអាចស្វែងរកផ្លូវពិត ហើយប្រកាន់ខ្ជាប់នូវទីបន្ទាល់ខ្លួនចំពេលមានពាក្យចចាមអារ៉ាមបែបនេះ ខ្ញុំពិតជារំជួលចិត្តណាស់។ នេះសុទ្ធតែជាការណែនាំពីបន្ទូលព្រះ។ ទីបំផុតម្តាយរបស់ខ្ញុំ ត្រូវគេដោះលែងនៅខែធ្នូ។ ពេលជាប់ឃុំឃាំងជាច្រើនខែនោះ គាត់ធ្វើការងារធ្ងន់រាល់ថ្ងៃ។ មន្ត្រីរដ្ឋាភិបាលបាននិយាយថា ពួកគេប្រាកដជានឹងចាប់ខ្ញុំបាន ហើយបញ្ជូនខ្ញុំចូលគុក។ ខ្ញុំបានគិតពីអតីតកាល មុនពេលម្តាយខ្ញុំត្រូវគេដោះលែង ប៉ូលិសកាន់កាំភ្លើងនិងដំបងឆក់ តែងទៅផ្ទះខ្ញុំ រកចាប់ខ្លួនខ្ញុំ ហើយថា បើខ្ញុំមិនមកផ្ទះវិញ គេមិនដោះលែងម្ដាយខ្ញុំឡើយ។ តែឥឡូវ គេដោះលែងគាត់ ទាំងដែលចាប់ខ្ញុំបាន។ ខ្ញុំពិតជាបានដកពិសោធន៍ថា ព្រះជាម្ចាស់គ្រប់គ្រងគ្រប់យ៉ាង ហើយខ្ញុំត្រូវគេចាប់ខ្លួនឬអត់នោះ អាស្រ័យលើព្រះហស្តទ្រង់ទាំងស្រុង។ ខ្ញុំមិនតានតឹងក្នុងចិត្តទេ ខ្ញុំបានបន្តផ្សាយដំណឹងល្អនិងធ្វើបន្ទាល់ថ្វាយព្រះ។

នៅតាមផ្លូវនេះ ខ្ញុំបានជួបនឹងការលំបាកជាច្រើន ពេលកំពុងផ្សាយដំណឹងល្អ ទាំងពិបាកចិត្តនិងទន់ខ្សោយ។ តែរាល់ពេលដែលបន្ទូលព្រះបានណែនាំខ្ញុំ ឱ្យខ្ញុំរឹងមាំក្នុងពេលបាក់ទឹកចិត្តនិងទន់ខ្សោយ រួចប្រទានទំនុកចិត្តឱ្យខ្ញុំបន្តផ្សាយដំណឹងល្អ និងធ្វើបន្ទាល់ថ្វាយព្រះ។ ខ្ញុំពិតជាបានដកបទពិសោធន៍ថា ព្រះកំពុងប្រើការលំបាកទាំងនេះដើម្បីប្រោសសេចក្តីជំនឿរបស់ខ្ញុំឱ្យគ្រប់លក្ខណ៍។ ខ្ញុំសូមអរព្រះគុណព្រះជាម្ចាស់។ ខ្ញុំនឹងបំពេញទំនួលខុសត្រូវរបស់ខ្ញុំ ផ្សាយដំណឹងល្អរបស់ព្រះនៃគ្រាចុងក្រោយប្រាប់មនុស្សកាន់តែច្រើន ហើយតបស្នងក្តីស្រឡាញ់របស់ព្រះ។


៥៨. ជម្រើសរបស់មន្ត្រីរដ្ឋាភិបាល

ប៉ាខ្ញុំបានល្មើសច្បាប់ ហើយត្រូវបានគេចាប់ខ្លួន មុនពេលខ្ញុំបានកើតមក។ រឿងបែបនេះពិតជាគួរឱ្យអាម៉ាស់ណាស់នៅទីជនបទនៃប្រទេសចិនក្នុងទសវត្សរ៍ឆ្នាំ១៩៧០ ដូច្នេះ គ្រប់គ្នាបានមើលងាយគ្រួសារខ្ញុំ។ ខ្ញុំបានធំដឹងក្ដីក្នុងចំណោមការសើចចំអករបស់មនុស្សគ្រប់គ្នាដែលនៅជុំវិញខ្ញុំ។ ម្ដាយខ្ញុំតែងតែប្រាប់ខ្ញុំថា៖ «កូនត្រូវតែខំធ្វើការ ដើម្បីឱ្យពូកែជាងគេ។ យើងមិនអាចឱ្យគេមើលងាយគ្រួសារយើងបានឡើយ»។ ពាក្យទាំងនេះបានដក់ជាប់យ៉ាងជ្រៅក្នុងគំនិតខ្ញុំ។ ខ្ញុំបានសច្ចាថា ទៅថ្ងៃអនាគត ខ្ញុំនឹងលេចធ្លោពីបណ្ដាជន ហើយផ្លាស់ប្ដូរអាកប្បកិរិយារបស់មនុស្សគ្រប់គ្នាដែលមានចំពោះយើង។ ខ្ញុំបានខិតខំរៀនសូត្រ ហើយបានក្លាយជាគ្រូបង្រៀនម្នាក់ ក្រោយបញ្ចប់ការសិក្សានៅមហាវិទ្យាល័យ។ នេះជាអាជីពមួយសមរម្យសម្រាប់ការរស់នៅ តែនៅមិនទាន់ដល់គោលដៅដែលខ្ញុំចង់បាននៅឡើយទេ។ ដូច្នេះហើយខ្ញុំបានពឹងពាក់ខ្សែបណ្ដាញរបស់ខ្ញុំ និងជូនអំណោយដល់ថ្នាក់ដឹកនាំស្រុក ដោយសង្ឃឹមថា គេនឹងផ្ទេរខ្ញុំឱ្យកាន់មុខតំណែងរដ្ឋាភិបាលណាមួយ។

ដូចបានសង្ឃឹមទុក ខ្ញុំបានទទួលមុខតំណែងជាលេខានៅការិយាល័យរដ្ឋាភិបាលក្រុងមួយ ដែលខ្ញុំត្រូវអមដំណើរថ្នាក់ដឹកនាំនានាចូលរួមព្រឹត្តិការណ៍ផ្សេងៗ។ មើលទៅពិតជាថ្លៃថ្នូរណាស់។ ជាពិសេស ពេលដែលខ្ញុំត្រឡប់ទៅស្រុកកំណើតវិញ មេភូមិ និងអ្នកភូមិទាំងអស់បានមកស្វាគមន៍ខ្ញុំយ៉ាងកក់ក្ដៅ ហើយមនុស្សជាច្រើនបានអែបអបខ្ញុំ ដូច្នេះ ក្រុមគ្រួសារខ្ញុំក៏បានទទួលប្រយោជន៍ពីតំណែងនេះផងដែរ ហើយមនុស្សក្នុងតំបន់ទាំងមូលមានចិត្តច្រណែនជាខ្លាំង។ ម្ដាយខ្ញុំបាននិយាយមកខ្ញុំទាំងរីករាយថា៖ «តាំងពីកូនធ្វើការងាររាជការមក គ្រប់ទីកន្លែងដែលប្អូនឯងទៅ វាប្រាប់គេគ្រប់គ្នាថាបងប្រុសវាជានរណា និងថាបងវាធ្វើការនៅកន្លែងណា។ នៅទីបំផុតប៉ុន្មានឆ្នាំមកនេះ យើងអាចងើបមុខឡើង និងមានមោទនភាពហើយ!» ពេលឮបែបនេះ ខ្ញុំពិតជារំភើបចិត្តជាខ្លាំង។ អស់រយៈពេលប៉ុន្មានឆ្នាំមកនេះ គ្រួសារយើងបានជួបការលំបាកជាច្រើន។ តើនេះមិនមែនជាថ្ងៃដែលយើងទន្ទឹងរង់ចាំទេឬ? ក្រោយមក ខ្ញុំចាប់ផ្ដើមប្រឹងធ្វើការកាន់តែខ្លាំង ដោយធ្វើការថែមម៉ោងដល់យប់ជ្រៅគ្រប់ពេល ហើយមិនសម្រាកនាចុងសប្ដាហ៍ឡើយ។ ខ្ញុំមានពេលកាន់តែតិចតួចសម្រាប់ប្រពន្ធ និងកូនខ្ញុំ។ ក្រោយមកក្នុងឆ្នាំ ២០០៨ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្តានៃគ្រាចុងក្រោយ ប៉ុន្តែខ្ញុំនៅតែចំណាយពេលភាគច្រើនរបស់ខ្ញុំនៅកន្លែងការងារដដែល។ ខ្ញុំគ្រាន់តែចូលរួមការជួបជុំម្ដងម្កាល ហើយមិនបានអានព្រះបន្ទូលរបស់ព្រះជាម្ចាស់ច្រើនឡើយ។ អាជីពរបស់ខ្ញុំបានដំណើរការយ៉ាងរលូន។ ខ្ញុំបានទទួលការកោតសរសើរពីថ្នាក់ដឹកនាំ និងការគោរពពីសហការី ហើយគ្រប់គ្នាបាននិយាយថា នៅពេលដែលមានការដំឡើងបុណ្យសក្ដិ ខ្ញុំច្បាស់ជាទទួលតំណែងនោះមិនខាន។ ខ្ញុំមានអារម្មណ៍ថា នោះជាឱកាសរបស់ខ្ញុំ ដើម្បីទទួលបាននូវអ្វីដែលខ្ញុំចង់បានក្នុងជីវិត ពោលគឺជាភាពលេចធ្លោ ដូច្នេះ ខ្ញុំចាប់ផ្ដើមប្រឹងធ្វើការកាន់តែខ្លាំង និងផ្គាប់ផ្គុនថ្នាក់ដឹកនាំ។ ក៏ប៉ុន្តែ ខ្ញុំនៅតែចាញ់ក្រោមដៃកូនរបស់ថ្នាក់ដឹកនាំ ហើយក្រោយមក គេបានផ្ទេរខ្ញុំទៅកាន់នាយកដ្ឋានមួយដែលមិនសំខាន់។

ការនេះធ្វើឱ្យខ្ញុំអន់ចិត្តជាខ្លាំង ហើយខ្ញុំគិតថា សហការីខ្ញុំប្រាកដជានិយាយដើម និងមើលងាយខ្ញុំមិនខាន។ ខ្ញុំមិនបានសប្បាយចិត្ត និងមិនចង់ជួបនរណាឡើយ។ ក្នុងអំឡុងពេលដ៏ពិបាកនោះ បងប្រុសម្នាក់នៅឯពួកជំនុំបានប្រាប់ខ្ញុំថា៖ «លោកមិនទទួលបានការដំឡើងឋានៈនេះ តែបែរជាត្រូវគេផ្ទេរទៅកាន់នាយកដ្ឋានមួយដែលមិនសំខាន់ទៅវិញ។ បើមើលទៅវាជាការអាក្រក់ តែតាមពិត វាជាការល្អវិញទេ! ប្រសិនបើលោកត្រូវបានគេដំឡើងឋានៈដូចដែលលោកចង់បានមែន ហើយលោកមានតំណែងកាន់តែខ្ពស់ នោះលោកនឹងចង់បានថែមទៀតមិនខាន។ លោកនឹងជួបសេចក្តីល្បួងកាន់តែច្រើន ដោយព្យាយាមខំពុះពារពីមួយថ្ងៃទៅមួយថ្ងៃ ដើម្បីបានកេរ្តិ៍ឈ្មោះ និងឋានៈបុណ្យសក្ដិ។ តើលោកនឹងមានពេល និងទំនោរចង់ស្វែងរកសេចក្តីពិតយ៉ាងដូចម្ដេចទៅ? នេះជាពេលវេលាដ៏សំខាន់សម្រាប់កិច្ចការរបស់ព្រះជាម្ចាស់ ដើម្បីសង្រ្គោះ និងប្រោសមនុស្សជាតិឱ្យបានគ្រប់លក្ខណ៍។ ប្រសិនបើលោកខ្ជះខ្ជាយថ្ងៃដ៏មានតម្លៃទាំងនេះ តើលោកអាចទទួលបានសេចក្តីសង្រ្គោះដោយរបៀបណាទៅ? បំណងព្រះហឫទ័យដ៏សប្បុរសរបស់ព្រះជាម្ចាស់ គឺមិនស្ថិតលើការទទួលបានការដំឡើងឋានៈនេះទេ ដ្បិតព្រះជាម្ចាស់មិនអាចទ្រាំទតឃើញយើងបន្តឱ្យសាតាំងលេងសើច និងធ្វើបាប ដោយរស់នៅប្រឹងប្រែង ដើម្បីតែកេរ្តិ៍ឈ្មោះ និងលាភសក្ការៈ ដោយខំពុះពារផង រៀបគម្រោងផង តែក្រោយមក បាត់បង់ឱកាសទទួលបានសេចក្តីសង្រ្គោះរបស់ព្រះជាម្ចាស់នោះឡើយ»។ ពាក្យសម្តីរបស់គាត់បានដាស់ស្មារតីខ្ញុំ។ ខ្ញុំយល់ថា គាត់បាននិយាយត្រូវ។ កាលពីមុន ខ្ញុំផ្តោតទាំងស្រុងលើរបៀបក្លាយជាបុគ្គលលេចធ្លោម្នាក់ ដូច្នេះ ខ្ញុំមិនអាចរក្សាចិត្តស្ងប់ និងអានព្រះបន្ទូលរបស់ព្រះជាម្ចាស់ ឬស្វែងរកសេចក្តីពិតបានឡើយ។ ប្រហែលឧបសគ្គនេះគឺជាចំណុចបកក្រោយទៅរកមាគ៌ានៃសេចក្តីជំនឿរបស់ខ្ញុំវិញហើយ។

ក្រោយមក ខ្ញុំបានអានខគម្ពីរនេះនៅក្នុងព្រះបន្ទូលរបស់ព្រះជាម្ចាស់៖ «ក្នុងនាមជាមនុស្សធម្មតា និងជាមនុស្សដែលខិតខំស្រឡាញ់ព្រះជាម្ចាស់ នោះការចូលទៅក្នុងនគរព្រះ និងក្លាយជារាស្ដ្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់បំផុត ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅដើម្បីព្រះជាម្ចាស់ និងរស់នៅដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត។ មានតែមនុស្សមួយក្រុមដែលត្រូវបានព្រះជាម្ចាស់ជ្រើសរើសនេះទេ ទើបអាចរស់នៅក្នុងជីវិតដែលមានសារៈសំខាន់បំផុតបាន៖ គ្មាននរណាម្នាក់ផ្សេងទៀតនៅលើផែនដី អាចរស់នៅក្នុងជីវិតមួយដែលមានតម្លៃ និងមានន័យបែបនេះដូចជិវិតរបស់អ្នកឡើយ» («ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានចែងយ៉ាងច្បាស់អំពីអ្វីដែលធ្វើឱ្យជីវិតមានន័យ។ ខ្ញុំបានគិតឡើងវិញអំពីពេលវេលាប៉ុន្មានឆ្នាំដែលខ្ញុំបានខំពុះពារដើម្បីបានកេរ្តិ៍ឈ្មោះ និងលាភសក្ការៈ ហើយទោះបីឥឡូវ មានបុណ្យសក្ដិ និងកិត្យានុភាពបន្ដិចបន្ដួចក្ដី ក៏ខ្ញុំនៅតែមានអារម្មណ៍ទទេដដែល។ ខ្ញុំតែងតែពាក់មុខក្លែងក្លាយនៅក្នុងចំណោមក្រុមមន្ត្រី។ ដោយគិតដល់បុណ្យសក្ដិ ខ្ញុំមិនគ្រាន់តែត្រូវអែបអបថ្នាក់ដឹកនាំប៉ុណ្ណោះទេ តែខ្ញុំក៏ត្រូវតទល់ជាមួយសហការីរបស់ខ្ញុំ ដោយខំប្រឹងប្រជែង និងប្រកួតជាមួយពួកគេ ព្រោះខ្លាចថា ពួកគេកំពុងតែរៀបគម្រោងផ្ដួលខ្ញុំផងដែរ។ ខ្ញុំពិតជាយល់ពីសេចក្តីវេទនា និងភាពតានតឹងចេញពីពិភពមួយនេះ។ ខ្ញុំបានសួរខ្លួនឯងថា៖ តើអ្វីទៅជាអត្ថន័យ និងគុណតម្លៃនៅពីក្រោយការខំប្រឹងធ្វើការពេញមួយជីវិតរបស់ខ្ញុំ ដើម្បីដណ្តើមតែឋានៈបុណ្យសក្ដិ និងកិត្យានុភាពនោះ? តើជីវិតខ្ញុំមួយនេះត្រឹមតែចង់ឱ្យគេឃើញថាខ្លួនល្បីល្បាញ និងនាំភាពរុងរឿងដល់គ្រួសារខ្ញុំឬ? អស់រយៈពេលជាច្រើនពាន់ឆ្នាំមកហើយ តើមិនមានមនុស្សជាច្រើនដែលមានឋានៈបុណ្យសក្ដិខ្ពង់ខ្ពស់ នៅតែស្លាប់ទៅដោយដៃទទេទេឬ? ព្រះជាម្ចាស់បានបង្កើតមនុស្សមក មិនមែនឱ្យយើងមានកេរ្តិ៍ឈ្មោះគង់វង្សជារៀងរហូត ឬខំពុះពារដើម្បីកេរ្តិ៍ឈ្មោះ និងឋានៈបុណ្យសក្ដិទេ ប៉ុន្តែដើម្បីឱ្យយើងរៀនសូត្រពីសេចក្តីពិត និងស្គាល់ព្រះជាម្ចាស់ រួចបំពេញភារកិច្ច ក្នុងនាមជាភាវៈដែលព្រះបានបង្កើតមក ហើយរស់នៅតាមលក្ខណៈជាមនុស្សដ៏ពិតប្រាកដ។ នោះជាប្រភេទនៃជីវិតតែមួយគត់ដែលមានអត្ថន័យ និងគុណតម្លៃ ហើយមានតែបែបនេះទេ ទើបនឹងទទួលបានការយល់ព្រមពីព្រះជាម្ចាស់។ ពេលដឹងបែបនេះ ខ្ញុំក៏អធិស្ឋានទៅព្រះជាម្ចាស់ ដោយត្រៀមខ្លួនបោះបង់ការដេញតាមកេរ្តិ៍ឈ្មោះ និងឋានៈបុណ្យសក្ដិ រួចបោះជំហានលើផ្លូវដ៏ត្រឹមត្រូវក្នុងជីវិតវិញ។

បន្ទាប់ពីទទួលតំណែងថ្មីនោះ ជារឿយៗ ខ្ញុំបង្ហាញខ្លួននៅគ្រប់ការប្រជុំ រួមជាមួយមន្ត្រីក្រុងសំខាន់ៗផ្សេងទៀត។ សហការី និងអ្នកភូមិខ្ញុំបានរួសរាយរាក់ទាក់ជាមួយខ្ញុំយ៉ាងខ្លាំង ហើយពួកគេក៏ព្យាយាមផ្គាប់ចិត្តខ្ញុំផងដែរ។ ខ្ញុំពិតជារីករាយនឹងអារម្មណ៍បែបនេះជាខ្លាំង។ ដោយមិនដឹងខ្លួន ខ្ញុំចាប់ផ្ដើមគ្មានពេលសម្រាក និងចង់ឱ្យថ្នាក់ដឹកនាំផ្ដល់តម្លៃ និងទទួលស្គាល់ខ្ញុំ។ តែពេលខ្ញុំត្រូវមានដំណើរទស្សនកិច្ចការងារ ឬចេញទៅចូលរួមការប្រជុំណាមួយតំណាងឱ្យថ្នាក់ដឹកនាំ ការនេះបានប៉ះពាល់ដល់ការចូលរួមជួបជុំ និងការបំពេញភារកិច្ចរបស់ខ្ញុំ។ ខ្ញុំពិតជារារែកចិត្តជាខ្លាំង ព្រោះខ្ញុំដឹងថា ភារកិច្ចគឺជាការទទួលខុសត្រូវមួយដែលខ្ញុំមិនអាចគេចវេះបានឡើយ។ ខ្ញុំមិនអាចបោះបង់ភារកិច្ច ព្រោះតែការងារផ្ទាល់ខ្លួននោះទេ តែពេលថ្នាក់ដឹកនាំរៀបចំឱ្យខ្ញុំទទួលរ៉ាប់រងលើការងារបែបនេះ នោះមានន័យថា ពួកគេបានឱ្យតម្លៃខ្ពស់លើខ្ញុំ។ បើខ្ញុំមានលេសមិនចង់ធ្វើ តែបែរជាទៅបំពេញភារកិច្ចខ្ញុំវិញ តើពួកគេនឹងនិយាយថា ខ្ញុំកំពុងបោះបង់ឱកាសមាស ហើយក្រោយមក គេឈប់ចាត់តាំងខ្ញុំឱ្យកាន់ការធំដែរឬទេ? ពេលនោះ ខ្ញុំពិតជាពិបាកសម្រេចចិត្តណាស់ ដូច្នេះ ខ្ញុំបានយកបញ្ហានេះមកចំពោះព្រះជាម្ចាស់នៅក្នុងសេចក្តីអធិស្ឋាន ដោយទូលសុំឱ្យទ្រង់ដឹកនាំខ្ញុំ ដើម្បីយល់ពីបំណងព្រះហឫទ័យរបស់ទ្រង់ ព្រមទាំងជួយខ្ញុំឱ្យរកឃើញផ្លូវអនុវត្ត។ ក្រោយមក ខ្ញុំបានអានបទគម្ពីរមួយនេះនៅក្នុងព្រះបន្ទូលរបស់ទ្រង់៖ «ការតយុទ្ធនៅពីក្រោយរឿងរ៉ាវគ្រប់យ៉ាងដែលកើតឡើង៖ នៅរាល់ពេលដែលមនុស្សអនុវត្តនូវសេចក្តីពិត ឬអនុវត្តនូវសេចក្តីស្រឡាញ់ចំពោះព្រះជាម្ចាស់ វាមានការតយុទ្ធយ៉ាងខ្លាំងក្លាមួយ ហើយទោះបីជាគ្រប់យ៉ាងអាចមើលទៅហាក់ដូចជាល្អជាមួយសាច់ឈាមរបស់ពួកគេក៏ដោយ ក៏តាមពិតទៅនៅក្នុងជម្រៅចិត្តរបស់ពួកគេ នឹងមានការតយុទ្ធស្លាប់រស់មួយកើតមានជាដរាប ហើយមានតែក្រោយពេលការតយុទ្ធដ៏ខ្លាំងក្លានេះចប់ និងក្រោយពេលការឆ្លុះបញ្ចាំងដ៏ច្រើនមហិមាចេញមកប៉ុណ្ណោះ ទើបអាចកំណត់ការឈ្នះចាញ់បាន។ គេមិនដឹងថាតើត្រូវសើច ឬយំនោះទេ។ ព្រោះបំណងជាច្រើននៅក្នុងខ្លួនមនុស្សគឺសុទ្ធតែខុសឆ្គង ឬដោយសារតែកិច្ចការរបស់ព្រះជាម្ចាស់ភាគច្រើនមានលក្ខណៈផ្ទុយពីសញ្ញាណរបស់ពួកគេ នៅពេលមនុស្សអនុវត្តនូវសេចក្តីពិត ការតយុទ្ធដ៏មហិមាមួយបានកើតឡើងនៅពីក្រោយឆាក។ ដោយបានអនុវត្តនូវសេចក្ដីពិតនេះ នៅពីក្រោយឆាក មនុស្សនឹងស្រក់ទឹកភ្នែកសោកសៅយ៉ាងច្រើនរាប់មិនអស់ មុនពេលដែលពួកគេរៀបចំចិត្តរបស់ខ្លួនដើម្បីបំពេញតាមព្រះហឫទ័យរបស់ព្រះជាម្ចាស់នៅទីបំផុត។ ដោយសារតែការតយុទ្ធនេះ មនុស្សត្រូវស៊ូទ្រាំនឹងការរងទុក្ខ និងការបន្សុទ្ធ ហើយនេះគឺជាការរងទុក្ខពិតប្រាកដ។ នៅពេលការតយុទ្ធនេះកើតមានមកលើអ្នក ហើយប្រសិនបើអ្នកពិតជាអាចឈរនៅខាងព្រះជាម្ចាស់មែន នោះអ្នកនឹងអាចបំពេញតាមព្រះហឫទ័យរបស់ព្រះជាម្ចាស់បាន» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដោយគិតឡើងវិញអំពីបញ្ហានេះ ខ្ញុំបានឃើញថា នេះជាសមរភូមិមួយរវាងការបំពេញតាមព្រះហឫទ័យព្រះ ឬការបំពេញតាមចិត្តសាតាំង ដែលខ្ញុំត្រូវធ្វើការជ្រើសរើស។ ខ្ញុំដឹងថា ពេលណាដែលខ្ញុំជួបស្ថានការណ៍អ្វីមួយ ដំបូងឡើយ ខ្ញុំតែងតែពិចារណាលើអាកប្បកិរិយារបស់ថ្នាក់ដឹកនាំ និងអាជីពផ្ទាល់ខ្លួនរបស់ខ្ញុំ ដូច្នេះ កេរ្តិ៍ឈ្មោះ និងឋានៈបុណ្យសក្ដិនៅតែសំខាន់ខ្លាំងចំពោះខ្ញុំដដែល។ ខ្ញុំបានគិតពីរបៀបដែលព្រះជាម្ចាស់បានប្រថុយនឹងគ្រោះថ្នាក់ដ៏ធំមកសង្រ្គោះមនុស្សជាតិ ដោយត្រឡប់ជាសាច់ឈាមក្នុងប្រទេសនាគដ៏ធំមានសម្បុរក្រហម និងដើម្បីសម្ដែងសេចក្តីពិត។ ព្រះជាម្ចាស់បានប្រទានគ្រប់យ៉ាងដល់យើង ដោយគ្មានការរអ៊ូរទាំ ឬការស្ដាយក្រោយទេ តែខ្ញុំបែរជាមិនអាចលះបង់សូម្បីតែបន្ដិចសម្រាប់ជាប្រយោជន៍ដល់ភារកិច្ចរបស់ខ្ញុំទៅវិញ។ តើមនសិការខ្ញុំនៅឯណាទៅ? ការភ្ញាក់ខ្លួននេះធ្វើឱ្យខ្ញុំមានអារម្មណ៍អៀនខ្មាសជាខ្លាំង។ ខ្ញុំបានពោលពាក្យអធិស្ឋានមួយ ដោយចង់លះបង់ចោលផលប្រយោជន៍ផ្ទាល់ខ្លួន ដើម្បីបំពេញភារកិច្ចរបស់ខ្ញុំ។ ក្រោយមក ខ្ញុំបានប្រឈមជាច្រើនដងទៀតជាមួយនឹងជម្រើសរវាងភារកិច្ច និងការងារ ហើយពេលខ្លះ ខ្ញុំមានអារម្មណ៍ទន់ខ្សោយ និងពិបាកសម្រេចចិត្តជាខ្លាំង។ ប៉ុន្តែ នៅពេលដែលខ្ញុំត្រៀមខ្លួនជាស្រេច ដើម្បីគាប់ព្រះហឫទ័យព្រះជាម្ចាស់ ខ្ញុំបានឃើញថា ព្រះអង្គតែងតែបើកផ្លូវសម្រាប់ខ្ញុំជានិច្ច ហើយខ្ញុំផ្សាយដំណឹងល្អ និងបំពេញភារកិច្ចរបស់ខ្ញុំនៅក្រោមភ្នែកច្រមុះរបស់ថ្នាក់ដឹកនាំ ដោយមិនត្រូវបានគេរកឃើញ។ នៅក្រោមការណែនាំរបស់ព្រះជាម្ចាស់ វាកាន់តែច្បាស់ថា ការផ្សាយដំណឹងល្អ និងការធ្វើបន្ទាល់អំពីព្រះជាម្ចាស់ គឺជាការត្រាស់ហៅដ៏ពិតរបស់ខ្ញុំ ហើយខ្ញុំកាន់តែមានការជំរុញចិត្តក្នុងការបំពេញភារកិច្ចរបស់ខ្ញុំ។ មិនយូរប៉ុន្មាន ក្រុមគ្រួសាររបស់ខ្ញុំទាំងអស់បានដឹងថា ខ្ញុំជាអ្នកជឿព្រះ និងកំពុងតែផ្សាយដំណឹងល្អ។ ពួកគេគ្រប់គ្នាចាប់ផ្ដើមប្រឆាំងនឹងសេចក្តីជំនឿរបស់ខ្ញុំ។

ភរិយាខ្ញុំជាគ្រូបង្រៀន ដូច្នេះ នាងក៏បើកប្រាក់ខែពីរដ្ឋាភិបាលដែរ។ នាងបានប្រាប់ខ្ញុំថា៖ «បងស្ថិតនៅក្នុងប្រព័ន្ធរបស់បក្សជាច្រើនឆ្នាំហើយ ដូច្នេះ បងគួរតែដឹងអំពីអាកប្បកិរិយារបស់ពួកគេដែលមានចំពោះសាសនាហើយ។ ពួកគេកំពុងចាប់ខ្លួនពួកអ្នកជឿនៅគ្រប់ទិសទី។ តាមរយៈការមានសេចក្តីជំនឿ និងការផ្សាយដំណឹងល្អ តើបងមិនកំពុងប្រថុយប្រថានពេកទេឬ? បើបងបន្តធ្វើបែបនេះទៀត ជីវិត និងក្រុមគ្រួសាររបស់យើងទាំងមូលនឹងត្រូវចប់មិនខាន!» ខ្ញុំបានចែកចាយទីបន្ទាល់អំពីការលេចមក និងកិច្ចការរបស់ព្រះជាម្ចាស់ជាមួយនាង និងបាននិយាយពីសារៈសំខាន់នៃការមានសេចក្តីជំនឿ។ ខ្ញុំបាននិយាយថា៖ «ព្រះសង្រ្គោះបានយាងមករួចហើយ ដោយសម្ដែងចេញសេចក្តីពិត ដើម្បីសង្រ្គោះមនុស្សជាតិ។ នេះជាឱកាសតែម្ដងគត់ក្នុងជីវិត ដើម្បីទទួលបានសេចក្តីសង្រ្គោះ។ អត្ថប្រយោជន៍ និងឋានៈបុណ្យសក្ដិដែលយើងឃើញនៅចំពោះមុខ សុទ្ធតែជារឿងបណ្ដោះអាសន្នទេ។ ប្រសិនបើយើងគ្រាន់តែដើរតាមបក្សកុម្មុយនីស្ត តែងតែចង់មានចង់បាន តើវាអាចសង្រ្គោះយើងពីគ្រោះមហន្តរាយដែរឬទេ? ប្រសិនបើយើងធ្លាក់ទៅក្នុងមហន្តរាយ ទោះបីមានលុយច្រើនប៉ុនណា ក៏ជួយយើងមិនបានដែរ! សូមមើលសាវ័ករបស់ព្រះអម្ចាស់យេស៊ូវ ឈ្មោះម៉ាថាយចុះ។ គាត់ជាអ្នកទារពន្ធម្នាក់ ដែលមានអាជីពដ៏ល្អ។ ប៉ុន្តែ នៅពេលដែលគាត់បានឃើញព្រះអង្គសង្រ្គោះ ព្រះអម្ចាស់យេស៊ូវបានយាងមក គាត់បានប្រញាប់ប្រញាល់ដើរតាមទ្រង់ភ្លាម។ ក្រៅពីនេះ ប្រសិនបើយើងតែងតែដើរតាមបក្សទៅធ្វើអំពើអាក្រក់ យើងនឹងត្រូវទទួលកម្មពៀរ និងទទួលទោសមិនខាន។ ការដើរតាមព្រះគ្រីស្ទនៃគ្រាចុងក្រោយ គឺជាផ្លូវតែមួយគត់ ដើម្បីបានសង្រ្គោះ»។ ភរិយាខ្ញុំមិនចាប់អារម្មណ៍លើព្រះជាម្ចាស់ទេ ហើយក៏មិនស្ដាប់អ្វីដែលខ្ញុំនិយាយដែរ។ ប៉ុន្តែ ក្រោយមក នាងបានកត់សម្គាល់ឃើញថា តាំងពីខ្ញុំបានទទួលសេចក្តីជំនឿមក ខ្ញុំមិនបានចេញទៅផឹកស៊ីជាមួយសហការី និងសោះអង្គើយចំពោះកិច្ចការនៅក្នុងគ្រួសារឡើយ ប៉ុន្តែខ្ញុំកាន់តែមានសណ្ដាប់ធ្នាប់ជាងមុននៅក្នុងជីវិត ហើយមានពេលវេលាសម្រាប់នាង និងកូនរបស់យើង។ ពេលខ្លះ ខ្ញុំចាប់ផ្ដើមនិយាយអំពីរឿងទូទៅដែលត្រូវធ្វើជាមួយជីវិត។ បន្តិចម្ដងៗ នាងក៏ឈប់ព្យាយាមរារាំងផ្លូវខ្ញុំទៀត។ ប៉ុន្តែ នៅខាងគ្រួសាររបស់នាង គ្រប់គ្នាបានប្រឆាំងនឹងសេចក្តីជំនឿរបស់ខ្ញុំ។ ម្នាក់ក្នុងចំណោមពួកគេដែលធ្វើការងាររដ្ឋ បានផ្ដល់ដំបូន្មានខ្ញុំថា៖ «ទាន់ខ្លួននៅក្មេង ប្អូនគួរតែគិតពីរបៀបធ្វើយ៉ាងម៉េចឱ្យបានឡើងឋានៈ និងរកលុយទៅ នោះឪពុកម្ដាយ និងកូនរបស់ប្អូនអាចសប្បាយរីករាយរួមជាមួយប្អូន ដ្បិតនេះជារឿងជាក់ស្ដែងតែមួយគត់ដែលត្រូវធ្វើ។ អ្វីដែលប្អូនកំពុងតែធ្វើសម្រាប់សាសនារបស់ប្អូននេះ គឺជារឿងស្រពេចស្រពិល និងមិនជាក់ស្ដែងឡើយ!» ខ្ញុំបានប្រាប់គាត់វិញថា៖ «បងមិនមែនជាអ្នកជឿ ដូច្នេះ បងមិនយល់ពីអត្ថន័យ និងគុណតម្លៃនៃការមានសេចក្តីជំនឿ និងការស្វែងរកសេចក្តីពិតទេ។ សេចក្តីពិតមានតម្លៃខ្លាំងណាស់ ហើយវាអាចចង្អុលបង្ហាញផ្លូវនៃជីវិតសម្រាប់យើង សម្អាតសេចក្តីពុករលួយ និងសង្រ្គោះយើងបានទៀតផង។ របស់ទាំងអស់នេះមិនអាចត្រូវបានវាស់វែងដោយលុយបានទេ។ បងក៏ជាមនុស្សម្នាក់នៅក្នុងបក្សដែរ សូមប្រាប់ខ្ញុំមើល៍ រយៈពេលប៉ុន្មានឆ្នាំដែលបងបានទទួលឋានៈបុណ្យសក្ដិ និងភាពរីករាយខាងសម្ភារៈនេះ តើបងមានក្ដីសុខដ៏ពិតប្រាកដដែរទេ? តើបងមានសន្ដិភាពផ្លូវចិត្តដ៏ពិតដែរទេ?» គាត់គ្មានអ្វីឆ្លើយតបទេ។ ហើយពេលដែលបងថ្លៃខ្ញុំមិនអាចផ្លាស់ប្ដូរជំហរខ្ញុំបាន គាត់ក៏និយាយទាំងខឹងសម្បារថា៖ «បើឯងមិនទទួលយកដំបូន្មានរបស់យើង ពេលដែលថ្នាក់ដឹកនាំដឹងពីជំនឿសាសនានេះ នោះឯងនឹងអាចបាត់បង់ការងារមិនខាន។ ជាងនេះទៅទៀត ឯងអាចត្រូវគេចាប់ខ្លួន ក្រោយមក ឯងនឹងបាត់បង់ជីវិត និងទ្រព្យសម្បត្តិរបស់ឯង រីឯគ្រួសារឯងទាំងមូលក៏នឹងត្រូវជំពាក់ជំពិនផងដែរ!» ក៏មានអ្នកផ្សេងទៀតព្យាយាមបង្ខំខ្ញុំឱ្យបោះបង់ចោលសេចក្តីជំនឿរបស់ខ្ញុំដែរ។

ខ្ញុំបានបញ្ជាក់ច្បាស់ៗជាមួយពួកគេថា ខ្ញុំបានតាំងចិត្តបន្តដើរតាមព្រះជាម្ចាស់ ប៉ុន្តែក្រោយពេលត្រឡប់ទៅផ្ទះវិញ ខ្ញុំចាប់ផ្ដើមមានអារម្មណ៍ភ័យខ្លាច។ ប្រសិនបើថ្នាក់ដឹកនាំខ្ញុំដឹង នោះខ្ញុំនឹងមិនគ្រាន់តែទទួលទោស ឬបាត់បង់ការងារប៉ុណ្ណោះទេ តែខ្ញុំក៏អាចត្រូវគេចាប់ខ្លួន និងដាក់គុក ក្រោយមក ខ្ញុំនឹងគ្មានសល់អ្វីឡើយ ហើយមនុស្សគ្រប់គ្នាជុំវិញខ្ញុំក៏នឹងប្រាកដជាបដិសេធខ្ញុំ និងព្យាយាមនៅឱ្យឆ្ងាយពីខ្ញុំផងដែរ។ ខ្ញុំនឹងធ្លាក់ខ្លួនទាំងស្រុង។ តើខ្ញុំនឹងមិនសល់ដៃទទេទេឬ? ពេលគិតដល់រឿងនេះ ខ្ញុំមានអារម្មណ៍ប្រទាញប្រទង់ក្នុងចិត្ត ហើយមានអារម្មណ៍ស្ត្រេសជាខ្លាំង រហូតដល់គេងមិនលក់។ ដោយគិតថា មិនយូរមិនឆាប់ ខ្ញុំត្រូវបាត់បង់ជីវិតសុខស្រួល និងតំណែងដ៏មានឯកសិទ្ធិ ខ្ញុំពិតជាមានអារម្មណ៍គ្មានអ្វីសោះក្នុងខ្លួន និងពិបាកចិត្តជាខ្លាំង។ ទាំងក្តីឈឺចាប់ និងវេទនាក្នុងចិត្ត ខ្ញុំបានអធិស្ឋានទៅព្រះជាម្ចាស់ ដោយទូលសុំឱ្យទ្រង់ណែនាំខ្ញុំ ដើម្បីយល់ពីបំណងព្រះហឫទ័យរបស់ទ្រង់។ ក្រោយមក ខ្ញុំបានអានបទគម្ពីរនេះនៅក្នុងព្រះបន្ទូលរបស់ព្រះជាម្ចាស់៖ «មនុស្សដែលកើតមកក្នុងទឹកដីកខ្វក់បែបនេះ បានរងការខូចខាតពីសង្គមយ៉ាងខ្លាំង បានរងឥទ្ធិពលពីក្រមសីលធម៌សក្ដិភូមិ ហើយក៏ទទួលបានការបង្រៀននៅ 'វិទ្យាស្ថានឧត្ដមសិក្សា' ទៀតផង។ ការគិតថយក្រោយ ការអាក្រក់ខូចផ្នែកសីលធម៌ ការយល់ឃើញតូចទាបពីជីវិត ទស្សនៈវិទ្យាសម្រាប់ការរស់នៅដ៏គួរឱ្យស្អប់ខ្ពើម ជីវិតរស់នៅដែលគ្មានតម្លៃទាល់តែសោះ ព្រមទាំងរបៀបរស់នៅ និងទំនៀមទម្លាប់ដ៏ថោកទាប ដែលទាំងអស់នេះបានឈ្លានពានដួងចិត្ដរបស់មនុស្សយ៉ាងខ្លាំងក្លា ព្រមទាំងបានធ្វើឱ្យចុះខ្សោយ និងវាយប្រហារមនសិការរបស់ពួកគេផងដែរ។ ជាលទ្ធផល មនុស្សលោកកាន់តែស្ថិតនៅឆ្ងាយពីព្រះជាម្ចាស់ខ្លាំងណាស់ ហើយកាន់តែទាស់ប្រឆាំងនឹងព្រះជាម្ចាស់ច្រើនទៀតផង។ បន្តិចម្តងៗ និស្ស័យរបស់មនុស្សក៏កាន់តែសាហាវទៅៗដែរ ហើយមិនមាននរណាម្នាក់ដែលសុខចិត្ដបោះបង់គ្រប់យ៉ាងដើម្បីព្រះជាម្ចាស់ឡើយ គ្មាននរណាម្នាក់ដែលនឹងស្ដាប់បង្គាប់ព្រះជាម្ចាស់ចេញពីចិត្ដ ហើយលើសពីនេះទៅទៀតនោះ ក៏គ្មានបុគ្គលណាម្នាក់ដែលនឹងស្វែងរកការបង្ហាញព្រះកាយរបស់ព្រះជាម្ចាស់អស់ពីចិត្ដដែរ។ ផ្ទុយទៅវិញ ដោយស្ថិតក្រោមដែនត្រួតត្រារបស់សាតាំង មនុស្សលោកមិនបានធ្វើអ្វីទាល់តែសោះ ក្រៅពីចង់បានការសប្បាយ ដោយយល់ព្រមឱ្យភាពពុករលួយនៃសាច់ឈាមនៅក្នុងទឹកដីដែលពេញដោយភក់ជ្រាំនេះ។ សូម្បីពេលដែលពួកគេបានឮអំពីសេចក្ដីពិតហើយក្ដី អស់អ្នកដែលរស់នៅក្នុងភាពងងឹតមិនបានគិតដល់ការយកសេចក្ដីពិតទៅអនុវត្ដទេ ហើយពួកគេក៏មិនមានទំនោរក្នុងការស្វែងរកព្រះជាម្ចាស់ដែរ ទោះបីជាពួកគេបានឃើញការបង្ហាញព្រះកាយរបស់ព្រះជាម្ចាស់ហើយក្ដី។ តើមនុស្សលោកដែលគួរឱ្យស្អប់ខ្ពើមយ៉ាងនេះ អាចមានឱកាសទទួលបានការសង្គ្រោះបានយ៉ាងដូចម្ដេច? តើមនុស្សលោកដែលអាប់ឳនខ្លាំងយ៉ាងនេះ អាចរស់នៅក្នុងពន្លឺបានយ៉ាងដូចម្ដេច?» («ការនៅតែមិនផ្លាស់ប្ដូរនៅក្នុងនិស្ស័យ គឺជាការធ្វើជាសត្រូវនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបើកសម្ដែងពីប្រភពនៃការឈឺចាប់របស់ខ្ញុំ។ ហេតុអ្វីបានជាខ្ញុំពិបាកចិត្តក្នុងការជ្រើសរើសខ្លាំងម្ល៉េះ? នោះដោយសារតែខ្ញុំត្រូវបានសាតាំងធ្វើឱ្យពុករលួយដល់ឆ្អឹង ហើយតាំងពីខ្ញុំនៅតូចមកម្ល៉េះ ខ្ញុំបានជឿលើទស្សនវិជ្ជាបែបសាតាំង ដូចជា «ចូរមានភាពលេចធ្លោលើសអ្នកឯទៀត ហើយនាំកិត្តិយសជូនដូនតារបស់អ្នក» ដោយយកទស្សនៈទាំងនេះជាគោលដៅសម្រាប់ជីវិត។ ខ្ញុំបានស្វះស្វែងចង់បានការគោរព និងការកោតសរសើរពីមនុស្ស ដោយយល់ថា នោះជាការមានក្ដីសង្ឃឹមដ៏ខ្ពស់មួយ។ ដើម្បីសម្រេចក្ដីសង្ឃឹមនេះ ខ្ញុំបានក្លាយជាសិស្សឧស្សាហ៍ម្នាក់ ក្រោយមក បន្ទាប់ពីចាប់ផ្ដើមមានការងារ ខ្ញុំតែងតែព្យាយាមចាក់បណ្ដោយ លូនក្រាប និងអែបអប ដើម្បីទទួលបានការពេញចិត្តពីថ្នាក់ដឹកនាំ រួចហើយទទួលបានការដំឡើងឋានៈ។ ទោះបីដឹងទាំងស្រុងថា គ្រប់យ៉ាងដែលធ្វើជាមួយបក្សកុម្មុយនីស្តនឹងក្លាយជាអំពើឃោរឃៅព្រៃផ្សៃក៏ដោយ ក៏ខ្ញុំនៅតែស្របទៅជាមួយពួកគេ ដោយបម្រើសាតាំង ហើយរស់នៅក្នុងការឈឺចាប់ ដោយគ្មានសេចក្ដីសុខឡើយ។ ព្រះបន្ទូលរបស់ព្រះដ៏មានគ្រប់ព្រះចេស្ដាបានបង្ហាញឱ្យខ្ញុំឃើញពីគុណតម្លៃ និងអត្ថន័យនៃជីវិតរបស់យើង ហើយព្រះបន្ទូលរបស់ទ្រង់ក៏បានធ្វើឱ្យខ្ញុំមានអារម្មណ៍កាន់តែស្កប់ចិត្តផងដែរ។ ប៉ុន្ដែ ដោយប្រឈមនឹងជម្រើសនៃការអាចបាត់បង់ការងារ និងអនាគត បើខ្ញុំបន្តមានសេចក្តីជំនឿ និងការត្រូវអ្នកដទៃបដិសេធ ខ្ញុំបានមើលឃើញថា ទស្សនវិជ្ជាបែបសាតាំង «ចូរមានភាពលេចធ្លោលើសអ្នកឯទៀត ហើយនាំកិត្តិយសជូនដូនតារបស់អ្នក» នៅតែមានឥទ្ធិពលលើខ្ញុំយ៉ាងខ្លាំងដដែល។ ការសម្រេចចិត្តនោះពិតជាពិបាក និងឈឺចាប់ណាស់ ព្រោះថាការមិនដេញតាមកេរ្តិ៍ឈ្មោះ និងលាភសក្ការៈ គឺជាការព្រងើយកន្ដើយចំពោះទំនួលខុសត្រូវពិតប្រាកដរបស់ខ្ញុំ ឬថែមទាំងបង្កឱ្យមានការខឹងសម្បារជាខ្លាំងទៀតផង។ ខ្ញុំមិនព្រមបាត់បង់កេរ្តិ៍ឈ្មោះ និងឋានៈបុណ្យសក្ដិរបស់ខ្ញុំឡើយ ព្រោះថាការបាត់បង់អ្វីៗទាំងនោះ ស្ទើរតែបាត់បង់ជីវិតខ្ញុំផ្ទាល់ទៅហើយ។ បើខ្ញុំមិនបានអានព្រះបន្ទូលរបស់ព្រះជាម្ចាស់អំពីការបើកសម្ដែងនេះទេ នោះខ្ញុំមិនបានឃើញពីរបៀបដែលសាតាំងប្រើការនេះ ដើម្បីកំបាំងភ្នែកមនុស្ស ធ្វើឱ្យយើងឈឺចាប់ និងនាំយើងឱ្យឃ្លាតចេញពីព្រះជាម្ចាស់ និងក្បត់ទ្រង់នោះឡើយ។ វាបានរំឭកខ្ញុំអំពីបទទំនុកតម្កើងមួយចេញពីព្រះបន្ទូលរបស់ព្រះជាម្ចាស់៖ «ជីវិតទាំងមូលរបស់មនុស្ស គឺស្ថិតនៅក្នុងព្រះហស្ដរបស់ព្រះជាម្ចាស់ ហើយប្រសិនបើវាមិនមែនសម្រាប់ជាការតាំងចិត្តនៅចំពោះព្រះជាម្ចាស់ទេនោះ តើនរណាដែលនឹងចង់រស់នៅដោយឥតប្រយោជន៍ នៅក្នុងពិភពដ៏ទទេសូន្យរបស់មនុស្សនេះ? ហេតុអ្វីត្រូវខ្វល់? ចំពោះការរត់រប្រញាប់ប្រញាល់យ៉ាងប្រសេចប្រសាចពេញពិភពលោក ប្រសិនបើពួកគេមិនធ្វើអ្វីសោះសម្រាប់ព្រះជាម្ចាស់ នោះតើជីវិតរបស់ពួកគេទាំងមូលនឹងមិនខ្ជះខ្ជាយទេឬ? សូម្បីតែព្រះជាម្ចាស់ក៏មិនចាត់ទុកថា ការលើកឡើងអំពីទង្វើនានារបស់អ្នកមានតម្លៃដែរ តើអ្នកនឹងមិនផ្ដល់ស្នាមញញឹមនៃការពេញចិត្តនៅពេលដែលអ្នកស្លាប់ទេឬ?» («ការបញ្ចេញឱ្យឃើញអាថ៌កំបាំងអំពី 'ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល'» ជំពូកទី ៣៩ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បទទំនុកតម្កើងនេះពិតជាបំផុសគំនិតខ្ញុំជាខ្លាំង។ ក្នុងជីវិតនេះ យើងមានត្រឹមតែពីរបីទសវត្សរ៍ប៉ុណ្ណោះ ដូច្នេះ យើងត្រូវតែឆក់យកឱកាសនេះ ដើម្បីដកពិសោធន៍កិច្ចការរបស់ព្រះជាម្ចាស់ និងទទួលបានសេចក្តីសង្រ្គោះ បំពេញភារកិច្ចក្នុងនាមជាភាវៈដែលព្រះបានបង្កើតមក ហើយទទួលសេចក្តីពិត និងជីវិត បើមិនដូច្នោះទេ ឱកាសសង្រ្គោះរបស់ព្រះជាម្ចាស់នេះនឹងត្រូវបាត់បង់មិនខាន។ បើបែបនេះ តើជីវិតយើងនឹងក្លាយជាគ្មានន័យហើយឬ? ប្រសិនបើបក្សកុម្មុយនីស្តចាប់ខ្លួន ដាក់គុក និងធ្វើទារុណកម្មខ្ញុំ ដោយព្រោះតែសេចក្តីជំនឿរបស់ខ្ញុំ ក្រោយមក បើទោះបីជាខ្ញុំត្រូវស្លាប់ក៏ដោយ ក៏ខ្ញុំទទួលស្គាល់ថា ខ្ញុំនឹងគ្មានអ្វីដែលត្រូវរអ៊ូរទាំឡើយ។ ព្រះជាម្ចាស់បានប្រទានឱកាសនៃជីវិតនេះដល់ខ្ញុំ ដូច្នេះ ខ្ញុំគួរតែថ្វាយវាដល់ព្រះជាម្ចាស់។ នៅពេលដែលខ្ញុំបានដឹងអំពីការនេះ ខ្ញុំបានអធិស្ឋានថា៖ «ឱព្រះជាម្ចាស់អើយ! ទូលបង្គំចង់មានសេរីភាពពីការរឹតត្បិត ពីច្រវាក់របស់នាគដ៏ធំមានសម្បុរក្រហម និងថ្វាយជីវិតទូលបង្គំទាំងស្រុងដល់ទ្រង់។ សូមព្រះអង្គជួយដឹកនាំទូលបង្គំ និងប្រទានសេចក្តីជំនឿដល់ទូលបង្គំ ព្រមទាំងជួយឱ្យទូលបង្គំឆ្លងផុតឧបសគ្គបន្ទាប់នេះផង»។

ក្រោយមក មានអ្វីមួយបានកើតឡើង ដែលបានបង្ខំឱ្យខ្ញុំចេញពីប្រព័ន្ធបក្សកុម្មុយនីស្តកាន់តែឆាប់កាន់តែល្អ។ ថ្នាក់ដឹកនាំម្នាក់បានរកឃើញថា សមាជិកម្នាក់នៃបក្សជាអ្នកកាន់សាសនា ហើយគាត់បាននិយាយទាំងខឹងសង្កៀតធ្មេញថា យើងត្រូវតែនាំវាទៅប៉ុស្ដិ៍ប៉ូលិស ដើម្បីផ្ដល់ធម៌ក្ដៅដល់វាខ្លះ។ ខ្ញុំតែងតែមានអារម្មណ៍ខ្លាច គ្រប់ពេលដែលខ្ញុំគិតអំពីអាកប្បកិរិយារបស់បក្សកុម្មុយនីស្តដែលមានចំពោះសាសនា។ ខ្ញុំបានគិតថា ពួកគេបានប្រឆាំងចំពោះជំនឿសាសនា និងស្អប់គ្រីស្ទបរិស័ទជាខ្លាំង មិនយូរមិនឆាប់ ខ្ញុំនឹងក្លាយជាផ្ទាំងស៊ីបរបស់គេមិនខាន។ វាជាកន្លែងគ្រោះថ្នាក់មួយ ដែលខ្ញុំគួរតែចាកចេញឱ្យបានឆាប់។ ជាងនេះទៀត រយៈពេលប៉ុន្មានឆ្នាំមកនេះ ខ្ញុំបាននិយាយល្អៗពីបក្សកុម្មុយនីស្ត និងបានចូលរួមជាមួយវាក្នុងការធ្វើអាក្រក់ជាច្រើន។ ប្រសិនបើខ្ញុំបន្តស្ថិតនៅក្នុងប្រព័ន្ធនោះទៀត ខ្ញុំនឹងជាប់ជំពាក់កាន់តែខ្លាំង ហើយដកខ្លួនមិនរួចឡើយ។ ខ្ញុំត្រូវតែដើរចេញពីស្ថាប័នបែបសាតាំងនោះ រួចផ្ដាច់ការទាក់ទងឱ្យបានឆាប់។

នៅពេលដែលខ្ញុំប្រាប់ភរិយាខ្ញុំអំពីគំនិតនេះ ស្រាប់តែនាងបានអន្ទះអន្ទែងជាខ្លាំង។ នាងបាននិយាយថា នាងអាចគាំទ្រខ្ញុំនៅក្នុងសេចក្តីជំនឿ តែនាងមិនអាចឱ្យខ្ញុំឈប់ពីការងារនោះទេ។ នាងថែមទាំងទូរស័ព្ទហៅបងប្អូនបង្កើតរបស់ខ្ញុំឱ្យមកបញ្ឈប់ខ្ញុំទៀតផង។ ពួកគេភាគច្រើនកំពុងធ្វើការនៅក្នុងសហគ្រាសរដ្ឋ ហើយពួកគេបារម្ភថា អាជីពរបស់ពួកគេក៏អាចរងផលប៉ះពាល់ផងដែរ បើខ្ញុំត្រូវបានគេចាប់ខ្លួន។ បងស្រីច្បងរបស់ខ្ញុំថែមទាំងលុតជង្គង់ចំពោះខ្ញុំ ដោយនិយាយទាំងយំ និងទាញដៃខ្ញុំថា៖ «ប្អូនមានការងារល្អ មានប្រាក់ខែខ្ពស់ ដែលសូម្បីតែមនុស្សដែលកាន់សញ្ញាប័ត្របណ្ឌិត ឬអនុបណ្ឌិត ក៏ពិបាកនឹងរកដែរ។ តើប្អូនអាចដើរចេញពីការងារដ៏ល្អបែបនេះ រួចទៅដើរតាមព្រះជាម្ចាស់ម្ដេចកើតទៅ?» គាត់ក៏បាននិយាយដែរថា បើខ្ញុំនៅតែបន្តរក្សាសេចក្តីជំនឿរបស់ខ្ញុំទៀត គាត់នឹងបន្តលុតជង្គង់នៅទីនោះ។ បងស្រីខ្ញុំម្នាក់ទៀតក៏ខឹងខ្លាំងផងដែរ ហើយបានរៀបរាប់ពីការលំបាកទាំងប៉ុន្មានដែលគាត់បានរងទុក្ខ ដើម្បីខំរកលុយជួយបង់ថ្លៃការសិក្សារបស់ខ្ញុំ ហើយមិនអាចរៀបការបាន រហូតដល់គាត់អាយុ៣០ឆ្នាំ។ ទីបំផុត ពួកយើងបានធូរធារ បន្ទាប់ពីការខិតខំទាំងនោះ ហើយក្រុមគ្រួសារទាំងមូលក៏ទទួលបានប្រយោជន៍ពីការនេះដែរ។ ប្រសិនបើខ្ញុំលាឈប់ពីការងារនោះ វានឹងធ្វើឱ្យគាត់ខកចិត្ត ក្រោយការខិតខំរបស់គាត់នាពេលប៉ុន្មានឆ្នាំមកនេះ។ បងស្រីច្បងក៏បានលើកឡើងដែរថា បើខ្ញុំលាឈប់ពីការងារ នោះគាត់នឹងមិនទទួលបានអត្ថប្រយោជន៍នៃការដាក់ច្បាប់ឈប់សម្រាកដោយសារជំងឺ ដែលទទួលបានកម្រៃពិសេសនៅឯសាលារៀនរបស់គាត់ទៀតឡើយ ហើយកូនប្រុសរបស់គាត់ក៏សង្ឃឹមថា ខ្ញុំអាចជួយរកការងារឱ្យគាត់ធ្វើផងដែរ។ គាត់និយាយថា ខ្ញុំមិនអាចគ្រាន់តែគិតពីខ្លួនឯងនៅក្នុងសេចក្តីជំនឿរបស់ខ្ញុំនោះទេ តែខ្ញុំក៏ត្រូវគិតពីក្រុមគ្រួសាររបស់ខ្ញុំផងដែរ។ ពេលនោះ ខ្ញុំពិបាកសម្រេចចិត្តជាខ្លាំង។ បងប្អូនប្រុសស្រីរបស់ខ្ញុំបាននៅជាមួយខ្ញុំហែលឆ្លងកាត់ការលំបាកជាច្រើន តាំងពីខ្ញុំនៅតូចម្ល៉េះ ហើយខ្ញុំតែងតែមានក្ដីសង្ឃឹមថា ពួកគាត់អាចមានជីវិតដែលល្អប្រសើរ ហើយមានមុខមានមាត់នឹងគេ។ ពួកគេប្រាកដជាសប្បាយចិត្តមិនខាន បើខ្ញុំយល់ស្របតាមគំនិតពួកគេ ប៉ុន្តែដោយសារតែឥឡូវនេះខ្ញុំជាអ្នកជឿ និងដើរតាមព្រះជាម្ចាស់ ខ្ញុំត្រូវតែបំពេញភារកិច្ចជាភាវៈដែលព្រះបានបង្កើតមក ដោយមិនធ្វើឱ្យខកខានព្រះគុណ និងសេចក្តីស្រឡាញ់របស់ព្រះជាម្ចាស់ឡើយ។ ប្រសិនបើខ្ញុំសន្យាចំពោះគ្រួសារខ្ញុំថា ខ្ញុំនឹងបោះបង់សេចក្តីជំនឿរបស់ខ្ញុំ តើនោះមិនមែនជាការក្បត់ចំពោះព្រះជាម្ចាស់ទេឬអី? ការក្បត់ព្រះជាម្ចាស់ គឺជាការប្រមាថដ៏ធំសម្បើម និងជាអ្វីមួយដែលខ្ញុំមិនអាចធ្វើបានឡើយ។ ព្រះជាម្ចាស់បានសម្ដែងចេញសេចក្តីពិតជាច្រើន ដើម្បីសង្រ្គោះមនុស្សជាតិ ហើយទ្រង់ក៏បានបង់ថ្លៃយ៉ាងធំធេងផងដែរ។ ប្រសិនបើខ្ញុំគ្មានបំណងចង់សងគុណទ្រង់ទេ ហើយថែមទាំងសម្របសម្រួលជាមួយអារក្សសាតាំង ដោយលុតជង្គង់នៅចំពោះវាទៀត នោះជារឿងគ្មានមនសិការឡើយ។ ខ្ញុំមានអារម្មណ៍ឈឺចាប់ និងទន់ខ្សោយ តែខ្ញុំបានដឹងថា ខ្ញុំត្រូវតែធ្វើការជ្រើសរើសបែបនោះ។ ខ្ញុំបាននិយាយទៅពួកគេថា៖ «មិនថាអ្នករាល់គ្នាមានលុយច្រើន ឬមានការងារល្អបែបណាឡើយ តើវាអាចប៉ះប៉ូវនូវការឈឺចាប់នៃភាពទទេដែរឬទេ? តើវាអាចទិញជីវិតផ្ទាល់បានដែរឬទេ? តើមិនមានអ្នកមានលុយមានអំណាចជាច្រើននាក់នៅតែបន្តរស់នៅក្នុងការឈឺចាប់ទេឬ? ការមានសេចក្តីជំនឿ និងការស្វែងរកសេចក្តីពិតគឺជាផ្លូវតែមួយគត់ ដើម្បីដោះស្រាយបញ្ហាទាំងនេះ។ ព្រះសង្រ្គោះបានយាងចុះមក ដោយសម្ដែងចេញសេចក្តីពិត ដើម្បីសង្រ្គោះមនុស្សជាតិ។ នេះជាឱកាសមួយដែលនឹងមិនកើតមានម្ដងទៀតឡើយ ហើយវាក៏មានពេលខ្លីផងដែរ។ គ្រោះមហន្តរាយធំៗនឹងកើតមានចំពោះយើងក្នុងពេលមួយប៉ប្រិចភ្នែក។ ប្រសិនបើយើងមិនដើរតាមព្រះជាម្ចាស់ និងប្រែចិត្តចំពោះទ្រង់ឥឡូវនេះទេ ទម្រាំដល់ពេលគ្រោះមហន្តរាយមកដល់ នោះវានឹងយឺតពេលសម្រាប់ការស្ដាយក្រោយមិនខាន! ខ្ញុំបានផ្សាយដំណឹងល្អខ្លះដែរជាមួយអ្នករាល់គ្នា ប៉ុន្តែអ្នកខ្លាចក្នុងការចូលរួម ដោយខ្លាចបក្សកុម្មុយនីស្តចាប់ខ្លួន។ អ្នកនៅតែទទូចដើរតាមបក្ស ដែលជាផ្លូវធ្លាក់នរកតែម្ដង។ តាមរយៈការបង្ខំខ្ញុំឱ្យបន្តដើរតាមវាតទៅទៀតនេះ តើអ្នករាល់គ្នាមិនកំពុងធ្វើបាបខ្ញុំទេឬ? តើអ្នករាល់គ្នាដឹងដែរឬទេ នៅក្នុងប្រព័ន្ធនោះមានមនុស្សបែបណាខ្លះ? ពួកគេគ្រប់គ្នាជាពួកអារក្សប្រឆាំងនឹងព្រះជាម្ចាស់ ដែលអាចធ្វើការអាក្រក់បានគ្រប់យ៉ាង។ ពួកគេនឹងត្រូវវិនាស និងត្រូវទទួលទោសមិនខាន។ គ្រោះមហន្តរាយកំពុងតែរីកធំឡើងគ្រប់ពេល។ ប្រសិនបើអ្នករាល់គ្នានៅតែមិនជឿលើព្រះជាម្ចាស់ និងប្រែចិត្តចំពោះទ្រង់ទៀត អ្នករាល់គ្នាក៏ត្រូវធ្លាក់ទៅក្នុងមហន្តរាយ និងត្រូវទទួលទោសផងដែរ។ ខ្ញុំរៀនបានសេចក្តីពិតមួយចំនួននាប៉ុន្មានឆ្នាំនៃសេចក្តីជំនឿរបស់ខ្ញុំនេះ ហើយខ្ញុំបានឃើញយ៉ាងច្បាស់ថា ការមានសេចក្តីជំនឿគឺជាផ្លូវដ៏ត្រឹមត្រូវតែមួយគត់នៅក្នុងជីវិត។ អ្នករាល់គ្នាជាគ្រួសារខ្ញុំ តើអ្នកមិនចង់ឱ្យខ្ញុំបានល្អទេឬ? ហេតុអ្វីបានជាអ្នករាល់គ្នាចេះតែទទូចឱ្យខ្ញុំដើរតាមផ្លូវដ៏អាក្រក់នេះជាមួយបក្សកុម្មុយនីស្តបែបនេះ? ខ្ញុំនឹងមិនជ្រៀតជ្រែកក្នុងជម្រើសផ្ទាល់ខ្លួនរបស់អ្នករាល់គ្នាឡើយ ប៉ុន្តែសម្រាប់ខ្ញុំ ខ្ញុំជ្រើសរើសមានសេចក្តីជំនឿ និងដើរតាមព្រះជាម្ចាស់។ បើទោះបីខ្ញុំត្រូវគេចាប់ខ្លួន និងបៀតបៀនក៏ដោយ ក៏ខ្ញុំនឹងដើរតាមផ្លូវនេះដល់ទីបញ្ចប់ដែរ!»។ ភរិយាខ្ញុំបានដើរចេញទាំងស្រងាកចិត្ត ហើយអ្នកផ្សេងទៀតមិនបាននិយាយអ្វីមកខ្ញុំទេ។ ក្រោយមក ដោយមានចេតនារារាំងខ្ញុំមិនឱ្យចូលរួមការជួបជុំ និងការបំពេញភារកិច្ច ភរិយាខ្ញុំបានចាក់សោខ្ញុំឱ្យនៅក្នុងផ្ទះ ហើយឱ្យបងថ្លៃខ្ញុំនៅទីនោះពេញមួយថ្ងៃ ដើម្បីឃ្លាំមើលខ្ញុំ ដោយមិនឱ្យខ្ញូំឃ្លាតចេញពីក្រសែភ្នែករបស់គាត់ឡើយ។ ខ្ញុំមិនអាចទៅណាបានឡើយក្នុងរយៈពេលបីថ្ងៃជាប់គ្នា។ ការនេះបានពន្យារពេលការងារនៅក្នុងភារកិច្ចរបស់ខ្ញុំ ហើយខ្ញុំមានអារម្មណ៍អន្ទះអន្ទែងជាខ្លាំង។ ដោយមិនដឹងថាត្រូវធ្វើអ្វី ខ្ញុំក៏បានអធិស្ឋានទៅព្រះជាម្ចាស់ និងទូលសុំការណែនាំពីទ្រង់ ដើម្បីឱ្យទ្រង់ប្រទានផ្លូវចេញមួយដល់ខ្ញុំ។ ក្រោយមក នាល្ងាចថ្ងៃទីបី ប៉ាខ្ញុំបានទូរស័ព្ទមកថា ម្ដាយខ្ញុំបានបាត់ខ្លួន ដូច្នេះ នៅទីបំផុត ខ្ញុំមានឱកាសចេញទៅស្វែងរកគាត់ជាមួយបងថ្លៃខ្ញុំ។ នៅតាមផ្លូវ គាត់បានព្រមានខ្ញុំថា៖ «ឯងត្រូវតែបោះបង់សេចក្តីជំនឿរបស់ឯង! ថ្ងៃស្អែក បងប្រុសរបស់ឯងនឹងមកទីនេះ ហើយគាត់បាននិយាយថា គាត់នឹងកាច់បំបាក់ជើងឯង បើឯងបន្តកាន់សាសនាទៀត និងនិយាយទៀតថា ទោះបីជាបែបណាក៏ដោយ គាត់នឹងរកវិធី ដើម្បីធ្វើឱ្យឯងបោះបង់ជំនឿនេះមិនខាន!» ពេលឮបែបនេះ ធ្វើឱ្យខ្ញុំកើតទុក្ខជាខ្លាំង។ ខ្ញុំដឹងថា បើខ្ញុំមិនរត់គេចចេញពីពួកគេឥឡូវនេះទេ នោះខ្ញុំនឹងគ្មានឱកាសម្ដងទៀតឡើយ។ ប៉ុន្តែ ពេលខ្ញុំហៀបនឹងរត់ចេញ ខ្ញុំបានឃើញថា វាពិតជាពិបាកណាស់ក្នុងការយកឈ្នះរនាំងខាងផ្លូវចិត្ត។ ពេលក្រឡេកមើលមនុស្សជាទីស្រឡាញ់របស់ខ្ញុំ និងតំបន់ដែលខ្ញុំធ្លាប់រស់នៅ ពេលគិតដល់ជីវិតសុខស្រួល និងការងារថ្លៃថ្នូរ ខ្ញុំមានអារម្មណ៍ចុកចាប់ជាខ្លាំង ដោយដឹងថា បន្ដិចទៀត ខ្ញុំត្រូវបាត់បង់អ្វីៗទាំងអស់នេះ។ ក្រោយមក បទទំនុកតម្កើងមួយចេញពីព្រះបន្ទូលរបស់ព្រះជាម្ចាស់ដែលយើងបានច្រៀងជាច្រើនដងនៅក្នុងការជួបជុំ បានផុសឡើងក្នុងគំនិតរបស់ខ្ញុំ៖ «អ័ប្រាហាំលះបង់ដាក់ថ្វាយនូវអ៊ីសាក់ តើអ្នករាល់គ្នាបានលះបង់ដាក់ថ្វាយអ្វីខ្លះ? យ៉ូបបានលះបង់ថ្វាយនូវរបស់គ្រប់សព្វសារពើ តើអ្នករាល់គ្នាបានលះបង់ថ្វាយអ្វីខ្លះ? មានមនុស្សជាច្រើនដែលបានលះបង់ជីវិតរបស់ពួកគេ បានក្រាបក្បាលចុះ និងបង្ហូរឈាមរបស់ពួកគេដើម្បីស្វែងរកផ្លូវពិត។ តើអ្នករាល់គ្នាបានលះបង់តម្លៃនោះហើយឬនៅ?» («ខ្លឹមសារសំខាន់នៃការសង្គ្រោះកូនចៅរបស់ម៉ូអាប់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំដូចជាមានអារម្មណ៍ថា ព្រះជាម្ចាស់បានគង់នៅទីនោះដោយផ្ទាល់ជាមួយខ្ញុំ ហើយបានសួរខ្ញុំនូវសំណួរទាំងនេះអ៊ីចឹង។ នៅពេលអ័ប្រាហាំមានអាយុ១០០ឆ្នាំ ព្រះជាម្ចាស់បានប្រទានកូនប្រុសម្នាក់ដល់គាត់ ប៉ុន្តែគាត់នៅតែអាចថ្វាយកូនប្រុសនោះដល់ព្រះជាម្ចាស់បានដដែល។ ពួកសាវ័កជាច្រើនបានលះបង់ភាពយុវវ័យ និងបានបង្ហូរឈាមរបស់ខ្លួនសម្រាប់កិច្ចការដំណឹងល្អរបស់ព្រះជាម្ចាស់ ចុះរូបខ្ញុំវិញបានលះបង់អ្វីខ្លះហើយ? ខ្ញុំមានការឈឺចាប់ជាខ្លាំងចំពោះការបាត់បង់កេរ្តិ៍ឈ្មោះ និងឋានៈបុណ្យសក្ដិ ដែលជារបស់គ្មានតម្លៃ។ ខ្ញុំពិតជាអាត្មានិយម និងគួរឱ្យស្អប់ខ្ពើមខ្លាំងណាស់។ តើខ្ញុំស័ក្ដិសមនឹងការលះបង់ឱ្យព្រះជាម្ចាស់បានធ្វើ ដើម្បីចិញ្ចឹមបីបាច់ថែរក្សាខ្ញុំរយៈពេលប៉ុន្មានឆ្នាំនេះម្ដេចកើតទៅ? ជម្រើសដែលខ្ញុំជ្រើសរើសនោះក៏មានអត្ថន័យផងដែរ។ គឺដើម្បីសេចក្តីជំនឿរបស់ខ្ញុំ ដើម្បីបំពេញភារកិច្ច ក្នុងនាមជាភាវៈដែលព្រះបានបង្កើតមក និងដើម្បីសម្រេចបេសកកម្មរបស់ខ្ញុំ។ ប្រសិនបើខ្ញុំមិនជ្រើសយកភារកិច្ចរបស់ខ្ញុំទេ នោះខ្ញុំនឹងមានវិប្បដិសារីអស់មួយជីវិតមិនខាន។ ការគិតបែបនេះបានផ្ដល់ឱ្យខ្ញុំនូវការតាំងចិត្ត។ នៅពេលដែលបងថ្លៃរបស់ខ្ញុំឡើងទៅជាន់ខាងលើ ខ្ញុំបានឆ្លៀតឱកាសនេះ ដើម្បីលួចរត់។ តាំងពីពេលនោះមក ខ្ញុំបានបំពេញភារកិច្ចនៅក្នុងពួកជំនុំពេញម៉ោង។

តាំងពីពេលនោះមក ខ្ញុំបានឮថា មានថ្នាក់ដឹកនាំ និងសហការីមួយចំនួននៅក្នុងនាយកដ្ឋានរបស់ខ្ញុំ ដែលកំពុងតែជូន និងទទួលសំណូក ដើម្បីចង់បានឋានៈបុណ្យសក្ដិ ទ្រព្យសម្បត្តិ ហើយបានជាប់គុក ពេលរឿងនោះត្រូវបានលាតត្រដាង។ ខ្ញុំពិតជាអរសប្បាយជាខ្លាំង ដែលបានទទួលការការពារពីព្រះជាម្ចាស់។ កាលពីមុន ពេលដែលខ្ញុំព្យាយាមចង់ជោគជ័យក្នុងអាជីព ខ្ញុំបានជូនអំណោយដូចអ្នកផ្សេងទៀតបានធ្វើដែរ ហើយខ្ញុំក៏បានទទួលសំណូករបស់មនុស្សផងដែរ។ ប្រសិនបើខ្ញុំបន្តនៅក្នុងបរិយាកាសបែបនោះតទៅទៀត ចុងបញ្ចប់ ខ្ញុំនឹងដូចជាពួកគេផងដែរ។ ហើយឥឡូវ ទោះបីជាខ្ញុំមិនមានអត្ថប្រយោជន៍ទាំងនោះ ឬការកោតសរសើរ និងការច្រណែនពីអ្នកដទៃក៏ដោយ ក៏ខ្ញុំអាចបំពេញភារកិច្ចនៅក្នុងពួកជំនុំ ស្វែងរកសេចក្តីពិត និងធ្វើជាមនុស្សស្មោះត្រង់ម្នាក់បានដែរ។ ខ្ញុំមានអារម្មណ៍ស្កប់ចិត្ត និងរីករាយជាខ្លាំង។ នេះហើយជាជីវិតដែលមានអត្ថន័យ និងមានតម្លៃបំផុតនោះ។ ដូចជាមានចែងនៅក្នុងបទទំនុកតម្កើងមួយនៃព្រះបន្ទូលរបស់ព្រះជាម្ចាស់ថា៖ «អ្នកគឺជាភាវៈដែលព្រះបានបង្កើត ជាការពិតណាស់គឺអ្នកគួរតែថ្វាយបង្គំព្រះជាម្ចាស់ ហើយដេញតាមជីវិតមួយដែលមានន័យ។ ដោយសារតែអ្នកជាមនុស្សម្នាក់ អ្នកគួរតែលះបង់ខ្លួនសម្រាប់ព្រះជាម្ចាស់ ហើយស៊ូទ្រាំក្នុងគ្រប់ទុក្ខលំបាកចុះ! អ្នកគួរតែទទួលយកទាំងចិត្តរីករាយ និងប្រាកដជាក់ចំពោះទុក្ខលំបាកតិចតួចដែលអ្នកជួបនៅថ្ងៃនេះ ហើយរស់នៅក្នុងជីវិតដ៏មានន័យ ដូចជាយ៉ូប និងពេត្រុសចុះ។ អ្នករាល់គ្នាគឺជាមនុស្សដែលដេញតាមផ្លូវដ៏ត្រឹមត្រូវ ជាអ្នកដែលស្វែងរកការធ្វើឱ្យប្រសើរឡើង។ អ្នករាល់គ្នាជាមនុស្សដែលត្រូវរះត្រដែតឡើងនៅក្នុងប្រជាជាតិនៃនាគដ៏ធំមានសម្បុរក្រហម ជាអ្នកដែលព្រះជាម្ចាស់ហៅថាជាមនុស្សសុចរិត។ តើនេះមិនមែនជាជីវិតដ៏មានអត្ថន័យបំផុតទេឬ?» («ការអនុវត្ត (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះដ៏មានគ្រប់ព្រះចេស្ដាគឺជាព្រះដែលបានសង្រ្គោះខ្ញុំ ដោយជួយឱ្យខ្ញុំបានរួចផុតពីការបំផ្លិចបំផ្លាញរបស់សាតាំង និងទទួលបានសេចក្តីសង្រ្គោះរបស់ព្រះជាម្ចាស់។


៦៤. អ្វីដែលខ្ញុំទទួលបានពីការធ្វើជាមនុស្សស្មោះត្រង់

ដោយ ហ្វីលីក្ស ប្រទេសកូរ៉េខាងត្បូង

នៅក្នុងការប្រជុំមួយ អ្នកដឹកនាំបានសួរខ្ញុំអំពីប្រសិទ្ធភាពនៃការស្រោចស្រពដល់អ្នកមកថ្មីនៅក្នុងពួកជំនុំមួយដែលខ្ញុំទទួលខុសត្រូវ។ ខ្ញុំហាក់ស្រឡាំងកាំងតែម្ដង។ ប៉ុន្មានថ្ងៃកន្លងមកនេះ ខ្ញុំមិនបានតាមដានកិច្ចការនោះទេ ហើយខ្ញុំក៏មិនដឹងពីស្ថានភាពជាក់លាក់ដែរ។ តើខ្ញុំគួរឆ្លើយតបយ៉ាងដូចម្ដេចទៅ? បើខ្ញុំនិយាយថាខ្ញុំមិនបានដឹងទេ អ្នកដឹកនាំ និងសហការីផ្សេងទៀតប្រាកដជានិយាយថា ខ្ញុំមិនបានធ្វើការងារជាក់ស្ដែងទេ ដែលវានឹងធ្វើឲ្យបាក់មុខជាខ្លាំង។ ខ្ញុំបានគិតថា ខ្ញុំអាចគ្រាន់តែចែករំលែកនូវអ្វីដែលខ្ញុំបានដឹងពីមុនមក ដើម្បីឲ្យរួចខ្លួនមួយគ្រាសិន។ ដូច្នេះ ខ្ញុំក៏បានឆ្លើយថា៖ «កិច្ចការទាំងអស់នោះត្រូវបានរៀបចំរួចរាល់ហើយ ហើយយើងក៏បានបន្ថែមសមាជិកក្រុមខ្លះដែរ»។ អ្នកដឹកនាំបាននិយាយភ្លាមៗថា៖ «អ្នកឆ្លើយមិនត្រូវនឹងសំណួរទេ អ្នកកំពុងធ្វើឲ្យភាន់ច្រឡំហើយ។ នោះគឺជាការបោកបញ្ឆោត។ បើអ្នកមិនដឹង គ្រាន់តែនិយាយថាមិនដឹងទៅ រួចតាមដានឲ្យបានឆាប់តាមដែលអាចធ្វើបាន។ ហេតុអ្វីបានជាអ្នកនិយាយគេចវេះដូច្នេះ? បែបនេះមិនល្អទេ។ កំហុសគឺជាកំហុស ហើយអ្នកគួរតែមានភាពក្លាហានក្នុងការទទួលស្គាល់វា!» ខ្ញុំមានអារម្មណ៍អន្ទះអន្ទែង និងមិនស្រណុកចិត្ត ហើយមុខរបស់ខ្ញុំឡើងក្រហម។ អ្វីដែលខ្ញុំបានភ័យខ្លាចនោះបានកើតឡើងមែន។ ខ្ញុំមានអារម្មណ៍ថា ខ្ញុំបានបាក់មុខទាំងស្រុង ហើយគ្រប់គ្នាបានមើលធ្លុះខ្ញុំហើយ។ តាមទ្រឹស្ដី ខ្ញុំដឹងថាអ្វីដែលអ្នកដឹកនាំបាននិយាយគឺត្រឹមត្រូវ ប៉ុន្តែក្នុងចិត្តខ្ញុំ ខ្ញុំមិនអាចចុះចូលបានទេ។ ខ្ញុំបានគិតក្នុងចិត្តថា៖ «អ្នកមិនត្រូវនិយាយច្រើនពីរឿងនេះទេ។ តើវាមិនល្អទេឬ បើខ្ញុំគ្រាន់តែបំពេញកិច្ចការនោះឲ្យបានឆាប់តាមដែលអាចធ្វើបាន? ហេតុអ្វីបានជាអ្នកត្រូវលួសកាត់ខ្ញុំនៅចំពោះមុខមនុស្សច្រើនយ៉ាងនេះ?» ខ្ញុំពិតជាពិបាកចិត្តណាស់ ដូច្នេះខ្ញុំបានអធិស្ឋានដោយស្ងៀមស្ងាត់ថា៖ «ឱព្រះជាម្ចាស់អើយ ទូលបង្គំមានអារម្មណ៍ទាស់ទទឹងចំពោះអ្វីដែលបានកើតឡើងថ្ងៃនេះ ហើយទូលបង្គំមិនអាចចុះចូលបានទេ។ សូមទ្រង់បំភ្លឺ និងស្រាយបំភ្លឺទូលបង្គំផង ដើម្បីឲ្យទូលបង្គំអាចស្គាល់ខ្លួនឯង និងរៀនមេរៀនមួយ»។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «ដំបូង យើងនាំគ្នាពិនិត្យមើលប្រភេទសំណួរដែលព្រះយេហូវ៉ាដ៏ជាព្រះបានចោទសួរទៅសាតាំងសិន។ 'តើឯងមកពីណា?' តើនេះមិនមែនជាសំណួរត្រង់ៗទេឬអី? តើមានអត្ថន័យលាក់បាំងអ្វីដែរឬទេ? គ្មានទេ។ នេះគ្រាន់តែជាសំណួរត្រង់ៗមួយប៉ុណ្ណោះ។ ប្រសិនបើខ្ញុំជាអ្នកសួរអ្នករាល់គ្នាវិញថា៖ 'តើអ្នកមកពីណា?' តើអ្នករាល់គ្នានឹងឆ្លើយយ៉ាងដូចម្តេចវិញ? តើសំណួរនេះពិបាកឆ្លើយដែរឬទេ? តើអ្នករាល់គ្នានឹងឆ្លើយថា៖ 'ទើបតែទៅ និងមក ដើរចុះឡើងនៅលើផែនដី' ដូច្នេះឬ? (អត់ទេ។) អ្នករាល់គ្នានឹងមិនឆ្លើយបែបនេះទេ។ ដូច្នេះ តើអ្នករាល់គ្នាមានអារម្មណ៍បែបណា នៅពេលអ្នករាល់គ្នាឃើញសាតាំងឆ្លើយរបៀបនេះ? (យើងមានអារម្មណ៍ថា សាតាំងមិនត្រឹមតែនិយាយខុសទំនងទេ តែក៏ពោរពេញទៅដោយការបោកបញ្ឆោតដែរ។) តើអ្នករាល់គ្នាអាចដឹងថាខ្ញុំមានអារម្មណ៍បែបណាទេ? រាល់ពេលដែលខ្ញុំឃើញពាក្យសម្ដីរបស់សាតាំងទាំងអស់នេះ ខ្ញុំមានអារម្មណ៍ខ្ពើមរអើមណាស់ ព្រោះថាសម្ដីរបស់សាតាំងសុទ្ធតែជាពាក្យដែលគ្មានខ្លឹមសារទាល់តែសោះ។ តើសាតាំងបានឆ្លើយសំណួររបស់ព្រះជាម្ចាស់ដែរឬទេ? អត់ទេ ពាក្យសម្ដីដែលសាតាំងបាននិយាយ មិនមែនជាចម្លើយទេ ក៏គ្មានប្រយោជន៍អ្វីដែរ។ សម្ដីទាំងនោះមិនមែនជាការឆ្លើយសំណួររបស់ព្រះជាម្ចាស់ទេ។ 'ទើបតែទៅ និងមក ដើរចុះឡើងនៅលើផែនដី'។ តើអ្នកយល់យ៉ាងណាចំពោះពាក្យទាំងអស់នេះ? តើសាតាំងទើបមកពីណាឱ្យប្រាកដ? តើអ្នករាល់គ្នាបានទទួលចម្លើយសំណួរនេះហើយឬនៅ? (នៅទេ។) នេះគឺជា 'ភាពឈ្លាសវៃ' នៃគ្រោងការបោកបញ្ឆោតរបស់សាតាំង ដោយមិនឱ្យនរណាម្នាក់ដឹងថា វាកំពុងនិយាយអ្វីនោះទេ។ ក្រោយពីបានឮពាក្យសម្ដីទាំងនេះហើយ អ្នកនៅតែមិនអាចយល់ពីអ្វីដែលវាបាននិយាយដដែល ទោះវាបានឆ្លើយសំណួរនេះហើយក៏ដោយ។ ក៏ប៉ុន្តែ សាតាំងជឿថា វាបានឆ្លើយសំណួរនេះល្អឥតខ្ចោះរួចហើយ។ ដូច្នេះ តើអ្នកមានអារម្មណ៍យ៉ាងណាដែរ? មានអារម្មណ៍ស្អប់ខ្ពើមមែនទេ? (មែនហើយ។) ពេលនេះ អ្នកចាប់ផ្តើមមានអារម្មណ៍ស្អប់ខ្ពើមពាក្យទាំងអស់នេះហើយ។ ពាក្យសម្ដីសាតាំងមានលក្ខណៈពិសេសរបស់វា៖ អ្វីដែលសាតាំងនិយាយធ្វើឱ្យអ្នកអេះក្បាលឆ្ងល់ មិនដឹងថាពាក្យរបស់វាមានប្រភពមកពីណា។ ពេលខ្លះ សាតាំងមានបំណងនិយាយដោយចេតនា ពេលខ្លះ សម្ដីនោះត្រូវគ្រប់គ្រងដោយធម្មជាតិរបស់វា ជាពាក្យដែលចេញពីមាត់របស់សាតាំងផ្ទាល់ និងចេញមកដោយឯកឯង។ សាតាំងមិនបានចំណាយពេលច្រើនថ្លឹងថ្លែងពីពាក្យទាំងនេះទេ តែពាក្យសម្ដីទាំងនោះនិយាយចេញមកដោយគ្មានគិតពិចារណាអ្វីឡើយ។ ពេលព្រះជាម្ចាស់សួរវាថាមកពីណា សាតាំងឆ្លើយនឹងទ្រង់ដោយប្រើពាក្យពេចន៍មិនច្បាស់លាស់។ អ្នកមានអារម្មណ៍ងឿងឆ្ងល់ជាខ្លាំង មិនដឹងថាសាតាំងមកពីណាឱ្យប្រាកដនោះទេ។ តើក្នុងចំណោមអ្នករាល់គ្នានេះ មាននរណាដែលនិយាយដូចនេះដែរឬទេ? តើសម្ដីបែបនេះ ជាសម្ដីប្រភេទបែបណាវិញ? (ជាសម្ដីមិនច្បាស់លាស់ ហើយមិនបានផ្តល់ចម្លើយជាក់លាក់ទេ។) តើយើងគួរប្រើពាក្យបែបណាមកពិពណ៌នាពីសម្ដីបែបនេះ? សម្ដីនេះគឺជាការបង្វែរនិងបំភាន់។ ឧបមាថា មាននរណាម្នាក់មិនចង់ឱ្យអ្នកដទៃដឹងថាខ្លួនបានធ្វើអ្វីខ្លះកាលពីម្សិលមិញ។ អ្នកសួរគេថា៖ 'ខ្ញុំឃើញអ្នកកាលពីម្សិលមិញ។ តើអ្នកទៅណា?' គេនឹងមិនប្រាប់អ្នកដោយត្រង់ថា កាលពីម្សិលមិញ គេបានទៅកន្លែងណានោះទេ។ ផ្ទុយទៅវិញ គេនឹងនិយាយថា៖ 'ម្សិលមិញមានរឿងច្រើនណាស់។ ពិតជាអស់កំលាំងមែន!' តើគេបានឆ្លើយសំណួររបស់អ្នកដែរឬទេ? គេបានឆ្លើយហើយ តែគេមិនបានផ្តល់ចម្លើយដែលអ្នកចង់បាននោះទេ។ នេះគឺជា 'ភាពឈ្លាសវៃ' នៅក្នុងឧបាយកលនៃការនិយាយស្ដីរបស់មនុស្ស។ អ្នកមិនដែលដឹងពីន័យដែលពួកគេចង់និយាយ ហើយក៏មិនដឹងពីប្រភព ឬចេតនានៃពាក្យសម្ដីរបស់ពួកគេដែរ។ អ្នកមិនអាចដឹងថាពួកគេកំពុងព្យាយាមគេចវេះពីអ្វីនោះទេ ពីព្រោះគេមានរឿងផ្ទាល់ខ្លួនលាក់បាំងនៅក្នុងចិត្តពួកគេ។ នេះជាភាពពិសពុលលាក់ពុត» (ដកស្រង់ពី «ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ (៤)» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានឃើញពីអ្វីដែលព្រះបន្ទូលរបស់ព្រះជាម្ចាស់បានលាតត្រដាងថា ពាក្យសម្ដី និងទង្វើរបស់សាតាំងសុទ្ធតែបង្កប់នូវចេតនា និងល្បិចកល។ ដើម្បីបិទបាំងចេតនាដ៏អាម៉ាស់របស់វា វាបាននិយាយបង្វែរ ដើម្បីឲ្យមនុស្សមិនអាចយល់បាន។ វាពិតជាពិសពុល និងបោកបញ្ឆោតខ្លាំងណាស់។ សាតាំងឆ្លើយតបនឹងសំណួររបស់ព្រះជាម្ចាស់ដោយការឆ្លើយតបដែលមិនច្បាស់លាស់ និងបង្វែរ។ វាជារឿងគួរឱ្យខ្ពើមរអើម និងគួរឲ្យស្អប់ខ្ពើមចំពោះព្រះជាម្ចាស់។ ចំណែកឯខ្ញុំវិញ ខ្ញុំពិតជាមិនដឹងថាការស្រោចស្រពដល់អ្នកមកថ្មីនៅក្នុងពួកជំនុំនោះដំណើរការយ៉ាងដូចម្ដេចទេ ប៉ុន្តែខ្ញុំមិនបាននិយាយការពិតទេ។ ខ្ញុំបានឆ្លើយបង្វែរ ដើម្បីធ្វើឲ្យអ្នកដឹកនាំភាន់ច្រឡំ។ ខ្ញុំបានឆ្លើយសំណួរដោយមិនឲ្យអ្នកដឹកនាំមើលឃើញការពិតទេ។ ដើម្បីការពារមុខមាត់ និងឋានៈរបស់ខ្ញុំ ដើម្បីកុំឲ្យអ្នកដឹកនាំដឹងថាខ្ញុំមិនបានធ្វើការងារជាក់ស្ដែង និងដើម្បីកុំឲ្យបងប្អូនប្រុសស្រីនៅទីនោះមើលងាយខ្ញុំ ខ្ញុំបាននិយាយដោយឥតអៀនខ្មាសនូវអ្វីមួយដើម្បីបិទបាំងការពិត ដើម្បីធ្វើឲ្យភាន់ច្រឡំ និងបោកបញ្ឆោតពួកគេ។ ខ្ញុំកំពុងតែបើកបង្ហាញនិស្ស័យបែបសាតាំងហើយ ពេលខ្ញុំគិតឡើងវិញ ខ្ញុំឃើញថា ខ្ញុំតែងតែបែបនោះជាមួយបងប្អូនប្រុសស្រី។ ពេលខ្លះ បងប្អូនប្រុសស្រីមួយចំនួនបានសួរខ្ញុំនូវសំណួរខ្លះៗទាក់ទងនឹងជំនាញ។ ខ្ញុំមិនសូវយល់ច្បាស់ពីរឿងទាំងនេះទេ ប៉ុន្តែខ្ញុំខ្លាចថា ការនិយាយការពិតនឹងធ្វើឲ្យពួកគេមើលងាយខ្ញុំ ដូច្នេះខ្ញុំបាននិយាយដូច្នេះថា៖ «បើបញ្ហាទាំងនេះមិនត្រូវបានដោះស្រាយទេ វាមិនមែនគ្រាន់តែជាបញ្ហាជំនាញវិជ្ជាជីវៈរបស់អ្នកទេ មែនទេ? គឺដោយសារតែអ្នកបានបំពេញភារកិច្ចឲ្យតែរួចពីដៃមែនទេ? ឬក៏ដោយសារតែអ្នកខ្វះការរៀនសូត្រ ឬការប្រាស្រ័យទាក់ទងគ្នាគ្រប់គ្រាន់អំពីរឿងទាំងនេះ?» មើលពីសំបកក្រៅ វាហាក់ដូចជាខ្ញុំកំពុងឆ្លើយសំណួររបស់បងប្អូនប្រុសស្រី ប៉ុន្តែក្នុងចិត្តខ្ញុំ ខ្ញុំដឹងថាចម្លើយបែបនោះមិនបានដោះស្រាយបញ្ហាទេ។ ខ្ញុំគិតថា នៅពេលដែលខ្ញុំសួរសំណួរបែបនោះត្រឡប់ទៅវិញ ពួកគេនឹងឆ្លុះបញ្ចាំង និងស្គាល់ខ្លួនឯង ហើយពួកគេក៏នឹងឈប់សួរខ្ញុំទៀតដែរ។ បែបនោះ ចំណុចខ្វះខាតរបស់ខ្ញុំនឹងមិនត្រូវបានលាតត្រដាងឡើយ។ ខ្ញុំតែងតែបោកបញ្ឆោត និងលាក់ពុត ដើម្បីការពារមុខមាត់ និងឋានៈរបស់ខ្ញុំ។ ខ្ញុំសុខចិត្តកុហកជាជាងបាក់មុខ។ នោះបានបើកបង្ហាញយ៉ាងពេញលេញនូវធម្មជាតិដ៏ក្រឡេចក្រឡុច និងបោកបញ្ឆោតរបស់ខ្ញុំ ដែលមិនពេញចិត្តនឹងសេចក្ដីពិត។ ខ្ញុំបានគិតថា ការកុហក និងការបោកបញ្ឆោតគឺពិតជាឆ្លាតវៃណាស់ ប៉ុន្តែតាមពិតទៅ វាពិតជាល្ងង់ខ្លៅណាស់! ទោះបីជាខ្ញុំបានបោកបញ្ឆោតគ្រប់គ្នាក៏ដោយ ហើយពួកគេទាំងអស់គ្នាកោតសរសើរខ្ញុំ ហើយគិតថាខ្ញុំអាចធ្វើការបានសម្រេច និងបំពេញភារកិច្ចបានល្អក៏ដោយ បើព្រះជាម្ចាស់មិនបានសព្វព្រះទ័យ ហើយស្អប់ខ្ពើមខ្ញុំ តើការទទួលបានរបស់ទាំងអស់នេះមានន័យអ្វីទៅ? នៅពេលនោះ ខ្ញុំមានអារម្មណ៍ថា ខ្លួនឯងខ្សោយខាងវិញ្ញាណ និងគួរឲ្យអាណិតណាស់។ ខ្ញុំរវល់ពីព្រឹកដល់យប់ ប៉ុន្តែខ្ញុំមិនអាចនិយាយពាក្យស្មោះត្រង់មួយម៉ាត់បានទេ។ និស្ស័យបោកបញ្ឆោតរបស់ខ្ញុំមិនបានផ្លាស់ប្ដូរសោះឡើយ ហើយខ្ញុំគ្មានតថភាពនៃសេចក្ដីពិតសោះឡើយ។ ការលាតត្រដាង និងការលួសកាត់យ៉ាងតឹងរ៉ឹងពីអ្នកដឹកនាំនៅថ្ងៃនោះ គឺជាការរំឭក និងការព្រមានសម្រាប់ខ្ញុំ។ ខ្ញុំដឹងថាខ្ញុំមិនអាចបន្តបែបនេះទៀតទេ ប៉ុន្តែខ្ញុំត្រូវតែប្រែចិត្តចំពោះព្រះជាម្ចាស់ ដេញតាមការធ្វើជាមនុស្សស្មោះត្រង់ និងរស់នៅក្នុងតថភាពនោះ។

បន្ទាប់ពីនោះ ខ្ញុំបានឆ្ងល់ថា តើខ្ញុំនៅមានទង្វើមិនស្មោះត្រង់អ្វីផ្សេងទៀតនៅក្នុងជីវិតប្រចាំថ្ងៃរបស់ខ្ញុំទេ។ ខ្ញុំដឹងថាខ្ញុំត្រូវតែពិនិត្យពិច័យខ្លួនឯង ហើយត្រឡប់ក្រោយ និងផ្លាស់ប្ដូរវា។ ខ្ញុំបានដឹងតាមរយៈការឆ្លុះបញ្ចាំងពីខ្លួនឯងថា ខ្ញុំក៏មានការបោកបញ្ឆោតនៅក្នុងរបៀបដែលខ្ញុំរៀបចំសេចក្ដីសង្ខេបការងារដែរ។ ខ្ញុំបានកត់ត្រាយ៉ាងលម្អិតនូវការងារដែលបានធ្វើយ៉ាងល្អិតល្អន់ និងពេញលេញ។ ប៉ុន្តែសម្រាប់ការងារដែលធ្វើបែបខ្ជីខ្ជា និងគ្មានប្រសិទ្ធផល ខ្ញុំបានសរសេរជាទូទៅ ឬមិនបានសរសេរអំពីវឌ្ឍនភាពរបស់វាសោះឡើយ។ ខ្ញុំចាំបានថា មានការងារមួយដែលមិនទទួលបានលទ្ធផលល្អ ហើយនៅពេលដល់ពេលធ្វើសេចក្ដីសង្ខេបការងារ ខ្ញុំចាប់ផ្តើមពិចារណាថា តើគ្រប់គ្នានឹងគិតយ៉ាងណាចំពោះខ្ញុំ បើខ្ញុំសរសេរដោយស្មោះត្រង់។ តើពួកគេនឹងនិយាយថា ខ្ញុំមិនអាចតាមដានបំណែកការងារដ៏តូចនេះបានល្អ ហើយថាខ្ញុំគ្មានសមត្ថភាពការងារទេឬ? ខ្ញុំបានថ្លឹងថ្លែងពីគុណសម្បត្តិ និងគុណវិបត្តិ ហើយបានសម្រេចចិត្តមិនសរសេរអំពីវឌ្ឍនភាពនៃការងារនោះទេ ដើម្បីកុំឲ្យនរណាដឹង ហើយប្រហែលជាពួកគេគិតថា ខ្ញុំរវល់ពេក ហើយក៏បានភ្លេចវាបាត់ទៅ។ ខ្ញុំបានរៀបចំផែនការបោកបញ្ឆោត និងបន្លំម្ដងហើយម្ដងទៀត។ ខ្ញុំពិតជាបោកបញ្ឆោតខ្លាំងណាស់! ក្នុងអំឡុងពេលប៉ុន្មានឆ្នាំនៃជំនឿរបស់ខ្ញុំ ទោះបីជាខ្ញុំបានបំពេញភារកិច្ចជាច្រើន និងអាចស៊ូទ្រាំនឹងការលំបាក និងលះបង់ក៏ដោយ ក៏ខ្ញុំមិនបានប្រឹងប្រែងក្នុងការអនុវត្តសេចក្ដីពិតដែរ។ ខ្ញុំគ្រាន់តែគិតពីរបៀបការពារមុខមាត់ និងឋានៈរបស់ខ្ញុំប៉ុណ្ណោះ ដូច្នេះខ្ញុំនៅតែមិនបាននិយាយ និងប្រព្រឹត្តដូចជាមនុស្សស្មោះត្រង់បន្តិចសោះឡើយ។ ខ្ញុំថែមទាំងគ្មានភាពក្លាហានដើម្បីនិយាយបែបសាមញ្ញនិងបើកចំហផង វាពិតជាគួរឱ្យអាណិតណាស់! ពេលខ្លះ ខ្ញុំបានសួរខ្លួនឯងថា៖ ព្រះជាម្ចាស់បានសម្ដែងចេញព្រះបន្ទូលជាច្រើន ហើយខ្ញុំបានអានវាច្រើនគួរសមដែរ ប៉ុន្តែតើខ្ញុំពិតជារស់នៅតាមតថភាពនៃព្រះបន្ទូលណាមួយរបស់ព្រះជាម្ចាស់ហើយឬនៅ? ខ្ញុំថែមទាំងមិនអាចសង្ខេបការងាររបស់ខ្ញុំដោយស្មោះត្រង់បានផង ដូច្នេះ តើខ្ញុំអាចទទួលបានអ្វីពីការដើរតាមរហូតដល់ទីបញ្ចប់បែបនេះ? ខ្ញុំមានអារម្មណ៍ថា ខ្ញុំកំពុងស្ថិតនៅមាត់ជ្រោះហើយ។ បើគ្មានការប្រែចិត្ត និងការដេញតាមការផ្លាស់ប្ដូរនិស្ស័យទេ ខ្ញុំនឹងត្រូវព្រះជាម្ចាស់ជម្រុះចោលនៅពេលណាក៏បាន។ ខ្ញុំបានអធិស្ឋានក្នុងចិត្តថា៖ «ឱព្រះជាម្ចាស់អើយ ទូលបង្គំពុករលួយយ៉ាងជ្រៅ។ ទូលបង្គំកុហក និងបោកបញ្ឆោតឥតឈប់ឈរ ដើម្បីការពារមុខមាត់ និងឋានៈរបស់ទូលបង្គំ។ សូមទ្រង់បំភ្លឺ និងស្រាយបំភ្លឺទូលបង្គំ ដើម្បីឲ្យទូលបង្គំពិតជាស្គាល់ខ្លួនឯង»។

បន្ទាប់ពីនោះ ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀត ដែលចែងថា៖ «ប្រសិនបើអ្នករាល់គ្នាជាអ្នកដឹកនាំ ឬអ្នកធ្វើការ តើអ្នករាល់គ្នាខ្លាចដំណាក់របស់ព្រះជាម្ចាស់សាកសួរ និងមើលការខុសត្រូវកិច្ចការរបស់អ្នករាល់គ្នាដែរឬទេ? តើអ្នករាល់គ្នាខ្លាចថាដំណាក់របស់ព្រះជាម្ចាស់នឹងរកឃើញចំណុចខ្វះខាត និងភាពវៀចវេរនៅក្នុងកិច្ចការរបស់អ្នករាល់គ្នា ហើយលួសកាត់អ្នករាល់គ្នាដែរឬទេ? តើអ្នករាល់គ្នាខ្លាចថា បន្ទាប់ពីថ្នាក់លើបានដឹងពីគុណសម្បត្តិនិងភាពចាស់ទុំពិតប្រាកដរបស់អ្នករាល់គ្នាហើយ ពួកគេនឹងផ្លាស់ប្ដូរការយល់ឃើញចំពោះអ្នករាល់គ្នា ហើយមិនពិចារណាដំឡើងតំណែងឱ្យអ្នករាល់គ្នាដែរឬទេ? ប្រសិនបើអ្នកមានការភ័យខ្លាចទាំងនេះ នេះបញ្ជាក់ថាបំណងរបស់អ្នកមិនមែនដើម្បីកិច្ចការពួកជំនុំទេ អ្នកកំពុងធ្វើការដើម្បីកេរ្តិ៍ឈ្មោះនិងឋានៈ ដែលបញ្ជាក់ថាអ្នកមាននិស្ស័យរបស់ពួកទទឹងនឹងព្រះគ្រីស្ទ។ ប្រសិនបើអ្នកមាននិស្ស័យរបស់ពួកទទឹងនឹងព្រះគ្រីស្ទ អ្នកងាយនឹងដើរតាមផ្លូវរបស់ពួកទទឹងនឹងព្រះគ្រីស្ទ ហើយប្រព្រឹត្តអំពើអាក្រក់ទាំងអស់ដែលពួកទទឹងនឹងព្រះគ្រីស្ទបានធ្វើ។ ប្រសិនបើនៅក្នុងចិត្តរបស់អ្នក អ្នកគ្មានការភ័យខ្លាចចំពោះការដែលដំណាក់របស់ព្រះជាម្ចាស់មើលការខុសត្រូវកិច្ចការរបស់អ្នក ហើយអ្នកអាចផ្ដល់ចម្លើយពិតប្រាកដចំពោះសំណួរនិងការសាកសួររបស់ថ្នាក់លើដោយមិនលាក់បាំងអ្វីទាំងអស់ ហើយនិយាយឱ្យអស់ពីអ្វីដែលអ្នកដឹងនោះ ទោះបីជាអ្វីដែលអ្នកនិយាយគឺត្រូវឬខុសក៏ដោយ ទោះបីជាអ្នកបានបង្ហាញឱ្យឃើញពីសេចក្ដីពុករលួយអ្វីក៏ដោយ សូម្បីតែអ្នកបានបង្ហាញឱ្យឃើញពីនិស្ស័យរបស់ពួកទទឹងនឹងព្រះគ្រីស្ទក៏ដោយ ក៏អ្នកនឹងមិនត្រូវបានកំណត់លក្ខណៈថាជាពួកទទឹងនឹងព្រះគ្រីស្ទដាច់ខាត។ ចំណុចសំខាន់គឺថា តើអ្នកអាចស្គាល់ពីនិស្ស័យរបស់ពួកទទឹងនឹងព្រះគ្រីស្ទរបស់ខ្លួនឯង និងស្វែងរកសេចក្ដីពិតដើម្បីដោះស្រាយបញ្ហានេះដែរឬទេ។ ប្រសិនបើអ្នកជាមនុស្សម្នាក់ដែលទទួលយកសេចក្ដីពិត និស្ស័យរបស់ពួកទទឹងនឹងព្រះគ្រីស្ទក្នុងខ្លួនអ្នកអាចត្រូវបានកែតម្រង់។ ប្រសិនបើអ្នកដឹងយ៉ាងច្បាស់ថាអ្នកមាននិស្ស័យរបស់ពួកទទឹងនឹងព្រះគ្រីស្ទ ប៉ុន្តែបែរជាមិនស្វែងរកសេចក្ដីពិតដើម្បីដោះស្រាយបញ្ហា ប្រសិនបើអ្នកថែមទាំងព្យាយាមលាក់បាំង ឬកុហកអំពីបញ្ហាដែលកើតឡើង ហើយគេចវេះពីការទទួលខុសត្រូវ ហើយប្រសិនបើអ្នកមិនទទួលយកសេចក្ដីពិតនៅពេលទទួលរងការលួសកាត់នោះទេ នេះគឺជាបញ្ហាធ្ងន់ធ្ងរមួយ ហើយអ្នកក៏មិនខុសពីពួកទទឹងនឹងព្រះគ្រីស្ទដែរ។ ដឹងហើយថាអ្នកមាននិស្ស័យរបស់ពួកទទឹងនឹងព្រះគ្រីស្ទ ហេតុអ្វីបានជាអ្នកមិនហ៊ានប្រឈមមុខនឹងវា? ហេតុអ្វីបានជាអ្នកមិនអាចដោះស្រាយវាដោយត្រង់ៗ ហើយនិយាយថា 'ប្រសិនបើថ្នាក់លើសាកសួរអំពីកិច្ចការរបស់ខ្ញុំ ខ្ញុំនឹងនិយាយនូវអ្វីទាំងអស់ដែលខ្ញុំដឹង ហើយទោះបីជារឿងអាក្រក់ដែលខ្ញុំបានធ្វើត្រូវបានលាតត្រដាង ហើយថ្នាក់លើលែងប្រើប្រាស់ខ្ញុំទៀតនៅពេលដែលពួកគេដឹង ហើយខ្ញុំបាត់បង់ឋានៈរបស់ខ្ញុំក៏ដោយ ក៏ខ្ញុំនៅតែនិយាយឱ្យច្បាស់នូវអ្វីដែលខ្ញុំត្រូវនិយាយដែរ'? ការភ័យខ្លាចរបស់អ្នកចំពោះការដែលដំណាក់របស់ព្រះជាម្ចាស់មើលការខុសត្រូវ និងសាកសួរពីកិច្ចការរបស់អ្នក បញ្ជាក់ថា អ្នកស្រឡាញ់ឋានៈរបស់អ្នកជាងសេចក្ដីពិត។ តើនេះមិនមែនជានិស្ស័យរបស់ពួកទទឹងនឹងព្រះគ្រីស្ទទេឬ? ការស្រឡាញ់ឋានៈលើសអ្វីៗទាំងអស់ គឺជានិស្ស័យរបស់ពួកទទឹងនឹងព្រះគ្រីស្ទ។ ហេតុអ្វីបានជាអ្នកស្រឡាញ់ឋានៈខ្លាំងម្ល៉េះ? តើអ្នកអាចទទួលបានអត្ថប្រយោជន៍អ្វីខ្លះពីឋានៈ? ប្រសិនបើឋានៈនាំមកឱ្យអ្នកនូវគ្រោះមហន្តរាយ ការលំបាក ភាពអាម៉ាស់ និងការឈឺចាប់ តើអ្នកនឹងនៅតែស្រឡាញ់វាដែរឬទេ? (ទេ)។ មានអត្ថប្រយោជន៍ច្រើនណាស់ដែលបានមកពីការមានឋានៈ ដូចជាការស្ងប់ស្ងែង ការគោរព ការលើកតម្កើង និងការលើកជើងពីអ្នកដទៃ ក៏ដូចជាការកោតសរសើរនិងការគោរពកោតខ្លាចរបស់ពួកគេផងដែរ។ ក៏មានអារម្មណ៍ដឹងពីឧត្តមភាពនិងឯកសិទ្ធិដែលឋានៈរបស់អ្នកនាំមកឱ្យអ្នកផងដែរ ដែលផ្ដល់ឱ្យអ្នកនូវមោទនភាព និងអារម្មណ៍ដឹងពីតម្លៃខ្លួនឯង។ លើសពីនេះទៀត អ្នកក៏អាចរីករាយនឹងរបស់ដែលអ្នកដទៃមិនអាចទទួលបានដែរ ដូចជាអត្ថប្រយោជន៍នៃឋានៈ និងការចាត់ទុកជាពិសេស។ ទាំងនេះគឺជារឿងដែលអ្នកមិនទាំងហ៊ានគិតដល់ផង ហើយជាអ្វីដែលអ្នកប្រាថ្នាចង់បាននៅក្នុងក្តីសុបិនរបស់អ្នក។ តើអ្នកស្រឡាញ់របស់ទាំងនេះទេ? ប្រសិនបើឋានៈគ្រាន់តែជារបស់ទទេ គ្មានអត្ថន័យពិតប្រាកដ ហើយការការពារវាមិនបម្រើគោលបំណងពិតប្រាកដណាមួយទេ តើវាមិនមែនជាការល្ងង់ខ្លៅទេឬដែលស្រឡាញ់វា? ប្រសិនបើអ្នកអាចបោះបង់ចោលរបស់ដូចជាផលប្រយោជន៍ និងការសប្បាយខាងសាច់ឈាមបាន នោះកេរ្តិ៍ឈ្មោះ កម្រៃ និងឋានៈនឹងលែងចងភ្ជាប់អ្នកទៀតហើយ។ ដូច្នេះ ដើម្បីដោះស្រាយបញ្ហាដែលទាក់ទងនឹងការឱ្យតម្លៃ និងការដេញតាមឋានៈ តើត្រូវដោះស្រាយអ្វីជាមុនសិន? ជាដំបូង ត្រូវមើលឱ្យធ្លុះដល់លក្ខណៈបញ្ហានៃការប្រព្រឹត្តអំពើអាក្រក់ និងការប្រើល្បិចកល ការលាក់បាំង និងការបិទបាំង ក៏ដូចជាការបដិសេធការមើលការខុសត្រូវ ការសាកសួរ និងការស៊ើបអង្កេតរបស់ដំណាក់របស់ព្រះជាម្ចាស់ ដើម្បីរីករាយនឹងអត្ថប្រយោជន៍នៃឋានៈ។ តើនេះមិនមែនជាការទាស់ទទឹង និងការប្រឆាំងនឹងព្រះជាម្ចាស់ដោយបើកចំហទេឬ? ប្រសិនបើអ្នកអាចមើលឱ្យធ្លុះដល់លក្ខណៈនិងផលវិបាកនៃការចង់បានអត្ថប្រយោជន៍នៃឋានៈ បញ្ហានៃការដេញតាមឋានៈនឹងត្រូវបានដោះស្រាយ។ ប្រសិនបើអ្នកមិនអាចមើលឱ្យធ្លុះដល់សារជាតិនៃការចង់បានអត្ថប្រយោជន៍នៃឋានៈទេ បញ្ហានេះនឹងមិនអាចដោះស្រាយបានឡើយ» (ដកស្រង់ពី «ចំណុចទីប្រាំបី (ផ្នែកទីពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទាប់ពីបានអានព្រះបន្ទូលរបស់ព្រះជាម្ចាស់ ខ្ញុំបានដឹងថា ខ្ញុំមិនអាចទប់ចិត្តខ្លួនឯងមិនឲ្យកុហក និងបោកបញ្ឆោតបានទេ ព្រោះខ្ញុំឱ្យតម្លៃមុខមាត់ និងឋានៈរបស់ខ្ញុំខ្លាំងពេក។ ដើម្បីការពារកេរ្តិ៍ឈ្មោះ និងឋានៈរបស់ខ្ញុំ និងទប់ស្កាត់មិនឲ្យអ្នកដឹកនាំមើលឃើញការពិតនៃភាពបរាជ័យរបស់ខ្ញុំក្នុងការតាមដានការងារ ខ្ញុំបានព្យាយាមរៀបចំផែនការ ប្រើល្បិចកល និងធ្វើឲ្យអ្នកដឹកនាំភាន់ច្រឡំតាមរយៈពាក្យសម្ដីរបស់ខ្ញុំ។ នៅក្នុងសេចក្ដីសង្ខេបការងាររបស់ខ្ញុំ ខ្ញុំបានបិទបាំងចំណុចខ្វះខាតរបស់ខ្ញុំ ដោយសរសេរតែរឿងល្អ មិនមែនរឿងអាក្រក់ ដើម្បីឲ្យអ្នកផ្សេងគិតថាខ្ញុំជាអ្នកដឹកនាំដែលអាចធ្វើការងារជាក់ស្ដែងបាន។ ខ្ញុំខ្លាចថាពួកគេនឹងឃើញមុខមាត់ពិតរបស់ខ្ញុំ ហើយលែងកោតសរសើរខ្ញុំទៀត ហើយពេលនោះខ្ញុំក៏មិនអាចរីករាយនឹងអារម្មណ៍ដែលខ្លួនគ្រាន់បើជាងដែលបានមកពីឋានៈនោះដែរ។ នៅពេលដែលខ្ញុំបានឃើញនៅក្នុងព្រះបន្ទូលរបស់ព្រះជាម្ចាស់៖ «ការស្រឡាញ់ឋានៈលើសអ្វីៗទាំងអស់ គឺជានិស្ស័យរបស់ពួកទទឹងនឹងព្រះគ្រីស្ទ»។ ខ្ញុំទើបបានដឹងថាបញ្ហានេះធ្ងន់ធ្ងរប៉ុនណា។ ខ្ញុំបានគិតដល់ពួកទទឹងនឹងព្រះគ្រីស្ទដែលត្រូវបានបណ្ដេញចេញទាំងនោះ។ ពួកគេតែងតែដេញតាមកេរ្តិ៍ឈ្មោះ ប្រយោជន៍ និងឋានៈនៅក្នុងភារកិច្ចរបស់ពួកគេ ហើយពួកគេតែងតែប្រើល្បិចកល និងបោកបញ្ឆោតនៅពីក្រោយខ្នង។ ការនោះបានរំខាន និងបង្អាក់យ៉ាងធ្ងន់ធ្ងរដល់កិច្ចការរបស់ពួកជំនុំ ដូច្នេះពួកគេត្រូវបានបើកកកាយ និងបណ្ដេញចេញ។ ក៏មានអ្នកដឹកនាំក្លែងក្លាយដែរ ដែលលង់នឹងផលប្រយោជន៍នៃឋានៈ។ ពួកគេតែងតែប្រើល្បិចកលនៅក្នុងភារកិច្ចរបស់ពួកគេ ដើម្បីបិទបាំងការពិតដែលថាពួកគេមិនបានធ្វើការងារពិតប្រាកដ ដែលធ្វើឲ្យកិច្ចការរបស់ពួកជំនុំត្រូវរាំងស្ទះ។ ខ្ញុំចាំបានបងស្រីម្នាក់ដែលទទួលបន្ទុកកិច្ចការដំណឹងល្អ។ នៅពេលនោះ គាត់ក៏កំពុងចាត់ចែងការងារផ្សេងទៀតដែរ ប៉ុន្តែគាត់បានប្រើល្បិចកល និងបោកបញ្ឆោតទាំងសងខាង។ នៅក្នុងកិច្ចការដំណឹងល្អ គាត់បាននិយាយថាគាត់រវល់នឹងការងារផ្សេងទៀតរបស់គាត់ ហើយនៅក្នុងការងារផ្សេងទៀត គាត់បានអះអាងថាគាត់រវល់នឹងកិច្ចការដំណឹងល្អ។ តាមពិត គាត់មិនបានបំពេញការងារផ្នែកខាងណាឱ្យប្រាកដទេ ហើយនៅទីបំផុតគាត់ត្រូវបានបើកកកាយ និងជម្រុះចោល។ មេរៀនពីភាពបរាជ័យរបស់អ្នកដទៃទាំងនេះ គឺជាការដាស់តឿនមួយសម្រាប់ខ្ញុំ។ ការប្រើល្បិចកល និងកុហកដើម្បីកេរ្តិ៍ឈ្មោះនិងឋានៈរបស់ខ្ញុំ គឺគ្រាន់តែជាការបោកបញ្ឆោតខ្លួនឯងនិងអ្នកដទៃ ក៏ដូចជាភាពល្ងង់ខ្លៅផងដែរ។ ព្រះជាម្ចាស់ពិនិត្យពិច័យអ្វីៗគ្រប់យ៉ាង ហើយទ្រង់សព្វព្រះហឫទ័យនឹងមនុស្សស្មោះត្រង់។ មានតែមនុស្សស្មោះត្រង់ទេដែលអាចឈរយ៉ាងរឹងប៉ឹងនៅក្នុងដំណាក់របស់ព្រះជាម្ចាស់បាន ហើយមនុស្សបោកបញ្ឆោតនឹងត្រូវបានបើកកកាយ និងជម្រុះចោលមិនយូរមិនឆាប់។ នៅក្នុងជំនឿរបស់ខ្ញុំ ខ្ញុំមិនបានដេញតាមការធ្វើជាមនុស្សស្មោះត្រង់ទេ ប៉ុន្តែខ្ញុំកំពុងសម្ដែង ដោយបន្សល់ទុកនូវចំណាប់អារម្មណ៍ក្លែងក្លាយ ហើយទោះបីជាខ្ញុំបានបោកបញ្ឆោតមនុស្សមួយចំនួនក៏ដោយ ក៏ខ្ញុំមិនអាចគេចផុតពីការពិនិត្យពិច័យរបស់ព្រះជាម្ចាស់បានដែរ។ នៅទីបំផុត ព្រះជាម្ចាស់នឹងបើកសម្ដែង និងជម្រុះចោលខ្ញុំ។ ពេលនោះ ខ្ញុំបានដឹងពីសារៈសំខាន់នៃការធ្វើជាមនុស្សស្មោះត្រង់ ហើយបានដឹងថា ការធ្វើជាមនុស្សស្មោះត្រង់តាមដែលព្រះជាម្ចាស់តម្រូវ និងការទទួលយកការពិនិត្យពិច័យរបស់ទ្រង់ក្នុងគ្រប់ការទាំងអស់ គឺជាផ្លូវតែមួយគត់ដើម្បីទទួលបានការសព្វព្រះទ័យពីទ្រង់។ ដូចដែលព្រះបន្ទូលរបស់ព្រះជាម្ចាស់មានបន្ទូលថា៖ «ប្រសិនបើមនុស្សម្នាក់តែងតែនិយាយពីអ្វីដែលមាននៅក្នុងចិត្តពិតប្រាកដរបស់ពួកគេ និយាយដោយស្មោះត្រង់ និយាយដោយត្រង់ មានចិត្តស្មោះ និងមិនធ្វើឱ្យតែរួចពីដៃទាល់តែសោះនៅពេលបំពេញភារកិច្ចរបស់ខ្លួន ហើយអាចអនុវត្តសេចក្ដីពិតដែលពួកគេយល់បាននោះមនុស្សនេះមានសង្ឃឹមថានឹងទទួលបានសេចក្ដីពិត។ ប្រសិនបើមនុស្សម្នាក់តែងតែបិទបាំងខ្លួនឯង ហើយលាក់បាំងចិត្តរបស់ខ្លួន ដើម្បីកុំឱ្យនរណាម្នាក់អាចមើលឃើញពួកគេច្បាស់ ប្រសិនបើពួកគេបង្កើតរូបភាពក្លែងក្លាយដើម្បីបញ្ឆោតអ្នកដទៃ នោះពួកគេកំពុងតែស្ថិតក្នុងគ្រោះថ្នាក់យ៉ាងធ្ងន់ធ្ងរ ពួកគេកំពុងតែមានបញ្ហាធំ ហើយវានឹងពិបាកណាស់សម្រាប់ពួកគេក្នុងការទទួលបានសេចក្ដីពិត។ អ្នកអាចមើលឃើញពីជីវិតប្រចាំថ្ងៃ និងពាក្យសម្ដី និងសកម្មភាពរបស់នរណាម្នាក់ ថាអនាគតរបស់ពួកគេទៅជាយ៉ាងណា។ ប្រសិនបើមនុស្សនេះតែងតែធ្វើពុត តែងតែវាយឫក នោះមនុស្សនេះមិនមែនជាអ្នកដែលទទួលយកសេចក្ដីពិតនោះទេ ហើយមិនយូរមិនឆាប់ ពួកគេនឹងត្រូវបានលាតត្រដាង និងជម្រុះចោល។ ... មនុស្សដែលមិនដែលបើកចំហចិត្តរបស់ខ្លួន តែងតែព្យាយាមលាក់លៀមនិងបិទបាំងរឿងរ៉ាវ ធ្វើពុតថាខ្លួនជាមនុស្សគួរឱ្យគោរព ចង់ឱ្យមនុស្សលើកតម្កើងពួកគេ មិនអនុញ្ញាតឱ្យអ្នកដទៃស្ទង់ស្ទាបពីពួកគេបាន ចង់ឱ្យមនុស្សកោតសរសើរពួកគេ តើមនុស្សទាំងនេះមិនមែនជាមនុស្សល្ងង់ខ្លៅទេឬ? មនុស្សទាំងនេះគឺជាមនុស្សដែលល្ងង់ខ្លៅបំផុត! នោះក៏ព្រោះតែការពិតអំពីមនុស្ស នឹងត្រូវបានលាតត្រដាងមិនយូរមិនឆាប់។ តើពួកគេដើរលើផ្លូវអ្វីតាមរយៈការប្រព្រឹត្តខ្លួនបែបនេះ? នេះគឺជាផ្លូវរបស់ពួកផារិស៊ី។ តើមនុស្សមានពុតស្ថិតក្នុងគ្រោះថ្នាក់ដែរឬទេ? ទាំងនេះគឺជាមនុស្សដែលព្រះជាម្ចាស់ស្អប់ខ្ពើមបំផុត ដូច្នេះ តើអ្នកគិតថាពួកគេកំពុងស្ថិតក្នុងគ្រោះថ្នាក់ដែរឬទេ? អស់អ្នកណាដែលជាពួកផារិស៊ី គឺដើរលើផ្លូវទៅកាន់សេចក្ដីវិនាស» (ដកស្រង់ពី «ប្រគល់ដួងចិត្តរបស់អ្នកថ្វាយទៅព្រះជាម្ចាស់ នោះអ្នកនឹងអាចទទួលបានសេចក្តីពិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ការលាក់បាំង និងបិទបាំងរឿងរ៉ាវជានិច្ច ការធ្វើពុតជានិច្ច គឺជាមាគ៌ាមិនត្រឹមត្រូវ ហើយបើគេមិនត្រឡប់មកវិញទេ ទីបំផុតពួកគេនឹងបញ្ចប់ទៅដោយសេចក្ដីវិនាស។ ខ្ញុំបានអធិស្ឋានដល់ព្រះជាម្ចាស់ ហើយបានតាំងចិត្ត ត្រៀមខ្លួនចាប់ផ្តើមដេញតាមការផ្លាស់ប្ដូរនិស្ស័យ និងធ្វើជាមនុស្សស្មោះត្រង់។

ខ្ញុំបានគិតពីរបៀបដែលព្រះបន្ទូលរបស់ព្រះជាម្ចាស់ចែងថា៖ «រាល់ទង្វើដែលអ្នកប្រព្រឹត្ត រាល់សកម្មភាព រាល់ចេតនា និងរាល់ប្រតិកម្មទាំងអស់របស់អ្នក គួរតែត្រូវបានយកមកចំពោះព្រះភក្ត្រព្រះជាម្ចាស់។ សូម្បីតែជីវិតខាងវិញ្ញាណប្រចាំថ្ងៃរបស់អ្នក រួមមានការអធិស្ឋានរបស់អ្នក ភាពជិតស្និទ្ធរបស់អ្នកចំពោះព្រះជាម្ចាស់ ការហូបនិងផឹកព្រះបន្ទូលព្រះជាម្ចាស់របស់អ្នក ការប្រកបគ្នារបស់អ្នកជាមួយបងប្អូនប្រុសស្រីរបស់អ្នក និងជីវិតរបស់អ្នកនៅក្នុងពួកជំនុំ រួមទាំងការសហការបម្រើរបស់អ្នក ក៏អាចត្រូវបានយកមកចំពោះព្រះភក្ត្រព្រះជាម្ចាស់ ដើម្បីធ្វើការពិនិត្យពិច័យផងដែរ។ ការអនុវត្តបែបនេះហើយដែលនឹងជួយអ្នកឱ្យសម្រេចបានភាពរីកចម្រើននៅក្នុងជីវិត។ ដំណើរការនៃការទទួលយកការពិនិត្យពិច័យរបស់ព្រះជាម្ចាស់ គឺជាដំណើរការនៃការបន្សុទ្ធ។ កាលណាអ្នកទទួលយកការពិនិត្យពិច័យរបស់ព្រះជាម្ចាស់កាន់តែច្រើន នោះអ្នកត្រូវបានបន្សុទ្ធ ហើយអ្នកកាន់តែស្របតាមបំណងព្រះហឫទ័យរបស់ព្រះជាម្ចាស់ ប្រយោជន៍កុំឱ្យអ្នកធ្លាក់ទៅក្នុងសេចក្តីពាលា ហើយឱ្យដួងចិត្តរបស់អ្នកអាចស្ថិតនៅក្នុងព្រះវត្តមានរបស់ទ្រង់។ កាលណាអ្នកទទួលយកការពិនិត្យពិច័យរបស់ព្រះជាម្ចាស់កាន់តែច្រើន នោះសាតាំងក៏អាប់មុខកាន់តែខ្លាំង ហើយសមត្ថភាពរបស់អ្នកក្នុងការបះបោរប្រឆាំងនឹងសាច់ឈាម ក៏កាន់តែប្រសើរឡើងដែរ។ ដូច្នេះ ការទទួលយកការពិនិត្យពិច័យរបស់ព្រះជាម្ចាស់ គឺជាមាគ៌ាមួយនៃការប្រព្រឹត្តដែលមនុស្សលោកគួរតែដើរតាម» (ដកស្រង់ពី «ព្រះជាម្ចាស់ប្រោសមនុស្សណាដែលធ្វើតាមបំណងព្រះហឫទ័យទ្រង់ឱ្យបានគ្រប់លក្ខណ៍» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈការពិចារណាព្រះបន្ទូលរបស់ព្រះជាម្ចាស់ ខ្ញុំទទួលបានមាគ៌ាអនុវត្តមួយ គឺការទទួលយកការពិនិត្យពិច័យរបស់ព្រះជាម្ចាស់។ មានតែនៅពេលដែលយើងទទួលយកការពិនិត្យពិច័យរបស់ព្រះជាម្ចាស់ទេ ទើបចេតនា និងគំនិតដែលបោកបញ្ឆោត និងដ៏មានល្បិចកលរបស់យើង អាចត្រូវបានកែតម្រូវយ៉ាងងាយ ហើយមានតែដូច្នេះទេ ទើបចិត្តរបស់យើងអាចក្លាយទៅជាសាមញ្ញ និងស្មោះត្រង់កាន់តែខ្លាំងឡើងៗ ហើយមានតែដូច្នេះទេ ទើបយើងអាចអនុវត្តសេចក្ដីពិត និងបំពេញភារកិច្ចរបស់យើងបានល្អយ៉ាងងាយ។ បន្ទាប់ពីបានយល់ពីបំណងព្រះហឫទ័យរបស់ព្រះជាម្ចាស់ហើយ ខ្ញុំបានអនុវត្តការបើកចិត្តរបស់ខ្ញុំចំពោះព្រះជាម្ចាស់ មិនធ្វើពុត ឬលាក់ពុត និងទទួលយកការពិនិត្យពិច័យរបស់ព្រះជាម្ចាស់ក្នុងគ្រប់ការទាំងអស់។ ខ្ញុំបានដាស់តឿនខ្លួនឯងនៅពេលដែលខ្ញុំសរសេរសេចក្ដីសង្ខេបការងារបន្ទាប់ពីបំពេញរួច ឲ្យធ្វើជាមនុស្សស្មោះត្រង់ និងទទួលយកការពិនិត្យពិច័យរបស់ព្រះជាម្ចាស់ ហើយពិពណ៌នាដោយស្មោះត្រង់អំពីការងារដែលខ្ញុំធ្វើមិនបានល្អ។ នៅពេលដែលអ្នកដឹកនាំសួរអំពីការងាររបស់ខ្ញុំ ខ្ញុំបានអនុវត្តដោយស្មារតីក្នុងការនិយាយការពិត។ នៅពេលដែលបងប្អូនប្រុសស្រីផ្សេងទៀតសួរខ្ញុំ ខ្ញុំបាននិយាយដោយស្មោះត្រង់អំពីអ្វីដែលខ្ញុំមិនបានដឹង។ បើចេះថាចេះ បើមិនចេះថាមិនចេះ។ បន្ទាប់ពីបានអនុវត្តបែបនេះហើយ ខ្ញុំមានអារម្មណ៍ធូរស្រាលក្នុងចិត្តច្រើន។ ខ្ញុំបានទទួលបទពិសោធថា ការទទួលយកការពិនិត្យពិច័យរបស់ព្រះជាម្ចាស់ដោយស្មារតី គឺជាផ្លូវមួយដើម្បីចូលទៅក្នុងតថភាពនៃសេចក្ដីពិត និងបោះបង់និស្ស័យពុករលួយរបស់យើង។ បើគ្មានការលួសកាត់ទេ ខ្ញុំក៏មិនបានពិនិត្យពិច័យយ៉ាងហ្មត់ចត់នូវនិស្ស័យពុករលួយរបស់ខ្ញុំដែរ ហើយពិតជាមិនបានដេញតាមសេចក្ដីពិតដើម្បីចូលទៅក្នុងតថភាពឡើយ។ បើនៅតែបន្តបែបនោះ ទោះបីខ្ញុំជឿលើព្រះជាម្ចាស់ប៉ុន្មានឆ្នាំ ធ្វើភារកិច្ចប៉ុន្មាន ឬរងទុក្ខប៉ុនណាក៏ដោយ និស្ស័យពុករលួយរបស់ខ្ញុំក៏មិនផ្លាស់ប្ដូរសោះឡើយ។ ខ្ញុំនឹងមិនអាចបានសង្គ្រោះឡើយ ទោះបីខ្ញុំប្រកាន់ខ្ជាប់នឹងជំនឿរបស់ខ្ញុំរហូតដល់ទីបញ្ចប់ក៏ដោយ ហើយខ្ញុំច្បាស់ជាត្រូវព្រះជាម្ចាស់ជម្រុះចោល។

ការលួសកាត់ក្នុងពេលនោះ បានបង្ហាញខ្ញុំពីសារៈសំខាន់នៃការធ្វើជាមនុស្សស្មោះត្រង់ ហើយខ្ញុំទទួលបានការយល់ដឹងខ្លះៗអំពីនិស្ស័យរបស់សាតាំងដ៏ក្រឡេចក្រឡុច និងបោកបញ្ឆោតរបស់ខ្ញុំ។ នោះសុទ្ធតែដោយសារសេចក្ដីស្រឡាញ់ និងសេចក្ដីសង្គ្រោះរបស់ព្រះជាម្ចាស់។


៦៩. ហេតុអ្វីបានជាខ្ញុំ មិនរែកពុនបន្ទុក?

នាខែតុលា ឆ្នាំ២០២១ ខ្ញុំអនុវត្តការងារមើលខុសត្រូវផ្នែកវីដេអូ។ ខ្ញុំសហការជាមួយបងប្រុស លីអូ និងបងស្រី ឃ្លែរ។ ពួកគាត់ទាំងពីរបំពេញភារកិច្ចនេះយូរជាងខ្ញុំ ហើយក៏មានបទពិសោធជាច្រើនផងដែរ ដូច្នេះ ពួកគាត់ដឹកនាំផ្នែកតាមដាន និងកាន់ការងារជាច្រើន។ មួយទៀត ខ្ញុំទើបតែមកដល់ មិនសូវយល់ទិដ្ឋភាពជាច្រើននៃការងារទេ ហេតុនេះ ខ្ញុំកាន់តែតួនាទីកំប៉ិចកំប៉ុកប៉ុណ្ណោះ។ ខ្ញុំយល់ថា ដរាបណាការងារខ្ញុំគ្មានបញ្ហា នោះវានឹងមិនអីទេ ហើយអ្នកដទៃអាចចូលមកដោះស្រាយកិច្ចការផ្សេងទៀត។ បែបនេះ ខ្ញុំអាចបារម្ភតិច និងមិនត្រូវទទួលខុសត្រូវចំពោះនរណាម្នាក់ឡើយ។ បន្តិចម្ដងៗ ខ្ញុំរែកពុនបន្ទុកកាន់តែតិចទៅៗ ចុងក្រោយ ខ្ញុំយល់ និងចូលរួមតិចតួចបំផុតនៅក្នុងការងាររបស់អ្នកទាំងពីរ។ រាល់ពេលដែលយើងពិភាក្សាពីការងារ ខ្ញុំមិនបានបញ្ចេញមតិទេ ហើយនៅពេលទំនេរ ខ្ញុំនឹងបន្ធូរអារម្មណ៍ ដោយមើលវីដេអូលោកីយ៍។ ខ្ញុំយល់ថា ការបំពេញភារកិច្ចបែបនេះ គឺជាការល្អឡើយ។

ថ្ងៃមួយ ប្រហែលថ្ងៃត្រង់ អ្នកដឹកនាំស្រាប់តែចូលមកប្រាប់ខ្ញុំថា លីអូ និងឃ្លែរ នឹងត្រូវបំពេញភារកិច្ចនៅកន្លែងផ្សេង ដូច្នេះ ខ្ញុំត្រូវមានការទទួលខុសត្រូវជាច្រើន ត្រូវប្រឹងប្រែងជាងមុន និងកាន់ការងារផ្នែកវីដេអូ។ ការផ្លាស់ប្ដូរមួយរំពេចនេះ ធ្វើឱ្យខ្ញុំភ្ញាក់ផ្អើលជាខ្លាំង។ ខ្ញុំខានបំពេញភារកិច្ចនេះយូរហើយ ហើយក៏មានកិច្ចការជាច្រើនដែលត្រូវតាមដានដែរ តើនេះមិនមានសម្ពាធច្រើនទេឬអី? ការងារដែលពួកគាត់ទទួលខុសត្រូវនោះ ស្មុគស្មាញ និងតម្រូវឱ្យមានការយកចិត្តទុកដាក់ជានិច្ច។ វាតម្រូវឱ្យខ្ញុំស្វែងរកសម្ភារៈមេរៀន ដើម្បីណែនាំមនុស្សដែលខ្វះជំនាញ និងធ្វើការងារដោយខ្លួនឯង បើពួកគេមិនអាចធ្វើបាន។ លីអូ និងឃ្លែរ មានជំនាញប៉ិនប្រសប់ និងតែងរវល់ជាខ្លាំង។ ដោយសារខ្ញុំទើបតែចាប់ផ្ដើម ដូច្នេះ ខ្ញុំនឹងត្រូវចំណាយពេលកាន់តែច្រើន។ តើខ្ញុំនឹងមានពេលទំនេរដូចមុនដែរឬទេ? បើខ្ញុំមិនអាចរ៉ាប់រងការទទួលខុសត្រូវនេះបាន រួចពន្យារពេលការងារ តើខ្ញុំនឹងមិនប្រព្រឹត្តអំពើរំលងទៅហើយ? ខ្ញុំគិតថា យកល្អ អ្នកដឹកនាំគួរតែរកអ្នកផ្សេងដែលស័ក្ដិសមមកកាន់ការទទួលខុសត្រូវនេះចុះ។ ពេលឃើញខ្ញុំមិនមាត់ក អ្នកដឹកនាំក៏សួរខ្ញុំថាកំពុងគិតពីអ្វី។ ខ្ញុំទើសចិត្ត ហើយមិនចង់និយាយអ្វីទេ។ បន្ទាប់ពីពិភាក្សាការងារចប់ ខ្ញុំក៏បានចាកចេញទៅ។ ពេលគិតដល់គ្រប់បញ្ហា និងការលំបាកដែលខ្ញុំនឹងត្រូវរ៉ាប់រងតែម្នាក់ឯង ខ្ញុំធុញថប់ដោយសារសម្ពាធនោះ និងយល់ថា ទៅថ្ងៃខាងមុខ ខ្ញុំនឹងពិបាកខ្លាំងមិនខាន។ មិនថាគិតបែបណាទេ ខ្ញុំនៅតែយល់ថា មិនអាចរ៉ាប់រងការទទួលខុសត្រូវនេះបានដដែល។ ពេលនោះ អ្នកដឹកនាំបានផ្ញើសារសួរនាំពីសភាពខ្ញុំ រួចខ្ញុំក៏ប្រញាប់តបសារវិញថា៖ «ខ្ញុំយល់ថា ខ្ញុំគ្មានសមត្ថភាពកាន់ការងារនេះទេ។ តើបងអាចរកអ្នកផ្សេងដែលស័ក្ដិសមជាងខ្ញុំបានទេ?» ពេលនោះ អ្នកដឹកនាំក៏សួរខ្ញុំថា៖ «តើប្អូនវិនិច្ឆ័យខ្លួនឯងថាមិនស័ក្ដិសមដោយអាងលើមូលដ្ឋានអ្វីដែរ?» ខ្ញុំមិនដឹងថាត្រូវឆ្លើយសំណួរនេះដោយរបៀបណាទេ។ ខ្ញុំមិនទាន់សាកធ្វើផង បែរជាដឹងថា ខ្ញុំគ្មានសមត្ថភាពធ្វើទៅហើយ។ តែពេលគិតដល់សម្ពាធការងារ និងភាពនឿយហត់ខាងរាងកាយ ធ្វើឱ្យខ្ញុំចង់បដិសេធ។ តើនេះមិនមែនជាការគេចវេះពីការទទួលខុសត្រូវ និងការបដិសេធភារកិច្ចទេឬអី? ពេលនោះ ខ្ញុំគិតថា គ្រប់យ៉ាងដែលខ្ញុំប្រឈមរាល់ថ្ងៃ ត្រូវបានអនុញ្ញាតពីព្រះ និងថា ខ្ញុំគួរតែចុះចូល។ ដូច្នេះ ខ្ញុំអធិស្ឋានទៅព្រះថា៖ «ឱព្រះជាម្ចាស់អើយ គេបានផ្ទេរដៃគូទាំងពីរនាក់របស់ខ្ញុំម្ចាស់ចេញ ដូច្នេះ ខ្ញុំម្ចាស់ត្រូវរ៉ាប់រងការងារគ្រប់យ៉ាងតែម្នាក់ឯង។ ខ្ញុំម្ចាស់ចង់ជំទាស់ និងមិនចង់ចុះចូលឡើយ។ ខ្ញុំម្ចាស់ដឹងថា សភាពបែបនេះគឺមិនត្រឹមត្រូវទេ តែខ្ញុំម្ចាស់ក៏មិនយល់ពីព្រះទ័យទ្រង់ដែរ។ សូមទ្រង់ជួយបំភ្លឺ និងណែនាំខ្ញុំម្ចាស់ផង ដើម្បីឱ្យខ្ញុំអាចចុះចូលបាន»។

ក្រោយអធិស្ឋានរួច បងស្រីម្នាក់បានផ្ញើអត្ថបទមួយចេញពីបន្ទូលព្រះ ដែលត្រូវនឹងសភាពខ្ញុំ។ ព្រះជាម្ចាស់មានបន្ទូលថា៖ «តើមនុស្សស្មោះត្រង់បង្ហាញចេញនូវលក្ខណៈអ្វីខ្លះ? ទីមួយ គឺគ្មានការសង្ស័យអំពីព្រះបន្ទូលរបស់ព្រះជាម្ចាស់។ នេះហើយគឺជាការបង្ហាញពីលក្ខណៈរបស់មនុស្សស្មោះត្រង់។ ដូចគ្នានេះដែរ ការស្វែងរក និងការអនុវត្តសេចក្តីពិតនៅគ្រប់បញ្ហាទាំងអស់ ក៏ជាចំណុចដ៏សំខាន់ដែលបង្ហាញពីលក្ខណៈរបស់មនុស្សស្មោះត្រង់ដែរ នេះជាចំណុចចាំបាច់បំផុត។ អ្នកនិយាយថា អ្នកជាមនុស្សស្មោះត្រង់ ប៉ុន្តែអ្នកតែងតែមិនអើពើនឹងព្រះបន្ទូលរបស់ព្រះជាម្ចាស់ ហើយតែងធ្វើអ្វីតាមតែចិត្តចង់។ តើនេះជាការបង្ហាញពីលក្ខណៈរបស់មនុស្សស្មោះត្រង់ដែរឬទេ? អ្នកនិយាយថា 'ទោះបីជាខ្ញុំមានគុណសម្បត្តិមិនល្អក៏ដោយ ក៏ខ្ញុំមានចិត្តស្មោះត្រង់ដែរ'។ ប៉ុន្តែនៅពេលដែលភារកិច្ចធ្លាក់មកលើខ្លួនអ្នក អ្នកខ្លាចត្រូវរងទុក្ខ ខ្លាចត្រូវទទួលខុសត្រូវ ប្រសិនបើអ្នកបំពេញភារកិច្ចនោះមិនបានល្អ ដូច្នេះ អ្នករកលេសដោះសាដើម្បីគេចវេះពីភារកិច្ចនោះ ឬស្នើឱ្យអ្នកផ្សេងបំពេញភារកិច្ចនោះវិញ។ តើមនុស្សស្មោះត្រង់បង្ហាញលក្ខណៈបែបនេះទេ? ច្បាស់ណាស់ គឺអត់នោះទេ។ ដូច្នេះ តើមនុស្សស្មោះត្រង់គួរប្រព្រឹត្តបែបណា? ពួកគេគួរតែចុះចូលតាមការរៀបចំរបស់ព្រះជាម្ចាស់ មានភក្ដីភាពក្នុងការបំពេញភារកិច្ចរបស់ខ្លួន និងស្វះស្វែងបំពេញតាមបំណងព្រះហឫទ័យរបស់ព្រះជាម្ចាស់។ ចំណុចនេះបង្ហាញឱ្យឃើញតាមវិធីជាច្រើន។ ចំណុចមួយ គឺទទួលយកភារកិច្ចរបស់អ្នកដោយចិត្តស្មោះ មិនគិតពីប្រយោជន៍ខាងសាច់ឈាម មិនស្ទាក់ស្ទើរចំពោះភារកិច្ច មិនមានផែនការអាក្រក់ដើម្បីប្រយោជន៍ខ្លួន។ លក្ខណៈនេះហើយ គឺជាការបង្ហាញឱ្យឃើញពីភាពស្មោះត្រង់។ ចំណុចមួយទៀត គឺការបំពេញភារកិច្ចរបស់អ្នកឱ្យបានល្អ ឱ្យអស់ពីចិត្ត និងអស់ពីកម្លាំងរបស់អ្នក ធ្វើអ្វីៗឱ្យបានត្រឹមត្រូវ ហើយដាក់ចិត្ត និងក្ដីស្រឡាញ់របស់អ្នកទៅក្នុងភារកិច្ចនោះ ដើម្បីបំពេញតាមបំណងព្រះហឫទ័យរបស់ព្រះជាម្ចាស់។ ទាំងអស់នេះ គឺជាការបង្ហាញពីលក្ខណៈដែលមនុស្សស្មោះត្រង់គួរតែមាន ពេលបំពេញភារកិច្ចរបស់ខ្លួន។ ប្រសិនបើអ្នកមិនធ្វើអ្វីដែលអ្នកដឹង និងយល់ទេ ហើយប្រសិនបើអ្នកខំប្រឹងត្រឹមតែ ៥០ ឬ ៦០ ភាគរយ នោះអ្នកមិនខំប្រឹងឱ្យអស់ពីចិត្ត និងអស់ពីកម្លាំងរបស់អ្នកនោះទេ អ្នកមានចិត្តវៀចវេរ និងរកវិធីខ្ជិលច្រអូសនឹងការងារហើយ។ តើមនុស្សដែលបំពេញភារកិច្ចតាមរបៀបនេះ ជាមនុស្សស្មោះត្រង់ដែរឬទេ? ដាច់ខាត គឺមិនមែននោះទេ។ ព្រះជាម្ចាស់មិនប្រើមនុស្សវៀចវេរ និងបោកបញ្ឆោតបែបនេះឡើយ។ ត្រូវតែផាត់ពួកគេចោល។ ព្រះជាម្ចាស់ទ្រង់ប្រើតែមនុស្សស្មោះត្រង់ឱ្យបំពេញភារកិច្ចប៉ុណ្ណោះ។ នេះមានន័យថា សូម្បីតែអ្នកស៊ីឈ្នួលដែលស្មោះស្ម័គ្រ ក៏ត្រូវតែស្មោះត្រង់ដែរ។ មនុស្សដែលធ្វេសប្រហែស និងបំពេញកិច្ចការឱ្យតែរួចពីដៃ មនុស្សដែលតែងតែវៀចវេរ និងរកវិធីខ្ជិលច្រអូសនឹងការងារ សុទ្ធតែជាមនុស្សបោកបញ្ឆោតទាំងអស់ ពួកគេសុទ្ធតែជាអារក្ស ក្នុងចំណោមពួកគេនោះ គ្មាននរណាម្នាក់ជឿលើព្រះជាម្ចាស់ពិតប្រាកដនោះទេ ហើយពួកគេទាំងអស់នោះ នឹងត្រូវផាត់ចោល។ មនុស្សមួយចំនួនគិតថា 'ការធ្វើជាមនុស្សស្មោះត្រង់ គឺគ្រាន់តែត្រូវនិយាយការពិត និងមិននិយាយកុហកទៅបានហើយ។ ធ្វើជាមនុស្សស្មោះត្រង់ ពិតជាងាយស្រួលណាស់'។ តើអ្នកយល់យ៉ាងណាដែរចំពោះទស្សនៈមួយនេះ? តើការធ្វើជាមនុស្សស្មោះត្រង់មានដែនកំណត់ដែរឬទេ? ដាច់ខាត គឺគ្មាននោះទេ។ អ្នកត្រូវតែបើកបង្ហាញ និងថ្វាយចិត្តរបស់អ្នកទៅព្រះជាម្ចាស់។ មនុស្សស្មោះត្រង់គួរតែមានអាកប្បកិរិយាបែបនេះឯង។ ហេតុនេះហើយបានជាចិត្តស្មោះមានតម្លៃខ្លាំងណាស់។ តើនេះមានន័យយ៉ាងដូចម្ដេច? នេះមានន័យថា ចិត្តអាចគ្រប់គ្រងឥរិយាបថរបស់អ្នក និងអាចផ្លាស់ប្តូរសភាពរបស់អ្នកបាន។ ចិត្តអាចដឹកនាំអ្នកឱ្យធ្វើការសម្រេចចិត្តបានត្រឹមត្រូវ អាចចុះចូលចំពោះព្រះជាម្ចាស់ និងទទួលបានការសព្វព្រះទ័យពីទ្រង់។ ចិត្តនេះគឺពិតជាមានតម្លៃខ្លាំងណាស់។ ប្រសិនបើអ្នកមានចិត្តស្មោះត្រង់បែបនេះ ដូច្នេះអ្នកគួរតែរស់នៅក្នុងសភាពបែបនេះ ប្រព្រឹត្តបែបនេះ ហើយខំប្រឹងខ្លួនអ្នកតាមរបៀបនេះចុះ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះធ្វើឱ្យខ្ញុំអាម៉ាស់ជាខ្លាំង។ ព្រះមានបន្ទូលថា ពេលប្រឈមនឹងភារកិច្ច មនុស្សស្មោះត្រង់មិនគិតថា ពួកគេមានសមត្ថភាពធ្វើការឬអត់ ពួកគេមិនខ្វល់ពីហានិភ័យ ដែលពាក់ព័ន្ធនឹងការបំពេញភារកិច្ចរបស់ខ្លួននោះទេ ហើយក៏មិនគេចវេះពីភារកិច្ចនោះ ព្រោះតែពួកគេបារម្ភពីសមត្ថភាពរបស់ខ្លួននោះដែរ។ ផ្ទុយទៅវិញ ពួកគេទទួលយក និងដាក់ចិត្តដាក់កាយបំពេញការងារនោះ។ បែបនេះ ទើបជាអាកប្បកិរិយាដែលស្មោះត្រង់។ ពេលនោះ ខ្ញុំបានគិតពីអាកប្បកិរិយាដែលខ្ញុំមានចំពោះភារកិច្ច។ ពេលខ្ញុំឮថា ដៃគូទាំងពីររបស់ខ្ញុំត្រូវផ្ទេរចេញ ខ្ញុំបារម្ភពីបន្ទុកការងារកាន់តែច្រើន ខ្វល់ខ្វាយកាន់តែខ្លាំង ហើយមានសម្ពាធកាន់តែច្រើន។ បើខ្ញុំធ្វើការមិនបានល្អ ខ្ញុំនឹងត្រូវទទួលខុសត្រូវ ដូច្នេះ ខ្ញុំព្យាយាមដោះសាថា ខ្ញុំគ្មានគុណសម្បត្តិគ្រប់គ្រាន់ ដើម្បីគេចវេះពីការទទួលខុសត្រូវនោះ។ ខ្ញុំពិតជាបោកបញ្ឆោត និងខ្វះសតិសម្បជញ្ញៈមែន។ ខ្ញុំគិតដល់ការអធិស្ឋានខ្ញុំ ខ្ញុំតែងសច្ចាថា ខ្ញុំនឹងយកចិត្តទុកដាក់លើបន្ទុករបស់ព្រះ តែពេលខ្ញុំជួបស្ថានភាពជាក់ស្ដែង ខ្ញុំបែរជាខ្វល់ខ្វាយពីសាច់ឈាមខ្ញុំ មិនអនុវត្តសេចក្តីពិត រួចគ្រាន់តែប្រើពាក្យឥតន័យ ដើម្បីបោកបញ្ឆោតព្រះទៅវិញ។ បើខ្ញុំគិតគូរពីព្រះទ័យព្រះមែន ពេលដឹងថា ខ្ញុំគ្មានសមត្ថភាពបំពេញការងារ និងមិនអាចរកអ្នកផ្សេងដែលស័ក្ដិសម ពេលនោះ ខ្ញុំគួរតែប្រឹងដុសខាត់ជំនាញខ្ញុំ និងសហការជាមួយអ្នកដទៃ ដើម្បីការពារកុំឱ្យប៉ះពាល់ដល់ការងារវីដេអូ។ នេះជាអ្វីដែលមនុស្សមានសតិសម្បជញ្ញៈ និងភាពជាមនុស្ស គួរតែធ្វើ។ បើខ្ញុំគ្មានសមត្ថភាពបំពេញការងារ ហើយចុងក្រោយ ត្រូវគេផ្ទេរចេញ ឬបណ្ដេញចេញមែន ពេលនោះ ខ្ញុំគួរតែចុះចូលតាមការរៀបចំរបស់ព្រះ។ ការអនុវត្តបែបនេះ ទើបសមហេតុផល។ ពេលគិតបែបនេះ ធ្វើឱ្យខ្ញុំស្ងប់ចិត្តបានបន្តិច។

ក្រោយមក ខ្ញុំបានអានអត្ថបទមួយចេញពីបន្ទូលព្រះ ដែលបានជួយឱ្យខ្ញុំយល់ពីអាកប្បកិរិយាដែលខ្ញុំត្រូវមានចំពោះភារកិច្ច។ ព្រះជាម្ចាស់មានបន្ទូលថា៖ «អស់អ្នកណាដែលមិនដេញតាមសេចក្ដីពិតទេ អ្នកនោះតែងបំពេញភារកិច្ចដោយមានផ្នត់គំនិតខ្វះការទទួលខុសត្រូវ។ 'ប្រសិនបើនរណាម្នាក់ដឹកនាំ នោះខ្ញុំនឹងដើរតាម មិនថាពួកគេដឹកនាំទៅកន្លែងណាទេ ខ្ញុំនឹងទៅកន្លែងនោះ។ ពួកគេឱ្យខ្ញុំធ្វើអ្វី ខ្ញុំនឹងធ្វើនោះ។ បើនិយាយពីការទទួលខុសត្រូវ និងការព្រួយបារម្ភ ឬការខំប្រឹងប្រែងធ្វើកិច្ចការអ្វីមួយឱ្យបានច្រើន ខំធ្វើអ្វីមួយឱ្យអស់ពីចិត្ត និងអស់ពីកម្លាំង នោះខ្ញុំមិនចាប់អារម្មណ៍ចង់ធ្វើឡើយ'។ មនុស្សទាំងអស់នេះមិនចង់លះបង់អ្វីនោះទេ។ ពួកគេខំប្រឹងតែធ្វើការប៉ុណ្ណោះ តែគ្មានការទទួលខុសត្រូវនោះទេ។ មនុស្សម្នាក់ដែលបំពេញភារកិច្ចពិតប្រាកដ មិនមានអាកប្បកិរិយាបែបនេះឡើយ។ មនុស្សត្រូវតែរៀនដាក់ចិត្តបំពេញភារកិច្ចរបស់ខ្លួន ហើយមនុស្សដែលមានសតិសម្បជញ្ញៈអាចដាក់ចិត្តរបស់ពួកគេទៅក្នុងភារកិច្ចបាន។ ប្រសិនបើមនុស្សណាម្នាក់មិនដែលដាក់ចិត្តរបស់ខ្លួនទៅក្នុងភារកិច្ចទេ នោះមានន័យថា ពួកគេគ្មានសតិសម្បជញ្ញៈឡើយ ហើយអ្នកដែលគ្មានសតិសម្បជញ្ញៈ ក៏មិនអាចទទួលបានសេចក្ដីពិតដែរ។ ហេតុអ្វីបានជាខ្ញុំនិយាយថា ពួកគេមិនអាចទទួលបានសេចក្តីពិត? គេមិនចេះពីរបៀបអធិស្ឋានទៅព្រះជាម្ចាស់ មិនចេះស្វែងរកការបំភ្លឺពីព្រះវិញ្ញាណបរិសុទ្ធ ហើយពួកគេក៏មិនចេះពីរបៀបគិតគូរដល់បំណងព្រះហឫទ័យរបស់ព្រះជាម្ចាស់ មិនចេះពីរបៀបដាក់ចិត្តគិតពិចារណាពីព្រះបន្ទូលរបស់ព្រះជាម្ចាស់ ហើយក៏មិនទាន់ចេះពីរបៀបស្វែងរកសេចក្តីពិត របៀបស្វែងរកដើម្បីយល់ពីសេចក្តីតម្រូវរបស់ព្រះជាម្ចាស់ និងបំណងព្រះហឫទ័យរបស់ទ្រង់នោះដែរ។ នេះហើយជាអ្វីដែលមិនអាចស្វែងរកសេចក្តីពិតបាន។ មិនថាមានរឿងអ្វីកើតឡើង មិនថាអ្នកបំពេញភារកិច្ចអ្វីឡើយ ជារឿយៗអ្នកតែងអាចនៅស្ងៀមចំពោះព្រះជាម្ចាស់បាន ហើយដាក់ចិត្តគិតពិចារណាពីព្រះបន្ទូលរបស់ទ្រង់ ស្វែងរកសេចក្តីពិត និងពិចារណាពីរបៀបដែលអ្នកត្រូវបំពេញភារកិច្ចនោះឱ្យស្របតាមបំណងព្រះហឫទ័យរបស់ព្រះជាម្ចាស់ និងពិចារណាថាតើសេចក្ដីពិតមួយណាដែលអ្នកគួរមាន ដើម្បីបំពេញភារកិច្ចនោះឱ្យសមតាមបំណង តើអ្នករាល់គ្នាមានសភាពបែបនេះដែរឬទេ? តើអ្នកស្វែងរកសេចក្តីពិតតាមវិធីនេះច្រើនដងដែរឬទេ? (អត់ទេ។) ការដាក់ចិត្តរបស់អ្នកទៅក្នុងភារកិច្ច និងការអាចទទួលខុសត្រូវបាន តម្រូវឱ្យអ្នករងទុក្ខ និងលះបង់។ វាមិនគ្រប់គ្រាន់នោះទេដោយគ្រាន់តែនិយាយពីវានោះ។ ប្រសិនបើអ្នកមិនបានដាក់ចិត្តទៅក្នុងភារកិច្ចរបស់អ្នកទេ តែផ្ទុយទៅវិញ តែងតែខំប្រឹងដោយកម្លាំងកាយ នោះភារកិច្ចរបស់អ្នកច្បាស់ជាមិនអាចបំពេញទៅបានល្អនោះទេ។ អ្នកគ្រាន់តែធ្វើអ្វីឱ្យតែរួចពីដៃប៉ុណ្ណោះ និងគ្មានអ្វីផ្សេងទៀតឡើយ ហើយអ្នកនឹងមិនដឹងថាតើអ្នកបានបំពេញភារកិច្ចរបស់អ្នកបានល្អប៉ុនណានោះទេ។ ប្រសិនបើអ្នកដាក់ចិត្តទៅក្នុងកិច្ចការនោះ អ្នកនឹងបានយល់ពីសេចក្ដីពិតបន្ដិចម្ដងៗ។ ប្រសិនបើអ្នកមិនធ្វើដូច្នេះទេ នោះអ្នកនឹងមិនអាចយល់បានឡើយ។ នៅពេលអ្នកដាក់ចិត្តក្នុងការបំពេញភារកិច្ចរបស់អ្នក និងស្វែងរកសេចក្ដីពិត ដូច្នេះ បន្តិចម្ដងៗ អ្នកនឹងអាចយល់ពីបំណងព្រះហឫទ័យរបស់ព្រះជាម្ចាស់បាន អាចរកឃើញសេចក្ដីពុករលួយ និងចំណុចខ្វះខាតរបស់ខ្លួន និងអាចធ្វើជាម្ចាស់លើគ្រប់សភាពរបស់អ្នកបាន។ នៅពេលដែលអ្នកផ្តោតតែលើការខំប្រឹងធ្វើការតែម្យ៉ាង ហើយអ្នកមិនបានដាក់ចិត្តឆ្លុះបញ្ចាំងពីខ្លួនឯងទេនោះ អ្នកនឹងមិនអាចដឹងពីសភាពពិតនៅក្នុងចិត្តរបស់អ្នកបានឡើយ មិនអាចដឹងពីប្រតិកម្មច្រើនរាប់មិនអស់ និងសេចក្តីពុករលួយមិនចេះចប់ដែលអ្នកមាននៅក្នុងមជ្ឈដ្ឋានផ្សេងៗគ្នាបាននោះទេ។ ប្រសិនបើអ្នកមិនដឹងថាមានផលវិបាកអ្វីខ្លះ នៅពេលមានបញ្ហាណាមួយកើតឡើង ហើយអ្នកមិនបានដោះស្រាយបញ្ហានោះទេ ដូច្នេះអ្នកនឹងជួបប្រទះបញ្ហាច្រើនមិនខាន។ ហេតុដូច្នេះហើយ ការជឿព្រះជាម្ចាស់ដោយការវង្វេង គឺមិនបានផលឡើយ។ អ្នកត្រូវតែរស់នៅចំពោះព្រះភក្ត្រព្រះជាម្ចាស់គ្រប់ពេល និងគ្រប់ទីកន្លែងទាំងអស់។ មិនថាមានអ្វីកើតឡើងចំពោះអ្នកនោះទេ អ្នកត្រូវតែស្វែងរកសេចក្តីពិតជានិច្ច ហើយនៅពេលដែលអ្នកកំពុងស្វែងរកនោះ អ្នកក៏ត្រូវឆ្លុះបញ្ចាំងពីខ្លួនឯងផងដែរ និងត្រូវដឹងថានៅក្នុងសភាពរបស់អ្នកមានបញ្ហាអ្វីខ្លះ ដោយត្រូវស្វែងរកសេចក្ដីពិតភ្លាមៗ ដើម្បីដោះស្រាយបញ្ហាទាំងនោះ។ មានតែធ្វើបែបនេះទេ ទើបអ្នកអាចបំពេញភារកិច្ចរបស់អ្នកបានល្អ ហើយមិនធ្វើឱ្យការងារយឺតយ៉ាវ។ អ្វីដែលសំខាន់បំផុតនោះ គឺមិនមែនត្រឹមតែបំពេញភារកិច្ចឱ្យបានល្អប៉ុណ្ណោះទេ ប៉ុន្តែអ្នកក៏ត្រូវមានច្រកចូលទៅក្នុងជីវិត និងអាចដោះស្រាយនិស្ស័យពុករលួយរបស់អ្នកបានផងដែរ។ មានតែបែបនេះទេ ទើបអ្នកអាចចូលទៅក្នុងតថភាពនៃសេចក្តីពិតបាន។ ប្រសិនបើអ្វីដែលអ្នកតែងតែសញ្ជឹងគិតនៅក្នុងចិត្តនោះ មិនមែនជាបញ្ហានៃការបំពេញភារកិច្ចរបស់អ្នកទេ ប្រសិនបើវាមិនមែនជាបញ្ហាដែលពាក់ព័ន្ធនឹងសេចក្តីពិតទេ ហើយអ្នកបែរជាត្រូវជាប់ពាក់ព័ន្ធក្នុងរឿងខាងក្រៅ គំនិតរបស់អ្នកគិតពីកិច្ចការខាងសាច់ឈាមវិញ ដូច្នេះ តើអ្នកអាចយល់ពីសេចក្តីពិតបានដែរឬទេ? ពេលនោះ តើអ្នកអាចបំពេញភារកិច្ចរបស់អ្នកបានល្អ និងអាចរស់នៅចំពោះព្រះភក្ត្រព្រះជាម្ចាស់បានដែរឬទេ? ប្រាកដជាមិនអាចនោះទេ។ មនុស្សបែបនេះ គ្មានផ្លូវសង្គ្រោះបានឡើយ» («មានតែតាមរយៈការធ្វើជាមនុស្សស្មោះត្រង់ទើបអាចបង្ហាញចេញនូវលក្ខណៈជាមនុស្សពិតបាន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈការលាតត្រដាងរបស់ទ្រង់អំពីអាកប្បកិរិយានេះ ព្រះកំពុងតែបង្ហាញរូបភាពខ្ញុំ។ ពេលចាប់ផ្ដើមបំពេញភារកិច្ចនេះ ខ្ញុំមិនបានរ៉ាប់រងការទទួលខុសត្រូវទេ។ ខ្ញុំយល់ថា ដៃគូខ្ញុំមានបទពិសោធជាងខ្ញុំ ដូច្នេះ ខ្ញុំំគ្រាន់តែធ្វើការមិនសូវសំខាន់បានហើយ រួចខ្ញុំក៏យល់ដែរថា ឱ្យតែខ្ញុំធានាបានថា ការងារខ្ញុំគ្មានបញ្ហា នោះអ្វីៗនឹងមិនអីទេ។ បើខ្ញុំធ្វើបែបនេះ គេនឹងគោរពខ្ញុំ ហើយខ្ញុំក៏មិនសូវនឿយហត់ខ្លាំងដែរ ដូច្នេះ ខ្ញុំគ្រាន់តែផ្តោតលើការងារខ្ញុំប៉ុណ្ណោះ មិនដែលខ្វល់ពីការងារ ដែលពួកគាត់ទទួលខុសត្រូវឡើយ ក៏មិនសូវយកចិត្តទុកដាក់លើបញ្ហា ឬការលំបាកដែលកើតឡើងនោះដែរ។ ពេលអ្នកដឹកនាំសួរនាំពីមូលហេតុដែលនាំឱ្យការងារយើងគ្មានប្រសិទ្ធភាព ខ្ញុំគ្មានចម្លើយតបទេ។ ខ្ញុំថែមទាំងមិនដឹងពីបញ្ហា ឬការភ្លាំងភ្លាត់នៅក្នុងការងារទៀតផង។ ចុងក្រោយ ខ្ញុំដឹងថា កន្លងមក ខ្ញុំបំពេញភារកិច្ចមិនបានល្អឡើយ។ រាល់ថ្ងៃ ខ្ញុំមិនយកចិត្តទុកដាក់ មិនបើកភ្នែកមើល និងមិនខ្វល់ពីបញ្ហាដែលខ្ញុំត្រូវប្រឈមឡើយ។ ទោះបីខ្ញុំដឹងពីបញ្ហាខ្លះក្ដី ឱ្យតែខ្ញុំឃើញថា បញ្ហាទាំងនោះគ្មានពាក់ព័ន្ធនឹងតំណែងខ្ញុំ ខ្ញុំនឹងទុកវាចោលមិនខាន ដែលការនេះធ្វើឱ្យប៉ះពាល់ដល់វឌ្ឍនភាពនៃការងារ។ អាកប្បកិរិយានេះ ដូចគ្នានឹងរបៀបដែលអ្នកមិនជឿប្រព្រឹត្តចំពោះការងារខ្លួនដែរ។ តើខ្ញុំកំពុងគិតគូរពីព្រះទ័យព្រះនៅក្នុងភារកិច្ចខ្ញុំដោយរបៀបណាទៅ? ពេលមានបញ្ហាកើតឡើងក្នុងការងារ ខ្ញុំមិនបានស្វែងរកសេចក្តីពិត ឬសង្ខេបការភ្លាំងភ្លាត់ទេ ហើយក៏មិនបានគិតពីវិធីបង្កើនប្រសិទ្ធភាពនោះដែរ។ ខ្ញុំតែងយល់ថា ឱ្យតែដៃគូខ្ញុំអាចរ៉ាប់រងការងារទាំងនោះបាន ខ្ញុំអាចសម្រាកបានមួយរយៈហើយ។ គ្រប់ពេលដែលខ្ញុំទំនេរ ខ្ញុំនឹងធ្វើតាមសាច់ឈាម ឬក៏មើលវីដេអូខាងលោកីយ៍។ ខ្ញុំកាន់តែភ្លើតភ្លើន និងឃ្លាតឆ្ងាយពីព្រះ។ ខ្ញុំឃើញថា ខ្ញុំគ្មានភាពឧស្សាហ៍ក្នុងភារកិច្ចខ្ញុំទេ។ ខ្ញុំគ្រាន់តែចាត់ទុកវាជាការងារមួយប៉ុណ្ណោះ។ បែបនេះ តើខ្ញុំអាចបំពេញភារកិច្ចឱ្យបានល្អម្ដេចកើតទៅ? ពេលនោះ ទើបខ្ញុំដឹងថា ការរៀបចំរបស់ព្រះ ធ្វើឱ្យខ្ញុំបោះបង់ «ផែនការបម្រុង» របស់ខ្ញុំ ឱ្យខ្ញុំមានឱកាសអនុវត្ត រៀនខ្វល់ខ្វាយ រែកពុនការទទួលខុសត្រូវយ៉ាងសកម្ម ពឹងអាងលើព្រះ ពេលជួបការលំបាក និងស្វែងរកគោលការណ៍នៃសេចក្តីពិត។ សំខាន់ទៀតនោះ វាជួយឱ្យខ្ញុំទទួលស្គាល់ថា អាកប្បកិរិយាខ្ជីខ្ជា និងខ្វះការទទួលខុសត្រូវរបស់ខ្ញុំចំពោះភារកិច្ច កំពុងតែធ្វើឱ្យព្រះស្អប់ខ្ពើម។ សម្ពាធការងារឥឡូវ ជំរុញខ្ញុំឱ្យឧស្សាហ៍នៅក្នុងភារកិច្ច និងផ្ដល់ឱ្យខ្ញុំមានឱកាសប្រែចិត្ត និងខំប្រឹងបំពេញភារកិច្ចខ្ញុំឱ្យបានល្អ។ ពេលយល់ពីព្រះទ័យព្រះ ខ្ញុំព្រមចុះចូលតាមកាលៈទេសៈទាំងនេះ។ ពីរបីថ្ងៃបន្ទាប់ ខ្ញុំមានការឈឺចាប់កាន់តែខ្លាំងនៅក្នុងការងារខ្ញុំ ខ្ញុំព្យាយាមស្វែងរកបញ្ហានៅក្នុងការងារវីដេអូ និងខំប្រឹងដោះស្រាយបញ្ហាទាំងនោះ នៅពេលកត់សម្គាល់ឃើញ។ ខ្ញុំរៀបចំផែនការសិក្សា និងព្យាយាមកាន់ការងារឱ្យបានឆាប់។ ពេលខ្ញុំសម្របសភាពខ្ញុំរួច ខ្ញុំមានពេលថែមទៀតសម្រាប់ការងារ ហើយខ្ញុំកាន់តែមានអារម្មណ៍ស្ងប់ចិត្ត។

ក្នុងពេលថ្វាយបង្គំ ខ្ញុំបានអានអត្ថបទនេះចេញពីបន្ទូលព្រះ៖ «អ្នកដឹកនាំក្លែងក្លាយទាំងអស់មិនដែលធ្វើកិច្ចការជាក់ស្ដែងឡើយ។ ពួកគេធ្វើដូចជាតួនាទីដឹកនាំរបស់ខ្លួនគឺជាតំណែងមន្ត្រីដែលសោយសុខផលប្រយោជន៍នៃឋានៈ ហើយពួកគេចាត់ទុកភារកិច្ចដែលពួកគេគួរតែបំពេញ និងការងារដែលពួកគេគួរតែធ្វើក្នុងនាមជាអ្នកដឹកនាំ ថាជាបន្ទុក ជារឿងរំខាន។ នៅក្នុងចិត្តរបស់ពួកគេ ពួកគេពោរពេញទៅដោយការទាស់ទទឹងចំពោះការងាររបស់ពួកជំនុំ៖ នៅពេលដែលគេឱ្យពួកគេមើលការខុសត្រូវលើការងារ និងស្វែងយល់ថាតើមានបញ្ហាអ្វីខ្លះនៅក្នុងនោះ ដែលត្រូវការការតាមដាន និងដោះស្រាយ ពួកគេមិនពេញចិត្តទាល់តែសោះ។ នេះគឺជាការងារដែលអ្នកដឹកនាំ និងអ្នកធ្វើការត្រូវធ្វើ នេះគឺជាការងាររបស់ពួកគេ។ ប្រសិនបើអ្នកមិនធ្វើវា ហើយអ្នកមិនសុខចិត្តធ្វើវាទេ ដូច្នេះហេតុអ្វីបានជាអ្នកនៅតែចង់ធ្វើជាអ្នកដឹកនាំ ឬអ្នកធ្វើការទៀត? តើអ្នកបំពេញភារកិច្ចរបស់អ្នកដើម្បីគិតគូរដល់ព្រះរាជបំណងរបស់ព្រះជាម្ចាស់ ឬដើម្បីធ្វើជាមន្ត្រី និងសោយសុខផលប្រយោជន៍នៃឋានៈ? ប្រសិនបើអ្នកគ្រាន់តែក្លាយជាអ្នកដឹកនាំ ដើម្បីឱ្យអ្នកអាចកាន់តំណែងជាមន្ត្រីណាមួយនោះ តើនេះមិនមែនជារឿងដែលឥតអៀនខ្មាសបន្តិចទេឬ? មនុស្សប្រភេទនេះមានចរិតលក្ខណៈទាបបំផុត គ្មានសេចក្ដីថ្លៃថ្នូរ និងគ្មានការខ្មាសអៀន។ ប្រសិនបើអ្នកចង់សោយសុខខាងសាច់ឈាម អ្នកគួរតែប្រញាប់ត្រឡប់ទៅក្នុងពិភពលោកវិញទៅ ហើយប្រជែងគ្នា ដណ្ដើមយកដោយកម្លាំង និងឆក់យក តាមដែលអ្នកអាចធ្វើបានចុះ ហើយគ្មាននរណាម្នាក់នឹងជ្រៀតជ្រែកឡើយ។ ដំណាក់របស់ព្រះជាម្ចាស់គឺជាកន្លែងសម្រាប់រាស្ដ្ររើសតាំងរបស់ព្រះជាម្ចាស់បំពេញភារកិច្ចរបស់ខ្លួន និងថ្វាយបង្គំទ្រង់។ វាគឺជាកន្លែងសម្រាប់មនុស្សដេញតាមសេចក្ដីពិត និងទទួលបានសេចក្ដីសង្គ្រោះ។ វាមិនមែនជាកន្លែងសម្រាប់នរណាម្នាក់សម្ងំសុខក្នុងសាច់ឈាមឡើយ ហើយរឹតតែមិនមែនជាកន្លែងដែលអនុញ្ញាតឱ្យមនុស្សរស់នៅដូចជាព្រះអង្គម្ចាស់នោះដែរ។ ... មិនថាមនុស្សមួយចំនួនធ្វើការងារអ្វី ឬបំពេញភារកិច្ចអ្វីនោះទេ ពួកគេមិនមានសមត្ថភាពក្នុងរឿងនោះឡើយ ពួកគេមិនអាចរ៉ាប់រងវាបានទេ ហើយពួកគេគ្មានសមត្ថភាពបំពេញកាតព្វកិច្ច ឬទំនួលខុសត្រូវណាមួយដែលមនុស្សម្នាក់គួរតែបំពេញឡើយ។ តើពួកគេមិនមែនជាសំរាមទេឬ? តើពួកគេនៅតែសមនឹងត្រូវបានហៅថាមនុស្សដែរឬទេ? លើកលែងតែមនុស្សភ្លីភ្លើ មនុស្សដែលគ្មានសមត្ថភាពខាងសតិបញ្ញា និងអ្នកដែលពិការរាងកាយ តើមាននរណាម្នាក់ដែលនៅរស់ ដែលមិនគួរធ្វើភារកិច្ចរបស់ខ្លួន និងបំពេញការទទួលខុសត្រូវរបស់ខ្លួនដែរឬទេ? ប៉ុន្តែមនុស្សប្រភេទនេះតែងតែក្រឡេចក្រឡុច និងខ្ជិលច្រអូស ហើយមិនចង់បំពេញទំនួលខុសត្រូវរបស់ខ្លួនឡើយ នេះមានន័យថា ពួកគេមិនចង់ធ្វើជាមនុស្សត្រឹមត្រូវទេ។ ព្រះជាម្ចាស់បានផ្ដល់ឱកាសឱ្យពួកគេធ្វើជាមនុស្ស ហើយទ្រង់បានប្រទានគុណសម្បត្តិ និងអំណោយទានដល់ពួកគេ ប៉ុន្តែពួកគេមិនអាចប្រើប្រាស់របស់ទាំងនេះក្នុងការបំពេញភារកិច្ចរបស់ខ្លួនបានទេ។ ពួកគេមិនធ្វើអ្វីសោះ ប៉ុន្តែចង់សោយសុខនឹងការសប្បាយគ្រប់ពេលវេលា។ តើមនុស្សបែបនេះសមនឹងត្រូវបានហៅថាមនុស្សដែរឬទេ? មិនថាការងារអ្វីត្រូវបានប្រគល់ឱ្យពួកគេនោះទេ មិនថាវាសំខាន់ ឬសាមញ្ញ ពិបាក ឬងាយស្រួលក៏ដោយ ក៏ពួកគេតែងតែធ្វើឱ្យតែបង្គ្រប់កិច្ច ក្រឡេចក្រឡុច និងខ្ជិលច្រអូសជានិច្ច។ នៅពេលមានបញ្ហាកើតឡើង ពួកគេព្យាយាមរុញទំនួលខុសត្រូវទៅឱ្យអ្នកដទៃ មិនទទួលខុសត្រូវអ្វីឡើយ ហើយពួកគេចង់បន្តរស់នៅក្នុងជីវិតជាបញ្ញើក្អែក។ តើពួកគេមិនមែនជាសំរាមដែលគ្មានប្រយោជន៍ទេឬ? នៅក្នុងសង្គម តើមាននរណាដែលមិនចាំបាច់ពឹងផ្អែកលើខ្លួនឯងដើម្បីចិញ្ចឹមជីវិត? នៅពេលដែលមនុស្សម្នាក់ក្លាយជាមនុស្សពេញវ័យ ពួកគេត្រូវតែចិញ្ចឹមខ្លួនឯង។ ឪពុកម្ដាយរបស់ពួកគេបានបំពេញទំនួលខុសត្រូវរបស់ពួកគាត់ហើយ។ ទោះបីជាឪពុកម្ដាយរបស់ពួកគេសុខចិត្តចិញ្ចឹមពួកគេក៏ដោយ ក៏ពួកគេនឹងមិនមានអារម្មណ៍ស្រួលចិត្តចំពោះរឿងនោះដែរ។ ពួកគេគួរតែអាចដឹងថា ឪពុកម្ដាយរបស់ពួកគេបានបញ្ចប់បេសកកម្មនៃការចិញ្ចឹមបីបាច់ពួកគេហើយ ហើយថាពួកគេគឺជាមនុស្សពេញវ័យដែលមានកាយសម្បទារឹងមាំ និងគួរតែអាចរស់នៅដោយឯករាជ្យបាន។ តើនេះមិនមែនជាវិចារណញ្ញាណអប្បបរមា ដែលមនុស្សពេញវ័យគួរតែមានទេឬ? ប្រសិនបើនរណាម្នាក់ពិតជាមានវិចារណញ្ញាណមែន ពួកគេមិនអាចបន្តរស់នៅពឹងផ្អែកលើឪពុកម្ដាយរបស់ពួកគេបានឡើយ ពួកគេនឹងខ្លាចអ្នកដទៃសើចចំអក ខ្លាចបាត់បង់មុខមាត់។ ដូច្នេះ តើអ្នកដែលស្រឡាញ់ភាពស្រណុកសុខស្រួល និងស្អប់ការងារ មានវិចារណញ្ញាណដែរឬទេ? (ទេ។) ពួកគេតែងតែចង់បានអ្វីមួយដោយមិនបាច់ធ្វើអ្វីសោះ ពួកគេមិនចង់បំពេញទំនួលខុសត្រូវណាមួយឡើយ ដោយចង់ឱ្យអាហារធ្លាក់ពីលើមេឃចូលមកក្នុងមាត់របស់ពួកគេតែម្ដង ពួកគេតែងតែចង់បានអាហារបីពេលក្នុងមួយថ្ងៃ មាននរណាម្នាក់ចាំបម្រើពួកគេ និងសោយសុខនឹងអាហារ និងភេសជ្ជៈឆ្ងាញ់ៗ ដោយមិនបាច់ធ្វើការសូម្បីតែបន្តិច។ តើនេះមិនមែនជាផ្នត់គំនិតរបស់បញ្ញើក្អែកទេឬ? ហើយតើមនុស្សដែលជាបញ្ញើក្អែកមានមនសិការ និងវិចារណញ្ញាណដែរឬទេ? តើពួកគេមានសេចក្ដីសុចរិត និងសេចក្ដីថ្លៃថ្នូរដែរឬទេ? ប្រាកដជាគ្មានទេ។ ពួកគេសុទ្ធតែជាពួកមនុស្សឥតប្រយោជន៍ដែលស៊ីបាយទទេ សុទ្ធតែជាសត្វតិរច្ឆានដែលគ្មានមនសិការ ឬវិចារណញ្ញាណ។ គ្មាននរណាម្នាក់ក្នុងចំណោមពួកគេសមនឹងបន្តនៅក្នុងដំណាក់របស់ព្រះជាម្ចាស់ឡើយ» («ទំនួលខុសត្រូវរបស់អ្នកដឹកនាំ និងអ្នកធ្វើការ (៨)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ បន្ទូលព្រះបានជំរុញឱ្យខ្ញុំឆ្លុះបញ្ចាំងថា៖ ការត្រួតពិនិត្យ និងការយល់ពីបញ្ហានៅក្នុងការងារ និងការស្វែងរកសេចក្តីពិត ដើម្បីដោះស្រាយបញ្ហាទាំងនោះ គឺជាការងាររបស់អ្នកដឹកនាំ និងអ្នកធ្វើការ តែអ្នកដឹកនាំក្លែងក្លាយឃើញវាជាបន្ទុកមួយទៅវិញ។ ការនេះបង្ហាញថា ពួកគេមិនមែនមកបំពេញភារកិច្ចរបស់ខ្លួនទេ តែមកដើម្បីសោយសុខភោគផលចេញពីតំណែងខ្លួនវិញ។ ខ្ញុំឃើញថា ខ្ញុំក៏មានឥរិយាបថបែបនេះដែរ។ ខ្ញុំគួរតែមានការទទួលខុសត្រូវ និងដោះស្រាយបញ្ហា និងការលំបាកដែលកើតឡើង ខ្ញុំគួរតែយកឱកាសនេះ ដើម្បីស្វែងរកសេចក្តីពិត និងប៉ះប៉ូវចំណុចខ្វះខាតរបស់ខ្ញុំ ដែលការនេះនឹងជួយឱ្យខ្ញុំរីកចម្រើនកាន់តែលឿន។ តែខ្ញុំចង់បដិសេធភារកិច្ច ព្រោះតែមានការលំបាកច្រើនពេក។ ជាអ្នកមើលខុសត្រូវ ខ្ញុំមិនបានធ្វើការងារជាក់ស្ដែង ឬដោះស្រាយបញ្ហាជាក់ស្ដែងណាមួយទេ។ តើនេះមិនមែនខ្ញុំស្រេកឃ្លានប្រយោជន៍នៃឋានៈទេឬអី? ពេលក្រឡេកមើលឥរិយាបថរបស់ខ្ញុំ ទោះបីមើលទៅ ខ្ញុំដូចជាធ្វើការ ពេលខ្ញុំមានដៃគូក៏ដោយ ក៏តាមពិត ការងារត្រូវបានបែងចែកក្នុងចំណោមមនុស្សជាច្រើនហើយដែរ ហើយខ្ញុំគ្មានការទទួលខុសត្រូវច្រើនឡើយ។ ភារកិច្ចរបស់ខ្ញុំងាយស្រួលណាស់ ដូច្នេះ ខ្ញុំពិតជារីករាយនឹងពេលដ៏ល្អនេះណាស់។ ពេលគេផ្ទេរដៃគូទាំងពីររបស់ខ្ញុំចេញ សម្ពាធការងារបានគរដូចភ្នំ ខ្ញុំត្រូវរ៉ាប់រងការទទួលខុសត្រូវរបស់ខ្ញុំ ដូច្នេះ ខ្ញុំបានទើសទាល់ រហូតដល់ចំណុចមួយចង់ក្បត់ព្រះ និងបដិសេធភារកិច្ចទៀតផង។ ក្រោយមក ទោះបីខ្ញុំបានប៉ះប៉ូវសភាពខ្ញុំ ដោយការហូប និងផឹកបន្ទូលព្រះក៏ដោយ ក៏ពេលខ្ញុំសហការជាមួយបងស្រីម្នាក់ដែលមានបទពិសោធជាងខ្ញុំ ខ្ញុំបានរ៉ាប់រងការទទួលខុសត្រូវតិចដដែល ហើយរាល់ថ្ងៃ ខ្ញុំបំពេញភារកិច្ចបែបស្រួលៗ ដោយមិនចង់ខ្វល់ខ្វាយច្រើនឡើយ។ លើកនេះ ពេលអ្នកដឹកនាំសុំឱ្យខ្ញុំទទួលខុសត្រូវការងារវីដេអូតែម្នាក់ឯង ហើយខ្ញុំជួបការលំបាកជាច្រើន ខ្ញុំចង់រត់ចេញម្ដងទៀត។ ខ្ញុំឃើញថា អាកប្បកិរិយាដែលខ្ញុំមានចំពោះភារកិច្ច ពិតជាវៀចវេរណាស់ និងឃើញទៀតថា ខ្ញុំចង់យកតែរួចខ្លួន ពេលឃើញភាពនឿយហត់ខាងរាងកាយ ឬការទទួលខុសត្រូវ។ ខ្ញុំតែងចង់ប្ដូរទៅធ្វើការងារស្រួលៗ និងគ្មានស្ត្រេសជានិច្ច តែការពិត ការងារទាំងអស់សុទ្ធតែមានការលំបាកខ្លះ ហើយបើខ្ញុំមិនដោះស្រាយនិស្ស័យពុករលួយខ្ញុំទេ ខ្ញុំនឹងមិនអាចបំពេញភារកិច្ចបានត្រឹមត្រូវឡើយ។ ខ្ញុំឃើញថា ខ្ញុំមានធម្មជាតិជិនណាយនឹងសេចក្តីពិត ហើយខ្ញុំមិនស្រឡាញ់អ្វីវិជ្ជមានទេ។ នៅទីនោះ ខ្ញុំមិនបានបំពេញភារកិច្ចទេ តែចង់សោយសុខនឹងព្រះពរទៅវិញ។ ចុងក្រោយ ជំនឿបែបនេះ គ្មានបានអ្វីឡើយ! ជាពិសេស ខ្ញុំអាននៅក្នុងបន្ទូលព្រះ៖ «ពួកគេតែងតែចង់បានអ្វីមួយដោយមិនបាច់ធ្វើអ្វីសោះ ពួកគេមិនចង់បំពេញទំនួលខុសត្រូវណាមួយឡើយ ដោយចង់ឱ្យអាហារធ្លាក់ពីលើមេឃចូលមកក្នុងមាត់របស់ពួកគេតែម្ដង ពួកគេតែងតែចង់បានអាហារបីពេលក្នុងមួយថ្ងៃ មាននរណាម្នាក់ចាំបម្រើពួកគេ និងសោយសុខនឹងអាហារ និងភេសជ្ជៈឆ្ងាញ់ៗ ដោយមិនបាច់ធ្វើការសូម្បីតែបន្តិច។ តើនេះមិនមែនជាផ្នត់គំនិតរបស់បញ្ញើក្អែកទេឬ?» ខ្ញុំជាបញ្ញើក្អែក ដែលព្រះកំពុងបើកសម្ដែងតែម្ដង ខ្ញុំចង់ច្រូតផល តែមិនសាបព្រោះ និងចង់សោយសុខផលផ្លែពីកម្លាំងរបស់គេ។ អ៊ីចឹង តើខ្ញុំមិនមែនជាសំរាមទេឬ? ពេលគិតកាន់តែច្រើន ខ្ញុំកាន់តែស្អប់ខ្លួនឯង។ កាលពីមុន មនុស្សដែលខ្ញុំស្អប់បំផុត គឺជាពួកបញ្ញើក្អែក ដែលនៅជញ្ជក់ឈាមឪពុកម្ដាយ ជាមនុស្សធំពេញវ័យ ដែលមិនចេញពីផ្ទះ ចាំតែកេងចំណេញពីឪពុកម្ដាយខ្លួន ហើយគ្មានការទទួលខុសត្រូវឡើយ។ ពួកគេគ្មានប្រយោជន៍ទេ។ តើឥរិយាបថបច្ចុប្បន្នរបស់ខ្ញុំមានខុសអ្វីពីពួកគេទៅ? ខ្ញុំអធិស្ឋានទៅព្រះដោយបន្ទោសខ្លួនថា៖ «ឱព្រះជាម្ចាស់អើយ ចុងក្រោយ ខ្ញុំម្ចាស់ឃើញថា ខ្ញុំគួរឱ្យស្អប់ខ្ពើម និងមិនស្មោះត្រង់ក្នុងភារកិច្ចទេ។ ខ្ញុំម្ចាស់គិតតែពីសាច់ឈាមខ្លួន និងចង់ធ្វើជាបញ្ញើក្អែកប៉ុណ្ណោះ។ ខ្ញុំម្ចាស់ពិតជាតក់ស្លុតខ្លាំងណាស់ចំពោះគំនិតថោកទាបទាំងនេះ។ នៅក្នុងពួកជំនុំមានការងារជាច្រើនដែលត្រូវមានការសហការជាបន្ទាន់ តែខ្ញុំម្ចាស់មិនព្យាយាមចង់រីកចម្រើន ឬរ៉ាប់រងបន្ទុកណាមួយទេ។ ខ្ញុំម្ចាស់គ្មានប្រយោជន៍មែន។ ឱព្រះជាម្ចាស់ ខ្ញុំម្ចាស់ដឹងថា សភាពរបស់ខ្ញុំម្ចាស់នេះ គឺខុសហើយ តែខ្ញុំម្ចាស់មិនអាចយកឈ្នះលើភាពរឹតត្បិតនៃសាច់ឈាមរបស់ខ្ញុំបានឡើយ សូមទ្រង់ជួយបំភ្លឺខ្ញុំម្ចាស់ ដើម្បីឱ្យខ្ញុំអាចយល់ពីបញ្ហារបស់ខ្ញុំម្ចាស់ផង។ ខ្ញុំម្ចាស់ចង់ប្រែចិត្ត និងផ្លាស់ប្រែ»។ ខ្ញុំក៏បានគិតទៀតផងដែរ។ ហេតុអ្វីក៏ខ្ញុំតែងតែចង់រត់គេច និងបដិសេធភារកិច្ច គ្រប់ពេលដែលការងារមានសម្ពាធ និងការលំបាកច្រើនអ៊ីចឹង? តើអ្វីទៅជាឫសគល់នៃបញ្ហានេះ? តាមរយៈការស្វែងរក ខ្ញុំបានអានបន្ទូលរបស់ព្រះ។ «ថ្ងៃនេះ អ្នកមិនជឿលើពាក្យដែលខ្ញុំមានបន្ទូលឡើយ ហើយអ្នកមិនយកចិត្តទុកដាក់លើពាក្យទាំងនោះទេ ប៉ុន្តែនៅពេលដែលថ្ងៃកំណត់ដែលកិច្ចការនេះត្រូវផ្សព្វផ្សាយ ហើយអ្នកមើលឃើញរូបភាពធំនៃកិច្ចការនេះ នោះអ្នកនឹងស្ដាយក្រោយ ហើយនៅពេលនោះ អ្នកនឹងត្រូវស្រឡាំងកាំងមិនខាន។ វាមាននូវព្រះពរ ប៉ុន្តែអ្នកមិនចេះរីករាយនឹងវាឡើយ ហើយវាមាននូវសេចក្តីពិត ប៉ុន្តែអ្នកក៏មិនបន្តស្វែងរកវាដែរ។ តើអ្នកមិននាំការមើលងាយដាក់ខ្លួនទេឬអី? នៅថ្ងៃនេះ ទោះបីជាជំហានបន្ទាប់នៃកិច្ចការរបស់ព្រះជាម្ចាស់មិនទាន់ចាប់ផ្ដើមក៏ដោយ ក៏វាមិនទាន់មានអ្វីបន្ថែមពីលើការទាមទារដែលទ្រង់សព្វព្រះហឫទ័យចង់បានពីអ្នក និងអ្វីដែលទ្រង់សុំឱ្យអ្នករស់នៅតាមនោះឡើយ។ មានកិច្ចការ និងសេចក្តីពិតជាច្រើន តើការទាំងនេះមិនសក្ដិសមនឹងឱ្យអ្នកដឹងទេឬអី? តើការវាយផ្ចាល និងការជំនុំជម្រះរបស់ព្រះជាម្ចាស់គ្មានសមត្ថភាពដាស់វិញ្ញាណរបស់អ្នកឱ្យភ្ញាក់ទេឬ? តើការវាយផ្ចាល និងការជំនុំជម្រះរបស់ព្រះជាម្ចាស់គ្មានសមត្ថភាពធ្វើឱ្យអ្នកស្អប់ខ្លួនឯងទេឬ? តើអ្នកស្កប់ចិត្តក្នុងការរស់នៅក្រោមឥទ្ធិពលរបស់សាតាំង ស្កប់ចិត្តជាមួយសេចក្តីសុខសាន្ត និងអំណរ ព្រមទាំងភាពសុខស្រួលខាងសាច់ឈាមតែបន្ដិចបន្ដួចនេះឬ? តើអ្នកមិនមែនជាមនុស្សថោកទាបបំផុតទេឬអី? គ្មាននរណាម្នាក់ដែលល្ងីល្ងើជាងមនុស្សដែលបានឃើញសេចក្តីសង្រ្គោះហើយ ប៉ុន្តែបែរជាមិនបន្តស្វែងរកឱ្យបានសេចក្តីសង្រ្គោះនោះឡើយ។ ពួកគេទាំងនេះជាមនុស្សដែលស្រេកឃ្លានខាងសាច់ឈាម ហើយរីករាយជាមួយសាតាំង។ អ្នកសង្ឃឹមថា សេចក្តីជំនឿរបស់អ្នកលើព្រះជាម្ចាស់នឹងមិននាំឱ្យមានបញ្ហាប្រឈម ទុក្ខវេទនា ឬទុក្ខលំបាកសូម្បីតែបន្ដិចនោះឡើយ។ អ្នកតែងតែបន្តស្វែងរកអ្វីៗដែលគ្មានតម្លៃ ហើយអ្នកផ្សារភ្ជាប់អ្វីដែលគ្មានតម្លៃទៅនឹងជីវិត ជាជាងយកគំនិតផ្ដេសផ្ដាសរបស់អ្នកមកដាក់នៅមុខសេចក្តីពិត។ អ្នកគ្មានតម្លៃសោះឡើយ! អ្នករស់នៅដូចជាសត្វជ្រូក។ តើវាមានភាពខុសគ្នាអ្វីទៅ រវាងអ្នកនិងសត្វជ្រូក ឬក៏សត្វឆ្កែនោះ? តើមនុស្សដែលមិនបន្តស្វែងរកសេចក្តីពិត ហើយបែរជាស្រឡាញ់សាច់ឈាម មិនមែនជាសត្វតិរច្ចានទេឬអី? តើមនុស្សស្លាប់ដែលគ្មានវិញ្ញាណទាំងនោះ មិនមែនជាខ្មោចឆៅទេឬអី? តើមានព្រះបន្ទូលចំនួនប៉ុន្មានហើយដែលអ្នករាល់គ្នាបានស្ដាប់ឮ? តើមានកិច្ចការបន្ដិចបន្ដួចប៉ុណ្ណោះដែលត្រូវបានធ្វើនៅក្នុងចំណោមអ្នករាល់គ្នាឬ? តើខ្ញុំបានប្រទានព្រះបន្ទូលចំនួនប៉ុន្មាន ហើយនៅក្នុងចំណោមអ្នករាល់គ្នា? ដូច្នេះ ហេតុអ្វីបានជាអ្នកនៅមិនទាន់បានទទួលទៀត? តើអ្នកត្រូវរអ៊ូរទាំអំពីអ្វីខ្លះទៀត? តើអ្នកមិនទទួលបានអ្វីសោះនេះ មិនមែនដោយសារតែអ្នកងប់ងល់នឹងសាច់ឈាមពេកទេឬអី? តើវាមិនមែនដោយសារតែគំនិតរបស់អ្នកផ្ដេសផ្ដាសពេកទេឬអី? តើវាមិនមែនដោយសារតែអ្នកជាមនុស្សល្ងង់ខ្លៅពេកទេឬអី? ប្រសិនបើអ្នកគ្មានសមត្ថភាពទទួលបានព្រះពរទាំងនេះ តើអ្នកអាចស្ដីបន្ទោសព្រះជាម្ចាស់ថា ទ្រង់មិនបានសង្រ្គោះអ្នកកើតឬ? អ្វីដែលអ្នកបន្តស្វែងរក ក្រោយពេលដែលជឿលើព្រះជាម្ចាស់ហើយ គឺចង់បានសេចក្តីសុខ ចង់ឱ្យកូនៗគ្មានជំងឺឈឺថ្កាត់ ចង់ឱ្យស្វាមីមានការងារល្អធ្វើ ចង់ឱ្យកូនប្រុសរកបានប្រពន្ធដ៏ល្អ ចង់ឱ្យកូនស្រីរកបានស្វាមីដ៏ត្រឹមត្រូវ ចង់ឱ្យគោ និងសេះរបស់អ្នកភ្ជួររាស់ដីឱ្យបានល្អស្អាត និងចង់បានអាកាសធាតុល្អពេញមួយឆ្នាំសម្រាប់ផលដំណាំរបស់អ្នក។ នេះជាអ្វីដែលអ្នកស្វែងរក។ ការស្វែងរករបស់អ្នក គឺគ្រាន់តែចង់រស់នៅក្នុងភាពសុខស្រួល ចង់កុំឱ្យមានគ្រោះថ្នាក់ណាមួយកើតឡើងទៅលើក្រុមគ្រួសាររបស់អ្នក ចង់ឱ្យខ្យល់បរិសុទ្ធបក់កាត់មុខអ្នក ចង់ឱ្យមុខរបស់អ្នកមិនប៉ះនឹងធូលីដី ចង់ឱ្យផលដំណាំក្រុមគ្រួសាររបស់អ្នក មិនត្រូវបានលិចលង់ដោយទឹកជំនន់ ចង់ឱ្យខ្លួនឯងរួចផុតពីគ្រោះមហន្តរាយផ្សេងៗ ចង់រស់នៅក្នុងការឱបក្រសោបរបស់ព្រះជាម្ចាស់ និងចង់រស់នៅក្នុងទ្រនំដ៏សុខស្រួល។ មនុស្សកំសាក ដែលតែងតែស្វែងរកខាងសាច់ឈាម ដូចជារូបអ្នក តើអ្នកមានដួងចិត្ត និងមានវិញ្ញាណដែរឬទេ? តើអ្នកមិនមែនជាសត្វតិរច្ឆានទេឬអី? ខ្ញុំប្រទានឱ្យអ្នកនូវផ្លូវដ៏ពិត ដោយគ្មានសុំការតបស្នងអ្វីឡើយ ប៉ុន្តែ អ្នកមិនចង់ស្វែងរកទៀត។ តើអ្នកជាម្នាក់នៅក្នុងចំណោមមនុស្សដែលជឿលើព្រះជាម្ចាស់ឬ? ខ្ញុំប្រទានជីវិតមនុស្សដ៏ពិតដល់អ្នក ប៉ុន្តែ អ្នកមិនចង់ស្វែងរកទេ។ តើអ្នកមានអ្វីខុសពីសត្វជ្រូក ឬសត្វឆ្កែទៅ? សត្វជ្រូកមិនស្វែងរកជីវិតរបស់មនុស្សឡើយ វាមិនស្វែងរកការលាងជម្រះទេ ហើយវាក៏មិនយល់អំពីអ្វីទៅជាជីវិតដែរ។ រាល់ថ្ងៃ ក្រោយពេលដែលវាស៊ីឆ្អែតហើយ វាគ្រាន់តែដេកប៉ុណ្ណោះ។ ខ្ញុំបានប្រទានឱ្យអ្នកនូវផ្លូវដ៏ពិត ប៉ុន្តែអ្នកមិនទទួលបានវាឡើយ៖ អ្នកមិនទទួលបានអ្វីសោះតែម្ដង។ តើអ្នកនឹងបន្តរស់នៅក្នុងជីវិតបែបនេះ ដែលជាជីវិតដូចសត្វជ្រូកទៀតឬ? តើមនុស្សដែលរស់នៅបែបនេះមានតម្លៃអ្វីទៅ? ជីវិតរបស់អ្នកពិតជាគួរឱ្យមើលងាយ និងថោកទាបពេកហើយ អ្នករស់នៅក្នុងចំណោមភាពស្មោកគ្រោក និងអំពើប្រាសចាកសីលធម៌ ហើយអ្នកមិនបន្តស្វែងរកគោលដៅណាមួយឡើយ។ តើជីវិតរបស់អ្នកមិនមែនថោកទាបបំផុតទេឬអី? តើអ្នកមានមុខអ្វីទៅសម្លឹងមើលព្រះជាម្ចាស់នោះ? ប្រសិនបើអ្នកបន្តមានបទពិសោធបែបនេះ តើអ្នកនឹងមិនទទួលបានអ្វីសោះទេឬ? ផ្លូវដ៏ពិតត្រូវបានប្រទានដល់អ្នករួចហើយ ប៉ុន្តែ ចុងបញ្ចប់ អ្នកអាចទទួលបានផ្លូវនោះឬក៏អត់ គឺអាស្រ័យលើការស្វែងរករបស់អ្នកហើយ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈបន្ទូលដ៏ម៉ឺងម៉ាត់របស់ព្រះ ខ្ញុំយល់ថា ព្រះស្អប់ និងខ្ពើមរអើមបំផុតចំពោះមនុស្សដែលស្រេកឃ្លានភាពស្រណុក ចំពោះទ្រង់ ពួកគេត្រឹមជាសត្វប៉ុណ្ណោះ។ ពួកគេជាមនុស្សខ្ជិលច្រអូស មិនចង់រីកចម្រើន ចូលចិត្តចង់ទំនេរ ហើយចុងក្រោយ ពួកគេមិនបំពេញភារកិច្ចបានត្រឹមត្រូវ និងមិនទទួលបានសេចក្តីពិតទេ។ ពួកគេជាសំរាម។ ខ្ញុំប្រព្រឹត្តបែបនេះតែម្ដង។ ខ្ញុំចង់ឱ្យភារកិច្ចខ្ញុំដំណើរការយ៉ាងរលូន ឱ្យតែខ្ញុំមានភារកិច្ច ហើយខ្ញុំមិនត្រូវគេបណ្ដេញចេញ ឬផាត់ចោល នោះល្អណាស់ទៅហើយ។ តែពេលខ្ញុំជួបការលំបាក ដែលតម្រូវឱ្យខ្ញុំរងទុក្ខ ឬត្រូវបង់ថ្លៃ ខ្ញុំក៏ប្រែជារួញរា។ ខ្ញុំគ្រាន់តែចង់រើសយកការងារសាមញ្ញៗប៉ុណ្ណោះ ហើយខ្ញុំប្រកាន់យក គោលការណ៍ជីវិតបែបសាតាំង «ចូរសោយសុខនឹងជីវិតទៅ ទាន់នៅរស់» និង «ធ្វើល្អដាក់ខ្លួនឯង»។ ព្រោះតែទស្សនៈទាំងនេះ ខ្ញុំតែងស្រេកឃ្លានភាពស្រណុក និងមួម៉ៅ គ្រប់ពេលដែលខ្ញុំត្រូវទទួលខុសត្រូវលើការងារច្រើន ដោយបារម្ភថា វានឹងកាត់បន្ថយពេលទំនេររបស់ខ្ញុំ។ ពេលខ្ញុំត្រូវរៀនជំនាញថែមទៀត ខ្ញុំមិនបង់ថ្លៃសម្រាប់វាទេ មានន័យថា មួយរយៈក្រោយមក ខ្ញុំគ្មានការរីកចម្រើនលើជំនាញខ្ញុំ និងមិនអាចដោះស្រាយការងារបានទេ។ ពេលខ្លះ ខ្ញុំថែមទាំងកន្ដើយចំពោះភារកិច្ចខ្ញុំ រួចមើលវីដេអូលោកីយ៍នៅក្រោមលេសនៃការរៀនជំនាញទៀតផង ដែលការនេះនាំឱ្យវិញ្ញាណខ្ញុំកាន់តែស្ពឹកស្រពន់ និងងងឹត។ ជាអ្នកមើលខុសត្រូវ ពេលមានបញ្ហាកើតឡើងក្នុងការងារ ខ្ញុំគួរតែតាមដាន និងដោះស្រាយបញ្ហាទាំងនោះយ៉ាងសកម្ម តែពេលឃើញបញ្ហាពិបាកបន្តិច ខ្ញុំបែរជាប្រើល្បិច ដើម្បីព្រងើយកន្ដើយបញ្ហាទាំងនោះទៅវិញ ដែលធ្វើឱ្យពន្យារពេលដល់វឌ្ឍនភាពការងារ។ កាន់តែធ្ងន់ធ្ងរទៀតនោះ ខ្ញុំចេះតែមានបំណងចង់រកអ្នកផ្សេងមកជំនួសកន្លែងខ្ញុំ និងបន្ធូរបន្ថយសម្ពាធរបស់ខ្ញុំ។ ខ្ញុំដឹងថា ការធ្វើវីដេអូ ពិតជាសំខាន់សម្រាប់កិច្ចការដំណឹងល្អ តែខ្ញុំបែរជាធ្វើតាមសាច់ឈាម និងរត់គេចនៅពេលចាំបាច់ ដោយគ្មានការទទួលខុសត្រូវទៅវិញ។ ខ្ញុំបានគិតដល់ពួកកូនៗ ដែលត្រូវឪពុកម្ដាយចិញ្ចឹមដល់ធំ តែដល់ពេលត្រូវលះបង់សម្រាប់គ្រួសាររបស់ខ្លួន ពួកគេបែរជាខ្លាចទុក្ខវេទនា និងមិនព្រមទទួលខុសត្រូវទៅវិញ។ មនុស្សបែបនេះគ្មានសតិសម្បជញ្ញៈ និងជាមនុស្សទុច្ចរិត។ ខ្ញុំគិតថា ខ្ញុំមានឥរិយាបថបែបនេះ។ ព្រះបានណែនាំខ្ញុំមកដល់សព្វថ្ងៃ និងអនុញ្ញាតឱ្យខ្ញុំបំពេញភារកិច្ចដ៏សំខាន់នេះ តែខ្ញុំតែងតែខ្លាចទុក្ខវេទនា និងគិតពីសាច់ឈាមរបស់ខ្ញុំប៉ុណ្ណោះ។ ខ្ញុំពិតជាគ្មានសតិសម្បជញ្ញៈសោះឡើយ! ខ្ញុំមើលមិនឃើញអត្ថន័យនៃការរងទុក្ខសម្រាប់ភារកិច្ចខ្ញុំ តែងតែស្រេកឃ្លានភាពស្រណុក និងមិនអាចបំពេញភារកិច្ចបានត្រឹមត្រូវឡើយ។ ពេលនោះ ទើបខ្ញុំដឹងថា សាតាំងបានបញ្ជ្រាបក្នុងមនុស្សនូវទស្សនៈទាំងនេះ «ចូរសោយសុខនឹងជីវិតទៅ ទាន់នៅរស់» និង «ធ្វើល្អដាក់ខ្លួនឯង» នាំឱ្យពួកគេកាន់តែថោកទាប អាត្មានិយម និងបោកបញ្ឆោត។ បើខ្ញុំបន្តស្រេកឃ្លានភាពស្រណុកទៀត តើខ្ញុំមិនបំផ្លាញខ្លួនឯងទេឬអី? ខ្ញុំតែងរអ៊ូរទាំអំពីការលំបាកនៃភារកិច្ច និងស្អប់ខ្ពើមភាពស្រណុកខាងរាងកាយរបស់ខ្ញុំ។ ខ្ញុំមិនត្រឹមតែបាត់បង់ឱកាសទទួលបានសេចក្តីពិតប៉ុណ្ណោះទេ តែខ្ញុំក៏បង្កការរញ៉េរញ៉ៃដល់ភារកិច្ចខ្ញុំដែរ ហើយបន្សល់ទុកតែអំពើរំលងប៉ុណ្ណោះ។ ចុងក្រោយ ព្រះច្បាស់ជាបដិសេធ និងផាត់ខ្ញុំចោលមិនខាន!

ខ្ញុំចាប់ផ្ដើមស្វែងរកផ្លូវអនុវត្តន៍។ ខ្ញុំអានបន្ទូលព្រះ៖ «ឧបមាថាពួកជំនុំរៀបចំការងារមួយឱ្យអ្នក ហើយអ្នកនិយាយថា៖ 'មិនថាការងារនោះជាការងារដែលអនុញ្ញាតឱ្យខ្ញុំទទួលបានការចាប់អារម្មណ៍ឬអត់នោះទេ ដោយសារវាត្រូវបានប្រគល់ឱ្យខ្ញុំ ខ្ញុំនឹងធ្វើវាឱ្យបានល្អ និងរ៉ាប់រងទំនួលខុសត្រូវនេះ។ ប្រសិនបើខ្ញុំត្រូវបានរៀបចំឱ្យធ្វើការងារទទួលភ្ញៀវ ខ្ញុំនឹងខិតខំឱ្យអស់ពីសមត្ថភាពដើម្បីធ្វើវាឱ្យបានល្អ ខ្ញុំនឹងមើលថែបងប្អូនប្រុសស្រីឱ្យបានល្អ និងខិតខំឱ្យអស់ពីសមត្ថភាពដើម្បីធានាសុវត្ថិភាពរបស់មនុស្សគ្រប់គ្នា។ ប្រសិនបើខ្ញុំត្រូវបានរៀបចំឱ្យផ្សាយដំណឹងល្អ ខ្ញុំនឹងបំពាក់បំប៉នខ្លួនឯង ជាមួយនឹងសេចក្ដីពិត និងផ្សាយដំណឹងល្អឱ្យបានល្អដោយក្ដីស្រឡាញ់ និងបំពេញភារកិច្ចរបស់ខ្ញុំ។ ប្រសិនបើខ្ញុំត្រូវបានរៀបចំឱ្យរៀនភាសាបរទេសមួយ ខ្ញុំនឹងសិក្សាវាដោយអស់ពីចិត្ត និងខិតខំប្រឹងប្រែងលើវា ហើយព្យាយាមចេះវាឱ្យបានស្ទាត់ជំនាញឱ្យបានលឿនតាមដែលអាចធ្វើទៅបាន ក្នុងរយៈពេលមួយឬពីរឆ្នាំ ដើម្បីឱ្យខ្ញុំអាចធ្វើទីបន្ទាល់អំពីព្រះជាម្ចាស់ដល់ជនបរទេស។ ប្រសិនបើគេឱ្យខ្ញុំសរសេរអត្ថបទទីបន្ទាល់ ខ្ញុំនឹងហ្វឹកហាត់ខ្លួនឯងដោយយកចិត្តទុកដាក់ដើម្បីធ្វើដូច្នេះ មើលរឿងរ៉ាវស្របតាមគោលការណ៍សេចក្ដីពិត និងរៀនអំពីភាសា។ ទោះបីជាខ្ញុំប្រហែលជាមិនអាចសរសេរអត្ថបទដោយប្រើពាក្យពេចន៍ពិរោះៗក៏ដោយ យ៉ាងហោចណាស់ខ្ញុំនឹងអាចប្រាស្រ័យទាក់ទងទីបន្ទាល់តាមរយៈបទពិសោធរបស់ខ្ញុំបានយ៉ាងច្បាស់លាស់ អាចប្រកបគ្នាអំពីសេចក្ដីពិតឱ្យគេយល់បាន និងធ្វើទីបន្ទាល់យ៉ាងពិតប្រាកដថ្វាយព្រះជាម្ចាស់ ដើម្បីឱ្យមនុស្សទទួលបានការកសាង និងទទួលបានអត្ថប្រយោជន៍ដោយការអានអត្ថបទរបស់ខ្ញុំ។ មិនថាពួកជំនុំចាត់តាំងការងារអ្វីឱ្យខ្ញុំទេ ខ្ញុំនឹងទទួលយកវាដោយអស់ពីចិត្ត និងកម្លាំងកាយរបស់ខ្ញុំ។ ប្រសិនបើមានអ្វីមួយដែលខ្ញុំមិនយល់ ឬមានបញ្ហាកើតឡើង ខ្ញុំនឹងអធិស្ឋានទៅកាន់ព្រះជាម្ចាស់ ស្វែងរកសេចក្ដីពិត ដោះស្រាយបញ្ហាស្របតាមគោលការណ៍សេចក្ដីពិត និងធ្វើការងារនោះឱ្យបានល្អ។ មិនថាភារកិច្ចរបស់ខ្ញុំជាអ្វីទេ ខ្ញុំនឹងប្រើប្រាស់អ្វីៗគ្រប់យ៉ាងដែលខ្ញុំមានដើម្បីធ្វើវាឱ្យបានល្អ និងបំពេញព្រះហឫទ័យព្រះជាម្ចាស់។ ចំពោះអ្វីដែលខ្ញុំអាចសម្រេចបាន ខ្ញុំនឹងខិតខំឱ្យអស់ពីសមត្ថភាពដើម្បីរ៉ាប់រងទំនួលខុសត្រូវដែលខ្ញុំគួរតែទទួល ហើយយ៉ាងហោចណាស់ ខ្ញុំនឹងមិនប្រឆាំងនឹងមនសិការ និងវិចារណញ្ញាណរបស់ខ្ញុំ ឬធ្វើឱ្យតែបង្គ្រប់កិច្ច ឬក្រឡេចក្រឡុច និងខ្ជិលច្រអូស ឬសោយសុខនឹងផលផ្លែនៃការងាររបស់អ្នកដទៃឡើយ។ គ្មានអ្វីដែលខ្ញុំធ្វើនឹងទាបជាងស្តង់ដានៃមនសិការឡើយ'។ នេះគឺជាស្តង់ដាអប្បបរមាសម្រាប់ការប្រព្រឹត្តខ្លួន ហើយអ្នកដែលបំពេញភារកិច្ចរបស់ខ្លួនតាមរបៀបនេះ អាចមានលក្ខណៈសម្បត្តិគ្រប់គ្រាន់ជាមនុស្សដែលមានមនសិការ និងវិចារណញ្ញាណ។ យ៉ាងហោចណាស់ អ្នកត្រូវតែមានមនសិការច្បាស់លាស់ក្នុងការបំពេញភារកិច្ចរបស់អ្នក ហើយយ៉ាងហោចណាស់ អ្នកត្រូវតែសមនឹងអាហារបីពេលរបស់អ្នកក្នុងមួយថ្ងៃ និងមិនមែនជាអ្នកស៊ីបាយទទេ។ នេះហៅថាមានស្មារតីទទួលខុសត្រូវ។ មិនថាគុណសម្បត្តិរបស់អ្នកខ្ពស់ ឬទាប ហើយមិនថាអ្នកយល់អំពីសេចក្ដីពិតឬអត់នោះទេ យ៉ាងណាក៏ដោយ អ្នកត្រូវតែមានឥរិយាបថនេះ៖ 'ដោយសារការងារនេះត្រូវបានប្រគល់ឱ្យខ្ញុំធ្វើ ខ្ញុំត្រូវតែយកចិត្តទុកដាក់ចំពោះវា ខ្ញុំត្រូវតែចាត់ទុកវាជារឿងសំខាន់របស់ខ្ញុំ ហើយខ្ញុំត្រូវតែប្រើអស់ពីចិត្ត និងកម្លាំងកាយរបស់ខ្ញុំដើម្បីធ្វើវាឱ្យបានល្អ។ ចំពោះថាតើខ្ញុំអាចធ្វើវាបានល្អឥតខ្ចោះឬអត់នោះ ខ្ញុំមិនហ៊ានធានាទេ ប៉ុន្តែឥរិយាបថរបស់ខ្ញុំគឺថា ខ្ញុំនឹងខិតខំឱ្យអស់ពីសមត្ថភាពដើម្បីអនុវត្តវាឱ្យបានល្អ ហើយខ្ញុំប្រាកដជានឹងមិនធ្វើឱ្យតែបង្គ្រប់កិច្ចចំពោះវាឡើយ។ ប្រសិនបើមានបញ្ហាកើតឡើងនៅក្នុងការងារ ខ្ញុំគួរតែទទួលខុសត្រូវនៅពេលនោះ ហើយធានាថាខ្ញុំទាញយកមេរៀនពីវា និងបំពេញភារកិច្ចរបស់ខ្ញុំឱ្យបានល្អ'។ នេះគឺជាឥរិយាបថដ៏ត្រឹមត្រូវ។ តើអ្នករាល់គ្នាមានឥរិយាបថបែបនេះដែរឬទេ?» («ទំនួលខុសត្រូវរបស់អ្នកដឹកនាំ និងអ្នកធ្វើការ (៨)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ បន្ទូលព្រះធ្វើឱ្យខ្ញុំរំជួលចិត្តជាខ្លាំង។ ដោយសារពួកជំនុំចាត់ខ្ញុំឱ្យទទួលបន្ទុកលើការងារនេះ ខ្ញុំត្រូវតែរ៉ាប់រងការទទួលខុសត្រូវគ្រប់យ៉ាង ដែលមនុស្សធំត្រូវធ្វើ។ មិនថាខ្ញុំមានគុណសម្បត្តិខ្លាំងបែបណា ខ្ញុំមានសមត្ថភាពបំពេញការងារ ឬខ្ញុំជួបការលំបាកច្រើនប៉ុនណានៅក្នុងភារកិច្ច ខ្ញុំមិនអាចរួញរានោះទេ ខ្ញុំត្រូវតែពុះពារ និងដាក់ចិត្តដាក់កាយបំពេញការងារនេះ។ ក្រោយមក គ្រប់ពេលយើងធ្វើវីដេអូចប់ និងទទួលសំណើរបស់អ្នកដទៃ មិនថាវាមានបញ្ហាដែលខ្ញុំមិនដឹង ឬខ្ញុំមិនដឹងថា ត្រូវដោះស្រាយបែបណាក៏ដោយ ក៏ខ្ញុំតែងស្វែងរកផ្លូវ ដើម្បីដោះស្រាយវា ឬព្យាយាមរកមនុស្សដែលមានបទពិសោធ ដែលខ្ញុំអាចពិគ្រោះយោបល់ដែរ។ បន្តិចម្ដងៗ ខ្ញុំកាន់តែមានជំនាញ និងកាន់តែយល់ពីគោលការណ៍។ ពីមុន គ្រប់ពេលដែលមានបញ្ហាពិបាកកើតឡើង ខ្ញុំមានទម្លាប់ទម្លាក់វាទៅឱ្យដៃគូខ្ញុំម្នាក់ ដើម្បីដោះស្រាយ មិនតបសារទាន់ពេលនៅក្នុង group chat និងពន្យារពេល។ ឥឡូវ ខ្ញុំអាចរ៉ាប់រងការទទួលខុសត្រូវ និងរែកពុនបន្ទុកកាន់តែច្រើននៅក្នុងភារកិច្ច។ ទោះបីកិច្ចសហការរបស់យើងជួបការលំបាកក៏ដោយ តែពេលខ្ញុំពឹងអាងលើព្រះ និងតាមរយៈការពិភាក្សាជាមួយគ្រប់គ្នា យើងកាន់តែដឹងច្បាស់អំពីផ្លូវដែលយើងគួរតែដើរ។ ក្រោយបទពិសោធនេះ ទើបខ្ញុំដឹងថា ខ្ញុំពិតជាអាត្មានិយម និងបោកបញ្ឆោតបែបណា និងឃើញទៀតថា ខ្ញុំវៀចវេរ ខ្ជិលច្រអូសនៅក្នុងភារកិច្ច និងមិនព្រមរ៉ាប់រងការទទួលខុសត្រូវ។ នៅពេលខ្ញុំផ្ចង់ចិត្តបំពេញការងារ ព្រមគិតគូរពីបន្ទុករបស់ព្រះ និងដាក់ចិត្តដាក់កាយសហការគ្នា ខ្ញុំឃើញពីការដឹកនាំ និងការណែនាំរបស់ព្រះ ខ្ញុំទទួលបានជំនឿ ហើយខ្ញុំមានឆន្ទៈក្នុងការអនុវត្តធ្វើជាមនុស្សមានហេតុផល និងសតិសម្បជញ្ញៈ ដែលបំពេញភារកិច្ចរបស់ខ្លួន។


៧០. ការលេចមក និងការធ្វើកិច្ចការរបស់ព្រះជាម្ចាស់នៅក្នុងប្រទេសចិន ពិតជាសំខាន់ណាស់

By Zhang Lan, South Korea

«ខ្ញុំបានប្រទានសិរីល្អដល់សាសន៍អ៊ីស្រាអែល ហើយបន្ទាប់មក ក៏ដកសិរីល្អនោះចេញវិញ ដោយហេតុនេះ ខ្ញុំក៏នាំសាសន៍អ៊ីស្រាអែលទៅឯទិសខាងកើត និងនាំមនុស្សទាំងអស់ទៅទិសខាងកើតដែរ។ ខ្ញុំបាននាំពួកគេគ្រប់គ្នាទៅរកពន្លឺ ដើម្បីឱ្យពួកគេអាចរួបរួមគ្នាជាថ្មីនឹងពន្លឺនោះ ហើយភពប្រសព្វជាមួយគ្នា និងមិនចាំបាច់ស្វែងរកពន្លឺនោះទៀតឡើយ។ ខ្ញុំនឹងឱ្យមនុស្សដែលស្វែងរកពន្លឺនោះ បានមើលឃើញពន្លឺនោះម្ដងទៀត និងមើលឃើញសិរីល្អដែលខ្ញុំមាននៅស្រុកអ៊ីស្រាអែលផង។ ខ្ញុំនឹងឱ្យពួកគេឃើញថា ខ្ញុំបានយាងចុះមកនៅលើដុំពពកស នៅក្នុងចំណោមមនុស្សជាតិជាយូរមកហើយ ឱ្យពួកគេឃើញដុំពពកស និងផ្លែឈើជាចង្កោមច្រើនរាប់មិនអស់ ហើយលើសពីនោះ គឺឱ្យពួកគេឃើញព្រះយេហូវ៉ា គឺជាព្រះនៃសាសន៍អ៊ីស្រាអែល។ ខ្ញុំនឹងឱ្យពួកគេសម្លឹងទៅឯចៅហ្វាយសាសន៍យូដា ជាព្រះមែស្ស៊ីដែលគេទន្ទឹងរង់ចាំជាយូរ និងការលេចមកដ៏ពេញលេញរបស់ខ្ញុំ ដែលត្រូវស្ដេចជាច្រើនអង្គធ្វើទុក្ខបុកម្នេញក្នុងគ្រប់យុគសម័យទាំងអស់។ ខ្ញុំនឹងសម្រេចកិច្ចការរបស់ខ្ញុំដើម្បីសកលលោកទាំងមូល ហើយខ្ញុំនឹងធ្វើការអស្ចារ្យ ដោយបង្ហាញសិរីល្អទាំងអស់ ព្រមទាំងស្នាព្រះហស្ដរបស់ខ្ញុំដល់មនុស្សនៅគ្រាចុងក្រោយ។ ខ្ញុំនឹងបង្ហាញព្រះភក្ត្រ ដែលប្រកបដោយសិរីល្អររបស់ខ្ញុំទាំងស្រុង នៅចំពោះមុខមនុស្សដែលបានរង់ចាំខ្ញុំអស់ជាច្រើនឆ្នាំ គឺដល់អស់អ្នកដែលទន្ទឹងរង់ចាំខ្ញុំយាងមកលើដុំពពក ដល់សាសន៍អ៊ីស្រាអែលដែលបានទន្ទឹងចាំខ្ញុំយាងមកជាថ្មី និងដល់មនុស្សគ្រប់ៗគ្នាដែលបៀតបៀនខ្ញុំ ដើម្បីឱ្យមនុស្សទាំងអស់គ្នាដឹងថា ខ្ញុំបានដកសិរីល្អរបស់ខ្ញុំជាយូរមកហើយ និងបាននាំយកវាត្រឡប់មកទិសខាងកើត ដើម្បីឱ្យសិរីល្អនោះលែងស្ថិតនៅស្រុកយូដាទៀត។ ដ្បិតគ្រាចុងក្រោយបានចូលមកដល់ហើយ!» («សំឡេងផ្គរលាន់ទាំងប្រាំពីរ៖ ថ្លែងទំនាយថា ដំណឹងល្អនៃនគរព្រះ នឹងផ្សាយទៅពាសពេញទាំងសកលលោក» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ វីដេអូនេះពិតជាធ្វើឱ្យខ្ញុំភ្ញាក់ផ្អើលណាស់ ព្រះជាម្ចាស់នាំសិរីល្អរបស់ទ្រង់ពីអ៊ីស្រាអែលទៅកាន់ទិសខាងកើតនៅគ្រាចុងក្រោយ ក្នុងប្រទេសចិន ដែលប្រឆាំងនឹងព្រះជាម្ចាស់បំផុតក្នុងចំណោមប្រជាជាតិទាំងអស់ ទ្រង់បានលេចមក កំពុងធ្វើការរបស់ទ្រង់ និងបង្ហាញសេចក្ដីពិត ដើម្បីយកឈ្នះ និងសង្រ្គោះមនុស្សទាំងអស់នៅទូទាំងចក្រវាល។ នេះហើយជាឫទ្ធានុភាព និងព្រះប្រាជ្ញាញាណរបស់ព្រះជាម្ចាស់។ ការលេចមក និងការធ្វើការរបស់ព្រះជាម្ចាស់នៅក្នុងប្រទេសចិន ពិតជាមានអត្ថន័យយ៉ាងជ្រាលជ្រៅ។ កាលពីមុន ខ្ញុំមិនដឹងអំពីកិច្ចការរបស់ព្រះជាម្ចាស់ឡើយ។ ដោយផ្អែកលើសញ្ញាណខ្ញុំ ខ្ញុំគិតថា ព្រះអម្ចាស់នឹងលេចមកនៅក្នុងស្រុកអ៊ីស្រាអែល ពេលទ្រង់យាងត្រឡប់មកវិញ។ ទើបតែក្រោយពេលខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាទេ ទើបខ្ញុំបានយល់អំពីអាថ៌កំបាំងនៃការលេចមក និងការធ្វើការរបស់ព្រះជាម្ចាស់នៅក្នុងប្រទេសចិន។

ក្រោយមានជំនឿលើព្រះអម្ចាស់ ខ្ញុំក្លាយជាអ្នកស្វែងរកដ៏រំភើបម្នាក់។ គ្រប់ពេលដែលខ្ញុំមានពេល ខ្ញុំនឹងស្ម័គ្រចិត្តបម្រើនៅក្រុមជំនុំ ហើយខ្ញុំតែងតែថ្វាយតង្វាយមួយភាគដប់រាល់ខែ។ ក្នុងខែមេសា ឆ្នាំ២០១១ ខ្ញុំបានទៅរកការងារធ្វើនៅប្រទេសកូរ៉េខាងត្បូង ហើយទោះបីខ្ញុំរវល់ជាមួយការងារយ៉ាងណាក៏ដោយ ក៏ខ្ញុំនៅតែចូលរួមការថ្វាយបង្គំថ្ងៃអាទិត្យដែរ។ ប៉ុន្តែមេរៀនអធិប្បាយរបស់គ្រូគង្វាលតែងតែដដែលគ្មានអ្វីថ្មីឡើយ។ ពួកជំនុំបើមិនងងុយដេក ឬជជែកគ្នាលេងដែរ។ វាគ្មានភាពរីករាយទាល់តែសោះ។ ក្រោយមក ខ្ញុំលែងចង់ទៅចូលរួមការប្រជុំទៀត។ ប៉ុន្តែដោយសារតែខ្ញុំជាគ្រីស្ទបរិស័ទ ការមិនចូលរួមនេះ ធ្វើឱ្យខ្ញុំមានអារម្មណ៍មិនស្រួលឡើយ ដូច្នេះ ខ្ញុំបង្ខំចិត្តទៅចូលរួមទៀត។

បន្ទាប់មក ចៃដន្យថ្ងៃមួយ ខ្ញុំបានជួបមិត្តចាស់ខ្ញុំម្នាក់នៅក្រុមជំនុំ ឈ្មោះ បងស្រី សាវ។ គាត់បានអញ្ជើញខ្ញុំទៅលេងផ្ទះគាត់ ហើយមិត្តរបស់គាត់ ឈ្មោះ បងស្រី លី ក៏មកជាមួយដែរ។ នេះជាលើកទីមួយហើយដែលយើងបានជួបគ្នា ប៉ុន្តែយើងដូចជាស៊ីចង្វាក់គ្នាណាស់។ យើងបានជជែកគ្នាអំពីស្ថានភាពរបស់យើង ហើយក៏ជជែកអំពីភាពកណ្ដោចកណ្ដែងនៅក្នុងក្រុមជំនុំដែរ។ បងស្រីលីបានប្រកបគ្នាជាមួយយើងអំពីរបៀបដែលនាំឱ្យក្រុមជំនុំមានភាពកណ្ដោចកណ្ដែង នោះគឺដោយសារតែព្រះជាម្ចាស់កំពុងតែធ្វើកិច្ចការថ្មី ហើយកិច្ចការរបស់ព្រះវិញ្ញាណបរិសុទ្ធបានផ្លាស់ប្ដូរ ហើយយើងត្រូវធ្វើដូចជាស្ត្រីព្រហ្មចារីដ៏វៃឆ្លាត ដែលកំពុងតែស្វែងរកការលេចមករបស់ព្រះជាម្ចាស់ និងកំពុងស្ដាប់ព្រះសូរសៀងរបស់ទ្រង់ ដើម្បីស្វាគមន៍ព្រះអម្ចាស់។ ខ្ញុំបានទទួលការស្រាយបំភ្លឺយ៉ាងខ្លាំងចេញពីអ្វីដែលនាងបាននិយាយនេះ។ បន្ទាប់មក បងស្រីលីបាននិយាយថា៖ «ព្រះអម្ចាស់យេស៊ូវបានយាងត្រឡប់មកវិញហើយ ទ្រង់បានយកកំណើតជាមនុស្សក្នុងសាច់ឈាម ជាព្រះដ៏មានគ្រប់ព្រះចេស្ដា ហើយបានលេចមកធ្វើការរបស់ទ្រង់នៅក្នុងប្រទេសចិន កំពុងបង្ហាញសេចក្តីពិត និងធ្វើកិច្ចការជំនុំជម្រះ និងការបន្សុទ្ធ។ ព្រះដ៏មានគ្រប់ព្រះចេស្ដាបានចាប់ផ្ដើមយុគសម័យនៃនគរព្រះ ហើយបានបញ្ចប់យុគសម័យនៃព្រះគុណ។ អស់អ្នកដែលទទួលយកកិច្ចការរបស់ទ្រង់នៅគ្រាចុងក្រោយនឹងមានអារម្មណ៍រំភើបនៅមុខបល្ល័ង្ករបស់ព្រះជាម្ចាស់ ដ្បិតពួកគេកំពុងទទួលការផ្គត់ផ្គង់ពីព្រះបន្ទូលរបស់ព្រះជាម្ចាស់ ហើយចូលរួមវិវាហមង្គលរបស់កូនចៀម»។ ខ្ញុំមានអារម្មណ៍រន្ធត់ចិត្តចំពោះអ្វីដែលបងស្រីលីបាននិយាយ ហើយពិបាកនឹងជឿលើគាត់ណាស់៖ «ព្រះអម្ចាស់បានយាងមកវិញហើយមែនទេ? ហើយទ្រង់បានយាងទៅកាន់ប្រទេសចិនមែនទេ?»។ នៅក្នុងសម័យនៃព្រះគម្ពីរសញ្ញាចាស់ និងសញ្ញាថ្មី ព្រះជាម្ចាស់បានធ្វើកិច្ចការរបស់ទ្រង់នៅស្រុកអ៊ីស្រាអែល ហើយព្រះគម្ពីរបានចែងថា៖ «នៅថ្ងៃនោះ ព្រះបាទរបស់ទ្រង់នឹងឈរពីលើភ្នំដើមអូលីវ ដែលនៅទល់មុខផ្នែកខាងកើតនៃក្រុងយេរូសាឡឹម ហើយភ្នំដើមអូលីវនឹងពុះញែកជាពីរចំពាក់កណ្ដាលទៅខាងកើត និងទៅខាងលិច ហើយវានឹងបង្កើតឲ្យជ្រលងមួយយ៉ាងធំ ហើយភ្នំមួយចំហៀងនឹងញែកទៅទិសខាងជើង ហើយពាក់កណ្ដាលទៀតទៅទិសខាងត្បូង» (សាការី ១៤:៤)។ នៅគ្រាចុងក្រោយ ព្រះអម្ចាស់គួរតែយាងមក នៅលើភ្នំដើមអូលីវនៃប្រទេសអ៊ីស្រាអែល។ តើទ្រង់អាចនៅក្នុងប្រទេសចិនដោយរបៀបណាទៅ? ខ្ញុំបានប្រាប់ពីភាពភាន់ច្រឡំរបស់ខ្ញុំដល់បងស្រីលី។

គាត់គ្រាន់តែញញឹម ហើយនិយាយថា៖ «សេចក្តីទំនាយអំពីការយាងត្រឡប់មកវិញរបស់ព្រះអម្ចាស់ គឺជារឿងអាថ៌កំបាំង ហើយយើងមិនអាចយល់អំពីអត្ថន័យរបស់វាបានឡើយ។ មានតែក្រោយពេលសេចក្តីទំនាយមួយត្រូវបានសម្រេច ហើយយើងឃើញពីរបៀបដែលព្រះជាម្ចាស់អនុវត្តកិច្ចការរបស់ទ្រង់ប៉ុណ្ណោះ ទើបយើងអាចយល់អំពីអត្ថន័យនៃសេចក្តីទំនាយនោះបាន។ យើងមិនគួរដាក់កម្រិតកិច្ចការរបស់ព្រះជាម្ចាស់ ដោយប្រើអត្ថន័យចំៗនៃសេចក្តីទំនាយឡើយ ព្រោះថាបើធ្វើបែបនេះ យើងអាចប្រឆាំងនឹងព្រះជាម្ចាស់។ សូមយកពួកផារីស៊ី ជាឧទាហរណ៍ចុះ។ ពួកគេប្រកាន់ខ្ជាប់នឹងអត្ថន័យចំៗនៃសេចក្តីទំនាយអំពីការយាងមករបស់ព្រះមែស្ស៊ី ជាលទ្ធផល នៅពេលដែលព្រះអម្ចាស់យេស៊ូវបានយាងមក ហើយគេមិនបានហៅទ្រង់ថាព្រះមេស្ស៊ីទេ ពួកគេគិតថា វាមិនស្របគ្នាទៅនឹងន័យចំនៃសេចក្តីទំនាយទេ ហើយធ្វើឱ្យពួកគេទាំងអស់បដិសេធ និងទាស់ទទឹងនឹងព្រះអម្ចាស់យេស៊ូ។ មិនថាអ្វីដែលព្រះអម្ចាស់យេស៊ូវបានអធិប្បាយនោះមានសិទ្ធិអំណាច និងមានព្រះចេស្តាយ៉ាងណានោះទេ ពោលគឺ ពួកគេបានត្រឹមតែមិនទទួលយកការអធិប្បាយនោះប៉ុណ្ណោះ ហើយនៅទីបំផុតបានឱ្យគេយកទ្រង់ទៅឆ្កាង។ ពួកគេត្រូវព្រះជាម្ចាស់ដាក់បណ្ដាសា និងដាក់ទោស។ បើយើងដាក់កម្រិតកិច្ចការរបស់ព្រះជាម្ចាស់ ដោយផ្អែកលើការបកស្រាយន័យចំនៃព្រះគម្ពីរ ហើយមិនសិក្សាអំពីការពិតនៃការលេចមក និងកិច្ចការរបស់ព្រះជាម្ចាស់ នោះយើងទំនងជាប្រព្រឹត្តកំហុសដូចជាពួកផារីស៊ីអ៊ីចឹង»។ «នៅគ្រាចុងក្រោយ ព្រះដ៏មានគ្រប់ព្រះចេស្ដាធ្វើកិច្ចការជំនុំជម្រះ ដោយចាប់ផ្ដើមជាមួយដំណាក់របស់ព្រះជាម្ចាស់ បង្ហាញគ្រប់ទាំងសេចក្តីពិត ដើម្បីបន្សុទ្ធ និងសង្រ្គោះមនុស្សជាតិ ដូចជាពន្លឺដ៏ចាំងមួយ ដែលកំពុងលេចមកនៅទិសខាងកើត។ ក្នុងពេលជាង២០ឆ្នាំ កិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយបានរីកសាយពាសពេញប្រទេសចិន ហើយឥឡូវ ថែមទាំងទៅដល់ប្រទេសផ្សេងទៀតនៅជុំវិញពិភពលោក។ ព្រះបន្ទូលលេចមកជាសាច់ឈាម ជាបណ្ដុំនៃព្រះបន្ទូលរបស់ព្រះដ៏មានគ្រប់ព្រះចេស្ដា ត្រូវបានបកប្រែជាង២០ភាសា ហើយផ្សព្វផ្សាយអនឡាញ ដើម្បីឱ្យមនុស្សទាំងអស់នៅលើលោកស្វែងរក និងពិនិត្យពិច័យ»។ «កិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ បានសម្រេចទាំងស្រុងនូវសេចក្តីទំនាយរបស់ព្រះអម្ចាស់យេស៊ូវ៖ 'ឯពន្លឺផ្លេកបន្ទោរ ចេញពីទិសខាងកើត ហើយចាំងពន្លឺទៅទិសខាងលិចយ៉ាងណា ដំណើរយាងមករបស់បុត្រមនុស្សក៏យ៉ាងនោះដែរ' (ម៉ាថាយ ២៤:២៧)។ ហើយកណ្ឌគម្ពីរម៉ាឡាគី ១:១១ 'ដ្បិតចាប់តាំងពីថ្ងៃរះរហូតដល់ថ្ងៃលិចវិញព្រះនាមខ្ញុំនឹងបានធំឧត្ដមនៅក្នុងចំណោមសាសន៍ដទៃ...នេះជាព្រះបន្ទូលរបស់ព្រះយេហូវ៉ានៃពួកពលបរិវារ'»។ ដោយឮបែបនេះ វាស៊ីចង្វាក់គ្នាភ្លាមៗ ព្រះអម្ចាស់បានយាងត្រឡប់មកវិញនៅក្នុងប្រទេសចិន មិនមែនអ៊ីស្រាអែលឡើយ ហើយព្រះគម្ពីរបានថ្លែងទំនាយអំពីការនេះតាំងពីយូរមកហើយ។

បន្ទាប់មក បងស្រី លី បានអានឱ្យខ្ញុំស្ដាប់នូវបទគម្ពីរមួយនៃព្រះបន្ទូលរបស់ព្រះដ៏មានគ្រប់ព្រះចេស្ដា។ «តាមពិតទៅ ព្រះជាម្ចាស់គឺជាម្ចាស់នៃរបស់សព្វសារពើ។ ទ្រង់គឺជាព្រះជាម្ចាស់នៃភាវៈដែលព្រះបង្កើតទាំងអស់។ ទ្រង់មិនត្រឹមតែជាព្រះជាម្ចាស់របស់ជនជាតិអ៊ីស្រាអែល និងជនជាតិយូដាប៉ុណ្ណោះទេ ទ្រង់គឺជាព្រះជាម្ចាស់នៃភាវៈដែលព្រះបង្កើតទាំងអស់។ កិច្ចការរបស់ទ្រង់កាលពីគ្រាមុនចំនួនពីរដំណាក់កាល បានកើតឡើងនៅអ៊ីស្រាអែល គឺកិច្ចការនេះហើយដែលបានបង្កើតសញ្ញាណជាក់លាក់នៅក្នុងចិត្តមនុស្ស។ ពួកគេជឿថា ព្រះយេហូវ៉ាបានធ្វើកិច្ចការរបស់ទ្រង់នៅអ៊ីស្រាអែល និងជឿថា ព្រះយេស៊ូវផ្ទាល់បានបំពេញកិច្ចការរបស់ទ្រង់នៅស្រុកយូដា ហើយលើសពីនេះទៀត ទ្រង់បានក្លាយជាសាច់ឈាមដើម្បីធ្វើការ ហើយទោះជាក្នុងករណីណាក៏ដោយ ក៏កិច្ចការនេះមិនលាតសន្ធឹង ហួសពីអ៊ីស្រាអែលដែរ។ ព្រះជាម្ចាស់មិនបានធ្វើការនៅក្នុងជនជាតិអេហ្ស៊ីប ឬជនជាតិឥណ្ឌានោះទេ។ ទ្រង់ធ្វើការក្នុងជនជាតិអ៊ីស្រាអែលមួយប៉ុណ្ណោះ។ ដូច្នេះ មនុស្សបង្កើតនូវសញ្ញាណផ្សេងៗ ហើយកំណត់ព្រំដែននៃកិច្ចការរបស់ព្រះជាម្ចាស់ នៅក្នុងវិសាលភាពជាក់លាក់មួយ។ ពួកគេនិយាយថា នៅពេលព្រះជាម្ចាស់ធ្វើការ ទ្រង់ត្រូវតែធ្វើកិច្ចការនោះក្នុងចំណោមមនុស្សដែលទ្រង់បានជ្រើសរើស និងនៅអ៊ីស្រាអែល។ ក្រៅពីជនជាតិអ៊ីស្រាអែល ព្រះជាម្ចាស់មិនធ្វើការនឹងជនជាតិដទៃឡើយ ហើយកិច្ចការរបស់ទ្រង់ ក៏មិនមានវិសាលភាពធំជាងនេះដែរ។ និយាយដល់ការរក្សាព្រះជាម្ចាស់ដែលត្រលប់ជាសាច់ឈាមឱ្យនៅក្នុងដែនកំណត់ពួកគេ តឹងរឹងជាពិសេសតែម្ដង ហើយមិនអនុញ្ញាតឱ្យទ្រង់ឆ្លងហួសព្រំដែនអ៊ីស្រាអែលឡើយ។ តើទាំងនេះមិនមែនគ្រាន់តែជាសញ្ញាណរបស់មនុស្សទេឬអី? ព្រះជាម្ចាស់បានបង្កើតផ្ទៃមេឃផែនដី និងរបស់សព្វសារពើ ទ្រង់បានបង្កើតគ្រប់ភាវៈដែលព្រះបង្កើតទាំងអស់ ដូច្នេះតើទ្រង់អាចកម្រិតកិច្ចការរបស់ទ្រង់ ត្រឹមតែអ៊ីស្រាអែលបានយ៉ាងដូចម្តេច? ប្រសិនបើដូច្នោះមែន តើទ្រង់បង្កើតភាវៈដែលព្រះបង្កើតទាំងអស់មកដើម្បីអ្វី? ទ្រង់បានបង្កើតពិភពលោកទាំងមូល ហើយទ្រង់បានអនុវត្តផែនការគ្រប់គ្រងរយៈពេលប្រាំមួយពាន់ឆ្នាំរបស់ទ្រង់ មិនត្រឹមតែនៅក្នុងប្រទេសអ៊ីស្រាអែលប៉ុណ្ណោះទេ គឺអនុវត្តលើមនុស្សគ្រប់រូប នៅក្នុងសកលលោកទាំងមូលទៀតផង។ … ប្រសិនបើព្រះជាម្ចាស់ធ្វើតាមសញ្ញាណរបស់មនុស្ស ទ្រង់នឹងធ្វើជាព្រះជាម្ចាស់របស់អ៊ីស្រាអែលតែមួយអង្គគត់ ហើយដូច្នេះ ទ្រង់មិនអាចមានសមត្ថភាពពង្រីកកិច្ចការរបស់ទ្រង់ដល់ជាតិសាសន៍ដទៃបានឡើយ ពីព្រោះទ្រង់នឹងធ្វើជាព្រះជាម្ចាស់របស់ជនជាតិអ៊ីស្រាអែលប៉ុណ្ណោះ ហើយមិនមែនជាព្រះជាម្ចាស់របស់ភាវៈដែលព្រះបង្កើតទាំងអស់ទេ។ ទំនាយជាច្រើនបានទាយថា ព្រះនាមរបស់ព្រះយេហូវ៉ានឹងត្រូវជានាមដ៏អស្ចារ្យក្នុងចំណោមជាតិសាសន៍ដទៃ ហើយព្រះនាមរបស់ទ្រង់នឹងសុសសាយដល់ជាតិសាសន៍ដទៃដែរ។ ហេតុអ្វីបានជាមានទំនាយបែបនេះ? ប្រសិនបើព្រះជាម្ចាស់ គឺជាព្រះរបស់ជនជាតិអ៊ីស្រាអែលតែមួយមែននោះ ទ្រង់នឹងធ្វើការនៅក្នុងប្រទេសអ៊ីស្រាអែលតែមួយប៉ុណ្ណោះ។ លើសពីនេះទៀត ទ្រង់នឹងមិនផ្សព្វផ្សាយកិច្ចការនេះទេ ហើយទ្រង់ក៏នឹងមិនធ្វើការទាយទុកបែបនេះដែរ។ ដោយសារទ្រង់បានទាយទុក ដូច្នេះ ទ្រង់ប្រាកដជាពង្រីកកិច្ចការរបស់ទ្រង់ ក្នុងចំណោមជាតិសាសន៍ដទៃ ក្នុងចំណោមប្រជាជាតិនីមួយៗ និងគ្រប់ដែនដីទាំងអស់។ ដោយសារព្រះជាម្ចាស់មានបន្ទូលបែបនេះ ទ្រង់ត្រូវតែធ្វើឱ្យបាន។ នេះគឺជាផែនការរបស់ទ្រង់ ដ្បិតទ្រង់ជាព្រះអម្ចាស់ដែលបានបង្កើតផ្ទៃមេឃ និងផែនដី និងអ្វីៗសព្វសារពើ ហើយជាព្រះជាម្ចាស់នៃភាវៈដែលព្រះបង្កើតទាំងអស់។ ទោះបីជាទ្រង់ធ្វើការក្នុងចំណោមជនជាតិអ៊ីស្រាអែលក្ដី ធ្វើការពេញស្រុកយូដាទាំងមូលក្ដី ក៏កិច្ចការដែលទ្រង់ធ្វើ គឺជាកិច្ចការនៃសកលលោកទាំងមូល និងជាកិច្ចការរបស់មនុស្សលោកទាំងអស់។ កិច្ចការដែលទ្រង់ធ្វើនាពេលសព្វថ្ងៃនេះ នៅក្នុងប្រទេសនាគដ៏ធំមានសម្បុរក្រហម គឺនៅក្នុងជាតិសាសន៍ដទៃមួយ ក៏នៅតែជាកិច្ចការរបស់មនុស្សលោកទាំងមូលដែរ។ អ៊ីស្រាអែលអាចជាមូលដ្ឋានសម្រាប់កិច្ចការរបស់ទ្រង់ នៅលើផែនដី។ ដូចគ្នាដែរ ប្រទេសចិនក៏អាចជាមូលដ្ឋានសម្រាប់កិច្ចការរបស់ទ្រង់ក្នុងចំណោមជាតិសាសន៍ដទៃដែរ។ ពេលនេះ តើទ្រង់មិនបានសម្រេចទំនាយថា៖ 'ព្រះនាមរបស់ព្រះយេហូវ៉ានឹងត្រូវជានាមដ៏អស្ចារ្យក្នុងចំណោមជាតិសាសន៍ដទៃ' ទេ មែនទេ?» («ព្រះជាម្ចាស់ គឺជាព្រះអម្ចាស់នៃភាវៈទាំងអស់ដែលព្រះបានបង្កើត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

បន្ទាប់ពីអានព្រះបន្ទូលព្រះដ៏មានគ្រប់ព្រះចេស្តារួច បងស្រីលី បន្ទាប់មក បានប្រកបគ្នា៖ «ព្រះជាម្ចាស់គឺជាព្រះអម្ចាស់ដែលបង្កើតរបស់សព្វសារពើ ទ្រង់គ្រប់គ្រងលើចក្រវាលទាំងមូល ហើយទ្រង់គង់ជាអធិបតីលើជោគវាសនារបស់មនុស្សទាំងអស់ ព្រះជាម្ចាស់មិនគ្រាន់តែជាព្រះរបស់អ៊ីស្រាអែលប៉ុណ្ណោះទេ ប៉ុន្តែជាងនេះទៀត ទ្រង់ក៏ជាព្រះនៃរបស់សព្វសារពើរដែលទ្រង់បានបង្កើតមកផងដែរ។ ព្រះជាម្ចាស់មានសិទ្ធិធ្វើកិច្ចការរបស់ទ្រង់នៅក្នុងប្រជាជាតិណា និងមនុស្សណាក៏បាន។ ប៉ុន្តែ មិនថាទ្រង់លេចមក និងធ្វើកិច្ចការនៅក្នុងប្រទេសណាឡើយ ក៏កិច្ចការរបស់ទ្រង់ត្រូវបានធ្វើសម្រាប់ជាប្រយោជន៍ដល់មនុស្សជាតិទាំងអស់ និងដើម្បីដឹកនាំពួកគេនៅក្នុងការអភិវឌ្ឍរបស់គេដែរ។ នៅក្នុងយុគសម័យនៃក្រឹត្យវិន័យ ជាឧទាហរណ៍ ព្រះយេហូវ៉ាដ៏ជាព្រះបានប្រើលោកម៉ូសេ ដើម្បីប្រកាសពីក្រឹត្យវិន័យរបស់ទ្រង់នៅក្នុងស្រុកអ៊ីស្រាអែល ហើយបានចាប់ផ្ដើមយុគសម័យនៃក្រឹត្យវិន័យ។ បន្ទាប់មក ដោយប្រើទឹកដីនេះជាចំណុចកណ្ដាល បន្ដិចម្ដងៗ ទ្រង់បានពង្រីកកិច្ចការរបស់ទ្រង់ទៅកាន់ទឹកដីផ្សេងទៀត ដើម្បីឱ្យគ្រប់ប្រជាជាតិ និងមនុស្សនឹងលើកតម្កើងព្រះនាមរបស់ទ្រង់ជានាមធំអស្ចារ្យ។ នៅក្នុងយុគសម័យនៃព្រះគុណ ព្រះអម្ចាស់យេស៊ូវបានធ្វើកិច្ចការនៃការប្រោសលោះនៅក្នុងស្រុកយូដា។ ប៉ុន្តែ ព្រះអម្ចាស់យេស៊ូវមិនគ្រាន់តែប្រោសលោះសាសន៍យូដាប៉ុណ្ណោះទេ ទ្រង់ក៏ប្រោសលោះមនុស្សជាតិទាំងអស់ផងដែរ។ ឥឡូវ ពីរពាន់ឆ្នាំក្រោយមក ដំណឹងល្អរបស់ព្រះអម្ចាស់បានរីកសុសសាយទៅកាន់គ្រប់ច្រកល្ហកនៃពិភពលោក។ នៅគ្រាចុងក្រោយ ព្រះដ៏មានគ្រប់ព្រះចេស្ដាកំពុងតែប្រើប្រាស់ប្រទេសចិន ជាទីតាំងសាកល្បងសម្រាប់កិច្ចការរបស់ទ្រង់ មុនពេលពង្រីកកិច្ចការនេះទៅទូទាំងចក្រវាល។ ឥឡូវ ព្រះបន្ទូល និងកិច្ចការរបស់ព្រះដ៏មានគ្រប់ព្រះចេស្ដា ប្រៀបដូចជាពន្លឺដ៏ចាំងមួយ ដែលកំពុងតែជះពន្លឺពីទិសខាងកើត ហើយបំភ្លឺគ្រប់ប្រជាជាតិទាំងអស់នៃទិសខាងលិចជាមួយទីបន្ទាល់។ មហាជនជាច្រើនបានឮព្រះសូរសៀងរបស់ព្រះជាម្ចាស់នៅក្នុងព្រះបន្ទូលនៃព្រះដ៏មានគ្រប់ព្រះចេស្ដា ហើយបានចូលមកចំពោះបល្ល័ង្ករបស់ព្រះ ដើម្បីទទួលយកការជំនុំជម្រះ និងការបន្សុទ្ធពីព្រះបន្ទូលរបស់ទ្រង់»។ «យើងអាចមើលឃើញថា មិនថាយុគសម័យណាឡើយ ពេលព្រះជាម្ចាស់សម្រេចព្រះទ័យលេចមក និងធ្វើកិច្ចការនៅក្នុងចំណោមមនុស្ស ឬនៅក្នុងប្រទេសណាមួយ ទ្រង់តែងតែជ្រើសរើសកន្លែងមួយ ដើម្បីធ្វើការជាមុនសិន ហើយបន្ទាប់មក ដោយប្រើប្រាស់កន្លែងនេះជាទីគំរូ បន្តិចម្ដងៗ ទ្រង់ពង្រីកកិច្ចការរបស់ទ្រង់ទៅកាន់កន្លែងផ្សេង ដើម្បីបញ្ចប់កិច្ចការសង្រ្គោះមនុស្សរបស់ទ្រង់។ នេះជាគោលការណ៍មួយនៅពីក្រោយកិច្ចការរបស់ព្រះជាម្ចាស់។ បើយើងធ្វើតាមសញ្ញាណ និងការស្រមើស្រមៃរបស់យើង ទាំងគិតថា ដោយសារព្រះជាម្ចាស់បានធ្វើកិច្ចការនៅអ៊ីស្រាអែលក្នុងយុគសម័យនៃក្រឹត្យវិន័យ និងយុគសម័យនៃព្រះគុណ នោះព្រះជាម្ចាស់ប្រាកដជាព្រះរបស់អ៊ីស្រាអែលតែមួយគត់ ដំណឹងល្អអាចចេញមកពីស្រុកអ៊ីស្រាអែលតែមួយគត់ ប្រជាជនអ៊ីស្រាអែលគឺជារាស្ដ្ររើសតាំងដ៏ពិតតែមួយគត់របស់ព្រះ ហើយគេជាមនុស្សតែមួយគត់ដែលសក្ដិសមទទួលព្រះពររបស់ទ្រង់ ហើយថាព្រះជាម្ចាស់នឹងមិនលេចមក និងធ្វើការនៅក្នុងប្រជាជាតិសាសន៍ដទៃឡើយ បើបែបនេះ តើយើងមិនកំពុងដាក់កម្រិតព្រះជាម្ចាស់ទេឬអី?» «ព្រះជាម្ចាស់មានបន្ទូលថា 'ព្រះនាមរបស់ព្រះយេហូវ៉ានឹងត្រូវជានាមដ៏អស្ចារ្យក្នុងចំណោមជាតិសាសន៍ដទៃ' ដូច្នេះ តើការនេះនឹងបានសម្រេច និងបំពេញយ៉ាងដូចម្ដេចទៅ? ព្រះជាម្ចាស់បានត្រឡប់ជាសាច់ឈាមនៅគ្រាចុងក្រោយ និងធ្វើកិច្ចការរបស់ទ្រង់នៅក្នុងប្រទេសចិន ជាប្រទេសមួយដែលត្រូវគ្រប់គ្រងដោយលទ្ធិទមិឡ ដើម្បីលុបបំបាត់សញ្ញាណរបស់មនុស្ស និងដើម្បីបង្ហាញថា ទ្រង់មិនធ្វើការស្របតាមច្បាប់ឡើយ ប៉ុន្តែស្របតាមផែនការរបស់ទ្រង់វិញ។ ទ្រង់ក៏បង្ហាញដល់យើងថា ទ្រង់មិនគ្រាន់តែសង្រ្គោះប្រជារាស្ត្រអ៊ីស្រាអែលប៉ុណ្ណោះទេ ប៉ុន្តែក៏សង្រ្គោះសាសន៍ដទៃដែរ។ ព្រះជាម្ចាស់ជាព្រះរបស់មនុស្សជាតិទាំងអស់ មិនគ្រាន់តែជាព្រះរបស់ប្រទេស ឬក្រុមមនុស្សណាមួយឡើយ»។ «គ្រប់ទីកន្លែងដែលព្រះជាម្ចាស់លេចមក និងធ្វើកិច្ចការ វាតែងតែមានភាពសំខាន់ ហើយទ្រង់តែងតែជ្រើសរើសកន្លែងមួយ ដែលនឹងក្លាយជាទីដ៏ល្អបំផុត ដើម្បីសម្រេចគោលបំណងនៃការសង្រ្គោះមនុស្ស»។

ការប្រកបគ្នារបស់បងស្រីលី បានធ្វើឱ្យខ្ញុំមានអារម្មណ៍អាម៉ាស់យ៉ាងខ្លាំង។ ខ្ញុំពិតជាមិនបានយល់ពីព្រះជាម្ចាស់ទេ ដោយដឹងថា ព្រះជាម្ចាស់បានធ្វើកិច្ចការរបស់ទ្រង់ក្នុងអំឡុងយុគសម័យនៃក្រឹត្យវិន័យ និងយុគសម័យនៃព្រះគុណនៅក្នុងស្រុកអ៊ីស្រាអែល ខ្ញុំបានគិតថា ព្រះជាម្ចាស់នឹងលេចមក ហើយធ្វើកិច្ចការនៅក្នុងស្រុកអ៊ីស្រាអែលតែមួយប៉ុណ្ណោះ។ បើព្រះជាម្ចាស់បានធ្វើកិច្ចការរបស់ទ្រង់នៅក្នុងស្រុកអ៊ីស្រាអែលម្ដងទៀតនៅគ្រាចុងក្រោយ នោះខ្ញុំនឹងដាក់កម្រិតទ្រង់បន្ថែមទៀតថា ជាព្រះនៃសាសន៍អ៊ីស្រាអែល ហើយវានឹងបដិសេធព្រះជាម្ចាស់ជាព្រះសោយរាជ្យលើមនុស្សជាតិទាំងអស់! នេះជាការប្រឆាំងនឹងព្រះហើយ! នៅទីណាដែលព្រះជាម្ចាស់លេចមក និងធ្វើកិច្ចការរបស់ទ្រង់ ទីនោះតែងតែជាការឆ្លុះបញ្ចាំងអំពីផែនការ និងព្រះប្រាជ្ញាញាណរបស់ទ្រង់។ យើងមិនសក្ដិសមក្នុងការផ្ដល់មតិអំពីកិច្ចការរបស់ព្រះជាម្ចាស់ និងដាក់កម្រិតដល់កិច្ចការរបស់ទ្រង់ឡើយ។ ប៉ុន្តែ ខ្ញុំនៅតែមិនអស់ចិត្តទេ។ ចិនជាប្រទេសមួយដែលគ្រប់គ្រងដោយរដ្ឋាភិបាលទមិឡ។ នេះជាប្រទេសមួយដែលបដិសេធ និងប្រឆាំងនឹងព្រះជាម្ចាស់ខ្លាំងបំផុត។ បើព្រះជាម្ចាស់មិនចង់លេចមក និងធ្វើកិច្ចការនៅអ៊ីស្រាអែល ហេតុអ្វីទ្រង់មិនធ្វើកិច្ចការនៅប្រទេសផ្សេង ដូចជាសហរដ្ឋអាមេរក ឬចក្រភពអង់គ្លេស ជាទីដែលគ្រីស្ទសាសនា ជាសាសនាសំខាន់របស់គេទៅ? ហេតុអ្វីទ្រង់បែរជាជ្រើសរើសធ្វើកិច្ចការរបស់ទ្រង់នៅក្នុងប្រទេសចិនទៅវិញ? ខ្ញុំបានសួរសំណួរទាំងនេះទៅបងស្រីលី។ នេះជារបៀបដែលបងស្រីលីបានឆ្លើយ៖ «ព្រះជាម្ចាស់ជ្រើសរើសប្រទេស និងទីតាំងណាមួយ ដើម្បីធ្វើកិច្ចការរបស់ទ្រង់ ដោយផ្អែកលើតម្រូវការនៃកិច្ចការរបស់ទ្រង់។ វាតែងតែមានអត្ថន័យពិសេសនៅក្រោយការជ្រើសរើសរបស់ទ្រង់។ ព្រះដ៏មានគ្រប់ព្រះចេស្ដាបានមានបន្ទូលច្បាស់ៗអំពីចំណុចនេះ»។ បន្ទាប់មក បងស្រីលីបានអានឱ្យខ្ញុំស្ដាប់នូវបទគម្ពីរមួយនៃព្រះបន្ទូលរបស់ព្រះដ៏មានគ្រប់ព្រះចេស្ដា។ ព្រះដ៏មានគ្រប់ព្រះចេស្ដាមានបន្ទូលថា៖ «កិច្ចការរបស់ព្រះយេហូវ៉ា គឺជាការបង្កើតពិភពលោកនេះ ដែលវាគឺជាការចាប់ផ្ដើមដំបូង។ ដំណាក់កាលនៃកិច្ចការនេះ គឺជាចុងបញ្ចប់នៃកិច្ចការ ហើយវាក៏ជាការបិទបញ្ចប់ដែរ។ កាលពីដើមដំបូង កិច្ចការរបស់ព្រះជាម្ចាស់ ត្រូវបានអនុវត្តក្នុងចំណោមរាស្រ្តរើសតាំងនៃស្រុកអ៊ីស្រាអែល ហើយវាគឺជាការចាប់ផ្ដើមនៃយុគសម័យថ្មីមួយនៅកន្លែងដែលបរិសុទ្ធបំផុតនៃគ្រប់ទីកន្លែង។ ដំណាក់កាលចុងក្រោយនៃកិច្ចការនេះ គឺត្រូវធ្វើឡើងនៅក្នុងប្រទេសដែលមិនបរិសុទ្ធជាងគេបំផុតក្នុងចំណោមប្រទេសទាំងអស់ ដើម្បីជំនុំជម្រះលោកិយនេះ និងនាំយុគសម័យនេះទៅដល់ទីចុងបញ្ចប់។ នៅក្នុងដំណាក់កាលដំបូង កិច្ចការរបស់ព្រះជាម្ចាស់ត្រូវធ្វើឡើងនៅកន្លែងដែលមានពន្លឺខ្លាំងបំផុត ហើយដំណាក់កាលចុងក្រោយត្រូវអនុវត្តនៅក្នុងកន្លែងងងឹតបំផុត ហើយភាពងងឹតនេះនឹងត្រូវបណ្ដេញចេញ រួចពន្លឺនឹងមកជំនួសវិញ ហើយមនុស្សទាំងអស់នឹងត្រូវបានយកឈ្នះ។ នៅពេលដែលមនុស្សនៅកន្លែងមិនបរិសុទ្ធ និងងងឹតជាងគេបំផុត ត្រូវបានយកឈ្នះ ហើយប្រជាជនទាំងអស់បានទទួលស្គាល់ថា មានព្រះជាម្ចាស់មួយអង្គ ដែលជាព្រះដ៏ពិត ហើយមនុស្សគ្រប់គ្នាបានជឿជាក់ទាំងស្រុង នោះការពិតនេះនឹងត្រូវប្រើដើម្បីអនុវត្តកិច្ចការនៃការយកឈ្នះនៅទូទាំងសាកលលោកទាំងមូល។ ដំណាក់កាលនៃកិច្ចការនេះ គឺជានិមិត្តសញ្ញា៖ នៅពេលដែលកិច្ចការនៃយុគសម័យនេះត្រូវបានបញ្ចប់ នោះកិច្ចការនៃការគ្រប់គ្រងរយៈពេលប្រាំមួយពាន់ឆ្នាំនេះនឹងត្រូវចូលមកដល់ទីបញ្ចប់ទាំងស្រុង។ នៅពេលអស់អ្នកដែលស្ថិតនៅក្នុងកន្លែងងងឹតជាងគេបំផុតត្រូវបានយកឈ្នះ នោះច្បាស់ណាស់ថា គ្រប់កន្លែងដទៃផ្សេងទៀតក៏នឹងត្រូវបានយកឈ្នះដែរ។ ហេតុដូច្នេះ មានតែកិច្ចការនៃការយកឈ្នះនៅក្នុងប្រទេសចិនប៉ុណ្ណោះ ដែលមាននិមិត្តសញ្ញាដ៏មានអត្ថន័យខ្លឹមសារ។ ប្រទេសចិនតំណាងឱ្យគ្រប់កម្លាំងនៃសេចក្ដីងងឹត ហើយប្រជាជនចិនតំណាងឱ្យអស់អ្នកដែលនៅខាងសាច់ឈាម នៅខាងសាតាំង និងខាងសាច់ និងឈាម។ គឺជនជាតិចិននេះហើយដែលត្រូវបាននាគដ៏ធំមានសម្បុរក្រហមធ្វើឱ្យពុករលួយយ៉ាងខ្លាំង ជាអ្នកដែលមានការទទឹងទាស់នឹងព្រះជាម្ចាស់ខ្លាំងជាងគេបំផុត ហើយភាពជាមនុស្សរបស់ពួកគេ គឺថោកទាប និងមិនបរិសុទ្ធឡើយ ដូច្នេះហើយ ពួកគេគឺជាប្រភេទគំរូនៃភាពជាមនុស្សដែលពុករលួយទាំងអស់។ ... គឺប្រជាជនចិននេះហើយដែលបើកបង្ហាញអំពីសេចក្ដីពុករលួយ ភាពមិនបរិសុទ្ធ ភាពទុច្ចរិត ការទាស់ទទឹង និងការបះបោរទាំងស្រុង និងបើកសម្ដែងឱ្យឃើញនៅក្នុងទម្រង់ខុសៗគ្នា។ ចំណុចម្ខាង ពួកគេមានលក្ខណៈសម្បត្តិអន់ខ្សោយ ហើយចំណុចម្ខាងទៀត ជីវិត និងផ្នត់គំនិតរបស់ពួកគេគឺអន់ខ្សោយ ហើយទម្លាប់ មជ្ឈដ្ឋាន គ្រួសារកំណើតរបស់ពួកគេ គ្រប់សព្វបែបយ៉ាងទាំងអស់ គឺសុទ្ធតែអន់ខ្សោយខ្លាំងណាស់ និងអន់ថយជាងគេបំផុត។ ឋានៈរបស់ពួកគេក៏តូចទាបខ្លាំងណាស់ដែរ។ កិច្ចការនៅក្នុងកន្លែងនេះ គឺជានិមិត្តសញ្ញា ហើយបន្ទាប់ពីការសាកល្បងនេះត្រូវបានអនុវត្តចប់ទាំងស្រុង នោះកិច្ចការបន្ទាប់របស់ព្រះជាម្ចាស់នឹងកាន់តែងាយស្រួលជាងនេះ។ ប្រសិនបើដំណាក់កាលនៃកិច្ចការនេះអាចបញ្ចប់ទៅបាន នោះកិច្ចការបន្ទាប់ក៏នឹងអាចបញ្ចប់ទៅបានដូចគ្នាដែរ។ នៅពេលដែលដំណាក់កាលនៃកិច្ចការនេះត្រូវបានបញ្ចប់ នោះជោគជ័យដ៏អស្ចារ្យនឹងត្រូវសម្រេចបានដោយពេញលេញ ហើយកិច្ចការនៃការយកឈ្នះនៅទូទាំងសាកលលោកទាំងមូល នឹងឈានចូលដល់ទីបញ្ចប់។ តាមពិតទៅ នៅពេលដែលកិច្ចការក្នុងចំណោមអ្នករាល់គ្នាសម្រេចបានជោគជ័យ នោះកិច្ចការនេះ គឺមិនខុសអ្វីពីជោគជ័យនៅទូទាំងសាកលលោកទាំងមូលឡើយ។ នេះគឺជាសារៈសំខាន់នៃមូលហេតុដែលខ្ញុំឱ្យអ្នករាល់គ្នាធ្វើជាពុម្ព និងជាគំរូ។ ការបះបោរ ការទាស់ទទឹង ភាពមិនបរិសុទ្ធ សេចក្ដីទុច្ចរិត ទាំងអស់នេះសុទ្ធតែមាននៅក្នុងខ្លួនមនុស្សទាំងអស់នេះ ហើយនៅក្នុងពួកគេ គឺសុទ្ធតែតំណាងឱ្យការបះបោររបស់មនុស្សជាតិ។ ពួកគេពិតជាអាក្រក់មែន។ ហេតុនេះ ពួកគេត្រូវបានចាត់ទុកជាគំរូល្អបំផុតនៃការយកឈ្នះ ហើយនៅពេលដែលពួកគេត្រូវបានយកឈ្នះរួចហើយ ពួកគេនឹងក្លាយជាពុម្ព និងជាគំរូសម្រាប់មនុស្សដទៃទៀតដោយឯកឯង» («និមិត្តអំពីកិច្ចការរបស់ព្រះជាម្ចាស់ (២)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក បងស្រីលីបានប្រកបគ្នា៖ «ព្រះជាម្ចាស់ជ្រើសរើសទីតាំង និងគោលដៅនៃកិច្ចការរបស់ទ្រង់នៅគ្រប់ដំណាក់កាល អាស្រ័យលើតម្រូវការនៃកិច្ចការរបស់ទ្រង់។ គោលដៅនោះតែងតែមានអត្ថ័យជាក់លាក់ និងតែងតែសម្រាប់សង្រ្គោះមនុស្សជាតិជានិច្ច។ ឧទាហរណ៍ ព្រះជាម្ចាស់បានអនុវត្តដំណាក់កាលទាំងពីរដំបូងនៃកិច្ចការនៅក្នុងស្រុកអ៊ីស្រាអែល ដោយសារតែសាសន៍អ៊ីស្រាអែលជារាស្ដ្ររើសតាំងរបស់ព្រះជាម្ចាស់។ ពួកគេបានជឿ និងថ្វាយបង្គំព្រះជាម្ចាស់ ពួកគេមានការកោតខ្លាចព្រះជាម្ចាស់នៅក្នុងដួងចិត្តរបស់គេ ហើយពួកគេជាមនុស្សដែលពុករលួយតិចបំផុតនៅក្នុងចំណោមមនុស្សជាតិទាំងអស់។ ដូច្នេះ ព្រះជាម្ចាស់ងាយស្រួលបំផុតក្នុងការបង្កើតនូវក្រុមអ្នកថ្វាយបង្គំព្រះជាម្ចាស់គំរូមួយ ដោយធ្វើការនៅក្នុងចំណោមពួកគេ។ ហើយដោយធ្វើបែបនេះ កិច្ចការរបស់ព្រះអាចរីកសាយកាន់តែឆាប់ និងកាន់តែរលូន ដើម្បីឱ្យមនុស្សជាតិទាំងអស់អាចដឹងអំពីអត្ថិភាព និងកិច្ចការរបស់ព្រះជាម្ចាស់ ហើយលើសពីនេះ មនុស្សអាចចូលមកចំពោះព្រះជាម្ចាស់ និងទទួលបានសេចក្តីសង្រ្គោះរបស់ទ្រង់បាន។ ដំណាក់កាលទាំងពីរដំបូងនៃកិច្ចការរបស់ព្រះជាម្ចាស់ដែលត្រូវបានធ្វើនៅក្នុងអ៊ីស្រាអែល គឺជានិមិត្តសញ្ញាមួយ។ ព្រះជាម្ចាស់បានជ្រើសរើសស្រុកអ៊ីស្រាអែល ស្របតាមតម្រូវការនៃកិច្ចការរបស់ទ្រង់តែប៉ុណ្ណោះ។ នៅគ្រាចុងក្រោយ ព្រះជាម្ចាស់ធ្វើកិច្ចការជំនុំជម្រះ និងការបន្សុទ្ធ។ ទ្រង់បង្ហាញសេចក្តីពិត ដើម្បីជំនុំជម្រះ និងលាតត្រដាងសេចក្តីពុករលួយ និងសេចក្តីទុច្ចរិតរបស់មនុស្សជាតិ បង្ហាញពីនិស្ស័យដ៏សុចរិត និស្ស័យក្រោធ និងមិនអាចប្រមាថបានរបស់ទ្រង់ ដើម្បីឱ្យមនុស្សជាតិទាំងអស់មើលឃើញ។ ដូច្នេះ ទ្រង់ត្រូវជ្រើសរើសមនុស្សដ៏ពុករលួយបំផុត មនុស្សដែលប្រឆាំងនឹងព្រះខ្លាំងបំផុត ដើម្បីយកមកធ្វើជាគំរូ។ មានតែធ្វើបែបនេះទេ ទើបកិច្ចការរបស់ព្រះជាម្ចាស់អាចសម្រេចបានលទ្ធផលល្អបំផុត។ ដូចគ្រប់គ្នាដឹងរួចហើយ ក្នុងចំណោមមនុស្សលោកទាំងអស់ ប្រជាជនចិនមានគំនិតចាស់គំរឹល និងត្រូវបានសាតាំងធ្វើឱ្យពុករលួយបំផុត។ ពួកគេសៅហ្មង ទន់ទាប បដិសេធព្រះជាម្ចាស់ និងជាពូជសាសន៍ដែលប្រឆាំងនឹងព្រះខ្លាំងបំផុតនៅក្នុងចំណោមមនុស្សជាតិក្នុងលោក។ ពួកគេជាមនុស្សគំរូរបស់មនុស្សជាតិដ៏ពុករលួយទាំងអស់។ តាមរយៈការធ្វើកិច្ចការជំនុំជម្រះនៅក្នុងប្រទេសចិន និងការផ្តោតលើនិស្ស័យដ៏ពុករលួយរបស់ប្រជាជនចិន ព្រះជាម្ចាស់បើកសម្ដែងដល់មនុស្សជាតិយ៉ាងហ្មត់ចត់ និងច្បាស់លាស់ ហើយសេចក្ដីពិតដែលទ្រង់សម្តែងចេញ មានលក្ខណៈពេញលេញបំផុត និងអាចបើកសម្ដែងខ្លាំងបំផុតអំពីនិស្ស័យដ៏បរិសុទ្ធ និងសុចរិតរបស់ទ្រង់»។ «ព្រះជាម្ចាស់ប្រើសេចក្តីពិតដែលសម្តែងចេញតាមរយៈកិច្ចការរបស់ទ្រង់ ជាមួយរាស្ដ្ររើសតាំងនៃប្រជាជនចិន ដើម្បីយកឈ្នះ និងសង្រ្គោះមនុស្សជាតិទាំងអស់ និងជួយឱ្យពួកគេមើលឃើញពីនិស្ស័យដ៏បរិសុទ្ធ និងសុចរិតរបស់ទ្រង់ ដើម្បីឱ្យពួកគេទាំងអស់ចូលមកចំពោះព្រះជាម្ចាស់ ដើម្បីសរសើរតម្កើងទ្រង់។ នេះហើយជាព្រះប្រាជ្ញាញាណនៃកិច្ចការរបស់ព្រះជាម្ចាស់នោះ»។ «បើមនុស្សដ៏ពុករលួយបំផុតអាចត្រូវបានព្រះជាម្ចាស់ប្រោសឱ្យគ្រប់លក្ខណ៍ នោះការប្រោសឱ្យគ្រប់លក្ខណ៍ដល់មនុស្សជាតិផ្សេងក៏ត្រូវធ្វើទៅបែបនេះផងដែរ ហើយសាតាំងនឹងត្រូវបរាជ័យយ៉ាងដំណំមិនខាន។ តាមរយៈការធ្វើកិច្ចការនៅក្នុងប្រទេសចិន ព្រះជាម្ចាស់នឹងទទួលបានទីបន្ទាល់ដ៏លាន់កងរំពង ព្រមទាំងអសិរីល្អដ៏ធំបំផុត។ ដោយសារតែរាស្ត្រអ៊ីស្រាអែល ឬប្រទេសដែលមាន គ្រីស្ទបរិស័ទដ៏ច្រើនលើសលុប ដូចជាសហរដ្ឋអាមេរិក ឬចក្រភពអង់គ្លេស មិនមែនជាគំរូដ៏ល្អបំផុតនៃមនុស្សជាតិដ៏ពុករលួយឡើយ ដូច្នេះ ការដែលព្រះជាម្ចាស់ធ្វើកិច្ចការ និងប្រោសពួកគេឱ្យគ្រប់លក្ខណ៍ នឹងមិនសម្រេចបានគោលដៅចុងក្រោយនៃការយកឈ្នះ និងការសង្រ្គោះមនុស្សជាតិទាំងអស់ឡើយ»។ «ដូច្នេះ ការធ្វើកិច្ចការរបស់ព្រះជាម្ចាស់ជាមួយជនជាតិចិនស្របតាមតម្រូវការនៃកិច្ចការជំនុំជម្រះ គឺជាកិច្ចការតំណាង និងមានអត្ថន័យបំផុត»។ «ចេញពីគោលដៅ និងទីតាំងនៃកិច្ចការរបស់ព្រះជាម្ចាស់ និងឥទ្ធិពលចុងក្រោយរបស់កិច្ចការនោះនៅក្នុងដំណាក់កាលនីមួយៗ យើងអាចមើលឃើញថា កិច្ចការរបស់ព្រះជាម្ចាស់ពិតជាវៃឆ្លាត និងអស្ចារ្យណាស់!» ដោយឮបែបនេះ ខ្ញុំនិយាយទាំងរំភើបថា «មែនហើយ អ៊ីស្រាអែលជាប្រជាជាតិមួយដែលថ្វាយបង្គំព្រះជាម្ចាស់ ហើយពួកគេជាមនុស្សដែលពុករលួយតិចបំផុតនៅក្នុងចំណោមនុស្សជាតិ។ បើព្រះអម្ចាស់បានត្រឡប់មកធ្វើកិច្ចការនៅក្នុងស្រុកអ៊ីស្រាអែល នោះកិច្ចការយកឈ្នះរបស់ព្រះជាម្ចាស់នឹងមិនសម្រេចបានលទ្ធផលល្អឡើយ។ ប្រទេសចិនជាប្រទេសចាស់គំរឹលបំផុត ហើយក៏ប្រឆាំងនឹងព្រះជាម្ចាស់បំផុតផងដែរ ដូច្នេះ តាមរយៈការយកឈ្នះជនជាតិចិន កិច្ចការនៃការយកឈ្នះរបស់ទ្រង់មិនគ្រាន់តែទទួលបានលទ្ធផលដ៏ធំបំផុតប៉ុណ្ណោះទេ ប៉ុន្តែ ទ្រង់ក៏បង្ហាញពីឫទ្ធានុភាព និងព្រះប្រាជ្ញាញាណរបស់ទ្រង់ផងដែរ។ ឥឡូវ ខ្ញុំមើលឃើញពីសារៈសំខាន់ដែលនាំឱ្យព្រះជាម្ចាស់ធ្វើកិច្ចការនៅក្នុងប្រទេសចិននៅគ្រាចុងក្រោយហើយ!» «ខ្ញុំមិនដឹងអំពីកិច្ចការរបស់ព្រះជាម្ចាស់ឡើយ ប៉ុន្តែ ការដាក់កម្រិតកិច្ចការរបស់ព្រះជាម្ចាស់ ដោយប្រើសញ្ញាណ និងការស្រមើស្រមៃរបស់ខ្ញុំផ្ទាល់ នោះខ្ញុំដូចជាក្អេងក្អាងពេកហើយ!»

បងស្រីលីបានបន្តនិយាយថា៖ «មិនថាព្រះជាម្ចាស់ធ្វើកិច្ចការរបស់ទ្រង់ដោយរបៀបណា ឬនៅកន្លែងណាឡើយ តែងតែមានសេចក្តីអាថ៌កំបាំង និងសេចក្តីពិតដែលត្រូវស្វែងរកជានិច្ច។ ទាក់ទងនឹងរបៀបដែលយើងគួរតែស្វាគមន៍ការយាងមកវិញរបស់ព្រះអម្ចាស់ ព្រះអម្ចាស់យេស៊ូវបានប្រាប់យើងថា៖ 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ' (ម៉ាថាយ ២៥:៦)។ 'ចៀមខ្ញុំស្ដាប់សំឡេងខ្ញុំ' (យ៉ូហាន ១០:២៧)។ 'មើល ខ្ញុំឈរនៅមាត់ទ្វារទាំងគោះ ប្រសិនបើអ្នកណា ឮសំឡេងខ្ញុំ ហើយបើកទ្វារឲ្យខ្ញុំ នោះខ្ញុំនឹងចូលទៅឯអ្នកនោះ រួចបរិភោគជាមួយអ្នកនោះ ហើយអ្នកនោះ ក៏បរិភោគជាមួយនឹងខ្ញុំដែរ' (វិវរណៈ ៣:២០)។ ដូច្នេះ ទាក់ទងនឹងការស្វាគមន៍ការយាងត្រឡប់មកវិញរបស់ព្រះអម្ចាស់ និងការស្វែងរកការលេចមករបស់ទ្រង់ រឿងដ៏សំខាន់បំផុតគឺស្តាប់ព្រះសូរសៀងព្រះជាម្ចាស់។ ប្រសិនបើយើងស្តាប់ឮការធ្វើទីបន្ទាល់ថាព្រះអម្ចាស់បានយាងត្រឡប់មកវិញ នោះយើងត្រូវស្វែងរក និងស៊ើបរកទីបន្ទាល់នោះ ត្រូវមើលថាតើមានការសម្តែងចេញនូវសេចក្តីពិត និងព្រះសូរសៀងរបស់ព្រះជាម្ចាស់ឬអត់។ ដ្បិតនៅទីណាដែលមានការសម្តែងចេញសេចក្តីពិត ទីនោះក៏នឹងមានព្រះសូរសៀងរបស់ព្រះជាម្ចាស់ ក៏ដូចជាការលេចមក និងកិច្ចការរបស់ទ្រង់ផងដែរ។ នេះជាការពិតតែម្ដង។ ដ្បិតព្រះដ៏មានគ្រប់ព្រះចេស្ដាមានបន្ទូលថា៖ 'នៅពេលដែលមនុស្សជឿកាន់តែខ្លាំងថា អ្វីមួយមិនអាចទៅរួច នោះវានឹងកាន់តែអាចកើតមានឡើង ដោយសារព្រះប្រាជ្ញាញាណរបស់ព្រះជាម្ចាស់ អណ្ដែតឡើងខ្ពស់ជាងឋានសួគ៌ ព្រះតម្រិះរបស់ព្រះជាម្ចាស់ ខ្ពស់ជាងគំនិតរបស់មនុស្ស ហើយកិច្ចការរបស់ព្រះជាម្ចាស់ ក៏ហួសព្រំដែននៃការគិត និងសញ្ញាណរបស់មនុស្សដែរ។ នៅពេលអ្វីមួយកាន់តែមិនអាចទៅរួច នោះវាមានសេចក្តីពិតកាន់តែច្រើនដែលអាចស្វែងរកបាន។ នៅពេលអ្វីមួយស្ថិតនៅហួសពីសញ្ញាណ និងការស្រមៃរបស់មនុស្ស នោះវាមានបំណងព្រះហឫទ័យរបស់ព្រះជាម្ចាស់កាន់តែច្រើនដែរ។ ដ្បិតទោះបីជាព្រះអង្គបង្ហាញអង្គទ្រង់នៅទីណា ក៏ទ្រង់នៅតែជាព្រះជាម្ចាស់ ហើយនិស្ស័យពិតរបស់ទ្រង់ ក៏មិនប្រែប្រួលតាមទីកន្លែង ឬលក្ខណៈនៃការលេចមករបស់ទ្រង់ដែរ។ និស្ស័យរបស់ព្រះជាម្ចាស់ នៅរក្សាដូចដើមដដែល មិនថាស្នាមព្រះបាទារបស់ទ្រង់នៅទីណានោះទេ ហើយមិនថាទីណាដែលមានស្នាមព្រះបាទារបស់ព្រះជាម្ចាស់នោះទេ ទ្រង់គឺជាម្ចាស់នៃមនុស្សជាតិទាំងអស់ គឺដូចជាព្រះអម្ចាស់យេស៊ូវ ដែលមិនមែនគ្រាន់តែជាព្រះជាម្ចាស់នៃពួកសាសន៍អ៊ីស្រាអែលឡើយ ប៉ុន្តែជាព្រះជាម្ចាស់នៃមនុស្សគ្រប់គ្នា មិនថាជាតិសាសន៍អាស៊ី អឺរ៉ុប និងអាមេរិក និងជាតិសាសន៍ដទៃទៀតឡើយ ទ្រង់គឺជាព្រះតែមួយអង្គគត់នៅក្នុងសកលលោកទាំងមូលនេះ។ ដូចនេះ ចូរយើងស្វែងយល់ពីព្រះហឫទ័យរបស់ព្រះជាម្ចាស់ និងស្វែងរកការលេចមករបស់ទ្រង់នៅក្នុងព្រះសូរសៀងរបស់ទ្រង់ និងត្រូវដើរឱ្យទាន់លំអាននៃស្នាមព្រះបាទារបស់ទ្រង់! ព្រះជាម្ចាស់គឺជាសេចក្តីពិត ជាផ្លូវ និងជាជីវិត។ ព្រះបន្ទូលរបស់ទ្រង់ និងការលេចមករបស់ទ្រង់កើតឡើងដំណាលគ្នា ហើយនិស្ស័យនិងស្នាមព្រះបាទារបស់ទ្រង់ បើកចំហចំពោះមនុស្សជាតិនៅគ្រប់ពេលវេលាទាំងអស់' («ឧបសម្ព័ន្ធ ១៖ ការលេចមករបស់ព្រះជាម្ចាស់ បាននាំមកនូវយុគសម័យថ្មី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)»។ ព្រះបន្ទូលរបស់ព្រះដ៏មានគ្រប់ព្រះចេស្ដាបានជួយដោះស្រាយគំនិតភាន់ច្រឡំខ្ញុំអស់ហើយ។ ព្រះបន្ទូលទ្រង់បានលាតត្រដាងពីសេចក្តីអាថ៌កំបាំងអំពីការលេចមក និងកិច្ចការរបស់ព្រះជាម្ចាស់ ជួយបញ្ជាក់ថា សញ្ញាណខ្ញុំពីមុនជារឿងខុសឆ្គង។ ខ្ញុំបានទន្ទឹងចង់ស្វាគមន៍ការយាងត្រឡប់មកវិញរបស់ព្រះអម្ចាស់ជាយូរមកហើយ ប៉ុន្តែមិនធ្លាប់គិតថា ខ្ញុំកំពុងតែដាក់កម្រិតការលេចមក និងកិច្ចការរបស់ព្រះជាម្ចាស់ទៅតាមការស្រមើស្រមៃរបស់ខ្ញុំ និងទៅតាមអត្ថន័យចំៗនៃព្រះគម្ពីរឡើយ។ ខ្ញុំពិតជាល្ងង់ខ្លៅ និងខ្វាក់ភ្នែកមែន! ក្រោយពេលការជួបជុំបានបញ្ចប់ ខ្ញុំក៏បានសុំបងស្រីលីនូវសៀវភៅមួយក្បាលអំពី ព្រះបន្ទូលលេចមកជាសាច់ឈាម ដែលត្រូវបានសម្តែងចេញដោយព្រះដ៏មានគ្រប់ព្រះចេស្ដា។

តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំបានយល់ពីរបៀបដែលព្រះបន្ទូលរបស់ទ្រង់ជួយស្រាយបំភ្លឺនូវអាថ៌កំបាំងជាច្រើននៃព្រះគម្ពីរ ដូចជាផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ ដើម្បីសង្រ្គោះមនុស្សជាតិ សេចក្តីពិត និងសាច់រឿងបង្កប់ព្រះគម្ពីរ អត្ថន័យនៃព្រះនាមរបស់ព្រះជាម្ចាស់ អាថ៌កំបាំងនៃការយកកំណើតជាមនុស្ស របៀបដែលព្រះជាម្ចាស់កំណត់លទ្ធផល និងជោគវាសនារបស់មនុស្សទាំងអស់ របៀបដែលយុគសម័យនេះនឹងត្រូវបញ្ចប់ និងរបៀបដែលនគររបស់ព្រះគ្រីស្ទនឹងបានសម្រេចនៅលើផែនដី និងរឿងជាច្រើនទៀត។ ព្រះដ៏មានគ្រប់ព្រះចេស្តាបានសម្តែងចេញនូវសេចក្តីពិតដ៏សម្បូរបែបនេះ ហើយសេចក្តីពិតទាំងអស់សុទ្ធតែជាសេចក្តីអាថ៌កំបាំង និងសេចក្តីពិតដែលខ្ញុំមិនធ្លាប់បានឮពីមុនមក។ ក្រៅពីព្រះជាម្ចាស់ គ្មាននរណាម្នាក់អាចស្រាយសេចក្តីអាថ៌កំបាំងទាំងនេះបានឡើយ។ ព្រះបន្ទូលដែលព្រះដ៏មានគ្រប់ព្រះចេស្ដាសម្តែងចេញ គឺពេញដោយសិទ្ធិអំណាច ព្រះចេស្ដា និងឫទ្ធានុភាព។ ព្រះបន្ទូលទាំងនេះពិតជាព្រះសូរសៀងរបស់ព្រះជាម្ចាស់។ ខ្ញុំជឿជាក់ថា ព្រះដ៏មានគ្រប់ព្រះចេស្ដាគឺជាព្រះអម្ចាស់យេស៊ូវដែលបានយាងត្រឡប់មកវិញ។ ខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដាទាំងស្រុង ហើយឥឡូវ ខ្ញុំកំពុងតែដើរតាមលំអានរបស់កូនចៀម។


៧៩. ដើម្បីតែប្រាក់ ៣០០,០០០ យ៉ន់

By Liming, China

នៅប្រហែលម៉ោង ៩ យប់ នាថ្ងៃទី៩ ខែតុលា ឆ្នាំ២០០៩ នៅពេលដែលខ្ញុំ ប្រពន្ធខ្ញុំ និងកូនស្រីខ្ញុំ កំពុងជួបជុំគ្នា រំពេចនោះ យើងក៏បានឮសំឡេងគោះទ្វារយ៉ាងបន្ទាន់មួយ។ ខ្ញុំក៏ប្រញាប់លាក់ទុកសៀវភៅព្រះបន្ទូលរបស់ព្រះជាម្ចាស់ ហើយនៅពេលដែលប្រពន្ធខ្ញុំបើកទ្វារភ្លាម មន្ត្រីប៉ូលិសប្រាំពីរនាក់បានសម្រុកចូលមកក្នុង ម្នាក់ក្នុងចំណោមពួកគេបានស្រែកថា៖ «យើងមកពីកងពលតូចសន្តិសុខជាតិ។ លោកត្រូវទៅជាមួយពួកយើង!» ពួកគេបានបង្ខំខ្ញុំឱ្យចូលទៅក្នុងរថយន្តប៉ូលិសមួយគ្រឿង ហើយប៉ូលិសបីនាក់ទៀត បាននៅទីនោះ ដើម្បីឆែកឆេរផ្ទះរបស់យើង។ ក្រោយមក ខ្ញុំបានដឹងថា ប្រហែលកន្លះម៉ោងក្រោយពីពួកគេបាននាំខ្លួនខ្ញុំមក ពួកគេក៏ចាប់ប្រពន្ធរបស់ខ្ញុំទៅឃុំខ្លួនផងដែរ។

នៅក្នុងរថយន្ត ពួកគេបានគំរាមខ្ញុំថា៖ «អ្នកដឹកនាំរបស់ឯង ត្រូវបានគេចាប់ខ្លួនហើយ។ ឱ្យតែឯងប្រាប់យើងពីអ្វីគ្រប់យ៉ាងដែលឯងបានដឹង យើងនឹងមិនធ្វើឱ្យឯងពិបាកនោះទេ»។ ពួកគេក៏បាននិយាយសម្ដីមួយចំនួនមួលបង្កាច់ពួកជំនុំផងដែរ។ ខ្ញុំពិតជាខឹងខ្លាំងណាស់ដែលបានឮពាក្យកុហកចេញពីម៉ាត់ពួកគេ ប៉ុន្តែខ្ញុំក៏មានអារម្មណ៍ខ្លាច មិនដឹងថាពួកគេនឹងធ្វើទារុណកម្មខ្ញុំយ៉ាងណានោះទេ។ ខ្ញុំបានពោលអធិស្ឋានទៅព្រះជាម្ចាស់នៅក្នុងដួងចិត្តរបស់ខ្ញុំ ដោយទូលសុំឱ្យទ្រង់ការពារខ្ញុំ ដើម្បីកុំឱ្យខ្ញុំក្លាយជាមនុស្សដូចយូដាស និងក្បត់ព្រះជាម្ចាស់ ទោះបីខ្ញុំត្រូវរងទុក្ខយ៉ាងណាក៏ដោយ។ ពួកគេបាននាំខ្ញុំចូលទៅក្នុងកងពលតូចសន្តិសុខជាតិ ហើយមន្ត្រីស្លៀកសម្លៀកបំពាក់ស៊ីវិលធម្មតាពីរនាក់ បានទាញខ្ញុំឡើងទៅបន្ទប់ជាន់លើ បន្ទាប់មកបានច្រានខ្ញុំទៅលើសាឡុងមួយ។ មេបញ្ជាការបានសួរខ្ញុំថា៖ «តើឯងក្លាយជាអ្នកជឿសាសនាពីពេលណា? តើឯងមានការជួបជុំគ្នានៅកន្លែងណាខ្លះ? តើនរណាជាមេដឹកនាំរបស់ឯង? តើនៅក្នុងក្រុមជំនុំរបស់ឯង មានមនុស្សប៉ុន្មាននាក់?» ខ្ញុំមិនបានឆ្លើយអ្វីទេ។ គាត់បានដកយករូបថតពីរបីសន្លឹកចេញពីហោប៉ៅរបស់គាត់ និងបានសួរខ្ញុំថាស្គាល់មនុស្សនៅក្នុងរូបថតនេះឬអត់ ហើយខ្ញុំក៏បានឆ្លើយតបវិញថា៖ «អត់ស្គាល់ទេ»។ បន្ទាប់មក ពួកគេបាននិយាយថា៖ «ព្រះដ៏មានគ្រប់ព្រះចេស្ដាដែលឯងជឿនោះ ត្រូវបានហាមឃាត់ជាដាច់ខាតនៅក្នុងប្រទេសចិន។ គណៈមជ្ឈិមបានចេញបញ្ជាជាយូរមកហើយថា ត្រូវតែបោសសម្អាតពួកជំនុំលួចលាក់ឱ្យអស់ ដូច្នេះយកល្អ ឯងគួរចាប់ផ្ដើមសារភាពក្នុងពេលនេះទៅ!» គាត់បានបន្តទទូចចង់ដឹងពីកន្លែងទុកប្រាក់ ៣០០,០០០ យ៉ន់ (ប្រហែល ៤៥,០០០ ដុល្លារ) របស់ពួកជំនុំទុក។ មន្ត្រីប៉ូលិសម្នាក់បានទះតុ និងស្រែកទាំងភ្នែកក្រឡោតថា៖ «យើងមានបង្កាន់ដៃទទួលប្រាក់ ហើយយើងដឹងថាឯងមានប្រាក់ ៣០០,០០០ យ៉ន់។ យកប្រាក់នោះមកឱ្យយើងក្នុងពេលនេះភ្លាមមក!» នៅពេលឃើញទឹកមុខកំណាចរបស់វា ខ្ញុំភ័យខ្លាចណាស់ ហើយខ្ញុំបានឆ្លើយតបថា៖ «នោះមិនជាប្រាក់របស់លោកទេ។ ហេតុអ្វីបានជាលោកចង់បានវា? ហេតុអ្វីលោកចង់រឹបអូសយកវា?» ប៉ូលិសពីរនាក់ស្ទុះមកក្បែរខ្ញុំ ហើយចាប់ផ្ដើមវាយខ្ញុំចំកណ្ដាលមុខ ហើយបន្តវាយខ្ញុំម្ដងហើយម្ដងទៀតរហូតដល់ម៉ោង ១០ ទៅម៉ោង ១២ យប់។ មុខ និងក្បាលរបស់ខ្ញុំឡើងហើម ត្រចៀករបស់ខ្ញុំឡើងហ៊ឹង ហើយខ្ញុំឈឺពេញទាំងខ្លួន។ ខ្ញុំបានក្រាបចុះនៅលើកម្រាលឥដ្ឋ បិទភ្នែក រួចពោលអធិស្ឋានទៅព្រះជាម្ចាស់ស្ងាត់ៗ ដោយទូលសុំឱ្យទ្រង់ប្រទានកម្លាំងដល់ខ្ញុំ និងការពារដួងចិត្តរបស់ខ្ញុំ ដើម្បីឱ្យខ្ញុំមិនលះបង់ប្រាក់តង្វាយរបស់ព្រះជាម្ចាស់ មិនក្លាយជាមនុស្សក្បត់ ទោះជាខ្ញុំត្រូវគេវាយដល់ស្លាប់ក៏ដោយ។ ប៉ូលិសឃើញខ្ញុំមិនព្រមនិយាយអ្វី ដូច្នេះពួកវាក៏នាំខ្ញុំទៅមន្ទីរឃុំឃាំង ហើយបានដាក់ខ្នោះដៃខ្ញុំជាប់នឹងចម្រឹងដែកអស់មួយយប់។

ក្រោយមក ពួកវាបានយកខ្ញុំទៅកន្លែងឃុំឃាំង។ ប៉ុន្មានថ្ងៃក្រោយមក ប៉ូលិសបាននាំខ្ញុំមកសួរចម្លើយចំនួនបីដង ដើម្បីចង់ដឹងថាប្រាក់របស់ពួកជំនុំនោះត្រូវទុកនៅកន្លែងណា ហើយខ្ញុំក៏មិនបានប្រាប់ពួកគេដែរ។ ប្រហែលជាម៉ោង 8 ព្រឹកជាង នៅព្រឹកថ្ងៃទី១៧ ខែតុលា ប៉ូលិសបាននាំខ្ញុំត្រឡប់ទៅកងពលតូចសន្តិសុខជាតិវិញ ដោយបានដាក់ខ្នោះដៃ និងខ្នោះជើងខ្ញុំជាប់ទៅនឹងកៅអីដែកនៅក្នុងបន្ទប់សួរចម្លើយ ហើយបន្ទាប់មក ទទូចចង់ដឹងពីកន្លែងទុកប្រាក់នោះ។ ខ្ញុំនៅតែមិនព្រមនិយាយអ្វីដដែល។ ប៉ូលិសម្នាក់បានចាប់យកបន្ទះឫស្សីស្តើងចំនួនពីរ រួចក៏ចាប់ផ្ដើមវាយខ្ញុំត្រង់ក្បាល និងផ្នែកខាងលើនៃរាងកាយរបស់ខ្ញុំ និងបានប្រើរំពាត់ឫស្សីនោះដើម្បីបង្ខំឱ្យខ្ញុំសារភាព។ ក្បាលរបស់ខ្ញុំត្រូវគេវាយម្ដងហើយម្ដងទៀត។ នៅពេលដែលវាមិនអាចបង្ខំឱ្យខ្ញុំសារភាពបាន វាក៏បានចាប់ញ៉ឹងត្រចៀកខ្ញុំឡើងលើខ្លាំងៗ និងស្រែកថា៖ «អញបានសួរសំណួរឯងរួចហើយ! តើឯងថ្លង់ ឬយ៉ាងម៉េចហ្នឹង? ឯងគិតថា ឯងនឹងមិនខ្វល់ជាមួយអញមែនទេ? អញនឹងវាយឯង បើឯងធ្វើខ្លាំង អ៊ីចឹងចាំមើលថាតើនរណាខ្លាំងឱ្យប្រាកដទៅ!» ពេលនិយាយបែបនេះរួច វាបានចាប់ដកសក់ក្បែរត្រចៀកខ្ញុំ ហើយបន្ទាប់មក កន្រ្តាក់សក់ក្បាលខ្ញុំទៅមុខទៅក្រោយ។ ខ្ញុំមានអារម្មណ៍ដូចជាស្បែកក្បាលរបស់ខ្ញុំជិតរបេះចេញមកហើយ ហើយខ្ញុំវិលមុខខ្លាំងណាស់។

ពួកគេធ្វើទារុណកម្មខ្ញុំឥតឈប់ រហូតដល់ម៉ោងប្រហែល ១០ យប់ ហើយពេលឃើញខ្ញុំប្រកែកមិនព្រមឆ្លើយអ្វី ពួកគេនិយាយទាំងកំហឹងថា៖ «ថ្ងៃនេះប៉ុណ្ណឹងសិនចុះ ប៉ុន្តែយប់នេះឯងត្រូវគិតឱ្យស្រួលបួល ថ្ងៃស្អែកត្រូវផ្ដល់ចម្លើយដល់យើង!» នៅលើខ្លួនខ្ញុំសុទ្ធតែស្លាកស្នាមពីការវាយដំ ហើយខ្នងរបស់ឈឺខ្លាំងណាស់។ ដោយមិនដឹងថាថ្ងៃស្អែកពួកគេនឹងធ្វើអ្វីដាក់ខ្ញុំខ្លះ ខ្ញុំក៏មានអារម្មណ៍ទន់ជ្រាយបន្តិចដែរ ដូច្នេះ ខ្ញុំក៏បានអធិស្ឋានទៅព្រះជាម្ចាស់ដោយស្ងាត់ៗថា៖ «ព្រះដ៏មានគ្រប់ព្រះចេស្ដា! សូមការពារទូលបង្គំ និងផ្ដល់សេចក្ដីជំនឿដល់ទូលបង្គំផង ដើម្បីកុំឱ្យទូលបង្គំនឹងក្លាយជាមនុស្សដូចយូដាស ឬក្បត់ទ្រង់ឡើយ ទោះបីជាទូលបង្គំត្រូវស្លាប់ក៏ដោយចុះ»។

ព្រឹកបន្ទាប់ មេបញ្ជាក់ការកងពលតូចសន្តិសុខជាតិបានមកសួរចម្លើយខ្ញុំ។ គាត់បានសម្លក់ខ្ញុំ និងស្រែកថា៖ «ភស្តុតាងគឺមានច្បាស់ណាស់នៅលើទឹកមុខរបស់ឯង ប៉ុន្តែឯងមិនព្រមនិយាយ។ អញប្រាប់ទៅចុះ ត្រូវចេះឆ្លាតឡើង ហើយនិយាយចេញមក បើមិនអ៊ីចឹងទេ ឯងនឹងបានភ្លក់ធម៌ក្ដៅមិនខាន!» ពេលឃើញថាខ្ញុំនៅតែមិនព្រមនិយាយទៀត វាខឹងខ្លាំងណាស់រហូតដល់ក្រោកឈរ ក្ដាប់ដៃ ហើយទឹកមុខដូចជាអារក្សកំណាច។ បើវាប្រើកណ្ដាប់ដៃនោះមកវាយខ្ញុំវិញ ខ្ញុំពិតជាមិនដឹងថាខ្ញុំនឹងទ្រាំបានឬអត់ទេ។ ខ្ញុំក៏ប្រញាប់អធិស្ឋានទៅព្រះជាម្ចាស់ថា៖ «ព្រះដ៏មានគ្រប់ព្រះចេស្ដា! សូមគង់ជាមួយទូលបង្គំ និងដកយកសេចក្ដីភ័យខ្លាចពីទូលបង្គំឱ្យអស់ទៅ។ សូមដឹកនាំទូលបង្គំឱ្យប្រកាន់ខ្ជាប់នូវទីបន្ទាល់របស់ខ្លួនផង»។ បន្ទាប់ពីខ្ញុំបានអធិស្ឋានរួច ខ្ញុំក៏នឹកចាំពីព្រះបន្ទូលរបស់ព្រះជាម្ចាស់ថា៖ «អស់អ្នកដែលកាន់អំណាចប្រហែលមើលទៅគួរឱ្យកាចសាហាវពីខាងក្រៅ ប៉ុន្តែចូរកុំខ្លាចឡើយ ដ្បិតនេះគឺដោយសារតែអ្នករាល់គ្នាមានសេចក្តីជំនឿតិចតួចប៉ុណ្ណោះ។ ដរាបណាសេចក្តីជំនឿរបស់អ្នករាល់គ្នាចម្រើនឡើង នោះវានឹងគ្មានអ្វីមួយពិបាកពេកនោះឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៧៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ មិនថាប៉ូលិសនោះកំណាចឃោរឃៅប៉ុនណាទេ ពួកគេក៏ស្ថិតនៅក្នុងព្រះហស្ដរបស់ព្រះជាម្ចាស់ដែរ។ បើគ្មានការអនុញ្ញាតពីព្រះជាម្ចាស់ទេ ពួកគេក៏មិនអាចធ្វើអ្វីខ្ញុំបានដែរ ដូច្នេះ ខ្ញុំបានដឹងថា ខ្ញុំត្រូវតែពឹងលើព្រះជាម្ចាស់ដើម្បីប្រកាន់ខ្ជាប់នូវទីបន្ទាល់របស់ខ្លួន។ គំនិតនេះធ្វើឱ្យខ្ញុំមានសេចក្ដីជំនឿរឹងមាំ ហើយខ្ញុំលែងខ្លាចអ្វីទៀតហើយ។ ពេលនោះ ប៉ូលិសក្បាលទំពែកម្នាក់បានសម្លឹងមកខ្ញុំ និងស្រែកថា៖ «បើឯងមិនព្រមឆ្លើយទេ យើងនៅមានវិធីរបស់យើងទៀត! យើងនឹងនាំឯងទៅមន្ទីរខេត្ត ហើយពួកអស់នោះច្បាស់ជាធ្វើឱ្យឯងនិយាយមិនខាន»។ ប៉ុន្តែខ្ញុំនៅតែមិននិយាយអ្វីដដែល មិនថាពួកគេគំរាមខ្ញុំយ៉ាងម៉េចនោះទេ។

ប៉ុន្មានថ្ងៃក្រោយមក ពួកគេបាននាំខ្ញុំទៅបន្ទប់សួរចម្លើយមួយទៀតរបស់កងពលតូចសន្តិសុខជាតិ។ ជញ្ជាំងបន្ទប់ទាំងបួនជ្រុងត្រូវបានបិទភ្ជិតដោយអេប៉ុងក្រាស់ឃ្មឹក ហើយនៅចំកណ្ដាលបន្ទប់ មានកៅអីដែកមួយ។ ប៉ូលិសម្នាក់បានឱ្យខ្ញុំអង្គុយលើកៅអីនោះ ចងដៃ និងជើងខ្ញុំជាប់នឹងកៅអី ហើយបន្ទាប់មក បានបន្តសួរចម្លើយខ្ញុំអំពីទីកន្លែងលាក់ទុកប្រាក់របស់ពួកជំនុំ។ វាបានសួរខ្ញុំខ្លាំងៗថា៖ «តើឯងព្រមប្រគល់ប្រាក់ ៣០០,០០០ យ៉ន់ នោះឬអត់? ឯងគិតថាមិននិយាយអ្វី នឹងរួចខ្លួនមែនទេ? យើងមានពេលកំដរឯងបាន!» វាបានចាប់យករំពាត់ឫស្សីមួយ រួចក៏ចាប់ផ្ដើមវាយខ្ញុំខ្លាំងៗត្រង់ផ្នែកខាងលើនៃរាងកាយខ្ញុំ វាយបណ្ដើរស្រែកបណ្ដើរថា៖ «តើឯងថ្លង់ ឬយ៉ាងម៉េចហ្នឹង? តើឯងមិនឮអញនិយាយទេឬអី?» បន្ទាប់មក វាបានញ៉ឹងត្រចៀកខ្ញុំឡើងលើមួយទំហឹង ហើយបានកន្ត្រាក់ដកសក់ត្រង់សៀតផ្កាខ្ញុំមួយទំហឹង។ វាបានក្របួចសក់ក្បាលខ្ញុំ ហើយក្រវីចុះឡើង ទៅមុខទៅក្រោយ មួយទំហឹងដៃរបស់វា។ ពិតជាឈឺខ្លាំងណាស់ ដូចជាស្បែកក្បាលរបស់ខ្ញុំស្ទើរតែរបេះចេញមកក្រៅអ៊ីចឹង។ បន្ទាប់មក ពួកគេចាប់ផ្ដើមយករំពាត់ឫស្សីមកវាយខ្ញុំម្ដងទៀត ហើយខ្ញុំឡើងហើមខ្លួន និងមានស្នាមឈាមពេញខ្លួន។ ការឈឺចាប់នោះ ពិតជាពិបាកទ្រាំខ្លាំងណាស់។ ខ្ញុំស្អប់ពួកប៉ូលិសនោះដល់ឆ្អឹង ហើយខ្ញុំក៏មានអារម្មណ៍ខ្លាចរអាផងដែរ មិនដឹងថាពួកគេនឹងបន្តធ្វើទារុណកម្មខ្ញុំច្រើនប៉ុនណា ឬថាតើខ្ញុំអាចទ្រាំនឹងទារុណកម្មនេះបានឬអត់ទេ។ ខ្ញុំបានអធិស្ឋានទៅព្រះជាម្ចាស់ថា៖ «ឱ ព្រះជាម្ចាស់អើយ! សាតាំងបានធ្វើទារុណកម្មទូលបង្គំឥតឈប់ ដោយព្យាយាមវាយបំបាក់ការតាំងចិត្តរបស់ទូលបង្គំ ដើម្បីឱ្យទូលបង្គំក្បត់នឹងទ្រង់ ហើយពួកគេនឹងអាចលួចប្រាក់របស់ពួកជំនុំបាន។ ព្រះជាម្ចាស់ ទូលបង្គំខ្លាចថា រូបកាយទូលបង្គំនឹងមិនអាចទ្រាំតទៅទៀតបាន។ សូមការពារទូលបង្គំ និងប្រទានសេចក្ដីជំនឿដល់ទូលបង្គំផង»។ បន្ទាប់ពីការអធិស្ឋាននេះរួច ខ្ញុំបានគិតដល់ទំនុកតម្កើងនៃព្រះបន្ទូលរបស់ព្រះជាម្ចាស់ មានចំណងជើងថា «ការឈឺចាប់ចេញពីការល្បងលគឺជាព្រះពរមកពីព្រះជាម្ចាស់»។ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ! អ្នកចង់ឱ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ។ ការល្បងលគឺជាព្រះពរមកពីខ្ញុំ ដូច្នេះ នៅក្នុងចំណោមអ្នករាល់គ្នា តើមានប៉ុន្មាននាក់ដែលចូលមកចំពោះខ្ញុំជាញឹកញាប់ ហើយលុតជង្គង់អង្វរសុំព្រះពររបស់ខ្ញុំទៅ? អ្នកតែងតែគិតថា ពាក្យសម្ដីល្អៗពីរបីម៉ាត់អាចរាប់ជាព្រះពររបស់ខ្ញុំបាន តែអ្នកមិនទទួលស្គាល់ថា ភាពជូរចត់ក៏ជាព្រះពរមួយរបស់ខ្ញុំដែរនោះឡើយ» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលពិចារណាពីព្រះបន្ទូលរបស់ព្រះជាម្ចាស់ ខ្ញុំបានដឹងថា ការជួបប្រទះនឹងការគាបសង្កត់ និងទុក្ខលំបាក គឺជាការដែលព្រះជាម្ចាស់ប្រោសឱ្យសេចក្ដីជំនឿរបស់យើងបានគ្រប់លក្ខណ៍។ ព្រះជាម្ចាស់សង្ឃឹមថា ខ្ញុំអាចធ្វើបន្ទាល់ថ្វាយទ្រង់នៅចំពោះមុខសាតាំងបាន។ មិនថាសាច់ឈាមខ្ញុំត្រូវរងទុក្ខប៉ុនណាទេ ខ្ញុំមិនអាចចុះញ៉មនឹងសាតាំងបានឡើយ តែខ្ញុំត្រូវប្រកាន់ខ្ជាប់នូវទីបន្ទាល់របស់ខ្លួនថ្វាយព្រះជាម្ចាស់ និងដើម្បីផ្គាប់ព្រះទ័យទ្រង់។ ពេលគិតរបៀបនេះ ខ្ញុំក៏លែងមានអារម្មណ៍លំបាកខ្លាំងទៀតដែរ ប៉ុន្តែខ្ញុំគ្រាន់តែត្រូវខាំមាត់សង្កត់ចិត្ត និងស៊ូទ្រាំនឹងការធ្វើទារុណកម្មរបស់ពួកគេប៉ុណ្ណោះ។ បន្ទាប់ពីពួកគេបានវាយខ្ញុំអស់ ១០ ឬ ១៥ នាទីរួចមក ហើយឃើញខ្ញុំនៅបន្តមិនព្រមនិយាយអ្វីទៀត ពួកគេបានគំរាមខ្ញុំថា៖ «ឯងមិនព្រមនិយាយអីមួយម៉ាត់ ឯងមិនខ្លាចគុកទេឬអី? បើឯងត្រូវជាប់គុក នោះវានឹងខូចឈ្មោះជារៀងរហូតមិនខាន។ កូនរបស់ឯងនឹងមិនអាចចូលធ្វើការក្នុងសេវាផ្នែកស៊ីវិល មិនអាចចូលបក្សបានទេ។ ឯងនឹងបំផ្លាញអនាគតកូនៗរបស់ឯងមិនខាន!» សម្ដីរបស់ពួកគេមិនបានធ្វើឱ្យខ្ញុំខ្លាចរអាទេ ដោយសារខ្ញុំដឹងក្នុងចិត្តថា វាសនារបស់មនុស្សស្ថិតនៅក្នុងព្រះហស្ដរបស់ព្រះជាម្ចាស់ទាំងស្រុង។ អនាគតកូនរបស់ខ្ញុំស្ថិតនៅក្រោមការដឹកនាំ និងការរៀបចំរបស់ព្រះជាម្ចាស់ ហើយប៉ូលិសគ្មានសិទ្ធសម្រេចលើបញ្ហានោះទេ។ ពេលនោះ ប៉ូលិសម្នាក់បានទូរស័ព្ទទៅកូនស្រីខ្ញុំ ហើយខ្ញុំបានឮសំឡេងនាងពីម្ខាងទៀតថា៖ «ប៉ា! ប៉ា និងម៉ាក់នៅទីនោះមិនអីទេហ៏?» ខ្ញុំបានប្រាប់នាងថា៖ «យើងមិនអីទេ កុំបារម្ភអីកូន។ នៅផ្ទះ មើលប្អូនប្រុសឯងឱ្យបានល្អណ៎ា»។ ពេលឃើញថា វិធីនេះមិនបានផល ប៉ូលិសបានប្រើវិធីមួយទៀត ដោយនិយាយថា៖ «អញនឹងនិយាយត្រង់ៗជាមួយឯងចុះ។ អញ និងប្អូនថ្លៃឯងមកពីក្រុងជាមួយគ្នាទេ ហើយយើងធ្វើការនៅក្នុងអង្គភាពតែមួយ។ អញ និងលេខាភូមិរបស់ឯង ក៏បានធ្វើទាហានជាមួយគ្នាដែរ។ អញបានសួរនាំគេឯងហើយ ហើយគេគ្រប់គ្នាថាឯងជាមនុស្សល្អទេ ដូច្នេះ គ្រាន់តែប្រាប់ពីអ្វីដែលឯងដឹងមក នោះយើងនឹងដោះលែងឯងមិនខាន»។ ច្បាស់ណាស់ នេះគឺជាល្បិចកលរបស់សាតាំង ដូច្នេះ ខ្ញុំបានអធិស្ឋានស្ងាត់ៗទៅព្រះជាម្ចាស់ ដោយទូលសុំទ្រង់ឱ្យការពារដួងចិត្តរបស់ខ្ញុំ។ នៅពេលខ្ញុំមិនឆ្លើយ វាក៏បានបន្តថា៖ «ប្រពន្ធឯងបានសារភាពរួចហើយ ដូច្នេះ គ្រាន់តែប្រាប់យើងពីអ្វីដែលឯងបានដឹងទៅបានហើយ។ តើលុយ ៣០០,០០០ នោះនៅឯណា?» ខ្ញុំបាននិយាយថា៖ «ខ្ញុំគ្មានអ្វីត្រូវនិយាយទេ»។ នៅពេលពួកគេឃើញថាការលួងលោមនោះមិនបានផល ពួកគេក៏បានចាប់ផ្ដើមធ្វើទារុណកម្មខ្ញុំម្ដងទៀត។

យប់មួយពួកគេមិនឱ្យខ្ញុំហូបអ្វី ឬបានគេងទេ ហើយពេលខ្ញុំបិទភ្នែក ពួកគេចាប់ផ្ដើមយករំពាត់ឫស្សីគោះក្បាលខ្ញុំ។ បើខ្នងខ្ញុំកោងតែបន្តិច ពួកវានឹងវាយខ្ញុំមួយទំហឹងភ្លាម។ ពេលនោះគឺចំខែតុលា ដូច្នេះពេលយប់មេឃត្រជាក់ខ្លាំងណាស់ ហើយខ្ញុំគ្មានអ្វីពាក់ក្រៅពីអាវក្នុងមួយ និងអាវក្រៅមួយនោះទេ។ នៅម៉ោងទៀបភ្លឺ ខ្ញុំត្រជាក់ខ្លាំងណាស់ រហូតដល់ខ្លួនខ្ញុំទាំងមូលញ័រទទ្រើក។ ប៉ូលិសម្នាក់បានស្រែកថា៖ «បើឯងមិនព្រមនិយាយអីទេ កុំសង្ឃឹមថាបានស្រួលខ្លួននោះ។ ឯងនឹងស្លាប់យ៉ាងអាណោចអាធ័មមិនខាន!» ពេលឮបែបនេះ ធ្វើឱ្យខ្ញុំទន់ជ្រាយខ្លះដែរ។ ខ្ញុំមិនដឹងថាពួកគេនឹងធ្វើទារុណកម្មខ្ញុំយូរប៉ុនណាទេ ឬថាតើខ្ញុំនឹងអាចបន្តទ្រាំទ្របានទៀតឬអត់នោះទេ។ ខ្ញុំបានអធិស្ឋានទៅព្រះជាម្ចាស់ឥតឈប់ ដោយទូលសុំទ្រង់ឱ្យដឹកនាំខ្ញុំ និងការពារខ្ញុំ។ ខ្ញុំក៏បានតាំងចិត្តថា មិនថាខ្ញុំត្រូវប្រឈមនឹងបញ្ហាអ្វីនោះទេ ខ្ញុំនឹងមិនក្បត់ព្រះជាម្ចាស់ជាដាច់ខាត។ មន្ត្រីប៉ូលិសដល់ពេលប្ដូរវេនយាមនៅពេលនោះ មានសម្លៀកបំពាក់ក្រាស់ៗ ហើយពួកគេនៅតែរងា ប៉ុន្តែទោះបីខ្ញុំមានតែអាវស្ដើង និងត្រូវពួកគេធ្វើទារុណកម្មរាល់យប់ ក៏ខ្ញុំនៅតែមិនកើតអីដដែល។ ខ្ញុំអរព្រះគុណព្រះជាម្ចាស់សម្រាប់ការមើលថែរបស់ទ្រង់។ ប៉ូលិសម្នាក់ក្អកបណ្តើរ រអ៊ូបណ្តើរដាក់ខ្ញុំថា៖ «អញត្រូវរងាបែបនេះ ក៏ដោយសារតែអាឯងនេះដែរ!» បន្ទាប់មក គ្នាវាម្នាក់បានដើរមកទះកំភ្លៀងខ្ញុំខាងឆ្វេងមួយទំហឹង រហូតដល់ខ្ញុំវង្វេងឃើញផ្កាយ។ ខ្ញុំមានអារម្មណ៍ដូចជាបន្ទប់ទាំងមូលកំពុងវិលអ៊ីចឹង។ អាម្នាក់ដែលនៅក្បែរនោះសើចចំអក ហើយបន្ទាប់មក វាមកម្ដង ហើយទះកំផ្លៀងខ្ញុំខាងស្តាំមួយទំហឹង ដោយស្រែកថា៖ «តើអ្ហែងនិយាយឬអត់? តើលុយនោះនៅឯណា? ពួកអញធុញទ្រាន់នឹងសួរចម្លើយនេះហើយ។ ពួកអញនឹងវាយអ្ហែងឱ្យស្លាប់ ហើយចាត់ទុកថារួចគ្នាទៅចុះ!» ពេលកំពុងនិយាយបែបនេះ វាបានរុញខ្នោះដៃយ៉ាងខ្លាំងចូលក្នុងកដៃរបស់ខ្ញុំ បន្ទាប់មក វាបានអុកកែងលើខ្នោះដៃខ្លាំងៗជាច្រើនដង រហូតដល់ខ្នោះដៃនោះលិចចូលទៅក្នុងសាច់ខ្ញុំយ៉ាងជ្រៅ។ ខ្ញុំមានអារម្មណ៍ដូចជាដៃរបស់ខ្ញុំហៀបនឹងបាក់អ៊ីចឹង។ មិនយូរប៉ុន្មានដៃរបស់ខ្ញុំឡើងជាំខ្មៅ។ ខ្ញុំឈឺចាប់ជាខ្លាំង ខ្លួនរបស់ខ្ញុំទាំងមូលញ័រទទ្រើក ហើយខ្ញុំបែកញើសជោគ។ ការឈឺចាប់នោះរកអ្វីមកថ្លែងមិនបាននោះទេ។ ក្នុងពេលនោះ ខ្ញុំមានអារម្មណ៍ថា ខ្ញុំជិតដល់ទ្រាំលែងបានតទៅទៀតហើយ ដូច្នេះ ខ្ញុំក៏បានអធិស្ឋានទៅព្រះជាម្ចាស់ម្ដងហើយម្ដងទៀត ដោយទូលសុំទ្រង់ឱ្យការពារខ្ញុំ ដើម្បីឱ្យខ្ញុំអាចអត់ទ្រាំបន្តទៀតបាន។ ពេលឃើញខ្ញុំឈឺបែបនេះ ប៉ូលិសម្នាក់ដែលឈរនៅឆ្ងាយពីនោះ បានចំអកដាក់ខ្ញុំថា៖ «អ្ហែងជឿលើព្រះ អ៊ីចឹងឱ្យព្រះហែងមកជួយអ្ហែងទៅ!» ខ្ញុំបានដឹងថា សាតាំងកំពុងសាកល្បងខ្ញុំហើយ។ ខ្ញុំបានគិតថា បក្សកុម្មុយនីស្តចិន ចង់ប្រើទារុណកម្មដើម្បីឱ្យខ្ញុំក្បត់ និងបដិសេធព្រះជាម្ចាស់ ប៉ុន្តែកាលណាវាធ្វើបាបខ្ញុំកាន់តែខ្លាំង នោះខ្ញុំកាន់តែបានឃើញច្បាស់ពីមុខមាត់អាក្រក់របស់វា ដែលស្អប់និងទាស់នឹងព្រះជាម្ចាស់ ហើយខ្ញុំកាន់តែតាំងចិត្តថាត្រូវតែមានសេចក្ដីជំនឿ និងដើរតាមព្រះជាម្ចាស់ជានិច្ច។ បន្ទាប់មក ខ្ញុំបានអធិស្ឋានថា៖ «ព្រះជាម្ចាស់អើយ! ការធ្វើទារុណកម្មដ៏ឃោរឃៅរបស់បក្សកុម្មុយនីស្តនៅថ្ងៃនេះ គឺជារឿងដែលទ្រង់អនុញ្ញាតឱ្យកើតមាន ដូច្នេះ ទូលបង្គំអាចមើលឃើញថា វាគឺជាសាតាំងកំណាច វាជាសត្រូវរបស់ទ្រង់។ ទូលបង្គំត្រៀមខ្លួនដើម្បីបោះបង់វា និងបដិសេធវាដោយដួងចិត្តរបស់ទូលបង្គំ ហើយទូលបង្គំតាំងចិត្តយ៉ាងមុតមាំដើម្បីដើរតាមទ្រង់»។

បន្ទាប់ពីនោះមក ប៉ូលិសម្នាក់បានជាន់លើខ្នោះដៃខ្ញុំខ្លាំងៗជាច្រើនដងដោយញីនឹងកែងស្បែកជើងរបស់វា ធ្វើឱ្យខ្នោះដៃនោះលិចចូលជ្រៅទៅក្នុងសាច់កដៃរបស់ខ្ញុំ។ ខ្ញុំឈឺខ្លាំងណាស់ ស្ទើរតែដកដង្ហើមមិនរួច។ មួយម៉ោងក្រោយមក ដៃរបស់ខ្ញុំឡើងជាំខ្មៅ ហើយសរសៃឈាមនៅពេញខ្លួនខ្ញុំទាំងមូល ឡើងរីកប៉ោងធំ។ ខ្ញុំមានអារម្មណ៍ដូចជាក្បាលរបស់ខ្ញុំចង់ផ្ទុះ ហើយសូម្បីបេះដូងរបស់ខ្ញុំក៏ឈឺដែរ។ ខ្ញុំឈឺចាប់ពេញខ្លួនទាំងអស់ រកអ្វីមករៀបរាប់ពុំបាន។ ខ្ញុំខ្លាចថា ចុងបញ្ចប់ដៃរបស់ខ្ញុំនឹងត្រូវពិការទេ ប្រសិនបើបន្តធ្វើទារុណកម្មបែបនេះទៀត។ ខ្ញុំបានគិតដល់ឪពុកខ្ញុំដែលចាស់ជរា ដែលត្រូវការការមើលថែទាំ ហើយកូនប្រុសស្រីរបស់ខ្ញុំដែលកំពុងត្រូវការការចិញ្ចឹមបីបាច់នៅឡើយ។ តើខ្ញុំអាចមើលថែពួកគេ ទាំងចាស់ទាំងក្មេង យ៉ាងម៉េចបាន បើខ្ញុំត្រូវបាត់បង់ដៃនោះ? ប្រហែលជាខ្ញុំគ្រាន់តែនិយាយពីរឿងមិនសូវសំខាន់ៗទៅបានហើយ? ប៉ុន្តែពេលនោះ ខ្ញុំបានដឹងថា ការក្បត់នឹងធ្វើឱ្យខ្ញុំក្លាយជាមនុស្សមានបាបនៅគ្រប់យុគសម័យទាំងអស់។ ប៉ុន្តែ ខ្ញុំមិនអាចទ្រាំទ្រនឹងការធ្វើទារុណកម្មនេះបានទៀតទេ ហើយខ្ញុំគ្រាន់តែចង់ស្លាប់ដើម្បីបញ្ចប់ទុក្ខលំបាកនេះប៉ុណ្ណោះ បែបនេះខ្ញុំក៏នឹងមិនក្បត់ព្រះជាម្ចាស់ដែរ។ ខ្ញុំចង់យកក្បាលទៅជល់នឹងជ្រុងតុឱ្យស្លាប់ ហើយឱ្យវាបញ្ចប់ត្រឹមនេះទេ។ ខ្ញុំបានអធិស្ឋានទៅព្រះជាម្ចាស់ទាំងទឹកភ្នែកជាលើកចុងក្រោយថា៖ «ព្រះដ៏មានគ្រប់ព្រះចេស្ដា! តាមរយៈព្រះគុណរបស់ទ្រង់ ទើបទូលបង្គំអាចដកពិសោធន៍ពីកិច្ចការរបស់ទ្រង់នៅគ្រាចុងក្រោយបាន។ ទូលបង្គំមិនចង់ឆាប់ស្លាប់បែបនេះទេ ប៉ុន្តែទូលបង្គំពិតជាមិនអាចទ្រាំនឹងការធ្វើទារុណកម្មរបស់សាតាំងបានទៀតឡើយ ហើយទូលបង្គំខ្លាចចុងក្រោយ ទូលបង្គំនឹងក្បត់ទ្រង់។ ទូលបង្គំមិនចង់ធ្វើឱ្យទ្រង់ឈឺចាប់នោះទេ»។ ក្នុងអំឡុងពេលអធិស្ឋាននោះ ក៏មានព្រះបន្ទូលរបស់ព្រះជាម្ចាស់ផុសឡើងក្នុងចិត្តខ្ញុំថា៖ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់ថ្វាយព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ទោះដង្ហើមចុងក្រោយ ក៏អ្នកត្រូវតែស្មោះត្រង់នឹងព្រះជាម្ចាស់ និងដាក់ខ្លួនអ្នករាល់គ្នាឱ្យនៅក្រោមការចាត់ចែងពីទ្រង់ដែរ ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ ធ្វើឱ្យសេចក្ដីជំនឿរបស់ខ្ញុំខ្ជោលឡើង។ ព្រះជាម្ចាស់កំពុងអនុញ្ញាតឱ្យខ្ញុំឆ្លងកាត់ការឈឺចាប់នោះ ដើម្បីប្រោសសេចក្ដីជំនឿរបស់ខ្ញុំឱ្យបានបរិសុទ្ធ ប៉ុន្តែដោយសារខ្ញុំមិនយល់ពីបំណងព្រះហឫទ័យរបស់ព្រះជាម្ចាស់ ខ្ញុំមិនបានគិតថាត្រូវប្រកាន់ខ្ជាប់នូវទីបន្ទាល់របស់ខ្លួនថ្វាយព្រះជាម្ចាស់នៅចំពោះមុខសាតាំងដោយរបៀបណានោះទេ។ ខ្ញុំគ្រាន់តែគិតថាតើត្រូវគេចពីស្ថានភាពនោះដោយរបៀបណាប៉ុណ្ណោះ។ ខ្ញុំពិតជាអាត្មានិយមមែន! ខ្ញុំដឹងថា ខ្ញុំមិនអាចស្លាប់ដោយបែបនោះបានទេ។ ដរាបណាខ្ញុំនៅមានដង្ហើមដក ខ្ញុំត្រូវប្រកាន់ខ្ជាប់នូវទីបន្ទាល់របស់ខ្លួនថ្វាយព្រះជាម្ចាស់! ខ្ញុំបានអធិស្ឋានថា៖ «ព្រះជាម្ចាស់អើយ ជីវិតរបស់ទូលបង្គំនៅក្នុងព្រះហស្ដរបស់ទ្រង់ហើយ ហើយទូលបង្គំចង់ចុះចូលនឹងផែនការដែលទ្រង់រៀបចំសម្រាប់ទូលបង្គំ។ សូមប្រទានសេចក្ដីជំនឿដល់ទូលបង្គំ និងការពារទូលបង្គំ ដើម្បីឱ្យទូលបង្គំអាចបន្តរឹងមាំបានទៀត»។ ប៉ូលិសយល់ថា ពួកគេនឹងមិនទទួលបានចម្លើយអ្វីពីខ្ញុំ រួចក៏បាននិយាយគំរាមថា៖ «យប់នេះ ទៅគិតឱ្យបានស្រួលទៅ ថ្ងៃស្អែកពួកអញនឹងមកសួរសំណួរខ្លះទៀត»។

នៅពេលនោះ ខ្ញុំពុំបានគេងអស់បីថ្ងៃពីរយប់ហើយ។ ខ្ញុំពិតជាអស់កម្លាំងខ្លាំងណាស់ ដួងចិត្តរបស់ខ្ញុំកំពុងឈឺចាប់ ហើយខ្លួនខ្ញុំទាំងមូលឈឺខ្លាំងសឹងទ្រាំមិនបាន។ ការគិតដល់រឿងប៉ូលិសមកសួរចម្លើយបន្ថែមនៅថ្ងៃស្អែក ធ្វើឱ្យខ្ញុំគេងមិនលក់ពេញមួយយប់ ហើយខ្ញុំក៏អធិស្ឋានទៅព្រះជាម្ចាស់ឥតឈប់ថា៖ «ឱ ព្រះជាម្ចាស់អើយ! ទូលបង្គំខ្លាចថាប៉ូលិសនឹងបន្តធ្វើទារុណកម្មទូលបង្គំនៅថ្ងៃស្អែកទៀត ហើយរាងកាយទូលបង្គំនឹងមិនអាចទ្រាំទ្របានទៀត។ ព្រះជាម្ចាស់ សូមការពារទូលបង្គំ និងប្រទានសេចក្ដីជំនឿ និងកម្លាំងដល់ទូលបង្គំផង។ ទូលបង្គំចង់ប្រកាន់ខ្ជាប់នូវទីបន្ទាល់របស់ខ្លួន និងធ្វើឱ្យសាតាំងអាម៉ាស់មុខ»។ ក្រោយពីខ្ញុំអធិស្ឋានរួច ខ្ញុំបាននឹកចាំពីព្រះបន្ទូលរបស់ព្រះជាម្ចាស់ថា៖ «នៅពេលដែលអ្នកប្រឈមមុខនឹងការរងទុក្ខ អ្នកត្រូវតែអាចទុកនូវកង្វល់ខាងសាច់ឈាមមួយឡែក ហើយកុំត្អូញត្អែរប្រឆាំងនឹងព្រះជាម្ចាស់។ នៅពេលដែលព្រះជាម្ចាស់លាក់អង្គទ្រង់ពីអ្នក អ្នកត្រូវតែអាចមានជំនឿ ដើម្បីដើរតាមទ្រង់ ដើម្បីរក្សាសេចក្តីស្រឡាញ់ពីមុនរបស់អ្នក ដោយមិនឱ្យវារសាត់ចេញ ឬរលាយបាត់ឡើយ។ មិនថាព្រះជាម្ចាស់ធ្វើយ៉ាងដូចម្ដេចទេ អ្នកត្រូវតែចុះចូលនឹងការរចនារបស់ទ្រង់ ហើយត្រៀមដាក់បណ្តាសាសាច់ឈាមរបស់អ្នកផ្ទាល់ ជាជាងការត្អូញត្អែរទាស់ប្រឆាំងនឹងទ្រង់។ នៅពេលដែលអ្នកប្រឈមនឹងការល្បងល អ្នកត្រូវតែផ្គាប់ព្រះហឫទ័យព្រះជាម្ចាស់ ទោះបីអ្នកអាចនឹងយំយ៉ាងជូរចត់ ឬមានអារម្មណ៍ស្ទាក់ស្ទើរក្នុងការផ្ដាច់ខ្លួនចេញពីវត្ថុដែលជាទីស្រឡាញ់ខ្លះក៏ដោយ។ មានតែការនេះទេ ដែលជាសេចក្តីស្រឡាញ់ និងសេចក្ដីជំនឿដ៏ពិត» («អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានគិតសាឡើងវិញពីព្រះបន្ទូលរបស់ព្រះជាម្ចាស់ ហើយអាចយល់ឃើញថា ទ្រង់កំពុងអនុញ្ញាតឱ្យការណ៍នោះកើតឡើងមកលើរូបខ្ញុំ ដើម្បីសាកល្បងថាតើខ្ញុំមានសេចក្ដីជំនឿពិតប្រាកដឬអត់ និងប្រទានឱកាសដល់ខ្ញុំដើម្បីប្រកាន់ខ្ជាប់នូវទីបន្ទាល់របស់ខ្លួនថ្វាយព្រះជាម្ចាស់។ ខ្ញុំបានគិតដល់យ៉ូបដែលត្រូវសាតាំងសាកល្បង ដោយបាត់បង់អស់ទ្រព្យសម្បត្តិ និងកូនចៅ ហើយខ្លួនគាត់ទាំងមូលកើតដំបៅអាក្រក់ពេញទាំងខ្លួន។ ទោះបីបែបនេះក្ដី ក៏យ៉ូបពុំបានស្ដីបន្ទោសព្រះជាម្ចាស់ដែរ តែគាត់បែរជាសរសើរព្រះនាមទ្រង់វិញ ដោយធ្វើបន្ទាល់យ៉ាងកងរំពងថ្វាយព្រះជាម្ចាស់។ ពេត្រុសក៏បានរងការធ្វើបាបផងដែរ ហើយសុខចិត្តឱ្យគេឆ្កាងបញ្ច្រាសក្បាលដើម្បីព្រះជាម្ចាស់ ដោយស្រឡាញ់ព្រះជាម្ចាស់ និងចុះចូលនឹងទ្រង់ រហូតដល់ថ្នាក់ហ៊ានលះបង់ជីវិត។ ប៉ុន្តែខ្ញុំវិញ ក្រោយពីត្រូវមន្ត្រីប៉ូលិសធ្វើទារុណកម្មយ៉ាងឃោរឃៅខ្លះហើយ អ្វីដែលខ្ញុំគីតគឺសាច់ឈាមផ្ទាល់ខ្លួន ហើយខ្ញុំចង់គេចយករួចខ្លួន គ្រាន់តែរងទុក្ខបន្តិចបន្ដួចសោះ។ ខ្ញុំគ្មានសេចក្ដីជំនឿ និងការស្ដាប់បង្គាប់ព្រះជាម្ចាស់ដោយពិតប្រាកដឡើយ កាន់តែគ្មានទីបន្ទាល់ថែមទៀត។ ខ្ញុំមានអារម្មណ៍អៀនខ្មាស់ជាខ្លាំង នៅពេលខ្ញុំគិតដល់រឿងនេះ ហើយខ្ញុំក៏បានអធិស្ឋានថា៖ «ព្រះជាម្ចាស់ ជីវិតទូលបង្គំគ្មានន័យខ្លឹមសារអ្វីទេ។ បន្ទាប់ពីនេះទៅ មិនថាប៉ូលិសនោះធ្វើអ្វីដាក់ទូលបង្គំទេ មិនថារូបកាយទូលបង្គំរងទុក្ខយ៉ាងណាទេ ទូលបង្គំត្រូវតែតស៊ូឆ្លងកាត់វាឱ្យបាន ទូលបង្គំមិនចង់គិតតែពីខ្លួនទូលបង្គំទៀតទេ។ ទូលបង្គំចង់លះបង់ខ្លួនទៅក្នុងព្រះហស្ដរបស់ទ្រង់ និងចុះចូលនឹងការចាត់ចែង និងការរៀបចំរបស់ទ្រង់»។ បន្ទាប់ពីការអធិស្ឋាននោះចប់ ក៏មានរឿងអស្ចារ្យកើតឡើង។ ការឈឺចាប់ទាំងអម្បាលម៉ាន ក៏បាត់ទៅដូចគេបេះ ហើយខ្ញុំមានអារម្មណ៍ហាក់ដូចជាខ្ញុំមានការបំភ្លឺជាងមុន។ ខ្ញុំបានអរព្រះគុណព្រះជាម្ចាស់អស់ពីដួងចិត្តរបស់ខ្ញុំ ថ្ងៃបន្ទាប់ ប្រហែលម៉ោង ៨ ព្រឹក ប៉ូលិសបានត្រឡប់មកសួរចម្លើយខ្ញុំវិញ ដោយទទូចចង់ដឹងពីកន្លែងទុកប្រាក់នោះ ប៉ុន្តែមិនថាពួកគេសួរខ្ញុំយ៉ាងណាទេ ខ្ញុំគ្រាន់តែឆ្លើយថា ខ្ញុំមិនដឹងប៉ុណ្ណោះ។ ពួកគេបានធ្វើការសួរចម្លើយខ្ញុំប៉ុន្មានជុំទៀត ហើយនៅពេលដែលពួកគេនៅតែមិនអាចទទួលបានព័ត៌មានសំខាន់អ្វីពីខ្ញុំ ពួកគេក៏បានចាកចេញទៅដោយបោះពាក្យថា៖ «រង់ចាំចូលគុកទៅ!» ខ្ញុំបានគិតក្នុងចិត្តថា ទោះបីខ្ញុំត្រូវជាប់គុករហូតថ្ងៃបញ្ចប់នៃជីវិតខ្ញុំក្ដី ក៏ខ្ញុំនឹងមិនក្បត់ព្រះជាម្ចាស់ដែរ។

បន្ទាប់ពីឃុំខ្លួនខ្ញុំអស់មួយខែមក ចុងក្រោយ ពួកគេបានឱ្យខ្ញុំទទួលការអប់រំកែប្រែរយៈពេលមួយឆ្នាំតាមរយៈការធ្វើការងារ ដោយចោទប្រកាន់ខ្ញុំពីបទ «ប្រើប្រាស់អង្គការសាសនាដើម្បីបំផ្លាញការអនុវត្តច្បាប់»។ ពេលឃើញថាបក្សកុម្មុយនីស្តចិនស្អប់មនុស្សមានសេចក្ដីជំនឿខ្លាំងបែបនេះ ធ្វើឱ្យនឹកឃើញពីព្រះបន្ទូលរបស់ព្រះជាម្ចាស់ថា៖ «វាគ្មានអ្វីដែលត្រូវឆ្ងល់ឡើយថា ព្រះជាម្ចាស់ដែលយកកំណើតជាមនុស្សបន្តលាក់កំបាំងទាំងស្រុងនោះ៖ នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្សដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឱ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកគេតបស្នងសេចក្តីសប្បុរសដោយសេចក្តីស្អប់ ពួកគេបានចាប់ផ្ដើមចាត់ទុកព្រះជាម្ចាស់ជាសត្រូវតាំងពីយូរមកហើយ ពួកគេបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឱ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ! ... ហេតុអ្វីបានជាត្រូវដាក់របាំងហាមប្រាមចំពោះកិច្ចការរបស់ព្រះជាម្ចាស់? ហេតុអ្វីត្រូវប្រើកលល្បិចផ្សេងៗ ដើម្បីបញ្ឆោតរាស្ត្ររបស់ព្រះជាម្ចាស់? តើឯណាទៅជាសេរីភាពដ៏ពិត សិទ្ធិស្របច្បាប់ និងផលប្រយោជន៍នោះ? តើឯណាទៅសេចក្តីយុត្តិធម៌? តើឯណាទៅការលួងលោម? តើឯណាទៅភាពកក់ក្ដៅ? ហេតុអ្វីត្រូវប្រើកលឧបាយ ដើម្បីបញ្ឆោតប្រជារាស្ត្ររបស់ព្រះជាម្ចាស់? ហេតុអ្វីត្រូវប្រើកម្លាំង ដើម្បីសង្កត់សង្កិនដល់ការយាងមករបស់ព្រះជាម្ចាស់? ហេតុអ្វីមិនអនុញ្ញាតឱ្យព្រះជាម្ចាស់មានសេរីភាពក្នុងការដើរហើរនៅលើផែនដីដែលទ្រង់បានបង្កើតមកនេះ? ហេតុអ្វីត្រូវតាមប្រមាញ់ព្រះជាម្ចាស់រហូតដល់ទ្រង់គ្មានកន្លែង ដើម្បីកើយព្រះសិរសារបស់ទ្រង់ដូច្នេះ? តើឯណាទៅជាទីដ៏កក់ក្ដៅនៅចំណោមមនុស្ស?» («កិច្ចការ និងការចូល (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បក្សកុម្មុយនីស្តបានព្យាយាមធ្វើឱ្យខ្លួនវាមើលទៅដូចជាមានគុណធម៌ មានសីលធម៌ណាស់ ដោយនិយាយច្រើនពីសេរីភាពសាសនា តែបែរជាលួចប្រើប្រាស់កលល្បិចដើម្បីចាប់ខ្លួន និងធ្វើធ្វើបាប រាស្ដ្ររើសតាំងរបស់ព្រះជាម្ចាស់ ដោយគិតស្រមើស្រមៃថា ពួកគេអាចបោសសម្អាតអ្នកជឿព្រះបាន។ ព្រះជាម្ចាស់បានបង្កើតមនុស្សជាតិមក ហើយសេចក្ដីជំនឿរបស់យើង និងការថ្វាយបង្គំព្រះជាម្ចាស់គឺជារឿងត្រឹមត្រូវ និងធម្មតា ប៉ុន្តែបក្សកុម្មុយនីស្តបានចាប់ខ្លួន និងគាបសង្កត់យើងយ៉ាងព្រៃផ្សៃ ដោយព្យាយាមឱ្យយើងបដិសេធ និងក្បត់ព្រះជាម្ចាស់។ ខ្ញុំអាចមើលឃើញថា ការដែលឱ្យបក្សកុម្មុយនីស្តកាន់អំណាច គឺជាការឱ្យសាតាំងកាន់អំណាចដែរ។ បក្សស្អប់សេចក្ដីពិត និងស្អប់ព្រះជាម្ចាស់។ តាមសារជាតិរបស់វា សាតាំងដ៏ជាអារក្សនេះហើយ ដែលប្រទូសនឹងព្រះជាម្ចាស់។ កាលពីមុន ខ្ញុំមិនដែលបានឃើញពីសារជាតិអាក្រក់របស់បក្សកុម្មុយនីស្តទេ ប៉ុន្តែការចាប់ខ្លួននេះបានធ្វើឱ្យខ្ញុំមានការយល់ដឹងខ្លះ ហើយខ្ញុំក៏អាចបោះបង់ និងបដិសេធវាដោយដួងចិត្តរបស់ខ្ញុំបានផងដែរ។ ខ្ញុំក៏កាន់តែមានការតាំងចិត្ត និងទំនុកចិត្តក្នុងការដើរតាមព្រះជាម្ចាស់។

ខ្ញុំត្រូវបានគេយកទៅជំរុំការងារនៅថ្ងៃទី៩ ខែវិច្ឆិកា ឆ្នាំ២០០៩ ដែលនៅទីនោះ ប៉ូលិសបានឱ្យអ្នកទោសពីរនាក់តាមឃ្លាំមើលខ្ញុំ។ ពួកគេមិនដែលទុកខ្ញុំឱ្យនៅតែម្នាក់ឯងទេ ហើយខ្ញុំត្រូវរាយការណ៍ទៅពួកគេ គ្រាន់តែត្រូវទៅបន្ទប់ទឹកក៏ដោយ។ ឆ្មាំគុកមិនអនុញ្ញាតឱ្យខ្ញុំនិយាយជាមួយអ្នកណាទេ ខ្លាចខ្ញុំផ្សាយដំណឹងល្អដល់គេឯង ហើយខ្ញុំត្រូវទន្ទេញវិន័យពន្ធនាគារជារៀងរាល់ថ្ងៃ។ ប្រសិនបើខ្ញុំទន្ទេញខុស ខ្ញុំត្រូវគេពិន័យឱ្យឈរ។ ខ្ញុំបានធ្វើការងារប្រើកម្លាំងយ៉ាងខ្លាំងពីព្រឹកទល់យប់ ជារៀងរាល់ថ្ងៃ ហើយប្រសិនបើខ្ញុំធ្វើការមិនហើយទេ ខ្ញុំនឹងត្រូវគេជេរប្រទេច វាយដំ និងត្រូវពិន័យឱ្យឈរ។ អាហារដែលពួកគេឱ្យខ្ញុំបរិភោគ គឺអន់ជាងបាយជ្រូកទៅទៀត។ សម្រាប់អាហារមួយពេលៗ ខ្ញុំទទួលបានតែកូននំប៉ាវមួយដំតូច និងទឹកស៊ុបដែលមានតែចំណិតការ៉ុតប៉ុនកូនម្រាមដៃប៉ុណ្ណោះ។ ខ្ញុំ ត្រូវធ្វើការទាំងពោះទទេជានិច្ច។ នៅពេលណាដែលខ្ញុំវេទនា និងធ្លាក់ទឹកចិត្ត ខ្ញុំតែងអធិស្ឋានទៅព្រះជាម្ចាស់ ឬច្រៀងចម្រៀងទំនុកតម្កើងនៃព្រះបន្ទូលរបស់ព្រះជាម្ចាស់ខ្សឹបៗ។ នេះហើយជារបៀបដែលខ្ញុំបានឆ្លងកាត់ជីវិតជាប់ពន្ធនាគារអស់ពេលមួយឆ្នាំនោះ។

បន្ទាប់ពីចេញពីពន្ធនាគារ ប៉ូលិសបានព្រមានខ្ញុំថា៖ «ក្នុងពេលមួយឆ្នាំពេញនេះ ឯងមិនអាចទៅណាឆ្ងាយពីផ្ទះបានទេ។ ឯងត្រូវមកបង្ហាញខ្លួន ពេលណាយើងកោះហៅឯង»។ នៅពេលទៅដល់ផ្ទះ ខ្ញុំបានឮថា ប្រពន្ធរបស់ខ្ញុំត្រូវគេចាប់ខ្លួន ប៉ូលិសក៏បានសួរចម្លើយនាងឥតឈប់អំពីកន្លែងទុកប្រាក់ពួកជំនុំដែរ។ គាត់មិនបាននិយាយអ្វីប្រាប់ប៉ូលិសនោះទេ ហើយគាត់ត្រូវបានដោះលែងមកវិញ បន្ទាប់ពីត្រូវឃុំខ្លួនអស់ ២៣ ថ្ងៃ។ នៅពេលប៉ូលិសមិនទទួលបានព័ត៌មានអំពីកន្លែងទុកប្រាក់ ពួកគេបានមកឆែកឆេរផ្ទះរបស់យើងពីរដង ថែមទាំងគាស់ពិដាន និងឈ្លេចសួរកូនទាំងពីររបស់យើងឥតឈប់ពីសេចក្ដីជំនឿរបស់យើងថែមទៀត។ ពួកគេថែមទាំងទៅសាលារបស់កូនប្រុសខ្ញុំដើម្បីបំបាក់មុខគេទៀតផង។ កូនរបស់យើងភ័យខ្លាចខ្លាំងរហូតដល់ថ្នាក់ត្រូវរស់នៅក្នុងគ្រោះថ្នាក់ និងមិនដែលមានអារម្មណ៍មានសុវត្ថិភាពនោះទេ។ ពេលឃើញមន្ត្រីប៉ូលិសទាំងនោះមិនព្រមលើកលែងសូម្បីតែកូនក្មេង គ្រាន់តែដើម្បីទទួលបានប្រាក់ខ្លះក្នុងដៃពួកគេ ធ្វើឱ្យខ្ញុំស្អប់បក្សកុម្មុយនីស្តដ៏អាក្រក់នេះកាន់តែខ្លាំង។ បន្ទាប់ពីខ្ញុំអាចចេញទៅក្រៅបាន ប៉ូលិសដែលឃ្លាំមើលខ្ញុំ បានឃាត់ខ្ញុំមិនឱ្យអានព្រះបន្ទូលរបស់ព្រះជាម្ចាស់ ឬចូលរួមការជួបជុំឡើយ។ ខ្ញុំគ្មានជម្រើសអ្វីផ្សេងក្រៅពីចេញក្រៅទីក្រុង ដើម្បីទៅផ្សាយដំណឹងល្អ និងបំពេញភារកិច្ចរបស់ខ្ញុំទេ។ សព្វថ្ងៃនេះ ប៉ូលិសក៏នៅតែតាមដានខ្ញុំដែរ ហើយពួកគេបន្តគាបសង្កត់សាច់ញាតិ និង បងប្អូនប្រុសស្រីដែលខ្ញុំធ្លាប់ទាក់ទងជាមួយ ដើម្បីបានព័ត៌មានពីទីតាំងរបស់ខ្ញុំ។

ខ្ញុំបានឆ្លងកាត់ទុក្ខលំបាកខាងរូបកាយ ឆ្លងកាត់ការធ្វើបាប និងទុក្ខលំបាកនេះ ប៉ុន្តែខ្ញុំក៏បានដកពិសោធន៍ពីសេចក្ដីស្រឡាញ់របស់ព្រះជាម្ចាស់ដែរ។ នៅពេលគេធ្វើទារុណកម្មខ្ញុំ គ្រប់ពេលដែលខ្ញុំឈានដល់កម្រិតកំណត់ហើយ ព្រះបន្ទូលរបស់ព្រះជាម្ចាស់តែងប្រទានសេចក្ដីជំនឿ និងកម្លាំងដល់ខ្ញុំ និងបានបង្ហាញផ្លូវដល់ខ្ញុំដើម្បីបន្តរឹងមាំទៀត។ ព្រះបន្ទូលរបស់ព្រះជាម្ចាស់ក៏បានដឹកនាំខ្ញុំឱ្យមើលធ្លុះល្បិចកលរបស់សាតាំង និងបានយកឈ្នះសេចក្ដីល្បួងរបស់សាតាំងម្ដងហើយម្ដងទៀត។ តាមរយៈហេតុការណ៍ទាំងអស់នេះ ខ្ញុំអាចឃើញអំពីព្រះចេស្ដា និងសិទ្ធិអំណាចនៃព្រះបន្ទូលរបស់ព្រះជាម្ចាស់ និងឃើញថា មានតែព្រះជាម្ចាស់ទេដែលអាចសង្គ្រោះមនុស្សជាតិបាន។ សេចក្ដីជំនឿរបស់ខ្ញុំបានចម្រើនឡើង។ ខ្ញុំក៏បានឃើញយ៉ាងច្បាស់ពីមុខមាត់អាក្រក់របស់បក្សកុម្មុយនីស្ត ដឹងថាវាស្អប់ព្រះជាម្ចាស់ និងធ្វើអ្វីៗទាស់នឹងទ្រង់។ ខ្ញុំអាចបោះបង់ និងបដិសេធវាបានអស់ពីដួងចិត្តរបស់ខ្ញុំ។ មិនថាទៅអនាគត ខ្ញុំត្រូវរងការធ្វើបាប និងការលំបាកច្រើនប៉ុនណាទេ ខ្ញុំច្បាស់ជានឹងបំពេញភារកិច្ចរបស់ខ្ញុំដើម្បីផ្គាប់ព្រះទ័យរបស់ព្រះជាម្ចាស់ជានិច្ច!


៨០. ការគេចចេញពីពាក្យចចាមអារ៉ាម

By William, the United States

ក្នុងខែតុលាឆ្នាំ២០១៦ ខ្ញុំបានទៅក្រុងញូវយ៉កនៅសហរដ្ឋអាមេរិក ក្រោយមក ក៏បានជ្រមុជទឹកនៅក្នុងព្រះនាមព្រះអម្ចាស់យេស៊ូវ នៅក្នុងក្រុមជំនុំជនជាតិចិនមួយ ក្លាយជាគ្រីស្ទបរិស័ទម្នាក់។ ប៉ុន្តែក្រោយចូលរួមនៅក្នុងពួកជំនុំនោះបានជាងមួយឆ្នាំ ខ្ញុំចេះត្រឹមតែអធិស្ឋាន និងច្រៀងបទទំនុកតម្កើងប៉ុណ្ណោះ ឯចំណេះដឹងរបស់ខ្ញុំអំពីព្រះជាម្ចាស់ និងការយល់ដឹងរបស់ខ្ញុំអំពីព្រះគម្ពីរមានភាពរាក់កំផែល ដែលធ្វើឱ្យខ្ញុំខកចិត្តយ៉ាងខ្លាំង។ ដូច្នេះ ជារឿយៗ ខ្ញុំបានស្វែងរកសេចក្តីអធិប្បាយនៅលើ YouTube ដោយខ្លួនឯង ដើម្បីឱ្យខ្ញុំអាចយល់អំពីព្រះហឫទ័យរបស់ព្រះអម្ចាស់បាន។

ក្នុងខែមីនា ឆ្នាំ២០១៨ ខ្ញុំបានជួបបងប្អូនប្រុសស្រីពីរបីនាក់នៅទីក្រុងញូវយ៉ក ហើយរៀនបានសេចក្តីពិត និងសេចក្តីអាថ៌កំបាំងជាច្រើន ដែលខ្ញុំមិនធ្លាប់បានដឹងពីមុន តាមរយៈការជួបជុំ និងការប្រកបគ្នាជាមួយពួកគេ ដូចជាសាច់រឿងនៅពីក្រោយព្រះគម្ពីរ អ្វីជាការយកកំណើតជាមនុស្ស អ្វីជាសេចក្តីសង្រ្គោះ ភាពខុសគ្នារវាងព្រះគ្រីស្ទពិត និងព្រះគ្រីស្ទក្លែងក្លាយ ភាពខុសគ្នារវាងកិច្ចការរបស់ព្រះជាម្ចាស់ និងកិច្ចការរបស់មនុស្ស ជាដើម។ ការនេះបានធ្វើឱ្យខ្ញុំភ្លឺភ្នែក ហើយខ្ញុំទទួលបានយ៉ាងច្រើន។ ខ្ញុំពិតជារីករាយនឹងការជួបជុំទាំងនោះណាស់។ នៅក្នុងការជួបជុំមួយ បងប្រុស លាវ បានអានព្រះបន្ទូលជាច្រើនដែលមិនមាននៅក្នុងព្រះគម្ពីរឡើយ។ ការនេះបានធ្វើឱ្យខ្ញុំភ្ញាក់ផ្អើលយ៉ាងខ្លាំង ហើយខ្ញុំបានសួរគាត់ថា ព្រះបន្ទូលទាំងនេះជារបស់នរណា។ គាត់មានប្រសាសន៍ថា ព្រះបន្ទូលទាំងនេះគឺជាព្រះសូរសៀងរបស់ព្រះដ៏មានគ្រប់ព្រះចេស្ដា ជាព្រះគ្រីស្ទនៅគ្រាចុងក្រោយ។ ពេលខ្ញុំបានឮព្រះនាម «ព្រះដ៏មានគ្រប់ព្រះចេស្ដា» ខ្ញុំបានតក់ស្លុតយ៉ាងខ្លាំង។ ព្រោះថាគ្រូគង្វាល និងពួកចាស់ទុំចេះតែព្រមានយើងមិនឱ្យមានទំនាក់ទំនងជាមួយពួកជំនុំនៃព្រះដ៏មានគ្រប់ព្រះចេស្ដាឡើយ។ ពួកគាត់មានប្រសាសន៍ថា ពួកគេជឿលើមនុស្ស មិនមែនព្រះយេស៊ូវគ្រីស្ទទេ។ ខ្ញុំមានអារម្មណ៍ច្របូកច្របល់ និងអន្ទះអន្ទែង រហូតដល់អង្គុយមិនស្ងៀមឡើយ។ ខ្ញុំមិនបានកត់ត្រាសេចក្តីដែលបង លាវ បានមានប្រសាសន៍ក្រោយៗឡើយ ហើយខ្ញុំបានរកលេស ដើម្បីចាកចេញពីការប្រជុំនោះ។

ពេលខ្ញុំត្រឡប់ទៅផ្ទះវិញ ខ្ញុំចេះតែរសាប់រសល់គេងមិនលក់សោះ ព្រោះនៅក្នុងគំនិតខ្ញុំ ចេះតែនឹកឃើញឈុតឆាកនៃការជួបជុំជាមួយសមាជិករបស់ពួកជំនុំនៃព្រះដ៏មានគ្រប់ព្រះចេស្ដា។ ការប្រកបគ្នារបស់ពួកគេធ្វើឱ្យខ្ញុំទទួលបានការបំភ្លឺ មានភាពជាក់ស្ដែង និងមានប្រយោជន៍សម្រាប់ខ្ញុំ។ ប៉ុន្តែពេលខ្ញុំសម្រាកនៅលើគ្រែ អ្វីដែលគ្រូគង្វាល និងពួកចាស់ទុំបានមានប្រសាសន៍អំពីពួកជំនុំនៃព្រះដ៏មានគ្រប់ព្រះចេស្ដាចេះតែខ្ទរឡើងនៅក្នុងត្រចៀកខ្ញុំ។ ខ្ញុំមិនសប្បាយចិត្តសោះ ហើយខ្ញុំមិនដឹងជាត្រូវស្ដាប់អ្នកណាឡើយ។ ខ្ញុំក៏យកទូរស័ព្ទ ដើម្បីចូលមើលគេហទំព័រដែលខ្ញុំទុកចិត្តបំផុតគឺ Wikipedia ដើម្បីឆែកមើលពីរបៀបដែលវាបានពណ៌នាអំពីពួកជំនុំនៃព្រះដ៏មានគ្រប់ព្រះចេស្ដា។ ពេលខ្ញុំអាននៅលើ Wikipedia ថា ពួកជំនុំត្រូវបានបង្កើតឡើង ដោយបុគ្គលម្នាក់ ថាវាជាស្ថាប័នរបស់មនុស្ស ជាជាងពួកជំនុំរបស់ព្រះជាម្ចាស់ ក៏ដូចជាមានរបាយការណ៍អវិជ្ជមានមួយចំនួនពីបក្សកុម្មុយនីស្តចិនផងនោះ ខ្ញុំក៏មានអារម្មណ៍ភ័យ ហើយលែងចង់ស្ដាប់ការប្រកបគ្នារបស់ពួកគេទៀតហើយ។ ខ្ញុំរៀបនឹងលុបចោលព័ត៌មានទាក់ទងទាំងអស់របស់ពួកគេ ប៉ុន្តែពេលដែលខ្ញុំហៀបនឹងលុបវាចោល ខ្ញុំបាននឹកចាំអំពីរបៀបដែលខ្ញុំមានទំនាក់ទំនងជាមួយពួកគេ។ ពួកគេជាមនុស្សទៀងត្រង់ គួរឱ្យស្រឡាញ់ និងមានចិត្តអត់ធ្មត់ជាមួយអ្នកដទៃ ហើយខ្ញុំមានការកោតសរសើរយ៉ាងខ្លាំងចំពោះអត្តចរិតរបស់ពួកគេ អ្វីដែលពួកគេរស់នៅ និងរបៀបដែលគេនិយាយ។ ខ្ញុំឃើញតែរូបភាពល្អៗប៉ុណ្ណោះពីពួកគេ។ ពួកគេមិនដូចអ្វីដែលខ្ញុំបានឃើញនៅលើអ៊ីនធឺណិតឡើយ។ ខ្ញុំក៏នៅស្ងៀមសិន។ ប៉ុន្តែខ្ញុំដាក់ទំនុកចិត្តខ្លាំងពេកទៅលើ Wikipedia ដូច្នេះ ក្រោយពេលគិតបានមួយសន្ទុះ ខ្ញុំនៅតែសម្រេចចិត្តលុបចោលទំនាក់ទំនងទាំងអស់របស់ខ្ញុំជាមួយពួកជំនុំនៃព្រះដ៏មានគ្រប់ព្រះចេស្ដា និងប្រាប់ដល់បង Peter ដែលកំពុងតែសិក្សាកិច្ចការរបស់ព្រះដ៏មានគ្រប់ព្រះចេស្ដាជាមួយខ្ញុំ។ បងប្រុស Peter មានប្រសាសន៍ថា ការស្វាគមន៍ព្រះអម្ចាស់គឺជារឿងមួយដ៏សំខាន់ដែលយើងត្រូវយកចិត្តទុកដាក់យ៉ាងហ្មត់ចត់ ហើយបានបញ្ចុះបញ្ចូលខ្ញុំមិនឱ្យវិនិច្ឆ័យដោយខ្វះការប្រុងប្រយ័ត្នឡើយ ប៉ុន្តែឱ្យអធិស្ឋានកាន់តែច្រើន និងស្វែងរកការដឹកនាំរបស់ព្រះអម្ចាស់... ខ្ញុំមានអារម្មណ៍ប្រឆាំងគ្នា ទាំងគិត «អ្វីដែលគាត់និយាយនេះសមហេតុផលទេតើ។ ការស្វាគមន៍ព្រះអម្ចាស់គឺជារឿងមួយដ៏សំខាន់ដែលយើងត្រូវយកចិត្តទុកដាក់យ៉ាងហ្មត់ចត់។ បើព្រះដ៏មានគ្រប់ព្រះចេស្ដាជាព្រះអម្ចាស់យេស៊ូវដែលបានវិលត្រឡប់មកវិញមែន ហើយខ្ញុំមិនបានសិក្សា តើខ្ញុំនឹងមិនបាត់បង់ឱកាស ដើម្បីស្វាគមន៍ព្រះអម្ចាស់ទេឬអី?» ដូច្នេះ ខ្ញុំបានអធិស្ឋានទៅកាន់ព្រះអម្ចាស់ថា «ព្រះអម្ចាស់អើយ! ឥឡូវ ខ្ញុំម្ចាស់ច្របូកច្របល់ណាស់។ សេចក្តីអធិប្បាយរបស់ពួកជំនុំនៃព្រះដ៏មានគ្រប់ព្រះចេស្ដាពិតជាលើកទឹកចិត្ត ហើយខ្ញុំទទួលបានយ៉ាងច្រើន។ ប៉ុន្តែ Wikipedia និយាយថា វាជាស្ថាប័នរបស់មនុស្ស ជាជាងជាពួកជំនុំរបស់ព្រះជាម្ចាស់។ ព្រះអម្ចាស់អើយ! ខ្ញុំម្ចាស់មិនអាចបែងចែកច្បាស់ឡើយ។ ខ្ញុំម្ចាស់ខ្លាចដើរវង្វេងផ្លូវ សូមទ្រង់ដឹកនាំផ្លូវខ្ញុំម្ចាស់ផង»។

ថ្ងៃមួយ ពេលនៅតាមផ្លូវទៅក្រុមជំនុំ ប្អូនស្រីម្នាក់បានប្រាប់សាច់រឿងមួយដល់ខ្ញុំ៖ «អ្នកជឿលើព្រះអម្ចាស់ម្នាក់បានសុំឱ្យព្រះជាម្ចាស់សង្រ្គោះគាត់នៅពេលមានវិបត្តិ ដូច្នេះ ព្រះជាម្ចាស់បានរៀបចំឱកាសបីដើម្បីសង្រ្គោះគាត់ ប៉ុន្តែគាត់បានខកខានឱកាសទាំងអស់នោះ។ គាត់បាននិយាយថា 'អត់ទេ! ខ្ញុំបានអធិស្ឋានទៅកាន់ព្រះអម្ចាស់រួចហើយ។ ព្រះអម្ចាស់នឹងសង្រ្គោះខ្ញុំ' ក្រោយពេលគាត់ស្លាប់ទៅ គាត់ទទួលស្គាល់ថា ព្រះជាម្ចាស់បានរៀបចំឱកាសទាំងបីនេះ ហើយដោយសារគាត់មិនបានឆក់យកឱកាសទាំងនោះ ទើបគាត់បានស្លាប់បែបនេះ»។ នៅឯពួកជំនុំ ខ្ញុំបានភ្ញាក់ផ្អើលដែលឃើញគ្រូគង្វាលខ្ញុំប្រាប់នូវសាច់រឿងដូចគ្នានេះ។ ខ្ញុំបានតក់ស្លុត ហើយគិតថា «នេះពិតជាអស្ចារ្យមែន! ខ្ញុំបានឮមនុស្សពីរនាក់កំពុងប្រាប់ខ្ញុំនូវសាច់រឿងដូចគ្នាក្នុងថ្ងៃតែមួយ ដោយប្រាប់ខ្ញុំឱ្យឆក់យកឱកាស ដើម្បីទទួលការសង្រ្គោះពីព្រះជាម្ចាស់។ តើព្រះអម្ចាស់កំពុងតែប្រាប់ខ្ញុំឱ្យបន្តសិក្សាអំពីកិច្ចការរបស់ព្រះដ៏មានគ្រប់ព្រះចេស្ដាឬ?» ដូច្នេះ ខ្ញុំបានសម្រេចចិត្តបន្តសិក្សាអំពីផ្លេកបន្ទោរពីទិសខាងកើត។

ខ្ញុំបានទាក់ទងបងប្រុស លាវ ហើយចែកចាយពីភាពច្របូកច្របល់ខ្ញុំជាមួយគាត់។ ខ្ញុំបាននិយាយថា «ខ្ញុំដឹងថា ការប្រកបគ្នារបស់លោកមានសេចក្តីពិត ហើយក៏មានកិច្ចការរបស់ព្រះវិញ្ញាណបរិសុទ្ធផងដែរ។ វាពិតជាមានប្រយោជន៍សម្រាប់ខ្ញុំ។ ប៉ុន្តែ ខ្ញុំបានឃើញនៅលើ Wikipedia ថា ពួកជំនុំនៃព្រះដ៏មានគ្រប់ព្រះចេស្ដាត្រូវបានបង្កើតឡើងដោយបុរសម្នាក់ ឈ្មោះថា សាវ ថានេះជាស្ថាប័នរបស់មនុស្ស ជាជាងពួកជំនុំរបស់ព្រះជាម្ចាស់។ វាក៏មានរបាយការណ៍អវិជ្ជមានជាច្រើនផងដែរពីសំណាក់បក្សកុម្មុយនីស្តចិន ដូច្នេះ វាធ្វើឱ្យខ្ញុំមានមន្ទិលមួយចំនួន ហើយខ្ញុំចង់និយាយរឿងទាំងនេះជាមួយលោក»។ បងប្រុស លាវ បានតបថា៖ «នៅពេលសិក្សាអំពីផ្លូវដ៏ពិត យើងមិនអាចពឹងអាងលើគេហទំព័ររបស់អ្នកមិនជឿ ក្រុមផ្សេង បក្សនយោបាយ ឬអ្វីដែលមនុស្សនិយាយឡើយ។ យើងត្រូវតែមើលថាតើផ្លូវនេះមានសេចក្តីពិត ឬវាជាកិច្ចការរបស់ព្រះជាម្ចាស់ដែរឬអត់។ នេះជាគោលការណ៍មូលដ្ឋានដ៏សំខាន់បំផុត។ នៅពេលព្រះអម្ចាស់យេស៊ូវបានយាងមកធ្វើកិច្ចការ ពួកផារីស៊ីបានប្រឌិតពាក្យចចាមអារ៉ាមគ្រប់បែបយ៉ាងអំពីទ្រង់ និងបានប្រមាថព្រះអង្គ ដោយនិយាយថា ទ្រង់មិនបានចាប់កំណើតដោយព្រះវិញ្ញាណបរិសុទ្ធទេ ថា ព្រះបន្ទូលរបស់ទ្រង់គឺជាការប្រមាថ ហើយថាព្រះអម្ចាស់យេស៊ូវបានដេញអារក្ស ដោយប្រើស្ដេចអារក្ស។ ពួកគេថែមទាំងបាននិយាយថា ទ្រង់មិនបានមានព្រះជន្មរស់ឡើងវិញ ជាដើម។ ពួកយូដាជាច្រើនបានស្ដាប់តាមសម្ដេចសង្ឃ ពួកអាចារ្យ និងពួកផារីស៊ី ហើយគេមិនហ៊ានដើរតាមព្រះអម្ចាស់ទេ។ ប៉ុន្តែ ពេត្រុស យ៉ូហាន និងអ្នកផ្សេងទៀតបានយល់ថា របៀបនៃការប្រែចិត្តដែលទ្រង់បានប្រកាស ការអស្ចារ្យ និងកិច្ចការរបស់ទ្រង់ សុទ្ធតែមកពីព្រះជាម្ចាស់ ហើយទ្រង់មានសិទ្ធិអំណាច និងព្រះចេស្ដារបស់ព្រះជាម្ចាស់ ដូច្នេះ ពួកគេបានដើរតាមព្រះអម្ចាស់យេស៊ូវ ហើយទទួលបានសេចក្តីសង្រ្គោះពីទ្រង់»។ «ការទាំងនេះបង្ហាញថា គន្លឹះនៅក្នុងការស៊ើបរកឱ្យដឹងអំពីផ្លូវដ៏ពិត គឺជាការស្វែងរកមើលថាតើវាមាននូវសេចក្តីពិត និងកិច្ចការរបស់ព្រះវិញ្ញាណបរិសុទ្ធឬក៏អត់។ នេះជាគោលការណ៍តែមួយគត់»។ បន្ទាប់មក បងប្រុស លាវ អានអត្ថបទមួយចេញពីព្រះបន្ទូលរបស់ព្រះដ៏មានគ្រប់ព្រះចេស្ដា។ ព្រះដ៏មានគ្រប់ព្រះចេស្ដាមានបន្ទូលថា៖ «តើអ្វីទៅជាគោលការណ៍មូលដ្ឋានគ្រឹះសំខាន់បំផុតក្នុងការស្វែងរកផ្លូវដ៏ពិត? អ្នកត្រូវមើលថាតើមានកិច្ចការរបស់ព្រះវិញ្ញាណបរិសុទ្ធដែរឬអត់នៅក្នុងផ្លូវនេះ ថាតើពាក្យសម្ដីទាំងអស់នេះ គឺជាការសម្ដែងចេញនូវសេចក្តីពិតដែរឬទេ ថាតើនរណាដែលត្រូវធ្វើទីបន្ទាល់ ហើយតើអាចនាំអ្វីមកដល់អ្នកបាន។ ការបែងចែកភាពខុសគ្នារវាងផ្លូវពិត និងផ្លូវមិនពិត តម្រូវឱ្យមានទិដ្ឋភាពចំណេះដឹងមូលដ្ឋានខ្លះៗ ហើយមូលដ្ឋានគ្រឹះដែលសំខាន់ជាងគេបំផុតនោះគឺ ត្រូវប្រាប់ថាតើកិច្ចការរបស់ព្រះវិញ្ញាណបរិសុទ្ធមានបង្ហាញនៅក្នុងនោះដែរឬទេ។ សម្រាប់សារជាតិនៃជំនឿរបស់មនុស្សលើព្រះជាម្ចាស់គឺជាជំនឿលើព្រះវិញ្ញាណនៃព្រះជាម្ចាស់ ហើយសូម្បីតែជំនឿលើព្រះជាម្ចាស់ដែលយកកំណើតជាមនុស្ស ក៏ដោយព្រោះសាច់ឈាមនេះគឺជាតំណាងនៃព្រះវិញ្ញាណរបស់ព្រះជាម្ចាស់ដែលមានន័យថា ជំនឿនោះ គឺនៅតែជាជំនឿលើព្រះវិញ្ញាណដដែល។ មានភាពខុសគ្នារវាងព្រះវិញ្ញាណនិងសាច់ឈាម ប៉ុន្តែដោយសារសាច់ឈាមនេះមកអំពីព្រះវិញ្ញាណ ហើយគឺជាព្រះបន្ទូលដែលបានក្លាយជាសាច់ឈាមនោះអ្វីដែលមនុស្សជឿ គឺនៅតែជាលក្ខណៈពីដើមរបស់ព្រះជាម្ចាស់ដដែល។ ដូច្នេះ ក្នុងការបែងចែកថាតើវាជាផ្លូវពិត ឬមិនមែននោះ ជាដំបូង អ្នកត្រូវមើលថាតើវាមានកិច្ចការនៃព្រះវិញ្ញាណបរិសុទ្ធដែរឬអត់ បន្ទាប់មក ទើបមើលថាតើមានសេចក្តីពិតនៅក្នុងផ្លូវនោះដែរឬទេ» («មានតែអស់អ្នកដែលស្គាល់ព្រះជាម្ចាស់ និងស្គាល់កិច្ចការរបស់ទ្រង់ប៉ុណ្ណោះជាអ្នកដែលផ្គាប់ព្រះហឫទ័យព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បងប្រុស លាវ បានបន្តការប្រកបគ្នារបស់គាត់។ «នៅគ្រាចុងក្រោយ ព្រះដ៏មានគ្រប់ព្រះចេស្ដាធ្វើកិច្ចការជំនុំជម្រះ ដោយចាប់ផ្ដើមជាមួយព្រះដំណាក់របស់ព្រះជាម្ចាស់។ ទ្រង់សម្ដែងចេញសេចក្តីពិតគ្រប់យ៉ាង ដែលបន្សុទ្ធ និងសង្រ្គោះមនុស្សជាតិ។ ទ្រង់បើកសម្ដែងពីគោលបំណងនៃកិច្ចការគ្រប់គ្រងរបស់ព្រះអម្ចាស់ សាច់រឿងនៅពីក្រោយកិច្ចការនៃយុគសម័យនៃក្រឹត្យវិន័យ ព្រះគុណ និងនគរព្រះ និងអ្វីដែលត្រូវសម្រេចបាន ដោយកិច្ចការនោះ សេចក្តីអាថ៌កំបាំងនៃការយកកំណើតជាមនុស្ស និងព្រះនាមរបស់ព្រះជាម្ចាស់ ជាដើម។ ព្រះដ៏មានគ្រប់ព្រះចេស្ដាជំនុំជម្រះ និងលាតត្រដាងនិស្ស័យបែបសាតាំងរបស់មនុស្ស និងការពិតនៃសេចក្តីពុករលួយរបស់ពួកគេដែលរឹងទទឹងទាស់នឹងព្រះជាម្ចាស់ ឫសគល់នៃការអាក្រក់ និងសេចក្តីងងឹតនៅក្នុងលោកីយ៍ របៀបដែលសាតាំងធ្វើឱ្យមនុស្សជាតិពុករលួយ និងរបៀបដែលព្រះជាម្ចាស់សង្រ្គោះមនុស្សជាតិ។ ទ្រង់ក៏ប្រទាននូវផ្លូវមួយដល់យើង ដើម្បីកម្ចាត់សេចក្តីពុករលួយ និងទទួលបានសេចក្តីសង្រ្គោះរបស់ព្រះជាម្ចាស់ផងដែរ ព្រមទាំងបើកសម្ដែងពីលទ្ធផលសម្រាប់មនុស្សគ្រប់ប្រភេទផងដែរ។ សេចក្តីពិតដែលទ្រង់បង្ហាញ និងកិច្ចការជំនុំជម្រះរបស់ទ្រង់ សម្រេចបានទាំងស្រុងតាមសេចក្តីទំនាយរបស់ព្រះអម្ចាស់យេស៊ូវ៖ 'ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង' (យ៉ូហាន ១៦:១២-១៣)។ វាក៏សម្រេច 'ដ្បិតនឹងមានវេលាមកដល់ ជាគ្រាដែលការជំនុំជម្រះត្រូវចាប់ផ្ដើមនៅឯដំណាក់របស់ព្រះជាម្ចាស់' (១ ពេត្រុស ៤:១៧)។ អ្នកជឿដ៏ពិតជាច្រើននាក់ពីគ្រប់និកាយ ដែលទន្ទឹងចង់ឃើញការលេចមក និងកិច្ចការរបស់ព្រះជាម្ចាស់ បានយល់ឃើញថា ព្រះបន្ទូលរបស់ព្រះដ៏មានគ្រប់ព្រះចេស្ដាគឺជាសេចក្តីពិត និងជាព្រះសូរសៀងរបស់ព្រះជាម្ចាស់។ ពួកគេបានកំណត់ថា ព្រះដ៏មានគ្រប់ព្រះចេស្ដាជាព្រះអម្ចាស់យេស៊ូវដែលបានយាងត្រឡប់មកវិញ ហើយបានយាងមកចំពោះព្រះជាម្ចាស់។ គ្រប់យ៉ាងដែលមកពីព្រះជាម្ចាស់ នឹងចម្រើនឡើង។ ក្នុងពេលជាង២០ឆ្នាំប៉ុណ្ណោះ ដំណឹងល្អអំពីនគរព្រះរបស់ព្រះដ៏មានគ្រប់ព្រះចេស្ដាបានរីកសាយភាយទូទាំងប្រទេសចិន ហើយឥឡូវ កំពុងតែចូលទៅក្នុងពិភពលោកទាំងមូល។ នេះជាព្រះចេស្ដា និងសិទ្ធិអំណាចដ៏វិសេសរបស់ព្រះជាម្ចាស់ និងជាផលផ្លែនៃកិច្ចការរបស់ព្រះវិញ្ញាណបរិសុទ្ធ។ ជាការសម្ដែងចេញនូវព្រះប្រាជ្ញាញាណ និងភាពពេញដោយព្រះចេស្ដារបស់ព្រះជាម្ចាស់។ ការពិតទាំងនេះបញ្ជាក់ថា ព្រះដ៏មានគ្រប់ព្រះចេស្ដាគឺជាព្រះអម្ចាស់យេស៊ូវដែលបានយាងត្រឡប់មកវិញ ហើយកិច្ចការរបស់ទ្រង់គឺជាផ្លូវដ៏ពិត»។

ការស្តាប់ឮការប្រកបគ្នារបស់បងប្រុស លាវ បានរំឭកខ្ញុំអំពី ព្រះបន្ទូលរបស់ព្រះដ៏មានគ្រប់ព្រះចេស្ដាដែលខ្ញុំទើបតែបានអានថ្មីៗនេះ។ ព្រះបន្ទូលទាំងនោះបានបើកសម្ដែងអំពីសេចក្តីអាថ៌កំបាំង និងសេចក្តីពិតជាច្រើន។ ក្រៅពីព្រះជាម្ចាស់ តើនរណាអាចសម្ដែងពីសេចក្តីពិតបានទៅ? បើខ្ញុំមិនបានអានអំពីសេចក្ដីពិតរបស់ព្រះដ៏មានគ្រប់ព្រះចេស្ដា ដើម្បីស្វែងរកផ្លូវដ៏ពិតទេ ហើយបែរជាជឿលើការកុហក់ទាំងងងឹតងងុលដែលគេផុសនៅលើគេហទំព័រមួយចំនួន និងបានផ្សាយដោយបក្សកុម្មនីស្តចិន នោះខ្ញុំប្រាកដជាល្ងីល្ងើមិនខាន។ បងប្រុស លាវ បានសុំឱ្យខ្ញុំមើលខ្សែភាពយន្តដែលមានចំណងជើងថា «ការអប់រំកែប្រែពណ៌ក្រហមនៅផ្ទះ»។ ឪពុករបស់តួអង្គសំខាន់ដឹកនាំយកដ្ឋានកិច្ចការរណសិរ្សរួបរួមក្រុង ហើយអ្វីដែលគាត់និយាយ គឺដូចជាអ្វីដែលខ្ញុំបានឃើញនៅលើ Wikipedia អ៊ីចឹង។ គាត់និយាយថា ពួកជំនុំត្រូវបានបង្កើតឡើងដោយបុរសម្នាក់ ឈ្មោះ សាវ ដែលសមាជិកទាំងអស់នៃស្ថាប័ននេះហៅគាត់ថាជាបុរសម្នាក់ដែលព្រះវិញ្ញាណបរិសុទ្ធប្រើប្រាស់ ហើយពួកគេស្ដាប់សេចក្តីអធិប្បាយរបស់គាត់គ្រប់ពេលវេលា ដូច្នេះ នេះមានន័យថា វាជាស្ថាប័នរបស់មនុស្ស មិនមែនជាពួកជំនុំរបស់ព្រះជាម្ចាស់ឡើយ។ នេះជាសម្ដីដែលតួអង្គបានតបទៅវិញ៖ «តើនរណាជាអ្នកបង្កើតគ្រីស្ទសាសនា? តើនរណាជាអ្នកបង្កើតសាសនាកាតូលិក? តើវាអាចជាប៉ុល ឬពេត្រុស ដែលជាស្ថាបនិកឬទេ? តើនរណាជាអ្នកបង្កើតសាសនាយូដា? តើវាអាចជាម៉ូសេឬទេ? តើទាំងអស់នេះមិនសមហេតុផលទេឬ? ពួកទមិឡបក្សកុម្មុយនីស្តមិនដែលទទួលស្គាល់ថា មានព្រះជាម្ចាស់ឡើយ ហើយពួកគេក៏មិនដែលទទួលស្គាល់ថា ព្រះជាម្ចាស់បានត្រឡប់ជាសាច់ឈាមនោះដែរ។ មិនថាព្រះគ្រីស្ទដែលយកកំណើតជាមនុស្សបានសម្ដែងចេញសេចក្តីពិតច្រើនប៉ុនណា មិនថាកិច្ចការរបស់ទ្រង់អស្ចារ្យយ៉ាងណា ឬសេចក្តីសង្រ្គោះរបស់ទ្រង់អស្ចារ្យបែបណានោះឡើយ ក៏ពួកគេនឹងធ្វើអ្វីគ្រប់យ៉ាងដែលពួកគេអាចធ្វើបាន ដើម្បីបដិសេធ បិទបាំង និងថ្កោលទោសកិច្ចការនោះដែរ។ ពួកគេក៏គិតថា គ្រីស្ទសាសនា និងសាសនាកាតូលិកត្រូវបានបង្កើតឡើង ដោយមនុស្សផងដែរ ហើយការនេះមិនសមទំនងសោះឡើយ។ បើគ្មានការលេចមក និងកិច្ចការរបស់ព្រះអម្ចាស់យេស៊ូវទេ នោះក៏គ្មានអ្នកជឿ ឬអ្នកដើរតាមព្រះអម្ចាស់ដែរ ហើយវាក៏គ្មានគ្រីស្ទសាសនាអ្វីនោះដែរ។ នេះជាការពិត។ មិនថាពួកសាវ័កមានអំណោយទានបែបណា តើពួកគេអាចបង្កើតពួកជំនុំមួយបានដោយរបៀបណា? ដោយគ្រាន់តែមនុស្សទទួលយកការដឹកនាំ និងការមើលថែរបស់ពួកសាវ័ក តើនេះមានន័យថា គ្រីស្ទសាសនាត្រូវបានបង្កើតឡើងដោយមនុស្សឬ? ពួកជំនុំនៃព្រះដ៏មានគ្រប់ព្រះចេស្ដាបានកើតឡើង ដោយសារតែការលេចមក និងកិច្ចការរបស់ព្រះជាម្ចាស់ប៉ុណ្ណោះ។ ដោយសារតែព្រះដ៏មានគ្រប់ព្រះចេស្ដាសម្ដែងសេចក្តីពិតជាច្រើន ហើយដោយសារតែមនុស្សដឹងថា នេះជាព្រះសូរសៀងរបស់ព្រះជាម្ចាស់ និងចូលមកចំពោះព្រះជាម្ចាស់ ទើបពួកជំនុំ បានកើតមានឡើង។ ក្រោយពេលព្រះដ៏មានគ្រប់ព្រះចេស្ដាបានចាប់ផ្ដើមកិច្ចការរបស់ទ្រង់ ព្រះអង្គបានធ្វើបន្ទាល់អំពីបុរសម្នាក់ ដែលព្រះវិញ្ញាណបរិសុទ្ធបានប្រើ ជាថ្នាក់ដឹកនាំនៃពួកជំនុំ។ លោកដូចជាម៉ូសេនៅក្នុងយុគសម័យនៃក្រឹត្យវិន័យ ឬដូចពួកសាវ័កនៅក្នុងយុគសម័យនៃព្រះគុណ។ លោកត្រូវបានព្រះជាម្ចាស់ប្រើ ដើម្បីស្រោចស្រព មើលថែ និងដឹកនាំរាស្ត្ររើសតាំងរបស់ព្រះជាម្ចាស់។ លោកកំពុងតែបំពេញភារកិច្ចរបស់មនុស្ស។ រាស្ត្ររើសតាំងរបស់ព្រះជាម្ចាស់អធិស្ឋាននៅក្នុងព្រះនាមរបស់ព្រះដ៏មានគ្រប់ព្រះចេស្ដា ហើយនៅក្នុងការជួបជុំ ពួកគេអាន និងប្រកបគ្នាអំពីព្រះបន្ទូលរបស់ព្រះជាម្ចាស់។ រាស្ត្ររើសតាំងរបស់ព្រះជាម្ចាស់ទទួលយក និងចុះចូលចំពោះការដឹកនាំរបស់បុរសម្នាក់នេះ ដោយស្របតាមព្រះបន្ទូលរបស់ព្រះដ៏មានគ្រប់ព្រះចេស្ដា។ បក្សកុម្មុយនីស្តចិននិយាយកុហកយ៉ាងឥតអៀនខ្មាសថា យើងជឿលើបុរសនេះ។ ពួកគេបដិសេធការលេចមក និងកិច្ចការរបស់ព្រះដ៏មានគ្រប់ព្រះចេស្ដា ហើយបដិសេធសេចក្តីពិតដែលទ្រង់សម្ដែងចេញ។ ពួកគេមានចេតនាទុច្ចរិត។ បើគ្មានការលេចមក និងកិច្ចការរបស់ព្រះដ៏មានគ្រប់ព្រះចេស្ដាទេ នោះក៏គ្មានពួកជំនុំនៃព្រះដ៏មានគ្រប់ព្រះចេស្ដាដែរ។ នេះជាការពិតមួយដែលមិនអាចប្រកែកបាន»។ ខ្ញុំគិតថា តួអង្គនេះនិយាយត្រូវណាស់។ ពួកជំនុំបានកើតឡើង ដោយសារតែការលេចមក និងកិច្ចការរបស់ព្រះជាម្ចាស់ ប៉ុន្តែដោយគ្រាន់តែព្រះជាម្ចាស់ប្រើប្រាស់មនុស្សម្នាក់ ដើម្បីដឹកនាំពួកជំនុំ ពួកគេនិយាយថា ពួកជំនុំត្រូវបានបង្កើតឡើង ដោយមនុស្សម្នាក់ទៅវិញ។ តើការនេះមិនឆ្គាំឆ្គងទេឬអី? បក្សកុម្មុយនីស្តចិនដឹងថា គ្រីស្ទបរិស័ទនៅក្នុងពួកជំនុំនៃព្រះដ៏មានគ្រប់ព្រះចេស្ដាជឿលើព្រះដ៏មានគ្រប់ព្រះចេស្ដា ដូច្នេះ ហេតុអ្វីបានជាពួកគេនិយាយថា វាជាស្ថាប័នរបស់មនុស្ស ដែលត្រូវបានបង្កើតឡើង ដោយមនុស្សម្នាក់អ៊ីចឹង? ពេលខ្ញុំកំពុងគិតអំពីសំណួរនេះ តួអង្គបានបន្តទៀតថា «ដូច្នេះ ហេតុអ្វីបានជារដ្ឋាភិបាលបក្សកុម្មុយនីស្តចិននិយាយថា ពួកជំនុំជាស្ថាប័នរបស់មនុស្សទៅវិញ? ហេតុអ្វីបានជាពួកគេមិនលើកឡើងអំពីព្រះជាម្ចាស់នៅក្នុងសាច់ឈាម? ហេតុអ្វីបានជាពួកគេមិនលើកឡើងអំពី ព្រះបន្ទូលលេចមកជាសាច់ឈាម? សេចក្តីពិតដែលព្រះដ៏មានគ្រប់ព្រះចេស្ដាបានសម្ដែងចេញ គឺជាអ្វីដែលបក្សកុម្មុយនីស្តចិនខ្លាចបំផុត ព្រោះពួកគេដឹងថា គ្រប់អ្នកជឿលើព្រះដ៏មានគ្រប់ព្រះចេស្ដា បានទទួលយកទ្រង់ ដោយសារតែពួកគេបានអាន ព្រះបន្ទូលលេចមកជាសាច់ឈាម។ ដូច្នេះ ពួកគេព្យាយាមបន្លប់មនុស្ស ដោយនិយាយថា ពួកជំនុំនៃព្រះដ៏មានគ្រប់ព្រះចេស្ដា ត្រូវបានបង្កើតឡើងដោយមនុស្ស ដើម្បីគ្របបាំងសេចក្តីពិតរបស់ព្រះដ៏មានគ្រប់ព្រះចេស្ដា ព្រះគ្រីស្ទនៃគ្រាចុងក្រោយបានលេចមក ហើយធ្វើកិច្ចការ។ គោលដៅពិតរបស់ពួកគេក្នុងការធ្វើការនេះគឺដើម្បីបញ្ឈប់មនុស្សកុំឱ្យដើរតាមព្រះជាម្ចាស់។ ពួកគេនិយាយមួលបង្កាច់ការពិត ដោយទទូចថា ក្រុមជំនុំនៃការលេចមក និងកិច្ចការរបស់ព្រះជាម្ចាស់ គឺជាអង្គការមនុស្ស។ នេះជាលេសដែលពួកគេបង្កើតឡើងដើម្បីគាបសង្កត់ពួកជំនុំរបស់ព្រះជាម្ចាស់»។ មានតែពេលនោះទេ ទើបខ្ញុំបានដឹងថា ការអះអាងរបស់បក្សកុម្មុយនីស្តចិនដែលថា ពួកជំនុំរបស់ព្រះដ៏មានគ្រប់ព្រះចេស្ដាជាស្ថាប័នរបស់មនុស្ស គឺជាចេតនាមួយដែលចង់បំភ្លៃការពិត និងជាលេសមួយដើម្បីបង្ក្រាប និងធ្វើបាបពួកជំនុំនៃព្រះដ៏មានគ្រប់ព្រះចេស្ដា។ ជាងនេះទៀត ពួកគេនិយាយបែបនេះ ដើម្បីធ្វើឱ្យមនុស្សយល់ខុស ហើយបញ្ឈប់ពួកគេកុំឱ្យ មានសេចក្តីជំនឿ និងដើរតាមព្រះជាម្ចាស់។ នោះហើយជាចេតនាដ៏អាក្រក់របស់បក្សកុម្មុយនីស្តចិន!

ក្រោយមើលក្លីបវីដេអូនេះហើយ បងប្រុស លាវ បានប្រកបគ្នាថា «ការប្រឌិតពាក្យចចាមអារ៉ាម និងការថ្កោលទោសរបស់បក្សកុម្មុយនីស្តចិនអំពីពួកជំនុំនៃព្រះដ៏មានគ្រប់ព្រះចេស្ដានេះឡើង ស្ដែងឱ្យឃើញពីនិស្ស័យបែបសាតាំងរបស់គេដែលស្អប់សេចក្តីពិត ហើយទាស់ទទឹងនឹងព្រះជាម្ចាស់។ យើងទាំងអស់គ្នាសុទ្ធតែដឹងថា បក្សកុម្មុយនីស្តចិនគឺជាពួកទមិឡ ហើយវាជឿលើលទ្ធិម៉ាក្ស-លេនីន។ វាស្អប់សេចក្តីពិត ព្រមទាំងការលេចមក និងកិច្ចការរបស់ព្រះជាម្ចាស់ជាងអ្វីៗទាំងអស់ ហើយចាប់តាំងពីការបង្កើតប្រទេសនៅក្នុងឆ្នាំ១៩៤៩មក វាបានបង្ក្រាប និងធ្វើបាបជំនឿសាសនាយ៉ាងព្រៃផ្សៃ។ វាបានថ្កោលទោសគ្រីស្ទសាសនា និងពួកជំនុំតាមផ្ទះផ្សេងទៀតថា ជានិកាយសាសនាអាក្រក់ ហើយបានដុត និងបំផ្លាញព្រះគម្ពីរជាច្រើនក្បាលរាប់មិនអស់។ វាបានចាប់ខ្លួន ធ្វើបាប និងដាក់គុក គ្រីស្ទបរិស័ទរាប់មិនអស់។ ការធ្វើបាបជំនឿសាសនាកាន់តែឃោរឃៅឡើងៗ ចាប់តាំងពីលោក ស៊ីជីងពីងបានឡើងកាន់អំណាច។ ពួកជំនុំតាមលំនាំបីស្វ័យត្រូវបានបិទទ្វារ និងបំផ្លាញចោល ហើយឈើឆ្កាងរាប់មិនអស់ត្រូវបានកម្ទេចចោល។ ពួកគេថែមទាំងមានគម្រោងសរសេរព្រះគម្ពីរប៊ីប និងគម្ពីរកូរ៉ាន ឡើងវិញទៀតផង ដើម្បីលុបបំបាត់ជំនឿសាសនាទាំងស្រុងតែម្ដង។ ចាប់តាំងពីព្រះគ្រីស្ទនៃគ្រាចុងក្រោយ ជាព្រះដ៏មានគ្រប់ព្រះចេស្ដា បានលេចមកនៅក្នុងប្រទេសចិនមក បក្សកុម្មុយនីស្តចិនបានកំពុងតែតាមប្រមាញ់ទ្រង់ រុករកនៅគ្រប់ទីកន្លែង ដោយកំពុងចាប់ខ្លួន និងធ្វើបាបគ្រីស្ទបរិស័ទយ៉ាងព្រៃផ្សៃ។ មនុស្សជាច្រើនត្រូវបានជាប់គុក ហើយរងទារុណកម្មយ៉ាងឃោរឃៅ រហូតដល់ពួកគេពិការ ឬស្លាប់ ហើយមនុស្សរាប់លាននាក់ត្រូវបានបង្ខំឱ្យរត់ចេញពីផ្ទះសម្បែងរបស់ពួកគេ។ បក្សកុម្មុនីស្តចិនប្រើប្រព័ន្ធផ្សព្វផ្សាយ ដើម្បីផ្សាយពាក្យចចាម អារ៉ាម និងកកូរឱ្យមានបញ្ហា ដើម្បីទម្លាក់កំហុស និងលាបពណ៌លើពួកជំនុំនៃព្រះដ៏មានគ្រប់ព្រះចេស្ដា។ គេធ្វើបែបនេះ ដើម្បីញុះញុង និងនាំប្រជាជនចិន និងពិភពលោកឱ្យមានការយល់ខុស ដើម្បីឱ្យពួកគេបែរមកប្រឆាំង និងថ្កោលទោសចំពោះពួកជំនុំផងដែរ។ វាកំពុងព្យាយាមបំបាត់ចោល នូវកិច្ចការនៃគ្រាចុងក្រោយរបស់ព្រះជាម្ចាស់។ យើងអាចមើលឃើញចេញពីការពិតទាំងនេះថា បក្សកុម្មុនីស្តចិនគឺជាអារក្សដ៏អាក្រក់មួយដែលប្រឆាំងនឹងព្រះជាម្ចាស់ ហើយនាំឱ្យមនុស្សយល់ខុស និងធ្វើបាបមនុស្ស។ វាជាសត្វតិរច្ឆាន ជាសត្វនាគដ៏ធំចេញពីកណ្ឌគម្ពីរវិវរណៈ! ការនេះសម្រេចទាំងស្រុងតាមសេចក្តីទំនាយក្នុងព្រះគម្ពីរខាងក្រោម៖ 'ហើយនាគធំនោះត្រូវបានបណ្ដេញចេញ គឺជាសត្វពស់ជំនាន់ដើម ដែលមានឈ្មោះថា អារក្ស និងសាតាំង ដែលបំភាន់ពិភពលោកទាំងមូល' (វិវរណៈ ១២:៩)។ 'ហើយគេបានបើកមាត់ប្រមាថទាស់នឹងព្រះជាម្ចាស់ ប្រមាថព្រះនាមទ្រង់ និងរោងឧបោសថរបស់ទ្រង់ ព្រមទាំងអស់អ្នកដែលនៅស្ថានសួគ៌' (វិវរណៈ ១៣:៦)។ ការស្ដាប់តាមការកុហក់របស់បក្សកុម្មុយនីស្តចិន នៅពេលដែលសិក្សាអំពីផ្លូវដ៏ពិត និងស្វែងរកការលេចមករបស់ព្រះជាម្ចាស់ គឺជារឿងគួរឱ្យអស់សំណើចមែន! ហើយមនុស្សខ្លះអានព័ត៌មាននៅលើ Wikipedia នៅពេលដែលសិក្សាអំពីផ្លូវដ៏ពិត ទាំងនិយាយថា ពួកគេទុកចិត្តលើគេហទំព័រនេះ ហើយពួកគេនឹងជឿតាម បើ Wikipedia សរសេរថា វាផ្លូវដ៏ពិត។ ពួកគេប្រើប្រាស់ Wikipedia ដើម្បីកំណត់ថាតើវាជាផ្លូវដ៏ពិតឬក៏អត់។ តើការនេះស្របតាមសេចក្តីពិតឬទេ? តើ Wikipedia មានផ្ទុកនូវសេចក្តីពិតដែរឬទេ? វាជាគេហទំព័ររបស់អ្នកមិនជឿ។ ពួកគេចងក្រងឯកសារផ្សេងៗ ហើយសរសេរអំពីអ្វីៗគ្រប់យ៉ាងចេញពីទស្សនៈរបស់អ្នកមិនជឿ។ អ្នកមិនជឿទាំងអស់ត្រូវបានសាតាំងធ្វើឱ្យពុករលួយយ៉ាងជ្រាលជ្រៅ ហើយពួកគេបានក្បត់ព្រះជាម្ចាស់។ ពួកគេមិនមែនជាមនុស្សនៃសេចក្តីជំនឿឡើយ។ ពួកគេគ្រាន់តែចាក់បណ្ដោយតាមបណ្ដាជន ហើយនិយាយកុហកមិនចេះចប់។ ពួកគេគ្រាន់តែត្រាប់តាមអ្វីដែលបក្សកុម្មុយនីស្តចិននិយាយប៉ុណ្ណោះ។ ហេតុអ្វីមិនធ្វើសម្ភាសពួកជំនុំដោយផ្ទាល់ទៅ? ហេតុអ្វីមិនរាយការណ៍អំពីវាដោយយុត្តិធម៌ និងមិនលម្អៀង? ព្រះបន្ទូលរបស់ព្រះដ៏មានព្រះចេស្តាសម្តែងចេញនូវសេចក្ដីពិតជាច្រើន ហើយព្រះបន្ទូលនេះបានធ្វើឱ្យពិភពសាសនាទាំងមូលរញ្ជួយ សូម្បីតែពិភពលោកក៏រញ្ជួយដែរ។ ហេតុអ្វីបានជាពួកគេមិនរាយការណ៍អំពីការពិតនេះផង? ទីបន្ទាល់គ្រប់ប្រភេទចេញពីសមាជិកនៃពួកជំនុំព្រះដ៏មានគ្រប់ព្រះចេស្តា នៃបទពិសោធរបស់ខ្លួនអំពីកិច្ចការរបស់ព្រះជាម្ចាស់ បានមាននៅលើអ៊ីនធឺណិតមួយរយៈហើយ។ ហេតុអ្វីបានជាគេមិនលើកឡើងអំពីចំណុចទាំងនេះទាល់តែសោះ? រដ្ឋាភិបាលបក្សកុម្មុយនីស្តចិនបានកំពុងតែធ្វើបាបពួកជំនុំយ៉ាងព្រៃផ្សៃ ហើយទង្វើទាំងនេះត្រូវបានផ្សព្វផ្សាយជាសាធារណៈនៅលើគេហទំព័ររបស់អង្គការសិទ្ធិមនុស្សអន្តរជាតិ។ ហេតុអ្វីបានជាពួកគេមិនលើកឡើងអំពីការនេះផង? បក្សកុម្មុយនីស្តចិន និងពិភពសាសនានិយាយមួលបង្កាច់ និងប្រឌិតពាក្យចចាមអារ៉ាមអំពីពួកជំនុំនៃព្រះដ៏មានគ្រប់ព្រះចេស្ដា ហើយ Wikipedia គ្រាន់តែចម្លងតាមប៉ុណ្ណោះ។ តើពួកគេមិនមានចេតនាលាក់បាំងសេចក្តីពិត និងកំពុងផ្សាយការកុហក់របស់រដ្ឋាភិបាលទេឬ? ពួកគេជាឧបករណ៍ឃោសនាដែលសាតាំងប្រើ ដើម្បីនាំមនុស្សឱ្យយល់ខុស។ បើយើងជឿលើ Wikipedia នៅពេលស្វែងរកផ្លូវដ៏ពិត បើយើងជឿលើការកុហក់របស់វា តើនេះមិនមែនជារឿងល្ងីល្ងើទេឬអី? មនុស្សជាច្រើនបានប្រព្រឹត្តកំហុសនេះនៅក្នុងការស៊ើបរករបស់ពួកគេអំពីផ្លូវពិត។ ប្រសិនបើពួកគេយល់ថា រដ្ឋាភិបាល និងពិភពសាសនាថ្កោលទោសអ្វីមួយដែលមិនមែនជាផ្លូវពិត នោះពួកគេនឹងមិនជឿលើវាទេ។ តើពួកគេជាអ្នកជឿដ៏ពិតដែរឬទេ? ការមិនស្វែងរកព្រះបន្ទូលរបស់ព្រះជាម្ចាស់ ឬស្ដាប់ឮព្រះសូរសៀងរបស់ព្រះជាម្ចាស់នៅក្នុងការស្វែងរករបស់ពួកគេ ប៉ុន្តែជឿលើពាក្យរបស់សាតាំង និងជឿលើបក្សកុម្មុយនីស្តចិន និងបុព្វជិតសាសនា មានន័យថា ពួកគេជឿ និងដើរតាមសាតាំងហើយ ពួកគេត្រូវបានសត្វតិរច្ឆានដឹកមុខ និងនាំឱ្យយល់ខុស រហូតដល់ពួកគេមានស្លាកស្លាមរបស់សត្វតិរច្ឆានទៀតផង»។

ខ្ញុំមានអារម្មណ៍ថា ការប្រកបគ្នារបស់បងលាវ ពេញដោយទស្សនទាន ហើយខ្ញុំជឿជាក់ទាំងស្រុងតែម្ដង។ ខ្ញុំតែងតែគិតថា Wikipedia ជាសព្វវចនាធិប្បាយអនឡាញដ៏ធំបំផុត ដែលគ្របដណ្ដប់លើអ្វីៗគ្រប់យ៉ាង។ ខ្ញុំបានទុកចិត្តវា ប៉ុន្តែឥឡូវ ខ្ញុំទើបតែដឹងថា វាជាគេហទំព័ររបស់អ្នកមិនជឿ។ វាគ្មានផ្ទុកសេចក្តីពិត ហើយក៏មិនធ្វើបន្ទាល់អំពីព្រះជាម្ចាស់ដែរ។ វាជាឧបករណ៍បម្រើឱ្យសាតាំង។ អ្វីជាជំនឿខុសឆ្គងបំភ្លៃកាពិតដែលរដ្ឋាភិបាលបក្សកុម្មុយនីស្តចិនអាចផ្សាយចេញមក Wikipedia ក៏ផ្សាយបន្ដអំពីជំនឿខុសឆ្គងទាំងនោះ។ តើអ្វីដែលគេនិយាយអាចទុកចិត្តបានដោយរបៀបណា? ការស៊ើបរករបស់ខ្ញុំអំពីផ្លូវពិត គួរផ្អែកតាមព្រះបន្ទូលរបស់ព្រះជាម្ចាស់។ ខ្ញុំគួរតែសម្លឹងមើលថាតើផ្លូវនេះមានសេចក្តីពិតឬអត់ ថាតើវាត្រូវបានសម្ដែងចេញ ដោយព្រះជាម្ចាស់ និងថាតើវាមានកិច្ចការនៃព្រះវិញ្ញាណបរិសុទ្ធឬក៏អត់ ព្រោះថា មានតែព្រះជាម្ចាស់មួយអង្គប៉ុណ្ណោះដែលជាសេចក្តីពិត ជាផ្លូវ និងជាជីវិត ហើយមានតែព្រះជាម្ចាស់មួយអង្គប៉ុណ្ណោះដែលអាចបង្ហាញយើងអំពីផ្លូវនៃការប្រតិបត្តិបាន។ ប៉ុន្តែទោះបីជាខ្ញុំបានឃើញព្រះបន្ទូលរបស់ព្រះដ៏មានគ្រប់ព្រះចេស្ដាជាសេចក្តីពិត និងថាព្រះបន្ទូលនោះមកពីព្រះជាម្ចាស់ក៏ដោយ ក៏ខ្ញុំនៅតែត្រូវបានត្រួតត្រាដោយពាក្យចចាមអារ៉ាមរបស់បក្សកុម្មុយនីស្តចិន និងពាក្យសម្ដីនៅលើគេហទំព័រដែលស្មានថាគួរឱ្យទុកចិត្តនោះដែរ ហើយខ្ញុំមិនហ៊ានសិក្សាអំពីកិច្ចការរបស់ព្រះដ៏មានគ្រប់ព្រះចេស្ដាឡើយ។ ខ្ញុំច្របូកច្របល់ចិត្តណាស់! ជាសំណាងល្អ ព្រះជាម្ចាស់បានកំពុងប្រើបងប្អូនប្រុសស្រី ដើម្បីប្រកបគ្នាជាមួយខ្ញុំអំពីសេចក្តីពិត ជួយខ្ញុំ និងចង្អុលបង្ហាញផ្លូវខ្ញុំ ដើម្បីកុំឱ្យខ្ញុំចាញ់បញ្ឆោតគេ។ បើមិនដូច្នោះទេ ខ្ញុំអាចនឹងបាត់បង់ឱកាសដើម្បីស្វាគមន៍ការវិលត្រឡប់របស់ព្រះអម្ចាស់មិនខាន។

បន្ទាប់មក បងប្រុស លាវ បានបន្តការប្រកបគ្នារបស់គាត់៖ «ដោយសារតែទាំងអស់នេះជាការកុហក់របស់ក្សកុម្មុយនីស្តចិន ដែលនាំឱ្យមនុស្សយល់ខុស និងរារាំងពួកគេមិនឱ្យពិនិត្យមើលផ្លូវដ៏ពិត ហេតុអ្វីបានជាព្រះជាម្ចាស់អនុញ្ញាតឱ្យមានការប្រឌិតទាំងនេះឡើង? បំណងព្រះហឫទ័យដ៏ល្អ និងព្រះប្រាជ្ញាញាណរបស់ព្រះជាម្ចាស់ គឺស្ថិតនៅពីក្រោយរឿងនេះ។ យើងនឹងយល់ពេលយើងអានព្រះបន្ទូលព្រះដ៏មានគ្រប់ព្រះចេស្តា។ 'តាំងតែពីដើមរៀងមក សាតាំងបាននិងកំពុងឈ្លបចាប់ពីក្រោយជំហាននីមួយៗនៅក្នុងផែនការរបស់ខ្ញុំ ហើយវាជាគ្រឿងបន្ទាប់បន្សំនៃព្រះប្រាជ្ញាញាណរបស់ខ្ញុំ វាតែងតែព្យាយាមរកផ្លូវ និងមធ្យោបាយដើម្បីបង្អាក់ផែនការដើមរបស់ខ្ញុំ។ ប៉ុន្តែ តើខ្ញុំអាចបង្អោនទៅតាមគ្រោងការបោកបញ្ឆោតរបស់វាបានឬទេ? អ្វីៗគ្រប់យ៉ាងនៅក្នុងស្ថានសួគ៌ និងនៅលើផែនដីសុទ្ធតែបម្រើខ្ញុំ តើគ្រោងការបោកបញ្ឆោតរបស់សាតាំងអាចខុសគ្នាដែរឬទេ? នេះច្បាស់ជាកន្លែងដែលព្រះប្រាជ្ញាញាណរបស់ខ្ញុំប្រសព្វគ្នា វាច្បាស់ណាស់ថា វាជាអ្វីដែលល្អអស្ចារ្យអំពីអំពើរបស់ខ្ញុំ ហើយវាជាគោលការណ៍ប្រតិបត្តិសម្រាប់ផែនការគ្រប់គ្រងទាំងមូលរបស់ខ្ញុំ។ នៅក្នុងយុគនៃការកសាងនគរព្រះនេះ ខ្ញុំនៅតែមិនគេចពីគ្រោងការបោកបញ្ឆោតរបស់សាតាំង ហើយខ្ញុំបន្តធ្វើកិច្ចការដែលខ្ញុំត្រូវធ្វើដដែល។ ក្នុងចំណោមសកលលោក និងរបស់សព្វសារពើ ខ្ញុំបានចាត់ទុកអំពើរបស់សាតាំងថាជាគ្រឿងបន្ទាប់បន្សំរបស់ខ្ញុំ។ តើនេះមិនមែនជាការបង្ហាញច្បាស់អំពីព្រះប្រាជ្ញាញាណរបស់ខ្ញុំទេឬ? តើនេះមិនច្បាស់ថាជាអ្វីដែលល្អអស្ចារ្យអំពីកិច្ចការរបស់ខ្ញុំទេឬ?' («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក បងប្រុស លាវ បានប្រកបគ្នាថា «ព្រះបន្ទូលរបស់ព្រះជាម្ចាស់បង្ហាញដល់យើងថា នៅក្នុងកិច្ចការរបស់ទ្រង់ ទ្រង់មិនគេចចេញពីផែនការអាក្រក់របស់សាតាំងឡើយ ប៉ុន្តែទ្រង់ប្រើផែនការទាំងនោះបម្រើជាប្រយោជន៍ដល់កិច្ចការរបស់ទ្រង់ ដើម្បីបញ្ចប់ផែនការគ្រប់គ្រងរបស់ទ្រង់ក្នុងការសង្រ្គោះមនុស្សជាតិ។ កិច្ចការរបស់ព្រះជាម្ចាស់នៅក្នុងយុគសម័យនៃនគរព្រះ គឺជាដំណាក់កាលចុងក្រោយនៃការសង្រ្គោះមនុស្សជាតិរបស់ព្រះជាម្ចាស់។ ទ្រង់សម្តែងចេញសេចក្តីពិត ដើម្បីជំនុំជម្រះ និងបន្សុទ្ធមនុស្ស ខណៈដែលកំពុងបែងចែកមនុស្សតាមប្រភេទរបស់ពួកគេ ផ្ដល់រង្វាន់ដល់មនុស្សល្អ និងដាក់ទោសមនុស្សអាក្រក់ ហើយបញ្ចប់កិច្ចការនៃយុគសម័យទាំងមូល ដោយការជំនុំជម្រះ។ មែនហើយ។ ព្រះជាម្ចាស់នឹងធ្វើឱ្យអស់អ្នកដែលជឿលើទ្រង់ដ៏ពិត ហើយស្រឡាញ់សេចក្តីពិត ក្លាយជាអ្នកយកឈ្នះ និងនាំពួកគេចូលទៅក្នុងនគររបស់ទ្រង់។ ទ្រង់នឹងលាតត្រដាង និងកម្ចាត់ចោលស្រងែ ពពែ និងពួកអ្នកមិនជឿដែលគ្រាន់តែស្វែងរកនំប៉័ងមកចម្អែតក្រពះឱ្យឆ្អែត រួមជាមួយមនុស្សអាក្រក់ និងពួកទទឹងនឹងព្រះគ្រីស្ទទាំងអស់ ដែលប្រឆាំងព្រះជាម្ចាស់។ ការកុហក់ទាំងនេះជាឧបករណ៍ដែលព្រះជាម្ចាស់ប្រើជាប្រយោជន៍ទៅសម្រេចកិច្ចការរបស់ទ្រង់។ អ្នកជឿពិត និងក្លែងក្លាយ ស្រូវនិងស្រងែ នឹងត្រូវបើកសម្ដែងនៅក្នុងព្យុះនៃការកុហក់នេះ។ នេះជាការល្បងលមួយសម្រាប់មនុស្សគ្រប់គ្នាដែលទទួលយកកិច្ចការនៃគ្រាចុងក្រោយរបស់ព្រះជាម្ចាស់ ត្រូវឆ្លងកាត់។ ព្រះអម្ចាស់យេស៊ូវបានមានបន្ទូលថា៖ 'ចៀមខ្ញុំស្ដាប់សំឡេងខ្ញុំ ហើយខ្ញុំក៏ស្គាល់ពួកវាដែរ ហើយពួកវាក៏ដើរតាមខ្ញុំផង...ហើយក៏គ្មាននរណាម្នាក់អាចឆក់យកពួកវាចេញពីដៃរបស់ខ្ញុំបាននោះដែរ' (យ៉ូហាន ១០:២៧-២៨)។ អ្នកជឿដ៏ពិតដែលស្រឡាញ់សេចក្តីពិត មិនខ្វល់អំពីអ្វីដែលបក្សកុម្មុយនីស្តចិន ឬពិភពសាសនានិយាយ ឬអ្វីដែលត្រូវបានសរសេរ ដោយប្រព័ន្ធផ្សព្វផ្សាយ ឬនៅលើគេហទំព័រឡើយ។ ពួកគេគ្រាន់តែមើលថាតើវាជាព្រះសូរសៀង និងជាកិច្ចការរបស់ព្រះជាម្ចាស់ដែរឬអត់។ ពេលពួកគេបញ្ជាក់បានថា ព្រះបន្ទូលរបស់ព្រះដ៏មានគ្រប់ព្រះចេស្ដាជាព្រះសូរសៀងរបស់ព្រះជាម្ចាស់ នោះពួកគេនឹងដើរតាមទ្រង់ ទោះបីជាជួបឧបសគ្គពីមនុស្ស វត្ថុ ឬព្រឹត្តិការណ៍ក៏ដោយ។ ពួកគេតាំងចិត្តក្នុងការដើរតាមព្រះជាម្ចាស់។ ពួកគេជាស្ត្រីព្រហ្មចារីដ៏វៃឆ្លាត។ ពួកអ្នកមិនជឿ ជាអស់អ្នកដែលមិនស្រឡាញ់សេចក្តីពិត ហើយស្វែងរកនំប៉័ងដើម្បីចម្អែតក្រពះប៉ុណ្ណោះ ពួកគេមិនស្វែងរកសេចក្តីពិតឡើយ ប៉ុន្តែទទួលយកការកុហក់របស់សាតាំងទាំងងងឹតងងុល ហើយថែមទាំងផ្សព្វផ្សាយការកុហក់ រួមជាមួយបក្សកុម្មុយនីស្តចិន ដោយវិនិច្ឆ័យ និងថ្កោលទោសកិច្ចការនៃគ្រាចុងក្រោយរបស់ព្រះជាម្ចាស់ទាំងឆ្កួតលេលា។ ពួកគេគ្រប់គ្នានឹងត្រូវបកអាក្រាតថាជាស្រងែ បាវបម្រើដ៏អាក្រក់ និងជាពួកទទឹងនឹងព្រះគ្រីស្ទ។ ពួកគេគ្រប់គ្នានឹងត្រូវផាត់ចោល និងទទួលទោស ហើយពួកគេនឹងត្រូវយំសង្កៀតធ្មេញនៅក្នុងសេចក្តីអន្តរាយមិនខាន។ ការកុហក់របស់បក្សកុម្មុយនីស្តចិន និងពិភពសាសនា បើកសម្ដែងអំពីស្រូវ និងស្រងែ ចៀម និងពពែ បាវបម្រើល្អ និងបាវបម្រើអាក្រក់។ នៅទីបំផុត ព្រះជាម្ចាស់នឹងកំណត់ពីលទ្ធផលរបស់មនុស្ស តាមរយៈរបៀបដែលពួកគេបានចូលទៅរកកិច្ចការរបស់ព្រះជាម្ចាស់ តាមរយៈអ្វីដែលពួកគេបានធ្វើ។ ការកុហក់ និងផែនការអាក្រក់របស់សាតាំងកំពុងតែបម្រើដល់កិច្ចការរបស់ព្រះជាម្ចាស់»។

ពាក្យចចាមអារ៉ាម និងការកុហក់ទាំងនេះ តាមពិតទៅ បានបញ្ឆោតភ្នែកខ្ញុំ។ ខ្ញុំប៊ិះជាប់សោនៅខាងក្រៅទ្វារនៃនគរព្រះទៅហើយ។ ខ្ញុំខ្លាចគំនិតនេះណាស់។ មានហានិភ័យពិតចំពោះការមានជំនឿ ប៉ុន្តែខ្វះការយល់ដឹង និងមិនស្វែងរកសេចក្តីពិត។ ឥឡូវ ខ្ញុំដឹងថា គន្លឹះនៃការសិក្សាអំពីផ្លូវដ៏ពិត គឺត្រូវស្ដាប់ព្រះសូរសៀងរបស់ព្រះជាម្ចាស់ និងត្រូវមើលថាតើវាជាកិច្ចការរបស់ព្រះជាម្ចាស់ឬអត់។ យើងមិនអាចជឿលើការកុហក់របស់អារក្សនៃបក្សកុម្មុយនីស្តចិនបានឡើយ។ ហើយយើងត្រូវចេះវែកញែកអំពីអ្វីដែលគ្រូគង្វាល ពួកចាស់ទុំ និងគេហទំព័រនិយាយផងដែរ។ យើងមិនអាចជឿលើអ្វីដែលពួកគេនិយាយទាំងងងឹតងងុលនោះទេ បើមិនដូច្នោះទេ យើងអាចធ្លាក់ទៅក្នុងសំណាញ់របស់សាតាំងបានគ្រប់ពេល ហើយយើងនឹងខកខានឱកាសក្នុងការទទួលស្វាគមន៍ព្រះអម្ចាស់ និងឱ្យកាសដែលត្រូវលើកឡើងចូលនគរស្ថានសួគ៌។ ការគេចចេញពីពាក្យចចាមអារ៉ាម និងការស្វាគមន៍ការវិលត្រឡប់មកវិញរបស់ព្រះអម្ចាស់ គឺជាសេចក្តីមេត្តាករុណា និងសេចក្តីសង្រ្គោះរបស់ព្រះជាម្ចាស់សម្រាប់ខ្ញុំ! សូមអរព្រះគុណព្រះដ៏មានគ្រប់ព្រះចេស្ដា!


៨១. ជម្រើសដែលគ្មានការស្ដាយក្រោយ

By Mowen, Spain

ខ្ញុំនិងសង្សារខ្ញុំបានជួបគ្នាពេលកំពុងធ្វើការនៅបរទេស។ យើងទាំងពីរនាក់សុទ្ធតែជឿលើព្រះអម្ចាស់យេស៊ូវ ហើយតែងទៅព្រះវិហារជាមួយគ្នា។ យើងបានរស់នៅជាមួយគ្នារយៈពេលបីឆ្នាំ ហើយយើងមានគម្រោងរៀបការនឹងគ្នា។ ក្នុងខែតុលា ឆ្នាំ២០០០ នៅពេលខ្ញុំត្រឡប់មកលេងម្ដាយខ្ញុំនៅប្រទេសចិនវិញ អ្នកជិតខាងក៏បានធ្វើបន្ទាល់ពីដំណឹងល្អអំពីព្រះដ៏មានគ្រប់ព្រះ‌ចេស្តានៃគ្រាចុងក្រោយប្រាប់ខ្ញុំ ដោយថាព្រះអម្ចាស់យេស៊ូវបានយាងមកយកកំណើតជាមនុស្សហើយ និងបានសម្ដែងចេញសេចក្ដីពិតជាច្រើន ដើម្បីជំនុំជម្រះនិងបន្សុទ្ធមនុស្ស និងដើម្បីសង្គ្រោះមនុស្សពីចំណងនៃអំពើបាប ដើម្បីឱ្យពួកគេអាចចូលទៅក្នុងនគរស្ថានសួគ៌បាន។ ក្រោយមក ខ្ញុំបានអានបន្ទូលរបស់ព្រះដ៏មានគ្រប់ព្រះ‌ចេស្តា និងបានយល់ថា ព្រះដ៏មានគ្រប់ព្រះ‌ចេស្តាបានបើកសម្ដែងពីអាថ៌កំបាំងនៃផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ ដើម្បីសង្គ្រោះមនុស្សជាតិ ពីអាថ៌កំបាំងនៃដំណាក់កាលទាំងបីនៃកិច្ចការរបស់ព្រះជាម្ចាស់ និងអាថ៌កំបាំងនៃការយកកំណើតជាមនុស្សរបស់ព្រះជាម្ចាស់ ព្រមទាំងបានបើកសម្ដែកពីរបៀបដែលសាតាំងធ្វើឱ្យមនុស្សពុករលួយ របៀបដែលព្រះជាម្ចាស់បំពេញកិច្ចការមួយជំហានម្ដងៗដើម្បីសង្គ្រោះមនុស្ស របៀបដែលព្រះជាម្ចាស់បំពេញកិច្ចការនៃការជំនុំជម្រះនៅគ្រាចុងក្រោយ ដើម្បីបញ្ចប់យុគសម័យនោះ និងអំពីរឿងរ៉ាវផ្សេងៗទៀត។ ក្នុងការជឿសាសនាជាច្រើនឆ្នាំមកនេះ ខ្ញុំមិនដែលបានឮពីសេចក្ដីពិត និងអាថ៌កំបាំងទាំងនេះទាល់តែសោះ។ គ្មានតារាល្បី និងបុគ្គលអស្ចារ្យណាម្នាក់អាចបើកសម្ដែងពីសេចក្ដីទាំងអស់នេះបានឡើយ។ ចំណុចនេះបានសម្រេចតាមបន្ទូលរបស់ព្រះអម្ចាស់យេស៊ូវទាំងស្រុងថា៖ «ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង។ ដ្បិតទ្រង់នឹងមិនមានបន្ទូលអំពីអង្គទ្រង់ផ្ទាល់ឡើយ ពោលគឺនឹងមានបន្ទូលចំពោះតែរឿងណាដែលទ្រង់នឹងស្ដាប់ឮ ហើយទ្រង់នឹងសម្ដែងឲ្យអ្នករាល់គ្នាដឹងរឿងដែលត្រូវកើតមក» (យ៉ូហាន ១៦:១២-១៣)។ ខ្ញុំច្បាស់ក្នុងចិត្តថា ព្រះបន្ទូលរបស់ព្រះដ៏មានគ្រប់ព្រះ‌ចេស្តាគឺជាសេចក្ដីពិត និងជាព្រះសូរសៀងរបស់ព្រះជាម្ចាស់ ហើយថាព្រះដ៏មានគ្រប់ព្រះ‌ចេស្តា គឺជាព្រះអម្ចាស់យេស៊ូវដែលបានយាងត្រឡប់មកវិញមែន។ ខ្ញុំពិតជាសប្បាយចិត្តណាស់ និងចង់ប្រាប់ដំណឹងល្អនេះដល់សង្សារខ្ញុំឱ្យបានឆាប់។ បើយើងទាំងពីរនាក់ទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ នោះនឹងល្អមិនខាន ហើយចុងក្រោយយើងនឹងបានចូលទៅនគរព្រះទាំងអស់គ្នា។ ប៉ុន្តែពេលនោះ ខ្ញុំចាំបានថា ពេលខ្ញុំនៅបរទេស គ្រូគង្វាល វ៉ាង តែងនិយាយជាញឹកញាប់ឱ្យយើងគេចចេញពី «ផ្លេកបន្ទោរពីទិសខាងកើត»។ គាត់បាននិយាយថា យើងត្រូវតែប្រុងប្រយ័ត្ននៅពេលយើងត្រឡប់ទៅប្រទេសចិនវិញ ហើយមិនត្រូវទាក់ទងជាមួយមនុស្សមកពីផ្លេកបន្ទោរពីទិសខាងកើតឡើយ។ គាត់ក៏តែងធ្វើដំណើរទៅកាន់ទីក្រុងនានាក្នុងប្រទេសចិនដើម្បីជួបជាមួយសមាជិកពួកជំនុំដែរ ដោយថា នៅក្នុងប្រទេសចិន មានជំនឿខុសឆ្គង ដូច្នេះហើយ ពួកគេត្រូវមានការប្រុងប្រយ័ត្ន។ សង្សារខ្ញុំកោតសរសើរគ្រូគង្វាលវ៉ាងខ្លាំងណាស់ ហើយស្ដាប់តាមសម្ដីគាត់គ្រប់ម៉ាត់។ ប្រសិនបើខ្ញុំប្រាប់គាត់ភ្លាមៗថា ខ្ញុំបានទទួលយកកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ តើគាត់នឹងប្រាប់គ្រូគង្វាលវ៉ាងដែរឬទេ? ប៉ុន្តែខ្ញុំក៏បានដឹងផងដែរថា សង្សារខ្ញុំបានទន្ទឹងរង់ចាំការយាងមកវិញរបស់ព្រះអម្ចាស់យេស៊ូវជាយូរហើយ ដូច្នេះ ខ្ញុំពិតជាចង់ប្រាប់គាត់ឱ្យបានដឹងឆាប់ៗណាស់។ ខ្ញុំបានគិតថា ប្រសិនបើខ្ញុំប្រកបគ្នាជាមួយគាត់ឱ្យបានច្បាស់ គាត់មុខជាអាចទទួលយកមិនខាន។

យប់មួយ ខ្ញុំបានទូរស័ព្ទទៅគាត់ រួចនិយាយថា៖ «យើងទាំងពីរនាក់បានទន្ទឹងរង់ចាំការយាងមកវិញរបស់ព្រះអម្ចាស់យេស៊ូវ ដូច្នេះ តើបងគិតយ៉ាងណាចំពោះព្រះអម្ចាស់យេស៊ូវដែលនឹងយាងត្រឡប់មកវិញនោះ?» មិននឹកស្មានសោះ គ្រាន់តែខ្ញុំនិយាយចប់ភ្លាម សង្សារខ្ញុំនិយាយទាំងខឹងថា៖ «ម៉េចក៏អូនស្រាប់តែសួរសំណួរនេះអ៊ីចឹង? ព្រះគម្ពីរបានបញ្ជាក់ច្បាស់ថា ព្រះអម្ចាស់នឹងយាងមកលើពពក ដូច្នេះ តើមានអ្វីត្រូវឆ្ងល់ទៀតទៅ? តើនៅផ្ទះ អូនបាននិយាយជាមួយមនុស្សមកពីផ្លេកបន្ទោរពីទិសខាងកើតមែនទេ?»។ ខ្ញុំមានការភ្ញាក់ផ្អើលណាស់ពេលគាត់ឆ្លើយតបទាំងខឹងសម្បា គ្រាន់តែខ្ញុំសួរបែបនេះសោះ។ ខ្ញុំបាននិយាយថា៖ «យើងបានជឿលើព្រះអម្ចាស់ច្រើនឆ្នាំមកហើយ តើយើងទាំងពីរនាក់មិនមែនកំពុងទន្ទឹងរង់ចាំទទួលព្រះអម្ចាស់ និងរង់ចាំឱ្យទ្រង់នាំទៅនគរស្ថានសួគ៌ទេឬអី? អ៊ីចឹង តើព្រះអម្ចាស់យាងមកយ៉ាងម៉េចវិញ? តើសំណួរនេះមិនសមនឹងយកមកគិតទេឬ?»។ សង្សារខ្ញុំកាន់តែខឹងខ្ញុំខ្លាំងឡើង ហើយថា៖ «តើគ្រូគង្វាលវ៉ាងបានប្រាប់យើងប៉ុន្មានដងហើយថា អ្នកដែលផ្សាយដំណឹងល្អអំពីការយាងមកវិញរបស់ព្រះអម្ចាស់យេស៊ូវ គឺកំពុងនិយាយពាក្យមិនពិត និងកំពុងបោកបញ្ឆោតមនុស្ស? គាត់បានបញ្ជាក់ម្ដងហើយម្ដងទៀតថា យើងមិនគួរទាក់ទងមនុស្សមកពីផ្លេកបន្ទោរពីទិសខាងកើតទេ។ ហេតុអ្វីអូនមិនព្រមស្ដាប់? អូនតែងមានសេចក្ដីជំនឿរឹងមាំលើព្រះអម្ចាស់ ប៉ុន្តែយើងទើបឃ្លាតពីគ្នាបានមួយខែតិចតួចសោះ ហើយអូនបានទាក់ទងជាមួយផ្លេកបន្ទោរពីទិសខាងកើតទៅហើយ! កុំភ្លេចថា យើងទាំងពីរទន្ទឹងរង់ចាំការយាងមករបស់ព្រះអម្ចាស់យេស៊ូវមែន ប៉ុន្តែទោះបីជាទ្រង់យាងត្រឡប់មកវិញក៏ដោយ ក៏វាមិនដូចអ្វីដែលផ្លេកបន្ទោរពីទិសខាងកើតអះអាងដែរ ដែលថាទ្រង់នឹងត្រឡប់ជាសាច់ឈាមវិញនោះ»។ បន្ទាប់ពីនោះមក មិនថាខ្ញុំនិយាយអ្វីនោះទេ គាត់បដិសេធមិនព្រមស្ដាប់ឡើយ។ ចុងក្រោយ យើងបានដាក់ទូរស័ព្ទចុះទាំងមិនសប្បាយចិត្ត។

ខ្ញុំមិនយល់សោះថាហេតុអ្វីបានជាសង្សារខ្ញុំប្រតិកម្មបែបនេះ ហើយរឿងនេះធ្វើខ្ញុំមិនសប្បាយចិត្តនោះទេ។ តើគាត់មិនមែនកំពុងទន្ទឹងរង់ចាំការយាងមកវិញរបស់ព្រះអម្ចាស់ទេឬអី? ហេតុអ្វីគាត់រឹងរូសខ្លាំងម្ល៉េះ គ្រាន់តែពិភាក្សាអំពីរបៀបដែលព្រះអម្ចាស់នឹងយាងមកវិញសោះ? យប់នោះ ខ្ញុំទម្រេតខ្លួននៅលើគ្រែ គេងមិនលក់សោះ ខ្ញុំក៏ក្រោកឡើងអានព្រះបន្ទូលរបស់ព្រះជាម្ចាស់ ហើយខ្ញុំបានឃើញអត្ថបទពីរបី។ «នៅទីណាដែលព្រះជាម្ចាស់លេចមក នៅទីនោះមានការបើកសម្តែងអំពីសេចក្តីពិត ហើយនៅទីនោះមានសូរសៀងរបស់ព្រះជាម្ចាស់។ មានតែអ្នកដែលអាចទទួលយកនូវសេចក្តីពិតនេះប៉ុណ្ណោះដែលនឹងអាចស្ដាប់ឮព្រះសូរសៀងរបស់ព្រះជាម្ចាស់បាន ហើយមានតែមនុស្សជំពូកនេះទេ ដែលមានលក្ខណសម្បត្តិធ្វើបន្ទាល់ពីការលេចមករបស់ព្រះជាម្ចាស់» («ឧបសម្ព័ន្ធ ១៖ ការលេចមករបស់ព្រះជាម្ចាស់ បាននាំមកនូវយុគសម័យថ្មី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះគ្រីស្ទនៃគ្រាចុងក្រោយ នាំយកទាំងជីវិត ហើយនាំយកទាំងមាគ៌ានៃសេចក្ដីពិតដ៏ឋិតថេរ និងអស់កល្បជានិច្ចមកជាមួយ។ សេចក្ដីពិតនេះ ជាផ្លូវដែលមនុស្សទទួលបានជីវិត និងជាផ្លូវតែមួយគត់ ដែលឱ្យមនុស្សបានស្គាល់ព្រះជាម្ចាស់ ហើយត្រូវបានព្រះជាម្ចាស់សព្វព្រះទ័យ។ បើអ្នកមិនស្វែងរកមាគ៌ាជីវិតដែលត្រូវបានផ្គត់ផ្គង់ដោយព្រះគ្រីស្ទនៃគ្រាចុងក្រោយទេ នោះអ្នកនឹងមិនអាចទទួលបានការសព្វព្រះហឫទ័យពីព្រះយេស៊ូវជាដាច់ខាត ហើយនឹងមិនមានលក្ខណៈសម្បត្តិគ្រប់គ្រាន់ដើម្បីចូលទៅក្នុងខ្លោងទ្វារនៃនគរស្ថានសួគ៌បានឡើយ ពីព្រោះអ្នកគឺទាំងអាយ៉ង និងអ្នកទោសប្រវត្តិសាស្រ្ត។ អស់អ្នកដែលត្រូវបានគ្រប់គ្រងដោយបទប្បញ្ញត្តិ ដោយពាក្យពេចន៍ និងដោយចំណងនៃប្រវត្តិសាស្ត្រ នឹងមិនអាចទទួលបានជីវិត ហើយក៏មិនអាចទទួលបានមាគ៌ាជីវិតដ៏អស់កល្បជានិច្ចបានជាដាច់ខាត។ នេះគឺដោយសារតែអ្វីដែលពួកគេទទួលបាន គឺគ្រាន់តែជាទឹកល្អក់ដែលត្រូវបានប្រកាន់ខ្ជាប់អស់រយៈពេលរាប់ពាន់ឆ្នាំមកហើយ ជំនួសឲ្យទឹកនៃជីវិតដែលហូរចេញពីបល្ល័ង្ក» («មានតែព្រះគ្រីស្ទនៃគ្រាចុងក្រោយទេ ទើបអាចប្រទានមាគ៌ាជីវិតអស់កល្បជានិច្ចដល់មនុស្សបាន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានសញ្ជឹងគិតពីព្រះបន្ទូលរបស់ព្រះជាម្ចាស់ម្ដងហើយម្ដងទៀត និងមានអារម្មណ៍ថា ព្រះបន្ទូលទាំងអស់នេះ ពិតជាល្អនិងជាក់ស្ដែងខ្លាំងណាស់! នៅគ្រាចុងក្រោយ ព្រះអម្ចាស់យេស៊ូវបានយាងមកវិញដើម្បីសម្ដែងចេញសេចក្ដីពិត ដើម្បីសង្គ្រោះមនុស្ស។ មានតែអ្នកដែលស្រេកឃ្លានចង់បានសេចក្ដីពិត និងផ្ទៀងស្ដាប់ព្រះសូរសៀងរបស់ព្រះជាម្ចាស់ទេ ដែលនឹងឃើញពីការលេចមករបស់ព្រះជាម្ចាស់ និងស្វាគមន៍ការយាងត្រឡប់មកវិញរបស់ព្រះអម្ចាស់។ អស់អ្នកណាដែលរង់ចាំឱ្យព្រះអម្ចាស់យាងមកលើពពកទាំងងងឹតងងុល ប៉ុន្តែពុំបានស្វែងរកសេចក្តីពិត ឬផ្ទៀងស្ដាប់ព្រះសូរសៀវរបស់ព្រះជាម្ចាស់ទេ នឹងខកខានឱកាសដែលត្រូវលើកឡើង តាមរយៈការយាងមករបស់ព្រះអម្ចាស់ ហើយនឹងមិនអាចស្វាគមន៍ការយាងមកវិញរបស់ព្រះអម្ចាស់បានឡើយ។ ពេលនោះ ខ្ញុំក៏បាននឹកចាំពីបន្ទូលរបស់ព្រះអម្ចាស់យ៊េសូវថា៖ «ចៀមខ្ញុំស្ដាប់សំឡេងខ្ញុំ ហើយខ្ញុំក៏ស្គាល់ពួកវាដែរ ហើយពួកវាក៏ដើរតាមខ្ញុំផង» (យ៉ូហាន ១០:២៧) និងបានទាយទុកក្នុងកណ្ឌគម្ពីរវិវរណៈថា៖ «មើល ខ្ញុំឈរនៅមាត់ទ្វារទាំងគោះ ប្រសិនបើអ្នកណា ឮសំឡេងខ្ញុំ ហើយបើកទ្វារឲ្យខ្ញុំ នោះខ្ញុំនឹងចូលទៅឯអ្នកនោះ រួចបរិភោគជាមួយអ្នកនោះ ហើយអ្នកនោះ ក៏បរិភោគជាមួយនឹងខ្ញុំដែរ» (វិវរណៈ ៣:២០)។ ពិតណាស់ រឿងដែលសំខាន់បំផុតក្នុងពេលទទួលស្វាគមន៍ព្រះអម្ចាស់យាងមក គឺការផ្ទៀងស្ដាប់ព្រះសូរសៀងរបស់ព្រះជាម្ចាស់។ ចៀមរបស់ព្រះជាម្ចាស់អាចស្ដាប់ឮព្រះសូរសៀងរបស់ព្រះជាម្ចាស់ និងអាចដើរតាមស្នាមព្រះបាទារបស់ទ្រង់បាន។ ខ្ញុំបានដឹងថា សង្សារខ្ញុំបានបដិសេធមិនស្វែងរក និងស៊ើបសួរពីផ្លូវពិត ដោយសារគាត់មិនបានអានព្រះបន្ទូលរបស់ព្រះដ៏មានគ្រប់ព្រះ‌ចេស្តា។ ប្រសិនបើគាត់ជាចៀមរបស់ព្រះជាម្ចាស់ និងជាមនុស្សម្នាក់ដែលស្វែងរកសេចក្ដីពិតដោយស្មោះត្រង់មែន នោះខ្ញុំគួរបង្ហាញព្រះបន្ទូលរបស់ព្រះដ៏មានគ្រប់ព្រះ‌ចេស្តាខ្លះឱ្យគាត់បានឃើញ។ ប្រសិនបើគាត់អាចទទួលស្គាល់ថា ព្រះបន្ទូលរបស់ព្រះដ៏មានគ្រប់ព្រះ‌ចេស្តាជាសេចក្ដីពិត និងជាព្រះសូរសៀងរបស់ព្រះជាម្ចាស់ នោះគាត់នឹងអាចទទួលយកកិច្ចការរបស់ព្រះជាម្ចាស់នៅគ្រាចុងក្រោយបាន ហើយយើងនឹងអាចដើរតាមស្នាមព្រះបាទារបស់ព្រះជាម្ចាស់ទាំងអស់គ្នា។ ដូច្នេះ ខ្ញុំបានចំណាយពេលជាច្រើនយប់ដើម្បីចម្លងព្រះបន្ទូលរបស់ព្រះដ៏មានគ្រប់ព្រះ‌ចេស្តាខ្លះចេញមក និងបានផ្ញើព្រះបន្ទូលទាំងនោះតាមអ៊ីម៉ែលទៅឱ្យគាត់។ បន្ទាប់មក រាល់ថ្ងៃខ្ញុំតែងទន្ទឹងរង់ចាំឱ្យគាត់ទូរស័ព្ទមករកខ្ញុំ ដើម្បីសួរនាំពីកិច្ចការរបស់ព្រះជាម្ចាស់នៅគ្រាចុងក្រោយជាមួយខ្ញុំ។ ប៉ុន្មានថ្ងៃក្រោយមក ទូរស័ព្ទក៏បានរោទិ៍ឡើង ហើយខ្ញុំសប្បាយចិត្តណាស់។ ខ្ញុំគិតថា ច្បាស់ជាសង្សារខ្ញុំហើយ តែបែរជាគ្រូគង្វាលវ៉ាងទៅវិញ។ គាត់បាននិយាយថា៖ «សង្សារក្មួយបានប្រាប់អ៊ំថា ក្រោយពីក្មួយបានត្រឡប់ទៅស្រុកកំណើតវិញ ក្មួយបានជួបមនុស្សមកពីផ្លេកបន្ទោរពីទិសខាងកើត។ តើរឿងនេះពិតដែរឬទេ?» ខ្ញុំបាននិយាយថា៖ «ខ្ញុំកំពុងស្វែងរក និងស៊ើបសួរឱ្យដឹងការពិត។ ខ្ញុំគិតថា ការយាងមករបស់ព្រះអម្ចាស់យេស៊ូវ គឺជារឿងដ៏សំខាន់ ហើយជារឿងដែលយើងគួរស្វែងរក និងស៊ើបសួរឱ្យបានហ្មត់ចត់»។ គ្រូគង្វាលវ៉ាងបាននិយាយថា៖ «ឆាប់ៗនេះ អ៊ំនឹងទៅលេងស្រុកកំណើតឯង ដើម្បីមើលថាតើឯងពិតជាបានទាក់ទងជាមួយមនុស្សមកពីផ្លេកបន្ទោរពីទិសខាងកើតមែនឬអត់។ អ៊ំជាគ្រូគង្វាលរបស់ឯង ដូច្នេះ អ៊ំត្រូវមានទំនួលខុសត្រូវលើជីវិតរបស់ឯង»។

ខ្ញុំគិតថា គ្រូគង្វាលគ្រាន់តែថាចោលទេ ដោយសារទីតាំងរបស់យើងនៅឆ្ងាយពីគ្នាខ្លាំងណាស់។ មិននឹកស្មានសោះ មិនយូរប៉ុន្មាន គាត់ក៏មកពិតមែន។ ខ្ញុំនិងបងប្អូនប្រុសស្រីជាច្រើននាក់ ចង់យកឱកាសនេះដើម្បីធ្វើបន្ទាល់់ពីកិច្ចការរបស់ព្រះដ៏មានគ្រប់ព្រះ‌ចេស្តានៅគ្រាចុងក្រោយ ប៉ុន្តែពេលយើងជួបគ្រូគង្វាល វ៉ាង គាត់បានសួរខ្ញុំថាតើខ្ញុំបានទទួលយកផ្លេកបន្ទោរពីទិសខាងកើតហើយឬនៅ ព្រមទាំងនិយាយទាំងក្រអឺតក្រទមថា៖ «ខ្ញុំបានជួបទាក់ទងជាមួយផ្លេកបន្ទោរពីទិសខាងកើតជាច្រើនដងមកហើយ។ និយាយដោយត្រង់ចុះ នៅមុនពេលខ្ញុំបានជួបអ្នកទាំងអស់គ្នា ខ្ញុំបានទៅផ្ទះប្អូនស្រីម្នាក់នៅភាគឦសាន។ ប្អូនប្រុសរបស់គាត់ជឿលើផ្លេកបន្ទោរពីទិសខាងកើត ហើយចង់ធ្វើបន្ទាល់ពីដំណឹងល្អប្រាប់ខ្ញុំ។ ខ្ញុំបានសិក្សាពីសាសនវិទ្យា ខ្ញុំចេះដឹងព្រះគម្ពីរ ហើយខ្ញុំបានទាក់ទងជាមួយគ្រូគង្វាលល្បីៗជាច្រើននាក់នៅបរទេស ប៉ុន្តែប្អូនប្រុសនោះនៅតែគិតថា គាត់អាចបញ្ឆោតខ្ញុំ និងយកឈ្នះខ្ញុំបានទៀត? គួរឱ្យអស់សំណើចណាស់»។ បងប្អូនប្រុសស្រីបានព្យាយាមបញ្ចុះបញ្ចូលគាត់ថា «បងប្អូនប្រុសស្រីជាច្រើនបានផ្សាយដំណឹងល្អទៅកាន់លោកអ៊ំ ហើយបានធ្វើបន្ទាល់ថា ព្រះអម្ចាស់យេស៊ូវបានយាងត្រឡប់មកវិញហើយ។ ប្រសិនបើលោកអ៊ំនៅតែទាស់ទទឹង និងថ្កោលទោសដោយពុំបានស្វែងរក និងស៊ើបសួរឱ្យដឹងការពិតទៀត តើលោកអ៊ំកំពុងព្យាយាមស្វាគមន៍ព្រះអម្ចាស់ដោយពិតប្រាកដដែរឬទេ? ព្រះអម្ចាស់យេស៊ូវបានមានបន្ទូលថា៖ 'ពិតជាមានពរហើយ អស់អ្នកដែលមានសេចក្តីខ្សត់ខ្សោយផ្នែកវិញ្ញាណ ដ្បិតនគរស្ថានសួគ៌ជារបស់ពួកគេ' (ម៉ាថាយ ៥:៣)។ ពួកយើងកំពុងស្ថិតក្នុងគ្រាចុងក្រោយ ជាគ្រាដែលព្រះអម្ចាស់បានយាងត្រឡប់មកវិញ។ នៅពេលយើងឮមនុស្សធ្វើបន្ទាល់ថា ព្រះអម្ចាស់បានយាងមកវិញ និងបានសម្ដែងចេញសេចក្ដីពិតជាច្រើន យើងគួរស្វែងរកដោយបើកចិត្ត ដូច្នេះ យើងអាចស្ដាប់ឮព្រះសូរសៀងរបស់ព្រះអម្ចាស់ និងឃើញពីការលេចមករបស់ទ្រង់ហើយ! ប្រសិនបើយើងមិនស្វែងរក ឬស៊ើបសួរឱ្យដឹងការពិតទេ ប៉ុន្តែបែរជាបដិសេធនិងទាស់ទទឹងទាំងងងឹតងងុល ការនេះពិតជាងាយនឹងដើរតាមលំអាននៃពួកផារិស៊ីណាស់។ ព្រះជាម្ចាស់គឺជាព្រះដ៏មានព្រះប្រាជ្ញាញាណ គំនិតរបស់ទ្រង់លើសពីគំនិតមនុស្ស ហើយកិច្ចការរបស់ព្រះជាម្ចាស់ គឺសេចក្ដីអាថ៌កំបាំង ដែលមនុស្សលោកដូចយើងមិនអាចយល់បានឡើយ។ យើងចង់ពិភាក្សាជាមួយលោកអ៊ំអំពីរបៀបទទួលស្វាគមន៍ការយាងមករបស់ព្រះអម្ចាស់យេស៊ូវ»។ គ្រូគង្វាលវ៉ាងមិនបានស្ដាប់យើងនោះទេ។ គាត់ថា៖ «បើអ្នកទាំងអស់គ្នាចង់និយាយជាមួយខ្ញុំអំពីផ្លេកបន្ទោរពីទិសខាងកើត អ៊ីចឹង មិនបាច់ខំឥតប្រយោជន៍ទេ ព្រោះខ្ញុំមិនពិភាក្សារឿងនេះជាមួយអ្នកទាំងអស់គ្នាឡើយ»។ បងប្អូនប្រុសស្រីបានឃើញថា គាត់ពិតជារឹងត្អឹង និងគ្មានបំណងចង់ស្វែងរកទេ ដូច្នេះ ពួកគាត់ក៏ឈប់ព្យាយាមនិយាយជាមួយគាត់ទៀត។ ពេលនោះ គ្រូគង្វាលវ៉ាងបានទទួលទូរស័ព្ទ និងនិយាយថា អ្នកជឿខ្លះនៅពួកជំនុំមួយក្នុងភាគឦសានបានទទួលយកផ្លេកបន្ទោរពីទិសខាងកើត ហើយគាត់ចង់ទៅទីនោះដើម្បីរារាំងពួកគេ។ គាត់បានប្រាប់ឱ្យខ្ញុំទិញសំបុត្រយន្តហោះមួយសន្លឹកឱ្យគាត់ជាបន្ទាន់។ ខ្ញុំបាននិយាយថា៖ «លោកគ្រូ វ៉ាង ផ្លេកបន្ទោរពីទិសខាងកើតធ្វើបន្ទាល់ថា ព្រះអម្ចាស់យេស៊ូវបានយាងត្រឡប់មកវិញ ដើម្បីសម្ដែងចេញសេចក្ដីពិត ដើម្បីបំពេញកិច្ចការនៃការជំនុំជម្រះនៅគ្រាចុងក្រោយ។ លោកគ្រូបដិសេធមិនស្វែងរក មិនស៊ើបសួរឱ្យដឹងការពិត និងមិនស្វាគមន៍ព្រះអម្ចាស់ ហើយជាងនេះទៅទៀត លោកគ្រូចង់រារាំង និងហាមឃាត់គេមិនឱ្យស្វែងរកផ្លូវពិត និងផ្ទៀងស្ដាប់ព្រះសូរសៀងរបស់ព្រះជាម្ចាស់ទៀត។ តើរឿងនេះស្របតាមបំណងព្រះហឫទ័យរបស់ព្រះអម្ចាស់ឬទេ?» គាត់សម្លឹងមើលខ្ញុំ រួចនិយាយថា៖ «ខ្ញុំនឹងមិនឱ្យមនុស្សពីផ្លេកបន្ទោរពីទិសខាងកើត ចូលមកលួចចៀមក្នុងក្រុមជំនុំឡើយ។ ខ្ញុំមានបំណងការពារផ្លូវរបស់ព្រះអម្ចាស់»។ ពេលមើលពីរូបរាងក្រអឺតក្រទមរបស់លោកគ្រូ វ៉ាង ខ្ញុំរកជឿមិនបានសោះថា គាត់គឺជាគ្រូគង្វាលដែលខ្ញុំធ្លាប់ស្គាល់ពីមុន។ ខ្ញុំបានជួបគាត់កាលពីបួនឆ្នាំមុន ហើយចំពោះខ្ញុំ គាត់តែងជាមនុស្សបន្ទាបខ្លួន មានការខ្វាយខ្វល់ពីអ្នកជឿខ្លាំងណាស់។ ខ្ញុំតែងគិតថា គាត់ជាគ្រូគង្វាលល្អ និងមានជំនឿស៊ប់ ប៉ុន្តែពេលឃើញឥរិយាបថគាត់ និងអ្វីដែលគាត់បានលាតត្រដាងនៅថ្ងៃនេះ បានធ្វើឱ្យខ្ញុំនឹកចាំពីបន្ទូលរបស់ព្រះអម្ចាស់យេស៊ូវថា៖ «ប៉ុន្តែ ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត» (ម៉ាថាយ ២៣:១៣)។ គ្រូគង្វាលវ៉ាងឈរនៅលើវេទិការាល់ថ្ងៃ អធិប្បាយទៅកាន់មនុស្ស ដោយប្រាប់ពួកយើងឱ្យចាំយាម និងប្រុងប្រៀបសម្រាប់ការយាងមកវិញរបស់ព្រះអម្ចាស់ ប៉ុន្តែនៅពេលព្រះអម្ចាស់យេស៊ូវពិតជាយាងមកវិញមែន គាត់មិនត្រឹមតែមិនស្វែងរក ស៊ើបសួរឱ្យដឹងការពិត ឬស្វាគមន៍ព្រះអម្ចាស់ទេ ប៉ុន្តែគាត់ថែមទាំងថ្កោលទោស ទាស់ទទឹង និងព្យាយាមគ្រប់មធ្យោបាយដើម្បីរារាំង និងបង្អាក់អ្នកជឿទៀតផង នៅពេលពួកគេស្វែងរក និងស៊ើបសួរឱ្យដឹងការពិត។ គាត់បានគ្រប់គ្រងមនុស្សយ៉ាងតឹងតែង ក្រោមស្លាកនៃការពារផ្លូវរបស់ព្រះអម្ចាស់ និងការការពារហ្វូងចៀម។ គាត់ពិតជាមិនខុសពីពួកផារិស៊ីកាលជំនាន់នោះឡើយ ជាបាវបម្រើនៃពួកទុច្ចរិត ដែលចង់រារាំងមនុស្សមិនឱ្យចូលក្នុងនគរស្ថានសួគ៌!

ពេលខ្ញុំគិតថា នៅមានបងប្អូនប្រុសស្រីជាច្រើននាក់ទៀតនៅក្នុងក្រុមជំនុំដែលពុំបានស្គាល់គ្រូគង្វាលវ៉ាងច្បាស់ ដែលត្រូវគាត់ចង និងបោកបញ្ឆោត ហើយជាអ្នកដែលមិនបានស៊ើបសួរពីកិច្ចការរបស់ព្រះជាម្ចាស់នៅគ្រាចុងក្រោយ ខ្ញុំបានទាក់ទងទៅបងប្អូនប្រុសស្រីដែលខ្ញុំបានស្គាល់ និងបានធ្វើបន្ទាល់ពីកិច្ចការរបស់ព្រះដ៏មានគ្រប់ព្រះ‌ចេស្តាជាមួយពួកគាត់។ ពេលគ្រូគង្វាលវ៉ាងដឹងរឿងនេះ គាត់ក៏បានទូរស័ព្ទមកគំរាមខ្ញុំថា៖ «បើក្មួយនៅតែទទូចជឿលើផ្លេកបន្ទោរពីទិសខាងកើត ហើយមកលួចចៀមក្នុងក្រុមជំនុំទៀត យើងគ្រប់គ្នានឹងបដិសេធក្មួយ ហើយបងប្អូនប្រុសស្រីទាំងអស់ដែលស្គាល់ក្មួយ នឹងលែងទទួលក្មួយទៀតហើយ»។ ក្រោយមក គាត់ក៏បានផ្ញើកូនសៀវភៅដែលផ្សព្វផ្សាយពីការមិនរាប់រកពួកជំនុំនៃព្រះដ៏មានគ្រប់ព្រះ‌ចេស្តា ដែលសៀវភៅទាំងនោះសុទ្ធតែមានពាក្យដែលទាស់ទទឹងនិងប្រមាថព្រះជាម្ចាស់។ បន្ទាប់ពីនោះមក ខ្ញុំបានឃើញពីមុខមាត់ពិតរបស់គ្រូគង្វាលវ៉ាងកាន់តែច្បាស់។ គាត់គឺជារនាំង ជាឧបសគ្គ ដែលរារាំងមនុស្សមិនឱ្យស៊ើបសួររកផ្លូវពិត។ ខ្ញុំមិនចង់និយាយជាមួយគាត់ទៀតទេ ដូច្នេះ ខ្ញុំក៏ឈប់លើកទូរស័ព្ទគាត់ទៀត។ នៅពេលគាត់ឃើញថា ខ្ញុំនៅទទូចជឿលើព្រះដ៏មានគ្រប់ព្រះ‌ចេស្តា និងផ្សាយដំណឹងល្អដល់មនុស្សដែលគាត់ឃ្វាល គាត់បានទៅផ្ទះបងប្អូនប្រុសស្រីដែលស្គាល់ខ្ញុំនៅខេត្តចេជាំង នៅសៀងហៃ និងកន្លែងផ្សេងទៀត ហើយប្រាប់ពួកគាត់កុំឱ្យទាក់ទងខ្ញុំ ឬស្ដាប់អ្វីដែលខ្ញុំអធិប្បាយ។ ក្រោយត្រឡប់មកពីបរទេសវិញ គាត់បានបិទក្រុមជំនុំមិនឱ្យស្វាគមន៍ខ្ញុំទេ។ គាត់បានហាមឃាត់គ្រប់គ្នាមិនឱ្យលើកទូរស័ព្ទខ្ញុំ ឬទាក់ទងខ្ញុំឡើយ ហើយនិយាយថា នរណាដែលទាក់ទងជាមួយខ្ញុំ នឹងត្រូវបណ្ដេញចេញ។

ថ្ងៃមួយ ខ្ញុំបានទទួលសំបុត្រមួយច្បាប់ពីសង្សារខ្ញុំសរសេរថា៖ «លោកគ្រូគង្វាលវ៉ាង បាននិយាយនៅក្នុងក្រុមជំនុំថា អូនជឿលើផ្លេកបន្ទោរពីទិសខាងកើត ហើយថាអូនចាញ់បញ្ឆោតគេទាំងស្រុង។ ចាប់ពីពេលនេះតទៅ យើងលែងជាបងប្អូនប្រុសស្រីទៀតហើយ ហើយយើងក៏គ្មានទំនាក់ទំនងអ្វីទៀតដែរ។ បងនឹងមិនលើកទូរស័ព្ទអូន ឬសរសេរសំបុត្រទៅអូនទៀតទេ។ បើអូនចង់ត្រឡប់មកវិញ មនុស្សគ្រប់គ្នានឹងស្វាគមន៍អូន ហើយយើងអាចបន្តទំនាក់ទំនងយើងបាន ប៉ុន្តែបើអូនទទូចចង់ជឿលើព្រះដ៏មានគ្រប់ព្រះ‌ចេស្តាទៀត នោះយើងនឹងត្រូវបែកគ្នាហើយ»។ បន្ទាប់ពីបានអានសំបុត្រនោះចប់ ខ្ញុំពិបាកចិត្តជាខ្លាំង ដូច្នេះ ខ្ញុំបានទូរស័ព្ទទៅគាត់ ប៉ុន្តែគាត់និយាយកំបុតៗថា៖ «បងរវល់។ ពេលនេះ បងគ្មានពេលនិយាយជាមួយអូនទេ»។ ខ្ញុំបានសួរគាត់៖ «តើយើងត្រូវបែកគ្នាដោយបែបនេះមែនទេ?» គាត់ថា៖ «បើអូនឈប់ជឿលើផ្លេកបន្ទោរពីទិសខាងកើត យើងអាចបន្តទំនាក់ទំនងបច្ចុប្បន្នរបស់យើងបាន។ បងនឹងសុំមីងបងឱ្យជួយនាំអូនទៅក្រៅប្រទេស។ គាត់រកស៊ីនៅទីនោះ ដូច្នេះ យើងអាចមករស់នៅទីនោះបាន។ យើងនឹងមានអនាគតមួយដ៏រីករាយមិនខាន។ ប៉ុន្តែបើអូននៅទទូចជឿលើព្រះដ៏មានគ្រប់ព្រះ‌ចេស្តាទៀត នោះយើងត្រូវតែបែកគ្នាហើយ។ យកពេលគិតរឿងនេះតាមសម្រួលចុះ»។ ពេលឃើញសង្សារខ្ញុំគ្មានចិត្តបែបនេះ ខ្ញុំខូចចិត្តណាស់។ កាលពីមុន យើងរស់នៅជាមួយគ្នាសប្បាយចិត្តណាស់ ហើយគាត់មើលថែខ្ញុំយ៉ាងល្អ។ ខ្ញុំមិននឹកស្មានថា គាត់ស្មោះស្ម័គ្រនឹងគ្រូគង្វាលនោះបែបនេះសោះ។ គ្រាន់តែដោយសារខ្ញុំជឿលើព្រះដ៏មានគ្រប់ព្រះ‌ចេស្តាសោះ គាត់ត្រូវកាត់ផ្តាច់ចំណងស្នេហាជាមួយខ្ញុំ មិនខ្វល់ពីទំនាក់ទំនងរបស់ពួកយើងជាច្រើនឆ្នាំកន្លងមកនេះ។ គ្រួសារខ្ញុំបានដឹងថា ខ្ញុំទាស់គ្នាជាមួយសង្សារខ្ញុំ ហើយពួកគាត់បានបញ្ចុះបញ្ចូលខ្ញុំឱ្យគិតឡើងវិញ ដោយនិយាយថា៖ «សង្សារកូនមានការងារល្អ និងមានពូជពង្សល្អ។ បើកូនបែកគ្នា ពិបាកថាណាស់ មិនដឹងកូននឹងជួបមនុស្សល្អត្រូវចិត្តនៅពេលអនាគតឬអត់ទេ។ កូនក៏កាន់តែចាស់ ហើយក៏មិនងាយនឹងរកបានដៃគូដែរ។ បើកូនមិនកសាងគ្រួសារទេ តើអនាគត ជីវិតកូននឹងទៅជាយ៉ាងណា?»។ គ្រួសារសង្សារខ្ញុំក៏បានទូរស័ព្ទមកបញ្ចុះបញ្ចូលខ្ញុំកុំឱ្យជឿលើព្រះដ៏មានគ្រប់ព្រះ‌ចេស្តាដែរ ដោយនិយាយថា៖ «កូនទាំងពីរមិនមែននៅក្មេងទៀតទេ។ ល្មមដល់ពេលគិតគូររឿងរៀបការហើយ។ បើកូនទាំងពីរជឿលើព្រះអម្ចាស់យេស៊ូវ តើនោះមិនល្អទេឬអី? នៅពេលកូនរៀបការហើយ កូននឹងសប្បាយចិត្តមិនខាន។ ហេតុអ្វីទទូចជឿលើព្រះដ៏មានគ្រប់ព្រះ‌ចេស្តាទៀត?»។ ពេលប្រឈមនឹងសម្ពាធពីគ្រួសារទាំងពីរ ខ្ញុំមិនដឹងថាត្រូវសម្រេចចិត្តបែបណាទេ។ ប្រសិនបើខ្ញុំជ្រើសរើសត្រឡប់ទៅពួកជំនុំចាស់វិញមែន និងរៀបការជាមួយសង្សារខ្ញុំ គាត់នឹងផ្ដល់ជីវិតខាងសម្ភារៈដែលល្អមួយ ហើយយើងក៏អាចទៅរស់ក្រៅប្រទេសបានផងដែរ។ មនុស្សជាច្រើនស្រមៃបែបនេះ ប៉ុន្តែខ្ញុំក៏នឹងបាត់បង់សេចក្ដីសង្គ្រោះរបស់ព្រះជាម្ចាស់នៅគ្រាចុងក្រោយដោយសារតែរឿងនេះដែរ ដែលខ្ញុំនឹងស្ដាយក្រោយអស់មួយជីវិតមិនខាន! នៅគ្រាចុងក្រោយ ព្រះជាម្ចាស់យកកំណើតជាមនុស្សជាលើកទីពីរ ដើម្បីសម្ដែងចេញសេចក្ដីពិត បន្សុទ្ធ និងសង្គ្រោះមនុស្សទាំងស្រុង និងបង្កើតក្រុមអ្នកមានជ័យជម្នះមួយក្រុម។ នេះជាឱកាសតែម្ដងគត់នៅក្នុងជីវិត ហើយខ្ញុំមិនអាចឱ្យខ្លួនឯងខកឱកាសនេះបានទេ! ប៉ុន្តែប្រសិនបើខ្ញុំជ្រើសរើសដើរតាមព្រះជាម្ចាស់ តើនឹងមានរឿងអ្វីកើតឡើងចំពោះអាពាហ៍ពិពាហ៍របស់ខ្ញុំ? ខ្ញុំបានឈានចូលដល់វ័យរៀបការហើយ ហើយអាពាហ៍ពិពាហ៍គឺជារឿងសំខាន់នៅក្នុងឆាកជីវិត។ ក្នុងអំឡុងពេលនោះ ខ្ញុំហូបអ្វីក៏មិនបាន គេងក៏មិនលក់ ហើយខ្ញុំពិតជាវេទនាចិត្តណាស់។ នៅពេលខ្ញុំឃើញមនុស្សជាច្រើនក្នុងវ័យស្រករខ្ញុំរៀបការ និងមានគ្រួសារ ប៉ុន្តែខ្ញុំបែរជានៅលីវទៀត ខ្ញុំមានការរារែកក្នុងចិត្តណាស់ ហើយខ្ញុំមិនដឹងថាត្រូវជ្រើសរើសបែបណានោះទេ។ ខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀតអំពីបញ្ហានេះ ដោយទូលសូមព្រះជាម្ចាស់ឱ្យដឹកនាំខ្ញុំ និងឱ្យខ្ញុំបានដឹងថាតើត្រូវជ្រើសរើសផ្លូវខាងមុខដោយរបៀបណា។ នៅពេលបងប្អូនប្រុសស្រីបានដឹងពីស្ថានភាពរបស់ខ្ញុំ ពួកគាត់បានជួយ និងប្រកបគ្នាជាមួយខ្ញុំ ប៉ុន្តែខ្ញុំនៅតែមិនអាចលះបង់សង្សារខ្ញុំបានដដែល។ ខ្ញុំខឹងដែលគាត់បែកគ្នាជាមួយខ្ញុំ។ គាត់មិនទាំងនិយាយរកខ្ញុំទៀត។ គាត់បានក្លាយជាមនុស្សគ្មានមេត្តា និងសោះកក្រោះ។ ពេលគ្រូគង្វាលនិយាយថា ខ្ញុំត្រូវគេបោកបញ្ឆោត សង្សារខ្ញុំជឿទាំងស្រុង។ នៅពេលគ្រូគង្វាលសុំឱ្យគាត់បដិសេធខ្ញុំ គាត់បែកគ្នាជាមួយខ្ញុំ ដោយមិនខ្វល់ពីទំនាក់ទំនងរបស់យើងជាច្រើនឆ្នាំកន្លងមកនេះសោះ។ ពេលខ្ញុំគិតពីរឿងនេះកាន់តែច្រើន ខ្ញុំកាន់តែពិបាកចិត្តខ្លាំងឡើង។

យប់មួយ ខ្ញុំរសាប់រសល់នៅលើគ្រែ។ ខ្ញុំគេងមិនលក់ ដូច្នេះ ខ្ញុំក៏ក្រោកឡើង រួចស្ដាប់បទទំនុកតម្កើងនៃព្រះបន្ទូលរបស់ព្រះជាម្ចាស់ មានចំណងជើងថា៖ «មនុស្សត្រូវតែបន្តស្វែងរកការរស់នៅក្នុងជីវិតដែលមានអត្ថន័យ»៖ «មនុស្សទាំងអស់ត្រូវតែស្វែងរកការសម្ដែងចេញនូវជីវិតមួយដែលមានខ្លឹមសារ ហើយមិនគួរពេញចិត្តនឹងស្ថានភាពបច្ចុប្បន្នរបស់ពួកគេទេ។ ពួកគេត្រូវតែសម្ដែងចេញនូវលក្ខណៈរបស់ពេត្រុស ហើយពួកគេត្រូវតែមានចំណេះដឹង និងបទពិសោធរបស់ពេត្រុស។ ពួកគេត្រូវតែដេញតាមអ្វីៗដែលខ្ពង់ខ្ពស់ជាង និងជ្រាលជ្រៅជាង។ ពួកគេត្រូវតែដេញតាមសេចក្ដីស្រឡាញ់ដ៏បរិសុទ្ធជាង និងស៊ីជម្រៅជាងចំពោះព្រះជាម្ចាស់ និងជីវិតដែលមានតម្លៃ និងខ្លឹមសារ។ នេះទើបជាជីវិត មានតែពេលនោះទេទើបពួកគេដូចនឹងពេត្រុស។ ... សម្រាប់មនុស្សគ្រប់គ្នាដែលមានការតាំងចិត្ត និងស្រឡាញ់ព្រះជាម្ចាស់ គ្មានសេចក្ដីពិតណា ដែលមិនអាចសម្រេចបាននោះទេ ហើយក៏គ្មានយុត្តិធម៌ណាដែលពួកគេមិនអាចប្រកាន់ខ្ជាប់យ៉ាងមាំដែរ។ តើអ្នកគួរតែរស់នៅក្នុងជីវិតរបស់អ្នកយ៉ាងដូចម្ដេច? តើអ្នកគួរតែស្រឡាញ់ព្រះជាម្ចាស់ និងប្រើសេចក្តីស្រឡាញ់នេះ ដើម្បីបំពេញតាមបំណងព្រះហឫទ័យរបស់ទ្រង់ដោយរបៀបណា? គ្មានអ្វីមួយដែលសំខាន់ជាងនេះទៀតឡើយនៅក្នុងជីវិតរបស់អ្នក។ អ្វីដែលសំខាន់បំផុត អ្នកត្រូវតែមានការតាំងចិត្ត និងការតស៊ូអត់ធ្មត់បែបនេះ ហើយមិនគួរជាមនុស្សដែលកំសាកទន់ជ្រាយនោះឡើយ។ អ្នកត្រូវតែរៀនពីរបៀបដកពិសោធនូវជីវិតដែលមានន័យ និងដកពិសោធនូវសេចក្តីពិតដ៏មានន័យ ហើយមិនគួរប្រព្រឹត្តចំពោះខ្លួនឯងក្នុងរបៀបឱ្យតែបានៗនោះឡើយ។ ជីវិតរបស់អ្នកនឹងកន្លងផុតទៅដោយអ្នកមិនដឹងខ្លួន ដល់ពេលនោះ តើអ្នកនឹងនៅតែមានឱកាសបែបនេះដើម្បីស្រឡាញ់ព្រះជាម្ចាស់ដែរឬទេ? តើមនុស្សអាចស្រឡាញ់ព្រះជាម្ចាស់ ក្រោយពេលដែលគេស្លាប់បាត់បានដែរឬទេ? អ្នកត្រូវតែមានការតាំងចិត្ត និងមនសិការដូចជាពេត្រុស អ្នកត្រូវតែរស់នៅក្នុងជីវិតដែលមានខ្លឹមសារ ហើយកុំលេងសើចនឹងជីវិតខ្លួនឯងឡើយ។ ក្នុងនាមជាមនុស្សម្នាក់ និងក្នុងនាមជាបុគ្គលម្នាក់ដែលដេញតាមព្រះជាម្ចាស់ អ្នកត្រូវតែគិតគូរ និងប្រព្រឹត្តចំពោះជីវិតរបស់អ្នកយ៉ាងប្រុងប្រយ័ត្ន ដោយពិចារណាអំពីរបៀបដែលអ្នកគួរតែថ្វាយខ្លួនដល់ព្រះជាម្ចាស់ របៀបដែលអ្នកគួរតែមានសេចក្តីជំនឿដែលកាន់តែមានន័យនៅក្នុងព្រះជាម្ចាស់ ហើយដោយសារតែអ្នកស្រឡាញ់ព្រះជាម្ចាស់ អ្នកក៏គួរតែស្រឡាញ់ទ្រង់នៅក្នុងរបៀបមួយដែលកាន់តែបរិសុទ្ធ កាន់តែស្រស់ស្អាត និងកាន់តែល្អប្រពៃដែរ» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំស្ដាប់ចម្រៀងនេះម្ដងហើយម្ដងទៀត។ តាមរយៈបទចម្រៀងនេះ ខ្ញុំបានយល់ថា ក្នុងការដេញតាមរបស់ពេត្រុស គឺគាត់ធ្វើដើម្បីបានស្រឡាញ់ និងគាប់ព្រះទ័យព្រះជាម្ចាស់ពេញមួយជីវិតគាត់ និងបានរស់នៅក្នុងជីវិតដែលមានន័យ និងមានតម្លៃ ហើយខ្ញុំពិតជារំជួលចិត្តខ្លាំងណាស់។ តាមរយៈព្រះបន្ទូល និងកិច្ចការរបស់ព្រះអម្ចាស់យេស៊ូវ ពេត្រុសបានទទួលស្គាល់ថា ព្រះអម្ចាស់យេស៊ូវ គឺជាព្រះគ្រីស្ទ ជាបុត្រារបស់ព្រះរស់។ គាត់អធិប្បាយ និងធ្វើការថ្វាយព្រះអម្ចាស់យេស៊ូវ ហើយត្រូវសាសនាយូដាធ្វើបៀតបៀន ប៉ុន្តែគាត់នៅតែដើរតាមទ្រង់យ៉ាងខ្ជាប់ខ្ជួន។ ថ្ងៃនេះ ព្រះជាម្ចាស់បានយាងមកយកកំណើតជាមនុស្សដោយផ្ទាល់ព្រះអង្គក្នុងចំណោមពួកយើង ដើម្បីសម្ដែងចេញព្រះបន្ទូល ដើម្បីបំពេញកិច្ចការ និងសង្គ្រោះមនុស្ស។ ខ្ញុំបានអានបន្ទូលរបស់ព្រះជាម្ចាស់ បានស្គាល់ព្រះសូរសៀងព្រះជាម្ចាស់ និងបានកំណត់ថា ព្រះដ៏មានគ្រប់ព្រះ‌ចេស្តា គឺជាព្រះអម្ចាស់យេស៊ូវដែលយាងមកវិញជាលើកទីពីរ។ ប៉ុន្តែពេលត្រូវជ្រើសរើសរវាងព្រះដ៏មានគ្រប់ព្រះ‌ចេស្តានិងអាពាហ៍ពិពាហ៍ ខ្ញុំក៏មានការស្ទាក់ស្ទើរ។ ខ្ញុំមិនចង់បាត់បង់អាពាហ៍ពិពាហ៍ និងឱកាសរស់នៅក្នុងជីវិតសុខស្រួលនៅក្រៅប្រទេសជាមួយសង្សារខ្ញុំទេ។ ខ្ញុំយល់ថា ទោះបីជាខ្ញុំបានជឿលើព្រះអម្ចាស់ជាច្រើនឆ្នាំមកហើយក៏ដោយ ក៏អ្វីដែលខ្ញុំបានដេញតាម មិនមែនជាសេចក្ដីពិត និងជាជីវិតមកពីព្រះជាម្ចាស់ដែរ ហើយខ្ញុំក៏ពុំបានស្វែងរកសេចក្ដីស្រឡាញ់ចំពោះព្រះជាម្ចាស់ ការផ្គាប់ព្រះទ័យព្រះជាម្ចាស់ និងការរស់នៅក្នុងជីវិតដែលមានន័យ និងមានតម្លៃនោះដែរ។ អ្វីដែលខ្ញុំដេញតាម គឺជាជីវិតនៃការសប្បាយខាងសាច់ឈាម និងភាពសុខស្រួលខាងរាងកាយ។ ខ្ញុំបានសញ្ជឹងគិតពីបន្ទូលរបស់ព្រះជាម្ចាស់ថា៖ «តើមនុស្សអាចស្រឡាញ់ព្រះជាម្ចាស់ ក្រោយពេលដែលគេស្លាប់បាត់បានដែរឬទេ?»។ ខ្ញុំបានសួរខ្លួនឯងថា៖ «បើខ្ញុំមិនចំណាយពេលលើផែនដីនេះដើម្បីដេញតាមសេចក្ដីស្រឡាញ់ចំពោះព្រះជាម្ចាស់ ការផ្គាប់ព្រះទ័យព្រះជាម្ចាស់ និងការរស់នៅក្នុងជីវិតដែលមានន័យ និងមានតម្លៃទេ ទោះបីខ្ញុំរៀបការ និងមានភាពសុខស្រួលខាងសាច់ឈាមតាមដែលខ្ញុំចង់បាន តើបានប្រយោជន៍អ្វីទៅ? ការដែលព្រះជាម្ចាស់យាងមកនៅគ្រាចុងក្រោយដើម្បីសង្គ្រោះមនុស្សជាតិ គឺជាឱកាសតែមួយគត់ក្នុងមួយឆាកជីវិត។ បើខ្ញុំខកឱកាសនេះ ខ្ញុំនឹងស្ដាយក្រោយអស់មួយជីវិតមិនខាន! បើខ្ញុំខកឱកាសទទួលបានសេចក្ដីសង្គ្រោះតាមរយៈកិច្ចការរបស់ព្រះជាម្ចាស់នៅគ្រាចុងក្រោយ ដើម្បីតែការសប្បាយនឹងជីវិតសុខស្រួល តើនោះនឹងមិនល្ងង់ខ្លៅទេឬអី? ប្រសិនបើខ្ញុំលះបង់ផ្លូវពិត និងជ្រើសយកការរៀបការ តើខ្ញុំពិតជានឹងទទួលបានជីវិតដ៏រីករាយដែលខ្ញុំចង់បានមែនដែរឬទេ?» ខ្ញុំបានគិតដល់ប្អូនស្រីម្នាក់ដែលខ្ញុំបានទាក់ទងជាមួយគាត់កាលពីពេលកន្លងមក។ ប្អូនស្រីនិងប្ដីគាត់បានរៀបការដោយមានការជួយជ្រោមជ្រែងពីគ្រូគង្វាលវ៉ាង។ ក្រោយពីពួកគេរៀបការរួច ពួកគេបានទៅធ្វើការនៅទីក្រុងធំមួយ និងបានទិញផ្ទះមួយខ្នង។ ស្ថានភាពអាពាហ៍ពិពាហ៍ពួកគេល្អណាស់ ហើយខ្ញុំច្រណែនពួកគេមែន។ ប៉ុន្តែ ពេលខ្ញុំទៅលេងនាង នាងបានប្រាប់ខ្ញុំថា ទោះនាងនិងប្ដីជឿលើព្រះអម្ចាស់យេស៊ូវទាំងពីរនាក់ និងមានជីវិតអាពាហ៍ពិពាហ៍ល្អក៏ពិតមែន ក៏ប៉ុន្តែពួកគេរស់នៅជាមួយគ្នាគ្មានសុភមង្គលទេ។ ពួកគេតែងឈ្លោះគ្នារឿងបញ្ហាគ្រួសារតិចតួច ជួនកាលក៏ឈ្លោះគ្នាខ្លាំងរហូតដល់ថ្នាក់ពួកគេមិនចង់និយាយរកគ្នាទៀតផង។ ក្រោយមក ប្ដីនាងបានជ្រើសរើសទៅធ្វើការនៅទីក្រុងផ្សេង ដោយទុកនាងឱ្យនៅផ្ទះម្នាក់ឯងជាមួយកូនអាយុពីរឆ្នាំ ហើយជីវិតនាងវេទនា និងឯកាណាស់។ ខ្ញុំបានគិតពីបទពិសោធរបស់គាត់ ហើយបន្ទាប់មក ក៏ពិចារណាពីគូស្រករមួយចំនួននៅជុំវិញខ្លួនខ្ញុំ ដែលតែងឈ្លោះប្រកែកគ្នា និងគំរាមលែងលះគ្នា។ ពេលពិនិត្យមើលការពិតទាំងអស់នេះទៅ ខ្ញុំបានយល់ច្បាស់ថា នៅពេលយើងជឿ និងដើរតាមព្រះអម្ចាស់ មានតែព្រះអម្ចាស់យេស៊ូវប៉ុណ្ណោះដែលប្រោសលោះយើង។ អំពើបាបរបស់យើងត្រូវបានអត់ទោសឱ្យ ប៉ុន្តែឫសគល់នៃអំពើបាបរបស់យើង មិនបានដោះស្រាយនោះទេ ហើយយើងមិនទាន់រួចពីចំណងនិងការគ្រប់គ្រងនៃអំពើបាបឡើយ។ មនុស្សប្រាស័យទាក់ទងគ្នាផ្អែកលើនិស្ស័យពុករលួយរបស់ខ្លួន ហើយគ្មានសេចក្ដីស្រឡាញ់ពិតប្រាកដឡើយ ដូច្នេះ មិនថាយើងមានការសប្បាយខាងសាច់ឈាមច្រើនប៉ុនណាទេ ជីវិតរបស់យើងនៅតែគ្មានន័យ និងឈឺចាប់ដដែល។ ដោយគិតឃើញបែបនេះ ខ្ញុំបានដឹងថា ខ្ញុំគួរមានការប្រុងប្រយ័ត្ននឹងជម្រើសនានាដែលខ្ញុំបានជួបប្រទះក្នុងពេលនេះ។ ខ្ញុំបានអធិស្ឋានទៅព្រះជាម្ចាស់ម្ដងហើយម្ដងទៀត ដោយទូលសុំព្រះជាម្ចាស់ឱ្យដឹកនាំ និងបំភ្លឺខ្ញុំ ដើម្បីឱ្យខ្ញុំអាចសម្រេចចិត្តបានត្រឹមត្រូវស្របតាមបំណងព្រះហឫទ័យទ្រង់។

ក្រោយមក ខ្ញុំបានអានអត្ថបទព្រះបន្ទូលរបស់ព្រះដ៏មានគ្រប់ព្រះ‌ចេស្តា និងបានយល់ពីបំណងព្រះហឫទ័យរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «បច្ចុប្បន្ននេះ អ្នកដែលស្វែងរក និងអ្នកដែលមិនស្វែងរក គឺជាមនុស្សពីរប្រភេទដែលខុសគ្នាស្រឡះ ហើយទិសដៅរបស់ពួកគេ ក៏ខុសគ្នាយ៉ាងខ្លាំងផងដែរ។ អស់អ្នកដែលស្វែងរកចំណេះដឹងអំពីសេចក្ដីពិត និងអនុវត្តនូវសេចក្ដីពិត គឺមនុស្សដែលព្រះជាម្ចាស់នឹងប្រទានសេចក្ដីសង្គ្រោះដល់គេ។ អស់អ្នកណាដែលមិនដឹងអំពីផ្លូវពិត គឺសុទ្ធតែជាពួកអារក្ស និងជាពួកសត្រូវ។ ពួកគេជាកូនចៅនៃមហាទេវតា ហើយនឹងក្លាយជារបស់ដែលត្រូវបំផ្លាញចោល។ សូម្បីតែអស់អ្នកណាដែលជឿស៊ប់លើព្រះជាម្ចាស់ដែលស្រពេចស្រពិល តើពួកគេមិនមែនជាពួកអារក្សទេឬអី? មនុស្សដែលមានសតិសម្បជញ្ញៈល្អ ប៉ុន្តែពុំទទួលយកផ្លូវពិត គឺសុទ្ធតែពួកជាអារក្ស។ សារជាតិរបស់ពួកគេ គឺជាមនុស្សដែលប្រឆាំងទាស់នឹងព្រះជាម្ចាស់។ អ្នកណាដែលមិនទទួលយកផ្លូវត្រូវ គឺជាអ្នកដែលប្រឆាំងទាស់នឹងព្រះជាម្ចាស់ ហើយទោះបីជាមនុស្សបែបនេះ ទទួលរងនូវទុក្ខលំបាកក្ដី ក៏ពួកគេនឹងនៅតែត្រូវបំផ្លាញចោលដដែល។ ... ជាងនេះទៅទៀត នរណាម្នាក់ដែលមិនជឿលើព្រះជាម្ចាស់ដែលយកកំណើតជាមនុស្សគឺជាពួកអារក្ស ហើយនឹងត្រូវបំផ្លាញចោល។ អស់អ្នកណាដែលមានសេចក្ដីជំនឿ ប៉ុន្តែមិនបានអនុវត្តតាមសេចក្ដីពិត អស់អ្នកណាដែលមិនជឿលើព្រះជាម្ចាស់ដែលយកកំណើតជាមនុស្ស និងអស់អ្នកណាដែលមិនជឿលើអត្ថិភាពរបស់ព្រះជាម្ចាស់ក៏នឹងក្លាយទៅជារបស់ដែលត្រូវបំផ្លាញចោលផងដែរ។ អ្នកទាំងឡាយណាដែលនឹងត្រូវអនុញ្ញាតឱ្យបន្តរស់នៅ គឺសុទ្ធតែជាមនុស្សដែលបានឆ្លងកាត់នូវទុក្ខវេទនានៃការបន្សុទ្ធ និងប្រកាន់ខ្ជាប់នូវជំហរយ៉ាងរឹងមាំ។ មនុស្សទាំងអស់នេះ គឺជាមនុស្សដែលបានឆ្លងកាត់ការល្បងលយ៉ាងពិតប្រាកដ។ នរណាម្នាក់ដែលមិនទទួលស្គាល់ព្រះជាម្ចាស់ គឺជាសត្រូវ ពោលគឺ នរណាម្នាក់ដែលមិនទទួលស្គាល់ព្រះជាម្ចាស់ដែលយកកំណើតជាមនុស្ស (មិនថា ពួកគេនៅក្នុង ឬនៅក្រៅកិច្ចការបម្រើទេ) គឺសុទ្ធតែជាពួកទទឹងនឹងព្រះគ្រីស្ទ។ តើសាតាំងជានរណា តើអារក្សជានរណា ហើយតើសត្រូវរបស់ព្រះជាម្ចាស់ជានរណា ប្រសិនបើមិនមែនជាពួកតតាំងដែលមិនជឿលើព្រះជាម្ចាស់នោះ? តើពួកគេមិនមែនជាមនុស្សដែលបះបោរទាស់នឹងព្រះជាម្ចាស់ទេឬអី?» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា អ្វីដែលព្រះជាម្ចាស់ធ្វើនៅគ្រាចុងក្រោយ គឺជាកិច្ចការនៃការញែកមនុស្សម្នាក់ៗទៅតាមប្រភេទរបស់ពួកគេ។ ទ្រង់បើកសម្ដែងពីសេចក្ដីពិត និងបំពេញកិច្ចការនៃការជំនុំជម្រះ តាមរយៈការយកកំណើតជាមនុស្សនៅខាងសាច់ឈាម ដោយញែកស្រងែចេញពីស្រូវសាលី ញែកអ្នកជឿពិតចេញពីអ្នកជឿក្លែងក្លាយ ពោលគឺ ញែកអ្នកដែលស្វែងរកសេចក្ដីពិតចេញពីអ្នកដែលមិនស្វែងរក។ អ្នកដែលអះអាងថាជឿលើព្រះជាម្ចាស់តែមាត់ ប៉ុន្តែពុំស្វែងរកសេចក្ដីពិតឬទន្ទឹងរង់ចាំការលេចមករបស់ព្រះជាម្ចាស់ អ្នកមិនជឿដែលគ្រាន់តែស្វែងរកព្រះគុណនិងទូលសុំនំប៉័ងដើម្បីចម្អែតក្រពះ ពួកទទឹងនឹងព្រះគ្រីស្ទដែលស្អប់សេចក្ដីពិតនិងទាស់ទទឹងនឹងព្រះជាម្ចាស់ មនុស្សទាំងអស់នេះសុទ្ធតែត្រូវលាតត្រដាង ហើយចុងក្រោយ ពួកគេនឹងត្រូវផាត់ចោល និងត្រូវដាក់ទោសមិនខាន។ មើលពីសំបកក្រៅ ទោះបីជាសង្សារខ្ញុំហាក់ដូចជាមានភាពជាមនុស្សល្អ ស្មោះត្រង់ និងអាចពឹងពាក់បាន និងអាចមើលថែខ្ញុំបានល្អមែន ប៉ុន្តែឱ្យតែពេលខ្ញុំប្រាប់គាត់ថា ព្រះជាម្ចាស់បានយាងត្រឡប់មកវិញដោយយកកំណើតជាមនុស្សជាលើកទីពីរ គាត់មិនត្រឹមតែបដិសេធមិនស្វែងរកសេចក្ដីពិតនោះទេ ប៉ុន្តែគាត់ក៏ដើរតាមគ្រូគង្វាលទាំងងងឹតងងុលក្នុងការរារាំង និងបង្អាក់ខ្ញុំមិនឱ្យទទួលយកកិច្ចការរបស់ព្រះជាម្ចាស់នៅគ្រាចុងក្រោយផងដែរ ដោយធ្វើជ្រុលរហូតដល់ថ្នាក់យកអាពាហ៍ពិពាហ៍មកគំរាមបង្ខំខ្ញុំឱ្យលះបង់ផ្លូវពិត។ ទោះបីគាត់ជឿលើព្រះអម្ចាស់យេស៊ូវក៏ពិតមែន ប៉ុន្តែគាត់គ្រាន់ប្រកាន់តាមព្រះនាមរបស់ព្រះអម្ចាស់យេស៊ូវប៉ុណ្ណោះ។ គាត់ពុំបានទទួលយកសេចក្ដីពិតដែលសម្ដែងចេញដោយព្រះអម្ចាស់ដែលបានយាងត្រឡប់មកវិញឡើយ ហើយគាត់បានទាស់ទទឹង និងថ្កោលទោសព្រះដ៏មានគ្រប់ព្រះ‌ចេស្តាទៀត។ ខ្ញុំបានឃើញថា សារជាតិគាត់គឺស្អប់សេចក្ដីពិតនិងទាស់ទទឹងនឹងព្រះជាម្ចាស់ ហើយគាត់ជាអ្នកមិនជឿ ដូចដែលព្រះបន្ទូលរបស់ព្រះជាម្ចាស់បានបើកសម្ដែង គាត់មិនមែនជាមនុស្សដែលជឿលើព្រះជាម្ចាស់ ស្រឡាញ់សេចក្ដីពិត និងទទួលយកសេចក្ដីពិតដោយពិតប្រាកដឡើយ។ នៅពេលប្រឈមនឹងសេចក្ដីពិត សារជាតិបែបសាតាំងរបស់គាត់ដែលទាស់ទទឹងនឹងព្រះជាម្ចាស់ ត្រូវបានលាតត្រដាងខ្ទេចគ្មានសល់។ គាត់មិនអាចយល់ពីព្រះសូរសៀងរបស់ព្រះជាម្ចាស់បាន គាត់មិនមែនជាចៀមរបស់ព្រះឡើយ។ ប្រសិនបើខ្ញុំជ្រើសរើសរៀបការនឹងមនុស្សបែបនេះ ខ្ញុំនឹងមិនទទួលបានព្រះពរពីព្រះជាម្ចាស់ទេ ហើយអាពាហ៍ពិពាហ៍របស់យើង ក៏នឹងគ្មានសុភមង្គលដែរ។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ពីបំណងព្រះហឫទ័យរបស់ព្រះជាម្ចាស់។ ខ្ញុំមានអារម្មណ៍ធូរចិត្ត ហើយខ្ញុំបានដឹងថាត្រូវជ្រើសរើសបែបណាហើយ។ បន្ទាប់ពីនោះមក ខ្ញុំបានទូរស័ព្ទទៅសង្សារខ្ញុំ និងបាននិយាយថា៖ «អូនបានសម្រេចចិត្តហើយ។ អូននឹងជ្រើសរើសដើរតាមព្រះដ៏មានគ្រប់ព្រះ‌ចេស្តា។ ប្រសិនបើបងចង់បែកគ្នា អូនគោរពតាមការសម្រេចចិត្តរបស់បង។ យើងនឹងដើរលើផ្លូវផ្សេងគ្នា»។ គាត់និយាយទាំងខកចិត្តថា៖ «តើអូនអាចគិតឡើងវិញបានទេ? យើងមិនមែននៅក្មេងទៀតឯណា ហើយអាពាហ៍ពិពាហ៍គឺជារឿងសំខាន់បំផុតក្នុងជីវិត។ ប្រសិនបើអូនលះបង់អាពាហ៍ពិពាហ៍ពួកយើង ពេលក្រោយ អូននឹងស្ដាយក្រោយមិនខាន»។ ខ្ញុំអាចមើលឃើញច្បាស់ពីសារជាតិដែលស្អប់សេចក្ដីពិត និងទាស់ទទឹងនឹងព្រះជាម្ចាស់របស់គាត់ ដូច្នេះ មិនថាគាត់និយាយអ្វីនោះទេ ខ្ញុំមិនប្ដូរចិត្តឡើយ។ ខ្ញុំបាននិយាយថា៖ «ព្រះបន្ទូលរបស់ព្រះដ៏មានគ្រប់ព្រះ‌ចេស្តាបានចង្អុលបង្ហាញផ្លូវជីវិតដល់អូនហើយ ហើយអូនក៏បានតាំងចិត្តដើរលើផ្លូវនេះដែរ។ ការសម្រេចចិត្តរបស់អូន នឹងមិនផ្លាស់ប្ដូរជាដាច់ខាត»។ បន្ទាប់ពីខ្ញុំនិយាយចប់ ខ្ញុំបានដាក់ទូរស័ព្ទចុះ ហើយខ្ញុំមានអារម្មណ៍ធូរស្បើយក្នុងចិត្តណាស់។

ដោយសារបានការណែនាំពីព្រះបន្ទូលរបស់ព្រះជាម្ចាស់នេះហើយ ទើបខ្ញុំដឹងថាត្រូវជ្រើសរើសផ្លូវជីវិតមួយណា ហើយក៏បានធ្វើឱ្យខ្ញុំឃើញពីមុខមាត់លាក់ពុតពិតប្រាកដរបស់គ្រូង្វាល និងពួកចាស់ទុំ។ ពួកគេស្រែកឱ្យយើងចាំយាម រង់ចាំការយាងមករបស់ព្រះអម្ចាស់ ប៉ុន្តែពេលព្រះជាម្ចាស់លេចមកខាងសាច់ឈាមដើម្បីបំពេញកិច្ចការនៅគ្រាចុងក្រោយ ពួកគេពុំបានស្វែងរក និងស៊ើបសួរឱ្យដឹងការពិតឡើយ។ ផ្ទុយទៅវិញ ពួកគេបានថ្កោលទោស និងទាស់ទទឹងយ៉ាងខ្លាំង និងព្យាយាមគ្រប់មធ្យោបាយដើម្បីរារាំងអ្នកជឿមិនឱ្យស៊ើបសួររកផ្លូវពិត ហើយដាក់មនុស្សនៅក្រោមការត្រួតត្រារបស់ពួកគេ និងបង្ខំអ្នកជឿឱ្យដើរតាមពួកគេក្នុងការទាស់ទទឹងនិងថ្កោលទោសការយាងមករបស់ព្រះជាម្ចាស់។ ពួកគេជាបាវបម្រើនៃពួកទុច្ចរិត និងពួកទទឹងនឹងព្រះគ្រីស្ទដែលបានបើកសម្ដែងតាមរយៈកិច្ចការរបស់ព្រះជាម្ចាស់នៅគ្រាចុងក្រោយ ហើយពួកគេគឺជាអារក្សដែលលេបត្របាក់ព្រលឹងមនុស្ស! ដោយសារសង្សារខ្ញុំគោរពគ្រូគង្វាលខ្លាំងពេក គាត់មិនបានស្វែងរកសេចក្ដីពិតទាល់តែសោះ គាត់បានដើរតាមគ្រូគង្វាលក្នុងការទាស់ទទឹង និងថ្កោលទោសកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ហើយគាត់បានក្លាយជាមនុស្សម្នាក់ដែលជឿព្រះជាម្ចាស់ ប៉ុន្តែបែរជាទាស់ទទឹងនឹងទ្រង់ទៅវិញ។ ខ្ញុំពិតជាដឹងគុណព្រះជាម្ចាស់ចំពោះការសង្គ្រោះរូបខ្ញុំ ដែលអនុញ្ញាតឱ្យខ្ញុំបានស្គាល់គ្រូង្វាល និងពួកចាស់ទុំ អាចបដិសេធពួកគេ និងលែងត្រូវពួកគេបោកបញ្ឆោតទៀត។ ការដែលខ្ញុំអាចស្គាល់ព្រះសូរសៀងព្រះជាម្ចាស់ និងបានស្វាគមន៍ការយាងមកវិញរបស់ព្រះអម្ចាស់ គឺជាសេចក្ដីមេត្ដាករុណា និងសេចក្ដីសប្បុរសរបស់ព្រះជាម្ចាស់ចំពោះខ្ញុំ។ ខ្ញុំបានអរព្រះគុណព្រះជាម្ចាស់អស់ពីដួងចិត្តខ្ញុំ ហើយបានសម្រេចចិត្តដើរតាមព្រះដ៏មានគ្រប់ព្រះ‌ចេស្តារហូតដល់ទីបញ្ចប់។ ក្រោយមក ខ្ញុំបានបំពេញភារកិច្ចខ្ញុំនៅក្នុងក្រុមជំនុំ ដោយបានផ្សាយដំណឹងល្អ និងលះបង់ដើម្បីព្រះជាម្ចាស់តាមសមត្ថភាពដែលខ្ញុំមាន។ ខ្ញុំអរព្រះគុណព្រះបន្ទូលរបស់ព្រះដ៏មានគ្រប់ព្រះ‌ចេស្តាចំពោះការណែនាំខ្ញុំដើម្បីធ្វើការសម្រេចចិត្តត្រឹមត្រូវ និងការដឹកនាំខ្ញុំទៅកាន់កន្លែងរបស់ខ្ញុំសព្វថ្ងៃនេះ។ សូមគ្រប់ទាំងសិរីល្អកើតមានដល់ព្រះដ៏មានគ្រប់ព្រះ‌ចេស្តា!


៩២. ជម្រើសដ៏ឈឺចាប់

By Chen Min, Spain

ក្នុងឆ្នាំ១៩៩៩ ខ្ញុំបានទទួលយកកិច្ចការព្រះដ៏មានគ្រប់ព្រះ‌ចេស្តានៃគ្រាចុងក្រោយ ហើយមិនយូរប៉ុន្មាន ខ្ញុំត្រូវបានគេជ្រើសតាំងជាអ្នកដឹកនាំពួកជំនុំ។ ថ្ងៃមួយនាពេលថ្ងៃត្រង់ក្នុងខែធ្នូ ឆ្នាំ២០០០ ខ្ញុំកំពុងទទួលទានអាហារជាមួយកូនៗខ្ញុំពីរនាក់ ពេលនោះស្រាប់តែមន្ត្រីប៉ូលិសប្រាំនាក់ បានសម្រុកចូលក្នុងផ្ទះខ្ញុំ ហើយចាប់ផ្ដើមឆែកឆេរផ្ទះ ដោយគ្មានបង្ហាញដីកាអ្វីនោះទេ។ នៅពេលនោះ កូនប្រុសខ្ញុំទើបមានអាយុត្រឹមតែ ៦ឆ្នាំប៉ុណ្ណោះ ហើយកូនៗទាំងពីររបស់ខ្ញុំ ចាប់តោងខោអាវខ្ញុំជាប់ដោយការភ័យខ្លាច ដៃរបស់ពួកគេឡើងញ័រទទ្រើក។ ទីបំផុត ពួកគេបានរកឃើញព្រះគម្ពីរ និងកំណត់ហេតុថ្វាយបង្គំព្រះ ដែលខ្ញុំបានសរសេរទុក។ ពួកគេបានទាញខ្ញុំ និងព្យាយាមរុញច្រានខ្ញុំបញ្ចូលក្នុងរថយន្តប៉ូលិស។ កូនៗខ្ញុំយំផង ស្រែកផងថា៖ «ម៉ាក់! កុំទៅអី!» នៅពេលនោះ ទឹកភ្នែកខ្ញុំចាប់ផ្ដើមហូរកាត់ថ្ពាល់ខ្ញុំមួយរំពេច ដោយសារខ្ញុំមិនដឹងថា ខ្ញុំនឹងអាចត្រឡប់មកមើលមុខពួកគេម្ដងទៀតបានឬអត់នោះទេ។ ដួងចិត្តខ្ញុំពោរពេញដោយទុក្ខក្រៀមក្រំជាខ្លាំង។ ក្រោយមក ពួកគេបាននាំខ្ញុំទៅកាន់បន្ទប់សួរចម្លើយនៃការិយាល័យសន្ដិសុខសាធារណៈ ដែលនៅទីនោះ ពួកគេបានដាក់ខ្នោះដៃខ្ញុំជាប់នឹងកៅអីដែកមួយ។ មនុស្សមួយចំនួននៅទីនោះ កំពុងសម្លឹងមកខ្ញុំដោយឫកពាកាចសាហាវ។ ពេលនោះ ខ្ញុំភ័យតក់ស្លុតណាស់ រួចខ្ញុំក៏បានអធិស្ឋានទៅព្រះជាម្ចាស់ឥតឈប់ ដោយទូលសុំទ្រង់ឱ្យប្រទានសេចក្ដីជំនឿដល់ខ្ញុំ។ ខ្ញុំបានគិតពីព្រះបន្ទូលរបស់ព្រះជាម្ចាស់ថា៖ «ឥឡូវនេះជាពេលដែលខ្ញុំនឹងល្បងលអ្នក៖ តើអ្នកនឹងផ្តល់ភាពស្មោះស្ម័គ្ររបស់អ្នកមកលើខ្ញុំទេ? តើអ្នកអាចដើរតាមខ្ញុំដល់ចុងផ្លូវបានទេ? ចូរកុំខ្លាច។ ដោយមានការគាំទ្រពីខ្ញុំ តើអ្នកណាអាចបិទផ្លូវនេះបាន?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានប្រទានកម្លាំងដល់ខ្ញុំ ហើយពេលគិតដល់ការដែលព្រះជាម្ចាស់គាំទ្រខ្ញុំបែបនេះ ខ្ញុំក៏លែងសូវភ័យខ្លាចទៀត។ មិនថាប៉ូលិសឃោរឃៅយ៉ាងណានោះទេ ពួកគេសុទ្ធតែស្ថិតក្នុងព្រះហស្ដរបស់ព្រះជាម្ចាស់។ ខ្ញុំបានស្បថថា មិនថាពួកគេធ្វើទារុណកម្មខ្ញុំបែបណាទេ ខ្ញុំនឹងមិនធ្វើជាមនុស្សដូចយូដាស និងក្បត់ព្រះជាម្ចាស់ឡើយ។ ខ្ញុំបានសន្យាដាក់ជីវិតខ្ញុំ ដើម្បីប្រកាន់ខ្ជាប់នូវទីបន្ទាល់ខ្លួនថ្វាយព្រះជាម្ចាស់!

មន្ត្រីប៉ូលិសម្នាក់ចាប់ផ្ដើមសួរចម្លើយខ្ញុំ៖ «តើនរណានាំនាងឱ្យជឿលើព្រះដ៏មានគ្រប់ព្រះ‌ចេស្តា? តើនរណាជាមេដឹកនាំរបស់នាង? តើប្រាក់ពួកជំនុំទុកនៅកន្លែងណា?» ខ្ញុំបានឆ្លើយថា៖ «ខ្ញុំមិនដឹងអ្វីនោះទេ»។ មេបញ្ជាការកងពលតូចសន្តិសុខជាតិបាននិយាយថា៖ «យើងរកផ្ទះនាងឃើញនៅថ្ងៃនេះ ក៏ដោយសារយើងមានភស្តុតាងពីជំនឿរបស់នាងដែរ។ បើនាងមិនព្រមឆ្លើយអ្វីទេ យើងអាចចោទប្រកាន់ទោសនាងបាន។ ប៉ុន្តែបើនាងប្រាប់យើងពីអ្វីដែលនាងបានដឹង យើងនឹងដោះលែងនាងត្រឡប់ទៅផ្ទះវិញភ្លាម»។ ខ្ញុំមិនបាននិយាយអ្វីទាំងអស់។ ក្រោយមក វានិយាយថា៖ «កូនៗរបស់នាងឯងនៅក្មេងណាស់។ បើអត់មានម្ដាយនៅមើលថែទាំពួកគេទេ ពួកគេនឹងយ៉ាប់មិនខាន។ បើគ្រូបង្រៀន និងមិត្តរួមថ្នាក់ពួកវាដឹងថា ម្ដាយវាជាប់គុក គេនឹងសើចចំអក មើលងាយពួកវាមិនខាន។ បើអ៊ីចឹង មិនប៉ះពាល់ដល់ផ្លូវចិត្តរបស់ពួកវាធ្ងន់ធ្ងរទៅហើយទេ? តើនាងអាចទទួលយករឿងបែបនេះបានទេ? តើនាងមិនអើពើចំពោះកូនៗនាងដោយសារសេចក្ដីជំនឿរបស់នាង មែនទេ?» ពេលឮវានិយាយបែបនេះ បានធ្វើឱ្យគំនិតខ្ញុំនឹកគិតភ្លាមពីទឹកមុខភ័យខ្លាចរបស់កូនៗខ្ញុំ នៅពេលពួកគេចាប់ខ្លួនខ្ញុំ ហើយពេលនោះ ខ្ញុំមានអារម្មណ៍មិនសូវស្រួលក្នុងចិត្តនោះទេ។ អ្វីគ្រប់យ៉ាងដែលបានកើតឡើងក្នុងថ្ងៃនេះ នឹងធ្វើឱ្យកូនៗខ្ញុំមានការប៉ះទង្គិចផ្លូវចិត្ត និងជះឥទ្ធិពលលើវាជាខ្លាំងមិនខាន! ប្រសិនបើខ្ញុំត្រូវកាត់ទោសមែន តើនរណានឹងមើលថែទាំពួកគេទៅ? ជាពិសេសកូនប្រុសខ្ញុំ ដែលឈឺតាំងពីក្មេងមកម្ល៉េះ តើកូនខ្ញុំនឹងត្រូវធ្វើយ៉ាងម៉េច បើគ្មានខ្ញុំនៅមើលថែទាំគេ? ប្រសិនបើកូនៗខ្ញុំត្រូវគ្រូបង្រៀន និងមិត្តភ័ក្តិរើសអើង និងសើចចំអក តើពួកគេអាចប្រឈមមុខនឹងបញ្ហានេះបានទេ? ពេលគិតដល់រឿងនេះ ទឹកភ្នែករបស់ខ្ញុំហូរឥតឈប់ ហើយខ្ញុំប្រញាប់អធិស្ឋានទៅព្រះជាម្ចាស់ថា៖ «ព្រះជាម្ចាស់អើយ! ខ្ញុំម្ចាស់បារម្ភពីកូនៗរបស់ខ្ញុំម្ចាស់ណាស់ ហើយខ្ញុំម្ចាស់ក៏ពិបាកចិត្តណាស់ដែរ។ សូមការពារដួងចិត្តខ្ញុំម្ចាស់ផង ដើម្បីឱ្យខ្ញុំម្ចាស់អាចរម្ងាប់ចិត្ត ពឹងអាងលើទ្រង់ និងប្រកាន់ខ្ជាប់នូវទីបន្ទាល់ខ្លួនបាន»។ បន្ទាប់ពីខ្ញុំអធិស្ឋានរួច ខ្ញុំបានគិតពីព្រះបន្ទូលទាំងនេះរបស់ព្រះជាម្ចាស់ថា៖ «ទោះបីអ្នកស្ថិតនៅទីនេះចំពោះខ្ញុំ ដោយធ្វើកិច្ចការសម្រាប់ខ្ញុំក៏ដោយ ក៏នៅក្នុងជម្រៅចិត្ត អ្នកកំពុងតែគិតអំពីប្រពន្ធកូន និងឪពុកម្ដាយរបស់អ្នកនៅឯផ្ទះទៅវិញទេ។ តើអ្វីៗទាំងអស់នេះគឺជាទ្រព្យសម្បត្តិរបស់អ្នកឬ? ហេតុអ្វីបានជាអ្នកមិនថ្វាយពួកគេទៅក្នុងព្រះហស្តរបស់ខ្ញុំទៅ? តើអ្នកមិនទុកចិត្តលើខ្ញុំទេឬ? ឬក៏ដោយសារតែអ្នកខ្លាចថា ខ្ញុំនឹងធ្វើការរៀបចំមិនត្រឹមត្រូវសម្រាប់អ្នក? ហេតុអ្វីបានជាអ្នកតែងតែព្រួយបារម្ភអំពីគ្រួសារខាងសាច់ឈាមរបស់អ្នក? អ្នកតែងតែកើតទុក្ខចំពោះមនុស្សជាទីស្រឡាញ់របស់អ្នក! តើខ្ញុំមានទីកន្លែងជាក់លាក់មួយនៅក្នុងដួងចិត្តរបស់អ្នកដែរឬទេ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៥៩ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានបំភ្លឺដួងចិត្តរបស់ខ្ញុំភ្លាមៗ។ ព្រះជាម្ចាស់ គឺជាព្រះអាទិករ ហើយព្រះអង្គមានការត្រួតត្រា និងការគ្រប់គ្រងលើវាសនារបស់មនុស្សគ្រប់រូប។ ទោះមានរឿងអ្វីកើតឡើងចំពោះកូនទាំងពីររបស់ខ្ញុំនៅពេលអនាគត ក៏ស្ថិតក្នុងព្រះហស្ដទ្រង់ ហើយការព្រួយបារម្ភរបស់ខ្ញុំ ក៏គ្មានប្រយោជន៍ដែរ។ ខ្ញុំត្រូវមានសេចក្ដីជំនឿលើព្រះជាម្ចាស់ ហើយថ្វាយកូនៗខ្ញុំទៅក្នុងព្រះហស្ដរបស់ទ្រង់។ ពេលគិតបែបនេះ ខ្ញុំក៏បានស្ងប់ចិត្ត ហើយលែងព្រួយបារម្ភពីពួកគេខ្លាំងទៀត។ ខ្ញុំដឹងថា ប៉ូលិសកំពុងប្រើកូនៗខ្ញុំដើម្បីគំរាមឱ្យខ្ញុំទម្លាយអាថ៌កំបាំងរបស់ពួកជំនុំ។ ពួកគេជាអ្នកដែលចាប់ខ្ញុំខុសច្បាប់ បំផ្លាញជីវិតគ្រួសារសាមញ្ញរបស់ខ្ញុំ ហើយពេលនេះ ពួកគេនិយាយថា ដោយសារសេចក្ដីជំនឿខ្ញុំនេះហើយដែលរារាំងមិនឱ្យខ្ញុំមើលថែទាំកូនៗខ្ញុំបាន។ តើនេះមិនមែនជាការបំភ្លៃការពិត និងត្រឡប់ពីខ្មៅឱ្យទៅជាសវិញទេឬអី? នៅពេលមានគំនិតបែបនេះ ខ្ញុំបានឆ្លើយតបនឹងពួកវាថា៖ «តើដោយសារសេចក្ដីជំនឿខ្ញុំ ឬដោយសារពួកលោកឃុំខ្លួនខ្ញុំនៅទីនេះ? អ្នកជឿព្រះជាម្ចាស់ អានព្រះបន្ទូលព្រះ និងស្វែងរកដើម្បីក្លាយជាមនុស្សល្អ ពួកគេគ្មានធ្វើអ្វីខុសច្បាស់នោះទេ។ តើហេតុអ្វីពួកលោកចាប់អ្នកជឿព្រះឥតឈប់ឈរបែបនេះ?» ពួកគេផ្ទុះសំណើចខឹកៗ ពេលឮខ្ញុំនិយាយបែបនេះ ហើយប៉ូលិសម្នាក់បាននិយាយថា៖ «នាងឯងនិយាយត្រង់មែន។ បើគ្រប់គ្នាជឿលើព្រះ តើនរណានឹងស្ដាប់បក្សកុម្មុយនីស្តទៅ? ហើយតើបក្សនឹងដឹកនាំនរណាទៅ? អ៊ីចឹង ពួកយើងមិនអាចឱ្យនាងឯងជឿបានទេ ហើយបើនាងឯងជឿ គេនឹងចាប់ខ្លួននាងឯងហើយ!» ពិតជាគួរឱ្យខឹងមែន ហើយខ្ញុំក៏នឹកចាំពីព្រះបន្ទូលដែលព្រះជាម្ចាស់ថ្លែងថា៖ «នៅក្នុងសង្គមដ៏ខ្មៅងងឹត ជាទីដែលពួកអារក្សដ៏គ្មានមេត្តា និងកាចសាហាវស្ថិតនៅនេះ តើស្ដេចអារក្សដែលសម្លាប់មនុស្សមិនប៉ប្រិចភ្នែកនេះ អាចទទួលយកអត្ថិភាពរបស់ព្រះជាម្ចាស់ ដែលជាព្រះដ៏គួរឱ្យស្រឡាញ់ សប្បុរស និងបរិសុទ្ធបានដោយរបៀបណា? តើវាអាចទះដៃសាទរ និងអបអរចំពោះការមកដល់របស់ព្រះជាម្ចាស់យ៉ាងដូចម្ដេចទៅ? ឱ ពួកកញ្ជះដាច់ថ្លៃអើយ! តាំងពីយូរមកហើយ ពួកគេតបស្នងសេចក្តីសប្បុរសដោយសេចក្តីស្អប់ ពួកគេបានចាប់ផ្ដើមចាត់ទុកព្រះជាម្ចាស់ជាសត្រូវតាំងពីយូរមកហើយ ពួកគេបំពានព្រះជាម្ចាស់ ពួកវាច្រឡោតខឹងយ៉ាងខ្លាំង ពួកវាគ្មានការគោរពចំពោះព្រះជាម្ចាស់សូម្បីតែបន្ដិច ពួកវាជាចោរលួចប្លន់ ពួកវាបានបាត់បង់មនសិការ ពួកវាប្រព្រឹត្តផ្ទុយពីមនសិការ ហើយពួកវាបានល្បួងមនុស្សស្លូតត្រង់ឱ្យប្រព្រឹត្តអំពើដ៏ល្ងង់ខ្លៅ។ តើនេះឬជាបុព្វបុរសពីសម័យបុរាណនោះ? ជាមេដឹកនាំដ៏គួរឱ្យស្រឡាញ់ឬ? ពួកវាសុទ្ធតែប្រឆាំងនឹងព្រះជាម្ចាស់! ការជ្រៀតជ្រែករបស់ពួកវាបានធ្វើឱ្យពិភពក្រោមមេឃស្ថិតនៅក្នុងសភាពខ្មៅងងឹត និងភាពជ្រួលច្របល់! តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ!» («កិច្ចការ និងការចូល (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ធ្លុះពីសារជាតិរបស់បក្សកុម្មុយនីស្តចិន។ ពួកគេរឹងរូស ប្រឆាំងនឹងស្ថានសួគ៌។ ព្រះជាម្ចាស់ជាអ្នកបង្កើតរបស់សព្វសារពើ បង្កើតមនុស្សជាតិនេះឯង ហើយគឺព្រះជាម្ចាស់នេះហើយ ដែលប្រៀនប្រដៅ និងទំនុកបម្រុងមនុស្សជាតិ។ ការថ្វាយបង្គំព្រះជាម្ចាស់ ត្រូវបានបញ្ញត្តិទុកពីស្ថានសួគ៌ និងទទួលស្គាល់ដោយផែនដី ប៉ុន្តែបក្សកុម្មុយនីស្ត ពុំអនុញ្ញាតឱ្យមនុស្សជឿនិងដើរតាមព្រះជាម្ចាស់ឡើយ ពួកគេផ្សព្វផ្សាយលទ្ធិមិនជឿព្រះ ដើម្បីនាំឱ្យមនុស្សវង្វេង។ ពួកគេថែមទាំងអះអាងទាំងឥតអៀនខ្មាសថា «នៅលើពិភពលោកនេះ គ្មានព្រះនោះទេ» ហើយថា «សុភមង្គលរបស់ប្រជាជន កើតចេញពីបក្សទាំងស្រុង»។ ពួកគេចង់ឱ្យប្រជាជនដឹងគុណគេយ៉ាងជ្រាលជ្រៅ ស្ដាប់សម្ដីគេ និងស្ដាប់បង្គាប់គេ។ បក្សកុម្មុយនីស្តចិន ពិតជាអាក្រក់ និងគួរឱ្យស្អប់ខ្លាំងណាស់! នៅគ្រាចុងក្រោយ ព្រះជាម្ចាស់យាងមកផែនដីដោយផ្ទាល់ព្រះអង្គ ដើម្បីសង្គ្រោះមនុស្សជាតិ ដោយសម្ដែងចេញព្រះបន្ទូលរាប់លាន។ អ្វីដែលបក្សកុម្មុយនីស្តចិនខ្លាចបំផុតនោះគឺថា ប្រជាជននឹងអានបន្ទូលព្រះជាម្ចាស់ ហើយយល់ពីសេចក្ដីពិត រួចពួកគេនឹងដឹងថាបក្សនោះយ៉ាងម៉េច ហើយលែងស្ថិតក្រោមការគ្រប់គ្រងរបស់បក្ស រួចបែរទៅរកព្រះជាម្ចាស់វិញ។ ហេតុនេះហើយបានជាបក្សកុម្មុយនីស្តចិន ធ្វើអ្វីគ្រប់យ៉ាងដែលវាអាចធ្វើបាន ដើម្បីចាប់ខ្លួនគ្រីស្ទបរិស័ទ ដោយសង្ឃឹមទាំងឥតបានការថា នឹងអាចគាបសង្កត់កិច្ចការព្រះជាម្ចាស់បាន ហើយសម្រេចគោលដៅរបស់វាក្នុងការគ្រប់គ្រងប្រជាជនជារៀងរហូត។ នៅពេលដែលខ្ញុំបានឆ្លងកាត់ការធ្វើទុក្ខបុកម្នេញពីពួកវាដោយផ្ទាល់ ទើបខ្ញុំបានឃើញពីសារជាតិរបស់ពួកវា ដែលស្អប់សេចក្ដីពិត និងធ្វើជាសត្រូវនឹងព្រះជាម្ចាស់ ហើយខ្ញុំស្អប់ហ្វូងអារក្សកំណាចដែលទាស់ទទឹងនឹងព្រះជាម្ចាស់នេះអស់ពីដួងចិត្តខ្ញុំ។ ខ្ញុំតាំងចិត្តមុតម៉ាំដើម្បីដើរតាមព្រះជាម្ចាស់ និងប្រកាន់ខ្ជាប់នូវទីបន្ទាល់ខ្លួនថ្វាយព្រះជាម្ចាស់ មិនថាខ្ញុំត្រូវរងទុក្ខប៉ុនណានោះទេ។

ក្រោយមក ប្ដីរបស់ខ្ញុំបានធានាខ្ញុំឱ្យនៅក្រៅឃុំ ដោយបានឱ្យប្រាក់ទៅមនុស្សម្នាក់ដើម្បីរត់ការរឿងនេះ។ នៅថ្ងៃដែលគេដោះលែងខ្ញុំ ប៉ូលិសបាននិយាយថា៖ «បើតាមឫកពារបស់នាងឯងពេលនេះ នាងឯងច្បាស់ជានៅបន្តជឿព្រះទៀតមិនខាន។ យើងនឹងបន្តឃ្លាំមើលនាងឯង ហើយបើយើងដឹងថា នាងឯងជួបជុំគ្នា ឬផ្សាយដំណឹងល្អ យើងនឹងចាប់ខ្លួននាងយកមកវិញភ្លាម!» ដើម្បីឱ្យខ្លួនខ្ញុំអាចបន្តជឿលើព្រះ និងបំពេញភារកិច្ចរបស់ខ្ញុំបានដូចធម្មតា ខ្ញុំត្រូវបង្ខំចិត្តផ្លាស់ទីលំនៅជាច្រើនដង។ ពេលនោះ ប្ដីរបស់ខ្ញុំជាចៅហ្វាយរងក្រុង ហើយគាត់បានបាត់បង់ឱកាសឡើងឋានៈ ដោយសារខ្ញុំត្រូវចាប់ខ្លួនព្រោះសេចក្ដីជំនឿរបស់ខ្ញុំ។ ក្រោយមក នាល្ងាចមួយក្នុងខែមេសា ឆ្នាំ២០០៧ គាត់បានត្រឡប់មកផ្ទះវិញ ហើយនិយាយថា៖ «ឆាប់ៗនេះ កម្មាភិបាលមួយចំនួននឹងត្រូវដំឡើងឋានៈនៅក្នុងទីក្រុងហើយ។ ប៉ុន្មានលើកចុងក្រោយនេះ បងមានឱកាសដែរ ប៉ុន្តែដោយសារសេចក្ដីជំនឿរបស់អូន ទើបបងមិនបានជាប់ការត្រួតពិនិត្យសាវតារនយោបាយ។ បងបានប្រាប់មេបងថា ម្ដងនេះ បងចង់មានឈ្មោះនឹងគេដែរ តែគាត់ប្រាប់ថា គាត់អាចណែនាំបងបាន ឱ្យតែតែអូនលះបង់សាសនាអូនចោល»។ គាត់ក៏ប្រាប់បងដែរថា៖ «អូនឈប់ជឿទៀតទៅ ដើម្បីឱ្យពួកយើងមានជីវិតរស់នៅបានស្រួល ហើយយើងអាចឱ្យកូនៗយើងមានគ្រួសារឋិតថេរមួយបាន។ បើអូននៅទទូចជឿទៀត យើងត្រូវតែលែងលះគ្នាហើយ។ បងមិនចង់ឱ្យអូនអូសបងចូលក្នុងបញ្ហានេះទៀតទេ។ អូនគួរចេះគិតខ្លះផង!» ពេលស្ដាប់ឮគាត់និយាយសម្ដីបែបនេះ ខ្ញុំពិតជាឈឺចាប់ណាស់។ ប្រសិនបើយើងលែងលះគ្នា កូនៗរបស់ពួកយើងនឹងត្រូវរងការឈឺចាប់ខ្លាំងមិនខាន! ប្ដីខ្ញុំតែងធ្វើល្អដាក់ខ្ញុំ ហើយកូនៗយើងក៏ស្ដាប់បង្គាប់ដែរ។ គាត់មានការងារធ្វើ ហើយខ្ញុំក៏ជាអ្នករកស៊ី ហើយជីវិតយើងពិតជារីករាយណាស់។ គ្រួសារដ៏អស្ចារ្យរបស់យើង ត្រូវបែកខ្ញែកដោយសារតែការធ្វើទុកបុកម្នេញពីបក្សកុម្មុយនីស្តចិន។ ពេលគិតដល់រឿងនេះ ខ្ញុំមិនស្រួលចិត្តសោះ ហើយដួងចិត្តខ្ញុំត្រូវបានហែកជាចម្រៀក។ ខ្ញុំបានអធិស្ឋានទៅព្រះជាម្ចាស់ថា៖ «ព្រះជាម្ចាស់អើយ ខ្ញុំម្ចាស់មិនអាចចាកចេញពីទ្រង់បានទេ ប៉ុន្តែខ្ញុំម្ចាស់ក៏មិនអាចលះបង់ប្ដី និងកូនៗរបស់ខ្ញុំម្ចាស់បានដែរ។ ខ្ញុំម្ចាស់មិនដឹងថាត្រូវធ្វើយ៉ាងដូចម្ដេចទេ។ សូមជួយបំភ្លឺខ្ញុំម្ចាស់ផង ដើម្បីឱ្យខ្ញុំម្ចាស់អាចយល់ពីបំណងព្រះហឫទ័យរបស់ទ្រង់បាន»។ បន្ទាប់មក ខ្ញុំបានគិតពីព្រះបន្ទូលរបស់ព្រះជាម្ចាស់ថា៖ «ប្ដីជឿ និងប្រពន្ធមិនជឿសាសនា គ្មានអ្វីទាក់ទងគ្នាទេ ហើយកូនជឿនិងឪពុកម្ដាយមិនជឿសាសនា ក៏គ្មានអ្វីទាក់ទងគ្នាដែរ។ មនុស្សពីរប្រភេទនេះ គឺមិនចុះសម្រុងនឹងគ្នាទាល់តែសោះ។ នៅមុនពេលចូលទៅក្នុងសេចក្ដីសម្រាក មនុស្សមានអារម្មណ៍ជាប់ជំពាក់ខាងរូបកាយនិងគ្រួសារ ប៉ុន្តែនៅពេលដែលពួកគេបានចូលទៅក្នុងសេចក្ដីសម្រាកហើយ នោះនឹងលែងមានអារម្មណ៍ជាប់ជំពាក់ខាងរូបកាយនិងគ្រួសារដែលត្រូវរំឭកនឹកដល់ទៀតហើយ» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានគិតយល់ថា មនុស្សដែលមានសេចក្ដីជំនឿ និងមនុស្សដែលគ្មានសេចក្ដីជំនឿ ជាមនុស្សពីរប្រភេទដែលមានសារជាតិខុសគ្នា។ ទស្សនៈជីវិត និងតម្លៃរបស់ពួកគេក៏ខុសគ្នាដែរ។ ខ្ញុំបានដើរនៅលើផ្លូវនៃសេចក្ដីជំនឿត្រឹមត្រូវនៅក្នុងជីវិត ដែលជាផ្លូវដេញតាមសេចក្ដីពិត។ ប្ដីរបស់ខ្ញុំបានដើរនៅលើផ្លូវការងារជាមន្ត្រី ជាផ្លូវដើម្បីបានឡើងឋានៈ និងស្វែងរកមាសប្រាក់។ ដើម្បីធ្វើការឱ្យបានឡើងឋានៈ គាត់លែងគិតពីជីវិតអាពាហ៍ពិពាណ៍រាប់ឆ្នាំរបស់យើង លែងគិតពីអារម្មណ៍កូនៗ ហើយជ្រើសរើសលែងលះគ្នា។ នោះដោយសារក្នុងដួងចិត្តគាត់ ឋានៈ និងអនាគតគាត់ សំខាន់ចំពោះគាត់ជាងខ្ញុំ និងកូនៗទៅទៀត។ ទោះបីគាត់អះអាងថា គាត់ចង់ផ្ដល់ទីលំនៅឋិតថេរមួយ និងផ្ដល់ជីវិតរីករាយដល់កូនៗ នោះគ្រាន់តែជាការស្រមើស្រមៃប៉ុណ្ណោះ។ គាត់ធ្លាប់ធ្វើល្អដាក់ខ្ញុំពីមុនមក ដោយសារខ្ញុំមិនបានធ្វើឱ្យប៉ះពាល់ដល់ប្រយោជន៍ផ្ទាល់ខ្លួនរបស់គាត់។ ពេលនេះសេចក្ដីជំនឿ និងការចាប់ខ្លួនខ្ញុំ បានប៉ះពាល់ដល់ការងារជាមន្ត្រីរបស់គាត់ ហើយបានក្លាយជាឧបសគ្គដល់ការឡើងឋានៈ និងការរកប្រាក់ឱ្យបានច្រើនរបស់គាត់ ដូច្នេះ គាត់ក៏ចង់លែងលះខ្ញុំ។ ពេលគិតពីរឿងនេះ ខ្ញុំត្រជាក់ចុងដៃចុងជើងអស់ហើយ។ ខ្ញុំក៏យល់ថា រវាងមនុស្សលោក គ្មានសេចក្ដីស្រឡាញ់ពិតប្រាកដនោះទេ គ្រាន់តែជាការបោកបញ្ឆោត ជាការកេងប្រវ័ញ្ចប៉ុណ្ណោះ។ ប្ដីរបស់ខ្ញុំដឹងយ៉ាងច្បាស់ថា បក្សកុម្មុយនីស្តជាបក្សអាក្រក់ ប៉ុន្តែគាត់នៅបន្តប្រកាន់ខាងវាទៀត ដោយប្រាប់ខ្ញុំឱ្យលះបង់សេចក្ដីជំនឿ ហើយថែមទាំងបង្ខំខ្ញុំឱ្យលែងលះទៀត។ យើងមានទស្សនៈខុសគ្នា និងដើរលើផ្លូវខុសគ្នា ហើយទោះបីយើងរស់នៅជាមួយគ្នាទៀតក៏យើងមិនអាចសប្បាយចិត្តកើតដែរ។ នៅពេលខ្ញុំដឹងបែបនេះ ខ្ញុំក៏ដឹងថាត្រូវធ្វើបែបណាហើយ។ នៅព្រឹកបន្ទាប់ យើងបានទៅការិយាល័យកិច្ចការស៊ីវិល ដើម្បីបំពេញឯកសារលែងលះគ្នា ហើយនៅតាមផ្លូវ គាត់បាននិយាយថា៖ «ដឹងអត់ បងមិនចង់លែងលះនឹងអូនទេ ប៉ុន្តែបងគ្មានជម្រើសអ្វីផ្សេងឡើយ។ អូនមើលថែខ្លួនឱ្យល្អផង»។ ពេលឮគាត់និយាយបែបនេះ ធ្វើឱ្យទឹកភ្នែកខ្ញុំហូរចេញមកភ្លាម។ ខ្ញុំបានគិតពីគ្រប់ទាំងការលំបាក និងការមើលងាយពីអ្នកដទៃដែលខ្ញុំនឹងត្រូវជួបប្រទះ ក្រោយពីខ្ញុំលែងលះគ្នា ហើយខ្ញុំឈឺចាប់ខ្លាំងណាស់។ ខ្ញុំក៏ប្រញាប់អធិស្ឋានទៅព្រះជាម្ចាស់ ដោយទូលសុំឱ្យទ្រង់ការពារដួងចិត្តរបស់ខ្ញុំ។ ខ្ញុំបានគិតពីព្រះបន្ទូលរបស់ព្រះជាម្ចាស់ថា៖ «អ្នកត្រូវតែរងទុក្ខលំបាកសម្រាប់សេចក្តីពិត អ្នកត្រូវតែលះបង់ខ្លួនឯងសម្រាប់សេចក្តីពិត អ្នកត្រូវតែស៊ូទ្រាំនឹងភាពអាម៉ាស់សម្រាប់សេចក្តីពិត ហើយអ្នកត្រូវតែរងទុក្ខវេទនាថែមទៀត សម្រាប់ជាប្រយោជន៍ក្នុងការទទួលបាននូវសេចក្ដីពិតកាន់តែច្រើនដែរ។ នេះជាអ្វីដែលអ្នកគួរធ្វើ។ អ្នកមិនត្រូវបោះចោលសេចក្តីពិតសម្រាប់តែប្រយោជន៍ក្នុងការរីករាយនឹងភាពសុខដុមជាមួយក្រុមគ្រួសារឡើយ ហើយអ្នកក៏មិនត្រូវបាត់បង់សេចក្តីថ្លៃថ្នូរ និងសុចរិតភាពពេញមួយជីវិត សម្រាប់តែប្រយោជន៍ដល់ភាពសប្បាយបណ្ដោះអាសន្ននោះដែរ។ អ្នកគួរតែដេញតាមអ្វីគ្រប់យ៉ាងដែលស្រស់ស្អាតនិងល្អ ហើយអ្នកគួរតែដេញតាមផ្លូវមួយនៅក្នុងជីវិតដែលកាន់តែមានអត្ថន័យ។ ប្រសិនបើអ្នករស់នៅក្នុងជីវិតកម្រិតទាបបែបនេះ ហើយមិនមានគោលដៅណាមួយក្នុងការដេញតាមទេនោះ តើការនេះមិនធ្វើឱ្យខ្ជះខ្ជាយដល់ជីវិតរបស់អ្នកទេឬអី? តើអ្នកអាចទទួលបានអ្វីខ្លះទៅចេញពីជីវិតបែបនេះ? អ្នកគួរតែបោះបង់ចោលរាល់សេចក្តីសប្បាយទាំងឡាយខាងសាច់ឈាម សម្រាប់តែសេចក្តីពិតមួយប៉ុណ្ណោះ។ ហើយមិនគួរគ្រវាត់ចោលគ្រប់ទាំងសេចក្តីពិតដើម្បីសេចក្តីសប្បាយតែបន្ដិចនោះឡើយ។ មនុស្សបែបនេះគ្មានសុចរិតភាព ឬសេចក្តីថ្លៃថ្នូរឡើយ ហើយជីវិតរបស់គេក៏គ្មានអត្ថន័យអ្វីដែរ!» («បទពិសោធរបស់ពេត្រុស៖ ចំណេះដឹងរបស់គាត់អំពីការវាយផ្ចាល និងការជំនុំជម្រះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់់ថា មិនថាមនុស្សម្នាក់អាចរស់ក្នុងជីវិតខាងសាច់ឈាមបានល្អប៉ុនណាទេ មិនថាមានអ្នកដទៃច្រណែន និងសរសើរពួកគេច្រើនប៉ុនណាទេ អ្វីទាំងអស់នោះគ្មានន័យអ្វីឡើយ។ មានតែការដេញតាមសេចក្ដីពិត និងការបំពេញភារកិច្ចក្នុងនាមជាភាវៈដែលព្រះបង្កើតមកទេ ទើបអាចទទួលបានការពេញព្រះទ័យពីព្រះជាម្ចាស់។ មានតែចំណុចនេះទេ ទើបជាជីវិតដែលសុចរិត និងថ្លៃថ្នូរ ហើយជាជីវិតដែលមានន័យ និងមានតម្លៃបំផុត។ ពេលគិតបែបនេះ ធ្វើឱ្យខ្ញុំមានអារម្មណ៍ធូរស្រាល ហើយខ្ញុំបានចាត់ចែងនីតិវិធីលែងលះដោយគ្មានការបារម្ភឡើយ។

ក្នុងខែឧសភា ឆ្នាំ២០១១ ពេលកំពុងជួបជុំគ្នា ខ្ញុំត្រូវបានគេចាប់ខ្លួនម្ដងទៀត។ ពួកគេជាក្រុមប៉ូលិសដដែល កាលពីដប់ឆ្នាំមុន។ ពួកគេបានរកឃើញអត្តសញ្ញាណប័ណ្ណរបស់ខ្ញុំ ហើយហៅឈ្មោះខ្ញុំ ដោយនិយាយថា៖ «ដប់ឆ្នាំមកនេះ យើងបានទៅផ្ទះនាងជាច្រើនដង តែរកពុំឃើញនាងសោះ ហើយពេលនេះ យើងដូចជាជីកបានមាសអ៊ីចឹង។ ម្ដងនេះ យើងនឹងមិនដោះលែងនាងឯងឡើយ!» និយាយបណ្ដើរ ពួកគេដាក់ខ្នោះខ្ញុំបណ្ដើរ ហើយបញ្ជូនខ្ញុំចូលក្នុងរថយន្តប៉ូលិស។ ក្នុងរថយន្តនោះ ខ្ញុំបានគិតដល់បងស្រីបីនាក់ដែលត្រូវបានចាប់ខ្លួនពីមុនមក ហើយត្រូវប៉ូលិសធ្វើទារុណកម្មយ៉ាងឃោរឃៅអស់ពេលមួយខែពេញ។ មានបងស្រីម្នាក់បានរងរបួសពិការដៃខាងឆ្វេង ដោយសារគាត់ត្រូវគេចងព្យួរយូរពេក។ ពេលគិតបែបនេះ បេះដូងខ្ញុំចាប់ផ្ដើមលោតញាប់។ ខ្ញុំខ្លាចថា ខ្ញុំនឹងត្រូវគេវាយរហូតដល់ពិការ ឬស្លាប់មិនខាន។ ខ្ញុំប្រញាប់អធិស្ឋានទៅព្រះជាម្ចាស់នៅក្នុងចិត្តថា៖ «ព្រះជាម្ចាស់អើយ! សូមការពារខ្ញុំម្ចាស់ និងដឹកនាំខ្ញុំម្ចាស់ឆ្លងកាត់មជ្ឈដ្ឋាននេះផង។ ទោះខ្ញុំម្ចាស់ត្រូវគេវាយរហូតដល់ស្លាប់ ក៏ខ្ញុំម្ចាស់នឹងមិនធ្វើជាមនុស្សដូចយូដាសដែរ»។ បន្ទាប់ពីអធិស្ឋានរួច ខ្ញុំបានគិតពីព្រះបន្ទូលរបស់ព្រះជាម្ចាស់ថា៖ «អ្នកគួរតែដឹងថា រាល់មជ្ឈដ្ឋាននៅជុំវិញអ្នក គឺខ្ញុំជាអ្នករៀបចំ និងអនុញ្ញាតឱ្យកើតមាន។ ត្រូវយល់ឱ្យច្បាស់អំពីចំណុចនេះ ហើយត្រូវបំពេញតាមព្រះហឫទ័យរបស់ខ្ញុំនៅក្នុងមជ្ឈដ្ឋានដែលខ្ញុំបានប្រទានដល់អ្នក។ ចូរកុំខ្លាចនេះ ខ្លាចនោះឱ្យសោះ ដ្បិតព្រះដ៏មានគ្រប់ព្រះចេស្ដា ជាព្រះនៃកងទ័ពទាំងឡាយ ច្បាស់ជានឹងគង់នៅជាមួយអ្នកមិនខាន។ ទ្រង់គឺជាខ្នងបង្អែករបស់អ្នករាល់គ្នា ហើយទ្រង់គឺជាខែលការពាររបស់អ្នករាល់គ្នា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ២៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នេះគឺជាការពិត។ ការរស់ និងការស្លាប់របស់ខ្ញុំ ស្ថិតនៅក្នុងព្រះហស្ដរបស់ព្រះជាម្ចាស់ទាំងស្រុង ហើយពួកគេមិនអាចយកជីវិតខ្ញុំបានទេ បើព្រះជាម្ចាស់មិនអនុញ្ញាតនោះ។ ខ្ញុំបានគិតដល់យ៉ូបដែលគាត់បានឆ្លងកាត់ការល្បងលជាច្រើន។ ព្រះជាម្ចាស់មិនបណ្ដោយឱ្យសាតាំងយកជីវិតយ៉ូបឡើយ ហើយសាតាំងក៏មិនអាចប្រឆាំងនឹងព្រះបន្ទូលរបស់ព្រះជាម្ចាស់បានដែរ។ ចំណុចនេះធ្វើឱ្យខ្ញុំបានស្ងប់ចិត្តខ្លះ ហើយធ្វើឱ្យខ្ញុំមានសេចក្ដីជំនឿក្នុងការប្រឈមនឹងរឿងដែលនឹងកើតឡើងនៅពេលខាងមុខ។

ក្រោយមក មេបញ្ជាការកងពលតូចសន្តិសុខជាតិ បានសួរចម្លើយខ្ញុំ។ គាត់ថា៖ «នេះជាករណីធំ និងសំខាន់ណាស់សម្រាប់ទីក្រុងយើងក្នុងពេលបច្ចុប្បន្ននេះ។ កាលពីដប់ឆ្នាំមុន គេចាប់ខ្លួននាងម្ដងហើយ ហើយក្នុងឆ្នាំ២០០៩ មានមនុស្សម្នាក់បានរាយការណ៍ថា នាងកំពុងផ្សាយដំណឹងល្អ។ ការប៉ុនប៉ងចាប់ខ្លួននាងប៉ុន្មានលើកនោះ សុទ្ធតែមិនបានសម្រេច។ ម្ដងនេះ យើងចាប់ខ្លួននាងបាននៅនឹងកន្លែងជួបជុំ ដូច្នេះ ទោះនាងមិននិយាយអ្វីក៏ដោយ ក៏យើងនៅតែអាចកាត់ទោសនាងពីប្រាំពីរទៅដប់ឆ្នាំបានដែរ។ នៅពេលគេកាត់ទោសនាងហើយ កូនទាំងពីររបស់នាងឯង នឹងមិនត្រូវអនុញ្ញាតឱ្យចូលរៀននៅមហាវិទ្យាល័យឡើយ ហើយពួកគេនឹងមិនអាចធ្វើការងារខាងផ្នែកសេវាស៊ីវិលបានឡើយ។ ហើយគ្រប់គ្នានឹងរើសអើងកូនៗនាងឯង ដោយសារពួកវាមានម្ដាយដូចជានាងឯងនេះ។ អនាគតពួកវាត្រូវខូចអស់ នោះក៏ត្រូវបន្ទោសនាងឯងនេះដែរ។ ពួកវានឹងស្អប់នាងឯងអស់មួយជីវិតមិនខាន! ទោះបីនាងមិនគិតពីខ្លួនឯង ក៏គួរគិតពីអនាគតកូនៗនាងឯងដែរ។ បើនាងសហការជាមួយយើង ប្រាប់យើងថានរណាជាថ្នាក់លើនាងឯង ហើយប្រគល់ប្រាក់ពួកជំនុំមកឱ្យយើង យើងនឹងដោះលែងនាងវិញ»។ ពេលឮវានិយាយបែបនេះ ធ្វើឱ្យខ្ញុំមានអារម្មណ៍ជិនឆ្អន់ជាខ្លាំង។ គឺបក្សកុម្មុយនីស្តទេតើ ដែលមិនព្រមឈប់ធ្វើទុក្ខបុកម្នេញគ្រីស្ទបរិស័ទនោះ។ ពួកគេថែមទាំងប្រើអនាគតកូនៗខ្ញុំដើម្បីគំរាមខ្ញុំ និងបង្ខំឱ្យខ្ញុំទម្លាយព័ត៌មានពួកជំនុំ និងក្បត់ព្រះជាម្ចាស់ទៀត រួចអះអាងថា គឺសេចក្ដីជំនឿរបស់ខ្ញុំនេះឯង ដែលបំផ្លាញអនាគតកូនៗរបស់ខ្ញុំ។ នោះជាការបំភ្លៃការពិតទាំងស្រុង!

ពួកគេបានសួរចម្លើយខ្ញុំនៅថ្ងៃនោះជាប់ៗគ្នារហូតដល់ម៉ោង ២ យប់។ នៅពេលពួកគេឃើញខ្ញុំមិនព្រមនិយាយអ្វី ពួកគេក៏បញ្ជូនខ្ញុំទៅកាន់មន្ទីរឃុំឃាំង។ ប៉ូលិសម្នាក់បាននិយាយថា៖ «ម្ដងនេះ គេនឹងកាត់ទោសនាងឯងឱ្យដេកគុកហើយ!» បន្ទប់ឃុំឃាំងនោះងងឹតស្លុង ហើយសើមទៀត។ ជំងឺរលាកសន្លាក់ និងជំងឺរលាកប្រឹសបេះដូងដោយសាររោគសន្លាក់របស់ខ្ញុំ កាន់តែធ្ងន់ធ្ងរទៅៗ ហើយសន្លាក់ខ្ញុំគ្រប់កន្លែងឈឺខ្លាំងណាស់។ រាល់យប់ ខ្ញុំត្រូវនៅយាមប្រហែលជាពីរម៉ោង ហើយបន្ទាប់ពីឈរបានមួយសន្ទុះ ខ្ញុំមានអាការៈញ័រទ្រូង និងតឹងទ្រូង។ ពិតជាវេទនាណាស់។ ខ្ញុំបានគិតពីសម្ដីរបស់ប៉ូលិសនោះថា ខ្ញុំនឹងត្រូវកាត់ទោសពីប្រាំពីរទៅដប់ឆ្នាំ ហើយខ្ញុំចាប់ផ្ដើមរាប់មើលថាក្នុងប្រាំពីរឆ្នាំនោះ មានប៉ុន្មានថ្ងៃ ហើយបន្ទាប់មក គិតថាដប់ឆ្នាំមានប៉ុន្មានថ្ងៃ។ គិតទៅត្រូវចំណាយពេលរាប់ពាន់ថ្ងៃ រាប់ពាន់យប់ឯណោះ។ តើខ្ញុំនឹងអាចស៊ូទ្រាំយ៉ាងម៉េចបានទៅ? តើខ្ញុំនឹងអាចនៅរស់ដើម្បីដើរចេញពីទីនេះបានទេ? ពេលគិតពីរឿងនេះ ខ្ញុំមិនអាចឃាត់ទឹកភ្នែកកុំឱ្យហូរចុះលើថ្ពាល់ខ្ញុំបានឡើយ ហើយខ្ញុំមានអារម្មណ៍ថា ភាពងងឹតកំពុងគ្របដណ្ដប់លើដួងចិត្តរបស់ខ្ញុំហើយ។ ខ្ញុំដឹងថា ខ្ញុំកំពុងស្ថិតក្នុងសភាពមិនស្រួល ដូច្នេះ ខ្ញុំបានប្រញាប់អធិដ្ឋានទូលសុំព្រះជាម្ចាស់ឱ្យការពារដួងចិត្តខ្ញុំ និងប្រទានសេចក្ដីជំនឿដល់ខ្ញុំ ដើម្បីស៊ូទ្រាំនឹងកាលៈទេសៈទាំងនេះ។ ខ្ញុំនៅចាំពីព្រះបន្ទូលរបស់ព្រះជាម្ចាស់ថា៖ «នៅក្នុងពិភពលោកដ៏ធំធេងនេះ តើអ្នកណាខ្លះត្រូវបានខ្ញុំពិនិត្យមើលដោយផ្ទាល់? តើអ្នកណាខ្លះបានឮព្រះបន្ទូលនៃព្រះវិញ្ញាណរបស់ខ្ញុំដោយផ្ទាល់? មនុស្សច្រើនណាស់រាវរក និងស្វែងរកនៅក្នុងភាពងងឹត មនុស្សច្រើនណាស់អធិស្ឋាននៅពេលមានគ្រោះកាច មនុស្សច្រើនណាស់ អត់ឃ្លាន រងារ និងរង់ចាំក្នុងក្តីសង្ឃឹម ហើយមនុស្សច្រើនណាស់បានជាប់ចំណងរបស់សាតាំង ក្រៅពីនេះ មនុស្សច្រើនណាស់មិនដឹងថាត្រូវបត់ទៅណាទេ មនុស្សច្រើនណាស់ក្បត់ខ្ញុំក្នុងពេលពួកគេមានសុភមង្គល មនុស្សច្រើនណាស់រមិលគុណ ហើយមនុស្សច្រើនណាស់មានភក្ដីភាពនឹងគ្រោងការបោកបញ្ឆោតរបស់សាតាំង។ តើក្នុងចំណោមអ្នករាល់គ្នា អ្នកណាជាយ៉ូប? តើអ្នកណាជាពេត្រុស? ហេតុអ្វីបានជាខ្ញុំថ្លែងម្ដងហើយម្ដងទៀតអំពីយ៉ូប? ហេតុអ្វីបានជាខ្ញុំលើកឡើងអំពីពេត្រុសច្រើនដងខ្លាំងម្ល៉េះ? តើអ្នករាល់គ្នាធ្លាប់សម្គាល់ឃើញក្ដីសង្ឃឹមរបស់ខ្ញុំសម្រាប់អ្នករាល់គ្នាឬទេ? អ្នករាល់គ្នាគួរតែចំណាយពេលពិចារណារឿងទាំងនេះបន្ថែមទៀត» («ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីសញ្ជឹងគិតពីព្រះបន្ទូលរបស់ព្រះជាម្ចាស់រួច ខ្ញុំបានយល់ថា ព្រះជាម្ចាស់ទទួលស្គាល់យ៉ូប និងពេត្រុស ដោយសារពួកគាត់ជឿ និងចុះចូលដោយពិតប្រាកដ។ យ៉ូបបានឆ្លងកាត់ការល្បងល បាត់បង់ទ្រព្យសម្បត្តិ និងកូនៗរបស់គាត់ ហើយគាត់កើតដំបៅអាក្រក់ពេញទាំងខ្លួន ប៉ុន្តែគាត់នៅតែអាចសរសើរតម្កើងព្រះនាមព្រះជាម្ចាស់បានដដែល គាត់ថា៖ «ព្រះយេហូវ៉ាបានប្រទានឱ្យ ហើយព្រះយេហូវ៉ាក៏ដកយកទៅវិញដែរ។ សូមតម្កើងព្រះនាមព្រះយេហូវ៉ា» (យ៉ូប ១:២១)។ ដែលធ្វើឱ្យសាតាំងអាម៉ាស់មុខ។ ហើយពេត្រុសត្រូវគេឆ្កាងបញ្ច្រាសជើងដើម្បីព្រះជាម្ចាស់ គាត់ស្ដាប់បង្គាប់រហូតដល់អស់ជីវិត ដោយធ្វើបន្ទាល់យ៉ាងកងរំពង។ ចំណែកខ្ញុំវិញ ខ្ញុំបានទទួលការស្រោចស្រព និងការទំនុកបម្រុងយ៉ាងច្រើនពីព្រះបន្ទូលរបស់ព្រះជាម្ចាស់ ប៉ុន្តែខ្ញុំចង់រត់គេចចេញឱ្យបានឆាប់ នៅពេលខ្ញុំជួបការលំបាកសូម្បីប៉ុនចុងក្រចក។ តើសេចក្ដីជំនឿរបស់ខ្ញុំនៅឯណា? តើការស្ដាប់បង្គាប់របស់ខ្ញុំនៅឯណា? ខ្ញុំនៅឆ្ងាយពីសេចក្ដីតម្រូវរបស់ព្រះជាម្ចាស់ខ្លាំងណាស់។ ខ្ញុំខ្វល់ខ្វាយនឹងជីវិតខ្ញុំច្រើនពេកហើយ តើខ្ញុំអាចធ្វើបន្ទាល់ថ្វាយព្រះជាម្ចាស់យ៉ាងដូចម្ដេចបានទៅ? ពេលនោះ ខ្ញុំមានអារម្មណ៍សោកស្ដាយ និងដឹងខ្លួនខុស រួចខ្ញុំក៏អធិស្ឋានទៅព្រះជាម្ចាស់ថា៖ «ព្រះជាម្ចាស់អើយ! ខ្ញុំម្ចាស់ត្រៀមខ្លួនថ្វាយជីវិតក្នុងព្រះហស្ដទ្រង់ហើយ។ មិនថាខ្ញុំម្ចាស់ជាប់ទោសប៉ុន្មានឆ្នាំ ឬខ្ញុំម្ចាស់ត្រូវរងទុក្ខច្រើនប៉ុនណាទេ ខ្ញុំម្ចាស់ប្រាថ្នាប្រកាន់ខ្ជាប់នូវទីបន្ទាល់ខ្លួនថ្វាយទ្រង់ ហើយធ្វើឱ្យសាតាំងអាម៉ាស់មុខ»។ ភ្ញាក់ផ្អើលដែរ ក្រោយពីខ្ញុំបានថ្វាយគ្រប់យ៉ាង និងត្រៀមខ្លួនដើម្បីប្រកាន់ខ្ជាប់នូវទីបន្ទាល់ខ្លួន ស្រាប់តែគេដោះលែងខ្ញុំវិញ។ ក្រោយមក ខ្ញុំបានដឹងថាអតីតប្ដីខ្ញុំ បានសូកគេម្នាក់ឱ្យធានាដោះលែងខ្ញុំចេញ ដោយខ្លាចថាការជាប់ពន្ធនាគាររបស់ខ្ញុំ នឹងប៉ះពាល់ដល់ការចូលរៀននៅសាកលវិទ្យាល័យរបស់កូនពួកយើង។

អតីតប្ដីរបស់ខ្ញុំបានបើករថយន្តមកមន្ទីរឃុំឃាំងដើម្បីជួបខ្ញុំនៅថ្ងៃគេដោះលែងខ្ញុំ។ គាត់បានឃើញថា ខ្ញុំមានរូបរាងខុសពីមុនឆ្ងាយ ស្រកគីឡូអស់ច្រើន ហើយគាត់បានសួរខ្ញុំថា៖ «ត្រឹមប៉ុន្មានខែសោះ ឯងស្គមខ្លាំងម៉្លេះទៅហើយ ទម្រាំប្រាំពីរឆ្នាំទៀត ឯងទៅមិនរួចទេ មើល៍ទៅ។ ម្ដងនេះ ឯងឈប់ជឿហើយមែនទេ?» ពេលខ្ញុំមិនឆ្លើយ គាត់ជជីកសួរខ្ញុំថា៖ «ឆ្លើយមក ឯងនឹងឈប់ជឿហើយមែនទេ?» ខ្ញុំបានប្រាប់គាត់មួយៗថា៖ «ខ្ញុំនឹងនៅបន្តជឿទៀត! ការមានសេចក្ដីជំនឿ ត្រូវបានបញ្ញត្តិទុកពីស្ថានសួគ៌ និងទទួលស្គាល់ដោយផែនដី ហើយខ្ញុំនឹងបន្តជឿទៀត ដរាបណាខ្ញុំនៅមានជីវិត»។ ពេលឮខ្ញុំនិយាយបែបនេះ គាត់ទះចង្កូតរថយន្តទាំងកំហឹង ដកដង្ហើមធំ រួចគ្រវីក្បាល បន្ទាប់មកក៏និយាយថា៖ «អ៊ីចឹង មានតែប្រគល់រឿងនេះទៅព្រះរបស់ឯងហើយ! បក្សបានព្យាយាមគ្រប់យ៉ាងដើម្បីយកឈ្នះចិត្តមនុស្ស ប៉ុន្តែបក្សមិនអាចធ្វើបាន ចំណែកឯងជាអ្នកជឿព្រះ ទទូចជឿដោយគ្មានបានផលប្រយោជន៍ខាងសម្ភារៈអ្វីផង ហើយថែមទាំងត្រូវគេចាប់ខ្លួនជាច្រើនដងទៀត។ ព្រះរបស់ឯងពិតជាមិនធម្មតាមែន!» ខ្ញុំអរព្រះគុណព្រះជាម្ចាស់ដែលបានដឹកនាំខ្ញុំឱ្យប្រកាន់ខ្ចាប់នូវទីបន្ទាល់ខ្លួន។

ក្រោយពីត្រឡប់ទៅផ្ទះវិញបានប៉ុន្មានថ្ងៃ កូនប្រុសខ្ញុំបានត្រឡប់ពីសាលារៀនវិញ ហើយនិយាយជាមួយខ្ញុំយ៉ាងដាច់ខាតថា៖ «ម៉ាក់ ថ្ងៃនេះ ម៉ាក់ត្រូវជ្រើសរើសហើយ។ បើម៉ាក់ចង់បន្តរាប់ខ្ញុំជាកូនប្រុសម៉ាក់ទៀត ម៉ាក់ត្រូវលះបង់សេចក្ដីជំនឿរបស់ម៉ាក់។ បើម៉ាក់នៅបន្តចូលសាសនាទៀត ខ្ញុំនឹងចាកចេញពីផ្ទះ ហើយខ្ញុំនឹងមិនឱ្យម៉ាក់ឃើញមុខខ្ញុំទៀតឡើយ»។ ខ្ញុំភ្ញាក់ផ្អើលណាស់។ កូនប្រុសខ្ញុំតែងតែស្និទ្ធស្នាលនឹងខ្ញុំ ហើយពីមុនមក គេមិនដែលជំទាស់នឹងសេចក្ដីជំនឿខ្ញុំទេ។ ហេតុអ្វីថ្ងៃនេះគេនិយាយបែបនេះទៅវិញ? ពិតជាឈឺចាប់ណាស់ ហើយខ្ញុំមានអារម្មណ៍ថា ផ្លូវនៃសេចក្ដីជំនឿនេះពិតជាពោរពេញដោយរឿងអាក្រក់ ម្ដងឡើង ម្ដងចុះមែន។ គ្រប់ជំហានសុទ្ធតែត្រូវជ្រើសរើស។ ខ្ញុំមានអារម្មណ៍ថា ម្ដងនេះជាការសម្រេចចិត្តដ៏សែនពិបាក ដូច្នេះ ខ្ញុំបានអធិស្ឋានទៅព្រះជាម្ចាស់ និងបានទូលសុំទ្រង់ឱ្យដឹកនាំខ្ញុំឱ្យយល់ពីបំណងព្រះហឫទ័យរបស់ទ្រង់។ បន្ទាប់ពីខ្ញុំបានអធិស្ឋានរួច ខ្ញុំបានគិតពីអត្ថបទព្រះបន្ទូលមួយរបស់ព្រះជាម្ចាស់ថា៖ «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់។ សូមយកករណីដែលយ៉ូបត្រូវបានល្បងលមកធ្វើជាឧទាហរណ៍៖ នៅពីក្រោយឆាក សាតាំងបានភ្នាល់ជាមួយព្រះជាម្ចាស់ ហើយអ្វីដែលបានកើតឡើងចំពោះយ៉ូប គឺជាអំពើរបស់មនុស្ស និងការរំខានរបស់មនុស្ស។ នៅពីក្រោយជំហាននីមួយៗនៃកិច្ចការដែលព្រះជាម្ចាស់ធ្វើលើអ្នករាល់គ្នាគឺជាការភ្នាល់របស់សាតាំងជាមួយព្រះជាម្ចាស់ ពោលគឺនៅពីក្រោយ គឺជាចម្បាំងមួយ» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់ បានជួយឱ្យខ្ញុំយល់ថា ទោះបីមើលទៅដូចជាកូនប្រុសខ្ញុំកំពុងសុំឱ្យខ្ញុំជ្រើសរើសមែន តែតាមពិតទៅ គឺជាសាតាំងវិញទេ ដែលប៉ុនប៉ង និងវាយប្រហារមកលើខ្ញុំ ដើម្បីចង់មើលថាតើខ្ញុំនឹងជ្រើសយកទំនាក់ទំនងគ្រួសារជាមួយកូនប្រុសខ្ញុំ ឬជ្រើសយកព្រះជាម្ចាស់។ ខ្ញុំត្រូវប្រកាន់ខ្ជាប់នូវទីបន្ទាល់របស់ខ្លួនដើម្បីធ្វើឱ្យសាតាំងអាម៉ាស់មុខ។ ពេលគិតពីចំណុចនេះហើយ ខ្ញុំបាននិយាយនឹងកូនប្រុសខ្ញុំថា៖ «ម៉ាក់មិនអាចចាកចេញពីព្រះជាម្ចាស់បានឡើយ។ ការជ្រើសរើសចាកចេញពីព្រះជាម្ចាស់ គឺដូចជាការដែលកូនសម្រេចចិត្តចាកចេញពីម៉ាក់នៅថ្ងៃនេះដែរ។ រឿងនេះនឹងក្លាយជាទង្វើមិនសមរម្យ ហើយវានឹងធ្វើឱ្យព្រះជាម្ចាស់មិនពេញព្រះទ័យឡើយ។ ម៉ាក់នឹងដើរតាមព្រះជាម្ចាស់ជារៀងរហូត។ ម៉ាក់ជ្រើសរើសបែបនេះ!» ពេលឮខ្ញុំនិយាយដូច្នេះ កូនខ្ញុំបានចេញទៅទាំងទឹកភ្នែក។ ពេលនោះ ខ្ញុំក៏ពិបាកចិត្តណាស់ដែរ ប៉ុន្តែខ្ញុំដឹងថា ខ្ញុំបានជ្រើសរើសផ្លូវត្រឹមត្រូវ!

ប្រហែលកន្លះម៉ោងក្រោយមក កូនខ្ញុំបានត្រឡប់មកវិញ រួចនិយាយជាមួយខ្ញុំថា៖ «ម៉ាក់ ខ្ញុំខុសហើយ។ ខ្ញុំមិនគួរបង្ខំម៉ាក់ឱ្យជ្រើសរើសបែបនេះទេ។ ប៉ាប្រាប់ខ្ញុំថា បើគេចាប់ខ្លួនម៉ាក់ម្ដងទៀត គេនឹងមិនដោះលែងម៉ាក់នោះទេ។ ខ្ញុំខ្លាចគេនឹងចាប់ខ្លួនម៉ាក់ទៀត ដូច្នេះ ខ្ញុំចង់ប្រើវិធីនេះដើម្បីឱ្យម៉ាក់លះបង់សេចក្ដីជំនឿរបស់ម៉ាក់»។ ពេលឮកូនខ្ញុំពន្យល់បែបនេះ ធ្វើឱ្យខ្ញុំស្អប់បក្សកុម្មុយនីស្តដ៏ជាអារក្សដែលប្រឆាំងនឹងព្រះជាម្ចាស់នេះណាស់។ គ្រាន់តែខ្ញុំជឿលើព្រះជាម្ចាស់សោះ បក្សកុម្មុយនីស្តបានចាប់ខ្លួន និងធ្វើទុក្ខបុកម្នេញខ្ញុំ ធ្វើឱ្យគ្រួសារខ្ញុំបែកបាក់គ្នា ហើយអូសទាញប្ដី និងកូនខ្ញុំឱ្យចូលដៃជាមួយវា។ កាលណាវាធ្វើទុក្ខបុកម្នេញខ្ញុំកាន់តែខ្លាំង ខ្ញុំកាន់តែត្រូវបោះបង់វាចោល ហើយកាន់តែត្រូវដើរតាមព្រះជាម្ចាស់ដោយការតាំងចិត្តមាំដូចពាសដែក!


៩៥. របៀបទទួលការលួសកាត់ និងការដោះស្រាយ

កំណត់ហេតុបែបថ្វាយបង្គំ

ថ្ងៃពុធ ទី១៧ ខែសីហា ឆ្នាំ២០២២ មេឃស្រឡះល្អ

នៅថ្ងៃនេះ ខ្ញុំចាប់ផ្ដើមភារកិច្ចថ្មីមួយ។ ខ្ញុំធ្វើការផ្នែកអត្ថបទ។ ដោយនឹកស្មានមិនដល់ ខ្ញុំរីករាយដែលអាចបំពេញភារកិច្ចនេះបាន។ ខ្ញុំដឹងថា នេះជាព្រះគុណព្រះ ហើយទ្រង់ប្រទានឱកាសនេះដល់ខ្ញុំ ដើម្បីអនុវត្ត។ ខ្ញុំចង់ធ្វើការឱ្យបានល្អ។ ប៉ុន្តែ ពេលគិតដល់របៀបដែលការងារនេះថ្មីចំពោះខ្ញុំ និងរបៀបដែលអ្នកដទៃត្រូវលួសកាត់ និងដោះស្រាយ ព្រោះតែធ្វើការតាមអំពើចិត្ត និងគ្មានគោលការណ៍ នៅក្នុងការងារបែបនេះ ខ្ញុំចាប់ផ្ដើមបារម្ភថា៖ «តើគេនឹងលួសកាត់ និងដោះស្រាយខ្ញុំក្នុងភារកិច្ចនេះដែរទេ? តែពេលគិតម្ដងទៀត តើនេះមិនមែនជារឿងល្អទេឬ បើខ្ញុំអាចរៀនមេរៀនចេញពីការលួសកាត់? នេះជាឱកាសល្អណាស់ ដើម្បីទទួលបានសេចក្តីពិត!» ដូច្នេះ ចុងក្រោយ ខ្ញុំបានទទួលយកភារកិច្ចនេះ។

ថ្ងៃអាទិត្យ ទី៤ ខែកញ្ញា ឆ្នាំ២០២២ មានពពកអាប់អួរ

ពេលវេលាដើរលឿនមែន។ តែមួយប៉ប្រិចភ្នែកសោះ ខ្ញុំធ្វើការផ្នែកអត្ថបទបានជាងកន្លះខែបាត់។ ដោយមានការប្រកបគ្នាពីអ្នកដឹកនាំអំពីគោលការណ៍ និងការណែនាំអំពីការងារ ខ្ញុំបានដឹងខ្លះអំពីការងារនេះ និងរៀនបានគោលការណ៍មួយចំនួន។ ថ្ងៃនេះ ខ្ញុំបានឃើញបងប្អូនប្រុសស្រីខ្លះ ត្រូវគេដោះស្រាយ ព្រោះតែមិនបំពេញភារកិច្ចរបស់ខ្លួនតាមគោលការណ៍ និងធ្វើតាមអំពើចិត្ត។ ខ្ញុំមានអារម្មណ៍ភិតភ័យ ខ្លាចខ្លួនឯងទទួលការដោះស្រាយដែរ។ ទោះបីខ្ញុំដឹងថា ការលួសកាត់របស់អ្នកដឹកនាំ កំពុងលើកឡើងពីនិស្ស័យពុករលួយ និងសារជាតិនៃបញ្ហាស្របតាមបន្ទូលព្រះ ហើយវាជួយយើងឱ្យស្គាល់ខ្លួនឯង និងចូលក្នុងគោលការណ៍នៃសេចក្តីពិតក៏ដោយ ក៏ខ្ញុំនៅមិនចង់ទទួលការលួសកាត់ ឬដោះស្រាយដែរ។ ថ្ងៃនេះ បងសូលទទួលការលួសកាត់ ព្រោះតែមិនបំពេញភារកិច្ចគាត់តាមគោលការណ៍។ អ្នកដឹកនាំបានប្រកបគ្នា និងដោះស្រាយជាមួយគាត់ម្ដងហើយម្ដងទៀតអំពីរឿងនេះ តែគាត់បន្តប្រព្រឹត្តកំហុសដដែលៗ។ អ្នកដឹកនាំថា គាត់មិនយល់ពីកិច្ចការខាងវិញ្ញាណ និងមិនយល់ពីគោលការណ៍ឡើយ។ ទោះបីសម្ដីអ្នកដឹកនាំមិនសំដៅលើខ្ញុំក៏ដោយ ក៏ប៉ុន្តែ ពេលខ្ញុំឮពាក្យថា «មិនយល់ពីកិច្ចការខាងវិញ្ញាណ» វាហាក់ប៉ះពាល់ចិត្តខ្ញុំខ្លាំងណាស់។ ខ្ញុំព្រមានខ្លួនឯងថា៖ «ខ្ញុំត្រូវតែប្រព្រឹត្តតាមគោលការណ៍ ហើយមិនអាចប្រព្រឹត្តកំហុសណាមួយឡើយ បើមិនដូច្នោះទេ គេនឹងដោះស្រាយជាមួយខ្ញុំមិនខាន។ បើខ្ញុំបង្ហាញការមិនយល់ពីកិច្ចការខាងវិញ្ញាណ ខ្ញុំនឹងមានបញ្ហា។ តើបុគ្គលបែបនេះអាចទទួលសេចក្តីសង្រ្គោះម្ដេចកើតទៅ? តើគេមានតម្លៃនឹងទទួលការបណ្ដុះបណ្ដាលដែរទេ?» គំនិតទាំងនេះធ្វើឱ្យខ្ញុំកាន់តែខ្វល់ខ្វាយ។ ល្ងាចនោះ ពេលកំពុងបំពេញភារកិច្ច ខ្ញុំមានអារម្មណ៍តានតឹងជានិច្ច។ ខ្ញុំធ្វើការដោយប្រយ័ត្នបំផុត ព្រោះខ្លាចមានភាពភ្លាំងភ្លាត់។ តែខ្ញុំមិនយល់ថា ហេតុអ្វីក៏ការដោះស្រាយរបស់អ្នកដទៃ មានឥទ្ធិពលខ្លាំងបែបនេះមកលើខ្ញុំឡើយ។

ថ្ងៃសុក្រ ទី៩ ខែកញ្ញា ឆ្នាំ២០២២ មេឃស្រឡះល្អ

ក្រោយមក ខ្ញុំបំពេញភារកិច្ច ដោយមានអារម្មណ៍ភិតភ័យ និងចេះតែខ្វល់ខ្វាយ ព្រោះខ្ញុំខ្លាចមានការភ្លាំងភ្លាត់។ ពេលខ្លះ គេសុំយោបល់ខ្ញុំ តែទោះបីខ្ញុំប្រាកដច្បាស់ពីយោបល់ខ្ញុំក៏ដោយ ក៏ខ្ញុំខ្លាចនិយាយខុសដែរ។ ខ្ញុំត្រូវស្វែងរកការយល់ព្រមពីមនុស្សជាច្រើនសិន មុននឹងលើកឡើងពីទស្សនៈរបស់ខ្ញុំ។ និយាយត្រង់ទៅ ការបំពេញភារកិច្ចបែបនេះ ពិតជានឿយហត់ណាស់ ហើយខ្ញុំមានអារម្មណ៍ថា ខ្ញុំបានឃ្លាតឆ្ងាយពីព្រះ។ ថ្ងៃនេះ ខ្ញុំបានអានអត្ថបទព្រះបន្ទូលមួយ ដែលប៉ះពាល់ចិត្តខ្ញុំជាខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «ពួកទទឹងនឹងព្រះគ្រីស្ទមួយចំនួនដែលធ្វើការនៅក្នុងដំណាក់ព្រះជាម្ចាស់ សម្ងំតាំងចិត្តស្ងាត់ៗថា ពួកគេនឹងធ្វើការដោយប្រុងប្រយ័ត្ន ដើម្បីចៀសវាងប្រព្រឹត្តកំហុស ចៀសវាងត្រូវគេលួសកាត់ និងដោះស្រាយជាមួយ ចៀសវាងធ្វើឱ្យថ្នាក់លើខឹង ឬត្រូវអ្នកដឹកនាំចាប់បានពេលពួកគេកំពុងធ្វើអ្វីអាក្រក់ ហើយពួកគេធ្វើយ៉ាងណាឱ្យពេលពួកគេធ្វើអំពើល្អ នឹងមានអ្នកមើលឃើញពីទង្វើល្អពួកគេ។ ប៉ុន្តែ មិនថាពួកគេមានការប្រុងប្រយ័ត្នបែបណានោះទេ ដោយសារតែពួកគេចាប់ផ្ដើមធ្វើសកម្មភាពចេញពីចំណុចចាប់ផ្ដើមពុំត្រឹមត្រូវ និងបានដើរលើផ្លូវខុស ដោយធ្វើអ្វីៗដើម្បីចង់បានតែកេរ្តិ៍ឈ្មោះ និងឋានៈ ហើយមិនដែលស្វែងរកសេចក្តីពិត ម្ល៉ោះហើយទើបពួកគេតែងបំពានគោលការណ៍ជារឿយៗ ដោយបង្អាក់និងរំខានដល់កិច្ចការពួកជំនុំ ធ្វើជាបាវបម្រើរបស់សាតាំង ហើយថែមទាំងប្រព្រឹត្តអំពើរំលងជាញឹកញាប់ទៀតផង។ ការដែលមនុស្សបែបនេះបំពានគោលការណ៍ និងប្រព្រឹត្តអំពើរំលងជាញឹកញាប់បែបនេះ គឺជារឿងធម្មតាទៅហើយ។ ដូច្នេះ ជាការពិតណាស់ដែលថា ពួកគេមិនងាយនឹងចៀសផុតពីការលួសកាត់ និងការដោះស្រាយជាមួយឡើយ។ ចុះហេតុអ្វីបានជាពួកទទឹងនឹងព្រះគ្រីស្ទធ្វើការដោយប្រុងប្រយ័ត្នអ្វីម្ល៉េះ ទាំងដែលពេលនេះពួកគេមិនត្រូវបានគេលួសកាត់ និងដោះស្រាយជាមួយផងនោះ? ច្បាស់ណាស់ គឺមានហេតុផលមួយ ពួកគេគិតថា៖ 'ខ្ញុំត្រូវតែប្រុងប្រយ័ត្នទើបបាន ព្រោះថា «ប្រុងប្រយ័ត្ន ទើបមានសុវត្ថិភាព» ហើយ «មនុស្សល្អ ទើបមានជីវិតសុខសាន្ត»។ ខ្ញុំត្រូវតែធ្វើតាមគោលការណ៍ទាំងនេះ និងរំឭកខ្លួនឯងគ្រប់ពេលដើម្បីចៀសវាងប្រព្រឹត្តកំហុស ឬបង្កបញ្ហា ហើយខ្ញុំត្រូវតែគ្រប់គ្រងសេចក្តីពុករលួយ និងចេតនារបស់ខ្ញុំឱ្យបាន។ ឱ្យតែខ្ញុំមិនប្រព្រឹត្តខុស ហើយអាចស៊ូទ្រាំដល់ទីបញ្ចប់បាន នោះខ្ញុំនឹងទទួលបានព្រះពរ និងគេចផុតពីគ្រោះមហន្តរាយមិនខាន ហើយខ្ញុំនឹងមានជោគជ័យក្នុងជំនឿរបស់ខ្ញុំលើព្រះជាម្ចាស់!' ជារឿយៗ ពួកគេតែងដាស់តឿន ជំរុញទឹកចិត្ត និងលើកទឹកចិត្តខ្លួនឯងតាមរបៀបនេះ។ ពួកគេជឿថា ប្រសិនបើពួកគេប្រព្រឹត្តខុស នោះពួកគេនឹងធ្វើឱ្យឱកាសទទួលបានព្រះពរកាន់តែតិចតួចស្ដួចស្ដើង។ តើនេះមិនមែនជាការថ្លឹងថ្លែង និងជាជំនឿដែលមានក្នុងជម្រៅចិត្តរបស់ពួកគេទេឬអី? កុំទាន់អាលគិតថាតើការថ្លឹងថ្លែង ឬជំនឿរបស់ពួកទទឹងនឹងព្រះគ្រីស្ទនេះត្រូវឬខុសអី ផ្អែកលើជំនឿនេះ នៅពេលពួកគេត្រូវលួសកាត់ និងដោះស្រាយជាមួយ តើពួកគេនឹងបារម្ភពីអ្វីខ្លាំងបំផុត? (អនាគត និងវាសនារបស់ពួកគេ។) ពួកគេផ្សារភ្ជាប់ការលួសកាត់និងការដោះស្រាយជាមួយទៅនឹងអនាគត និងវាសនារបស់ពួកគេ។ រឿងនេះពាក់ព័ន្ធនឹងធម្មជាតិអាក្រក់របស់ពួកគេ» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ អត្ថបទនេះពណ៌នាពីសភាពខ្ញុំតែម្ដង។ ពេលខ្ញុំឃើញអ្នកដទៃទទួលការដោះស្រាយ ខ្ញុំមិនទទួលយកវាថាមកពីព្រះ ឬស្វែងយល់ពីមូលហេតុដែលមនុស្សទាំងនេះត្រូវគេដោះស្រាយ របៀបដែលពួកគេបានភ្លាំងភ្លាត់ របៀបដែលខ្ញុំអាចរៀនសូត្រពីបរាជ័យរបស់ពួកគេ និងរបៀបដែលខ្ញុំគួរតែចៀសវាងការភ្លាំងភ្លាត់ដូចគ្នានៅពេលអនាគត ដើម្បីប្រព្រឹត្តស្របតាមគោលការណ៍នោះទេ។ ផ្ទុយទៅវិញ ខ្ញុំមើលមិនឃើញពីភាពពាក់ព័ន្ធរវាងការដោះស្រាយ និងជោគវាសនាខ្ញុំឡើយ។ ខ្ញុំយល់ថា កាលណាអ្នកត្រូវគេដោះស្រាយកាន់តែធ្ងន់ធ្ងរ នោះអ្នកនឹងមានសង្ឃឹមកាន់តែតិចក្នុងការទទួលបានព្រះពរ។ ខ្ញុំកាន់តែការពារខ្លួន និងប្រយ័ត្នជាងមុន ដោយគិតថា ឱ្យតែខ្ញុំមិនប្រព្រឹត្តកំហុសច្រើន ឬត្រូវគេដោះស្រាយ នោះខ្ញុំមានសង្ឃឹមទទួលព្រះពរហើយ។ ព្រោះតែការយល់ច្រឡំរបស់ខ្ញុំអំពីការដោះស្រាយ និងព្រោះតែខ្ញុំឱ្យតម្លៃខ្លាំងពេកលើព្រះពរ ខ្ញុំប្រុងប្រយ័ត្នខ្លាំងចំពោះអ្វីៗដែលប៉ះពាល់ដល់វាសនាខ្ញុំ និងប្រយ័ត្នខ្លាំងក្នុងគ្រប់កិច្ចការដែលខ្ញុំធ្វើ។ ខ្ញុំខ្លាចថា បើមិនប្រយ័ត្នទេ ខ្ញុំនឹងត្រូវគេដោះស្រាយ ហើយបាត់បង់លទ្ធផលល្អរបស់ខ្ញុំ។ ខ្ញុំអាចមើលឃើញថា ខ្ញុំអាក្រក់ និងបោកបញ្ឆោតខ្លាំងណាស់! អ្នកដឹកនាំប្រកបគ្នាពីគោលការណ៍ជាមួយយើងជាច្រើនដង និងផ្ដល់ការណែនាំដល់យើង តែយើងមិនស្ដាប់សម្ដីគាត់ទេ។ យើងបន្តប្រព្រឹត្តតាមអំពើចិត្ត ទាំងងងឹតងងល់ និងរាំងស្ទះដល់ការងារ។ តើការដោះស្រាយជាមួយយើងនេះ មិនមែនជារឿងធម្មតាដែលត្រូវធ្វើទេឬ? មនុស្សដែលមានហេតុផល នឹងឆ្លុះបញ្ចាំងពីខ្លួនឯងអំពីរឿងនេះ ថាតើពួកគេកំពុងខ្វះខាតកន្លែងណា ឬមិនយល់ពីកិច្ចការខាងវិញ្ញាណឬអត់ ហើយស្វែងរកសេចក្តីពិត និងប៉ះប៉ូវការភ្លាំងភ្លាត់របស់ខ្លួនឱ្យបានទាន់ពេល។ នេះជាមនុស្សដែលមានច្រកចូលវិជ្ជមាន និងជាអ្នកដែលស្វែងរកសេចក្តីពិត។ គេដោះស្រាយជាមួយយើង ដើម្បីជួយយើងឱ្យចូលទៅក្នុងសេចក្តីពិត និងបំពេញភារកិច្ចយើងឱ្យបានល្អ។ តែខ្ញុំមិនត្រឹមតែមិនស្វែងរកសេចក្តីពិត ឬឆ្លុះបញ្ចាំងប៉ុណ្ណោះទេ ខ្ញុំក៏ការពារខ្លួន និងយល់ច្រឡំទៀតផង។ ខ្ញុំមិនចេះវែកញែករវាងល្អ និងអាក្រក់ឡើយ! ព្រោះតែការបើកសម្ដែងពីបន្ទូលព្រះ ឥឡូវ ខ្ញុំយល់បានខ្លះពីសភាពរបស់ខ្ញុំ។

ថ្ងៃចន្ទ ទី១២ ខែកញ្ញា ឆ្នាំ២០២២ មានភ្លៀងធ្លាក់យ៉ាងខ្លាំង

ក្នុងពេលជួបជុំនាថ្ងៃនេះ អ្នកដឹកនាំបានដឹងថា បងសូលមានអារម្មណ៍អវិជ្ជមាន ក្រោយត្រូវបានដោះស្រាយ ហើយគាត់មានអារម្មណ៍រឹតត្បិត និងរងការគាបសង្កត់។ អ្នកដឹកនាំបានសួរយើងថា តើយើងមានអារម្មណ៍រឹតត្បិតដែរឬអត់។ ខ្ញុំបានគិតពីសភាពបច្ចុប្បន្នរបស់ខ្ញុំ រួចនិយាយថា ខ្ញុំមានអារម្មណ៍រឹតត្បិតខ្លះដែរ។ ក្រោយមក អ្នកដឹកនាំផ្ដល់ការប្រកបគ្នាខ្លះ ដែលប៉ះពាល់ចិត្តខ្ញុំយ៉ាងខ្លាំង។ គាត់ថា៖ «ហេតុអ្វីក៏អ្នកខ្លះត្រូវគេដោះស្រាយដដែលៗ តែនៅមិនទទួលបានសេចក្តីពិត រួចនិយាយថា ខ្លួនមានអារម្មណ៍រឹតត្បិត រងការគាប់សង្កត់ និងឈឺចាប់? នោះព្រោះតែពួកគេមិនផ្តោតលើការយល់ដឹង ឬការទទួលបានសេចក្តីពិត បែបនេះ ពួកគេមិនទទួលបានអ្វីឡើយ។ ពួកគេប្រឆាំង និងខឹង ពេលត្រូវគេដោះស្រាយ។ ពួកគេជំទាស់នឹងអ្នកដទៃ។ តើនេះជាបុគ្គលម្នាក់ដែលទទួលយកសេចក្តីពិតឬ? មែនទែនទៅ មនុស្សទាំងនេះត្រូវគេដោះស្រាយ ព្រោះតែពួកគេបានបំពានគោលការណ៍នៃសេចក្តីពិត តែពួកគេមិនព្រមឆ្លុះបញ្ចាំងទេ ហើយថែមទាំងខ្ជីខ្ជាទៀតផង។ នេះបង្ហាញថា ពួកគេមិនទទួលយកសេចក្តីពិត ហើយពួកគេធ្វើផ្ទុយ ហើយប្រឆាំងនឹងសេចក្តីពិត។ ការប្រឆាំងនឹងសេចក្តីពិត តាមពិតទៅ ជាការប្រឆាំងនឹងព្រះ។ ធម្មជាតិបែបនេះពិតជាគ្រោះថ្នាក់ណាស់»។ ការប្រកបគ្នារបស់អ្នកដឹកនាំ ទីបំផុតធ្វើឱ្យខ្ញុំដឹងថា ធម្មជាតិនៃការបដិសេធសេចក្តីពិត ឬការត្រូវគេដោះស្រាយ គឺធ្ងន់ធ្ងរបែបណា ហើយសភាពនេះគ្រោះថ្នាក់កម្រិតណា។ ពេលខ្ញុំត្រលប់ទៅផ្ទះវិញ ចិត្តខ្ញុំចេះតែនៅមិនស្ងប់ ហើយក៏គេងមិនលក់ដែរ។ ខ្ញុំយល់ថា ស្ថានភាពនេះមិនមែនជារឿងចៃដន្យទេ ហើយវាបង្កប់នូវព្រះទ័យព្រះ។ ខ្ញុំចាប់ផ្ដើមឆ្ងល់ថា តើការមិនទទួលយកសេចក្តីពិតបង្ហាញចេញបែបណាឱ្យប្រាកដទៅ? តើខ្ញុំអាចរៀនសូត្រមេរៀន និងឆ្លុះបញ្ចាំងពីស្ថានភាពនេះដោយរបៀបណា?

ថ្ងៃពុធ ទី១៤ ខែកញ្ញា ឆ្នាំ២០២២ មេឃស្រឡះល្អ

ថ្ងៃនេះ គេដេញបងសូលចេញ។ គេដ៏ដេញមនុស្សពីរបីនាក់ទៀតចេញ ព្រោះតែពួកគេមិនទទួលយកសេចក្តីពិត និងគ្មានការរីកចម្រើនក្នុងភារកិច្ចរបស់ពួកគេដែរ។ តាមរយៈបងស្រីម្នាក់ ខ្ញុំឃើញថា ជារឿយៗ បងសូលបំពេញភារកិច្ចរបស់គាត់តាមអំពើចិត្ត និងបំពានគោលការណ៍ ហើយអ្នកដឹកនាំបានប្រកបគ្នាដោយអំណត់អំពីគោលការណ៍ជាមួយគាត់គ្រប់ពេល។ ពេលខ្លះ គាត់នឹងលួសកាត់បងសូល និងលើកឡើងពីសារជាតិនៃបញ្ហារបស់គាត់ តែបងសូលមិនបានស្វែងរកសេចក្តីពិត ឬឆ្លុះបញ្ចាំងឡើយ។ ជាការឆ្លើយតបនឹងការលួសកាត់ គាត់បានខ្ជីខ្ជា និងមិនព្រមចែករំលែកទស្សនៈរបស់គាត់នៅក្នុងការពិភាក្សាការងារទេ។ ម្ដងនោះនៅក្នុងការជួបជុំ គាត់ថែមទាំងនិយាយថា៖ «អ្នកដឹកនាំមើលមិនឃើញទេ ពេលខ្ញុំធ្វើការបានល្អ តែបើខ្ញុំធ្វើការមិនបានល្អវិញ គាត់ដោះស្រាយជាមួយខ្ញុំ»។ វាពិបាកជឿណាស់ ដែលគាត់និយាយបែបនេះ ហើយការពិតនោះគឺថា គាត់បានបង្ហាញថា គាត់មិនទទួលយកសេចក្តីពិតសោះឡើយ! ខ្ញុំបានអានអត្ថបទបន្ទូលពីរបីរបស់ព្រះ។ «កាលណាពួកទទឹងនឹងព្រះគ្រីស្ទត្រូវគេលួសកាត់ និងដោះស្រាយ កិច្ចការដំបូងគេដែលពួកគេធ្វើ គឺជំទាស់ និងបដិសេធចេញពីជម្រៅចិត្តតែម្ដង។ ពួកគេប្រឆាំងនឹងការនេះ។ ហេតុអ្វីបានជាដូច្នេះ? នោះព្រោះតែពួកទទឹងនឹងព្រះគ្រីស្ទមានធម្មជាតិ និងសារជាតិដែលជិនណាយ និងស្អប់សេចក្តីពិត ហើយពួកគេមិនទទួលយកសេចក្តីពិតសោះឡើយ។ តាមធម្មតា សារជាតិ និងនិស្ស័យរបស់ពួកទទឹងនឹងព្រះគ្រីស្ទ រារាំងពួកគេមិនឱ្យទទួលស្គាល់កំហុស ឬទទួលស្គាល់និស្ស័យពុករលួយរបស់ខ្លួនឡើយ។ យោងតាមការពិតទាំងពីរនេះ អាកប្បកិរិយារបស់ពួកទទឹងនឹងព្រះគ្រីស្ទចំពោះការលួសកាត់ និងការដោះស្រាយ គឺជាការបដិសេធ និងការប្រឆាំងទាំងស្រុង និងដាច់ណាត់តែម្ដង។ ពួកគេស្អប់ខ្ពើម និងប្រឆាំងចំពោះការនេះពីជម្រៅចិត្ត ហើយគ្មានការទទួលយក ឬការចុះចូលសូម្បីតែបន្តិចឡើយ ហើយក៏គ្មានការឆ្លុះបញ្ចាំង ឬការប្រែចិត្តពិតប្រាកដនោះដែរ។ នៅពេលដែលពួកទទឹងនឹងព្រះគ្រីស្ទត្រូវគេលួសកាត់ និងដោះស្រាយ មិនថាអ្នកណាជាអ្នកលួសកាត់ ថាវាពាក់ព័ន្ធនឹងអ្វី ពួកគេត្រូវទទួលការស្ដីបន្ទោសកម្រិតណាចំពោះរឿងនោះ ថាពួកគេបានប្រព្រឹត្តកំហុសច្បាស់បែបណា ពួកគេប្រព្រឹត្តអំពើអាក្រក់ច្រើនយ៉ាងណា ឬទង្វើអាក្រក់របស់ពួកគេបង្កើតចេញនូវផលវិបាកអ្វីខ្លះសម្រាប់ពួកជំនុំនោះឡើយ ក៏ពួកទទឹងនឹងព្រះគ្រីស្ទមិនពិចារណាអំពីចំណុចណាមួយដែរ។ ចំពោះពួកទទឹងនឹងព្រះគ្រីស្ទ អ្នកដែលលួសកាត់ និងដោះស្រាយជាមួយពួកគេ កំពុងតែចុចចំពួកគេ ឬមានចេតនាចាប់កំហុស ដើម្បីដាក់ទោសពួកគេ។ ពួកទទឹងនឹងព្រះគ្រីស្ទអាចថែមទាំងគិតថា ពួកគេត្រូវបានគេធ្វើបាប និងបំបាក់មុខ ថាពួកគេត្រូវបានគេប្រព្រឹត្តចំពោះខ្លួនដោយឥតមេត្តា និងថាពួកគេត្រូវបានគេមើលស្រាល និងសើចចំអកទៀតផង។ បន្ទាប់ពីពួកទទឹងនឹងព្រះគ្រីស្ទត្រូវបានគេលួសកាត់ និងដោះស្រាយរួច ពួកគេមិនដែលឆ្លុះបញ្ចាំងមើលថាអ្វីជាកំហុសរបស់ពួកគេ ថានិស្ស័យពុករលួយបែបណាដែលពួកគេបានបើកសម្ដែង ថាពួកគេបានស្វែងរកគោលការណ៍នៅក្នុងរឿងនោះ ឬថាពួកគេបានប្រព្រឹត្តតាមគោលការណ៍នៃសេចក្តីពិត ឬបំពេញការទទួលខុសត្រូវរបស់ខ្លួនឬអត់នោះឡើយ។ ពួកគេមិនពិនិត្យមើលខ្លួនឯង ឬឆ្លុះបញ្ចាំងពីចំណុចណាមួយទេ ហើយក៏មិនសញ្ជឹងគិតពីបញ្ហាទាំងនេះដែរ។ ផ្ទុយទៅវិញ ពួកគេមើលឃើញការដោះស្រាយ និងការលួសកាត់តាមឆន្ទៈរបស់ខ្លួន និងដោយចិត្តក្ដៅក្រហាយ។ គ្រប់ពេលដែលពួកទទឹងនឹងព្រះគ្រីស្ទត្រូវបានគេលួសកាត់ និងដោះស្រាយ ពួកគេពេញដោយកំហឹង ការអន់ចិត្ត និងការខកចិត្ត ហើយមិនស្ដាប់ដំបូន្មាននរណាម្នាក់ឡើយ។ ពួកគេមិនទទួលយកការលួសកាត់ និងការដោះស្រាយចំពោះខ្លួន ហើយមិនអាចចូលមកចំពោះព្រះជាម្ចាស់ ដើម្បីរៀនសូត្រ និងឆ្លុះបញ្ចាំងពីខ្លួនឯង ដើម្បីដោះស្រាយសកម្មភាពរបស់ខ្លួនដែលបំពានគោលការណ៍ ដូចជាការធ្វើការឱ្យតែរួចពីដៃ ការធ្វេសប្រហែស ឬការខ្វះចន្លោះក្នុងភារកិច្ចរបស់ខ្លួនឡើយ ហើយពួកគេក៏មិនបានប្រើឱកាសនេះ ដើម្បីដោះស្រាយនិស្ស័យពុករលួយរបស់ខ្លួនដែរ។ ផ្ទុយទៅវិញ ពួកគេស្វែងរកការដោះសាដើម្បីការពារខ្លួន បញ្ជាក់ថាខ្លួនគ្មានកំហុស ហើយពួកគេថែមទាំងនិយាយរឿងបង្កជម្លោះ និងញុះញង់អ្នកដទៃទៀតផង» (ដកស្រង់ពី «ចំណុចទីដប់ពីរ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «មិនថាមានមជ្ឈដ្ឋានបែបណាកើតឡើងទេ ជាពិសេសនៅពេលប្រឈមនឹងទុក្ខលំបាក និងពេលព្រះជាម្ចាស់បើកសម្ដែង ឬលាតត្រដាងមនុស្ស កិច្ចការដំបូងគេដែលមនុស្សគួរធ្វើ គឺត្រូវចូលមកចំពោះព្រះជាម្ចាស់ ដើម្បីឆ្លុះបញ្ចាំង និងពិនិត្យមើលពាក្យសម្ដី និងទង្វើ ព្រមទាំងនិស្ស័យពុករលួយរបស់ខ្លួន ជាជាងពិនិត្យ សិក្សា និងវិនិច្ឆ័យមើលថាតើព្រះបន្ទូល និងទង្វើរបស់ព្រះជាម្ចាស់ត្រូវឬខុស។ ប្រសិនបើអ្នកបន្តមានគោលជំហរត្រឹមត្រូវ អ្នកគួរតែដឹងជាក់ច្បាស់អំពីអ្វីដែលអ្នកគួរតែធ្វើ។ មនុស្សមាននិស្ស័យពុករលួយ និងមិនយល់ពីសេចក្តីពិតទេ។ នេះមិនមែនជាបញ្ហាធំដុំឡើយ។ ប៉ុន្តែនៅពេលមនុស្សមាននិស្ស័យពុករលួយ និងមិនយល់ពីសេចក្តីពិត តែនៅមិនស្វែងរកសេចក្តីពិតទៀត ពេលនោះ ពួកគេមានបញ្ហាពិតប្រាកដហើយ។ អ្នកមាននិស្ស័យពុករលួយ និងមិនយល់ពីសេចក្តីពិត ដូច្នេះ អ្នកអាចនៅតែវិនិច្ឆ័យព្រះជាម្ចាស់តាមអំពើចិត្ត ហើយចូលទៅរក និងទាក់ទងជាមួយទ្រង់ទៅតាមការបញ្ជានៃអារម្មណ៍ ចំណង់ចំណូលចិត្ត និងមនោសញ្ចេតនារបស់អ្នក។ ក៏ប៉ុន្តែ ប្រសិនបើអ្នកមិនស្វែងរក និងអនុវត្តសេចក្តីពិតទេ អ្វីៗនឹងមិនសាមញ្ញពេកឡើយ។ អ្នកនឹងមិនត្រឹមតែមិនអាចចុះចូលចំពោះព្រះជាម្ចាស់ប៉ុណ្ណោះទេ ប៉ុន្តែអ្នកអាចយល់ច្រឡំ និងរអ៊ូរទាំអំពីទ្រង់ ថ្កោលទោសទ្រង់ ប្រឆាំងនឹងទ្រង់ ហើយថែមទាំងស្ដីបន្ទោស និងបដិសេធទ្រង់នៅក្នុងចិត្តរបស់អ្នកទៀតផង ដោយនិយាយថា ទ្រង់មិនសុចរិត ថាគ្រប់យ៉ាងដែលទ្រង់ធ្វើ មិនប្រាកដថាត្រឹមត្រូវឡើយ។ ការដែលអ្នកនៅតែអាចបង្កបញ្ហាបែបនេះ តើវាមិនគ្រោះថ្នាក់ទេឬអី? (គ្រោះថ្នាក់។) វាពិតជាគ្រោះថ្នាក់ណាស់។ ការមិនស្វែងរកសេចក្តីពិត អាចធ្វើឱ្យគេបាត់បង់ជីវិត! ហើយការនេះអាចកើតឡើងបានគ្រប់ពេល និងគ្រប់ទីកន្លែង!» (ដកស្រង់ពី «ចំណុចទីដប់ (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «អស់អ្នកដែលឧស្សាហ៍មានភាពអវិជ្ជមាន គឺបែបនេះដោយសារតែពួកគេមិនអាចទទួលយកសេចក្ដីពិត។ ប្រសិនបើអ្នកមិនទទួលយកសេចក្ដីពិតទេ ភាពអវិជ្ជមាននឹងតោងអ្នកជាប់ដូចជាអារក្ស ធ្វើឱ្យអ្នកអវិជ្ជមានជារៀងរហូត បណ្តាលឱ្យអ្នកកើតមានអារម្មណ៍នៃការមិនស្តាប់បង្គាប់ ការមិនពេញចិត្ត និងការត្អូញត្អែរចំពោះព្រះជាម្ចាស់ រហូតដល់អ្នករកឃើញថាខ្លួនឯងកំពុងទាស់ប្រឆាំង ប្រយុទ្ធប្រឆាំង និងស្រែកប្រឆាំងនឹងព្រះជាម្ចាស់ នោះហើយជាពេលដែលអ្នកឈានដល់ទីបញ្ចប់ ហើយមុខមាត់ដ៏អាក្រក់របស់អ្នកនឹងត្រូវលាតត្រដាង។ មនុស្សចាប់ផ្តើមលាតត្រដាងអ្នក វែកញែកអ្នក និងកំណត់លក្ខណៈអ្នក ហើយទើបតែពេលនេះ នៅពេលប្រឈមមុខនឹងការពិតដ៏អាក្រក់ ទើបទឹកភ្នែករបស់អ្នកចាប់ផ្តើមហូរ នេះហើយជាពេលដែលអ្នកដួលរលំ ហើយចាប់ផ្តើមគក់ទ្រូងដោយអស់សង្ឃឹម អ្នកចាំតែទទួលការដាក់ទោសរបស់ព្រះជាម្ចាស់ចុះ!» («ទំនួលខុសត្រូវរបស់អ្នកដឹកនាំ និងអ្នកធ្វើការ (១៧)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ ទីបំផុត បន្ទូលព្រះជួយឱ្យខ្ញុំយល់ថា ការបង្ហាញដ៏ច្បាស់បំផុតមួយថា តើបុគ្គលម្នាក់ទទួលយកសេចក្តីពិតឬអត់ គឺជារបៀបដែលពួកគេឆ្លើយតបចំពោះការដោះស្រាយ។ ពេលត្រូវគេដោះស្រាយ មនុស្សដែលដេញតាម និងទទួលយកសេចក្តីពិត អាចឆ្លុះបញ្ចាំងបាន ហើយមិនថាពួកគេត្រូវបានដោះស្រាយធ្ងន់ធ្ងរបែបណាទេ ពួកគេអាចអធិស្ឋានទៅព្រះបានជានិច្ច ពិចារណាមើលពីកន្លែងដែលពួកគេបានធ្វើខុស មើលពីដើមចមនៃកំហុស ហើយពួកគេបើកសម្ដែងនិស្ស័យពុករលួយអ្វីខ្លះ ក្រោយមក ស្វែងរកសេចក្តីពិត និងរៀនសូត្រពីវា។ ទោះបីអាចមានភាពអវិជ្ជមាន និងចំណុចខ្សោយខ្លះក៏ដោយ នោះព្រោះតែពួកគេមើលឃើញពីជម្រៅនៃសេចក្តីពុករលួយ និងភាពធ្ងន់ធ្ងរនៃអំពើរំលងរបស់ពួកគេ ពួកគេចាប់ផ្ដើមយល់ថា ខ្លួនបានធ្វើខុស រួចប្រែចិត្ត ហើយស្អប់ខ្លួនឯងយ៉ាងអស់ពីចិត្ត។ តែភាពអវិជ្ជមាននេះនឹងកន្លងផុតទៅ។ ពួកគេអាចស្វែងរកសេចក្តីពិត និងបន្តឆ្លុះបញ្ចាំងពីខ្លួនឯង តាមរយៈបរាជ័យទាំងនេះ ហើយពេលពួកគេស្គាល់ពីបញ្ហា និងមើលឃើញយ៉ាងច្បាស់ពីធម្មជាតិនៃទង្វើរបស់ខ្លួន ពួកគេមើលឃើញសេចក្តីស្រឡាញ់ និងការការពាររបស់ព្រះនៅក្នុងការដោះស្រាយនោះ ហើយពួកគេអរព្រះគុណព្រះ។ សភាពមនុស្សក្នុងពេលបែបនេះ គឺត្រឹមត្រូវ និងវិជ្ជមាន។ ប៉ុន្តែ មនុស្សដែលមិនទទួលយកសេចក្តីពិត មើលឃើញការដោះស្រាយខុសពីនេះ។ ទោះបីអ្នកខ្លះមិនរអ៊ូរទាំដោយចំហក៏ដោយ ក៏ពួកគេមិនដែលឆ្លុះបញ្ចាំងពីខ្លួនឯង ឬស្គាល់ខ្លួនឯង តាមរយៈបន្ទូលព្រះដែរ។ នៅក្នុងពួកគេ ពួកគេប្រកែក ទាស់ទទឹង និងមានលេសដោះសា មានន័យថា ពេលពួកគេគិតពីរឿងនេះកាន់តែច្រើន ពួកគេមានអារម្មណ៍កាន់តែពិបាកចិត្ត និងឈឺចាប់ រហូតដល់មានអារម្មណ៍ថាខុសទៀតផង។ តាមធម្មតា ការនេះបង្កើតឱ្យមានអារម្មណ៍អវិជ្ជមាន។ អារម្មណ៍អវិជ្ជមានទាំងនេះបង្កប់នូវការមិនពេញចិត្តចំពោះការពិត និងចំពោះអ្នកដទៃ។ អស់អ្នកដែលទទួលយកសេចក្តីពិត រកឃើញថា ការដោះស្រាយជួយឱ្យពួកគេដឹងយ៉ាងច្បាស់ពីនិស្ស័យពុករលួយរបស់ខ្លួន ប្រែចិត្ត និងផ្លាស់ប្ដូរ ហើយនោះជាចំណុចផ្លាស់ប្រែក្នុងជំនឿពួកគេ។ ប៉ុន្តែ អ្នកដែលមិនទទួលយកសេចក្តីពិត នឹងត្រូវគេលាតត្រដាង និងផាត់ចោល។ អស់អ្នកដែលប្រែជាអវិជ្ជមាន និងមិនទទួលយកសេចក្តីពិត អ្នកនោះមានធម្មជាតិជិនណាយនឹងសេចក្តីពិត និងមិនអាចរីកចម្រើនបានទេ មិនថាពួកគេជឿព្រះប៉ុន្មានឆ្នាំឡើយ។ ពេលត្រូវដោះស្រាយ បងសូលមិនបានឆ្លុះបញ្ចាំង ឬទទួលស្គាល់ធម្មជាតិ និងផលវិបាកចេញពីការធ្វើការតាមអំពើចិត្តទេ ហើយក៏មិនស្វែងរកគោលការណ៍អនុវត្តន៍ដែរ។ ផ្ទុយទៅវិញ គាត់មានអារម្មណ៍រឹតត្បិត អវិជ្ជមាន និងខ្សោះល្វើយទៅវិញ។ ដំបូង ខ្ញុំគិតថា ការមានអារម្មណ៍បាក់ទឹកចិត្ត ក្រោយត្រូវដោះស្រាយ គឺជារឿងធម្មតាទេ ហើយគាត់នឹងត្រលប់មកធម្មតាវិញ បន្ទាប់ពីឆ្លុះបញ្ចាំងបានពីរបីថ្ងៃ។ តែបងប្អូនប្រុសស្រីខ្លះនិយាយថា ពីមុន គាត់ក៏បែបនេះដែរ ពោលគឺក្លៀវក្លា និងសកម្មពីសម្បកក្រៅ តែពេលមានបញ្ហាកើតឡើងក្នុងការងារ ហើយគេដោះស្រាយគាត់ គាត់ប្រែជាអវិជ្ជមាន និងខ្សោះល្វើយ រួចឈប់ចូលរួមពិភាក្សាបញ្ហានានា។ គាត់និយាយថា បើគាត់លើកយោបល់អំពីការងារកាន់តែច្រើន គាត់លាតត្រដាងពីបញ្ហាកាន់តែច្រើន ហើយបើគាត់ផ្ដល់ជាគំនិត និងយោបល់កាន់តែតិច នោះបញ្ហាក៏លាតត្រដាងកាន់តែតិចដែរ។ ចំពោះការលួសកាត់ចុងក្រោយនេះ គាត់មានអារម្មណ៍រឹតត្បិត និងរងការគាបសង្កត់នៅក្នុងភារកិច្ចគាត់ ហើយក៏មានអារម្មណ៍ធ្លាក់ទឹកចិត្ត និងឈឺចាប់ផងដែរ។ អាកប្បកិរិយាអវិជ្ជមានរបស់គាត់នេះ តាមពិតទៅ ជាការបដិសេធចំពោះសេចក្តីពិត ហើយជាការស្ដីបន្ទោស និងទាស់ទទឹងនឹងព្រះ។ គាត់កំពុងបើកសម្ដែងនិស្ស័យរបស់ពួកទទឹងនឹងព្រះគ្រីស្ទ។ ទីបំផុត ខ្ញុំបានដឹងថា នៅពីក្រោយភាពអវិជ្ជមាននេះ បង្កប់នូវនិស្ស័យបែបសាតាំងដែលទាស់ទទឹងនឹងព្រះ។ តើបងសូលមិនកំពុងដើរផ្លូវខុស ដែលនេះជាការក្រើនរំឭកមួយសម្រាប់ខ្ញុំទេឬអី? ព្រះដ៏មានគ្រប់ព្រះចេស្ដាមានបន្ទូលថា៖ «ការមិនស្វែងរកសេចក្តីពិត អាចធ្វើឱ្យគេបាត់បង់ជីវិត! ហើយការនេះអាចកើតឡើងបានគ្រប់ពេល និងគ្រប់ទីកន្លែង!» ពីមុន ខ្ញុំមិនធ្លាប់មានបទពិសោធផ្ទាល់ខ្លួនច្រើនឡើយទាក់ទងនឹងរឿងនេះ តែជាមួយអ្វីដែលខ្ញុំបានឆ្លងកាត់នាពេលថ្មីៗនេះ ខ្ញុំយល់ស្របជាមួយបន្ទូលព្រះទាំងស្រុង។ វាពិតជាគ្រោះថ្នាក់ណាស់ដែលមិនស្វែងរក ឬទទួលយកសេចក្តីពិត នៅពេលដោះស្រាយ។ បងប្អូនប្រុសស្រីដែលត្រូវបានបណ្ដេញចេញនាពេលថ្មីៗនេះ តាមពិត មានអំណោយទាន តែចំណុចខ្សោយស្លាប់រស់របស់ពួកគេ គឺជាការជិនណាយ និងការមិនស្វែងរកសេចក្តីពិត ដែលនាំឱ្យពួកគេមិនទទួលបានលទ្ធផលក្នុងភារកិច្ចរបស់ខ្លួន ហើយទីបំផុតត្រូវបានបណ្ដេញចេញ។ ពេលខ្ញុំគិតដល់រឿងនេះកាន់តែច្រើន ខ្ញុំមើលឃើញកាន់តែខ្លាំងពីសារៈសំខាន់នៃការស្វែងរកសេចក្តីពិត។

ថ្ងៃព្រហស្បត្តិ៍ ទី១៥ ខែកញ្ញា ឆ្នាំ២០២២ មានភ្លៀងរលឹមតិចៗ

ការប្រកបគ្នារបស់អ្នកដឹកនាំកាលយប់នោះ បានវិលវល់ក្នុងគំនិតខ្ញុំរយៈពេលពីរបីថ្ងៃ ហើយខ្ញុំចេះតែគិតដល់ព្រះបន្ទូលទាំងនេះ៖ «ប្រសិនបើអ្នកមានសេចក្ដីជំនឿលើព្រះជាម្ចាស់ ប៉ុន្តែអ្នកមិនស្វះស្វែងរកសេចក្ដីពិត ឬស្វែងយល់ពីព្រះរាជបំណងរបស់ព្រះជាម្ចាស់ ក៏មិនស្រឡាញ់ចូលចិត្តផ្លូវ ដែលនាំឱ្យអ្នកចូលមកកៀកនឹងព្រះជាម្ចាស់ នោះខ្ញុំសុំប្រាប់អ្នកថា អ្នកគឺជាមនុស្សដែលកំពុងព្យាយាមគេចវេសពីការជំនុំជម្រះ ហើយអ្នកក៏ជាអាយ៉ង និងជាជនក្បត់ ដែលគេចពីបល្ល័ង្កសដ៏ធំដែរ» («ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ កាលពីមុន ពេលខ្ញុំអានបន្ទូលព្រះ៖ «អ្នកគឺជាមនុស្សដែលកំពុងព្យាយាមគេចវេសពីការជំនុំជម្រះ» និង «អ្នកក៏ជាអាយ៉ង និងជាជនក្បត់ ដែលគេចពីបល្ល័ង្កសដ៏ធំដែរ» វាធ្វើឱ្យខ្ញុំគិតដល់អ្នកនៅក្នុងពិភពសាសនាដែលប្រកាន់ខ្ជាប់នឹងសញ្ញាណសាសនា។ ពួកគេគ្រាន់តែចង់បានសេចក្តីសង្រ្គោះ តាមរយៈព្រះគុណតែប៉ុណ្ណោះ។ ពួកគេមិនព្រមទទួលយកកិច្ចការជំនុំជម្រះរបស់ព្រះនៅគ្រាចុងក្រោយទេ។ ពួកគេជាអាយ៉ង និងជាជនក្បត់ដែលកំពុងគេចពីបល្ល័ង្កសដ៏ធំរបស់ព្រះ។ តែខ្ញុំឆ្ងល់ថា តើការទទួលយកកិច្ចការរបស់ព្រះនៅគ្រាចុងក្រោយ ក៏មានន័យថាជាការទទួលយកការជំនុំជម្រះរបស់ទ្រង់ដែរឬ? តើព្រះទតឃើញបែបនេះដែរទេ? តើការទទួលយកការជំនុំជម្រះ និងការវាយផ្ចាលរបស់ព្រះ មានន័យបែបណាឱ្យប្រាកដទៅ? តាមរយៈការសញ្ជឹងគិតពីបន្ទូលព្រះ ខ្ញុំបានដឹងថា ការទទួលយកកិច្ចការរបស់ព្រះនៅគ្រាចុងក្រោយ មិនមានន័យថា ជាការទទួលយកការជំនុំជម្រះរបស់ទ្រង់នៅគ្រាចុងក្រោយទេ។ យ៉ាងហោចណាស់ អ្នកត្រូវតែអាចទទួលយកការដោះស្រាយ ដើម្បីទទួលយកការជំនុំជម្រះរបស់ព្រះនៅគ្រាចុងក្រោយ។ បើអ្នកមិនអាចទទួលយកការដោះស្រាយបានទេ នោះអ្នកនឹងគ្មានផ្លូវទទួលយកការជំនុំជម្រះ និងការវាយផ្ចាលរបស់ព្រះបានឡើយ។ ខ្ញុំបានអានថែមទៀតអំពីបន្ទូលព្រះទាក់ទងនឹងរបៀបដែលត្រូវទទួលការដោះស្រាយឱ្យបានត្រឹមត្រូវ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលនិយាយដល់ការលួសកាត់ និងការដោះស្រាយ យ៉ាងហោចណាស់ តើមនុស្សគួរតែដឹងអំពីអ្វីទៅ? ការត្រូវបានលួសកាត់ គឺជារឿងដែលមនុស្សត្រូវតែឆ្លងកាត់ មុនពេលពួកគេអាចបំពេញភារកិច្ចរបស់ខ្លួនក្នុងរបៀបមួយដែលត្រូវតាមស្ដង់ដា ពោលគឺវាជារឿងដែលមិនអាចខ្វះបានឡើយ។ វាក៏ជារឿងដែលមនុស្សត្រូវតែប្រឈមមុខជារៀងរាល់ថ្ងៃ និងជួបប្រទះជាញឹកញាប់ផងដែរ ដើម្បីទទួលបានសេចក្ដីសង្គ្រោះនៅក្នុងសេចក្ដីជំនឿរបស់ពួកគេលើព្រះជាម្ចាស់។ មនុស្សគ្រប់គ្នាមិនអាចខ្វះការលួសកាត់បានឡើយ។ តើការលួសកាត់ និងការដោះស្រាយជាមួយនរណាម្នាក់ ជាអ្វីមួយទាក់ទងនឹងអនាគត និងវាសនារបស់គេឬ? (មិនទាក់ទងទេ) ដូច្នេះ តើការលួសកាត់ និងការដោះស្រាយជាមួយនរណាម្នាក់ធ្វើឡើងដើម្បីអ្វីទៅ? តើវាធ្វើឡើងដើម្បីថ្កោលទោសមនុស្សឬ? (អត់ទេ វាកំពុងជួយមនុស្សឱ្យយល់ពីសេចក្តីពិត និងអនុវត្តភារកិច្ចរបស់ខ្លួនស្របតាមគោលការណ៍វិញទេ។) ត្រឹមត្រូវណាស់។ នេះជាការយល់ដឹងដ៏ត្រឹមត្រូវបំផុតអំពីការលួសកាត់ និងការដោះស្រាយ។ ការលួសកាត់នរណាម្នាក់ គឺជាប្រភេទនៃសេចក្ដីប្រៀនប្រដៅ ជាប្រភេទនៃការវាយផ្ចាល ហើយជាការពិតណាស់ វាក៏ជាទម្រង់នៃជំនួយ និងសេចក្ដីសង្គ្រោះផងដែរ។ ការត្រូវបានលួសកាត់អនុញ្ញាតឱ្យអ្នកកែប្រែការដេញតាមដែលមិនត្រឹមត្រូវរបស់អ្នកបានទាន់ពេលវេលា។ វាអនុញ្ញាតឱ្យអ្នកទទួលស្គាល់បញ្ហាដែលអ្នកកំពុងមាននាពេលបច្ចុប្បន្នបានទាន់ពេលវេលា ហើយអនុញ្ញាតឱ្យអ្នកទទួលស្គាល់និស្ស័យពុករលួយដែលអ្នកបញ្ចេញបានទាន់ពេលវេលា។ មិនថាយ៉ាងណាក៏ដោយ ក៏ការត្រូវបានលួសកាត់អាចជួយឱ្យអ្នកទទួលស្គាល់កំហុសរបស់អ្នក និងបំពេញភារកិច្ចរបស់ខ្លួនស្របតាមគោលការណ៍។ ការណ៍នេះសង្គ្រោះអ្នកបានទាន់ពេលវេលា មិនឱ្យបង្កសេចក្ដីវៀចវេរ និងវង្វេងផ្លូវ ហើយរារាំងអ្នកមិនឱ្យបង្កបញ្ហាធ្ងន់ធ្ងរ។ តើនេះមិនមែនជាជំនួយដ៏ធំធេងបំផុតសម្រាប់មនុស្ស និងជាសេចក្ដីសង្គ្រោះដ៏ធំធេងបំផុតរបស់ពួកគេទេឬ? អស់អ្នកដែលមានមនសិការ និងវិចារណញ្ញាណ គួរតែអាចប្រព្រឹត្តចំពោះការលួសកាត់បានត្រឹមត្រូវ» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទូលព្រះចែងយ៉ាងច្បាស់អំពីអាកប្បកិរិយាត្រឹមត្រូវ និងផ្លូវអនុវត្តន៍ ដែលយើងគួរមានចំពោះការដោះស្រាយ។ តាមពិតទៅ ការដោះស្រាយមិនពាក់ព័ន្ធនឹងវាសនាសោះឡើយ។ មិនថាសម្តីដែលត្រូវបានប្រើនោះធ្ងន់ធ្ងរ ឈឺចាប់ ឬថែមទាំងថ្កោលទោសនោះទេ ទាំងអស់នេះ គឺដើម្បីជួយយើងឱ្យស្គាល់ពីសេចក្តីពុករលួយ ការធ្វើតាមអំពើចិត្ត កង្វះគោលការណ៍នៅក្នុងទង្វើ និងមើលឃើញពីភាពភ្លាំងភ្លាត់របស់យើងនៅក្នុងការងារតែប៉ុណ្ណោះ។ ពោលគឺដើម្បីជួយយើងឱ្យស្វែងរកសេចក្តីពិត និងបំពេញភារកិច្ចរបស់យើងស្របតាមគោលការណ៍។ ការត្រូវគេដោះស្រាយជាញឹកញាប់ ឬធ្ងន់ធ្ងរ មិនមានន័យថា បុគ្គលនោះគ្មានវាសនាល្អនោះទេ ហើយការមិនត្រូវបានដោះស្រាយ ក៏មិនមានន័យថា បុគ្គលនោះនឹងមានវាសនាល្អនោះដែរ។ ទោះបីអ្នកខ្លះត្រូវបានលួសកាត់ និងដោះស្រាយជាញឹកញាប់ ហើយពេលខ្លះ អាចជារឿងធ្ងន់ធ្ងរ ឈឺចាប់ ឬហាក់ដូចជាការលាតត្រដាង ឬការថ្កោលទោសក៏ដោយ ក៏ក្រោយមក មនុស្សទាំងនេះអាចស្វែងរកសេចក្តីពិត ឆ្លុះបញ្ចាំង និងទទួលបានការយល់ដឹងខ្លះពីនិស្ស័យពុករលួយ ពីចំណុចខ្វះចន្លោះ និងការភ្លាំងភ្លាត់របស់ខ្លួនដែរ។ ពួកគេអាចផ្លាស់ប្ដូរ និងរីកចម្រើនក្នុងជីវិត ហើយទីបំផុត ពួកគេនៅតែអាចរ៉ាប់រងកិច្ចការសំខាន់បាន។ ខ្ញុំចាប់ផ្ដើមគិតឡើងវិញពីអាកប្បកិរិយារបស់ខ្ញុំចំពោះការដោះស្រាយ តាំងពីខ្ញុំក្លាយជាអ្នកជឿព្រះមក។ ខ្ញុំបានជឿព្រះរយៈពេលប្រាំបួនឆ្នាំហើយ ប៉ុន្មានឆ្នាំនេះ ខ្ញុំកម្រទទួលការដោះស្រាយ ឬមានឧបសគ្គ ឬបរាជ័យធំដុំណាស់។ ខ្ញុំតែងមានទស្សនៈបែបផ្សេងចំពោះការដោះស្រាយ។ ខ្ញុំយល់ថា ការត្រូវគេដោះស្រាយ គឺជារឿងមិនល្អ យល់ថាវាប្រៀបដូចជាការត្រូវគេលាតត្រដាង ឬថ្កោលទោសអ៊ីចឹង។ ខ្ញុំរួញរាភិតភ័យ ពេលឃើញអ្នកដទៃទទួលការដោះស្រាយ ដោយខ្លាចថា វានឹងកើតឡើងចំពោះខ្ញុំផងដែរ បើខ្ញុំមិនប្រយ័ត្ន។ ខ្ញុំយល់ច្រឡំការត្រូវគេដោះស្រាយទៅនឹងការថ្កោលទោស និងការលាតត្រដាង ដោយបដិសេធ និងប្រឆាំងនឹងវា ចង់បន្តនៅក្នុងតំបន់ស្រណុកសុខស្រួលក្នុងជំនឿខ្ញុំ។ តើការដេញតាមរបស់ខ្ញុំមានខុសអ្វីពីមនុស្សដែលគ្រាន់តែចង់បាននំប៉័ងចម្អែតក្រពះនៅក្នុងសាសនាទៅ? ខ្ញុំបានអានបន្ទូលព្រះច្រើនណាស់ ហើយខ្ញុំបានឃើញយ៉ាងច្បាស់ថា កិច្ចការរបស់ទ្រង់នៅគ្រាចុងក្រោយ មានគោលបំណងបន្សុទ្ធ និងប្រោសមនុស្សឱ្យគ្រប់លក្ខណ៍ តាមរយៈការជំនុំជម្រះ ការបន្សុទ្ធ ការលួសកាត់ និងការដោះស្រាយ។ ប៉ុន្តែ ខ្ញុំគ្មានចំណេះដឹងពិតប្រាកដទេ ហើយក៏មិនព្រមទទួលយកការដោះស្រាយ ឬការបន្សុទ្ធនោះដែរ ដូច្នេះ មិនថាខ្ញុំជឿព្រះប៉ុន្មានឆ្នាំទេ ខ្ញុំនឹងគ្មានការរីកចម្រើនដែរ។ ខ្ញុំនឹងមិនទទួលបានសេចក្តីពិត ឬការផ្លាស់ប្ដូរក្នុងនិស្ស័យជីវិតខ្ញុំឡើយ ហើយចុងក្រោយ ខ្ញុំនឹងទទួលទោសមិនខាន។ ពេលគិតដល់រឿងនេះកាន់តែច្រើន ខ្ញុំកាន់តែដឹងថា សភាពខ្ញុំមានគ្រោះថ្នាក់ណាស់។ សម្រាប់មនុស្សដូចខ្ញុំ ដែលស្រេកឃ្លានភាពសុខស្រួល និងដេញតាមព្រះគុណ ទោះបីយើងមិនត្រូវបានដោះស្រាយក៏ដោយ ក៏វាមិនមានន័យថា យើងនឹងមានលទ្ធផលល្អដែរ។ បើខ្ញុំមិនស្វែងរកសេចក្តីពិត ឬផ្លាស់ប្ដូរនិស្ស័យពុករលួយរបស់ខ្ញុំទេ នោះចុងក្រោយ ខ្ញុំនឹងមិនបានសង្រ្គោះឡើយ។ ការត្រូវគេដោះស្រាយ មិនបង្ហាញពីលទ្ធផលរបស់មនុស្សទេ ប៉ុន្តែជាអាកប្បកិរិយាដែលពួកគេមានចំពោះសេចក្តីពិតវិញទេ ដែលបង្ហាញថាពួកគេជានរណា។ ខ្ញុំតែងគិតថា ការត្រូវគេដោះស្រាយ គឺជារឿងមិនល្អ ហើយនោះក៏ប្រហែលជាការមិនសព្វព្រះទ័យ ឬការថ្កោលទោសរបស់ព្រះផងដែរ។ តែឥឡូវ ខ្ញុំឃើញថា ខ្ញុំយល់ខុសហើយ! ខ្ញុំអធិស្ឋានទាំងយំទៅព្រះថា៖ «ព្រះអើយ ទីបំផុត ខ្ញុំម្ចាស់មើលឃើញពីភាពល្ងីល្ងើ និងភាពល្ងង់ខ្លៅរបស់ខ្ញុំហើយ។ ប៉ុន្មានឆ្នាំនៃជំនឿរបស់ខ្ញុំនេះ ខ្ញុំម្ចាស់មិនដែលស្វែងរកសេចក្តីពិតទេ ហើយខ្ញុំម្ចាស់ក៏មានធម្មជាតិជិនណាយនឹងសេចក្តីពិតដែរ។ ខ្ញុំតែងគេចវេះពីការលួសកាត់ និងការដោះស្រាយជានិច្ច។ ព្រះជាម្ចាស់ ខ្ញុំម្ចាស់ចង់ប្រែចិត្ត។ ខ្ញុំម្ចាស់ព្រមរៀនសូត្រមេរៀនចេញពីការដោះស្រាយហើយ»។ ក្រោយអធិស្ឋានរួច ខ្ញុំបានធូរស្រាលចិត្តជាខ្លាំង ព្រមទាំងមានអារម្មណ៍ស្រេកឃ្លាន និងចង់បានទៀតផង។ ខ្ញុំសង្ឃឹមថា ខ្ញុំអាចដកពិសោធន៍ការលួសកាត់ និងការដោះស្រាយនាពេលខាងមុខ ដើម្បីឱ្យខ្ញុំអាចរីកចម្រើនក្នុងជីវិត។

ថ្ងៃពុធ ទី៥ ខែតុលា ឆ្នាំ២០២២ មេឃមានពពកច្រើន

ថ្ងៃនេះ មានរឿងមិនអាចបំភ្លេចបានមួយកើតឡើង។ ក្នុងពេលកំពុងធ្វើគម្រោងមួយ ព្រោះតែខ្ញុំបំពេញភារកិច្ចតាមអំពើចិត្ត និងមិនស្វែងរកគោលការណ៍ ការងារត្រូវធ្វើសាជាថ្មី ដែលបានពន្យារពេលដល់វឌ្ឍនភាពការងារ។ អ្នកដឹកនាំបានលើកឡើងពីធម្មជាតិនៃបញ្ហានេះ និងបានដោះស្រាយជាមួយខ្ញុំ ដែលមានចរិតក្រអឺតក្រទម និងខ្វះនូវគុណសម្បត្តិ។ គាត់ថា ការនេះបង្ហាញពីការមិនយល់នូវកិច្ចការខាងវិញ្ញាណរបស់ខ្ញុំ។ សម្ដីគាត់ចេះតែផុសឡើងក្នុងគំនិតខ្ញុំ។ ខ្ញុំពិបាកចិត្តណាស់ ហើយចាប់ផ្ដើមដាក់កម្រិតខ្លួនឯងថា៖ «អ្នកដឹកនាំបានមើលឃើញខ្ញុំយ៉ាងច្បាស់ក្រឡែត។ គាត់គិតថា ខ្ញុំមិនសមបំពេញភារកិច្ចនេះឡើយ។ នៅថ្ងៃណាមួយ គាត់នឹងបណ្ដេញខ្ញុំចេញមិនខាន»។ ខ្ញុំបាក់ទឹកចិត្តកាន់តែខ្លាំង។ ពេលដឹងថា ខ្ញុំមានសភាពខុសឆ្គង ខ្ញុំបានអធិស្ឋានទៅព្រះថា៖ «ឱព្រះជាម្ចាស់ ថ្ងៃនេះ អ្នកដឹកនាំបានដោះស្រាយជាមួយខ្ញុំម្ចាស់។ ខ្ញុំម្ចាស់មិនដឹងថា ខ្ញុំគួររៀនបានអ្វីខ្លះចេញពីការនេះ ឬដឹងពីរបៀបឆ្លុះបញ្ចាំងពីខ្លួនឯងឡើយ។ សូមជួយបំភ្លឺ និងណែនាំខ្ញុំឱ្យស្គាល់ខ្លួនឯង និងកម្ចាត់ចោលអារម្មណ៍អវិជ្ជមានទាំងនេះផង»។ ក្រោយអធិស្ឋានរួច ខ្ញុំចាំបានថា ការស្វែងរកសេចក្តីពិត គឺជាគន្លឹះ ពេលត្រូវគេដោះស្រាយ។ តើភាពអវិជ្ជមាននឹងដោះស្រាយអ្វីបានទៅ? ខ្ញុំគួរតែឆ្លុះបញ្ចាំងមើលថា បញ្ហាខ្ញុំជាអ្វីឱ្យប្រាកដ និងមើលពីរបៀបដែលខ្ញុំគ្មានការយល់ដឹងពីកិច្ចការខាងវិញ្ញាណ។ ដោយចំណាយពេលស្ងប់ស្ងាត់គិត គេដោះស្រាយខ្ញុំលើកនេះ ជាចម្បងព្រោះតែខ្ញុំបំពេញភារកិច្ចតាមអំពើចិត្ត ដោយមិនបានសញ្ជឹងគិត ឬស្វែងរកគោលការណ៍ទេ។ អ្នកដឹកនាំបានប្រកបគ្នាពីគោលការណ៍ទាក់ទងនឹងរឿងនេះ តែខ្ញុំគ្រាន់តែធ្វើតាមក្រឹត្យវិន័យប៉ុណ្ណោះ។ ខ្ញុំថែមទាំងយល់ថា ដោយបានឮគោលការណ៍ទាំងនេះជាច្រើនដង ខ្ញុំចេះចាំអស់ហើយ ដូច្នេះ ខ្ញុំមិនបាច់ខំប្រឹងធ្វើតាមគោលការណ៍ទាំងនោះទៀតឡើយ។ ខ្ញុំបានជឿលើខ្លួនឯងទាំងងងឹតងងល់ បោះបង់ចោលគោលការណ៍ មើលឃើញទស្សនៈខ្លួនឯងថាត្រឹមត្រូវ និងមិនបានស្វែងរកទស្សនៈរបស់អ្នកដទៃទេ។ ខ្ញុំពិតជាធ្វើតាមអំពើចិត្ត មិនប្រព្រឹត្តតាមគោលការណ៍ និងធ្វើតាមក្រឹត្យវិន័យទាំងងងឹតងងល់មែន។ តើនេះមិនមែនជាឥរិយាបថមិនយល់ពីកិច្ចការខាងវិញ្ញាណទេឬអី? បើគេមិនបានដោះស្រាយជាមួយខ្ញុំបែបនេះទេ នោះខ្ញុំនឹងបន្តស្ពឹកស្រពន់ ដោយគិតថា ខ្ញុំបំពេញភារកិច្ចខ្លួនបានល្អ ទាំងមិនបានដឹងថា ខ្ញុំអាចប្រព្រឹត្តអំពើអាក្រក់អ្វីខ្លះនោះឡើយ។ ការដោះស្រាយ គឺជាការព្រមានមួយចំពោះខ្ញុំ និងជាការការពារសម្រាប់ខ្ញុំ។ ឥឡូវ ដោយមើលឃើញបែបនេះ ខ្ញុំលែងមានអារម្មណ៍អវិជ្ជមានទៀតហើយ។ ខ្ញុំអាចផ្ដោតលើការស្វែងរកគោលការណ៍ និងរំឭកខ្លួនឯងមិនត្រូវប្រព្រឹត្តកំហុសទាំងនេះម្ដងទៀតឡើយ។

ថ្ងៃសៅរ៍ ទី៨ ខែតុលា ឆ្នាំ២០២២ មេឃស្រឡះល្អ

ថ្ងៃនេះ យើងបាននៅក្នុងការជួបជុំមួយជាមួយអ្នកដឹកនាំ។ គាត់បានប្រកបគ្នាជាមួយយើងដោយអំណត់អំពីគោលការណ៍នៃការបំពេញភារកិច្ច រួចបានសួរថាតើយើងទទួលបានអ្វីខ្លះថ្មីៗនេះ។ គាត់បានលើកទឹកចិត្តយើងឱ្យដេញតាមសេចក្តីពិត ហើយមិនថាមានកាលៈទេសៈបែបណាទេ ការរៀនសូត្រពីមេរៀន គឺជារឿងសំខាន់បំផុត។ គាត់ក៏អានអត្ថបទព្រះបន្ទូលមួយឱ្យយើងស្ដាប់ដែរ។ «នៅក្នុងដំណើរនៃការដកពិសោធន៍ពីកិច្ចការរបស់ព្រះជាម្ចាស់ មិនថាអ្នកបរាជ័យ ដួលចុះ ត្រូវបានលួសកាត់ ត្រូវបានដោះស្រាយ ឬត្រូវបានលាតត្រដាងប៉ុន្មានដងនោះទេ ទាំងអស់នេះមិនមែនជារឿងអាក្រក់ឡើយ។ មិនថាអ្នកត្រូវបានលួសកាត់ ឬដោះស្រាយដោយរបៀបណា ឬមិនថាដោយអ្នកដឹកនាំ អ្នកធ្វើការ ឬបងប្អូនប្រុសស្រីនោះទេ ទាំងអស់នេះសុទ្ធតែជារឿងល្អ។ អ្នកត្រូវតែចងចាំចំណុចនេះ៖ មិនថាអ្នករងទុក្ខលំបាកច្រើនបែបណា តាមពិត អ្នកកំពុងតែទទួលបានប្រយោជន៍ទៅវិញទេ។ អ្នកដែលមានបទពិសោធន៍ អាចបញ្ជាក់ពីការនេះបាន។ មិនថានោះជាការទទួលនូវការលួសកាត់ ការដោះស្រាយ ឬការលាតត្រដាងនោះទេ គឺតែងជារឿងល្អជានិច្ច។ វាមិនមែនជាការថ្កោលទោសនោះទេ តែជាសេចក្តីសង្រ្គោះរបស់ព្រះជាម្ចាស់ ហើយក៏ជាឱកាសល្អបំផុតមួយសម្រាប់ឱ្យអ្នកបានស្គាល់ខ្លួនឯងផងដែរ។ វាអាចផ្លាស់ប្ដូរបទពិសោធជីវិតរបស់អ្នកទៅកាន់កម្រិតមួយថ្មី។ បើគ្មានកិច្ចការទាំងនេះទេ នោះអ្នកនឹងគ្មានឱកាស គ្មានលក្ខខណ្ឌ ក៏គ្មានបរិបទណា ដើម្បីបានសម្រេចនូវការយល់ដឹងអំពីការពិតនៃសេចក្តីពុករលួយរបស់អ្នកដែរ។ ប្រសិនបើអ្នកយល់ដឹងយ៉ាងពិតប្រាកដអំពីសេចក្តីពិត និងអាចរកឃើញសេចក្តីពុករលួយដែលកប់ទុកនៅក្នុងជម្រៅដួងចិត្តរបស់អ្នក បើអ្នកអាចបែងចែកអ្វីៗទាំងនោះបានច្បាស់លាស់ នោះវាជាការល្អហើយ ដ្បិតវាបានដោះស្រាយបញ្ហាធំមួយនៃច្រកចូលទៅក្នុងជីវិត ហើយក៏ជាប្រយោជន៍ដ៏ធំចំពោះការផ្លាស់ប្ដូរនិស្ស័យផងដែរ។ ការអាចស្គាល់ខ្លួនឯងយ៉ាងពិតប្រាកដគឺជាឱកាសដ៏ល្អបំផុតមួយសម្រាប់អ្នក ដើម្បីប៉ះប៉ូវផ្លូវរបស់អ្នក និងក្លាយជាមនុស្សថ្មីម្នាក់ ហើយក៏ជាឱកាសដ៏ល្អបំផុតសម្រាប់អ្នក ដើម្បីទទួលបានជីវិតថ្មីដែរ។ នៅពេលដែលអ្នកស្គាល់ខ្លួនឯងយ៉ាងប្រាកដ នោះអ្នកនឹងអាចមើលឃើញថា នៅពេលដែលសេចក្តីពិតក្លាយជាជីវិតរបស់អ្នក នោះវាជារឿងប្រពៃមួយ ព្រោះអ្នកនឹងស្រេកឃ្លានសេចក្តីពិត អនុវត្តសេចក្តីពិត និងចូលទៅក្នុងតថភាពនៃសេចក្តីពិត។ នេះគឺជារឿងដ៏អស្ចារ្យណាស់! បើអ្នកអាចចាប់យកឱកាសនេះ និងឆ្លុះបញ្ចាំងយ៉ាងអស់ពីចិត្តចំពោះខ្លួនឯង ហើយទទួលបានចំណេះដឹងយ៉ាងពិតប្រាកដអំពីខ្លួនឯង នៅគ្រប់ពេលដែលអ្នកបរាជ័យ ឬជំពប់ដួល នោះនៅក្នុងចំណោមភាពអវិជ្ជមាន និងសេចក្ដីកម្សោយនោះ អ្នកនឹងអាចក្រោកឈរឡើងវិញមិនខាន។ នៅពេលដែលអ្នកបានឆ្លងផុតច្រកទ្វារនេះ នោះអ្នកនឹងអាចបោះជំហានដ៏ធំទៅមុខ ហើយចូលទៅក្នុងតថភាពនៃសេចក្តីពិតមិនខាន» («ដើម្បីទទួលបានសេចក្តីពិត គេត្រូវតែរៀនមេរៀនពីមនុស្ស ព្រឹត្តិការណ៍ និងរបស់ផ្សេងៗក្បែរខ្លួន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលព្រះពិតជាធ្វើឱ្យយើងរំជួលចិត្តជាខ្លាំង ហើយខ្ញុំមិនអាចទប់ទឹកភ្នែកបានឡើយ។ ទោះបីការដោះស្រាយធ្វើឱ្យពិបាកចិត្ត និងឈឺចាប់ ហើយជួនកាល ខ្ញុំមានអារម្មណ៍ថា ខ្ញុំនឹងដួលរលំទៅជាមួយភាពអវិជ្ជមានក៏ដោយ ក៏បទពិសោធនេះបានជួយឱ្យខ្ញុំមើលឃើញពីក្ដីស្រឡាញ់របស់ព្រះផងដែរ។ ព្រោះតែស្ថានភាពនេះហើយ ទើបបង្ខំឱ្យខ្ញុំចូលមកចំពោះព្រះ ដើម្បីឆ្លុះបញ្ចាំង និងស្គាល់ពីនិស្ស័យពុករលួយរបស់ខ្ញុំផ្ទាល់ និងឆ្លុះបញ្ចាំងមើលថាបញ្ហារបស់ខ្ញុំស្ថិតនៅត្រង់ណា។ ពេលខ្ញុំទទួលបានការយល់ដឹងខ្លះពីខ្លួនឯង ខ្ញុំមានអារម្មណ៍សុខសាន្ត និងស្រួលចិត្ត។ បើគេមិនបានដោះស្រាយជាមួយខ្ញុំទេ ខ្ញុំនឹងមិនដឹងថា ខ្ញុំបានបង្កការរំខានអ្វីខ្លះនៅក្នុងភារកិច្ចខ្ញុំ ឬមិនដឹងថា មានបញ្ហា ឬការធ្វេសប្រហែសអ្វីខ្លះនឹងកើតឡើងនោះឡើយ។ ដោយសារតែការដោះស្រាយនេះហើយ ទើបធ្វើឱ្យខ្ញុំកាន់តែយកចិត្តទុកដាក់ក្នុងការស្វែងរកគោលការណ៍នៅក្នុងភារកិច្ច។ ខ្ញុំបានឃើញដោយផ្ទាល់ថា ការដោះស្រាយ មិនអាចបំបែកចេញពីការបំពេញភារកិច្ចរបស់អ្នកបានឡើយ។ បទពិសោធនេះបានផ្លាស់ប្ដូរអាកប្បកិរិយាដែលខ្ញុំមានចំពោះការលួសកាត់ និងការដោះស្រាយ។


៩៨. នៅពីក្រោយឆាកនៃការធ្វើបាបរបស់គ្រួសារ

នាខែតុលា ឆ្នាំ ២០០៩ ម្ដាយ និងបងស្រីខ្ញុំបានផ្សាយដំណឹងល្អរបស់ព្រះដ៏មានគ្រប់ព្រះចេស្ដានៃគ្រាចុងក្រោយដល់ខ្ញុំ។ ក្រោយពេលទទួលយករួច ខ្ញុំបានអានព្រះបន្ទូលរបស់ព្រះជាម្ចាស់ជារៀងរាល់ថ្ងៃ ហើយបានចូលរួមការជួបជុំ និងប្រកបគ្នាជាមួយបងប្អូនប្រុសស្រី។ ខ្ញុំបានយល់បន្ដិចម្ដងៗពីសេចក្តីពិតមួយចំនួនចេញពីព្រះបន្ទូលរបស់ព្រះជាម្ចាស់។ ខ្ញុំបានដឹងពីឫសគល់នៃសេចក្តីងងឹត និងការអាក្រក់នៅក្នុងពិភពលោក អ្វីដែលយើងគួរដេញតាមក្នុងជីវិតរបស់យើង និងរបៀបរស់នៅប្រកបដោយអត្ថន័យ។ ការស្វែងរកផ្លូវពិតក្នុងជីវិតបានធ្វើឱ្យខ្ញុំរីករាយយ៉ាងខ្លាំង បានធូរស្រាលចិត្ត និងគ្មានកង្វល់។ ស្វាមី និងកូនស្រីខ្ញុំបានកត់សម្គាល់ឃើញថា បន្ទាប់ពីក្លាយជាអ្នកជឿរួច ជានិច្ចកាល ខ្ញុំមានអារម្មណ៍ល្អ ដូច្នេះ ពួកគេមិនបានប្រឆាំងនឹងសេចក្តីជំនឿរបស់ខ្ញុំឡើយ។ ក្រោយមក ស្វាមីខ្ញុំត្រូវរើទៅធ្វើការនៅតំបន់ផ្សេង ដូច្នេះ ខ្ញុំត្រូវមើលថែកូនបណ្ដើរ ក្នុងពេលផ្សាយដំណឹងល្អបណ្ដើរ។

ល្ងាចមួយនៅនិទាឃរដូវឆ្នាំ២០១៣ ស្វាមីខ្ញុំបានទូរស័ព្ទមកខ្ញុំដោយមិនបានដឹងជាមុន ហើយបាននិយាយក្នុងសំឡេងបង្គាប់បញ្ជាថា៖ «ចាប់ពីពេលនេះតទៅ ចូរធ្វើអ្វីដែលអូនគួរធ្វើ ហើយស្នាក់នៅផ្ទះ មិនត្រូវជឿលើព្រះជាម្ចាស់ទៀតឡើយ។ ពួកគេកំពុងផ្សាយតាមអនឡាញ និងនៅលើព័ត៌មានតាមទូរទស្សន៍ថា ពួកអ្នកជឿលើព្រះដ៏មានគ្រប់ព្រះចេស្ដាបោះបង់គ្រួសាររបស់ខ្លួន។ អូនមិនត្រូវដើរដល់ចំណុចបែរខ្នងដាក់គ្រួសាររបស់យើងឡើយ។ ទន្ទឹមគ្នានោះដែរ ការមានសេចក្តីជំនឿ គឺជារឿងខុសច្បាប់ក្នុងប្រទេសចិន ហើយបើពួកអាជ្ញាធរដឹង គេនឹងចាប់ខ្លួនអូនមិនខាន។ តើមនុស្សធម្មតាដូចជាពួកយើងអាចប្រឆាំងនឹងបក្សកុម្មុយនីស្តម្ដេចកើតទៅ? បើរដ្ឋាភិបាលថា អូនមិនអាចជឿព្រះ ចូរកុំជឿឡើយ។ កុំបង្ករឿងដោយគ្មានមូលហេតុនោះឡើយ!» ដោយខ្លាចទូរស័ព្ទខ្ញុំត្រូវបានប៉ូលិសតាមដាន ខ្ញុំមិនឱ្យគាត់និយាយទៀតទេ។ ក្រោយពេលបិទទូរស័ព្ទ ខ្ញុំមានអារម្មណ៍ពិបាកចិត្តយ៉ាងខ្លាំង។ តើគាត់អាចស្ដាប់ទាំងងងឹតងងុលតាមសេចក្តីកុហករបស់បក្សកុម្មុយនីស្តទាំងនោះម្ដេចកើតទៅ? គាត់បានដឹងថា ការជឿលើព្រះជាម្ចាស់គឺជារឿងល្អ ហើយគាត់បានគាំទ្រសេចក្តីជំនឿរបស់ខ្ញុំ ចុះហេតុអ្វីបានជាគាត់ព្យាយាមរារាំងផ្លូវខ្ញុំ ពេលដែលគាត់បានឮសេចក្តីកុហករបស់ពួកគេ? ច្បាស់ណាស់ ការដើរតាមព្រះជាម្ចាស់គឺជាផ្លូវត្រឹមត្រូវក្នុងជីវិត ហេតុអ្វីបានជាបក្សកុម្មុយនីស្តមិនអនុញ្ញាតឱ្យមនុស្សមានសេចក្តីជំនឿ? ក្នុងនាមជាអ្នកជឿ យើងមិនបានធ្វើអ្វីខុសច្បាប់ទេ ដូច្នេះ ហេតុអ្វីបានជាពួកគេទទូចក្នុងការចាប់ខ្លួន និងបៀតបៀនពួកយើងបែបនេះ? ក្រោយមក នៅក្នុងការជួបជុំមួយ ខ្ញុំបានប្រាប់បងស្រីម្នាក់អំពីភាពច្របូកច្របល់របស់ខ្ញុំ ហើយគាត់បានចែកចាយអត្ថបទមួយពីព្រះបន្ទូលរបស់ព្រះជាម្ចាស់ជាមួយខ្ញុំ។ ព្រះជាម្ចាស់បានមានបន្ទូលថា៖ «នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជាមនុស្សនៅក្នុងទឹកដីនេះ ត្រូវរងការអាម៉ាស់ និងការធ្វើទុក្ខបុកម្នេញដោយព្រោះការជឿលើព្រះជាម្ចាស់... កិច្ចការទាំងអស់របស់ព្រះជាម្ចាស់ ត្រូវជួបឧបសគ្គធំៗជាច្រើន ហើយព្រះបន្ទូលរបស់ទ្រង់ជាច្រើន មិនអាចសម្រេចបានភ្លាមៗនោះទេដោយសារតែកិច្ចការនេះបានចាប់ផ្ដើមនៅក្នុងទឹកដីមួយដែលប្រឆាំងនឹងព្រះជាម្ចាស់។ ដូច្នេះ មនុស្សត្រូវបានបន្សុទ្ធដោយសារផលនៃព្រះបន្ទូលរបស់ព្រះជាម្ចាស់ ដែលជាផ្នែកមួយនៃការរងទុក្ខផងដែរ។ វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់ធ្វើកិច្ចការរបស់ទ្រង់បានមួយដំណាក់កាល ដើម្បីឱ្យទ្រង់អាចបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ហើយព្រះជាម្ចាស់ប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត។ គឺតាមរយៈការរងទុក្ខរបស់មនុស្ស តាមរយៈគុណសម្បត្តិរបស់ពួកគេ និងតាមរយៈនិស្ស័យជាសាតាំងរបស់មនុស្សនៅក្នុងទឹកដីដ៏ស្មោកគ្រោកនេះហើយ ដែលព្រះជាម្ចាស់ធ្វើកិច្ចការបន្សុទ្ធ និងការយកឈ្នះរបស់ទ្រង់ ដើម្បីឱ្យតាមរយៈនេះទ្រង់បានទទួលសិរីល្អ និងអស់អ្នកដែលនឹងធ្វើបន្ទាល់ពីស្នាព្រះហស្តរបស់ទ្រង់។ នេះគឺជាចំណុចសំខាន់ទាំងស្រុងនៃការលះបង់ទាំងអស់ដែលព្រះជាម្ចាស់បានធ្វើសម្រាប់មនុស្សមួយក្រុមនេះ» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានអត្ថបទនេះរួច គាត់បានចែករំលែកការប្រកបគ្នានេះថា៖ «បក្សកុម្មុយនីស្តមិនជឿថាមានព្រះឡើយ។ វាជាអារក្សដែលប្រឆាំងនឹងព្រះជាម្ចាស់ ហើយវាច្បាស់ជាមិនអាចអត់ឱនឱ្យអ្នកណាដែលមានសេចក្តីជំនឿ និងថ្វាយបង្គំព្រះជាម្ចាស់ទេ។ ចាប់តាំងពីឡើងកាន់អំណាចមក វាបានកំពុងតែចាប់ខ្លួន និងបៀតបៀនគ្រីស្ទបរិស័ទ។ ឥឡូវ ព្រះដ៏មានគ្រប់ព្រះចេស្ដាបានលេចមក និងកំពុងធ្វើការនៅគ្រាចុងក្រោយ ដោយសម្តែងចេញសេចក្តីពិត ដើម្បីសង្រ្គោះមនុស្សជាតិ បក្សកុម្មុយនីស្តខ្លាចថា មនុស្សនឹងអានព្រះបន្ទូលរបស់ព្រះដ៏មានគ្រប់ព្រះចេស្ដា យល់ពីសេចក្តីពិត ហើយដឹងខុសត្រូវ។ ក្រោយមក ពួកគេនឹងមើលឃើញមុខមាត់ដ៏អាក្រក់របស់វា និងលែងចាញ់បញ្ឆោតវា រួចមនុស្សនឹងមិនដើរតាមវាទៀតឡើយ។ នោះហើយជាមូលហេតុដែលវាបង្កើនការប្រឆាំង និងការថ្កោលទោសចំពោះព្រះជាម្ចាស់យ៉ាងខ្លាំងក្លា និងការបៀតបៀនរបស់វាចំពោះអ្នកជឿព្រះ។ វាក៏កំពុងផ្សាយពាក្យចចាមអារ៉ាម និងសេចក្តីកុហកគ្រប់បែបយ៉ាង ដើម្បីបញ្ឆោតមិត្តភក្តិ និងគ្រួសាររបស់យើងដែលមិនជឿព្រះដែរ ហើយញុះញង់ពួកគេឱ្យបង្អាក់ និងរារាំងយើងដែលជាអ្នកជឿព្រះដែរ។ បក្សកុម្មុយនីស្តចង់ឱ្យមនុស្សគ្រប់គ្នាបដិសេធ និងក្បត់ព្រះជាម្ចាស់ ដើម្បីឱ្យយើងបាត់បង់សេចក្តីសង្រ្គោះរបស់ព្រះជាម្ចាស់ ហើយចុងក្រោយ ត្រូវទទួលទោសក្នុងស្ថាននរករួមជាមួយវា។ បើយើងត្រូវបានបង្ខាំងដោយគ្រួសាររបស់យើង ហើយឈប់ដើរតាមព្រះជាម្ចាស់ និងបំពេញភារកិច្ច នោះមានន័យថា យើងបានចាញ់កលល្បិចរបស់សាតាំង ហើយយើងបាត់បង់ឱកាសទទួលបានសេចក្តីសង្រ្គោះ។ ព្រះជាម្ចាស់អនុញ្ញាតឱ្យយើងទទួលរងការបង្ក្រាប និងការចាប់ខ្លួនរបស់បក្សកុម្មុយនីស្ត ព្រះអង្គកំពុងប្រើវាជាអ្នកស៊ីឈ្នួលមួយ ដើម្បីឱ្យយើងអាចមើលធ្លុះពីសារជាតិអារក្ស ដឹងខុសត្រូវ រួចបដិសេធវា។ ទន្ទឹមគ្នានោះដែរ តាមរយៈការនេះ ព្រះជាម្ចាស់អាចប្រោសសេចក្តីជំនឿរបស់យើងឱ្យគ្រប់លក្ខណ៍ និងធ្វើឱ្យយើងក្លាយជាអ្នកមានជ័យជម្នះ។ ព្រះហឫទ័យសប្បុរសរបស់ព្រះជាម្ចាស់គឺស្ថិតក្នុងការនេះ!» ក្រោយស្ដាប់ការប្រកបគ្នារបស់បងស្រីរួច ខ្ញុំបានដឹងយ៉ាងច្បាស់ថា ព្រះជាម្ចាស់អនុញ្ញាតឱ្យមានការគាបសង្កត់របស់បក្សកុម្មុយនីស្ត និងការរំខានពីសំណាក់គ្រួសាររបស់ខ្ញុំ ដើម្បីឱ្យខ្ញុំអាចមើលឃើញច្បាស់ថា បក្សគឺជាសាតាំង ជាអារក្ស ជាខ្មាំងសត្រូវរបស់ព្រះជាម្ចាស់។ នេះជាព្រះប្រាជ្ញាញាណមួយនៅក្នុងកិច្ចការរបស់ព្រះជាម្ចាស់។ បក្សកុម្មុយនីស្តផ្សាយសេចក្តីកុហកមកបញ្ឆោតមនុស្ស ដើម្បីឱ្យពួកគេចូលដៃជាមួយខ្លួនប្រឆាំងនឹងព្រះជាម្ចាស់ និងបៀតបៀនពួកអ្នកជឿ ដោយរារាំង និងបំផ្លាញដល់កិច្ចការរបស់ព្រះជាម្ចាស់។ នេះជាចេតនាអាក្រក់របស់បក្សកុម្មុយនីស្ត ហើយខ្ញុំដឹងថាខ្ញុំមិនអាចចាញ់ល្បិចរបស់សាតាំងបានទេ។

ក្រោយមក បងស្រីនោះបានអានអត្ថបទមួយទៀតពីព្រះបន្ទូលរបស់ព្រះជាម្ចាស់ឱ្យខ្ញុំស្ដាប់ថា៖ «ក្នុងនាមជាអ្នកជឿលើព្រះជាម្ចាស់ ម្នាក់ៗក្នុងចំណោមអ្នករាល់គ្នា គួរតែយល់អំពីរបៀបដែលអ្នករាល់គ្នាបានទទួលការលើកតម្កើង និងការសង្គ្រោះដ៏អស្ចារ្យបំផុត តាមរយៈការទទួលយកនៅថ្ងៃនេះ នូវកិច្ចការរបស់ព្រះជាម្ចាស់នៅគ្រាចុងក្រោយ និងគ្រប់កិច្ចការទាំងអស់នៃផែនការដែលទ្រង់ធ្វើនៅក្នុងអ្នក។ ព្រះជាម្ចាស់បានយកមនុស្សក្រុមនេះជាចំណុចស្នូលនៃកិច្ចការរបស់ទ្រង់ក្នុងសកលលោកទាំងមូល។ ទ្រង់បានលះបង់ព្រះលោហិតទាំងអស់នៃដួងព្រះហឫទ័យរបស់ទ្រង់សម្រាប់អ្នករាល់គ្នា ហើយទ្រង់បានទាមទារមកវិញ និងបានប្រទានកិច្ចការរបស់ព្រះវិញ្ញាណដល់អ្នករាល់គ្នា នៅទូទាំងសាកលលោក។ ដូច្នេះហើយ អ្នករាល់គ្នាគឺជាមនុស្សដែលមានសំណាង។ លើសពីនេះទៅទៀត ទ្រង់បានបង្វែរសិរីល្អរបស់ទ្រង់ពីអ៊ីស្រាអែល ដែលជារាស្ដ្ររើសតាំងរបស់ទ្រង់ ទៅឱ្យអ្នករាល់គ្នា ហើយទ្រង់នឹងធ្វើឱ្យគោលបំណងនៃផែនការរបស់ទ្រង់ ស្ដែងចេញឱ្យឃើញយ៉ាងជាក់ច្បាស់តាមរយៈមនុស្សមួយក្រុមនេះ។ ដូច្នេះ អ្នករាល់គ្នាជាមនុស្សដែលនឹងទទួលបានមរតករបស់ព្រះជាម្ចាស់ ហើយលើសពីនេះទៅទៀត អ្នកគឺជាទាយាទនៃសិរីល្អរបស់ព្រះជាម្ចាស់» («តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានអត្ថបទនេះរួច ខ្ញុំមានអារម្មណ៍ទទួលបានកិត្តិយសយ៉ាងខ្លាំង។ ដើម្បីសង្រ្គោះយើង ដែលត្រូវបានសាតាំងធ្វើឱ្យពុករលួយយ៉ាងខ្លាំង ព្រះជាម្ចាស់បានត្រលប់ជាសាច់ឈាម ហើយយាងមកផែនដី ដើម្បីធ្វើការជាលើកទីពីរ ដោយរងទុក្ខនឹងការប្រឆាំង ការថ្កោលទោស និងថែមទាំងការប្រមាថពីសំណាក់បក្សកុម្មុយនីស្ត និងពិភពសាសនាទៀតផង។ ព្រះអង្គបានទ្រាំនឹងភាពអាម៉ាស់ដ៏ធំ ដោយសម្ដែងចេញសេចក្តីពិត និងធ្វើកិច្ចការរបស់ទ្រង់ដើម្បីជួយសង្រ្គោះមនុស្សជាតិ ដោយប្រទាននូវញើសឈាម និងទឹកភ្នែកទាំងអស់របស់ទ្រង់។ នេះជាសេចក្តីស្រឡាញ់ដ៏អស្ចារ្យរបស់ព្រះជាម្ចាស់! កិច្ចការរបស់ព្រះជាម្ចាស់ ជិតបញ្ចប់ហើយ។ ឱកាសទទួលបានសេចក្តីសង្រ្គោះនេះ គឺជាឱកាសតែម្ដងគត់ក្នុងមួយឆាកជីវិតដែលខ្ញុំមិនអាចខកខាននោះឡើយ។ មិនថាបក្សកុម្មុយនីស្តគាបសង្កត់បែបណា ឬស្វាមីខ្ញុំរារាំងផ្លូវខ្ញុំតាមរបៀបណាឡើយ ខ្ញុំបានដឹងថា ខ្ញុំត្រូវតែមានសេចក្តីជំនឿ និងដើរតាមព្រះជាម្ចាស់។ ក្រោយមក ស្វាមីខ្ញុំបានបន្តទូរស័ព្ទមកខ្ញុំម្ដងហើយម្ដងទៀត ដើម្បីព្យាយាមរារាំងខ្ញុំកុំឱ្យជឿលើព្រះជាម្ចាស់ ថែមទាំងជេរខ្ញុំទៀតផង។ ពិតជាឈឺចាប់ណាស់ ប៉ុន្តែខ្ញុំដឹងថា ការមានសេចក្តីជំនឿគឺជារឿងត្រឹមត្រូវ និងសមរម្យ ដូច្នេះ ខ្ញុំមិនអាចរាថយដោយសារតែគាត់បានឡើយ ហើយខ្ញុំបន្តបំពេញភារកិច្ចដដែល។

ក្រោយមក ក្នុងខែឧសភា ឆ្នាំ២០១៤ ពេលដែលស្វាមីខ្ញុំបានឃើញខ្ញុំនៅតែមិនបោះបង់សេចក្តីជំនឿរបស់ខ្ញុំ គាត់បានធ្វើដំណើរពីកន្លែងដែលគាត់ធ្វើការ ត្រលប់មកក្រុងរបស់យើងវិញ។ គាត់បាននិយាយដាក់ខ្ញុំយ៉ាងព្រៃផ្សៃថា៖ «ខ្ញុំបានប្រាប់នាងម្ដងហើយម្ដងទៀតថា នាងឯងត្រូវតែបោះបង់សេចក្តីជំនឿរបស់នាង តែនាងឯងមិនស្ដាប់ទេ។ មនុស្សគ្រប់គ្នានៅលើអនឡាញ និងលើទូរទស្សន៍សុទ្ធតែនិយាយថា មនុស្សបោះបង់គ្រួសាររបស់ពួកគេ ក្រោយពេលក្លាយជាអ្នកជឿព្រះ តែនាងឯងនៅតែជឿទៀតឬ?» ខ្ញុំបានរិះគិតថា ការដែលបក្សកុម្មុយនីស្តចោទប្រកាន់ពួកអ្នកជឿថាបោះបង់គ្រួសាររបស់ខ្លួននោះ គឺគ្រាន់តែជាការទម្លាក់កំហុសលើជនរងគ្រោះប៉ុណ្ណោះ។ វាមិនចង់ឱ្យមនុស្សមានសេចក្តីជំនឿ និងដើរតាមផ្លូវត្រឹមត្រូវ ដូច្នេះ វាបានចាប់ខ្លួន និងធ្វើបាបគ្រីស្ទបរិស័ទយ៉ាងសាហាវ ដោយបង្ខំឱ្យបងប្អូនប្រុសស្រីជាច្រើននាក់រត់ចេញពីផ្ទះសម្បែងរបស់គេ និងត្រូវត្រាច់ចរពីកន្លែងមួយទៅកន្លែងមួយទៀត។ ច្បាស់ណាស់ បងប្អូនប្រុសស្រីមិនអាចត្រលប់ទៅផ្ទះបាន ដោយសារតែការគាបសង្កត់របស់បក្សកុម្មុយនីស្ត តែពួកគេបែរជានិយាយថា យើងបោះបង់គ្រួសាររបស់យើង ក្រោយក្លាយជាអ្នកជឿព្រះទៅវិញ។ តើនេះមិនមែនជាការបំភ្លៃការពិតទេឬអី? ដូច្នេះ ខ្ញុំបាននិយាយទៅស្វាមីខ្ញុំថា៖ «គ្រប់យ៉ាងនៅលើអនឡាញ គឺជារឿងក្លែងក្លាយ។ ព័ត៌មានទាំងនោះគឺជាសេចក្តីកុហករបស់បក្សកុម្មុយនីស្ត ដោយថ្កោលទោស បង្ខូចឈ្មោះពួកជំនុំនៃព្រះដ៏មានគ្រប់ព្រះចេស្ដាប៉ុណ្ណោះ...»។ ប៉ុន្តែ គាត់មិនស្ដាប់ខ្ញុំឡើយ។ គាត់គ្រាន់តែនិយាយថា៖ «ទោះជាយ៉ាងណាក៏ដោយ នោះជាអ្វីដែលពួកគេនិយាយនៅលើអ៊ីនធឺណិត ដូច្នេះ បើអូនបន្តជឿព្រះជាម្ចាស់ទៀត បើរដ្ឋាភិបាលដឹង គេនឹងចាប់ខ្លួនអូន ហើយជាប់គុកមិនខាន។ បក្សកុម្មុយនីស្តអាចធ្វើអ្វីគ្រប់បែបយ៉ាងបាន។ បើពួកគេថា អូនមិនគួរជឿ ចូរកុំជឿឡើយ។ តើពងមាន់អាចជល់ថ្មម្ដេចកើតទៅ? បងនឹងនៅផ្ទះ ហើយឃ្លាំមើលអូន។ បើអូនបន្តជឿទៀត យើងនឹងលែងលះគ្នា!» ខ្ញុំកំពុងគិតថា៖ បើយើងលែងលះគ្នាមែន តើកូនរបស់យើងទាំងពីរនាក់នឹងមាននរណាមើលថែទៅ? ចុងក្រោយ តើពួកគេនឹងដើរផ្លូវខុសឬទេ? ការបាត់បង់សេចក្តីស្រឡាញ់របស់ម្ដាយនៅវ័យក្មេងបែបនេះ នឹងធ្វើឱ្យពួកគេឈឺចាប់ខ្លាំងមិនខាន! ការគិតពីទំហំនៃការឈឺចាប់របស់កូនៗរបស់យើង ពិតជាធ្វើឱ្យខ្ញុំឈឺចិត្តយ៉ាងខ្លាំង។ ខ្ញុំបានប្រញាប់ចូលមកចំពោះព្រះជាម្ចាស់ដោយអធិស្ឋានថា៖ «ឱព្រះជាម្ចាស់អើយ! ស្វាមីខ្ញុំម្ចាស់ចង់លែងលះខ្ញុំម្ចាស់ ហើយខ្ញុំម្ចាស់មិនអាចទ្រាំនឹងលះបង់កូនៗរបស់ខ្ចុំម្ចាស់បានឡើយ។ សូមការពារខ្ញុំម្ចាស់ និងជួយឱ្យខ្ញុំម្ចាស់អាចឈររឹងមាំផង»។ បន្ទាប់ពីអធិស្ឋានរួច ខ្ញុំបានគិតដល់ព្រះបន្ទូលរបស់ព្រះជាម្ចាស់ថា៖ «វាសនារបស់មនុស្សត្រូវគ្រប់គ្រងនៅក្នុងព្រះហស្ដរបស់ព្រះជាម្ចាស់។ អ្នកមិនមានសមត្ថភាពគ្រប់គ្រងលើខ្លួនឯងឡើយ៖ បើទោះបីជាមនុស្សតែងតែមានការប្រញាប់ប្រញាល់ និងរវល់នឹងរឿងផ្សេងៗរបស់ខ្លួនឯងក៏ដោយ ក៏គេនៅតែគ្មានសមត្ថភាពនៅក្នុងការគ្រប់គ្រងខ្លួនឯងដដែល។ ប្រសិនបើអ្នកអាចស្គាល់ពីក្ដីសង្ឃឹមទៅអនាគតរបស់ខ្លួនឯង ប្រសិនបើអ្នកអាចគ្រប់គ្រងលើវាសនារបស់ខ្លួនឯងបាន តើអ្នកនៅតែជាសត្តនិករដែលបានបង្កើតមកទៀតឬអី?» («ការស្រោចស្រង់ជីវិតធម្មតារបស់មនុស្សត្រឡប់មកវិញ និងការនាំមនុស្សទៅកាន់ទិសដៅដ៏អស្ចារ្យមួយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបំភ្លឺចិត្តខ្ញុំយ៉ាងប្រាកដមែន និងបានបង្ហាញខ្ញុំថា វាសនារបស់មនុស្សស្ថិតក្នុងព្រះហស្តរបស់ព្រះជាម្ចាស់ទាំងស្រុង។ អ្វីដែលខ្ញុំអាចធ្វើបានច្រើនបំផុត គឺមើលថែកូនរបស់ខ្ញុំឱ្យបានល្អប្រសើរជាងមុនក្នុងជីវិតរបស់ពួកគេ តែខ្ញុំមិនអាចសម្រេចពីវាសនាបែបណាដែលពួកគេនឹងមានទៅថ្ងៃខាងមុខ ឬក៏ពួកគេអាចរងទុក្ខច្រើនប៉ុនណានោះឡើយ។ ខ្ញុំត្រូវតែថ្វាយពួកគេទៅក្នុងព្រះហស្តរបស់ព្រះជាម្ចាស់ ហើយចុះចូលតាមការចាត់ចែង និងការរៀបចំរបស់ព្រះជាម្ចាស់។ គំនិតនេះបានជួយឱ្យខ្ញុំបានធូរស្រាលក្នុងចិត្តយ៉ាងខ្លាំង។ ខ្ញុំលែងឈឺចាប់ខ្លាំងទៀតហើយ។ ខ្ញុំក៏ដឹងដែរថា ស្វាមីខ្ញុំបានចាញ់បញ្ឆោតសេចក្តីកុហករបស់បក្សកុម្មុយនីស្ត ដោយព្យាយាមរារាំងខ្ញុំមិនឱ្យដើរតាមព្រះជាម្ចាស់ ហើយគំរាមខ្ញុំដោយការលែងលះនោះ គឺជាកលល្បិចគ្រប់យ៉ាងរបស់សាតាំង។ ខ្ញុំមិនអាចចាញ់បញ្ឆោតវាទេ។ ដូច្នេះ ខ្ញុំបានប្រាប់គាត់ថា៖ «ខ្ញុំមិនបោះបង់សេចក្តីជំនឿរបស់ខ្ញុំឡើយ។ ការជឿលើព្រះជាម្ចាស់ និងការអានព្រះបន្ទូលរបស់ព្រះជាម្ចាស់ គឺជាការជួយឱ្យក្លាយជាមនុស្សល្អ និងដើរលើផ្លូវត្រឹមត្រូវ។ ហេតុអ្វីបានជាបងតែងតែនៅខាងបក្ស ហើយរារាំងផ្លូវខ្ញុំបែបនេះ?» ក្រោយមក គាត់ស្រាប់តែរុញខ្ញុំដួលទៅលើគ្រែ ហើយស្រែកទាំងកំរោលថា៖ «រដ្ឋាភិបាលយើងជារដ្ឋដែលប្រឆាំងនឹងសាសនា។ បើបក្សកុម្មុយនីស្តមិនចង់ឱ្យនាងក្លាយជាអ្នកជឿ ចូរកុំក្លាយជាអ្នកជឿឡើយ! តើនរណាអាចយកឈ្នះពួកគេបានទៅ?» កូនស្រីខ្ញុំបានឃើញផ្ទាល់ភ្នែកនូវទិដ្ឋភាពទាំងមូល ហើយមានអារម្មណ៍ខ្លាចយ៉ាងខ្លាំង រហូតដល់នាងបានរត់មកនិយាយថា៖ «ប៉ា តើប៉ាកំពុងធ្វើអ្វីហ្នឹង? តាំងពីគាត់ចាប់ផ្ដើមជឿលើព្រះជាម្ចាស់មក ម៉ាក់មានអារម្មណ៍សប្បាយចិត្តកាន់តែខ្លាំង។ សេចក្តីជំនឿគឺជារឿងល្អ! កុំជ្រៀតជ្រែកជំនឿគាត់អី!» ស្វាមីខ្ញុំមិនបានស្ដាប់នាងទេ ហើយថែមទាំងទះនាងទៀតផង។ ខ្ញុំខឹងខ្លាំងណាស់! គាត់បានវាយកូនស្រីរបស់យើង ដោយសារតែនាងនិយាយការពារខ្ញុំ។ ខ្ញុំបានឃើញស្វាមីខ្ញុំកំពុងតែដើរតាមជនកុម្មុយនីស្ត ហើយកំពុងក្លាយជាមនុស្សឆ្កួតក្នុងការរារាំងខ្ញុំពីសេចក្តីជំនឿរបស់ខ្ញុំ។ គាត់បានបាត់បង់វិចារណញ្ញាណអស់ហើយ។ ខ្ញុំមិនចង់និយាយអ្វីច្រើនទៀតទៅកាន់គាត់ទេ ហើយខ្ញុំបាននាំកូនស្រីខ្ញុំត្រលប់ទៅបន្ទប់របស់នាងវិញ។ រឿងដំបូងនៅថ្ងៃបន្ទាប់ យើងបានទៅការិយាល័យកិច្ចការស៊ីវិល។ មុនពេលយើងចាប់ផ្ដើមនីតិវិធីលែងលះរបស់យើង ពូរបស់ស្វាមីខ្ញុំបានបង្ហាញខ្លួន ហើយក្រោមដំបូន្មានរបស់គាត់ ស្វាមីខ្ញុំក៏សម្រេចចិត្តមិនលែងលះវិញ។

ក្រោយមក ស្វាមីខ្ញុំបន្តគាបសង្កត់ និងរារាំងផ្លូវនៃសេចក្តីជំនឿរបស់ខ្ញុំជានិច្ច។ គាត់តែងតែចំអកឡកឡឺយ និងពេបជ្រាយខ្ញុំ គ្រប់ពេលដែលគាត់ឃើញខ្ញុំត្រលប់ពីការជួបជុំវិញ។ អាកប្បកិរិយារបស់គាត់ក៏កាន់តែអវិជ្ជមានឡើងៗផងដែរ។ នាយប់មួយប្រហែលម៉ោង ១០ យប់ ស្វាមីខ្ញុំបានត្រលប់ផ្ទះវិញទាំងស្រវឹង ហើយបានអូសខ្ញុំចេញពីគ្រែដោយនិយាយគំហកថា៖ «ឥឡូវ នាងជឿលើព្រះជាម្ចាស់ ខ្ញុំគ្មានមុខនៅក្នុងពិភពលោកនេះទេ។ គ្រប់គ្នាកំពុងតែនិយាយពីសាសនារបស់នាង។ តើមិត្តភក្តិយើងគិតបែបណាចំពោះយើងទៅឥឡូវនេះ? បើនាងបន្តជឿព្រះនេះទៀត នាងនឹងត្រូវរដ្ឋាភិបាលចាប់ខ្លួន និងដោះស្រាយមិនខាន។ ចុងក្រោយ គ្រួសារយើងនឹងគ្មាននរណាម្នាក់អាចងើបមុខរួចឡើយ។ នាងមិនអាចបន្តជឿទៀតទេ!» ខ្ញុំជាមនុស្សម្នាក់ឆាប់ខ្លាច ដូច្នេះ ខ្ញុំមានអារម្មណ៍ខ្លាច ពេលឃើញគាត់មានសភាពសហាវបែបនេះ។ គាត់កំរោលចូលយ៉ាងខ្លាំង ហើយគាត់ក៏បានផឹកស្រវឹងយ៉ាងជោកជាំដែរ ខ្ញុំមិនដឹងថា គាត់អាចធ្វើអ្វីនោះឡើយ។ ខ្ញុំបន្តអំពាវនាវឱ្យព្រះជាម្ចាស់ការពារខ្ញុំ ហើយខ្ញុំព្យាយាមបន្ធូរអារម្មណ៍បន្ដិចម្ដងៗ។ ដោយឃើញថា ខ្ញុំនៅតែមិនបោះបង់សេចក្តីជំនឿរបស់ខ្ញុំ ស្វាមីខ្ញុំកាន់តែខឹងខ្លាំងឡើង។ គាត់បានលើកខ្ញុំចេញពីគ្រែ ហើយបោះខ្ញុំទៅលើឥដ្ឋ ក្រោយមក បានដាល់មុខខ្ញុំជាច្រើនដង ដោយធ្វើឱ្យភ្នែកខ្ញុំឡើងជាំខ្មៅ។ ខ្ញុំបានប្រាប់គាត់ថា៖ «ការដែលខ្ញុំមានសេចក្តីជំនឿនេះ គឺគ្មានអ្វីខុសឡើយ។ ហេតុអ្វីបានជាឯងវាយខ្ញុំបែបនេះ? ហេតុអ្វីបានជាឯងតែងតែឈរនៅខាងបក្សកុម្មុយនីស្ត ហើយគាបសង្កត់ខ្ញុំបែបនេះ?» គាត់មិនបានស្ដាប់សម្ដីខ្ញុំទេ តែបែរជាលើកខ្ញុំឡើង រួចបីខ្ញុំទៅបង្អួច ធ្វើសកម្មភាពដូចជាមនុស្សឡប់សតិអ៊ីចឹង។ ខ្ញុំបានអធិស្ឋានទៅព្រះជាម្ចាស់ក្នុងចិត្តម្ដងហើយម្ដងទៀត។ គាត់បានបីខ្ញុំទៅគែមបង្អួច ចាប់កាន់កជើងខ្ញុំទាំងពីរ ហើយទម្លាក់ក្បាលខ្ញុំចុះទៅក្រោម ទាំងដងខ្លួនខ្ញុំយោលទៅមកនៅខាងក្រៅបង្អួច។ ក្រោយមក គាត់បានស្រែកថា៖ «ប្រាប់អញមក! ប្រាប់អញថា ឯងនឹងបោះបង់សេចក្តីជំនឿរបស់ឯង! បើឯងមិនបោះបង់ទេ អញនឹងទម្លាក់ឯងចុះក្រោមឥឡូវនេះភ្លាម!» យើងបានរស់នៅជាន់ទីប្រាំ ដូច្នេះ បើគាត់ទម្លាក់ខ្ញុំចុះមែន នោះជីវិតខ្ញុំនឹងត្រូវចប់មិនខាន។ ខ្ញុំមានអារម្មណ៍ខ្លាចជាខ្លាំង ហើយខ្ញុំបានអធិស្ឋានទៅព្រះជាម្ចាស់ថា៖ «ឱព្រះជាម្ចាស់អើយ! សូមការពារខ្ញុំម្ចាស់ និងប្រទានសេចក្តីជំនឿដល់ខ្ញុំម្ចាស់ផង។ ទោះបីជាខ្ញុំត្រូវស្លាប់នៅថ្ងៃនេះក៏ដោយ ក៏ខ្ញុំម្ចាស់នឹងមិនចុះញ៉មនឹងសាតាំងដែរ!» នាពេលនោះ ខ្ញុំស្រាប់តែគិតដល់បទពិសោធន៍របស់យ៉ូប។ តាមរយៈការល្បងលរបស់គាត់ ព្រះជាម្ចាស់កំពុងទតមើលគាត់ ហើយសាតាំងក៏កំពុងតែឃ្លាំមើលដែរ។ ចុងក្រោយ យ៉ូបបានប្រកាន់ខ្ជាប់នូវទីបន្ទាល់ថ្វាយព្រះជាម្ចាស់ ហើយសាតាំងបានបាក់មុខ និងដកថយ។ ដូច្នេះ នៅក្នុងចិត្ត ខ្ញុំបានស្រែកទៅសាតាំងថា៖ «សាតាំងអើយ អញមិនខ្វល់ថា ឯងប្រើកលល្បិចអាក្រក់បែបណាចំពោះអញទេ អញនឹងមិនក្បត់ព្រះជាម្ចាស់ឡើយ។ អញនឹងបន្តជឿព្រះជាម្ចាស់ និងដើរតាមទ្រង់ ទោះបីជាអញត្រូវស្លាប់ក៏ដោយ!» ពេលខ្ញុំបានតាំងចិត្តបែបនេះរួច រូបកាយខ្ញុំហាក់ដូចស្រាលខ្លាំង ហើយទោះបីជាក្បាលខ្ញុំចុះក្រោមជើងខ្ញុំឡើងលើក៏ដោយ ក៏ខ្ញុំមានអារម្មណ៍ថា ឈាមមិនបានហូរចូលក្នុងខួរក្បាលខ្ញុំដែរ។ ខ្ញុំមានអារម្មណ៍ថា មានកម្លាំងអ្វីមួយកំពុងទ្ររូបកាយខ្ញុំ។ ពេលនោះ ខ្ញុំបានដឹងយ៉ាងច្បាស់ក្នុងចិត្តថា ស្វាមីខ្ញុំមិនមានកម្លាំងច្រើនឡើយ ហើយគាត់មិនអាចទ្រខ្ញុំបានទេ។ នោះជាការការពាររបស់ព្រះជាម្ចាស់ ហើយខ្ញុំបានអរព្រះគុណព្រះជាម្ចាស់ម្ដងហើយម្ដងទៀតនៅក្នុងចិត្ត។ ពេលនោះ កូនៗរបស់យើងបានឃើញទិដ្ឋភាពដែលកំពុងកើតឡើងពីយ៉ មួយទៀតរបស់យើង។ ពួកគេបានរត់មក ហើយចាប់ផ្ដើមគោះទ្វារ។ ពួកគេយំផងស្រែកផង តែស្វាមីខ្ញុំបានចាក់សោពីខាងក្នុង ដូច្នេះ ពួកគេមិនអាចចូលបានទេ។ កូនស្រីយើងបានទៅយ៉ម្ខាងទៀត ហើយស្រែកថា៖ «ប៉ា តើប៉ាគិតចង់ធ្វើអ្វីហ្នឹង?» នាងបានស្រែកយ៉ាងខ្លាំង ហើយបន្តស្រែកទៅគាត់មិនឱ្យទម្លាក់ខ្ញុំចុះឡើយ។ ពេលនោះ គាត់ហាក់ដូចជាភ្ញាក់ស្មារតី រួចបានទាញខ្ញុំឡើងលើវិញ។ ខ្ញុំពិតជាដឹងគុណយ៉ាងជ្រាលជ្រៅចំពោះព្រះជាម្ចាស់។ បើគ្មានការការពារពីព្រះជាម្ចាស់ទេ ខ្ញុំប្រាកដជាបាត់បង់ជីវិតមិនខានឡើយ។

នាល្ងាចនោះ ខ្ញុំគេងមិនលក់សោះ។ ខ្ញុំបានគិតដល់គ្រាដែលស្វាមីខ្ញុំ និងខ្ញុំបានខំប្រឹងធ្វើការជាមួយគ្នា។ យើងតែងតែចុះសម្រុងគ្នាយ៉ាងល្អ ហើយពេលដែលខ្ញុំមានសេចក្តីជំនឿដំបូងៗ គាត់មិនបានរារាំងខ្ញុំឡើយ។ តែឥឡូវនេះ គាត់បានជឿលើសេចក្តីកុហករបស់បក្សកុម្មុយនីស្ត និងបានគាបសង្កត់ខ្ញុំពីមួយពេលទៅមួយពេល។ គាត់មិនស្ដាប់ខ្ញុំទេ មិនថាខ្ញុំពន្យល់គាត់បែបណាឡើយ ហើយថែមទាំងគំរាមខ្ញុំដោយការលែងលះ ដើម្បីឱ្យខ្ញុំបោះបង់សេចក្តីជំនឿរបស់ខ្ញុំទៀតផង។ គាត់ថែមទាំងវាយតប់ខ្ញុំ និងសឹងតែបោះខ្ញុំទម្លាក់តាមបង្អួចនៅជាន់ទីប្រាំទៀតផង។ គាត់ដូចជាមនុស្សម្នាក់ថ្មីអ៊ីចឹង។ ខ្ញុំពិតជាឈឺចាប់ និងពិបាកចិត្តខ្លាំងណាស់។ ខ្ញុំមិនយល់ថា គាត់អាចប្រែប្រួលក្លាយជាបែបនេះដោយរបៀបណាឡើយ។ ពេលនោះ ខ្ញុំបានគិតដល់ព្រះបន្ទូលរបស់ព្រះជាម្ចាស់ទាំងនេះថា៖ «អ្នកជឿ និងអ្នកមិនជឿ មិនអាចចុះសម្រុងនឹងគ្នាពីធម្មជាតិឡើយ តែផ្ទុយទៅវិញ ពួកគេនឹងប្រឆាំងគ្នាទៅវិញទៅមក»។ «ជាងនេះទៅទៀត នរណាម្នាក់ដែលមិនជឿលើព្រះជាម្ចាស់ដែលយកកំណើតជាមនុស្សគឺជាពួកអារក្ស ហើយនឹងត្រូវបំផ្លាញចោល។ ... តើសាតាំងជានរណា តើអារក្សជានរណា ហើយតើសត្រូវរបស់ព្រះជាម្ចាស់ជានរណា ប្រសិនបើមិនមែនជាពួកតតាំងដែលមិនជឿលើព្រះជាម្ចាស់នោះ?» («ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា មិនមែនស្វាមីខ្ញុំទេដែលបានផ្លាស់ប្ដូរក្នុងនាមជាបុគ្គលម្នាក់នោះ តែជាសារជាតិរបស់គាត់វិញទេ ដែលត្រូវបានបើកសម្ដែងឡើង។ គាត់បានដឹងយ៉ាងច្បាស់ថា សេចក្តីជំនឿលើព្រះជាម្ចាស់គឺជារឿងល្អ ប៉ុន្តែគាត់នៅតែឈរខាងបក្សកុម្មុយនីស្ត ដោយប្រឆាំងនឹងខ្ញុំ។ គាត់មានសារជាតិស្អប់ និងប្រឆាំងព្រះជាម្ចាស់។ នោះជាមូលហេតុដែលគាត់អាចធ្វើដាក់ខ្ញុំយ៉ាងសាហាវបែបនេះ។ គាត់សឹងតែសម្លាប់ខ្ញុំទៅហើយ ហើយគាត់គ្មានវិចារណញ្ញាណសោះឡើយ។ នោះជាការបើកបង្ហាញមួយរបស់អារក្ស! ខ្ញុំកំពុងរស់នៅជាមួយអារក្ស ដែលប្រឆាំងផ្កាប់មុខនឹងព្រះជាម្ចាស់ ដូច្នេះ យើងដើរលើផ្លូវខុសគ្នា។ តើយើងអាចរីករាយជាមួយគ្នាម្ដេចកើតទៅ? ដំបូងឡើយ គាត់ធ្វើល្អដាក់ខ្ញុំ តែនោះដោយសារតែខ្ញុំបានបង្កើតកូនឱ្យគាត់ និងមើលថែផ្ទះសម្បែងប៉ុណ្ណោះ។ តែឥឡូវនេះ ដោយសារតែសេចក្តីជំនឿរបស់ខ្ញុំធ្វើឱ្យប៉ះពាល់ប្រយោជន៍របស់គាត់ មុខមាត់ពិតរបស់គាត់ក៏បានបង្ហាញចេញមក។ ការនេះបានជួយឱ្យខ្ញុំដឹងពីសារជាតិពិតរបស់ស្វាមីខ្ញុំ ហើយខ្ញុំអាចលះបង់គាត់បន្ដិចម្ដងៗនៅក្នុងចិត្ត។ ក្រោយមក ខ្ញុំបានអានអត្ថបទនេះនៅក្នុងព្រះបន្ទូលរបស់ព្រះជាម្ចាស់ថា៖ «នៅពេលព្រះជាម្ចាស់បំពេញកិច្ចការ យកព្រះទ័យទុកដាក់ចំពោះបុគ្គលណាម្នាក់ និងពិនិត្យពិច័យលើបុគ្គលនេះ ហើយនៅពេលដែលទ្រង់ឃើញថាបុគ្គលនេះមានតម្លៃ និងសព្វព្រះទ័យចំពោះបុគ្គលនេះ សាតាំងក៏តាមយ៉ាងប្រកិត ដោយព្យាយាមបោកបញ្ឆោត និងនាំឱ្យអន្តរាយយ៉ាងធ្ងន់ធ្ងរដល់បុគ្គលនោះ។ ប្រសិនបើព្រះជាម្ចាស់សព្វព្រះទ័យទទួលបានមនុស្សម្នាក់នោះ សាតាំងនឹងធ្វើអ្វីគ្រប់យ៉ាងតាមអានុភាពរបស់វា ដើម្បីរារាំងព្រះជាម្ចាស់ ដោយប្រើកលល្បិចអាក្រក់ជាច្រើនមកល្បួង រំខាន និងធ្វើឱ្យខូចកិច្ចការរបស់ព្រះជាម្ចាស់ដើម្បីសម្រេចគោលដៅលាក់កំបាំងរបស់វា។ តើគោលបំណងនេះជាអ្វី? វាមិនចង់ឱ្យព្រះជាម្ចាស់ទទួលបាននរណាម្នាក់ឡើយ។ វាចង់កញ្ឆក់យកអ្នកដែលព្រះជាម្ចាស់មានព្រះបំណងទទួលបាន ដើម្បីវាអាចកាន់កាប់ពួកគេ ត្រួតត្រាពួកគេ និងគ្រប់គ្រងលើពួកគេ ដើម្បីឱ្យពួកគេថ្វាយបង្គំវា ហើយចូលរួមធ្វើការអាក្រក់ ដើម្បីទាស់ទទឹងនឹងព្រះជាម្ចាស់។ តើនេះមិនមែនជាបំណងចិត្ដអាក្រក់របស់សាតាំងទេឬអី?» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ IV» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ខ្ញុំបានគិតពិចារណាពីព្រះបន្ទូលរបស់ព្រះជាម្ចាស់ ហើយបានដឹងថា សាតាំងកំពុងប្រើកលល្បិចអាក្រក់គ្រប់បែបយ៉ាង ដើម្បីបំផ្លាញសេចក្តីជំនឿរបស់មនុស្ស ដោយហ៊ានធ្វើគ្រប់យ៉ាងដើម្បីដណ្ដើមយកមនុស្សពីព្រះជាម្ចាស់។ ការធ្វើរបៀបនោះ មនុស្សគ្រប់គ្នានឹងថ្វាយបង្គំសាតាំង និងក្បត់ព្រះជាម្ចាស់ ហើយក្រោយមក បាត់បង់ឱកាសរបស់ខ្លួនក្នុងការទទួលបានសេចក្តីសង្រ្គោះ។ ការបន្តរឹងមាំក្នុងសេចក្តីជំនឿរបស់អ្នកលើព្រះជាម្ចាស់ ការបន្ដស្ដាប់បង្គាប់ទ្រង់ និងការប្រកាន់ខ្ជាប់នូវទីបន្ទាល់ថ្វាយទ្រង់ គឺជាផ្លូវតែមួយគត់ ដើម្បីវាយបកនឹងកលល្បិចរបស់សាតាំង និងបំបាក់មុខវាយ៉ាងពិតប្រាកដ។ ខ្ញុំបានគិតដល់បទពិសោធន៍របស់យ៉ូប៖ យ៉ូបបានកោតខ្លាចព្រះជាម្ចាស់ និងគេចចេញពីការអាក្រក់ ហើយសាតាំងបានស្អប់យ៉ូប បានវាយប្រហារ និងល្បងលគាត់។ សាតាំងបានធ្វើឱ្យគាត់បាត់បង់ទ្រព្យសម្បត្តិ និងកូនទាំងអស់របស់គាត់ ហើយយ៉ូបមិនត្រឹមតែមិនស្ដីបន្ទោសព្រះជាម្ចាស់នោះទេ តែគាត់ថែមទាំងសរសើរតម្កើងព្រះនាមព្រះជាម្ចាស់ទៀតផង។ សាតាំងបានធ្វើឱ្យខ្លួនប្រាណរបស់យ៉ូបកើតដំបៅពេញខ្លួន និងឱ្យប្រពន្ធរបស់គាត់វាយប្រហារគាត់ ដោយព្យាយាមឱ្យគាត់បោះបង់ព្រះជាម្ចាស់ទៀតផង។ យ៉ូបមិនត្រឹមតែមិនធ្វើតាមនោះទេ តែគាត់បែរជាស្ដីបន្ទោសប្រពន្ធគាត់ថាជាស្ត្រីល្ងីល្ងើទៅវិញ។ ចុងក្រោយ យ៉ូបបានធ្វើបន្ទាល់ដ៏លាន់រំពងថ្វាយព្រះជាម្ចាស់។ សាតាំងបានបាក់មុខទាំងស្រុង។ ខ្ញុំបានគិតឡើងវិញពីបទពិសោធន៍ដែលខ្ញុំបានឆ្លងកាត់ គិតពីសេចក្តីកុហកដែលបក្សកុម្មុយនីស្តបានប្រឌិតឡើង គិតពីរបៀបដែលវាបានប្រើស្វាមីខ្ញុំម្ដងហើយម្ដងទៀត ដើម្បីប្រឆាំងនឹងសេចក្តីជំនឿរបស់ខ្ញុំ ដោយព្យាយាមឱ្យខ្ញុំក្បត់ព្រះជាម្ចាស់ ហើយចុងក្រោយធ្លាក់នរក និងទទួលទោសរួមជាមួយវា។ ខ្ញុំបានដឹងថា ខ្ញុំត្រូវតែដើរតាមគំរូរបស់យ៉ូប ហើយមិនថាសាតាំងបានប្រើកលល្បិចអាក្រក់បែបណាប្រឆាំងនឹងខ្ញុំឡើយ ខ្ញុំមិនអាចចុះចាញ់ទេ ប៉ុន្តែខ្ញុំត្រូវតែមានសេចក្តីជំនឿលើព្រះជាម្ចាស់ ពឹងអាងលើទ្រង់ និងប្រកាន់ខ្ជាប់នូវទីបន្ទាល់។ ពេលគិតបែបនេះរួច ខ្ញុំបានធូរចិត្តច្រើន និងមានសេរីភាពនៅក្នុងរបៀបមួយដែលខ្ញុំមិនធ្លាប់មានពីមុនមកឡើយ។ ក្រោយមក ស្វាមីខ្ញុំបានយល់ថា ខ្ញុំបានតាំងចិត្តបន្តជឿព្រះជាម្ចាស់ និងផ្សាយដំណឹងល្អ ដូច្នេះ ក្រោយមក គាត់ក៏មិនសូវខ្វល់ជាមួយនឹងសេចក្តីជំនឿខ្ញុំទៀត។

ក្រោយមក កូនស្រីខ្ញុំបានប្រឡងចូលរៀននៅសាកលវិទ្យាល័យ ប៉ុន្តែកូនប្រុសរបស់ខ្ញុំមិនបានប្រឡងទេ។ ស្វាមីខ្ញុំចង់ធ្វើអ្វីគ្រប់យ៉ាងដែលគាត់អាចធ្វើបាន ដើម្បីឱ្យកូនប្រុសយើងចូលធ្វើទាហាន។ នៅថ្ងៃមួយ ស្វាមីខ្ញុំបានត្រលប់មកវិញ ហើយបាននិយាយដាក់ខ្ញុំទាំងកំហឹងថា៖ «នាង និងម្ដាយនាងពិតជាធ្វើឱ្យខ្ញុំជិនណាយខ្លាំងណាស់! ខ្ញុំព្យាយាមឱ្យកូនប្រុសយើងចូលធ្វើទាហាន ប៉ុន្តែពួកគេរកឃើញថា ម្ដាយនាងជាអ្នកជឿព្រះ ដូច្នេះ ខ្ញុំត្រូវតែនិយាយបញ្ចុះបញ្ចូលពួកគេគ្រប់បែបយ៉ាង ចាយលុយ និងជូនអំណោយដល់ពួកគេ ដើម្បីសុំទុកកន្លែងមួយដល់កូនយើង។ កុំគិតថា អ្វីគ្រប់យ៉ាងឥឡូវនេះ ល្អនោះឡើយ! បើនាងបន្តមានសេចក្តីជំនឿរបស់នាងទៀត ហើយបើរដ្ឋាភិបាលដឹងរឿងនេះ កូនប្រុសយើងនឹងមិនអាចចូលធ្វើទាហានបានឡើយ ហើយកូនស្រីយើងក៏មិនអាចចូលរៀននៅសាកលវិទ្យាល័យបានដែរ។ ពួកគេនឹងគ្មានអនាគតមិនខាន។ ហេតុអ្វីបានជានាងមិនគិតពីគ្រួសារ គិតពីកូនៗរបស់យើងអ៊ីចឹង? បើនាងនៅតែទទូចបន្តសេចក្តីជំនឿរបស់នាងទៀត យើងគ្មានផ្លូវបន្តរួមរស់ជាមួយគ្នាទៀតឡើយ។ យើងមានតែលែងលះគ្នាប៉ុណ្ណោះ។ ចូរគិតឱ្យច្បាស់ពីរឿងនេះទៅ!» ពេលគាត់និយាយរួច ខ្ញុំបានខឹងយ៉ាងខ្លាំង។ បក្សកុម្មុយនីស្តពិតជាអាក្រក់ដល់កម្រិតកំពូលមែន។ វាកំពុងគំរាមកំហែងអនាគតកូនៗរបស់ខ្ញុំ ដើម្បីឱ្យខ្ញុំក្បត់ព្រះជាម្ចាស់។ ខ្ញុំស្អប់វាខ្លាំងណាស់! ប៉ុន្តែពេលគិតដល់ផលប៉ះពាល់លើអនាគតកូនៗដោយសារតែសេចក្តីជំនឿរបស់ខ្ញុំ ពួកគេនឹងស្ដីបន្ទោស និងស្អប់ខ្ញុំ ខ្ញុំពិបាកចិត្តខ្លាំងណាស់ និងមានអារម្មណ៍ថា ខ្ញុំបានជំពាក់ពួកគេ។ បន្ទាប់មក ខ្ញុំបានគិតដល់ព្រះបន្ទូលទាំងនេះរបស់ព្រះជាម្ចាស់ថា៖ «តើមនុស្សម្នាក់ប្រកបមុខរបរអ្វី ធ្វើអ្វីដើម្បីចិញ្ចឹមជីវិត និងមានទ្រព្យសម្បត្តិប៉ុនណានៅក្នុងជីវិត គឺមិនអាស្រ័យលើឪពុកម្ដាយ ទេពកោសល្យ ឬការខិតខំប្រឹងប្រែង និងមហិច្ឆិតារបស់ពួកគេនោះទេ គឺវាអាស្រ័យលើការកំណត់ទុកជាមុនរបស់ព្រះអាទិករ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ នេះជាការពិត។ វាសនារបស់មនុស្សសុទ្ធតែស្ថិតក្នុងព្រះហស្តរបស់ព្រះជាម្ចាស់ ហើយវាសនាកូនៗរបស់ខ្ញុំក៏ស្ថិតក្នុងព្រះហស្តរបស់ព្រះជាម្ចាស់ដែរ។ មិនថាពួកគេមានអាជីព និងអនាគតបែបណានៅក្នុងជីវិតនោះទេ ការនោះត្រូវបានកំណត់ទុកដោយព្រះជាម្ចាស់តាំងពីយូរមកហើយ។ នេះមិនមែនជាអ្វីមួយដែលខ្ញុំអាចត្រួតត្រាបាន ហើយក៏មិនមែនជាអ្វីមួយដែលបក្សកុម្មុយនីស្តជាអ្នកសម្រេចនោះដែរ។ ក្រៅពីនេះ ទោះបីជាបក្សកុម្មុយនីស្តរារាំងកូនៗរបស់ខ្ញុំមិនឱ្យចូលរៀននៅសាកលវិទ្យាល័យ ហើយពួកគេមិនអាចរកបានការងារល្អក៏ដោយ នោះមានន័យថា គោលនយោបាយរបស់ពួកគេគឺអាក្រក់ពេកហើយ។ នេះមិនមែនជាកំហុសរបស់ខ្ញុំទេ។ នៅពេលដែលខ្ញុំគិតបែបនេះ ខ្ញុំបានលះបង់ក្ដីកង្វល់របស់ខ្ញុំបន្ដិចម្ដងៗ ហើយបាននិយាយទៅស្វាមីខ្ញុំថា៖ «ខ្ញុំបានគិតច្បាស់ហើយ។ សេចក្តីជំនឿរបស់ខ្ញុំគ្មានអ្វីខុសទេ ប៉ុន្តែបើបងខ្លាចជាប់ពាក់ព័ន្ធ ហើយពិតជាចង់លែងលះមែន សូមទៅរៀបចំឯកសារចុះ»។ គាត់បាននិយាយថា៖ «បើយើងលែងលះគ្នា នាងនឹងគ្មានចំណែកទទួលបានទ្រព្យសម្បត្តិគ្រួសាររបស់យើងទេ!» ពេលឮបែបនេះ ខ្ញុំបានខឹងយ៉ាងខ្លាំង។ យើងបានរៀបការជាមួយគ្នាអស់រយៈពេល២០ឆ្នាំ តែគាត់ចង់លែងលះ ដោយសារតែខ្ញុំជឿលើព្រះជាម្ចាស់ ហើយមិនឱ្យខ្ញុំមួយកាក់មួយសេននៃទ្រព្យសម្បត្តិគ្រួសាររបស់យើងដែលមានជាងមួយលានយ័ននោះ។ គាត់ចង់ឱ្យខ្ញុំសល់តែបាតដៃទទេ។ គាត់ពិតជាគ្មានចិត្តមេត្តាមែន! ខ្ញុំបានឃើញការពិតនៃអ្វីដែលហៅថាសេចក្តីស្រឡាញ់ប្ដីប្រពន្ធហើយ ហើយខ្ញុំបានលែងលះស្វាមីរបស់ខ្ញុំ ដោយគ្មានចិត្តអល់អែកឡើយ។

ខ្ញុំពិតជាមានសន្ដិភាពផ្លូវចិត្ត និងមានសេរីភាពយ៉ាងខ្លាំង នៅពេលដែលយើងបានដើរចេញពីការិយាល័យកិច្ចការស៊ីវិល។ នោះគឺព្រះជាម្ចាស់កំពុងតែដឹកនាំខ្ញុំម្ដងមួយជំហានៗ និងជាការបំភ្លឺចេញពីព្រះបន្ទូលរបស់ទ្រង់ ដែលបានជួយឱ្យខ្ញុំយកឈ្នះលើការល្បងល និងការវាយប្រហាររបស់សាតាំង។ ខ្ញុំពិតជាដឹងគុណយ៉ាងខ្លាំងចំពោះសេចក្តីមេត្តាករុណា និងការការពាររបស់ព្រះជាម្ចាស់! នៅក្នុងប្រទេសចិន ការមានសេចក្តីជំនឿមានន័យថា ជាការហែលឆ្លងការគាបសង្កត់ និងទុក្ខលំបាកជាច្រើន ប៉ុន្តែមិនថាទៅថ្ងៃខាងមុខ ខ្ញុំត្រូវឆ្លងកាត់អ្វីឡើយ ខ្ញុំបានតាំងចិត្តយ៉ាងមុតមាំថា ខ្ញុំនឹងដើរតាមព្រះជាម្ចាស់រហូតដល់ទីបញ្ចប់!

